
					— бу қизиқ

					Шәртлик бәлгүләр:

				

			

		

	
		
			[image: ]
		

		
			
				І бөлүм

				Һоқуқ вә дөләт 

				ІІ бөлүм

				Аммивий һоқуқ

				ІІІ бөлүм

				Айрим һоқуқ

				ІV бөлүм

				Процессуаллиқ һоқуқ асаслири

				V бөлүм

				хәлиқара һоқуқ

			

		

		
			[image: ]
		

		
			[image: ]
		

		
			[image: ]
		

		
			[image: ]
		

		
			[image: ]
		

	
		
			
				4

			

		

		
			
				Киришмә

				Қиммәтлик оқуғучилар! 

				Силәр “Һоқуқ асаслири” пәнини үгинишниң тамамлиғучи басқучиға кири-шиватисиләр. Силәр 9-вә 10-синипта җәмийәт һадисилири сүпитидә дөләт билән һоқуқниң алаһидиликлирини үгәндиңлар; дөләт билән һоқуқниң асасий вәзиписи — җәмийәттә тәртипни тәминләш, Қазақстан Җумһурийитиниң территориясидә яшаватқан адәмләрни бирләштүрүш, җипсилаштуруш, инсан һоқуқлирини һимайә қилиш екәнлигини чүшәндиңлар. 

				11-синипта дөләт билән һоқуқни үгинишни әмәлий нуқтәий нәзәрдин давамлаштуримиз. Бу дәрисликниң мәхсити — дөләт билән һоқуққа муна-сивәтлик нәзәрийәвий билимни пухтилаш; һоқуқ нормилирини әмәлгә ашуруш үчүн әмәлий көнүкмиләрни ишләп чиқиш болуп һесаплиниду.

				Дәрислик төвәндики вәзипиләрни һәл қилишқа қаритилған:

				— һоқуқ системисиға вә дөләт системисиға нисбәтән мустәһкәм һоқуқ билимини шәкилләндүрүш;

				— оқуғучиларниң һоқуқий аң-сәвийә дәриҗисини вә һоқуқий мәдәнийитини көтириш;

				— аммивий вә айрим (хусусий) һоқуққа мунасивәтлик әң зөрүр мәсилиләрни ечип көрситиш;

				— һоқуқ нормилирини ениқ һаят вәзийәтлири асасида қоллиниш әмәлия-тини баһалаш;

				— һоқуқ билимини һәрхил һаят вәзийәтлиридә қоллиниш тәҗрибисини шәкилләндүрүш.

				Дәрисликтә Қазақстан Җумһурийитидә инсан һоқуқлирини һимайә қилиш механизмиға алаһидә диққәт бөлүниду. Дәрисликтә аммивий һоқуқниң әң муһим мәсилилири қарилиду. Силәр гражданлиқ чүшәнчилири, сайлам һоқуқи институтлири, мәмурий вә җинаий һоқуқ бузуш түрлири, Йәр һоқуқиниң асаслири билән тонушисиләр.

				Силәр мошу пәнни үгиниш нәтиҗисидә мәмликәт қанунлири һәққидә, шундақла һоқуқниң процессуаллиқ һоқуқ, йәр һоқуқи, гражданлиқ һоқуқ охшаш тармақлириниң әһмийити һәққидә, һоқуқий дөләтни шәкилләндүрүш нәзәрийәси билән әмәлияти һәққидә нурғун йеңи нәрсиләрни билисиләр.

				Силәр һоқуқ нормилириниң қандақ ишләйдиғанлиғини, һоқуқ саһасини немә үчүн аммивий вә айрим һоқуқ дәп бөлүш зөрүр екәнлигини, һоқуқ вә дөләтниң қандақ функцияләрни әмәлгә ашуридиғанлиғини чүшинисиләр вә чүшәндүрәләйдиған болисиләр.

				Силәр бу билимни һоқуққа бағлиқ ениқ вәзийәтләрни һәл қилиш үчүн, адәмниң һоқуқлирини вә әркинликлирини һимайә қилиш бойичә дөләт органлириниң иш-һәрикәтлирини баһалаш үчүн қоллиналайсиләр.

				Силәр мошу пәнни оқуп-билиш җәриянида коллективта ишләшни үгиниси-ләр, өзәңларда қобулланған қарар үчүн җавапкәрликни өз үстиңларға елишқа, шәхсий тәшәббускарлиқ көрситишкә қабилийәтни шәкилләндүрисиләр.

				Дәрислик йеңиланған мәзмун даирисидә, 10—11-синиплар үчүн “Һоқуқ асаслири” оқуш пәни бойичә Типлиқ оқуш программисиға асаслинип тәйярланған. 

				Һөрмәт билән дәрислик муәллиплири

			

		

	
		
			
				
					[image: ]
				

			

		

		
			
				5

			

		

		
			
				І бөлүм. һоқуқ вә дөләт

				1-бап. Қануннамә, һоқуқ мәдәнийити, җәмийәтниң сәясий системисидики дөләт

				§ 1. Қануннамә системиси. Һоқуқ актлириниң қурулмиси

				Қануннамә системиси. Қазақстан Җумһу-рийитиниң Қануннамиси — бәлгүләнгән тәртиптә қобулланған нормативлиқ һоқуқ актлириниң бирикмисидур. Қазақстан Җумһурийитидә 2016-ж. 6-апрельда қобул-ланған “Һоқуқ актлири тоғрилиқ” Қанун күчкә егә. Мошу қанун һоқуқ актлирини ишләп чиқиш тәртивигә бағлинишлиқ җә-мийәтлик мунасивәтләрни рәтләйду. 

				Дөлитимизниң қануннамә системисини Қазақстан Җумһурийитиниң Конституцияси, шундақла Конституциягә мувапиқ қануннамә акт-лири, башқа нормативлиқ һоқуқ актлири, шу җүмлидин Қазақстан Җумһурийити Конституциялик Кеңишиниң вә Қазақстан Җумһурийити Алий сотиниң нормативлиқ тохтамлири тәшкил қилиду.

				Қануннамә системисида Қазақстан Җумһурийитиниң Конституцияси асасий роль ойнайду. Конституция нормилири уттур қоллинилиду. Бу дөләт органлири, нормативлиқ һоқуқ актлири Конституциягә қариму-қарши болған һаләтләрдә Конституция нормилирини беваситә уттур қоллиналайду дегән сөз.

				Һоқуқ актлири төвәндики түрләргә бөлүниду (1-схема).

				1-схема

				
					
						Бу дәристә: қануннамә системисини қараштуримиз, һоқуқ актлири чүшәнчисини ениқлаймиз; нормативлиқ һоқуқ актлириниң иерархияси тоғрилиқ билимиз.

							Нормативлиқ һоқуқ актлири (НҺА)

						

					

					
						
							Барлиқ субъектларға бәлгүләнгән

						

					

					
						
							Йәккә (индивид) субъектқа бәлгүләнгән

						

					

					
						
							Һоқуқ актлириниң түрлири

						

					

					
						
							Нормативлиқ әмәс һоқуқ актлири

						

					

				

			

		

		
			
				[image: ]
			

			
				
					•	иерархия

					•	қануннамә системиси

					•	һоқуқ актлири

					•	нормативлиқ-һоқуқактлири

					•	қанун

					•	кодекс

						Тирәк сөзләр:

				Нормативлиқ әмәс һоқуқ акти — язмичә рәсмий һөҗҗәт болуп, униңда һоқуқ нормилири йоқ. Мундақ актларни вакаләтлик орган өз компетенцияси (са-лаһийити) даирисидә қобул қилип, мә-лум бир шәхсләрниң һоқуқлири билән мәҗбурийәтлирини йәккә әмәлгә ашури-ду. Улар: нормативлиқ һоқуқ актлири-ни рәсмий чүшәндүрүш актлири; йәккә қоллинилидиған һоқуқ актлири; дөләтлик планлаш системиси саһасидики һоқуқ актлиридур. Мәсилән, сотниң қарари вә һөкүми, рәһбәрләрниң буйруқлири, иҗраий органларниң чүшәндүрмилири, һакимлар-ниң вә башқа лавазимлиқ шәхсләрниң қа-рарлири шундақ актлардин ибарәт.

				Нормативлиқ һоқуқ акти — рәсмий һөҗҗәт болуп, у һоқуқ нормилирини бәл-гүләйду, уларниң қоллиниш тәртивини өзгәртиду, толуқтуриду, рәсмий тохтитиду яки вақитлиқ тохтитип қоюду. Мундақ актларниң һәрхил түрлири моҗут (2-схема).

				2-схема

				Әнди нормативлиқ әмәс һоқуқ акти билән нормативлиқ һоқуқ акти оттурисидики пәриқләргә тохтилимиз. Мәсилән, нормативлиқ әмәс һоқуқ акти йәккә субъектқа бәлгүләнгән (қаритилған) вә пәқәт ениқ бир һаләттә қоллинилиду. Нормативлиқ һоқуқ акти болса барлиқ субъектларға бәлгүләнгән вә нурғун қетим қоллинилиду. Мәсилән, сотниң қарари яки һөкүми пәқәт ениқ бир ишқила мунасивәтлик болса, кодекс яки қанун әксичә нурғун қетим қоллинилиду.

				Кодекс алаһидә әһмийәткә егә. Кодекс — бу бирпүтүн, бириккән, юридик вә мәнтиқий җәһәттин пүтүнсүрүк, ички җәһәттин келишилгән вә мувапиқлашқан қанундур. Бу қанун җәмийәтлик мунасивәтләрниң 

							•	Конституция

							•	Кодекслар

							•	Қанунлар 

							•	Президентниң пәрманлири

							•	Һөкүмәтниң тохтамлири в. б.

						

					

					
						
							•	Изаһ

							•	Техникилиқ регламент

							•	Қаидиләр

							•	Көрсәтмиләр

						

					

					
						
							Нормативлиқ һоқуқ актлириниң түрлири

						Глоссарий

					

				

			

			
				
					•	Нормативлиқ һоқуқ акт-лириниң иерархияси — төвәнки органлар актли-риниң жуқарқи органлар актлириға беқиниш тәртиви.

					•	Қануннамә системиси — дөләттә күчкә егә һоқуқ актлириниң бирикмиси.

					•	Қанун — алий юридик күчкә егә нормативлиқ һоқуқ акти. У әң муһим җәмийәтлик мунасивәт-ләрни рәтләйду, ҚҖ Конституциясидә көздә тутулған асаслиқ принцип-ларни вә нормиларни бәлгүләйду.

					•	Кодекс — бир хил җә-мийәтлик мунасивәтләрни рәтләйдиған һоқуқ норми-лири бириктүрүлгән қанун.

				ениқ бир топини (саһасини) толуқ, умумлашқан вә системилиқ рәвиштә рәтлинишини тәминләйду. 

				Һазирқи вақитта йеңи чүшәнчә — җипсилашқан қанун пайдили-нилмақта. Бу чоң қанун болуп, өз характери бойичә комплекслиқ җәмийәтлик мунасивәтләрни қанунда көздә тутулған саһаларда рәт-ләйду. Мәсилән, 2001-ж. 16-июльдики “ҚҖдики мемарчилиқ, шәһәр қурулуши паалийити тоғрилиқ” қанун, Қазақстан Җумһурийитиниң 2007-ж. 27-июльдики “Билим бериш тоғрилиқ” қануни.

				Нормативлиқ һоқуқ актлириниң иерархияси. Нормативлиқ һоқуқ актлириниң иерархиясигә алаһидә диққәт бөлүш зөрүр. Иерархия — бу төвәнки звеноларниң жуқуридикиләргә беқиниш тәртиви, шундақла актларниң жуқарқи вә төвәнки дәриҗиләргә бөлүнүши демәктур. Барлиқ нормативлиқ һоқуқ актлири Қазақстан Җумһурийитиниң Конституциясигә қариму-қарши болмаслиғи лазим.

				Төвәнки дәриҗилик идариниң нормативлиқ һоқуқ актлириниң һәрқайсиси жуқарқи органниң нормативлиқ һоқуқ актлириға қариму-қарши болмаслиғи лазим.

				Һоқуқ әмәлиятида “нормативлиқ һоқуқ актлириниң уттур қолли-нилиши” дегән чүшәнчә чоң әһмийәткә егә. Барлиқ нормативлиқ һоқуқ актлири уттур қоллинилиду (әгәр нормативлиқ һоқуқ актлириниң өзлиридә яки уларни қоллинишни җарий қилиш тоғрилиқ актларда башқа шәртләр ейтилмиған болса). Җарий қилинған нормативлиқ һоқуқ актлирини қоллиниш үчүн қандақту бир қошумчә көрсәтмиләр 

				
					
							Қошумчә әхбарат

						Нормативлиқ һоқуқ актлириниң иерархияси төвәндикичә:

						 1)	Қазақстан Җумһурийитиниң Конституцияси

						 2)	Конституциягә өзгиришләр билән толуқтурушларни киргүзидиған қанунлар

						 3)	Қазақстан Җумһурийитиниң Конституциялик қанунлири

						 4)	Қазақстан Җумһурийитиниң кодекслири 

						 5)	Җипсилашқан қанунлар, Қазақстан Җумһурийитиниң қанунлири

						 6)	Қазақстан Җумһурийити Парламентиниң вә униң Палатилириниң нормативлиқ тохтамлири

						 7)	Қазақстан Җумһурийити Президентиниң нормативлиқ һоқуқ пәрманлири

						 8)	Қазақстан Җумһурийити Һөкүмитиниң нормативлиқ һоқуқ тохтамлири

						 9) Қазақстан Җумһурийити министрлириниң вә башқа мәркизий дөләт органли-ри рәһбәрлириниң нормативлиқ һоқуқ буйруқлири; Қазақстан Җумһурийити Мәркизий сайлам комиссиясиниң; Қазақстан Җумһурийитиниң җумһурийәтлик бюджетиниң орунлинишини назарәт қилиш бойичә Һесап комитетиниң вә Қазақстан Җумһурийити Миллий банкиниң, башқа мәркизий дөләт органлириниң нормативлиқ һоқуқ тохтамлири.

						10)	мәркизий дөләт органлири идарилири рәһбәрлириниң нормативлиқ һоқуқ буйруқлири 

						11)	мәслиһәтләриниң нормативлиқ һоқуқ қарарлири, һакимлиқларниң нормативлиқ һоқуқ тохтамлири, тәкшүрүш комиссиялириниң нормативлиқ һоқуқ тохтамлири.

				тәләп қилинмайду. Һәрхил дәриҗилик нормативлиқ һоқуқ актлириниң қаидилиридә қариму-қаршилиқлар моҗут болса, жуқури дәриҗилик актниң нормилири қоллинилиду. Дәриҗиси охшаш нормативлиқ һоқуқ актлириниң қаидилиридә қариму-қарши көрсәтмиләр моҗут болса, кейинирәк қоллинишқа киргүзүлгән актниң нормилири күчкә егә.

				Нормативлиқ һоқуқ актиниң қурулмиси. Нормативлиқ һоқуқ актиниң асасий қурулмилиқ элементлири абзац, қисим, қошумчә пункт вә һоқуқ нормилирини өз ичигә алған пункт билән мадда болуп һесаплиниду. Һәҗими хелә чоң нормативлиқ һоқуқ актлириниң мәзмуни бойичә бир-биригә йеқин маддилири (пунктлири) бапларға бириктүрүлүши мүмкин. Мәзмуни бойичә йеқин бирнәччә бап бөлүмләргә, бөлүмләр болса нормативлиқ һоқуқ актиниң қисимлириға бирләштүрүлүши мүмкин. Һәҗими чоң баплар билән бөлүмләрдин параграфлар вә қошумчә бөлүмләр айрим көрситилиши мүмкин. Кодексларда уларниң ички қурулмисиниң башқа бәлгүлири айрим қоллинилиши мүмкин.

				Мәркизий иҗраий вә башқа мәркизий дөләт органлириниң, улар-ниң идарилириниң, шундақла мәслиһәтләрниң, һакимлиқларниң вә һакимларниң барлиқ нормативлиқ һоқуқ актлири Қазақстан Җумһурийитиниң юстиция органлирида ройхәткә елиниши лазим. Мундақ ройхәткә елиш уларниң күчигә кириши үчүн зөрүр шәрт болуп һесаплиниду. Прокуратура органлири нормативлиқ һоқуқ актлириниң Қазақстан Җумһурийитиниң юстиция органлирида ройхәткә елиниши үстидин умумий назарәтни әмәлгә ашуриду. Әгәр нормативлиқ һоқуқ акти юстиция органлирида ройхәткә елинмайдиған болса, у әмәлиятта қолланмаслиғи лазим.

				Шундақ қилип, қануннамә системиси нормативлиқ һоқуқ актлириниң бирикмиси болуп һесаплиниду. Барлиқ мошу актлар дөләтниң күчи билән тәминлиниду вә уларни барлиқ субъектлар орунлиши шәрт.

					1. Һоқуқ актлириниң түрлирини санап чиқиңлар. Нормативлиқ һоқуқ акти билән норматилиқ әмәс һоқуқ акти арисидики пәриқни чүшәндүрүңлар. Бу актлар қандақ субъектлар үчүн бәлгүләнгән?

					2. Кодекслар билән җипсилаштурулған актларниң әһмийитини чүшәндүрүңлар. Силәр Қазақстан Җумһурийитиниң қандақ кодекслирини билисиләр?

					3. Нормативлиқ һоқуқ актлириниң иерархиясини тәтқиқ қилиңлар. Иерархияниң қандақ мәхсәт билән қоллинидиғанлиғини чүшәндүрүңлар. Әгәр әһмийити охшаш вә баравәр икки акт арисида қариму-қаршилиқлар моҗут болса, у чағда қайси актниң қоллинидиғанлиғини чүшәндүрүңлар. 

					1-дәриҗилик мурәккәп тапшуруқ. Топларға бөлүнүп ишләш.

				Дәристә нормативлиқ һоқуқ актлирини немә үчүн дөләтлик ройхәткә елиш зөрүр екәнлигини муһакимә қилиңлар. Һоқуқ актлири тоғрилиқ ҚҖ Қануниниң 44-маддисини оқуп чиқиңлар. Әгәр нормативлиқ һоқуқ акти ройхәткә елинмиса у қоллиниламду? Нормативлиқ һоқуқ актлириниң қанунийлиғи үстидин назарәтни қандақ орган әмәлгә ашуриду? 

				§ 2. Қанун түзүш, иҗат қилиш вә униң басқучлири.Нормативлиқ һоқуқ актлирини тәйярлаш үчүнюридик техника (услуб) вә униң әһмийити 

				Һоқуқни, қанунни иҗат қилиш, уларниң басқучлири. Һоқуқни иҗат қилиш дөләт паалийитиниң әң муһим йөнилишлириниң бири болуп һесаплиниду. Юридик пәндә һоқуқни иҗат қилиш икки аспектта чүшән-дүрүлиду. Тар мәнада һоқуқни иҗат қилиш дәп, компетентлиқ органлар тәрипидин һо-қуқ нормилирини беваситә бәрпа қилиш җәрияниниң өзини чүшиниду. Кәң мәна-дики һоқуқни иҗат қилиш — у һоқуқни түзүшни нийәт қилған пәйттин башлинип, һоқуқ нормисини әмәлгә ашурғичә арилиқ-тики җәрияндур (уни тәйярлаш, қобуллаш, елан қилиш). Һоқуқни иҗат қилиш мәси-лисини чүшинишкә яндишишта (көзқараш-ларда) пәриқләрниң болушиға қаримай, бу нормативлиқ һоқуқ актлирини тәйярлаш, қайта ишләш вә нәшир қилиш бойичә вака-ләтлик органларниң дайимлиқ паалийи-тидур. 

				Һоқуқни иҗат қилиш паалийити икки аса-сий қисимдин ибарәт. Биринчиси — һоқуқни иҗат қилишниң тәшкилий мәсилилири (нормативлиқ һоқуқ актиниң лайиһисини тәйярлаш тоғрилиқ қарар, уни муһакимә қилиш). Иккинчиси нормативлиқ һоқуқ актиниң лайиһисини тәйярлаш.

				Һәр икки қисим бир-бири билән чәмбәрчас бағлинишқан вә уму-мий мәнада һоқуқ һөҗҗитини тәйярлаш, рәсмий муһакимә қилиш, қобуллаш вә елан қилиш бойичә бирпүтүн процедуридин ибарәт. Шуниңға мувапиқ һоқуқни иҗат қилиш җәриянида икки асасий басқучни бөлүп көрситиду. 

				Биринчи басқучта нормативлиқ актниң лайиһисини түзүш вақтида дөләтниң әрк-ирадисиниң алдин-ала шәкиллиниши көздә тутулиду. Бу басқучта барлиқ иш-һәрикәт тәйярлиқ характерға (сүпәткә) егә вә һоқуққа аит ақивәтләрни пәйда қилмайду.

				
					
						Бу дәристә: қанун иҗат қилиш чүшәнчисини вә униң басқучлирини, нормативлиқ һоқуқ актлирини тәйярлаш үчүн юридик услубниң (техника) әһмийитини қарап чиқисиләр.

					•	Һоқуқни иҗат қилиш — нормативлиқ һоқуқ акт-лирини ишләп чиқиш вә қобул қилиш җәрияни

					• Юридик техника — һоқуқ актлирини шәкилләндүрүш усуллири, тәләплири вә қаидилириниң бирикмиси

					• Коллизия — бир хил җәмийәтлик мунасивәт-ләрни рәтләйдиған һоқуқ нормилириниң тоқунушуп қелиши. Коллизия вақтида кейинирәк күчигә киргән қанун қоллинилиду.

					• Конституциялик қанун — ҚҖ Консититуциясидә көздә тутулған мәсилиләр бойичә қобул қилинидиған қанун.

					•	һоқуқни иҗат қилиш

					•	қанунни түзүш

					•	юридик техника

				10

			

		

		
			
				Иккинчи басқуч һоқуқ нормилирида дөләт әркиниң рәсмий бәкити-лишидин ибарәт. Бу басқучта нормативлиқ акт лайиһиси қобуллинип, у һоқуқ актиға айлиниду. 

				Һоқуқ иҗат қилиш иши субъектларға бағлинишлиқ төвәндики түрләргә бөлүниду:

				• хәлиқниң һоқуқ иҗади. Буниңда қанунлар референдум, йәни пүткүл хәлиқниң аваз бериши арқилиқ қобуллиниду;

				• вакаләтлик дөләт органлириниң һоқуқ актлирини қабул қилиш бойичә паалийити; 

				• дөләт органлириниң урпи-адәтләрни яки дөләтлик әмәс тәшкилат-лар ишләп чиққан нормиларни рәсмийләштүрүши. Мәсилән, 1991-ж. 15-мартта Қазақ ССР Президентиниң “Хәлиқниң баһар мәйрими Норуз тоғрилиқ” Пәрмани қобулланди. 

				Шу жилдин тартип Норузни тойлашқа бағлиқ қедимий урпи-адәт дөләтлик мәйрәмгә айланди.

				Әһмийитигә бағлинишлиқ һоқуқни иҗат қилиш паалийити төвән-дикиләргә бөлүниду:

				а) қанун түзүш — бу парламентниң һоқуқ иҗат қилиш паалийити. Бу җәриянда алий юридик күчкә егә актлар — қанунлар қобуллиниду. Буниңда алаһидә процедура қоллинилиду;

				ә) һоқуқ лайиһисини түзүш — иҗраий һакимийәт органлириниң, һәммидин авал һөкүмәтниң норма түзүш паалийити. Бу иш нормативлиқ һоқуқ актлириниң мәлум бир муаммилирини тез һәл қилиш мәхситидә парламентниң тапшуруғи бойичә әмәлгә ашурулиду.

				б) қанунға қошумчә актларни түзүш — йәни, һоқуқ нормили-рини иҗраий һакимийәт вә башқуруш органлири қобул қилиду. Бу Президент, һөкүмәт, министрликләр, идариләр, дөләт комитетлири, йәрлик дөләт башқуруш органлириниң һоқуқ түзүш паалийитидур. Қанунға қошумчә актларни түзүш иши уни әмәлгә ашуридиған ениқ субъектларниң чоң дәриҗидә салаһийәтлик болуши билән тәриплиниду.

				Қанун түзүш бу һоқуқ иҗат қилиш паалийитиниң тәркивий қисми-дур. Қанун түзүшниң маһийити — бу алий қанун чиқириш органиниң (парламент) алий юридик күчкә егә нормативлиқ һоқуқ актлирини қобул қилишидин ибарәт (1-сүрәт). У төрт асасий басқучтин ибарәт:

				1) қанун лайиһисини тәклип қилиш яки қанунни тәғдим қилиш тәшәббуси;

				
					
							Қошумчә әхбарат

						Қазақстанда референдум икки қетим өткүзүлди:

						1995-ж. 29-апрельда референдум арқилиқ Қазақстан Җумһурийити Президентиниң вакалити 2000-жилғичә узартилди;

						1995-ж. 30-августа референдум арқилиқ Қазақстан Җумһурийитиниң Конституцияси қобул қилинди.

				2) қанун лайиһисини муһакимә қилиш;

				3) қанунни қобул қилиш; 

				4) қанунни елан қилиш.

				Барлиқ мошу җәриянлар Қазақстан Җумһурийитиниң Консти-туциясидә өз әксини тапқан.

				Һәрбир басқучни қисқичә қарап чиқимиз.

				Қанунни тәғдим қилиш тәшәббуси — субъектларниң Қазақстан Җумһурийитиниң Парламенти алдиға қанунни қобуллаш һәққидә мәсилини қоюш һоқуқини билдүриду. Мундақ тәшәббусқа Қазақстан Җумһурийитиниң Президенти, Қазақстан Җумһурийити Парламентиниң депутатлири, Қазақстан Җумһурийитиниң Һөкүмити егә. Қанунни тәғдим қилиш тәшәббуси пәқәт Мәҗлистә әмәлгә ашиду. 

				Шундақла қанун лайиһиси дәсләп Мәҗлистә муһакимә қилиниду, андин кейин Сенатқа муһакимигә тапшурилиду.

				Мәҗлис көпчилик аваз билән қанунни қобул қилиду, андин кейин уни Сенат қобуллайду. Қанун парламентта қобулланғандин кейин он күн мабайнида Қазақстан Җумһурийити Президентиниң имзалишиға тап-шурулиду. Қанун түзүшниң пүткүл җәрияни Қазақстан Җумһурийити Конституциясиниң 61- вә 62-маддилирида әкис әттүрүлгән.

				Қазақстан Җумһурийитиниң Президенти қанунни бир ай мабайнида имзалаш үчүн қарап чиқиду, андин кейин имзалайду, қанунни елан қилиду яки тәкрар муһакимә қилиш вә авазға селиш үчүн Парламентқа қайтуруп бериду. Җумһурийәт қанунлири, уларни ҚҖ Президенти  имзалиғандин кейин күчигә кириду.

				Нормативлиқ һоқуқ актлириниң системилаштурулиши. Һәрбир дөләттә һәрхил көплигән нормативлиқ һоқуқ актлири қоллинилиду. Шундақ нурғун актлар арисида адашмаслиқ үчүн уларни системилаш-

				туруш, йәни бир системиға кәлтүрүш, рәтләш зөрүр. Нормативлиқ һоқуқ актлирини системилаштуруш төвәндики нәтиҗиләргә йетишкә мүмкинчилик бериду (3-схема).

				3-схема

				Заманивий юридик әмәлиятта нормативлиқ һоқуқ актлирини систе-милаштурушниң төрт усули пайдилинилиду (4-схема).

				4-схема

				Һесап — нормативлиқ һоқуқ актлирини жиғиш, сақлаш, иш һали-тида тутуш дегәнлик. Системилаштурушниң мошу түриниң асасий вәзиписи керәк һоқуқ әхбаратини тез тепиш имканийитидин ибарәт.

				Инкорпорация — системилаштурушниң ташқи шәкли. Инкорпора-ция нәтиҗисидә субъектларниң кәң даириси үчүн нормативлиқ һоқуқ актлириниң топламлири, жиғиндилири нәшир қилиниду.

				Консолидация — көплигән нормативлиқ һоқуқ актлириниң чоңай-тилған бир актқа бирләштүрүлүши. Бу йеңи акт өзигә киргүзүлгән актларни алмаштуриду. Консолидация давамида илгири қобулланған барлиқ актлар йеңисидә өзгиришсиз бирләштүрилиду яки улар пәқәт редакциялик мукәммәләштүрүлиду. Мәсилән, қариму-қаршилиқлар, тәкрарлашлар, охшаш нормилар елип ташлиниду. Бирләштүрүлгән актлар күчини йоқитиду, уларниң орниға болса йеңи акт қоллинили-ду. Мәсилән, консолидацияләшкән қанун билим вә пән саһасидики җәмийәтлик мунасивәтләрни, турушлуқ өй, транспорт, мемарчилиқ саһасидики мунасивәтләрни рәтләш үчүн қобул қилиниду.

				Кодификация — нормативлиқ һоқуқ актлирини системилаштурушниң алаһидә мәзмунлуқ шәкли. Буниңда бирнәччә актниң бирпүтүн коди-фикациялик актқа бирикиши йүз бериду.

				Юридик техника вә униң нормативлиқ һоқуқ актлирини тәйярлаш үчүн әһмийити. Юридик техника — бу нормативлиқ һоқуқ актлирини тәйярлашта қоллинилидиған усуллар, васитиләр вә услублар. Қанунда җәмийәткә чүшиниксиз сөзләр билән аталғулар пайдилинилмаслиғи 

				лазим. Қанунниң һәрбир сөзи җәмийәт үчүн әһмийәтлик, шуңлашқа қанунни баян қилиш услуби муһимдур. Юридик аталғулар ениқ вә рошән, җәмийәтниң чүшиниши үчүн оңай болуши лазим. Қанунниң мәтини толуқ, ениқ вә баян қилишта ихчам болуши керәк. Қанун — у дөләтниң әрк-ирадиси; қанунни дөләт органи қобул қилиду. Һәммә қанун алдида баравәр вә һәрбир адәм қанун тәләплирини билиши, чүшиниши, һөрмәтлиши, орунлиши лазим.

				Шундақ қилип, нормативлиқ һоқуқ актлирини тәйярлаш вә қобул-лаш җәрияни һоқуқни иҗат қилиш дәп атилиду. Һоқуқни иҗат қилиш билән вакаләтлик органлар шуғуллиниду. Қанунларниң сүпәтлик бо-луши үчүн юридик техника пайдилинилиду. 

					1. Җәмийәткә әһмийәтликлиги нуқтәий нәзәридин һоқуқ түзүш җәрияниға баһа бериңлар. Һоқуқ түзүш басқучлирини тәрипләңлар. Һоқуқни иҗат қилғучи субъ-ектларни ениқлаңлар.

					2. Қанун түзүш алаһидиликлирини вә басқучлирини ениқлаңлар. Қандақ субъектлар қанун тәғдим қилиш тәшәббусиға егә?

					3. Җәмийәт тәрәққияти үчүн нормативлиқ һоқуқ актлирини системилаштуруш әһмийитини муһакимә қилиңлар. Системилаштуруш иши қандақ вәзипиләрни һәл қилиду? Нормативлиқ һоқуқ актлирини тәйярлаш үчүн юридик техникиниң әһмийитини ениқлаңлар. Қанунниң әркин шәкилдә баян қилиниши мүмкинму?

				§ 3. Һоқуқ аң-сәвийәси. Һоқуқ мәдәнийити

				Һоқуқ аң-сәвийәси. Һәрбир адәм аң-се-зимгә егә, йәни җәмийәттики өз орнини һис қилалайду, өз иш-һәрикәтлириниң ақивәт-лирини баһалалайду. Һоқуқ аң-сәвийәси — бу җәмийәтлик аң-сәвийәниң бир элемен-ти, һоқуқ тоғрилиқ билим, қоллиништики һоқуққа баһа бериш, һоқуқни өзгәртишни халиған ой вә идеяләрдур. Һоқуқ аң-сәвийәсиниң қурулмиси һоқуқ идеологиясидин вә һоқуқ психологиясидин ибарәт.

				Һоқуқ идеологияси — у җәмийәтниң, иҗтимаий топниң, дөләт-ниң һоқуққа аит көзқарашлириниң, тәләплириниң, идеялириниң системилаштурулған илмий ипадисидур. 

				Һазирқи вақитта Қазақстан Җумһурийитиниң һоқуқ идеологияси-ниң асасини һоқуқий дөләт тоғрилиқ идея тәшкил қилиду. Асасий идеяләр Қазақстан Җумһурийити Конституциясиниң 1-вә 2-маддили-рида бәкитилгән. Һоқуқ идеологиясиниң идеялири дөләтлик “Руха-ни жаңғыру” — Мәнивий йеңилиниш программисида тәстиқләнгән. 

					•	һоқуқ аң-сәвийәси

					•	һоқуқ идеологияси

					•	һоқуқ психологияси

					•	һоқуқ мәдәнийити

				Бу һөҗҗәттә җәмийәтлик аң-сәвийәни қандақ өзгәртиш зөрүрлиги ейтилиду. Қазақстанлиқлар күчлүк вә җавапкәр адәмләрдин ибарәт җипсилашқан бирпүтүн хәлиқ болуши лазим.

				Һоқуқ идеологияси — у юридик идеяләр, нәзәрийәләр вә көз-қарашларниң бирикмисидур. Улар концепциялик, системилаштурулған түрдә һоқуқ реаллиғини әкис әттүрүп, баһалайду. Һоқуқ аң-сәвийәси һоқуққа, қанунға, һоқуқ мәһкимилиригә һөрмәт билән қараш туйғусиға асаслиниши лазим.

				Һоқуқ психологияси — бу һоқуққа аит һис-туйғуларға вә ички кәчүрмиләргә асасланған әмәлий һоқуқ аң-сәвийәсидур. У адәмниң умумән һоқуққа вә қоллиништики қанунға мунасивитини ипадиләйду. Буниңда адәм өзиниң һоқуқ тәҗрибисигә асаслиниду. Һоқуқ психологиясиниң аса-сини хәлиқниң һоқуққа аит менталитети, һоқуқий урпи-адәтлири билән әнъәнилири тәшкил қилиду. Һоқуқ идеологияси билән һоқуқ психологияси уйғун рәвиштә тәрәққий қилиши лазим, йәни уларниң оттурисида зиддийәтләр болмаслиғи керәк. Биз һоқуққа аит туйғулар, һоқуқ, қанун тоғрилиқ тәсәв-вурлар, һоқуқ тәҗрибиси, адәтләр һәққидә ейтқанда, һоқуқ психологиясини көздә тутимиз. Һоқуқ психологияси һоқуқ идео-логиясидин пәриқләнгән һалда, хелә йәккә, хелә әмәлийдур.

				Һоқуқ аң-сәвийәси үчүн һоқуққа аит қаидә-көрсәтмә алаһида әһмийәткә егә. Бу — субъектниң қануний яки һоқуққа қарши һәрикәт-тәртипкә тәйяр туруши, майил болуши. Һоқуққа аит қаидә-көр-сәтмә бир қатар иҗтимаий вә психофизио-логиялик факторларниң тәсиридин қелип-лишиду. Дөләт вә җәмийәт гражданларда стандартлиқ, улар илгири дучар болған әһвал-вәзийәтләрдә турақлиқ һалда иҗабий һоқуққа аит қаидиниң яки һаләтниң шәкил-линишигә мәнпийәтдардур.

				Шундақ қилип, һоқуқ аң-сәвийәси шәхсниң һоқуқий һәрикәт-тәртивиниң аса-си болуп һесаплиниду. Субъектларниң җә-мийәттики мәлум бир қәдрийәтләр нишан-лирини өзләштүрүши һоқуқ аң-сәвийәси 

					•	Идеология — иҗтимаий топниң, иҗтимаий бир-ләшминиң яки җәмий-әтниң мәнпийәтлирини ипадиләйдиған көзқа-рашлар, тәсәввурлар, идеяләр системиси.

					•	Һоқуқ идеологияси — у һоқуққа мунасивәтлик һоқуқшунас алимлар ишләп чиқидиған илмий идеяләр, көзқарашлар.

					•	Һоқуқ аң-сәвийәси — һоқуққа аит көзқарашлар, идеяләр, һиссиятлар, кәйпиятлар бирлиги.

					•	Һоқуқ психологияси — һоқуққа аит һиссият, туйғу, кәчүрмиләр, кәйпиятлар жиғиндиси.

					•	Һоқуқ мәдәнийити — җәмийәтниң һоқуқий һаятиниң сапалиқ һалити

					• Шәхсниң һоқуқ мәдә-нийити — һоқуқни билиш, чүшиниш вә һөрмәтләш; у шәхсниң қанун қаидилирини аңлиқ рәвиштә орунлишида намайән болиду.

					• Һоқуқ нигилизми — у иҗтимаий институт сүпи-тидә һоқуқни һөрмәтли-мәслик, уни инкар қилиш.

				арқилиқ йүз бериду, шуңлашқа дөләт җәмийәтниң вә һәрбир шәхсниң һоқуқ аң-сәвийәсини тәрәққий әткүзүшкә интилиду. Һоқуқни билиш вә уни һөрмәтләш, һоқуқни иҗтимаий қәдрийәт сүпитидә етирап қилиш һоқуқ аң-сәвийәсиниң асаси болуп һесаплиниду. Һоқуқ аң-сәвийәси әхлақ билән зич бағлинишқан. Адәмниң һаяттики мәзмут әхлақий мәвқәси тоғра вә қанунлиқ һәрикәт-тәртипниң асасидур. Һоқуқ аң-сәвийәси — иҗтимаий рәтлигүчи вә әхлақ-тәртипни иҗтимаий-юридик назарәт қилишниң қудрәтлик васитисидур дәп ейтсақму болиду.

				Һоқуқ мәдәнийити. Һоқуқ аң-сәвийәси билән һоқуқ мәдәнийити өз ара бағлинишқан һадисиләрдур. Умумән бу һадисиләр шәхсниң тәпәккүр тәризини, һәрикәт-тәртип нормилири билән стандартлирини әкис әттүриду. Җәмийәтниң һоқуқ мәдәнийити адәмләр һоқуқ саһасида бәрпа қилған қәдрийәтләрдин ибарәт. У варислиқ принципи асасида риваҗлинип бейитилиду. Заманивий һоқуқ мәдәнийитиниң жирик қәдрийәтлири техи Қедимий Римда атақлиқ юристлар тәрипидан вуҗутқа кәлгән еди. Қазақ хәлқиниң адәттики һоқуқ институтлириму һоқуқ қәдрийәтлири болуп һесаплиниду. Улар “Жеті Жарғы” қанунлар топлими — дала кодексида бәкитилгән. Униңда шәхсниң һаят кәчүрүш һоқуқи, дәхилсизлиги вә униң қәдир-қиммити алий қәдрийәтләр дәп етирап қилинди. Тәкитләймизки, “Жеті Жарғы” нормилири қазақ хәлқиниң урпи-адәтлири, әнъәнилири вә диний етиқатлири билән зич бағлинишлиқ болди. Шуңлашқа бу қанунда бәкитилгән қәдрийәтләрни қоғдашни хәлиқ адәттә өзини хәлиқ сүпитидә, умумән пүтүнсүрүк эт-нос сүпитидә қоғдаш дәп чүшәнди. “Жеті Жарғы” нормилири инсаний болди. Униңда адәмгә зиян йәткүзүшкә қаритилған вә башқа әлләрниң җинаий ишлар қанунида қобулланған рәһимсиз җазалаш чарилири йоқ болди. Шундақла әркинлигидин айришму йоқ болди. Асасий җазалаш чарилири (институтлири) хун вә әйип пул төләш болған.

					“Жеті Жарғы” төвәндики асасий бөлүмләрдин ибарәт: 

					— Йәр қануни. Йәрни пайдилинишни тәртипкә салди вә отлақлар билән су мәнбәлири тоғрилиқ талашларни һәл қилди.

					— Аилә-нека қануни. Некани түзүш вә бузуш тәртивини, әр-аялниң һоқуқлири билән вәзипилирини, аилә әзалириниң мүлкий һоқуқлирини рәткә салди.

					— Һәрбий қанун. Һәрбий хизмәттә болуш тәртивини рәтлиди.

					— Процессуаллиқ һоқуқ нормилири. Сот ишлирини қараш тәртивини рәтлиди.

					— Җинаий ишлар қануни. Қатиллиқтин башқа һәрхил җинайәтләр түрлири үчүн җаза бәлгүләшни рәтлиди.

					— Хун тоғрилиқ һоқуқ нормилири — қатиллиқ үчүн вә еғир зәхмә йәткүзгәнлиги үчүн хун төләш.

					— Тул аяллар (йесирләр) тоғрилиқ қанун — иҗтимаий һимайә һоқуқи тәхлит болуп, у тул аялларниң вә житимларниң мүлкий һәм шәхсий һоқуқлирини, шундақла уларға мунасивәтлик җамаәт (уруқ-ру) вә өлгән адәмниң туққанлириниң мәҗ-бурийәтлирини рәтлиди.

				Шәхсниң һоқуқ мәдәнийити — бу һоқуқ қаидилирини аңлиқ рәһиштә орунлашта намайән болидиған һоқуқни билиш, чүшиниш вә һөрмәтләштур. Шәхсниң һоқуқ мәдәнийити — униң юридик билим асаслирини егилишидин, қанун билән һоқуқни һөрмәтлишидин, һоқуқ нормилириға аңлиқ һалда әмәл қилишидин, иҗтимаий вә юридик җавапкәрликни чүшинишидин, һоқуқ бузушқа төзмәслигидин, униңға қарши күрәш жүргүзишидин ибарәт. Гражданларниң өз һоқуқлирини вә әркинликлирини, шундақла дөләт билән җәмийәт алдидики мәҗбурийәтлирини билиши һоқуқ мәдәнийитиниң тәркивий қисми болуп һесаплиниду.

				Һоқуқ аң-сәвийәси охшаш, һоқуқ мәдәнийити җәмийәтниң, топниң (коллективниң) һоқуқ мәдәнийити вә шәхсниң һоқуқ мәдәнийити болуп бөлүниду. Һоқуқ мәдәнийити башқа мәдәнийәт саһалири: сәясий, мәнивий (этикилиқ), эстетикилиқ, диний в. б. саһалири билән бағлинишқан. Һоқуқ вә мәнивий мәдәнийәт элементлириниң өз ара һәрикәт-тәсири алаһидә әһмийәтлик болуп һесаплиниду.

				Һоқуқ нигилизми. Һоқуқ мәдәнийитигә һоқуқ нигилизми тамамән қариму-қарши (антипод) һадисидин ибарәт. Бу сәлбий һадисә болуп, һоқуқни һөрмәтлимәслик, һоқуқ нормилириға хилаплиқ қилиш билән ипадилинду.

				Һоқуқ нигилизминиң һәрхил шәкиллири моҗут:

				•	Һоқуқниң роли билән әһмийитигә бепәрварлиқ, етиварсизлиқ билән қараш;

				•	Һоқуқниң иқтидар имканийәтлиригә ишәшсизлик билән қараш;

				•	Һоқуққа толуқ ишәнмәслик вә сәлбий көз қарашта болуш;

							Адәмниң һоқуқ аң-сезими өзиниң һоқуқлирини, қануний мәнпийәтлирини һимайә қилишта дөләтниң, униң органлириниң ярдимигә егә болидиғанлиғиға чоңқур иши-нидиғанлиғи туйғусидиму намайән болиду. Иккинчи тәрәптин, адәмниң һоқуқ аң-сезимида дөләт униңдин жүкләнгән мәжбурийәтләрни орунлишини адаләтлик тәләп қилидиғанлиғи, шундақла у башқа гражданлар билән өз һоқуқлириниң тәң екәнлиги, һәммә билән биллә қанун вә сот алдида баравәр екәнлиги туйғуси вә етиқат-ишәнчә қелиплишиду.

							Диққәт бөлүңлар!

						

					

				

				
					
						“Жеті Жарғыда” мөтивәрләрни һөрмәтләшкә алаһидә диққәт бөлүнгән. Ата-анисиға җисманий яки мәнивий зиян йәткүзгән балилирини қаттиқ җазалиған. “Дадисини яки анисини һақарәтлигән яки урған оғлини қара сийирға тәтүр мингүзүп, бойниға кона кигизни орап бағлап авулни арилап маңғузуп қамча билән уратти. Әгәр қизи әйиплик болса, уни бағлап анисиға халиғиничә җазалиши үчүн тапшуратти”. (С. Г. Кляшторный, Т. К. Султанов. Казахстан. Летопись трех тысачелетий. Алматы. Рауан, 1992). Далада мундақ һоқуқ бузуш вақиәлири интайин аз болғанлиғини тәкитләймиз. Мундақ җаза түрлири тәрбийәвий вә агаһландуруш мәхситини көзлигән.

				•	Һоқуқ нормилирини ғәрәзлик билән бузуш.

				Әпсуски, һазир һоқуқ нигилизминиң өсүши байқалмақта. Униң сәһәплири һәр хил. Бу җәмийәт тәрәққиятиниң төвән ихтисадий дәриҗиси, қанунларниң мукәммәл әмәслиги вә қариму-қарши болу-ши, һоқуқни бузуш саниниң, хусусән коррупциялик һоқуқ бузушниң өсүшидур. Тәкитләймизки, коррупция — у лавазимлиқ шәхсләрниң өз һакимийитини (хизмитини) сүйистимал қилиши. Коррупция бара-вәрлик вә иҗтимаий адаләтлик принципини бузиду, әлниң ихтисадий тәрәққиятини қийинлаштуриду. Коррупция аһалида һакимийәткә ишәнмәсликни пәйда қилиду. Һоқуқ нигилизмини йеңишниң аса-сий йоллири — бу гражданларниң умумий вә һоқуқ мәдәнийитини, уларниң һоқуқ вә әхлақ аң-сәвийәсини ашуруш; қанунларни мукәм-мәлләштүрүш; һоқуқ бузушниң вә һәммидин авал җинайәтләрниң алдини елиш; қанунийлиқни вә һоқуқ-тәртипни, дөләт интизамини мустәһкәмләш; шәхсниң һоқуқлирини һөрмәтләш вә һәртәрәплимә һимайә қилиш; аһалиға аммивий һоқуқ билимини бериш вә һоқуққа әмәл қилишни тәрбийиләш; жуқури квалификациялик юрист кадрлар-ни тәйярлаш.

				Шундақ қилип, һоқуқ мәдәнийити — бу һоқуққа аит қәдрийәтләрниң бирикмиси. Һоқуқ мәдәнийити (шәхсниң) тәрәққий қилған аң-сәвийәдә вә қанунлиқ иш-һәрикәтләрдә намайән болиду.

					1.	Һоқуқ аң-сәвийәси дегән немә? Һоқуқ мәдәнийити вә һоқуқий дөләт оттурисида пәриқләр барму?

					2.	“Һоқуқ мәдәнийити” аталғусини қандақ чүшинисиләр? Һоқуқ мәдәнийитиниң һоқуқий дөләт билән алақиси қандақ? 

					3.	Һоқуқ нигилизми түрлирини атап көрситиңлар. Һоқуқ нигилизминиң җәмийәт вә дөләт үчүн ховупи қандақ? Һоқуқ нигилизми дәриҗисини төвәнлитиш үчүн қандақ чарә-тәдбирләр лазим? Пикриңларни ейтиңлар.

					1-дәриҗилик мурәккәп тапшуруқ. Қазақ хәлқиниң адәттики һоқуқида қандақ җаза институтлири қоллинилған? Немишкә әркинлигидин айриш охшаш җаза түри қоллинилмиған? Қазақ хәлқиниң адәттики һоқуқиниң гуманизмини қандақ чүшинисиләр? Һазирқи вақитта қазақ хәлқиниң адәттики һоқуқиниң қандақ нормилири билән идеялири қоллинилиши мүмкин? Һазир хун төләш охшаш җаза түрини қоллиниш мүмкинму?

				
					
						Асасий җаза түрлири-сүргүн, әйип селиш, хун, қамча билән уруш (дүррә соқуш), өлүм җазаси. Мошу ахирқи җаза түри интайин аз қоллинилған.

						Әйип селиш — бу җинайити үчүн җәриман. Еғир җинайәт қилғанлар “тоққуз әйип” (мал билән) төлигән. “Төгә билән тоққуз мал” — бу 3 төгә, 3 сийир, 3 қой. Оғрилиқ қилип паш болғанлар 9 мални үч қетимдин төлигән.

						Хун адәмни өлтүргәнлиги яки мәйип қилғанлиғи үчүн төлиниду. Әр кишини өлтүргәнлиги үчүн 1000 қой яки 200 ат, йә 50 төгә төлигән. Аял кишини өлтүргәнлиги үчүн буниңдин икки һессә кам төлигән. Зорлуқ қатиллиқ болуп һесапланған. 

						Қилмиши үчүн адәмни қамча яки чивиқ билән уруп җазалиған (дүррә селиш). Қилмишиниң дәриҗисигә қарап әйипкарға 25, 50, 100 дүррә бәлгүлигән. Мәсилән, ялған, шум хәвәр тарқатқанларниму қамчилап җазалиған.

				§ 4. Һоқуқ бузуш. Юридик җавапкәрлик

				Һоқуқ бузуш — бу һоқуқ тәләплирини бузуватқан яки уларға риайә қилмайдиған шәхсниң һәрикитидур. Адәмниң шундақ һәрқандақ һәрикити һоқуқ бузуш болуп тәриплиниду (җәмийәткә ховуплиғиға қарап). 

				Әгәр шәхсниң һәрикити яки һәрикәтсизлиги җәмийәткә ховуп туғдурмиса, у һоқуқ бузуш дәп һесапланмайду. Җәмийәткә ховуплуқ һәрикәт чүшәнчиси икки пәйттин: йәткүзүлгән зияндин вә униңға җәмийәтниң инкасидин ибарәт.

				5-схемида һоқуқ бузуш бәлгүлири әкис әттүрүлгән.

				5-схема

				Һоқуқ бузушлар иҗтимаий ховуплиғи, зиянлиғи дәриҗиси бойичә җинаий һоқуқ бузуш вә башқа һоқуқ бузуш, йәни ушшақ қилмиш болуп бөлүниду (6-схема).

				6-схема

				Җинай һоқуқ бузушлар җәмийәткә чоң дәриҗидә ховуплуқ (зиянлиқ) болуши билән пәриқлиниду. Улар җинаий ишлар қануни қәстликләрдин қоғдайдиған җәмийәтниң әң муһим, әһмийәтлик мәнпийәтлиригә қәст қилиду. Қанун җинаий һоқуқ бузушлар үчүн йетәрлик дәриҗидә қаттиқ җаза чарилирини бәлгүләйду (ҚҖ Җинаий ишлар Кодексиниң 10-маддиси).

				Җинаий һоқуқ бузушлар җәмийәткә ховуплуқ вә җазалаш дәри-җисигә бағлиқ җинайәтләр вә җинаий қилмишлар болуп бөлүниду.

							Җәмийәткә ховуплиғи, зиянлиғи

						

					

					
						
							Әйиплик болуш

						

					

					
						
							Һоқуққа қарши болу-ши

						

					

					
						
							Һәрикәт яки һәрикәт-сизлик

						

					

					
						
							Җазалиниш

						

					

					
						
							Һоқуқ бузуш бәлгүлири

						

					

				

				
					
						Бу дәристә: һоқуқ бузуш чүшәнчисини вә түрлирини қараштуримиз, һоқуқ бузуш тәркивини ениқлаймиз, юридик җавапкәрлик түрлирини билимиз.

									Һоқуқ бузуш түрлири

							Җинаий һоқуқ бузуш — җинайәтләр вә җинаий қилмишлар

						

					

					
						
							Җинаий әмәс һоқуқ бузушлар — ушшақ қилмишлар — мәмурий, интизамлиқ, гражданлиқ-һоқуқий

					•	һоқуқ бузуш

					•	җинайәт

					•	қилмиш

					•	юридик җавапкәрлик

				Җинайәт — җәмийәт үчүн ховуплуқ, әйипкә елип келидиған һәрикәт. Униң үчүн җәриман, түзитиш ишлири, җәмийәтлик ишларға җәлип қилиш, әркинлигини чәкләш, әркинлигидин айриш яки өлүм җазаси түридә җазалаш йүз бериду. Җинайити үчүн сотта әркинлигидин айрилған шәхс сотланған болуп һесаплиниду.

				Сотланғанлиқ бир қатар сәлбий ақивәтләргә елип келиду. Бу ақивәтләр һәтта шәхс җазасини өтәп болғандин кейинму сақлиниду. 

				Җинаий ушшақ қилмиш — җәмийәткә чоң дәриҗидә ховуп туғдур-майдиған, аз зиян йәткүзидиған әйип һәрикәт. Мундақ ушшақ қилмиш қилғанлиқ үчүн җәриман, түзитиш ишлири, җәмийәтлик ишларға тартиш, вақитлиқ қамаққа елиш, чәт әлликни яки гражданлиғи йоқ шәхс-ни Қазақстан Җумһурийитиниң сиртиға чиқириветиш түридә җаза көздә тутулған. Ушшақ қилмиш қилған шәхс сотланған бо-луп һесапланмайду.

				Җәмийәт үчүн ховуп туғдурмайдиған, бирақ җинаий ишлар қанунида шәклән көз-дә тутулған қандақту-бир һәрикәт, қилмиш бәлгүлири бар шәхсниң һәрикити яки һәри-кәтсизлиги (бепәрвалиғи) җинаий һоқуқ бузуш болуп һесапланмайду.

				Җәмийәткә ховуплуқлиғи дәриҗисини ениқлаш үчүн төвәндики критерийлар пай-дилинилиду:

				а) қәст қилиш объекти болған җәмийәтлик мунасивәтләрниң әһмийәтликлиги;

				ә) йәткүзүлгән зиян мөлчәри;

				б) һоқуққа қарши қилинған һәрикәтниң усули, вақти вә орни;

				в) һоқуқ бузғучиниң шәхсийити (ким-лиги).

				Қилмишлар түрлири:

				1. Мәмурий һоқуқ бузушлар — қанунда бәлгүләнгән җәмийәтлик тәртипкә, дөләт органлириниң иҗраий-буйруш паалийити саһасидики мунасивәтләргә қәст қилиду.

							Шәхс дөләт хизмити системисида ишләлмәйду. Әгәр сотланған шәхс җинайәтни тәк-рар қилса, у рецидивист дәп тонулиши мүмкин вә җаза техиму еғир болиду. Сотлиниш, шундақла сотланғанниң аилә әзалириниң, әң йеқин қериндашлириниң һоқуқ қоғдаш органлирида келәчәктә ишлишигә тосалғу болуши мүмкин.

						Глоссарий

					

				

			

			
				
					•	Һоқуқ бузуш — шәхсниң җәмийәткә, дөләткә яки башқа шәхскә зиян йәткүзидиған һоқуққа қарши, җазалинидиған һәрикити.

					• Җинайәт — җәмийәткә әң чоң дәриҗидә ховуплуқ (зиянлиқ) болған һоқуқ бузуш һәрикити.

					• Қилмиш — җәмийәткә ховупи вә иҗтимаий зийини аз болуши билән пәриқлинидиған һоқуқ бузуш.

					• Юридик җавапкәрлик — дөләтниң әйиплик шәхскә көрүлидиған тәсир қилиш чарилири.

					• Дөләтниң мәҗбурлаш чарилириниң башқа түрлири — һоқуқ бузуш-ларниң профилактикиси мәхситидә яки йеңи һоқуқ бузушларниң алдини елип, уларға йол қоймаслиқ мәхситидә шәхскә қолли-нилидиған чарә түрлири.

				

			

		

	
		
			
				20

			

		

		
			
				2. Интизамлиқ һоқуқ бузушлар — әмгәк мунасивәтлири саһасида қилиниду вә карханилар, мәһкимиләр, тәшкилатларниң паалийитиниң ички тәртивини бузиду.

				3. Гражданлиқ — һоқуқ бузуш (қилмиш). Бу мүлкий мунасивәтләр вә бәзи бир шәхсий мүлкий әмәс мунасивәтләр саһалирида һоқуқ нор-милирини бузуштур.

				Шәхсни юридик җавапкәрликкә тартиш үчүн һоқуқ бузушниң төвәндики элементлириниң болуши зөрүр, башқичә ейтқанда, һоқуқ бузуш тәркивиниң болуши лазим. Бу — объект, субъект; объектқа қарши һоқуқ бузуш вә субъектлиқ тәрипи. 

				• Һоқуқ бузуш объекти — бу һоқуқ қоғдайдиған җәмийәтлик мунасивәтләрниң бирикмиси; йәни, бу һоқуқ бузуш нишани. Һоқуқ қоғдайдиған бирхил җәмийәтлик мунасивәтләрниң бирикмиси аса-сий объект болуп һесаплиниду. Әнди һоқуқ қоғдайдиған ениқ бир җәмийәтлик мунасивәт (адәмниң һаяти, шәни, саламәтлиги) болса, объект түри болуп һесаплиниду.

				• Һоқуқ бузуш субъекти — мәлум яшқа киргән, һоқуққа қарши қанунсиз, әйиплик һәрикәт қилған, деликтлиқ қабилийәткә (сала-һийәткә) егә шәхс. Деликтлиқ қабилийәт — шәхсниң һоқуққа қарши һәрикити билән йәткүзгән зиян үчүн униң өзиниң мустәқил җавапкәр болуш қабилийити.

				• Объектқа қарши һоқуқ бузуш тәрипи — бу һоқуқ бузушни көрси-тидиған һоқуққа қарши һәрикәтниң сиртқи көрүнүши. Бу қилмиш-ниң өзи, йәткүзүлгән зиянниң нәтиҗиси; һоқуққа қарши һәрикәт вә йәткүзүлгән зиянниң нәтиҗиси оттурисидики сәвәп — ақивәт бағлинишидур. Объектқа қарши һоқуқ бузуш тәрипигә шундақла җинайәт әмәлгә ашқан орун вә униң вақти киргүзилиду.

				Һоқуққа қарши қилмиш-һәрикәт — адәмниң әрк-ирадиси вә әқил-идригиниң назаритидә болған һәм шәхсниң һәрикәт қилишидин яки һәрикәт қилмаслиғидин ибарәт болған қилмиштур. Адәм, әгәр өз әрки билән әмәс, бәлки башқисиниң җисманий мәҗбурлиши билән һоқуқ бузса, бу һаләт һоқуққа қарши һәрикәт болуп һесапланмайду. Шәхсниң ой-пикирлири, нийәтлири, көзқарашлири, әгәр әмәлгә ашурулмиса, тәргәв объекти болуп етирап қилинмайду.

				• Һоқуқ бузушниң субъеклиқ тәрипи — бу әйипкар шәхсниң өз һәрикитигә вә униң ақивәтлиригә мунасивити. Буниңда әйип, мотив, мәхсәт асасий категориядур. Әйип — шәхсниң өзиниң һоқуққа қарши һәрикитигә вә униң ақивәтлиригә психикилиқ мунасивити. Әйип-ниң икки шәклини — ғәрәзлик нийәт вә еһтиятсизлиқ шәкиллирини аҗритиду. 

				Юридик җавапкәрлик чүшәнчисини қараштуримиз. Җавапкәрлик чүшәнчиси көп мәналиқтур. Юридик җавапкәрлик — бу һоқуққа қарши қилған қилмиши үчүн һоқуқ бузғучиға дөләтлик мәҗбурлаш чарилирини қоллиништур.

				Һоқуқ бузуш характериға бағлиқ интизамлиқ, мәмурий, маддий, гражданлиқ-һоқуқий вә җинаий җавапкәрлик болуп бөлүниду (пәриқ-линиду).

				Интизамлиқ җавапкәрлик — интизамни бузғанлиғи үчүн ишчи-хадимға тәсир қилишниң һоқуқий шәкли. Мәмурийәт ишчи-хадимға әмгәк тәртиви қандилирини бузғанлиғи үчүн интизамлиқ чарә-җаза қоллиниду.

				Мәмурий җавапкәрлик — гражданларниң вә лавазимлиқ шәхсләр-ниң мәмурий һоқуқни бузғанлиғи үчүн җавапкәрлиги. У иҗраий һакимийәт органлириниң әйипкар шәхсләргә мәмурий тәсир қилиш чарилирини қоллиништин ибарәт. Мәмурий һоқуқни бузуш пәйтидә 16 яшқа толған шәхсләрму мәмурий җавапкәрликкә тартилишимүмкин.

				Гражданлиқ-һоқуқий җавапкәрлик — у гражданларниң вә тәшки-латларниң мүлкий вә шәхсий мүлкий әмәс һоқуқлириға хилаплиқ қилинғанда пәйда болиду. Униң нәтиҗиси гражданлиқ һоқуқ кодек-синиң санкциялиридә көздә тутулған шәкилләрдә кәлтүрүлгән зиянни төләшкә елип келиду.

				Җинаий җавапкәрлик — шәхсниң җинаий һоқуқни бузғанлиғи үчүн йүз бериду. У әйипкар шәхскә сот тәртивидә қоллинилиду.

					Һоқуқни бузуш юридик җавапкәрликниң пәйда болушиға асас болуп һесап-линиду. 

				Юридик җавапкәрликниң асаий мәхсити — субъектларниң һоқуқлири билән әркинликлирини тәминләштин, җәмийәтлик тәртипни қоғдаш вә һимайә қилиштин ибарәт.

				Дөләтниң башқа мәҗбурлаш чарә түрлири. Юридик җавапкәрлик билән бир қатарда дөләтниң башқа мәҗбурлаш чарә түрлириму қоллинилиду. Улар һоқуқ асасида вә даирисидә әмәлгә ашурулиду. Улар — һимайә чарилири, қилмишларни тохтитиш, йол қоймаслиқ, алдини елиш чарилири, мәҗбурий тәрбийәвий тәсир қилиш чарилири, медицинилиқ характердики мәҗбурлаш чарилири.

				Қилмишниң алдини елиш чарилири (һеч яққа кәтмәслиги тоғрилиқ тилхәт елиш, вақитлиқ қамаш в. б.), шундақла башқа процессуаллиқ чариләр — җинаий, мәмурий вә гражданлиқ ишларни бир қелипта жүргүзүшни тәминләшкә қаритилған тәдбирләрдур (шәхсий тинтип қараш, гувалиқларни топлаш-тәкшүрүш, мәҗбурий тинтиш в. б.). Бу чариләр пәқәт һоқуқ бузушниң алдини елиш мәхситидә қолли-нилиду.

				Мәҗбурлаш-профилактикилиқ чариләр — карантин җарий қилин-ған әһвалларда в. б. һаләтләрдә әркин жүрүш, қатнаш һәрикитиничәкләш.

				Мәҗбурий тәрбийәвий тәсир қилиш чарилири — камаләт йешиға толмиған (һоқуқ салаһийити йоқ) шәхсләргә җәмийәткә ховуплуқ қилмиш қилғанлиғи үчүн қоллинилиду.

				Медицинилиқ характердики мәҗбурлаш чарилири — роһий ағриқ (психикиси бузулған) һоқуқ бузғучиларға қарши қоллинилиду.

				Шундақ қилип, һоқуқ бузуш қанун җазалайдиған әйиплик, һоқуқ-қа қарши һәрикәттур. Җәмийәткә ховуплуғи, зийини дәриҗиси-гә, җаза түригә бағлиқ җинаий вә җинаий әмәс һоқуқ бузуш дәпбөлиду.

				Шундақ қилип, һоқуқ бузулса дөләт билән һоқуқ бузғучи арисида алаһидә һоқуқ мунасивити түридә юридик җавапкәрлик пәйда боли-ду. Шуниң нәтиҗисидә һоқуқни бузғучиға мәлум бир мәҗбурлаш яки чәкләш чарилири көрүлиду.

					1. Һоқуқ бузуш чүшәнчисигә ениқлима бериңлар вә униң бәлгүлирини бөлүп көрситиңлар.

					2. Җинайәтниң җинаий қилмиш-һәрикәттин пәрқи қандақ? Сотланғанлиқ қандақ ақивәтләргә елип келиду?

					3. Һоқуқ бузуш тәркиви чүшәнчисини ечип көрситиңлар. Субъектлиқ һоқуқ бузуш әһмийитини ениқлаңлар. Әйип, мотив, мәхсәт аталғулирини қандақ чүши-нисиләр? Ғәрәзлик нийәт вә еһтиясизлиқ чүшәнчилирини селиштуруңлар. 

					4. Юридик җавапкәрлик чүшәнчиси һәққидә сөзләп бериңлар вә униң түрлирини ениқлаңлар. Юридик җавапкәрликниң йүз бериши үчүн немә асас болуп һесаплиниду?

					5. Юридик җавапкәрликниң мәхситини вә функциялирини ениқлаңлар. Юридик җавапкәрликниң дөләтниң башқа мәҗбурлаш чарилиридин пәрқини атап көрситиңлар.

					6. Қандақ һаләтләр шәхсни һоқуққа қарши һәрикити үчүн җазадин бошитиду? Силәр гуманизмни юридик җавапкәрлик принципи сүпитидә қандақ чүшинисиләр? Еғир җинайәт қилғанлиғи үчүн шәхскә рәһимсиз җазалаш чарилирини қоллиниш мүмкинму?

				§ 5. Қанунийлиқ вә һоқуқ-тәртип

				Қанунийлиқ вә униң принциплири. Қанунийлиқ аталғуси қанун сөзидин келип чиққан. Қанунийлиқ — бу комплекслиқ чүшәнчә, у һоқуқ саһасиниң барлиқ тә-рәплирини — униң қанунни бәрпа қилиш-тики ролидин тартип униң нормилири-ни юридик әмәлиятта иш йүзигә ашурғичә барлиқ тәрәплирини өз ичигә алиду. Қанунийлиқ җәмийәтлик мунасивәтләрниң барлиқ қатнашқучилири тәрипидин һоқуқ нормилирини қәтъий, еғишмай 

				
					
						Бу дәристә: қанунийлиқ тоғрилиқ билимиз, қанунийлиқ вә һоқуқ-тәртип капаләтлирини ениқлаймиз.

					• қанунийлиқ 

					• һоқуқ-тәртип

					• юридик капаләтләр

						Тирәк сөзләр:

				орунлиши вә әмәл қилиши лазим тәләп, принцип, усул, режим сүпитидә чүшинилиду.

				Қанунийлиқ тоғрилиқ ейтилғанда, һәрқандақ паалийәтниң қанунға мувапиқ болуши көздә тутулиду. Қанунийлиқниң маһийити барлиқ субъектларниң һоқуқ нормилириға вижданән, җавапкәрлик билән әмәл қилишидин, уларни орунлишидин, пайдилинишидин вә қоллинишидин ибарәт. Қанунийлиқ, һәммидин авал дөләт вә җәмийәт ишлирини башқурушқа қанун асасида вә даирисидә паал қатнишишни көздә ту-тиду. Қанунийлиқ дөләт билән зич бағлинишлиқ. Бу гражданларму, дөләт органлириму тәң дәриҗидә қанун тәләплирини орунлиши лазим дегәнликтур.

				Қанунийлиқниң тәбиитини чүшиниш үчүн униң асасий принципли-рини ениқлаш керәк. Улар:

				1. Умумйүзлүк принципи. Һәммә қанун алдида баравәр вә һәммиси қанунға беқиниши лазим, әксичә әһвалда (ундақ болмиса) җавапкәр-ликниң муқәррәр йүз бериши көздә тутулған.

				2. Бирлик принципи — қанунийлиқниң Қазақстан Җумһурийитиниң пүткүл территориясидә бирдәк күчкә егә екәнлигини билдүриду. Буниңда йәрлик алаһидиликләрни һесапқа елишму керәк, бирақ қанун даирисидә вә асасида һесапқа елиш лазим.

				3. Қанунниң алийлиғи принципи — нормативлиқ һоқуқ актлири-ниң иерархиясини билдүриду вә у Қазақстан Җумһурийитиниң Конституциясидә бәкитилгән принцип. Конституция алий юридик күчкә егә вә уттур қоллинилиду. У шундақла пүткүл Қазақстанниң территориясидә қоллинилиду. Дөләтниң пүткүл иш-паалийити пәқәт қанун асасида, лавазимлиқ шәхсләрниң өз вәзипилирини вә иҗтимаий субъектларниң һоқуқлирини қәтъий, җиддий әмәлгә ашуруши билән жүргүзилиши лазим. Бу һаләт-хусусийәт дөләтниң паалийити-ниң барлиқ һоқуқий шәкиллирини: қанун чиқириш, иҗраий-башқуруш вә һоқуқ қоғдаш системисини өз ичигә алиду. У лава-зимлиқ шәхсләрниң башбаштақлиқ билән қарарларни қобуллишиға, у яки башқа сәвәпләр билән қанун тәләплирини орун-лаш яки орунлимаслиқ хаһишлириға йол қоймайду.

				4. Қанунийлиқни әмәлгә ашуруш муқәр-рәрлиги принципи. Ким болмисун, қанунға хилаплиқ қилишиға йол қоймаслиқ вә шундақла һәрбир қанунни бузуш һәрикити җазалиниши лазим дегәнликтур. 

					•	Қанунийлиқ — бу барлиқ субъектларға қанун көр-сәтмилирини орунлашқа қоюлидиған тәләп 

					• Һоқуқ-тәртип — қанун тәләплириниң орунлини-ши әһвали

					• Қанунийлиқ принцип-лири — қанунийлиқниң мазмунини билдүридиған асасий идеяләр

					• Қанунийлиқ капаләт-лири — қанун тәләпли-риниң орунлинишини тәминләйдиған объектив шәрт-шараитлар 

					ИИМниң сайтида, криминаллиқ мәлуматлар базисида телефонлар билән автомо-бильларни тәкшүрүш хизмити ишләйду. Бу, әгәр илгири пайдилинилған телефон-ни сетивалмақчи болсаңлар, телефонниң IМЕA-кодини шу мәлуматлар базисиға киргүзүп, униң оғриланған яки оғриланмиған телефон екәнлигини тәкшүрүшиңлар мүмкин екәнлигини билдүриду. Херидарларму автосалондин әмәс, башқилардин сетивалидиған автомобильларниң VIN-кодлири арқилиқ уларни тәкшүрәләйду. Шу сайттин шундақла өзәңләрниң участкилиқ полиция пунктиниң макан-җайи билән алақә телефон номерини тапалайсиләр.

				5. Қанунийлиқ вә мәдәнийәтлик чүшәнчилириниң аҗралмас бағли-ниши принципи. Мәдәнийәтсиз, қанунийлиқ һәққидә гәп болушиму мүмкин әмәс: җәмийәт вә гражданларниң, лавазимлиқ шәхсләрниң мәдәнийити дәриҗиси қанчә жуқури болса, қанунийлиқ дәриҗисиму шунчә жуқури болиду.

				Һоқуқ-тәртип. Қанунийлиқ билән башқа һоқуқ һадисиси — һоқуқ-тәртип бағлинишлиқтур. Һоқуқ-тәртип — бу җәмийәтлик мунасивәтләрниң һоқуққа вә қанунийлиққа асасланған һалити. Бу һоқуқ көрсәтмилирини әмәлгә ашурушниң ахирқи нәтиҗиси, һоқуқ нормилирини орунлашниң, уларға вә қанунийлиққа әмәл қилишниң нәтиҗисидур.

							Ички ишлар министрлиги (ИИМ) “Һоқуқ-тәртип” намлиқ оператив-профилактикилиқ чарә-тәдбирни жүргүзди. Униңға ички ишлар органлириниң бөлүмлири билән хизмәт-лириниң хадимлири җәлип қилинди. Җәмийәтлик орунлар билән кочиларда һоқуқ бузушларниң алдини елиш иши паал жүргүзүлди, гражданлар аммивий топлинип жүридиған һәм зиярәт қилидиған җайларда патрульлиқ қилиш вә көп пәтирлик турушлуқ өйләрниң һойлилирида һоқуқ тәртип тәминләнди (2-сүрәт).

							Ички ишлар органлири һәрхил функцияләрни әмәлгә ашуриду. Полиция хизмитиниң вәкиллири, дәл ейтқанда, участкилиқ полиция инспекторлири өзлириниң барлиқ иш-һәрикити һәққидә аһали алдида һесават бериду. ИИМниң ресурслири интайин нурғун әхбарат бериду.

						

					

				

			

		

		
			
				2-сүрәт. Патрульлиқ қилиш

				Қанунийлиқ — бу идеаллиқ, һоқуқ-тәртип — маһийәт. Биринчи — бу тәләп, иккинчиси — шу тәләпни орунлаш әмәлияти. Һоқуқ билән рәтләшниң мәхсити — һоқуқ-тәртипни тәминләштур. Шуңлашқа нәқ шуни қолға кәлтүрүш үчүн қанунлар билән башқа нормативлиқ һоқуқ актлири чиқирилиду, қануннамә мукәммәлләштүрилиду, қануний-лиқни мустәһкәмләш чарилири қобуллиниду.

				Һоқуқ-тәртип җәмийәтлик тәртипниң бир қисми болуп һесаплиниду, лекин у барлиқ иҗтимаий нормиларниң әмәс, бәлки пәқәт һоқуқ нормилириниңла рәтлигүчи һәрикити нәтиҗисидә келиплишиду. Демәк, һоқуқ-тәртип — у һоқуқ нормилири рәтлигән җәмийәтлик мунасивәтләр системисиниң бир қисмидур.

				Һоқуқ-тәртип һоқуқ нормилириға риайә қилиш, уларни орунлаш, пайдилиниш, қоллиниш нәтиҗисидә қелиплишиду. Һоқуқ нормилири рәтләйдиған барлиқ җәмийәтлик мунасивәтләр һоқуқ-тәртип даирисидә болиду.

				Һоқуқ-тәртип билән қанунийлиқ оттурисида уттур бағлинишлиқ моҗут: қанунийлиқни мустәһкәмләш нәтиҗә сүпитидә һоқуқ-тәртипни мустәһкәмләшкә елип келиду вә әксичә, әгәр қанунийлиқ бузулса, һоқуқ-тәртипму бузулиду. Һоқуқ қоғдаш органлириниң паалийити қанун билән изчил регламентланған. Һоқуқ-тәртипни пәқәт мәнавият принциплириға мувапиқ келидиған қануний васитиләр вә усуллар билән қоғдаш лазим.

				Қанунийлиқ вә һоқуқ-тәртипниң моҗут болуши үчүн капаләт-ләр вә уларни тәминләш шәрт-шараитлири системисиниң болушизөрур. 

				Капаләтләр — бу һоқуқ нормилирини тосалғусиз әмәлгә ашурушқа, субъектлиқ һоқуқларни пайдилинишқа вә юридик мәҗбурийәтләрни орунлашқа мүмкинчилик беридиған усуллар билән шәрт-шараитларниң бирикмисидур. Капаләтләрни икки топқа: юридик вә юридик әмәс дәп бөлүш мүмкин (7-схема).

				7-схема

							Қанунийлиқ капаләтлири

						

					

					
						
							Юридик — қануннамидә бәлгүләнгән, һоқуқ бузушларниң алдини елишқа, уларни йоқитишқа вә тохтитишқа, шәхсниң, башқа һоқуқ субъектлири-ниң һоқуқлирини, әркинликлирини қоғдашқа вә тәминләшкә қаритил-ған усуллар билән васитиләрниң би-рикмиси.

						

					

					
						
							Юридик әмәс — җәмийәттә объек-тив қелиплашқан, һоқуқниң шә-киллиниши, орнитилиши вә әмәлгә ашурулуши җәрияниға хелә чоң тәсир йәткүзидиған иҗтимаий, ихтисадий, сәясий, идеологиялик шәрт-шараитлар, мунасивәтләр вә амил-факторлар.

				Юридик әмәс капаләтләр:

				Ихтисадий капаләтләр — җәмийәтниң маддий шараити, йәни, иҗтимаий-ихтисадий түзүми; мүлүк шәкиллири — дөләтлик вә хусу-сий түрлири; җисманий вә юридик шәхсләрниң егилик мустәқиллиги.

				Иҗтимаий капаләтләр — һоқуқ бузушларға, қанунийлиқ идея-лиридин чекинишләргә қарши һәрикәт қилиш вә күришиш бойичә җәмийәтлик чариләр комплекси. Бу һоқуқ бузушларниң алдини елиш бойичә профилактикилиқ паалийәт, җәмийәтниң назарәт функцияси, җамаәтчилик пикрини һесапқа елиш имканийәтлирини пайдилиниш-тур. Мәсилән, җинаий иш процессидики тинтиш чарилиридә гувалиқ қилғучилар институти шуниң җүмлисидиндур.

				Сәясий капаләтләр — дөләт вә җәмийәт түзүминиң демократизми-дин ибарәт. Бу умумән сәясий системиниң ишлишидә, һәрхил сәясий партияләрниң, пикирләрниң моҗутлиғида, сөз әркинлигиниң болуши-да, һакимийәтниң тармақларға бөлүнишидә өз әксини тапқан.

				Идеологиялик капаләтләр — һоқуқ идеологиясиниң болушидур. Униң асасида җәмийәтниң мәнивий-роһий һаяти тәрәққий қилиду (һоқуқий, мәнивий тәрбийә, җәмийәтлик аң-сезиминиң барлиқ шәкиллири, иҗтимаий қәдрийәт сүпитидә һоқуқни һөрмәтләшни қелиплаштуруш).

				Юридик капаләтләр қанунийлиқни вә һоқуқ-тәртипни мустәһкәм-ләшниң мәхсус васитилириниң системиси, һоқуқ бузушларниң ал-дини елиш вә уларға йол қоймаслиқ бойичә мәхсус һоқуқ қоғдаш органлириниң паалийити сүпитидә намайән болиду.

				Мәхсус юридик васитиләрни һәммидин авал, қанунийлиққа әмәл қилиш тәләплири моҗут барлиқ һоқуқ нормилири тәшкил қилиду. Җәмийәтлик мунасивәтләрниң һоқуқ җәһәттин регламентлиниши һоқуқ қоғдаш органлириға ениқ һоқуқ даирисини бәлгүләйду.

				Бу усуллар Қазақстан Җумһурийитиниң Конституциясидә бәки-тилгән. Улар саһалиқ қанунларда рошән ениқланған. Барлиқ мошу көрситилгән тәләпләр әмәлгә ашурулғандила җәмийәттә һәқиқий қанунийлиқ режими орнитилиду. Бу тәләпләр, һәммидин авал, һаки-

				
					
							Қошумчә әхбарат

						Қанунийлиқниң юридик тәләплири төвәндикиләрдин ибарәт:

						1) һоқуқ нормилирини орунлимиғанлиқ үчүн җазаниң адаләтлик болуши;

						2) қанунниң алийлиғини конституциялик бәкитиш вә уни қоғдаш усуллирини ениқлаш;

						3)	мәлум бир органларға қанунийлиқни қоғдаш, сақлаш вә униң бузулишиға йол қоймаслиқ, қанунларни орунлаш үстидин назарәтни әмәлгә ашуруш мәҗбурийитини жүкләш вә шу органларниң қанунийлиқни һәм һоқуқ-тәртипни қоғдаш функция-лирини, әмәлгә ашуруш вакаләтлирини ениқлаш;

						4)	гражданларға өз һоқуқлирини қоғдаш имканийитини қанун билән бәкитиш, бу һоқуқлирини башқа шәхсләргә зиян йәткүзүп пайдилинишини мәнъий қилиш, әйипсизлик презумпцияси идеясини конституциялик бәкитиш.

				мийәт қурулмилириға, дөләткә қаритилған, шуңлашқа қанунийлиқ дөләтниң паалийитиниң принципи болуп һесаплиниду.

				Шундақ қилип, қанунийлиқ — бу барлиқ субъектларға һоқуқ нор-милирини қәтъий, еғишмай орунлаш вә уларға әмәл қилиш бойичә қоюлған тәләптур. Һоқуқ-тәртип — у қанунийлиқни әмәлгә ашурушниң иҗтимаий нәтиҗиси. Һоқуқ қоғдаш органлири қанунийлиқниң бузулушиға йол қоймайду, һоқуқларни әслигә кәлтүриду, һоқуқ бузушларниң қолайсиз ақивәтлирини йоқитиду, һоқуқ-тәртипни тәминләйду. 

					1. Қанунийлиқ чүшәнчисини ениқлап, униң принциплирини тәрипләңлар.	

					2.	Һоқуқ-тәртип аталғусини қандақ чүшинисиләр? Һоқуқ-тәртип билән җәмийәтлик тәртипниң нисбәт-мунасивитини ечип көрситиңлар.

					3.	Қанунийлиқ вә һоқуқ-тәртип капаләтлирини ениқлап, мәзмунини ечип көрситинлар.

					2-дәриҗилик мурәккәп тапшуруқ. Топларға бөлүнүп ишләш.

				Синипта “Қанунийлиқ — бу идеаллиқ, һоқуқ-тәртип — маһийәт. Биринчиси — бу тәләп, иккинчиси — шу тәләпни орунлаш әмәлияти” дегән ибарини муһакимә қилиңлар. Заманивий җәмийәттә қанунларсиз һаят кәчүрүш мүмкинму? мавзусида муназирә жүргүзүңлар.

				§ 6. Сәясий системиниң чүшәнчиси вә асасий элементлири

				Җәмийәтниң сәясий системиси — һаки-мийәт үчүн вә униңға тәсир қилиш үчүн күришидиған дөләтлик вә дөләтлик әмәс иҗтимаий институтларниң системисидур. 

				Сәясий система ички вә ташқи сәясәтни жүргүзүшни тәминләйду, иҗтимаий қатлам-ларниң мәнпийәтлирини ипадиләп қоғдайду. Униң характери асасий җәһәттин сәясий системиниң өзи пәйда болуп ишләйдиған иҗтимаий муһит билән ениқлиниду.

				Сәясий системиниң элементлири. Сәясий система тәркивидә униң асасий компонентлири: сәясий вә һоқуқий нормилар, сәясий қурулма, сәясий паалийәт, сәясий аң-сәвийә, сәясий мәдәнийәт моҗут.

				1. Сәясий вә һоқуқий нормилар — һәрикәт-паалийәтниң қелиплашқан яки бәлгүләнгән қаидилири; сәясий мунасивәтләрни рәтләшниң кон-ституция, кодекс, қанунлар, партияләрниң низамнамилири, програм-милири, сәясий әнъәниләр вә процедурилар түридә моҗут вә қолли-ниватқан усуллири.

						Бу дәристә: сәясий системиниң элементлирини қараштуримиз, дөләтниң сәясий системидики роли билән орнини ениқлаймиз.

				2. Сәясий қурулма — сәясий, дөләтлик тәшкилатлар, институтлар, мәһкимиләрниң вә уларниң оттурисидики мунасивәтләрниң бирикмиси. 

				3. Сәясий паалийәт — адәмләрниң җәмийәттә сәясий һакимий-әтни әмәлгә ашуруш системисиниң ишлишини тәминләшкә, уни өзгәртишкә вә һимайә қилишқа қаритилған иш һәрикитиниң һәрхил түрлири.

				4. Сәясий аң-сәвийә — сәясий һакимийәт механизмлириниң паалийи-тини әкис әттүридиған вә адәмләрниң сәясий мунасивәтләр саһасидики һәрикитигә йөнилиш беридиған мәнивийлик көрүнүшлириниң хилму-хил болуши.

				5. Сәясий мәдәнийәт — сәясий бирләшмә әзалири қобуллиған вә уларниң паалийити билән мунасивәтлирини рәтләш үчүн пайди-линидиған қәдрийәтләр, сәясий идеяләр, рәмзләр, етиқатлар систе-мисидур.

				Дөләт, сәясий партияләр, җәмийәтлик һәрикәтләр вә бесим қилиш топлири яки мәнпийәтдар топлар җәмийәтниң сәясий системисиниң асасий субъектлири болуп һесаплиниду.

				Сәясий системида дөләт һәл қилғучи орунни егиләйду, чүнки униң өзигә хас алаһидә бәлгүлири бар:

				— биринчидин, бу дөләтниң һәрқандақ топларниң өз мәнпийәтлири үчүн күриши пәйда қилидиған иҗтимаий пәриқләр моҗут болидиған җәмийәтни җипсилаштурушқа қабилийәтлик болуши;

				— иккинчидин, дөләт — у һоқуқ асасида мәҗбурлайдиған һакимийәт органи. У өзи бәлгүлигән нормиларға, җәмийәтлик мунасивәтләрни тәшкилләштүрүш қаидилиригә әмәл қилиши яки уларни бузғанлиғи үчүн рәғбәтләндүрүш вә җазалаш санкциялирини паал пайди-линиду;

				— үчинчидин, дөләт җәмийәттә һоқуқ иҗат қилиш функциясини атқуриду;

				— төртинчидин, дөләт һакимийитиниң хәлиқ билән муамилидә болуши, умумий ишларни башқурушта кәспийлик көрси-тиши, дөләт органлириға вә уларниң хизмәт-чилиригә башқа адәмләрни башқурушқа вакаләтләрни ихтиярий яки мәҗбурий тап-шуруп бериши;

				— бәшинчидин, сәясий кәңлик чегари-синиң алаһидә вә ениқ болуши. Дөләт гео-графиялик даиригә: өзиниң һакимийити вә юридик улуғварлиғи намайән болидиған территориягә егә. Дөләт өзигә нисбәтән юридик бәкитилгән һоқуқлири билән мәҗ-

					•	Җәмийәтниң сәясий сис-темиси — мәлум сәясий функцияләрни әмәлгә ашу-ридиған дөләтлик вә дө-ләтлик әмәс иҗтимаий

						институтларниң бирикмиси.

					• Сәясий партияләр —адәмләрниң ениқ сәясий идея асасида бирлишиши. Партияниң баш мәхсити — дөләт һакимийити үчүн күришиш.

				бурийәтлири бар вә селиқ төләйдиған гражданларни, йәни дөләтниң әзалирини өз даирисигә алиду.

				Дөләтниң җәмийәтниң сәясий системисидики алаһидә роли төвән-дикиләр билән ениқлиниду:

				— шу системиниң барлиқ башқа элементлири нәқ дөләт арқилиқ һакимийәт ишиға қатнишиду;

				— дөләт барлиқ гражданларни бириктүридиған бирдин бир тәшкилат сүпитидә һәрикәтлиниду;

				— дөләт аммивий һакимийәткә егә вә зөрүр болған әһвалларда мәҗ-бурлаш чарисини қоллиниши мүмкин;

				— дөләт қанунларни чиқириш вә һәрикәт-тәртип қаидилирини бәл-гүләш бойичә монополиялик һоқуққа егә;

				— дөләт суверенитетқа егә.

				Сәясий партияләр. Улар сәясий системиниң асасий субъекти бо-луп һесаплиниду. Сәясий партияләр гражданларниң мәмликәтниң сәясий һаятиға паал қатнишиши үчүн қурулиду. Қазақстанда сәясий партияләрниң паалийити мәхсус қанун билән рәтлиниду. Һазир 2002-ж. 15-июльдики қанун йеңилинип, “Сәясий партияләр тоғрилиқ” йеңи қанун 2020-жили майда қобулланди. 

				Сәясий партия Қазақстан Җумһурийити гражданлириниң ихтия-рий бирләшмисидур вә гражданларниң, һәрхил иҗтимаий топларниң сәясий әрк-ирадисини изһар қилиду. Партияниң мәхсити гражданлар мәнпийәтлиригә дөләт һакимийитиниң вакаләтлик вә иҗраий орган-лирида, йәрлик өзини-өзи башқуруш орунлирида вакаләтлик қилиш, уларни шәкилләндүрүшкә қатнишиш мәхсәтлиридә шуларниң сәясий әркини изһар қилиду. Сәясий партия хәлиқ намидин һәрикәт қилишқа һоқуқлуқ әмәс.

				Барлиқ сәясий партияләр ҚҖ Юстиция министрлигидә ройхәттин өтүши керәк. Сәясий партияләр қанун алдида баравәр. ҚҖ граждани пәқәт бирла сәясий партияниң әзаси болалайду. Сәясий партияләрниң паалийити гражданларниң ҚҖ Конституциясидә капаләтләндүрүлгән һоқуқлириға хилаплиқ қилмаслиғи лазим.

				Сәясий партия әлниң сәясий һаятиға паал қатнишиши үчүн қурулиду. Мәсилән, сәясий партия һәрхил иҗтимаий топларниң, җамаәләрниң мәнпийәтлирини қоғдайду, умумән җәмийәт билән паал өз ара һәрикәт қилиду. Партияниң барлиқ әзалири ройхәттин өтүши керәк. Сәясий партияниң өз программиси, мәхсәтләр системиси бар, партия уларни паал тәрғип қилип, қоғдайду; партияниң кәң тәшкилий қурулмиси моҗут. Шуңлашқа сәясий партияләр сәясий һаятниң уюшчанлиқ дәриҗисини ашуруш бойичә күчлүк амил хизмитини атқуриду. Партияләр һәрхил болуши мүмкин.

				Сәясий системиға бағлиқ партияләр системилиқ вә системилиқ әмәс болуп бөлүниду (1-җәдвәл).

				1-җәдвәл

				
					Сәясий партияләр түрлири

				

				
					Системилиқ партияләр шу сәясий системиниң бир қисмини тәшкил қилиду вә шуниң қанунлириға әмәл қилип, қаидә бойичә ишләйду. Систе-милиқ партия һакимийәт үчүн қануний усуллар, йәни шу системида риайә қилидиған усуллар билән сайлам арқи-лиқ күришиду.

				

				
					Системилиқ әмәс партияләр шу системи-ни етирап қилмайду, уни өзгәртиш яки ағдуруш үчүн, адәттә, күч қоллиниш арқилиқ күришиду. Улар адәттә йошу-рун яки йерим ашкарә ишләйду. 

				

				Партияниң сәясий системидики роли униң абройи вә сайлиғучиларниң ишәнчиси билән ениқлиниду. Нәқ партияләр дөләт әмәлгә ашуридиған сәясәтни шәкилләндүриду (партия һөкүмран партиягә айланғанда). Демократиялик системиларда, қаидә териқисидә, партияниң ротацияси йүз бериду: у һөкүмран партиядин оппозициялик партиягә айлини-ду, оппозициядин яңливаштин һөқүмран партиягә айлиниду. Сәясий системилар партияләрниң сани бойичә төвәндикичә тәриплиниду: бир партиялик — авторитарлиқ яки тоталитарлиқ; қош партиялик; көп партиялик.

				Сәясий системиларда җәмийәтлик-сәясий һәрикәтләр чоң орунни егилимәйду. Улар өз мәхсәтлири бойичә сәясий партияләргә охшап ке-лиду, бирақ уларниң низамнамилири вә рәсмийләштүрүлгән әзалири йоқ.

				Мәсилән, яшлар, студентлар, гражданлар һәрикәтлири, экологиялик һәрикәтләр.

				Мундақ һәрикәтләр, қаидә териқисидә, күчлүк мәркәзләштүрүлүп тәшкилләшмигән, һесапқа елинған рәсмий әзалири йоқ; программисини вә доктринисини мәхсәт яки сәясий мәхсәтләр системиси алмаштурған. 

							Қазақстан Җумһурийити Конституциясиниң 5-маддиси:

							“Мәхсәтлири яки иш-һәрикәтлири Җумһурийәтниң конституциялик түзүмини күч билән өзгәртишкә, бирпүтүнлигигә хилаплиқ қилишқа дөләтниң бехәтәрлигини бузушқа, иҗтимаий, ирқий, миллий, диний, тәбәқилиқ вә уруқ-қәбиләвий адавәтни пәйда қилишқа, шундақла қануннамидә көздә тутулмиған һәрбий тәшкилләрни қурушқа қаритилған җәмийәтлик бирләшмиләрни қуруш вә уларниң паалийити мәнъий қилиниду. 

							Җумһурийәттә башқа дөләтләрниң сәясий партиялириниң вә кәспий иттипақлириниң, диний асастики партияләрниң паалийитигә йол қоюлмайду, шундақла сәясий партияләрни вә кәспий иттипақларни чәт әлләрниң юридик шәхслириниң вә гражданлириниң, чәт дөләтләрниң вә хәлиқара тәшкилатларниң мәбләғ билән тәминлишигә йол қоюлмайду.”

							Диққәт бөлүңлар!

				Мундақ һәрикәткә униң мәхситини қоллайдиған һәрқандақ адәм қатнишалайду. Бу һәрикәттә униңға шәхсән қатнишиш яки униң паалийитини қоллаш һәркимниң өз ихтияричә йүз бериду. Һазирқи заман шараитида сәясий активлиқниң тәрәққиятида көпчиликниң у җәмийәтлик һәрикәтләрни партияләрдин әвзәл көрүши тенден-цияси байқалмақта (чүнки партияләрдә әзаларни таллавелиш, мәҗ-бурийәтләрни жүкләш вә интизам системиси қоллинилиду). Көплигән муһим сәясий муаммилар нәқ шу һәрикәтләрниң паал күч чиқириши нәтиҗисидә һәл қилинмақта (экологиялик муаммилар, течлиқ үчүн күрәш, җәмийәтни демократияләштүрүш).

				Бесим қилиш топлири яки мәнпийәтләрни қоғдаш топлири — кәспий иттипақлар, санаәтчиләр тәшкилатлири, диний тәшкилатлар, аммивий әхбарат васитилири вә башқа институтлар — һакимийәткә келиш (егә болуш) мәхсити йоқ тәшкилатлардур. Уларниң мәхсити — өзлириниң ениқ бир мәнпийитиниң қанаәтләндүрүлиши үчүн һакимийәткә бесим көрситиш.

				Шундақ қилип, сәясий система — у җәмийәтниң һаятиға қатниши-диған сәясий институтларниң бирикмиси. Дөләт асасий субъект болуп һесаплиниду. Җәмийәтлик тәшкилатлар вә сәясий партияләр чоң роль ойнайду. Дөлитимиздә сәясий система ичидики өз ара мунасивәтләр Қазақстан Җумһурийитиниң Конституцияси вә қанунлар билән рәт-линиду. 

					1. Җәмийәтниң сәясий системисидики дөләтниң алаһидә роли немидин ибарәт? 

					2. Сәясий партияниң асасий бәлгүлири қандақ?

					3. Җәмийәтлик һәрикәтләрниң алаһидиликлири немидин ибарәт? Улар билән дөләтниң өз ара мунасивәтлири қандақ?

					1-дәриҗилик мурәккәп тапшуруқ.

				Партияниң җәмийәт тәрәққиятидики ролини ениқлаңлар. Мисаллар кәлтүрүңлар.

					2-дәриҗилик мурәккәп тапшуруқ. Топларға бөлүнүп ишләш.

				“Муһтаҗ аһалиниң иҗтимаий һоқуқлирини тәминләштики дөләтниң роли” мав-зусиға муназирә жүргүзүңлар. Дөлитимиз аһалиниң аз тәминләнгән қатламлириға, көп балилиқ аилиләргә, балиларға қандақ ярдәм көрситиватиду? 

				2-бап. Қазақстан Җумһурийитидә һоқуқий дөләтниң вә гражданлиқ җәмийәтниң тәрәққий қилиши

				§ 7. Қазақстан Җумһурийити Һоқуқий дөләт сүпитидә

				Дөләт чүшәнчиси. Дөләт аммивий-сәясий һакимийәтниң алаһидә аппарати сүпитидә чүшинилиду. Дөләтниң асасий вәзиписи җәмийәтни башқуруш, җәмийәттә тәртипни тәминләш, гражданларниң һоқуқлири билән әркинликлирини қоғдаш болуп һесаплиниду. Қазақстан Җумһурийити мустәқил суверен дөләт сүпитидә 1991-жили 16-декабрьда җакаланди. Шу күни “Қазақстан Җумһурийитиниң дөләт мустәқиллиги тоғрилиқ” ҚҖниң Конституциялик қануни қобулланди. Қазақстан Җумһурийити суверен дөләт сүпитидә мүлүкдарлиқниң хилму-хил болушиға вә униң барлиқ шәкиллириниң баравәр болу-шиға асасланған мустәқил ихтисадий системиға егә болуп, өзиниң мустәқиллигини вә миллий дөләтчилигини қоғдайдиған Қураллиқ күчлирини қурди. Елимизниң Асасий қануни 1995-жили 30-августта пүткүл хәлиқ референдумида қобулланған Қазақстан Җумһурийитиниң Конституцияси болуп һесаплиниду. Конституцияниң 1-маддисида Қазақстан Җумһурийити өзини һоқуқий дөләт сүпитидә тәстиқләйду дәп бәкитилгән.

				Қазақстан Җумһурийити Конституциясиниң умумий тәрипли-миси. Қазақстан Җумһурийитиниң Конституцияси асасий қанундур. У 9 бөлүм, 98 маддидин тәркип тапқан (2-җәдвәл).

				2-җәдвәл

				
					I бөлүм. “Умумий қаидиләр” 

					(1—9-маддилар)

				

				
					Униңда пүткүл дөләт вә җәмийәт асаслинидиған асасий идеяләр бәкитилгән. 1-мадда: “Қазақстан Җумһурийити өзини демократиялик, зайирлиқ, һоқуқий вә иҗтимаий дөләт сүпитидә тәстиқләйду, униң алий қәдрийәтлири адәм, униң һаяти, һоқуқлири вә әркинликлири болуп һесаплиниду”. 2-мадда. “Қазақстан Җумһурийити президентлиқ башқуруш шәклигә егә унитарлиқ дөләт болуп һесаплиниду”.

							Һоқуқий дөләтниң мәхсити — адәм вә гражданниң һоқуқлири билән әркинликлирини әң толуқ тәминләш үчүн шараит яритиштин, шундақла сүйистимал қилишларға йол қоймаслиқ мәхситидә һакимийәтниң иш-һәрикитини һоқуқ билән чәкләштин ибарәт.

							Диққәт бөлүңлар!

						

					

				

				
					
						Бу дәристә: Һоқуқий дөләт сүпитидә Қазақстан Җумһурийитиниң алаһидиликлирини әлниң Конституцияси асасида қараштуримиз, шундақла һоқуқий дөләтниң негизи сүпитидә ҚҖ Конституциясиниң қурулмисини вә мәзмунини ечип көрситимиз.

					•	демократия

					•	һоқуқ

					•	һоқуқий дөләт

					•	һакимийәтниң бөлүниши

					II бөлүм. “Адәм вә граждан (пухра)” 

					(10—39-маддилар)

				

				
					Униңда адәмниң асасий һоқуқлири, әркинликлири вә мәҗбурийәтлири бәкитилгән. 12-мадда: “Адәмниң һоқуқлири билән әркинликлири һәркимгә туғулишидин тәәллуқ, мутлақ вә аҗралмас болуп етирап қилиниду, қанунларниң вә башқа нормативлиқ һоқуқ актлириниң мәзмунини вә қоллинилишини ениқлайду.” 15-мадда: “Һәрким һаят кәчүрүш һоқуқиға егә. Һечкимниң адәмни өз бетичә һаятидин айриш һоқуқи йоқ”. 16-мадда: “Һәркимниң шәхсий әркинлик һоқуқи бар”. 18-мад-да: “Һәрким өзиниң шәхсий һаятиниң дәхилсиз болушиға, шәхсий вә аиләвий мәхпийитиниң сақлинишиға, өзиниң шәни вә қәдир-қиммитини қоғдашқа һоқуқи бар”. 20-мадда: “Сөз вә иҗадийәт әркинлиги капаләтләндүрилиду. Цензура мәнъий қилиниду”. 36-мадда: “Қазақстан Җумһурийитини қоғдаш униң һәрбир гражданиниң муқәддәс борчи вә мәҗбурийити болуп һесаплиниду.”

				

				
					III бөлүм. 

					“Президент” 

					(40—48-маддилар)

				

				
					40-мадда: “Қазақстан Җумһурийитиниң Президенти дөләт башлиғи, униң алий лавазимлиқ шәхси болуп һесаплиниду, у дөләтниң ички вә ташқи сәяситиниң асасий йәнилишлирини бәлгүләйду вә Қазақстанға әл ичидә һәм хәлиқара муна-сивәтләрдә вакаләтлик қилиду.”

				

				
					IV бөлүм. 

					“Парламент” 

					(49—63-маддилар)

				

				
					49-мадда: “Қазақстан Җумһурийитиниң Парламенти қанун чиқириш һакимийитини әмәлгә ашуридиған Җумһурийәтниң алий вакаләтлик органи болуп һесаплиниду”.

				

				
					V бөлүм. “Һөкүмәт” 

					(64—70-маддилар)

				

				
					64-мадда: “Һөкүмәт Қазақстан Җумһурийитиниң иҗраий һакимийитини әмәлгә ашуриду, иҗраий органлар системи-сини башқуриду вә уларниң паалийитигә рәһбәрлик қилиду”.

				

				
					VI бөлүм. “Консти-туциялик Кеңәш”

					(71—74-маддилар)

				

				
					72-мадда: “Конституциялик Кеңәш Конституцияниң норми-лирини рәсмий изаһлайду”.

				

				
					VII бөлүм. “Сотлар вә адил сот”

					(75—84-маддилар)

				

				
					75-мадда: “Қазақстан Җумһурийитидә сот ишини пәқәт қанунлиқ сот әмәлгә ашуриду”.

				

				
					VIII бөлүм.

					“Йәрлик дөләт башқуруши вә өзини-өзи башқуруши”

					(85—89-маддилар)

				

				
					85-мадда: “Йәрлик дөләт башқурушини йәрлик вакаләтлик вә иҗраий органлар әмәлгә ашуриду, улар тегишлик терри-ториядики иш әһвалиға җавапкәрдур”.

				

				
					IХ бөлүм. “Хуласә вә көчмә қаидиләр”

					(90—98-маддилар) 

				

				
					91-маддиниң 2-пункти: “Конституциядә бәлгүләнгән дөләт мустәқиллиги, җумһурийәтниң унитарлиғи вә территория пүтүнлиги, уни башқуруш шәкли, шундақла мустәқил Қазақстанниң асасини салғучи, Қазақстан Җумһурийитиниң Тунҗа Президенти — Әлбеши бәрпа қилған Җумһурийәт паалийитиниң асас салғучи принциплири вә униң мәртивиси өзгәрмәс болуп һесаплиниду”.

				

			

		

		
			
				Давами

			

		

	
		
			
				34

			

		

		
			
				Қазақстан Җумһурийитиниң Конституцияси 1998, 2007, 2011, 2017 вә 2019-жиллирида өзгәртилди вә толуқтурулди. Җәмийәтлик мунасивәтләр тәрәққияти Конституция нормилириниң өзгирип то-луқтурулишиға елип келиду. Конституция нормилириға өзгиришләр билән толуқтурушларни киргүзүш җәрияни дуниявий әмәлият болуп һесаплиниду. Қазақстан Җумһурийитидә дөләт һакимийитиниң бирдин-бир мәнбәси хәлиқ болуп һесаплиниду. Хәлиқ беваситә җумһурийәтлик референдум вә әркин сайлам арқилиқ һакимийәтни әмәлгә ашуриду. Хәлиқ өз һакимийитиниң әмәлгә ашурулушини дөләт органлириға тапшуриду. Һечкимниң Қазақстан Җумһурийитидә һакимийәтни өзигә еливелиш һоқуқи йоқ. Хәлиқ вә дөләт намидин сөзгә чиқиш һоқуқи Президентқа, шундақла өзиниң конституциялик вакаләтлири даирисидә ҚҖ Парламентиға тәәллуқ (ҚҖ Конституциясиниң 3-маддиси).

				Қазақстан Җумһурийитидә һакимийәтниң үч тармаққа — қанун чиқириш, сот вә иҗраий болуп бөлүнүш принципи қоллинилиду. Мошу үч һакимийәт тармиғи бир-биридин мустәқил вә өз алдиға ишләйду һәм тәңпуңлуқ системисиға асаслинип һәрикәт қилиду. Дөләт хизмәтчилири һакимийәтниң һәр-хил тармақлирида бир мәзгилдә икки-үч лавазимни егиләшкә һоқуқи йоқ. Шун-дақла дөләт хизмәтчилиригә коммерция-лик паалийәт билән шуғуллиниш мәнъий қилинған. Һакимийәтниң бир тармиғи-ниң башқисиниң компетенциясигә ари-лишишиға йол қоюлмайду. Тәңпуңлуқ системиси — у Конституциядә ениқ бир һакимийәт тармиғиға мунасивәтлик бәл-гүләнгән һоқуқий чәклинишләрниң бирик-мисидур.

				Тәңпуңлуқ системисида Қазақстан Җум-һурийитиниң Президенти чоң роль ойнайду. У, мәсилән, парламент алдирашлиқ қарарлар қобуллиса, уларни қоллинишни кейингә қалдуруш ветосини қоллинишқа һоқуқи бар. Президент һакимийитиниң қәрәли 5 жил билән чәкләнгән (ҚҖ Конституциясиниң 

							Барлиқ конституциялик нормилар әмәлиятта иш йүзигә ашурулиду. Алий һакимийәт вә башқуруш органлириниң пүткүл паалийити ҚҖ Конституциясигә асаслиниши лазим. Адәмниң һоқуқлири билән әркинликлири Қазақстан Җумһурийитиниң Конституциясидә бәкитилгән вә уларни дөләт һимайә қилиду.

							Диққәт бөлүңлар!

					•	Демократия — хәлиқ һакимийити.

					• Дөләт — аммивий сәясий һакимийәтниң алаһидә аппарати, униң асасий вәзиписи җәмийәтни башқуруштур.

					• Конституция — дөләтниң Асасий қануни, у дөләт билән җәмийәтниң һаят паалийитиниң асасий идеялирини вә принцип-лирини бәкитип, адәмниң һоқуқлири вә әркин-ликлирини тәстиқләйду.

					• Һоқуқий дөләт — у адәм, униң һаяти, һоқуқлири вә әркинликлири аса-сий қәдрийити болуп һесаплинидиған дөләт.

				41-маддиси). ҚҖ Президенти дөләткә хаинлиқ қилса һакимийәттин чәтлитилиши вә юридик җавапкәрликкә тартилиши мүмкин (ҚҖ Конституциясиниң 47-маддиси). Сот һакимийити Конституциялик нормилар вә қанун нормилири билән чәкләнгән.

				Қазақстан Җумһурийитиниң Конституцияси адәмни, униң һаятини, һоқуқлири билән әркинликлирини алий қәдрийәтләр дәп етирап қилиду. Буниңда адәм билән дөләтниң мунасивәтлиридики өз ара җавапкәрлик әң муһим мәсилидур. Адәм вә гражданниң һоқуқлири билән әркинликлири пәқәт қанунлар биләнла чәклиниши мүмкин. ҚҖ Конституциясиниң 39-маддисида адәмниң һоқуқлири чәклинидиған төвәндики әһваллар көрситилгән:

				— конституциялик түзүмни һимайә қилғанда;

				— җәмийәтлик тәртипни қоғдиғанда;

				— адәмниң һоқуқлири билән әркинликлирини һимайә қилғанда;

				— аһалиниң саламәтлигини вә мәнавиятини һимайә қилғанда. 3-сүрәттә һәрбир адәмниң вә гражданниң һоқуқлири билән мәҗбурийәт-лири көрситилгән.

				Һоқуқий дөләттә адәмниң һоқуқлири қанун билән һимайә қилиниду. Һәрбир адәм өзиниң һоқуқи бузулса, уни һимайә қилип, сотқа мураҗиәт қилалайду. Судья сот ишини жүргүзгәндә мустәқил вә пәқәт Конституциягә һәм қанунға беқиниду. Сот җәриянида сотниң паалийитигә қандақту бир арилишишқа йол қоюлмайду вә мундақ һәрикәт үчүн қанун бойичә җавапкәрлик бәлгүләнгән.

				Қазақстан Җумһурийитиниң гражданлириниң дөләт органлириға вә йәрлик өзини-өзи башқуруш органлириға шәхсән мураҗиәт қилиш, шундақла йәккә вә коллективлиқ мураҗиәт қилиш һоқуқи бар.

				Улар шундақла өз һоқуқлириниң вә әркинликлириниң камси-тилишиға бағлиқ сотқа әризә вә шикайәтләр билән мураҗиәт қилалайду. Қазақстан Җумһурийитидә 2007-жили 12-январьда қобулланған “Җисманий вә юридик шәхсләрниң мураҗиәтлирини қараш тәртиви тоғрилиқ” қанун қоллинилиду.

				Һоқуқий дөләттә адәм вә гражданниң һоқуқ вә әркинликлириниң чәклимилири моҗут. Бу чәклимиләр ҚҖ Конституциясиниң 39-мадди-сида көрситилгән. Мундақ чәклимиләр алаһидә бәлгүләнгән әһвалларда қоллинилиши мүмкин. Мәсилән, Қазақстан Җумһурийитидә 2020-жили 

				
					
							Қошумчә әхбарат

						Вето — дөләт башлиғиниң қанун чиқириш органи қобуллиған қанунни қоллинишни тохтитип қоюш яки қоллинишқа йол қоймаслиқ мәнъий қилиш һоқуқи.

						Вотум — аваз бериш арқилиқ билдүрүлгән пикир. Парламент һөкүмәткә ишәнчә билдүрмәслик вотумини елан қилалайду. 

						Импичмент — дөләт башлиғи — Президентқа ишәнчә билдүрмәслик, уни лавазими-дин чәтлитиш, юридик җавапкәрликкә тартиш.

				25-майда қобулланған “Теч жиғинларни, митингларни, пикетларни вә намайишларни өткүзүш тоғрилиқ” қанун қоллинилиду.

				Адәмниң һоқуқ вә әркинликлири аһалиниң мәнавияти һәм сала-мәтлиги мәнпийәтлиридә чәклиниду. Ирқий яки миллий өчмәнликни пәйда қилишқа қаритилған көзқарашларни тарқитиш, шундақла дөләтниң муддапиә мәнпийәтлиригә вә бехәтәрлигигә зиян йәткүзүши мүмкин мәлуматларни тарқитиш мәнъий қилиниду. Қанунда дөләт мәхпийәтлири тоғрилиқ хәвәрдар адәмләрниң мәлум бир категорияси үчүн дөләтниң бехәтәрлигини нәзәрдә тутуп, уларниң чәт әлләргә чиқиш һоқуқини чәкләш көздә тутулған. Гражданларниң бәзибир һоқуқ-лириниң вә әркинлириниң шундақла әлдә пәвқуладдә һаләт җарий қилинғандиму чәклиниши мүмкин.

				Шундақ қилип, һоқуқий дөләт — у һакимийити һоқуқ билән чәкләнгән дөләттур. Униңда адәм, униң һаяти, һоқуқ вә әркинликлири асасий қәдрийәт болуп һесаплиниду. Адәмниң һоқуқлирини дөләт һимайә қилиду.

						Тәбиәтни сақлашқа вә тәбиәт байлиқли-риға ғәмхорлуқ би-лән қарашқа вәзи-пилик

					

				

				
					
						Медицинилиқ ярдәмниң капа-ләтләндүрүлгән һәҗимини һәқ-сиз елиш һо-қуқи бар

					

				

				
					
						Паалийәт вә кәсип түрли-рини әркин таллавелиш һоқуқи бар

					

				

				
					
						ҚҖ Конституциясигә вә қанунлириға әмәл қилишқа, дөләт рәмзлирини һөрмәтләшкә вәзипилик

					

				

				
					
						Дөләтлик оқуш орунлирида оттура билимни һәқсиз елиш һоқуқи бар

					

				

			

			
				
					3-сүрәт. Адәм вә гражданниң һоқуқ һәм мәҗбурийәтлири

					1. ҚҖ Конституциясиниң I вә II бөлүмлирини оқуп чиқиңлар. 12-вә 15-маддиларниң мәзмунинни ечип көрситиңлар.

					2. Һоқуқий дөләтниң алаһидиликлирини атаңлар. Һоқуқий дөләтниң мәхсити қандақ? Һоқуқий дөләтниң заманивий һакимийәтниң әң яхши модели екәнлигини дәлилләңлар.

					3. ҚҖниң Конституциясиниң 39-маддисини үгиниңлар. Қандақ аһвалларда адәмниң һоқуқлири чәклиниши мүмкин?

					1-дәриҗилик мурәккәп тапшуруқ. Йәккә иш.

				Җәдвәлни толтуруңлар. Һоқуқий дөләт үчүн төвәндики институтларниң әһмийи-тини ениқлаңлар.

					Тәңпуңлуқ системиси

				

				
					Әһмийити

				

				
					1

				

				
					Импичмент

				

				
					2

				

				
					Вето

				

				
					3

				

				
					Ишәнчә билдүрмәслик вотуми

				

				
					4

				

				
					Сотларниң мустәқиллиги

				

					2-дәриҗилик мурәккәп тапшуруқ. Топларға бөлүнүп ишләш

				“Һоқуқий дөләт — җәмийәткә һесават беридиған очуқ дөләт” дегән ибарини муһакимә қилиңлар. Уни қандақ чүшинисиләр? Қазақстанда “Гражданлар үчүн һөкүмәт” дөләтлик корпорацияси қурулған. Һәрбир граждан Аһалиға хизмәт көрситиш мәркизигә (ЦОН) мураҗиәт қилип, һәрхил хизмәтләрдин пайдилиналайду. Қазақстанда аһалиниң әхбарат елиш имканийәтлири кәңәйдиму?

					3-мурәккәп тапшуруқ.

				ҚҖ Конституциясиниң 39-маддисини изаһлаңлар. Адәмниң һоқуқлири мәҗ-бурийәт-вәзипиләрсиз мүмкин әмәслигини дәлилләңлар.

				§ 8. Қазақстан Җумһурийитиниң гражданлиқ җәмийитиниң институтлири

				Гражданлиқ җәмийәт — бу дөләттин мустәқил җәмийәтлик дөләтлик әмәс бир-ләшмиләр билән институтлар системиси.

				Һазирқи вақитта дөләтлик башқуруш системисиға җәмийәтни җәлип қилмай җәмийәтниң көплигән муаммилирини муваппәқийәтлик һәл қилиш мүмкин әмәс. Гражданлиқ җәмийәтниң вәзиписи гражданлар билән дөләт оттури-сида васитичи болуштин, һәрбир шәхс-индивидниң мәнпийәтлирини қоғдаштин, һакимийәт вә җәмийәт алдида униң мәнпийәтлиригә вака-

						Бу дәристә: Қазақстан Җумһурийитиниң гражданлиқ җәмийитиниң институтлирини қараштуримиз вә уларниң нәтиҗидарлиғини ениқлаймиз.

					• һөкүмәтлик әмәс тәшки-латлар 

					• аммивий әхбарат васити-лири

					• сәясий партияләр 

						Тирәк сөзләр:

				ләтлик қилиштин, һакимийәтниң па-алийити үстидин вә шу җәмийәтниң ички һәм ташқи сәяситиниң шәкил-линиши үстидин җәмийәтлик наза-рәтни әмәлгә ашуруштин ибарәт.

				Гражданлиқ җәмийәтниң асасий институтлириниң паалийитини қисқичә қараштуримиз.

				Сәясий партияләр — мәлум бир сәясий идея асасида адәмләрниң ихтиярий бирикиши. Партияниң мәхсити — дөләтни башқурушқа қатнишиш вә һакимийәт үчүн кү-ришиш. Һәрбир сәясий партия өзиниң сәясий программисиға егә вә өз программисини паал тәрғип қилиду. Қазақстанда 2002-жили 15-июльда қобулланған “Сәясий партияләр тоғрилиқ” ҚҖ қануни қоллинилип кәлди. 2020-жили “Сәясий партияләр тоғрилиқ” йеңи қанун қобулланди. Һәрбий хизмәтчиләр, миллий бехәтәрлик, һоқуқ қоғдаш органлириниң хадим-лири вә судьялар сәясий партиягә әза болмаслиғи, қандақту-бир сәясий партияни қоллап-қувәтләп һәрикәт қилмаслиғи лазим. Сәясий партия әл гражданлириниң, һәрхил иҗтимаий топларниң сәясий әркини изһар қилиду, дөләт һакимийити, йәрлик өзини-өзи башқуруш органлирида уларниң мәнпийәтлиригә вакаләтлик қилиду, уларни шәкилләндүрүшкә қатнишиду.

				Һазир Қазақстанда рәсмий алтә сәясий партия: Нур Отан, Қазақстан-ниң демократиялик “Ақ жол” партияси, Хәлиқ-демократиялик вәтәнпәрвәр “Авул” партияси, Қазақстанниң Коммунистик хәлиқ партияси, “Бирлик” партияси, Қазақстанниң Умуммилий социал-де-мократиялик партияси ишләватиду (4-сүрәт).

				Һөкүмәтлик әмәс тәшкилатлар. Қазақстанда 2001-жили 16-январьда “Коммерциялик әмәс тәшкилатлар тоғрилиқ” ҚҖ қануни қобулланған. Мошу қанун асасида һөкүмәтлик әмәс тәшкилатлар (ҺӘТ) ишләйду. Улар: җәмийәтлик бирләшмиләр, дөләтлик әмәс фондлар, коммерци-ялик әмәс мәһкимиләр, юридик шәхсләрниң иттипақлири (ассоциа-циялири), башқа тәшкилатлар. Улар һәрхил паалийәт түрлирини әмәлгә ашуриду, җәмийәткә хизмәтләрни көрситиду. ҺӘТларни гражданларниң өзлири ихтиярий асаста қуриду вә улар өзини-өзи башқурушқа асасли-нип ишләйду. Дөләт уларниң паалийитигә қатнашмайду, лекин грант, иҗтимаий буйрутма, мукапатлар түридә қоллап-қувәтләйду. Сәясий партияләр ҺӘТлар болуп һесапланмайду.

				Һөкүмәтлик әмәс тәшкилатлар истималчиларниң һоқуқлирини қоғдайду, нака-бемар адәмләргә ярдәм бериду. Улар әмәлиятта 

			

		

		
			
				
					4-сүрәт. Қазақстандикисәясий партияләр

				қазақстанлиқларниң барлиқ һаят паалийити саһалирида дегидәк ишләйду.

				ҺӘТларға умумий бәлгүләр: 

				1) пайда-тапавәт тепиш асасий паалийәт мәхсити болуп һесапланмайду;

				2) дөләт органлири тәсис қилғучи яки қатнашқучи болуп һесапланмайду;

				3) ихтиярий асаста қурулиду;

				4) улар өзини-өзи башқуриду;

				5) сәясәткә арилашмайду;

				6) рәсмий әмәс һалда, йәни юридик ройхәтсиз ишләләйду;

				7) тәркиви яки паалийәт миқияси бойичә һәм миллий, һәм хәлиқара болуши мүмкин.

				Һазирқи вақитта Қазақстанда һәрхил йәнилишләр бойичә ҺӘТлар бар: эколо-гиялик, балилар билән яшлар, аяллар, медицинилиқ тәшкилатлар; мәдәнийәт, сәнъәт, пән, билим бериш саһасида; һоқуқ қоғдаш; иҗтимаий һимайә бойичә; җамаәтчилик тәшәббуслирини қоллаш бойичә; көпрофильлиқ тәшкилатлар; накалар җәмийәтлири; алаһидә еһтияҗлири бар бали-ларни сағламлаштуруш бирләшмилири бар. Мәсилән, “Гражданлиқ җәмийәтни тәрәққий әткүзүш ассоциацияси” (ОЮЛ); “Яшлар тәшәббуслири мәркизи” җәмийәтлик бирләшмиси (АРГО); “Ярдәм вә Қалқан” җәмийәтлик бирләшмиси; “Истималчиларниң һоқуқлирини һимайә қилиш” бирләшмиси в. б.

				Мәсилән, “Йешил әл” яшлар тәшкилати мәктәп оқуғучиларини, студентлар вә ишсиз яшларни мәвсүмлүк ишқа орунлаштуруш би-лән шуғуллиниду. Улар мәлум бир һәқ елип җәмийәткә пайдилиқ иш атқуриду, территорияни аватлашту-руп көчәт тикиш, әхләттин тазилаш в. б. ишларни орунлайду (5-сүрәт).

				Қазақстанда шундақла хәли-қара һокүмәтлик әмәс тәшкилат-лар ишләйду. Улар: Европидики бехәтәрлик, һәмкарлиқ тәшкилати, (ЕБҺТ — ОБСЕ); Хәлиқара тәрәққият бойичә АҚШ агентлиғи (USAID), БДТниң Хәлиқара балиларниң пәвқуладдә фонди (UNICEF), Арални қутулдуруш бойичә хәлиқара фонд; 

						Глоссарий

					

				

			

			
				
					•	Һөкүмәтлик әмәс тәшки-латлар — гражданлар яки башқа җәмийәтлик тәшкилатлар дөләт инсти-тутлирининиң қатнишисиз, ихтиярий асаста тәсис қил-ған тәшкилатлардур.

					• Сәясий партияләр — адәмләрни ихтиярий асаста бирләштүридиған сәясий тәшкилатлар.

					• Аимивий әхбарат васити-лири — әхбаратни жиғиш, ишләш, тәһлил қилиш вә аммивий миқияста тарқитиш билән шуғул-линидиған иҗтимаий институтлар.

				

			

		

		
			
				
					5-сүрәт. “Йешил әл” яшлар тәшкилати

				

			

			
				[image: ]
			

		

	
		
			
				40

			

		

		
			
				миграция бойичә Хәлиқара тәшкилат (МХТ — МОМ); Қазақстанниң Қизил йерим ай тәшкилати в. б. 

				Аммивий әхбарат васитилири (АӘВ). Қазақстанда 1999-жили 23-июльда “Аммивий әхбарат васитилири тоғрилиқ” қанун қобулланған. АӘВниң паалийитини ҚҖниң Әхбарат вә җәмийәт тәрәққияти министр-лигиниң йенидики Әхбарат комитети рәтләйду. Аммивий әхбарат ва-ситилири әхбаратни жиғиш, ишләш вә сақлаш, шундақла әхбаратни зөрүр аудиториягә бериш билән шуғуллиниду (8-схема)

				8-схема 

							Җәмийәт һаятиға чоң тәсир йәткүзиши сәвәвидин АӘВни “төртинчи һакимийәт” дәп атайду. Аммивий әхбарат васитилири заманивий җәмийәтниң барлиқ һаят саһалирида — сәясий, ихтисадий, мәнивий в. б. саһалирида чоң роль ойнайду. АӘВгә этика нормилириға, шәхсий һаят һоқуқиға әмәл қилишқа, дөләт мәхпийитини тәшкил қилидиған мәлуматларға мунасивәтлик мәлум бир чәклимиләр җарий қилинған. 

							Диққәт бөлүңлар!

						

					

				

				Аммивий әхбарат васитилири һәрхил функцияләрни орунлайду. Шуларни қараштуримиз:

				• Әхбаратлиқ функцияси. АӘВ адәмләрни әхбарат билән тез тәминләйду. Гражданлар йеңилиқлар һәққидә Интернеттин, телеви-дение вә радио, мәтбуат арқилиқ билиду. 

				• Идеологиялик функцияси. АӘВ адәмниң тәпәккүригә, алаһидә аң-сәвийәниң вә қәдрийәтләрниң шәкиллинишигә чоң тәсир йәткүзиду.

				• Тәрбийәвий функцияси. АӘВ адәмләрниң һәрикәт-тәртивиниң мәлум бир стереотиплирини қелиплаштуриду. Адәм АӘВ арқилиқ өз һәрикәт-тәртивиниң нормилирини, үлгилирини, қәдрийәтләрни өзләштүриду, дунияға мәлум бир көзқарашни шәкилләндүриду. 

				• Билим бериш функцияси. АӘВ арқилиқ билим бериш вә билим дәриҗисини ашуруш йүз бериду.

				Аммивий әхбарат васитилири — қәрәллик мәтбуат нәширлири, теле-радио каналлири, кинодокументалистика, аудио-визуаллиқ материал-лар, интернет-ресурслар вә башқа аммивий тарқитилидиған қәрәллик нәширләр. АӘВниң паалийити униң егисиниң яки сотниң қарари билән вақитлиқ яки тамамән тохтитилиши мүмкин. Аммивий әхбарат васи-тилирини мәмурий һоқуқ бузуш яки җинаий җазалинидиған һәрикәт-ләрни қилиш мәхсәтлиридә пайдилинишқа йол қоюлмайду.

							АӘВниң түрлири

							Заманивий АӘВ: 

							Интернет, телевидение, радио

						

					

					
						
							Классикилиқ АӘВ:

							гезит, журнал, китаплар

						

					

				

			

		

	
		
			
				41

			

		

		
			
				Иҗтимаий торларни АӘВ дәп һесаплашқа боламду? дегән соал туғулуши мүмкин. Иҗтимаий торлар — Интернетта адәмләр яки тәшкилатлар оттурисида өзара бағлинишларни тәминләш үчүн бәлгү-ләнгән ресурс. Иҗтимаий тордики пүткүл әхбаратни уни пайдилан-ғучиларниң өзлири бериду. Һазирқи вақитта Facebook, YouTube, Instagram дуниядики әң аммибап иҗтимаий торлар болуп һесаплиниду.

				Иҗтимаий торлар АӘВи әмәс. Бирақ иҗтимаий торларда елан қилинидиған материаллар ҚҖ қанунлириға хилаплиқ қилмаслиғи лазим. Һоқуққа қарши әхбаратларни иҗтимаий торда таратқучилар җинаий җавапкәрликкә тартилиши мүмкин.

				Һәрбир адәмниң АӘВ арқилиқ ялған, сахта әхбаратни, шундақла адәмниң һоқуқлирини бузидиған, шәхсниң аң-сезимиға сәлбий тәсир қилидиған әхбаратни тарқитиш мәнъий қилинғанлиғини билиши ла-зим. Шундақ әхбарат үчүн җинаий җавапкәрлик йүз бериду.

				Шундақ қилип, гражданлиқ җәмийәттә һәр хил институтлар ишлә-ватиду. Һөкүмәтлик әмәс тәшкилатлар алаһидә роль ойнайду. Улар гражданларниң ихтиярий коммерциялик әмәс иттипақлиридур вә уларниң мәхсити җәмийәттики һәрхил мәсилиләрни һәл қилишқа ярдәм бериштин ибарәт. Гражданлиқ җәмийәтниң һәрхил институтлири арқилиқ гражданлар өз һоқуқлирини әмәлгә ашуралайду вә дөләтлик қарарларни қобуллаш җәрияниға қатнишалайду.

					1.	Сәясий партияниң мәхсити қандақ? ҚҖ Парламентиға қандақ партияләр вәкиллири сайланған?

					2.	Һөкүмәтлик әмәс тәшкилатлар (ҺӘТ) дегәнни қандақ чүшинисиләр? ҺӘТниң қандақ түрлирини билисиләр?

					3.	ҺӘТлар қандақ мәхсәттә қурулиду? Дөләт уларниң паалийитини назарәт қилиши керәкму? ҺӘТ дөләт қанунлириға әмәл қилмаслиғи мүмкинму?

					3-дәриҗилик мурәккәп тапшуруқ

				“АӘВниң шәхсниң тәрбийисидики роли” мавзусида тәтқиқат жүргүзүңлар. АӘВниң адәмниң аң-сезимиға сәлбий тәсир қилиши мүмкин екәнлигигә диққәт ағдуруңлар. Әхбаратлиқ уруш, тәрғибат, сахта әхбарат, һәқиқәтни бурмилаш аталғулирини пайдилиниңлар.

				3-бап. Қазақстан Җумһурийитидә адәмниң һоқуқлирини һимайә қилиш 

				§ 9. Қазақстан Җумһурийитидә адәм вә гражданниң һоқуқлири билән әркинликлирини һимайә қилиш механизми

				Һоқуқий дөләт — у гражданларниң еһтияҗлирини, муһтаҗлиқлирини вә мән-пийәтлирини қанаәтләндүрүшкә нишан қилинған дөләт. Һоқуқий дөләт адәмләр үчүн ишләйду, униңда адәмниң һоқуқли-рини һимайә қилидиған мәхсус институтлар моҗут. Адәмниң һоқуқлирини һимайә қилиш механизми шәртлик түрдә икки қисимдин ибарәт. Адәмниң һоқуқлирини дөләтниң һимайә қилиши ишини һакимийәт вакаләтлиригә егә дөләт органлири әмәлгә ашуриду. Буниңда сот вә һоқуқ қоғдаш органлири алаһидә орунни егиләйду. 

				Дөләтлик әмәс һимайини, мәхсити җамаәтчилик асаста адәмгә өз һоқуқлирини қоғдашқа ярдәм қилиштин ибарәт болған җәмийәтлик яки һөкүмәтлик әмәс тәшкилатлар әмәлгә ашуриду. Шундақла өзини-өзи һимайә қилишму муһимдур. Һәрбир адәм қанунға қарши кәлмәйдиған барлиқ усуллар билән, шу җүмлидин өзини қоғдаш зөрүр чарилири билән өз һоқуқлирини вә әркинликлирини һимайә қилишқа һоқуқи бар (ҚҖ Конституциясиниң 13-маддиси) (9-схема). 

				9-схема

				Қазақстанда адәм һоқуқлирини қоғдаш механизми

				
					
						Бу дәристә: Қазақстан Җумһурийитидә шәхсниң өз һоқуқлирини қандақ һимайә қилиши мүмкин екәнлигини билимиз.

					

				

				
					
						
							
								Қазақстан Җумһурийитиниң 

								Президенти

							

						

						
							
								Қазақстан Җумһурийитиниң Пар-ламенти

							

						

						
							
								Һөкүмәт вә башқа иҗраий органлар

							

						

						
							
								Һоқуқ қоғдаш 

								органлири 

								Сот органлири

							

						

						
							
								Йәрлик дөләтлик башқуруш вә өзини-өзи башқуруш органлири

							

						

						
							
								Омбудсмен

								Дөләтниң һимайиси

							

						

					

					
						
							Өзини-өзи һимайә қилиш

						

					

					
						
							Һөкүмәтлик әмәс тәшкилатлар

							Дөләтлик әмәс һимайә

					•	адәм һоқуқлирини қоғдаш механизми

					•	омбудсмен

						Тирәк сөзләр:

				Бәзибир әһвалларда адәмниң һоқуқлирини әмәлгә ашуруш үчүн җавапкәр шәхсләрниң ярди-ми вә қоллап-қувәтлиши керәк бо-лиду. Бу һаләттә шәхс һәрқандақ компетентлиқ дөләт органиға мураҗиәт қилалайду.

				Гражданларға қолайлиқ болу-ши үчүн:

				Аһалиға хизмәт көрситиш мәр-кәзлири (АХКМ — ЦОН) қурулди (6-сүрәт).

				1. АХКМлири шәһәрниң һәрбир наһийәсидә вә башқа аһалилиқ җайларда ечилған. Уларда гражданларға көплигән дөләтлик хизмәтләр көрситилиду. Жирақ йезиларда яшайдиған турғунларға қолайлиқ бо-луши үчүн “Һәрикәтчан АХКМлири” қурулған.

				2. Электронлуқ һөкүмәтниң веб-портали (egov.kz) ишләйду.

				Униңдин һәрбир граждан өйидин чиқмайла электронлуқ түрдә дөләтлик хизмәт түрини пайдилиналайду. Мәсилән, дохтурни өйгә чақиртиш, униң қобулханисиға йезилиш, мәлумат-ениқлима елиш, в. б. Портал арқилиқ көрситилидиған хизмәтләр һәққидә толуқ мәлу-матларни бирпүтүн алақә мәркизи — 1414 арқилиқ билиш мүмкин (телефон — һәқсиз).

				Әгәр гражданниң һоқуқлири бузулса, төвәндикиләргә мураҗиәт қилишқа болиду:

				• жуқури турған органға яки лавазимлиқ шәхскә. Мәсилән, мәктәптә муәллим үчүн жуқури турған лавазимлиқ шәхс — у мәктәп мудири яки униң орунбасари;

				• вакаләтлик дөләт органиға;

				• һоқуқ коғдаш органлириға (өз һоқуқлирини һимайә қилиш үчүн). Гражданлар шундақла һоқуқ актилириниң бузулуши, лавазимлиқ шәхсләрниң ишидики камчилиқлар тоғрилиқ яки уларниң паалийи-тини тәнқит қилип мураҗиәт қилалайду.

				Мураҗиәт йәккә-шәхсий яки коллективлиқ, язмичә яки еғизчә, электронлуқ һөҗҗәт, видеоконференц-алақә, видео мураҗиәт, тәклип, әризә, шикайәт, сорақ яки инкас шәклидә болуши мүмкин. Лавазимлиқ шәхс гражданниң мураҗиитини қарап чиқип, мураҗиәт келип чүшкән күндин башлап 15 календарлиқ күн мабайнида язмичә ениқ җавап бериши керәк (әгәр қошумчә тәкшүрүш жүргүзүш тәләп қилинса, уни қарап чиқиш қәрәли 30 календарлиқ күндин ашурмай созулиду). Зөрүр болған әһвалда шәхсниң бузулған һоқуқлирини әслигә кәлтүрүш үчүн чариләр көрүлиши лазим.

			

		

		
			
				
					6-сүрәт. Аһалиға хизмәт көрситиш мәркизи

				Дөләт органиниң рәһбиригә (мәсилән, министрға) онлайн-қобуллаш режимида: видеомураҗиәт яки видеоконференц-алақә шәклидә мураҗиәт қилишқа болиду. Униң үчүн электронлуқ һөкүмәтниң веб-портали арқилиқ тәләпнамә әвәтиш керәк (7-сүрәт):

				• Һоқуқ қоғдаш органлириға, әгәр әризә ейтқучи җинаий яки мәмурий һоқуқ бузулди, дәп һесаплиса;

				• өз һоқуқлирини һимайә қилип сотқа мураҗиәт қилиш. Һәрбир адәмниң товәндики әһвалларда сотқа мураҗиәт қилиш һоқуқи бар:

				— әгәр сиз билән башқа шәхс иккиңлар оттурисида талаш мәсилә пәйда болуп, сизниң һоқуқиңиз бузулди дәп һесаплисиңиз (мәсилән, әгәр сиз қәризгә ахча бәрсиңиз, қәриздар болса, сизгә қәризни товар билән қайтурдум дәп һесаплап, қәриз ахчини қайтурмайватқан болса);

				— әгәр сизниң һоқуқиңиз дөләт органиниң һәрикәт қилмаслиғи яки һәрикити яки қарари билән бузулса;

				
					
							Қошумчә әхбарат

						Шәхсниң язмичә мураҗиитигә, видеомураҗиитигә вә видео-конференц-алақисиға қоюлидиған тәләпләр (2007-жили 12-январьдики “Җисманий вә юридик шәхсләрниң мураҗиәтлирини қараш тәртиви тоғрилиқ” ҚҖ қануниниң 6-маддиси). 

						1. Мураҗиәт униңда қоюлған мәсилиләрни һәл қилиш өзиниң компетенциясигә ятидиған субъект яки лавазимлиқ шәхс намиға әвәтилиши лазим.

						2. Җисманий шәхсниң мураҗиитидә униң фамилияси, исми, шундақла ихтияри бойичә дадисиниң исми, шәхсий идентификациялик номери, почта адреси; юридик шәхсниң — униң нами, почта адреси, бизнес-идентификациялик номери көрситилиду. Мураҗиәттә җисманий шәхсниң яки юридик шәхс вәкилиниң имзаси болуши лазим.

						Шикайәт берилсә, униңда иш-һәрикитигә шикайәт қилиниватқан субъектниң нами яки лавазимлиқ шәхсниң лавазими, исим-фамилияси, мураҗиәт сәвәплири вә тәләплири көрситилиду.

				— әгәр һоқуқлириңизни әмәлгә ашурушқа сизгә сотниң ярдими зөрүр болса (мәсилән, бала беқивалғанда);

				• омбудсменға гражданниң һоқуқлирини бузған дөләт органлири-ниң, уларниң лавазимлиқ шәхслириниң һәрикәтлиригә яки һәрикәт қилмаслиғиға яки қарарлириға шикайәт қилип мураҗиәт қилиду.

				Қазақстанда омбудсмен институтиниң бирнәччә түри қурулған (10-схема). 

				10-схема

				• Қазақстан Җумһурийитиниң Президентиға адәм һоқуқлириниң вә әркинликлириниң капалити сүпитидә мураҗиәт қилиду. Қазақстан Җумһурийитиниң Президенти йенида адәм һоқуқлири бойичә комис-сия, шундақла кәчүрүм қилиш бойичә комиссия ишләйду;

				• Һөкүмәтлик әмәс тәшкилатларға (ҺӘТ) мураҗиәт қилиду. ҺӘТ — у гражданларниң өз мәнпийәтлири билән һоқуқлирини әмәлгә ашуруш үчүн қурулған бирләшмилири. Гражданлиқ җәмийәт ҺӘТ арқилиқ дөләт һакимийитини назарәт қилиду.

				Һоқуқлири бузулса, шәхс мәлум бир топниң һоқуқлирини һимайә қилишқа ихтисаслашқан һәрқандақ һөкүмәтлик әмәс тәшкилатқа мураҗиәт қилалайду. Мәсилән, әгәр истималчиниң һоқуқи бузулса, исти-малчилар һоқуқлирини қоғдаш җәмийитигә, әгәр накаларниң һоқуқлири бузулса — Нака-лар жәмийитигә, адәмниң асасий һоқуқлири бузулса — Қазақстанниң адәм һоқуқлири 

				
					
						
							Банк омбудсмени бан-клар хизмәтлирини пайдиланғучиларниң һоқуқлирини қоғдайду

						

					

					
						
							Адәм һоқуқлири бойичә вәкил адәмниң асасий һоқуқлирини һимайә қилиду

						

					

					
						
							Ғәмсизләндүрүш омбуд-смени ғәмсизләндүрүш ширкәтлириниң хизмәт-лирини пайдиланғучи-ларниң һоқуқлирини қоғдайду

						

					

					
						
							Бала һоқуқлири бойичә вәкил — бала һоқуқлирини қоғдайду

						

					

					
						
							Тиҗарәтчиләрниң һо-қуқлири бойичә вә-кил —тиҗарәтчиләрниң һоқуқлирини қоғдайду

						

					

					
						
							Инвестиция ом-будсмени — инвес-торларниң һоқуқ-лирини қоғдайду

							Қазақстандики омбудсман түрлири

						Глоссарий

					

				

			

			
				
					•	Адәм һоқуқлирини қоғдаш механизми — адәмгә униң һоқуқлирини әмәлгә ашурушқа вә улар бузулған әһвалда һимайә қилишқа ярдәм беридиған органлар, тәшкилатлар вә мәһкимиләр системиси.

					• Омбудсмен  — у адәм һоқуқлирини қоғдайдиған вә ениқ бир адәмниң му-аммилирини һәл қилишқа әмәлдарлар ишини қари-тидиған мустәқил лавазим-лиқ шәхс.

				вә қанунийлиққа әмәл қилиш бойичә хәлиқара бюросиға мураҗиәт қилишқа болиду.

				Шундақ қилип, адәм һоқуқлирини қоғдаш дөләт органлириниң, җәмийәтлик тәшкилатларниң, айрим шәхсләрниң паалийитидур. Уларниң мәхсити адәмниң һоқуқлири билән әркинликлирини қоғдаш-тин, уларға әмәл қилишни тәминләштин ибарәт. Сот, прокуратура, башқа һоқуқ қоғдаш органлири һәрикәт-тәсири күчлүк институтлар болуп һесаплиниду. Шундақла һәрбир адәм өз һоқуқлирини барлиқ қануний усуллар билән һимайә қилалайду.

					1. Қазақстанда адәм һоқуқлирини әмәлгә ашурушқа ярдәм қилиш вә уларни қоғдаш механизми қандақ?

					2.	Һоқуқлиримиз бузулса, қандақ органларға қандақ әһвалларда мураҗиәт қила-лаймиз?

					3. Адәм һоқуқлири бойичә вәкил институтиниң роли билән әһмийити немидин ибарәт?

					1-дәриҗилик мурәккәп тапшуруқ. Җүп болуп ишләш 

				Башқа адәмләрниң һоқуқлириниң бузулғанлиғи әһваллирини билсәңлар, бу һәққидә бир-бириңларға сөзләп бериңлар. Улар өз һоқуқлирини һимайә қилип, қандақ орунларға мураҗиәт қилиду? Әгәр өзәңларниң һоқуқлириңлар бузулған әһвалда, уларни һимайә қилиш үчүн кимләргә мураҗиәт қилар едиңлар? 

					2-дәриҗилик мурәккәп тапшуруқ. Йәккә иш 

				Қазақстанда балилар омбудсмениниң қандақ иш елип баридиғанлиғи тоғрилиқ тәтқиқ қилип, дәристә сөзләп бериңлар. Балилар омбудсмени балилар һоқуқлирини қоғдаш бойичә қандақ чариләрни тәклип қилди? Мошу, мавзуда пре-зентация тәйярлаңлар. Немишкә кейинки вақитта балилар һоқуқлириниң пат-пат бузуливатқанлиғи һәққидә өз пикирлириңларни ейтиңлар. Уларниң һоқуқлириниң бузулмаслиға үчүн қандақ чариләрни көрүш керәк?

					3-дәриҗилик мурәккәп тапшуруқ. Мону вәзийәтләрни үгинип соалларға җавап бериңлар

				1. С. мусабиқида җараһәтлинип қалди. У ярдәм сорап қәйәргә мураҗиәт қилалайду? Әгәр униңға ярдәм көрситилмисә, у мошу әһвалда башқа нәгә мураҗиәт қилиду? 

				2. И.ниң өйигә оғри чүшүп, ахча вә башқа нәрсиләрни оғрилап кәтти. И. қандақ органға мураҗиәт қилалайду?

				3. А. банктин 5 жилға кредит алди. У бир жилдин кейин ишидин айрилип келип һәр айда банкқа төләм төләлмай қалди. Банк хадимлири униңға телефон арқилиқ турақлиқ хәвәрлишип, униң қолайсиз ақивәтләргә дучар болуши мүмкин екәнлиги билән попуза қилип қопал түрдә қәризни қайтурушни тәләп қилди. А. буни көтирәлмәй ағрип қалди. У өз һоқуқлирини һимайә қилиш үчүн қандақ орунларға мураҗиәт қилалайду?

				
					[image: ]
				

				
					[image: ]
				

				
					[image: ]
				

				
					[image: ]
				

			

		

	
		
			
				47

			

		

		
			
				§ 10. Қазақстан Җумһурийитидики ювеналлиқ юстиция

				Камаләт йешиға йәтмигәнләрниң һоқуқ-лирини қоғдаш механизми. Балилар, яш-лар — һәрқандақ җәмийәтниң қиммәт, бебаһа капитали. Һәрқандақ әлниң келәчиги өсүватқан әвлатниң тәрәққият дәриҗисигә бағлинишлиқтур.

				Камаләт йешиға йәтмигәнләр өзлириниң яш мөлчәригә бағлиқ җәмийәтниң йеши чоң әзалири билән селиштурғанда өзлирини қорғансиз, һалсиз қилидиған психологиялик, физиологиялик өзгичи-ликләргә егә. Балилар мәхсус һимайигә муһтаҗ, шуңлашқа дөләттә униң үчүн ювеналлиқ юстиция шәкилләндүрүлди.

				Қазақстанда ювеналлиқ юстиция өз даирисигә монуларни алиду:

				1) камаләт йешиға йәтмигәнләрниң һоқуқлирини қоғдаш бойичә һоқуқ нормилириниң системиси. У һәммидин авал хәлиқара актлар (уларға Қазақстан қошулған) вә шундақла бир қатар қанунлар — 2004-жили 9-июльдики “Камаләт йешиға йәтмигәнләр арисидики һоқуқ бузушлар профилактикиси вә балиларниң назарәтсиз вә па-насиз қелишиниң алдини елиш тоғрилиқ”, 2002-жили 8 августтики “Қазақстан Җумһурийитидики бала һоқуқлири тоғрилиқ” қанунлар. ҚҖниң Җинаий ишлар-процессуаллиқ кодексида камаләт йешиға йәтмигәнләрниң җинаий иш процессида һоқуқлирини капаләтләндү-ридиған көплигән нормилар көздә тутулған;

				2) камаләт йешиға йәмигәнләрниң һоқуқлирини қоғдаш бойичә дөләтлик вә башқа органлар билән тәшкилатлар системиси (11-схема).

				11-схема

				
					
						Бу дәристә: Қазақстанда камаләт йешиға йәтмигәнләрниң һоқуқлирини қоғдаш ме-ханизми билән тонушимиз.

					

				

				
					
						
							Бала һоқуқлири 

							бойичә вәкил

						

					

					
						
							Ғәмхорлуқ вә һамийлиқ органлири

						

					

					
						
							Камаләт йешиға йәтмигәнләрниң ишлири бойичә ихтисаслашқан сотлар

						

					

					
						
							Камаләт йешиға йәтмигәнләрниң ишлири вә уларни һимайә қилиш бойичә комиссияләр

						

					

					
						
							Миллий превентивлиқ механизм

						

					

					
						
							Бала һоқуқлирини қоғ-даш бойичә функцияләр-ни әмәлгә ашуридиған тәшкилатлар

							Қазақстан Җумһурийитидә камаләт йешиға йәтмигәнләрниң һоқуқлирини қоғдаш бойичә дөләт органлириниң вә мәһкимилириниң системиси

					• ювеналлиқ юстиция 

					• васийлиқ (ғәмхорлуқ)

					• һамийлиқ 

				Камаләт йешиға йәтмигәнләр өзлириниң һоқуқлири бузулған әһ-валда, умумән адәм һоқуқлирини қоғдаш үчүн көздә тутулған меха-низмларға қошумчә имканийәтләрни пайдилинип, көплигән қурул-миларға мураҗиәт қилалайду. Улар:

				1. Ата-анилар, балини беқивалғучилар, ғәмхорлар, һамийлар, патронатлиқ тәрбийилигүчиләр, шундақла уларниң орнидики башқа шәхсләр — балиға ғәмхорлуқ қиливатқан, билим бериватқан, тәрбийи-ләватқан, балиниң һоқуқлирини вә мәнпийәтлирини һимайә қили-ватқан шәхсләр.

				2. Мәктәп мудири, униң орунбасари, муәллим, мәшиқләндүргүчи, өмәк рәһбири. Әгәр камаләт йешиға йәтмигәнниң (буниңдин кейин өсмүр) һоқуқлири мәктәптә (синипта) яки секция, өмәктә бузулса, жуқурида көрситилгәнләргә мураҗиәт қилалайду.

				3. Өсмүрләр ишлири бойичә комиссия (өсмүрләр ишлири бойичә инспектор). Комиссия өсмүрләрниң һоқуқлирини қоғдаш вә улар-ниң назарәтсиз қелиши профилактикиси һәм уларниң арисиди-ки һоқуқ бузушларниң алдини елиш үчүн қурулған. Әгәр өсмүргә мунасивәтлик ата-аниси, қануний вәкиллири, мәктәп муәллимлири өз мәҗбурийәтлирини орунлимайватса, униң һоқуқлириға хилаплиқ қилса, униңға берәһим муамилә қилса, өсмүр комиссиягә мураҗиәт қилалайду (8-сүрәт);

				4. Өсмүрләр ишлири бойичә ихтисаслашқан сотлар (ювеналлиқ сот). Әгәр балиға мунасивәтлик җинаий яки мәмурий һоқуқ бузулса яки гражданлиқ сот ишида балиниң мәнпийәтлиригә бағлиқ сөз болса, өсмүр ювеналлиқ сотқа мураҗиәт қилалайду.

				Мәсилән, ата-аниси яки уларниң бири балиға берәһим, һарақкәш болса, өзлириниң ата-анилиқ борчини ада қилмиса, у чағда ата-ана бириниң яки балиниң башқа қануний вәкиллириниң әризиси бойичә 

			

		

		
			
				8-сүрәт. Өсмүрләр ишлири бойичә инспектор 

				сот ата-ана бирини атилиқ яки анилиқ һоқуқидин айриши мүмкин.

				5. Бала һоқуқлирини қоғдаш функцияли-рини әмәлгә ашуридиған тәшкилатлар. ҚҖда вәзиписи өсмүрләрни иҗтимаий қол-лап-қувәтләштин, уларға иҗтимаий-мәиший, иҗтимаий-медицинилиқ, иҗтимаий-педаго-гикилиқ, психологиялик-педагогикилиқ, һоқуқий хизмәтләрни көрситиштин вә маддий ярдәм бериштин ибарәт көплигән тәшкилатлар ишләйду. Бу еғир турмуш шараитида болуватқан балиларға алаһидә муһимдур. Мәсилән, бала житим болса, у саламәтликни сақлаш саһасиниң житим балилар, ата-анисиниң ғәмхорлуғисиз қал-ған балиларға бәлгүләнгән тәшкилатиға, Аиләвий түрдики Балилар йезилириға, Яшлар өйлиригә мураҗиәт қилалайду. Әгәр өсмүр “қийин” бала болса, у чағда тәртип-һәрикити девиантлиқ балиларға бәлгүләнгән мәхсус билим бериш тәшкилатиға мураҗиәт қилишқа болиду.

				6. Ғәмхорлуқ вә һамийлиқ органлири. Уларға, ата-аниси вапат болған яки уларни атилиқ-анилиқ һоқуқлиридин айриған яки һоқуқлирини чәклигән, ата-анисини һоқуққа салаһийәтсиз дәп етирап қилған, ата-аниси ағриқ яки узақ вақит өйидә болмиған, ата-аниси балилирини тәрбийиләштин баш тартқан әһвалларда, өсмүрләрни орунлаштуруш, һоқуқлирини вә мәнпийәтлирини қоғдаш үчүн мураҗиәт қилишқа болиду.

				7. Бала һоқуқлири бойичә вәкил. Әгәр җавапкәр лавазимлиқ шәхсләр өсмүрләрниң һоқуқлирини қоғдаш бойичә өз вәзипилирини орунли-майватқан әһвал йүз бәрсә, у чағда җавапкәр шәхсләрниң иш-һәрикитигә (һәрикәт қилмаслиғиға), бала һоқуқлириға хилаплиқ қилидиған қарарлириға мунасивәтлик бала һоқуқлири бойичә вәкилгә шикайәт қилишқа болиду. Вәкил балиниң хилаплиқ қилинған һоқуқлирини тосалғусиз әмәлгә ашурушқа вә әслигә кәлтүрүшкә ярдәмлишиши шәрт.

				8. Миллий превентивлиқ механизм иштрақчилири. Бу механизм даирисидә җәмийәтлик тәшкилатларниң вәкиллири чоңлар вә бали-лар үчүн бәлгүләнгән йепиқ мәһкимиләрни зиярәт қилиду (түрмиләр, колонияләр, мәҗбурий давалаш тәшкилатлири, өсмүрләрниң адаптация-лик мәркәзлири, мәхсус билим тәшкилатлири, алаһидә тутуш-күтүш режими бар билим тәшкилатлири). Зиярәт мәхсити шу мәһкимиләрдики адәмләргә, җүмлидин балиларға берәһим муамилә-мунасивәтләрниң ал-дини елиштин, йол қоймаслиқтин ибарәт. Бу паалийәт адәм һоқуқлири бойичә вәкил билән уйғунлаштурулиду.

					•	Ювеналлиқ юстиция — камаләт йешиға йәтми-гәнләрниң һоқуқлири билән қануний мәнпийәт-лирини қоғдашқа қари-тилған һоқуқ чарилириниң системиси. 

					• Һамийлиқ  — 14 яштин 18 яшқичә балиларниң һоқуқлирини вә қануний мәнпийәтлирини қоғдаш-ниң һоқуқий шәкли.

					• Ғәмхорлуқ — 14 яшқичә балиларниң һоқуқлирини вә қануний мәнпийәтли-рини қоғдашниң һоқуқий шәкли.

				Шундақ қилип, ювеналлиқ юстиция — у һоқуқ нормилиридин, дөләтлик әмәс органлардин, тәшкилатлардин, мәһкимиләрдин тәркип тапқан пүтүнсүрүк механизмдур. Ювеналлиқ юстицияниң мәхсити өсмүрләрниң һоқуқлири билән мәнпийәтлирини һимайә қилиштин, өсмүрләргә нисбәтән адаләтлик сот жүргүзүштин, өсмүрләрниң һоқуқ бузушиға риайә қилиштин ибарәт.

					1. Өсмүрләрниң һоқуқлири тоғрилиқ қандақ хәлиқара вә миллий һоқуқ актлирини билисиләр?

					2. ҚҖда өсмүрләрниң қандақ һоқуқлири билән мәҗбурийәтлири бар?

					3. ҚҖда қандақ органлар вә институтлар өсмүрләрниң һоқуқлирини қоғдайду?

					3-дәриҗилик мурәккәп тапшуруқ. Төвәндики вәзийәтләрни үгинип, соалларға җавап берилар.

				1. 8 яшлиқ өсмүр М.мәктәптә дайим хорлуқ вә бозәк қилиш объектиға айланған. Униң ата-аниси муәллимгә вә мәктәп рәһбәрлиригә мураҗиәт қилиду. Лекин улар бу вәзийәтни һәл қилиш үчүн һечқандақ чариләрни көрмигән. М.ниң қандақ һоқуқлири бузулған? М. вә униң ата-аниси қәйәргә мураҗиәт қилалайду?

				2. 11 яшлиқ өсмүр М.ниң ата-аниси автоһалакитидә вапат болиду. Өсмүр М. да қандақ һоқуқлар пәйда болиду? Униң һоқуқлирини қандақ органлар һимайә қилишқа вәзипилик?

				3. 15 яшлиқ өсмүр С. мәктәпкә бармайду, чүнки у өзини вә һарақкәш ата-анисини тәминләшкә мәҗбурдур. Һәр қетим һарақ ичкәндин кейин ата-аниси җанҗаллишип, балисини һақарәтләп, тиллап, камситип уруп-соққан. Өсмүр ахири чидимай өйдин қечип кетиду. С.ниң қандақ һоқуқлири бузулған? Униң һоқуқлирини қандақ органлар һимайә қилишқа вәзипилик? 

				§ 11. Қазақстан Җумһурийитидә мүмкинчилиги чәклик шәхсләрниң һоқуқлирини һимайә қилиш механизми

				Һоқуқларни қоғдаш механизми. Граж-данлар өз саламәтлигини сақлаш һоқуқиға егә (ҚҖ Конституциясиниң 29-маддиси). Бу һоқуқ мүмкинчилиги чәклик шәхслар профилактикисиниму өз даирисигә али-ду. Униң үчүн медицина мәһкимилири балдурқи диагностика тәкшүришини жүргүзиду, шәхсниң саламәтлиги нуқсанлириниң пәйда болушини вә накалиғини ениқлайду. Дөләт ор-ганлири вә тәшкилатлири адәмниң саламәтлигини сақлашқа, эколо-гиялик шараитиниң яхшилинишиға ғәмхорлуқ қилиду, сағлам һаят тәрзини тәрғип қилиду. Иш бәргүчиләр бехәтәрлик әмгәк шараитини тәминләшкә, ишләпчиқиришта мәйип болушниң алдини елишқа, кәспий ағриқлар ховупини азайтишқа вәзипиликтур.

						Бу дәристә: мүмкинчилиги чәклик шәхсләрниң, еһтияҗлири өзгичә балиларниң һоқуқлирини қоғдаш механизми билән тонушисиләр.

					• мүмкинчилиги чәклик шәхсләр 

					• еһтияҗлири өзгичә балилар

				Әгәр адәмниң саламәтлиги начарлап, ор-ганизмниң функциялири бузулса, у нака-лиғини бәлгүләш үчүн вакаләтлик органниң территориялик бөлүмигә мураҗиәт қилиду. Накалиқни медицинилиқ-иҗтимаий экспер-тиза йәкүнлири бойичә бәлгүләйду. Экспер-тиза шәхсниң әмгәк қилиш қабилийитидин айрилиш дәриҗисини ениқлап, уни сағлам-лаштуруш бойичә йәккә программини бәл-гүләйду. Шундақ қилип бу шәхстә бир қатар һоқуқлар пәйда болиду.

				Иҗтимаий һимайә һоқуқи төвәндики-ләрни өз ичигә алиду: иҗтимаий, хәйри-хаһлиқ ярдәм, медицинилиқ, иҗтимаий вә кәспий сағламлаштуруш (реабилитация) вә шундақла билим елишиға шараит яри-тиш һәм нака шәхсләргә башқа гражданлар билән тәң һалда җәмийәт һаятиға қатнишиш имканийәтлирини яритишқа қаритилған башқа чариләрдур. 

				Медицинилиқ сағламлаштуруш үчүн саламәтликни сақлаш вә башқа ихтисаслашқан тәшкилатларға мураҗиәт қилиш лазим.

				Билим елиш, паалийәт, шу җүмлидин әмгәк қилиш түрини әркин таллавелиш һоқуқи. Җумһурийитимиздә еһтияҗлири өзгичә балилар үчүн инклюзивлиқ билим бериш паал тәрәққий қилмақта. 2015-ж. Қазақстан БДТниң Накалар һоқуқлири бойичә конвенциясини ратификациялиди (9-сүрәт). Қазақстанда 2007-ж. 27-июльдики “Билим бериш тоғрилиқ” ҚҖ қануни қоллинилмақта. Еһтияҗлири өзгичә шәхсләр (балилар) мәхсус, умуий билим бериш, оқуш программилириға вә қошумчә билим бериш программилириға муһтаҗ болмақта. Инклюзивлиқ билим бериш — еһтияҗлири өзгичә вә йәккә мүмкинчиликлири алаһидә барлиқ билим алғучилар үчүн тәң имканийәтләрни тәминләйдиған билим беришҗәрияни.

				Дунияда мүмкинчилиги чәклик вә еһтияҗлири өзгичә балиларниң сани жилдин-жилға көпәймәктә. Қазақстандики инклюзивлиқ билим бериш җәрияни — шундақ балилар-ни җәмийәт паалийити мунасивәтлиригә қошушниң реал имканийитидур. Қазақстан билим бериш системисиға инклюзивлиқ җәриянни қоллиниш җәһәттин Мәркизий Азия әллириниң алдида кәлмәктә. Елимиздә мошу җәриянға қатнишиватқан билим бериш мәһкимилиригә, педагогларға вә ата-ани-ларға методикилиқ вә психологиялик-педаго-гикилиқ ярдәм бериватқан йәттә мәркәз ишләватиду.

				Дуниявий тәҗрибә шуни көрсәтмәктики, еһтияҗлири өзгичә балиларниң иҗтимаий имканийәтлирини чәкләш җәмийәтниң өзи үчүн сәлбий ақивәтләргә елип кели-ду. Қандақту-бир өзгичә еһтияҗлири бар 

					9-сүрәт. Мүмкинчилиги чәклик балилар БДТ конвенцияси билән қоғдилиду

					•	Мүмкинчилиги чәклик шәхс — организминиң функциялири бузулуп, саламәтлигидә нуқсанлар бар шәхс.

					•	Еһтияҗлири өзгичә бала — организмниң функциялири бузулуп, саламәтлиги начар, иҗтимаий һимайигә муһтаҗ өсмүр.

					•	Накалиқ — организминиң функциялири бузулуп, һаятлиқ паалийити чәк-ләнгән шәхс.

				шәхсләрни җәмийәттин бөләкләш, чәтнитиш — бу камситиш һадисисидур. Мундақ һадисиләр мәнавиятсиз, прагматикилиқ, шәхсни қәдирлимәйдиған җәмийәткә хастур. ҚҖдики инклюзивлиқ билим бериш системиси иҗабий нәтиҗиләрни бәрмәктә.

				Иҗтимаий инфрақурулма объектлиридин пайдилиниш һоқуқи. Имарәтләрдә нака адәмләрниң кирип-чиқиши үчүн пандуслар, көтәргүч лифтларниң болуши лазим. Умум пайдилинидиған транс-порт васитилиридә, җәмийәтлик вә ишләпчиқириш беналирида, турушлуқ өйләрдә вә башқа иншаәтләрдә, шундақла аэропортлар-да, төмүрйол вә автовокзалларда, автостанцияләрдә, деңиз вә дәрия портлирида мүмкинчилиги чәклик шәхсләрниң әркин, бемалал жүрүши, уларниң хизмәтлиридин пайдилиниши үчүн барлиқ шараит-ларниң яритилиши лазим. Мүмкинчилиги чәклик шәхсләргә хизмәт көрситидиған мәһкимиләр орунлашқан җайларда, шундақла адәмләр көп жүридиған йәрдә мәхсус йол бәлгүлири, көрсәткүчләр, пиядә адамләр өтидиған җайлар, синхронлуқ авазлиқ вә йоруқ сигналли-ри бар светофорлар болуши лазим. Накаларға автомобильлири үчүн гаражларни селишқа йәр новәтсиз вә автотурақлар һәқсиз берилиду(10-сүрәт).

				Әхбаратни егиләш һоқуқи. Дөләт мүмкинчилиги чәклик шәхсләр үчүн қәрәллик, илмий, оқуш-методикилиқ, ениқлимилиқ-әхбаратлиқ вә бәдиий нәширләрни, әдәбиятни чиқириватиду, шу җүмлидин Брайльниң рельефлиқ-чекит шрифтлиқ аудикассетиларда, дискларда вә сурдотәрҗимиси бар видеокассетиларда чиқириватиду. Бирнәччә телепрограммида йеңилиқлар сурдотәрҗимә яки субтитрлар түридә тәрҗимә қилинип берилмәктә.

				Кәспий тәйярлиқ вә қайта тәйярлиқтин өтүш, әмгәк қилиш қабилийитини әслигә кәлтүрүш вә ишқа орунлишиш һоқуқи. Мүм-кинчилиги чәклик шәхсләрниң кәспий реабилитацияси — кәспий йөнилиш бериш; кәсипкә оқутуш; ишқа орунлаштуруштин ибарәт. Уларни ишқа орунлаштуруш иш орунлири квотисини бәлгүләш; шәхсий, кичик вә оттура тиҗарәтчиликни риваҗландуруш арқилиқ қошумчә иш орунлирини қуруш, иҗтимаий иш орунлирини һасил қилиш арқилиқ тәминлиниду.

				Мүмкинчилиги чәклик шәхс-ләрниң әмгәк һоқуқлири. Шәхс-ләрниң бу категорияси үчүн һәптидә 36 сааттин ашмайдиған қисқартил-ған иш вақти бәлгүлиниду, һәр жили узақлиғи алтә календарлиқ күндин кам әмәс, һәқ төлинидиған қощумчә әмгәк дәм елиши бери-лиду. Түн мәзгилидә ишләшкә 

					10-сүрәт. Пандус 

				мүмкинчилиги чәклик шәхсниң разилиғи биләнла рухсәт қилиниду. Шундақла мундақ иш, нака шәхсниң саламәтлигигә бағлиқ мәнъий қилинмайдиған болса, рухсәт қилиниду.

				Мүмкинчилиги чәклик шәхсләрниң турушлуқ өй елиш һоқуқи; уларға яки тәркивидә накалар бар аилиләргә берилидиған турушлуқ өйләрниң мәхсус васитә вә қошумчә жабдуқлар билән тәминлиниш-кә һоқуқи. Мүмкинчилиги чәклик шәхсләргә бенаниң қәвитини, ти-пини, аватлаштурулушини вә қолайчилиқларни һәм яшаш үчүн башқа зөрүр шараитларни һесапқа елип турушлуқ өйни таллавелиш һоқуқи берилиду. Униң үчүн йәрлик иҗраий органларға мураҗиәт қилишлазим.

				Тән-тәрбийә вә спорт билән шуғуллиниш үчүн спорт иншаәтлиридин, мәхсус спорт җабдуқлиридин пайдилиниш, мәдәний-оюн-тамашә җайлириға берип көңүл көтириш һоқуқи бар.

							“Үмүт-Надежда” җәмийәтлик бирләшмиси (Қостанай шәһири). Бирләшминиң асасий паалийәт йөнилишиниң бири — мәрипәт паалийи-тидур. Бу чарә-тәдбир даирисидә билим бериш курслири, юридик вә психологиялик консультацияләр уюштурулиду. Мошуларниң һәммиси һәқсиз вә улардин һәрким пайдилиналайду. 

							“Ардос-Жүрек” бирләшмиси Петропавловск шәһиридики ин-тернатлар бириниң түләклири тәрипидин мүмкинчилиги чәклик шәхсләрни қоллап-қувәтләш мәркизи сүпитидә қурулған. Мәркәз семи-нарларни өткүзүш үчүн вилайәттики йезилар билән шәһәргиләргиму бариду. Бу семинарлар нака шәхсләрниң юридик мәсилилирини һәл қилиш, психологиялик сағламлаштуруш вә қоллап-қувәтләш мәхситиникөзләйду.

							“Қазақстан қарғулар җәмийити” җәмийәтлик бирләшмиси. У көрүш мүмкинчилиги бойичә I вә II топтики накаларниң җумһурийәтлик бирләшмиси. У накаларниң һоқуқлирини вә мәнпийәтлирини һимайә қилиш, иҗтимаий қоллап-қувәтләш, сағламлаштуруш вә иҗтимаий уйғунлаштуруш үчүн қурулған. Пүткүл Қазақстан территориясидә иш елип бариду. Униң тунҗа қурултийи 1937-ж. өткүзүлгән.

				Шундақ қилип, Қазақстан Җумһурийитидә мүмкинчилиги чәклик шәхсләрниң һаятлиқ паалийити чәклимилириниң профилактикиси, чәклимиләрни йоқитиш яки компенсацияләш үчүн чариләр комплекси, 

				
					
						[image: ]
					

					
						
							Мүмкинчилиги чәклик шәхсләрниң һоқуқлирини қоғдаш үчүн җәмийәтлик бирләшмиләр қурулған. Нака шәхсләрниң һоқуқлирини: дөләт органлириға тәклипләрни бериш; иҗтимаий хизмәтләрниң тегишлик түрлирини бериш нәтиҗилирини баһалашқа қатнишиш; вакаләтлик территориялик органлар билән биллә спорт, мәрипәт вә мәдәний-аммивий чарә-тәдбирләрни уюштуруш арқилиқ һимайә қилиду.

							Диққәт бөлүңлар!

				шундақла уларға җәмийәт һаятиға қатнишиш үчүн башқа граждан-лар билән тәң имканийәтләрни һасил қилишқа қаритилған шараитни яритиш көздә тутулған.

					1.	ҚҖ қануннамиси бойичә нака шәхсләрниң қандақ һоқуқлири бар?

					2.	Еһтияҗлири өзгичә балиниң ҚҖ қануннамиси бойичә һоқуқлирини атаңлар.

					3.	Нака шәхсләрниң һоқуқлирини қоғдаш үчүн қандақ органларға яки тәшкилатларға мураҗиәт қилиш зөрүр?

					1-дәриҗилик мурәккәп тапшуруқ. Топларға бөлүнүп ишләш. 

				Өзәңлар туридиған җайда нака шәхсләр үчүн қандақ қолайлиқ шараитлар яритилғанлиғини (йол, транспорт, имарәтләр, аэропорт вә вокзалларда в. б.да) тәһлил қилип муһакимидин өткүзүңлар. Мәктивиңларда еһтияҗлири өзгичә балиларға қолайлиқлар барму?  

					2-дәриҗилик мурәккәп тапшуруқ. Йәккә ишләш. 

				1. “ҚҖда вә чәт әлләрдә мүмкинчилиги чәклик шәхсләрниң һоқуқлирини қоғдаш механизми” мавзусиға презентация тәйярлаңлар вә уни дәристә муһакимә қилиңлар. ҚҖдики мүмкинчилиги чәклик шәхсләрниң һоқуқлирини қоғдаш үчүн тәрәққий әткән әлләр тәҗрибисидин қандақ йеңи усул-васитиләрни тәклип қилған болар едиңлар? 

				2. “Параолимпиада оюнлири вә уларниң җәмийәт үчүн әһмийити” мавзуси-да муназирә өткүзүңлар. Қандақ параолимпиада иштиракчилирини билисиләр? Турушулуқ җайиңларда шундақ спортчилар барму? Бар болса, улар билән учришип сөһбәтлишиңлар. 

				§ 12. Квалификациялик юридик ярдәм елиш һоқуқи

				Юридик ярдәм елиш һоқуқи. Квалифи-кациялик юридик ярдәм елиш һоқуқиниң пәйда болуши җәмийәттә һоқуқ ролиниң күчийишигә, һоқуқ нормилири саниниң көпийишигә бағлиқтур. Һазир биз әмәлиятта барлиқ йәрдә һоқуқ нормилири билән бағлиништа болуватимиз. Мәсилән, йолдин өткәндә яки автомобиль һайдиғанда; мәктәптә яки алий оқуш орнида, оқуш вақтида яки оқушни пүтәргәндә; сүпәтсиз товар сетивалған чағда, һәтта аилә қурғанда, бала тәрбийилигәндә в. б. һаләтләрдә.

				Мана шундақ һаләтләрдә аһали юридик билимгә интайин муһтаҗ болиду. Униң үчүн җәмийәттә аһалиға һоқуқий әхбарат бериш вә һоқуқий сават ечиш иши жүргүзүлиду. Мәктәпләрдә вә алий оқуш орунлирида һоқуқ билиминиң асаслири бойичә дәрис-мәшғулатлар өткүзүлиду. Шундақтиму гражданларға көпинчә һоқуқ билими 

						Бу дәристә: һәркимниң квалификациялик юридик ярдәм елиш һоқуқи билән то-нушимиз.

					• адвокат 

					• нотариус

					• юрист-консультант

					• сот орунлиғучиси 

				

			

			
				
					[image: ]
				

				
					
						Тирәк сөзләр:

				йетишмәйду. Малийә пирамидилири, алданған үлүшкәрләр (өй елишқа пул салғанлар) вә банкқа ахча салғанлар; аилидики мүлүк-ни бөлүшкә бағлиқ җаңҗал-тоқунушлар, шәртнамә мәҗбурийәтли-рини бузуш — мана шундақ сәлбий һадисиләрниң чоңқур умумий сәвәви аһалиниң юридик җәһәттин тәйярлиғиниң йоқ болушидин ибарәт. Мундақ вәзийәтләрни тоғра һәл қилиш үчүн бәзибир әһвал-ларда мутәхәссисләргә — мәхсус һоқуқ билими бар шәхсләргә квалификациялик юридик ярдәм сорап мураҗиәт қилиш зөрүр(12-схема).

				12-схема

				ҚҖ Конститутциясигә бенаән, “Һәр ким-ниң квалификациялик юридик ярдәм елиш һоқуқи бар” (13-мадда, 3-пункт). Бу һоқуқ гражданлиғидин қәтъий нәзәр, һәрқандақ адәмгә тәәллуқ. Бу һоқуқ һечқандақ шара-итта чәкләнмәйду (39-мадда, 3-пункт).

				Хәлиқара һөҗҗәтләрдә шәхсниң квали-фикациялик юридик ярдәм елиш һоқуқи сот ишиниң адаләтлик жүргүзүлүшигә вә қанунийлиқниң сақлинишиға һоқуқиниң бар екәнлигиниң әң муһим капалити дәп қарилиду. Шәхсниң мошу һоқуқини әмәл-гә ашуруш үчүн дөләт мурәккәп әһвалға учриған һәрбир адәмгә юридик ярдәмниң һәқсиз көрситилишини капаләтләндүриду. Қазақстан Җумһурийити БДТниң әзаси 

							Һоқуққа бағлиқ әхбарат бе-риш — ҚҖ қанунини еғизчә, язмичә шәкилдә, электронлуқ һөҗҗәт шәклидә чүшәндүрүш.

						

					

					
						
							Һоқуққа бағлиқ консультация бериш — бу еғизчә вә язмичә консультация бериш. Мәсилән, әризә, шикайәт, илтимаснамә вә башқа һоқуқ характеридики һөҗҗәтләрни түзүш.

						

					

					
						
							Сот, җинаий иш қозғаш органлирида, башқа дөләтлик органларда вә дөләтлик әмәс тәшкилатларда шәхсниң мән-пийәтлирини һимайә қилиш вә вакаләтлик қилиш.

						

					

					
						
							Клиентниң һәрқандақ адәмләр билән мунасивитидики қануний мәнпийәтлирини қоғдаш үчүн башқиму һоқуқий һәрикәтләрни әмәлгә ашуриду.

							Юридик ярдәм түрлири

							(2018-жилқи 5-июльдики “Адвокатлиқ паалийәт вә юридик ярдәм тоғрилиқ” ҚҖ Қануниға бенаән)

						Глоссарий

					

				

			

			
				
					•	Юридик ярдәм — һоқуқ субъектириниң һоқуқли-риниң әмәлгә ашурулу-шиға һоқуқ җәһәттин ярдәм қилиш.

					• Дөләт капаләтләндүргән юридик ярдәм — қанун асасида һәқсиз негиздә ярдәм елиш һоқуқи бар субъектларға көрситили-диған юридик ярдәм.

					• Нотариат — нотариаллиқ иш-һәрикәт арқилиқ квалификациялик юридик ярдәм көрситидиған һоқуқ институти. 

				сүпитидә шу хәлиқара стандарт-ларни әмәлгә ашурушқа интили-ватиду.

				Юридик ярдәм елишқа төвәнди-киләргә мураҗиәт қилишқа болиду:

				1) Һәрқандақ әхбаратни елиш үчүн, шундақ әхбаратқа егә дөләт органиға мураҗиәт қилишқа боли-ду. Пәқәт пайдилинишқа чәклимә қоюлған әхбаратлар берилмәйду. Тәләп қилинған әхбарат һәқсиз берилиду. Тәләпнамә (илтимасна-мә) еғизчә яки язмичә шәкилдә, шу җүмлидин электронлуқ һөҗҗәт түридә берилиду.

				2) нотариаллиқ һәрикәт-әмәлләр мәсилилири бойичә нотариусқа. Нотариус гражданларға вә юридик шәхсләргә уларниң һоқуқли-рини вә мәҗбурийәтлирини чүшәндүрүши, юридик җәһәттин бехә-вәр болушниң өзлиригә зиян елип кәлмәслиги үчүн әмәлгә ешиват-қан нотариаллиқ әмәлләрниң ақивәтлири һәққидә агаһландурушишәрт;

				3) әгәр қәриздар сот қарарини ихтиярий орунлимайватқан болса вә сот қарарини орунлаш иш җәрияниға бағлинишлиқ болса, сот орун-лиғучисиға;

				4) һәрқандақ юридик ярдәм түрини көрситиши мүмкин адво-катқа. Җинаий иш процессида пәқәт адвокат һимайичи болалай-ду. У өзигә юридик ярдәм көрситишини сорап мураҗиәт қилған шәхс билән өз намидин язмичә шәртнамә түзиду. Адвокат юридик ярдәм көрситишкә бағлиқ өзигә мәлум болған мәлуматларни мәхпий сақлашқа вәзипиликтур. Уларни ярдәм сорап мураҗиәт қилған шәхсниң разилиғисиз ашкарә қилиш мәнъий қилинған. Адвокат, сотта өзиниң вәкил яки һимайичи вәзипилирини орунлишиға бағлиқ, өзигә мәлум болған тәпсилатлар тоғрилиқ сорақ қилинишқа тегишлик әмәс. Адвокат адвокатларниң кәспий этикисиға әмәл қилиши шәрт(11-сүрәт);

				5) юрист консультантқа. У һәрқандақ юридик ярдәм көрситәләйду. Лекин у җинаий иш процессида һимайичи болалмайду (13-схема).

				13-схема

							Квалификациялик юридик ярдәм беридиған субъектлар

					Хәлиқара стандартларға бенаән, квалификациялик юридик ярдәм елиш һоқуқи дөләт капаләтләндүргән юридик ярдәмни өз даирисигә алиду. Бу, әгәр шәхсниң адвокат, нотариусни яки һоқуқ җәһәттин һимайә қилидиған башқа субъектни яллаш мүмкинчилиги йоқ болса, униңға дөләт мәблиғи һесавиға дөләт капаләтләндүргән юридик ярдәм көрситилиду, демәктур.

				Дөләт капаләтләндүргән юридик ярдәм түрлири:

				— һоқуққа бағлиқ әхбарат бериш — аһалиға һоқуқни чүшәндүрүш иши, һоқуқ тематикиси бойичә әхбаратлиқ материалларни бериш;

				— һоқуққа бағлиқ консультация бериш;

				— сотларда, җинаий иш қозғаш органлирида, башқа дөләт орган-лирида җисманий шәхсләрниң мәнпийәтлирини һимайә қилиш вә уларға вакаләтлик қилиш. Мундақ ярдәм: мәмурий җавапкәрликкә тартиливатқан шәхскә; Гражданлиқ процесста дава қилғучиға; Җинайәт қилди дәп гуманлиниватқан, әйиплиниватқан, сотлиниватқан, сотланған вә ақланған, зиян тартқан шәхскә; алимент төлитиш, пенсия вә ярдәм пул бәлгүләш, реабилитация, қачақ яки қандаш мәртивисини елиш мәсилилири бойичә җисманий шәхсләргә; ата-ана ғәмғорлуғисиз қалған камаләт йешиға толмиғанларға берилиду.

				Адвокатлар зөрүр болған һаләтләрдә һоқуққа бағлинишлиқ һөҗҗәт-ләрни язмичә тәйярлап бериду.

				Дөләт капаләтләндүргән юридик ярдәмни адвокатлар, юрист-кон-сультантлар, нотариуслар, хусусий сот орунлиғучилири һәқсиз асаста көрситиду.

				Гражданларниң айрим категориялиригә комплекслиқ иҗтимаий юридик ярдәм берилиду:

				1) еғир һаят вәзийитигә дучар болған шәхсләргә;

				2) адреслиқ иҗтимаий ярдәм елиш һоқуқиға егә шәхсләргә;

				3) Улуқ Вәтән урушиниң қатнашқучилириға;

				4) I вә II топ накалириға;

				5) йеши бойичә пенсионерларға;

				6) Яшанғанлар вә накалар үчүн умумий типлиқ медицинилиқ-иҗтимаий мәһкимиләрдә туруватқан яшанғанлар билән накаларға;

						Адвокатура қедимий заманлардин тартип моҗут. Лекин қедимий заманларда ад-вокатлар башқичә, натиқлар дәп атилатти. Мәсилән, Афинида адвокатлар тәбәқиси болмиған. Дәсләп натиқлар пәйда болған. Кейин һимайичи адвокатлар Афининиң әркин гражданлириға сотта сөзләш үчүн язмичә мәтинләрни (логография) түзүп ярдәм қилған, шундақла сот процессида еғизчә сөзгә чиқишқа (натиқлиқ) ярдәмләшкән. Қедимий Грекияниң Демосфен, Лисий, Эсхин охшаш сөзгә чечән натиқлириниң исимлири мәлум. Римда адвокатларни аһали байларға қарши кәмбәғәлләрни һимайә қилиш үчүн сайлиған. Адвокатлиқ паалийәт наһайити абройлуқ болди. Көплигән мәшһур римлиқлар: Цезарь, Гортензий, Красс, Помпей өз сәясий йолини адвокатуридин башлиған. Цицерон Рим адвокатурисиниң падишаси һесапланған.

				7) қийин иҗтимаий вә малийә әһвалиға дучар болған башқа шәхсләргә.

				Комплекслиқ иҗтимаий юридик ярдәм — у шәхс (клиент) юридик ярдәм сорап мураҗиәт қилған пәйттин башлап, иш бойичә йәкүнлүк һоқуқий қарар қобул қилинғичә (һоқуққа бағлиқ вәзийәт һәл қилинғичә) арилиқта шу шәхскә һоқуқий ярдәм көрситиштур.

				Шундақ қилип, һәрбир адәмниң квалификациялик юридик ярдәм елишқа һоқуқи бар. Квалификациялик юридик ярдәм елиш һоқуқи чәкләнмәйду. ҚҖда квалификациялик юридик ярдәм елиш һоқуқини әмәлгә ашуруш чарилириниң системиси қурулған.

					1. Квалификациялик юридик ярдәм һоқуқиниң әһмийити немидин ибарәт?

					2. ҚҖ қануннамисидә квалификациялик юридик ярдәм елишниң қандақ түрлири вә шәкиллири көздә тутулған?

					3. ҚҖда қандақ субъектлар квалификациялик юридик ярдәм көрситиду? Адвокат дегән ким? Мундақ ярдәмни қандақ әһвалларда һәқсиз елиш мүмкин? 

					1-дәриҗилик мурәккәп тапшуруқ. Төвәндики вәзийәтләрни муһакимә қилиңлар.

				1. М. мевә чипслирини тәйярлайдиған өз бизнесини ечишни қарар қилди.

				2. А. оғрилиқ қилди дегән гуман билән қамаққа елинди.

				3. С. автомобили билән адәмни уруп кәтти. У йеник җараһәтләнди.

				4. Т. пенсия йешиға йетип, пенсияни бәлгүләш тәртивини билгүси кәлди. 

				Мошу вәзийәтләрдә квалификациялик юридик ярдәм тәләп қилинамду? Җававиңларни асасландуруңлар. Әгәр ярдәм керәк десәңлар: адәм нәгә мураҗиәт қилиши лазим; у юридик ярдәмниң қандақ түригә муһтаҗ; униңға дөләтниң капаләтләндүрүлгән квалификациялик юридик ярдими һәқсиз көрситиләмду? — мошу соалларға җавап бериңлар.

				§ 13. Адәмниң һоқуқлири вә җәмийәттики тоқунушлар.Һоқуққа аит тоқунушларни һәл қилиш усуллири

				Тоқунушлар вә уларниң түрлири. Өз һоқуқлирини әмәлгә ашурғанда, бир шәхс-ниң һоқуқлири башқисиниң һоқуқлириға қариму-қарши келидиған вәзийәтләр пат-пат болуп туриду. Буниңда тоқунуш-маҗ-ра пәйда болиду. Мундақ тоқунушларниң һоқуқни бузушқа елип кәлмәслиги үчүн тоқунушни һәл қилишни билиш керәк.

						Бу дәристә: җәмийәттики тоқунушларниң ролини қараштуримиз, мәктәптики тоқунушларниң алаһидилигини ениқлаймиз, һоқуққа аит тоқунушларни һәл қилиш усуллири һәққидә билимиз.

					• тоқунуш 

					• һоқуққа бағлиқ тоқунуш

					• мәнпийәт

					• медиация

					• партисипативлиқ процедура

				Тоқунуш адәм җәмийитиниң һәрхиллиғиниң тәбиий мәһсулати вә у һәрқандақ җәмийәттә муқәррәр болуп туриду. 

				Әгәр тоқунуш тоғра һәл болса, у чағда тоқунуш униң барлиқ қатнаш-қучилириға иҗабий тәсир қилиду. Тоқунуш — у васитә, рәғбәт, риваҗландурғуч күч вә җәмийәт тәрәққияти һәм һәрбир адәм үчүн иқтидардур.

				Қанун қоғдайдиған һоқуқларға вә мәнпийәтләргә (юридик җәһәттин әһмийәтлик мәнпийәтләр) бағлиқ пәйда болидиған вә һоқуқий васитиләр арқилиқ һәл қилинидиған тоқунушлар һоқуққа аит тоқунушлар дәп атилиду. 

				14-схемида һоқуққа аит тоқунушларни һәл қилиш усуллири көрситилгән.

				14-схема

				Қазақстан Җумһурийитидә һоқуққа аит тоқунушларни һәл қилиш усуллири

				
					
						
							1. Қедимдила адәмләр җәмийәттики иҗтимаий қариму-қаршилиқларни, то-қунушларни нәтиҗилик һәл қилиш мәси-лилири үстидә ойлинип, идеаллиқ, тоқу-нушлар йоқ, меһриван вә адаләтлик җәмийәтни арман қилған. Вавилонниң Хаммурапи падишасиниң қедимий қанун-лирида тоқунушлуқ вәзийәтләрни һәл қилишниң онлиған усуллири баян қилин-ған. Ривайәт бойичә, Сулайман (Соломон) падиша тоқунушларниң алдини елиш вә һәл қилишни билиш даналиғи билән даңқи чиққан (12-сүрәт). 

							2. Қазақ җәмийитидә қедимий замандинла тоқунушларни теч йол билән һәл қилишқа тиришқан. Бийләр соти моҗут болған. Бийләр соти, бир тәрәптин, һәрқандақ ениқ бир давалиқ ишта һәқиқәтни издәш чүшәнчиси билән бағлинишлиқ еди. Иккинчи тәрәптин, сот қарариниң негизи болуп һесаплинидиған адаләтлик чүшәнчисини билдүрәтти. Бийләр җәмийәттики тоқунушларни течлиқ йоли билән һәл қилишқа интилди.

								12-сүрәт. Соломон (Сулайман)өз шагиртлири билән

							

						

					

				

				
					
						
							Дөләт органлири вә институтлири

						

					

					
						
							• Сот

							• Дөләтлик вакаләтлик орган

							• Дөләт нотариуслири

						

					

					
						
							Дөләтлик әмәс органлар вә институтлар

						

					

					
						
							• Арбитраж

							• Әмгәк давалири бойичә комиссия 

							• Омбудсмен

							• Хусусий нотариуслар

							Юрисдикциялик усуллар

					Жаңжал пәйда болған әһвалда дәррула сотқа тайиниш тоғра әмәс. Дәсләп яхши-хоп болуш рәсмийитини пайдилиниш әқилгә мувапиқ.

				Қазақстан Җумқурийитидә 2011 ж. 28-январьда “Медиация тоғри-лиқ” Қанун қобул қилинған. Бу қанун айрим вә қануний шәхсләр қатнишидиған гражданлиқ, әмгәк, аиләвий вә башқиму һоқуқий бағлинишлардин пәйда болидиған мунасивәтләрни рәтләйду. Шуниң билән биллә бу қанун җинаий қилмишлар, анчә еғир әмәс вә еғирлиғи оттура җинайәтләрдә, шундақла, Қазақстан Җумһурийити Җинаий ишлар кодексида уттур көрситилгән башқиму җинайәтләрдә пайди-линилиду. 

				Әгәр тәрәпләр дава мәсилини (тоқунушни) медиация арқилиқ һәл қилиш һәққидә өз ара келишсә, у чағда медиация тоғрилиқ шәртнамә түзүлүп, у язмичә шәкилдә рәсмийләштүрилиду. Тәрәпләр бу шәртнамини ихтиярий рәвиштә орунлашқа вәзипилик.

				Тоқунушлуқ (талаш) вәзийәттә бирдинла сотқа мураҗиәт қилиш тоғра әмәс. Дәсләп яраштуруш-келишишиш процедурисини пайдили-ниш тәвсийә қилиниду.

				Әгәр давагәр тәрәпләр сотқа мураҗиәт қилип қойған болса, сот процессиниң һәрқандақ басқучида талаш мәсилини музакириләр арқилиқ, яраштуруш йоли билән һәл қилиш мүмкин. Сот тәрәпләргә талаш мәсилини келишип һәл қилишқа ярдәмлишиши шәрт. Әгәр тәрәпләр өз ара келишәлисә, у чағда разилиқ-келишими (яки медиа-ция яки партисипативлиқ процедура тәртивидә талаш-давани рәтләш тоғрилиқ келишим) түзүлүп, уни сот тәстиқләйду вә уни тәрәпләрниң бири ихтиярий орунлимиса, сот мәҗбурий орунлатқузиду.

				Мәктәптики тоқунушларниң алаһидиликлири. Тоқунушлар — иҗтимаий һаятниң аҗралмас бир бәлгүси, шуңлашқа мәктәпму мурәк-кәп иҗтимаий организм сүпитидә һәм балиларниң (оқуғучиларниң), һәм чоңларниң (муәллим, ата-ана, мәктәп мәмурийити) һәрхил 

							Тәрәпләр оттурисидики муза-кириләр (васитичиларсиз)

						

					

					
						
							Тәрәпләр оттурисидики васитичиларниң қатнишиши билән музакириләр — медиация; адвокатларниң қатнишиши билән музакириләр (партисипативлиқ процедурилар)

							Юрисдикциялик әмәс (тәңдаш) усуллар

							ҚҖда медиация процедуриси коррупциялик җинайәтләр тоғрилиқ җинаий ишлар бойичә, шундақла дөләт хизмитигә вә дөләтлик башқуруш мәнпийәтлиригә қарши башқа җинайәтләр бойичә қоллинилмайду.

							Диққәт бөлүңлар!

				мәнпийәтлири билән еһтияҗлири тоқунуш мәйданиға айлиниду.

				Мәктәптә коммуникация тәҗрибилирини йетилдүрүшкә җиддий көңүл бөлүш, өз еһтияҗлири һәққидә очуқ, давасиз ейтиш-ни, башқисини тиңшап сөзигә етивар бериш-ни үгиниш керәк.

				Мәктәптики тоқунушларниң түрлири-ни қараштуримиз. 

				1. Оқуғучилар арисидики тоқунуш. Бу-ниңда бәзибир оқуғучиларниң башқилирини турақлиқ қобуллимаслиқ яки яқтурмаслиқ һалитиниң қелиплашқанлиғини байқаш тәс әмәс. Мундақ тоқунушлар пат-пат узақ вақитлиқ көрүнмәс, йошурун болиду. Бу тоқунушниң беши немигә бағлиқлиғини адәттә чоңлардин йошуриду. Дәсләп әрзимәс нәрсигә бола (сөз, орунсиз һәзил в. б.) ба-лилар мунасивәтлиридә кәскинлик пәйда болуши мүмкин. Мундақ кәскинлик мәктәп оқуғучилириниң әркидин сирт пат-пат пәйда болиду. Оқуғучилар бириниң өзини туталмай җаңҗал чиқиришиға әрзимәс бир вақиә сәвәп болуши мүмкин. Мана шундақ вақиәни адәттә тоқунушниң беши вә сәвәви дәп һесаплайду. Әмәлиятта тоқунуш илгиридин пишип йетилгән, лекин у шу вақитқичә очуқ көрүнмигән еди. Шуңлашқа тоқунушниң башлинишиға шәклән сәвәп болған вақиәни пәқәт ад-дий ениқлашла нәтиҗилик болмайду. Тоқунушқа қатнашқучилар билән тоқунушниң башлинишиға бағлинишлиқ башқа муһим мәсилиләрниму, оқуғучиларниң илгәрки вә кәлгүси мунасивәтлиригә бағлиқ мәсилиләрниму муһакимә қилиш керәк. Оқуғучилар арисидики тоқунушларниң әң кәскин шәкиллириниң бири — буллингтур (синипта бир балини қорқутуп күн көрсәтмәслик).

				Муәллим билән оқуғучи арисидики тоқунуш. Униңға муәллим билән оқуғучиниң бир-бирини чүшәнмәслиги сәвәп болиду вә у узаққа созулуши мүмкин. Оқуғучи көпинчә қандақту-бир муәллим әттәй на-чар баһа қойду, “тегишиду, камситиду” дәп һесаплайду. Оқуғучиму пат-пат чоңлар билән ишәшлик сөзлишәлмәйду, әйминиду. У шундақ қилип унчуқмай турувалиду, тәтүр җавап қайтурушқа яки чоңлар “күткән” җавап беришкә адәтлиниду, бирақ у ичидин чоңларниң пикригә келишмәйду. Бу мәктәптә узаққа созулидиған, ашқарә әмәс тоқунушқа, кәскин вәзийәтниң пәйда болушиға елип келиши мүмкин. Муәллим үчүн балида психологиялик қолайсизлиқниң пәйда болушиниң вә мүҗәзиниң өзгиришиниң дәсләпки бәлгүлири пәйда болғанда, шуни көрүп билиши муһимдур. Муәллим тоқунушни 

					•	Тоқунуш — адәмләрниң мәнпийәтлириниң, мәхсәт-лириниң, мәвқәсиниң қариму-қарши келиши.

					• Һоқуққа бағлиқ тоқу-нуш — у қанун қоғдай-диған мәнпийәтләрниң тоқунуши болуп, һоқуққа аит ақивәтләргә елип келип, һоқуқий васитиләр билән һәл қилиниду.

					•	Медиация — медиатор арқилиқ келишимгә келиш.

					• Партисипативлиқ про-цедура — тоқунушни һәр икки тәрәпниң адвокатли-ри арқилиқ һәл қилиш.

				йоқитишқа яки әң болмиғанда униң алдини елишқа тиришишилазим.

				Муәллим билән оқуғучиниң ата-аниси оттурисидики тоқунуш. Көпинчә тоқунуш муәллим вә оқуғучилар бириниң ата-аниси арисида йүз бериду. Бу әһвалда адәттә ата-ана педагогни балисиға нисбәтән пикри натоғра қелиплашқан дәп нарази болиду. Шундақла оқутуш услубиға көңли толмайду.

				Шундақ қилип, мәктәптә тоқунушлар муқәррәр йүз берип тури-ду. Уларни тоғра һәл қилса, һәтта пайдилиқтур. Бирақ тоқунушлуқ вәзийәтләрдә оқуғучи, ата-ана, муәллимләрниң һоқуқлири бузулмаслиғи лазим.

				Тоқунушларни қандақ һәл қилиш керәк? Ким ярдәм қилалайду? Әң муһими, тоқунушниң бар екәнлигини йошурмаслиқ керәк. Тоқунуш қанчә узаққа созулса, сәлбий ақивәтлири шунчә көп болуши мүмкин. Тоқунуш қатнашқучилири уни өзлири һәл қилишқа интилиши лазим. Әгәр бу мүмкин болмиса, у чағда мәктәп муәллимигә, психологқа, ата-аниларға мураҗиәт қилиш керәк. Һазир мәктәпләрдә медиация хиз-мити қурулди. Әнди оқуғучилар тоқунушни һәл қилиш үчүн мәктәп медиаториға мураҗиәт қилалайду. Мәктәп медиатори — у бетәрәп, халис васитичи вә конструктив диалог уюштурушқа, тоқунушқа қатнашқучиларға лазимлиқ һәл қилиш йолини тепишқа ярдәмлишиду. 

				Шундақ қилип, мәктәптә тоқунушларни һәл қилишниң әң нәтиҗилик йоли — мәктәп оқуғучилирида, муәллимләрдә вә ата-аниларда комму-никация тәҗрибисини қелиплаштуруш; әтраптики адәмләр билән өз ара һәрикәт қилиш җәриянида һәмқарлишиш һәм өз ара чүшиниш, башқиларниң көзқарашлирини, адәтлирини, қандақ болушидин қәтъий нәзәр, қобуллашқа тәйяр туруш асасида өз ара мунасивәтләрни тоғра йолға қоюшни билиш тәҗрибисини шәкилләндүрүш болуп һесаплиниду. 

					1.	Җәмийәттики тоқунушларни һәл қилиш әһмийити һәққидә сөзләп бериңлар. Һоқуққа аит тоқунушларни қандақ чүшинисиләр? Уларниң түрлири қандақ?

				
					
							Қошумчә әхбарат

						"Педагог мәртивиси тоғрилиқ" Қазақстан Җумһурийитиниң 2019-ж. 27-декабрь-дики Қануниға бенаән педагог:

						— еғир турмуш әһвалиға учрап қийнилип жүргән бала ениқланса, бу факт тоғрилиқ билим бериш тәшкилатиниң рәһбәрлигини дәрру хәвәрдар қилиши лазим;

						— камаләткә толмиғанлар қилған яки уларға мунасивәтлик ясалған җинаий яки мәмурий һоқуқ бузуш бәлгүлири бар һәрикәтләр (һәрикәтсизлик) фактлири тоғрилиқ, шундақла билим бәргүчи тәшкилатлардин ташқири кәспий паалийтитигә бағлиқ өзигә бәлгүлүк болған фактлар тоғрилиқ һоқуқ қоғдаш органлириға дәрру хәвәрләшкә вәзипилик; 

						— билим алғучилар вә тәрбийиләнгүчиләрни оқутуш вә тәрбийиләш мәсилилири бойичә ата-аниларға, қануний вәкилләргә консультация бериш вәзипилик.

					2. Мәктәптики тоқунушларни һәл қилиш йоллирини ениқлаңлар.

					3. Мәктәптики тоқунушларниң алаһидиликлирини атаңлар.

					1-дәриҗилик мурәккәп тапшуруқ

					Җәдвәлни толтуруп, һоқуққа аит тоқунушларниң һәрбирини һәл қилиш усулиниң чүшәнчисини ечип көрситиңлар. “Бир бирини үгитиду” усулини пайдилиниңлар.

				
					№

				

				
					Һоқуққа аит тоқунушни һәл қилиш усули

				

				
					Усулниң маһийити 

				

				
					1

				

				
					Сот

				

				
					2

				

				
					Дөләт органи

				

				
					3

				

				
					Нотариат

				

				
					4

				

				
					Арбитраж

				

				
					5

				

				
					Музакириләр

				

				
					6

				

				
					Медиация

				

				
					7

				

				
					Партисипативлиқ процедурилар

				

				4-бап. Қазақстан Җумһурийитиниң сот системиси

				§ 14. Һоқуқий дөләттики сот вә адил сот иши.Сот системисиниң элементлири. Судьяниң һоқуқ мәртивисивә униң паалийитиниң капаләтлири

				Адәмниң һоқуқлирини һимайә қилиш органлири системисида сот алаһидә орун-ни егиләйду. Сот пәқәт дөләт намидин сот қарарлирини қобуллаш һоқуқиға егә.

				Адил сот иши — дөләтлик паалийәтниң бир түри болуп, уни дөләт намидин мәхсус дәләт органлири — сотлар әмәлгә ашуриду. Бу паалийәт һоқуқ нормилириға асасли-нип, гражданлиқ, җинаий вә башқа ишларниң қанунда бәлгүләнгән процессуаллиқ шәклигә риайә қилип, һоқуққа аит тоқунушларни һәл қилишқа қаритилған.

				Суверен Қазақстанниң сот системисиниң тәрәққиятида шәрт-лик түрдә үч басқучни бөлуп көрситиш мүмкин. Биринчи басқуч1991-ж. 16-декабрьда “Қазақстан Җумһурийитиниң дөләт мустәқиллиги тоғрилиқ” Конституциялик қанунни қобуллаштин башлиниду. Бу қанунда дәсләпки қетим дөләт һакимийитини қанун чиқириш, иҗраий вә сот һакимийитигә бөлүш принципи бәкитилгән. Иккинчи басқуч 1993-ж. 28-январьда ҚҖ Конституциясини қобуллаштин башлинду. 

				
					
						Бу дәристә: Қазақстан Җумһурийитиниң сот системиси билән тонушимиз, судьяниң һоқуқ мәртивисини вә паалийәтлирини қараштуримиз.

					•	сот

					•	сот һакимийити

					•	адил сот (әдлийә)

					•	судьяниң һоқуқ мәртивиси

					•	судьяниң иммунитети

						Тирәк сөзләр:

				Униңға бенаән, ҚҖ ниң жуқарқи үч соти: Алий сот, Алий арбитраж соти вә Конституциялик соти көздә тутулди.

				Үчинчи басқуч 1995-ж. 30-августта ҚҖ Конституциясини қобул-лаштин башлиниду. Униңда бирла Алий сот — Қазақстан Җум-һурийитиниң Алий соти көздә тутулди вә Конституциялик кеңәш тәсис қилинди. Һазирқи басқучта елимизниң тәвәндики сот системиси қелиплашти (3-җәдвәл).

				3-җәдвәл 

				Қазақстан Җумһурийитиниң сот системиси

				
					Қазақстан Җумһурийитиниң Алий соти

				

				
					Вилайәтлик вә уларға тәңләштүрүлгән сотлар (Нур-Султан, Алмута, Чимкәнтниң шәһәрлик сотлири)

				

				
					Вилайәтлик сот мәртивисигә егә ихтисаслашқан сотлар

				

				
					Наһийәлик вә уларға тәңләштүрүлгән сотлар (шәһәрлик сот, наһийәләр ара сот)

				

				
					Наһийәлик сот мәртивисигә егә ихтисаслашқан сотлар

				

				Хәлиқара малийә мәркизи “Астана” (ХММА) соти алаһидә әһмийәткә егә. ХММА соти өз паалийитини мустәқил жүргүзиду вә ҚҖниң сот системисиға кирмәйду. Мәркәз соти мәлум бир категори-ядики даваларни һәл қилиду. Бу Мәркәз вә чәт әллик хадимлар, чәт әллик инвесторлар оттурисидики давалардур. ХММА сотиниң инглиз умумий һоқуқиниң нормилири вә принциплириниң асасида, шундақла әң илғар хәлиқара әмәлият асасида түзүлгән өзиниң процедурилиқ қаидилири бар.

				Қазақстан Җумһурийитиниң Конституциясидә елимизниң сот си-стемисини ениқлайдиған сот қурулуши принциплири бәкитилгән. Җумһурийитимизниң сот системисини ҚҖ Конституцияси бәлгүләйду. Конституциядә көрситилгәнләрдин башқа, қандақту-бир нам билән мәхсус вә пәвқуладдә сотларни тәсис қилиш мәнъий қилинған. Сот һакимийити, Консти-туция вә қанунлар асасида, пәйда болидиған барлиқ ишларни вә талаш-даваларни өз даирисигә алиду. Елимиздә сотларниң көп болушиға қаримай, Қазақстанниң сот систе-миси пүткүл мәмликәт үчүн бирпүтүн болуп һесаплиниду. ҚҖниң барлиқ сотлириниң су-дьялири болса, бир пүтүн һоқуқ мәртивисигә егә. Улар пәқәт вакаләтлири бойичила пәриқлиниду.

				Судья — адил сот ишини әмәлгә ашу-руш бойичә өзигә вакаләтләр берилгән дөләтниң лавазимлиқ шәхси. Судья өзиниң 

					•	Сот — у адил сот ишини жүргүзүш бойичә алаһидә вакаләтләргә егә дөләт органи.

					•	Сот һакимийити — дөләт һакимийитиниң граждан-ларниң вә тәшкилатларниң һоқуқлирини, әркинлик-лирини вә қануний мән-пийәтлирини адил сот ишини жүргүзүш арқилиқ һимайә қилишқа вәзи-пилик мустәқил тармиғи.

				вәзипилирини турақлиқ асаста орунлайду. Судья, өзиниң паалийитигә башқиларниң арилишишидин вә сиртқи бесим қилиштин қоғдайдиған жуқури мәртивә билән тәминләнгән. Судьяниң һоқуқ мәртивиси, униң һоқуқлири билән мәҗбурийәтлириниң пүтүнлигини, шундақла дөләт тәрипидин сот паалийитигә берилгән капаләтләрни өз ичигә али-ду. Қазақстан Җумһурийитиниң барлиқ сотлириниң судьялириниң мәртивиси бирдәк вә улар өз ара пәқәт вакаләтлири билән пәриқлиниду. Судьяға әң жуқури тәләпләр қоюлиду.

				Судьяниң һоқуқлири вә мәҗбурийәтлири. Судья өзиниң мустәқиллик капаләтлириниң болушиға, өзигә сот һакимийитиниң функциялирини әмәлгә ашуруш үчүн шараитниң яритилишиға һоқуқи бар.

				Судья:

				1. Қазақстан Җумһурийитиниң Конституцияси билән қанунлириға еғишмай әмәл қилиши, судья қәсәм-ядиға садиқ болуши шәрт.

				2. Судья сот ишини жүргүзүш бойичә өзиниң конституциялик мәҗбурийәтлирини орунлиғанда, шундақла хизмитидин сирт мунаси-вәтлиридә судья этикиси тәләплиригә әмәл қилиши; абройиға, қәдир-қиммитигә нуқсан кәлтүридиған яки өзиниң вижданлиғиға, адилли-ғиға, объективлиғиға, халислиғиға шүбһә туғдуридиған барлиқ һәри-кәтләрдин нери болуши шәрт.

				3. Һәрқандақ коррупция көрүнүшлиригә вә сот ишини жүргүзүш паалийитигә қанунсиз арилишиш урунушлириға қарши турушқа вәзипилик.

				4. Судьялар кеңишиниң мәхпийитини сақлашқа вәзипилик.

				
					
						
							Қазақ көчмән җәмийитидә сот һаки-мийитини бийләр әмәлгә ашурған. Бий болуш, даваларни һәл қилишқа қатнишип, адиллиғини көрситиш, чечәнлигини на-майиш қилиш алий-җанаплиқниң үлгиси болуп һесапланди.

							Қазақ көчмән җәмийитидә бийләр мәртивисигә, тәсир даирисигә вә җамаәт-чиликниң уларни етирап қилиши дәриҗи-сигә қарап пәриқләнгән. Төбе бий (Баш қази) — сот пәләмпийиниң әң жуқурисида турған. Қаидә териқисидә бу атақ әзәлдин қәдрийәтләрни баһалап, уларға садиқ болған көчмән қазақларниң чүшәнчисидә шу дәвирдә даңлиқ болушниң, кәспий маһарәтниң өлчими болуп һесапланди. Жүз, айрим тәвәләр вә қәбилә-уруқлар даирисидә етирап қилинип тонулған, тәсири күчлүк бийләр Төбе бий дәп аталди. Бий болушни арман қилиш оңай еди, бирақ бий болуш интайин қийин вә шәрәплик еди.

							(С. З. Зимановниң “Қазақниң бийләр соти — надир сот системиси” китавидин)

								13-сүрәт. Қазақ хәлқиниң үч даңлиқ бийи — Төле бий, Қазыбек бий, Әйтеке бий

				5. Судьяниң депутат болушқа; оқутқучилиқ, илмий яки башқа иҗадий паалийәттин бөләк, һәқ төлинидиған лавазимларни егиләшкә, тиҗарәтчилик паалийәт жүргүзүшкә, коммерциялик тәшкилатниң рәһбирий органиниң яки Байқиғучилар кеңишиниң тәркивигә киришкә вакалити йоқ. Судья партияләргә, кәспий иттипақларға әза болалмайду, қандақту-бир сәясий партияни қоллап-қувәтләшкә яки қарши болушқа һоқуқлуқ әмәс.

				Судьяниң һоқуқ мәртивисиниң капаләтлири. Дөләтниң әң муһим конституциялик вәзиписи судьяниң һоқуқлириниң капаләтлирини, униң мустәқиллигини тәминләштин ибарәт.

				Қазақстан Җумһурийитидә судья һоқуқлириниң тәвәндики капа-ләтлири ишлинип чиққан:

				1. Судьялиқ хизмәтниң турақлиғи. Судьялар Қазақстан Җумһу-рийитиниң Конституциясигә вә башқа қанунлириға мувапиқ лавазимиға сайлиниду яки тайинлиниду вә уларға турақлиқ асаста вакаләтләр берилгән. Судьяниң вакаләтлири пәқәт қанунда бәлгүләнгән асаста вә тәртиптила бекар қилиниши яки тохтитип турулуши мүмкин.

				Қазақстан Җумһурийитидә судьялиққа намзатларни таллавелиш униң үчүн мәхсус қурулған орган — Алий Сот Кеңишигә жүкләнгән.

				2. Судьяниң мустәқиллиги. Адил сот ишини әмәлгә ашурғанда судья мустәқилдур вә пәқәт Қазақстан Җумһурийитиниң Конституциясигә һәм қанунға беқиниду. Һечкимниң сот ишиға арилишишқа вә судья билән җамаәтчилик сайлиған заседательларға қандақту тәсир қилишқа һоқуқи йоқ. Қанунда судьяниң сот ишини жүргүзүш паалийитигә арилашқанлиқ үчүн, шундақла сотқа вә судьяға һөрмәтсизлик көрсәткәнлик үчүн җавапкәрлик бәлгүләнгән. Судья қари-ливатқан сот ишлири бойичә қандақту бир чүшәнчиләрни беришкә вәзипилик әмәс. Кеңишидиған бөлминиң мәхпийити истисна-сиз барлиқ әһвалларда тәминлиниши лазим.

				3. Судьяниң дәхилсизлиги судьяниң җавапкәрлигиниң алаһидә тәртивидур. Судьяға сот тәртивидә тайинлинидиған мәмурий җаза чарилири қоллинилмайду, у қамаққа елинмайду, бу тоғрилиқ қарар қилған органға мәҗбурий елип келинмәйду, җинаий җавапкәрликкә тартилмайду (судья-ға нисбәтән бу чариләр пәқәт ҚҖ Алий Соти Кеңишиниң хуласисигә асасланған Қазақстан Җумһурийити Президентиниң яки ҚҖ парламенти сенатиниң разилиғи биләнла әмәлгә ашиду).

					•	Судьяниң һоқуқ мәрти-виси — у судьяниң қанунда бәлгүләнгән һоқуқлири билән мәҗбурийәтлириниң пүтүнлиги (компетен-цияси), шундақла сот ишини әмәлгә ашурғанда өзиниң мустәқил болуш капаләтлириниң бирлиги.

					•	Судьяниң мустәқилли-гиниң капаләтлири — у судьяниң мустәқиллигини тәминләшкә қаритилған васитиләр, чариләр вә яритилған шараитлар.

					•	Судьяниң иммунитети — судьяниң дәхилсизлигиниң капалити.

				

			

		

	
		
			
				67

			

		

		
			
				Судья пәқәт җинайәт қилған йеридә тутулуп қалса яки еғир җинайәт қилған әһвалдила қамаққа елиниду.

				4. Дөләтниң судьяларни, аилә әзалирини һимайә қилиши.

				Судьялар, уларниң аилә әзалири вә мүлки дәләтниң һимайисидә болиду. Ички ишлар органлири судьяниң вә униң аилә әзалириниң бехәтәрлигини, уларға тәәллуқ мүлүкниң сақлинишини тәминләш бойичә өз вақтида һәртәрәплимилик чариләрни көрүши лазим (әгәр судья тегишлик әризә билән мураҗиәт қилса). Кәспий паалийитигә бағлиқ судьяға, униң мүлкигә йәткүзүлгән зиян җумһурийәтлик бюд-жет мәблиғи һесавиға өтилиду.

				5. Судьяларниң вә сотларниң маддий тәминлиниши. Судьяларға, уларниң мәртивисигә мувапиқ дөләт һесавиға маддий вә иҗтимаий тәминат берилиду вә уни азайтиш мәнъий қилинған. Сотларни мәбләғ билән, судьяларни болса турушлуқ өй билән тәминләш дөләт бюджети-ниң мәблиғи һесавиға әмәлгә ашурулиду. Бу сот ишини толуқ вә мустәқил жүргүзүш мүмкинчилигини тәминлиши лазим.

				15-схема

				Барлиқ дөләт органлири, уларниң лавазимлиқ шәхслири, граждан-лар вә юридик шәхсләр, өз вакаләтлирини әмәлгә ашурғанда, судьяниң тәләплирини орунлиши шәрт. Сотқа вә судьяға һөрмәтсизлик көрсәткән әйипкар шәхсләр мәмурий җавапкәрликкә тартилиду.

				Шундақ қилип, судьяниң һоқуқ мәртивиси судьяниң һоқуқлири, мәҗбурийәтлири, шундақла һоқуқий капаләтлири системисини өз ичигә алиду. Қазақстан Җумһурийитидә судьяниң һоқуқ мәртивиси хәлиқара стандартларға мувапиқ келиду вә адил сотниң вәзиписини — адәм һоқуқлирини қоғдашни капаләтләндүрүш вәзиписини әмәлгә ашуруш үчүн ишәшлик һоқуқий асас болуп хизмәт қилиду.

								Қазақстанда судьялиққа намзатларға қоюлидиған тәләпләр

							

						

					

					
						
							Судья болалайдиған шәхс:

							1)	30 яшқа толған;

							2)	алий юридик билими бар, жуқури әхлақий-мәнивий сүпәтләргә егә, абройи пак, юрист кәспи бойичә кам дегәндә бәш жил иш стажи бар;

							3)	квалификациялик емтиһан тапшур-ған;

							4)	медицинилиқ тәкшүрүштин өткән;

							5)	сотта стажировкидин өткән;

							6)	полиграф тәкшүришидин өткән.

						

					

					
						
							Судья болалмайдиған шәхс:

							1)	сот, иш-һәрикитигә җавап берәл-мәйдиған дәп тонуған;

							2)	дөләт хизмитиниң абройиға нуқ-сан кәлтүридиған интизамлиқ әйип һәрикити үчүн интизамлиқ җавап-кәрликкә тартилған;

							3)	коррупциялик һоқуқ бузғанлиғи үчүн сот тәртивидә мәмурий җаза тайинланған;

							4)	илгири сотланған;

							5)	сәлбий сәвәпләр бойичә иштин чиқи-рилған.

					1. Судьяниң һоқуқ мәртивиси дегәнни қандақ чүшинисиләр?

					2. Судьяниң асасий һоқуқлири, вәзипилирини атаңлар.

					3. Судьяниң һоқуқ мәртивисиниң капаләтлирини атаңлар. 

					1-дәриҗилик мурәккәп тапшуруқ. Вәзийәтни үгиниңлар. Судьяниң мәрти-висиниң қандақ капалити бузулған?

				П. ни гражданлиқ иш бойичә җавап бәргүчи (әйипкар) сүпитидә сотқа чақиртти. Лекин сот мәҗлисиниң вақти вә орни тоғрилиқ нәччә қетим соттин чақириш қәғизини алған болсиму, у сот мәҗлисигә үч қетим кәлмигән. Шундақла һөзүрлүк сәвәвиму болмиған. Төртинчи қетим аран кәлгинидә, у сот мәҗлисидә сотқа һөрмәтсизлик билән қарап, судьяниң соаллириға қопал җавап қайтуруп, һақарәтлик сөзләрни ейтқан.

					2-дәриҗилиқ мурәккәп тапшуруқ. Җүп болуп ишләш. Қазақ җәмийитидә бийләр вә бийләр соти һәққидә хәлиқниң һекмәтлик сөзлири нурғун болған. Җүпләргә бөлүнүңлар. Һәрбир җүп қазақ көчмән җәмийитидики бийләр вә бийләр соти тоғрилиқ төвәндә кәлтүрүлгән ибариләрниң бирини таллаве-лип, өз ара муһакимә қилиңлар (силәр уни қандақ чүшинисиләр, у немини билдүриду, уни һазирқи җәмийәттә қандақ қолланса болиду?)

				•	Атаңниң балисила әмәс, адәмниң балиси бол.

				•	Бий уруқ-туққиниға тартса, буниңдин артуқ, худаниң җазаси йоқ.

				•	Ташниң томури йоқ, бийниңму туққини йоқ.

				•	Чечән сөздә ипадилик муһим, бирақ һәқиқәт қиммәт.

				•	Бий төрт нәрсиниң қули: адил әмгәк, ой-пикир алийҗанаплиғи, чоңқур тәпәккүр вә адаләтлик.

				•	Адил бийниң туққини йоқ.

				•	Ханда қириқ адәмниң әқли болса, бийдә қириқ адәмниң виждани бар.

				ІІ бөлүм. Аммивий һоқуқ

				5-бап. Қазақстан Җумһурийитидики гражданлиқ вә сайлам

				§ 15. Гражданлиқ (пухралиқ) чүшәнчиси. Қош гражданлиқ. Гражданлиқни елиш вә тохтитиш

				Гражданлиқ чүшәнчиси. Силәр ки-чик чеғиңлардин тартип ата-анаңлардин Қазақстан Җумһурийитиниң граждан-лири екәнлигиңларни аңлап үгәндиңлар. Гражданлиқ дегән немә, уни силәр қандақ алдиңлар вә у немишкә шундақ муһим?

				Биринчидин, гражданлиқ — у адәмниң өз дөлити билән турақлиқ сәясий-һоқуқий алақиси болуп, у гражданлар билән дөләтниң өз ара һоқуқлирини һәм мәҗбурийәтлирини көрситиду вә адәмниң қәдир-қиммитини, асасий һоқуқлири билән әркинликлирини етирап қилип һөрмәтләшкә асасланған. Иккинчидин, гражданлиқ Қазақстан Җум-һурийитиниң конституциялик һоқуқиниң асасий институтлириниң бири болуп һесап-линиду.

				Гражданлиқ, адәмниң дәләттики һоқуқий һалитиниң асаси болғанлиқтин, бир мәзгилдә адәмниң әң муһим һоқуқлири бириниң объек-ти болуп һесаплиниду. Гражданлиққа егә болушниң өзи адәмгә һәрхил һоқуқлирини вә әркинликлирини, җүмлидин башқуруш ишиға вә сәясий һаятқа қатнишиш һоқуқини толуқ дәриҗидә әмәлгә ашуруш имканийитини бериду һәм дөләткә мунасивәтлик өз мәҗбурийәтлирини толуқ дәриҗидә орунлишини, җүмлидин дөләтни һимайә қилиш мәҗбурийитини көздә тутиду. Гражданлиқ адәмниң һалитидә рошәнлик вә ениқлиқни һасил қилиду.

				
					
						Бу дәристә: Гражданлиқ чүшәнчиси билән тонушимиз, Қазақстан Җумһурийитидә гражданлиқни елиш вә тохтитиш асаслирини үгинимиз.

						Глоссарий

					

				

			

			
				
					•	Бипатридлар — икки дәләтниң гражданлиғини алған шәхсләр.

					•	Гражданлиқ — адәмниң ениқ бир дөләт билән сәясий-һоқуқий бағ-линиши.

					•	Натураллишиш — әризә бойичә гражданлиққа қобуллаш.

					•	Филиация — граждан-лиқни туғулушидин елиш.

					•	Апатридлар — граждан-лиғи йоқ шәхсләр.

				

			

		

		
			
				[image: ]
			

			
				
					•	гражданлиқ

					•	бипатридлар

					•	апатридлар 

					•	натураллишиш

				Қазақстан Җумһурийитиниң гражданлиқ институтиниң асасий мәнбәлири:

				1) Қазақстан Җумһурийити ратификациялигән тегишлик хәлиқара шәртнамиләр;

				2) ҚҖ Конституцияси; конституциялик қанунлар;

				3) 1991-ж. 20-декабрьдики “Қазақстан Җумһурийитиниң граж-данлиғи тоғрилиқ” ҚҖ Қануни;

				4) 2011-ж. 22-июльдики “Аһалиниң миграцияси тоғрилиқ” ҚҖ Қануни.

				Мәсилән, Қазақстан Җумһурийити Конституциясиниң 10-маддисиға бенаән: “Қазақстан Җумһурийитиниң гражданлиғи қанунға мувапиқ елиниду вә тохтитилиду, уни елиш асаслиридин қәтъий нәзәр, бир-пүтүн вә баравәр болуп һесаплиниду”. Бу һәрбир адәм қанунда бәлгү-ләнгән тәртиптә Қазақстан Җумһурийитиниң гражданлиғини елиш һоқуқиға егә дегән сөздур. Қазақстан Җумһурийитиниң граждани гражданлиқтин, өз гражданлиғини өзгәртиш һоқуқидин айрилмайду вә шундақла Қазақстанниң ташқирисиға қоғлап чиқирилмайду.

				Қазақстан Җумһурийитиниң гражданлири болуп һесаплиниду:

				• 1991-ж. 20-декабрьдики “Қазақстан Җумһурийитиниң гражданлиғи тоғрилиқ” ҚҖ қануни күчигә киргән күни Қазақстан Җумһурийитидә дайим яшаватқан шәхсләр. Бу, Қазақстан территориясидә яшаватқан барлиқ адәмләр, елимиз мустәқиллик алғандин кейин ихтиярий һалда (ваз кечишкә болатти) Қазақстан Җумһурийитиниң гражданлири бол-ди, дегәнни билдүриду;

				• Қазақстан Җумһурийитиниң территориясидә туғулған вә чәт дәләтниң гражданлиғи йоқ шәхсләр;

				• қанунға мувапиқ Қазақстан Җумһурийитиниң гражданлиғини алған шәхсләр.

				Қазақстан Җумһурийитиниң гражданлиғини алиду:

				1) туғулупла. Гражданлиқни туғулушидин елиш филиация дәп атилиду. Гражданлиқ “қан һоқуқи” яки “йәр һоқуқи” принциплириға асаслинип елиниду. Биринчи һаләттә бала ата-анисиниң гражданлиғини туғулған йеридин қәтъий нәзәр алиду. Иккинчи һаләттә болса, бала ата-анисиниң гражданлиғидин қәтъий нәзәр, қайси дөләтниң терри-ториясидә туғулса, шу дөләтниң граждани болиду. “Йәр һоқуқи” Латин Америкиси әллиридә вә АҚШта пат-пат қоллинилиду. Лекин көпинчә һәр икки принцип у яки бу дәриҗидә маслишип келиду. Уларниң би-рини таллавелиш яки бириниң иккинчисидин бесим болуши, асасий җәһәттин, дөләтниң демография саһасидики сәяситигә бағлиқтур. Әгәр дөләт өз аһалиси саниниң тез өсүшигә мәнпийәтдар болса, у һәр икки қаидини толуқ дәриҗидә қоллиниши мүмкин. 

				Чәт әлликни униң әризиси бойичә гражданлиққа қобуллаш на-тураллишиш дәп атилиду. Адәттә натураллишиш чәт әлликниң шу 

				дөләт территориясидә хелә узақ вақит турушидин кейин йүз бериши мүмкин. Дөләт көпинчә натураллишишниң шәрти сүпитидә әлдә мәлум бир муддәттә турушни, униң тилини билишни, яшаш үчүн мәблиғиниң болушини тәләп қилиду;

				2) Қазақстан Җумһурийитиниң гражданлиғиға қобуллаш нәти-җисидә. Гражданлиққа қобул қилиниши мүмкин: Қазақстан Җум-һурийитиниң территориясидә қануний асаста кам дегәндә бәш жил турақлиқ туруватқан яки Қазақстан Җумһурийитиниң гражданлири билән кам дегәндә үч жил некада туруватқан шәхсләр; Қазақстан Җумһурийитигә турақлиқ яшаш мәхсити билән кәлгән, Қазақстан Җумһурийити гражданлиридин — йеқин уруқ-туққанлириниң бири: балиси (шу җүмлидин, беқивалған), ери яки аяли, һәдә/сиңлиси, ака/укиси, бова/момиси (уларниң ҚҖ да яшаватқан муддитидин қәтъий нәзәр) бар илгәрки иттипақдаш җумһурийәтләрниң гражданлири;

				3) Қазақстан Җумһурийитиниң дөләтләр ара шәртнамилирида көздә тутулған асаста яки тәртиптә ҚҖ гражданлиғиға қобул қилиниши мүмкин.

				4) ҚҖниң Гражданлиқ тоғрилиқ қанунида көздә тутулған башқа асаслар бойичә ҚҖ гражданлиғиға қобул қилиниду. 

				ҚҖ гражданлиғиға қобул қилиш тоғрилиқ өтүнүш-илтимаснамиләр бойичә қарарни Қазақстан Җумһурийитиниң Президенти қобул қилиду. ҚҖ Президенти мәхсус пәрман чиқириду.

				Гражданлиққа қобул қилишниң умумий тәртивиниң қәрәли — алтә ай.

				Гражданлиққа қобул қилишниң аддийлаштурулған тәртиви моҗут. Қазақстан Җумһурийитиниң гражданлиғиға аддийлаштурулған (рой-хәткә елиш) тәртивидә төвәндики шәхсләр қобул қилиниду:

				1) Қазақстан Җумһурийити территориясидә қануний асасларда турақлиқ туруватқан (турушлуқ қәрәлидин қәтъий нәзәр) қандашлар (2020-жилғичә оралманлар дәп атилип кәлди);

				2) аммивий сәясий репрессияләрниң ақланған қурбанлири, шундақла уларниң әвлатлири (улар — зорлуқ билән гражданлиқтин айрилған, ҚҖ территориясидә қануний асаста турақлиқ туруватқан шәхсләр);

				3) ҚҖниң алий оқуш орунлирида оқуватқан этникилиқ қазақлар. 

				Аддийлаштурулған тәртиптә гражданлиқни елиш тоғрилиқ матери-алларни қараш қәрәли үч айдин ашмаслиғи лазим.

				Қазақстан Жумһурийитиниң гражданлиғини аддийлаштурулған тәртиптә елиш үчүн Вилайәтлик ички ишлар департаменти башлиғиниң намиға вә шундақла бир мәзгилдә гражданлиқ мәсилилири бойичә қарар қобул қилидиған дөләтниң лавазимлиқ шәхсиниң намиға әризә (илтимаснамә) билән мураҗиәт қилиш лазим. Шундақла чәт әллик гражданлиқтин баш тартиш тоғрилиқ нотариус гуваландурған язмичә әризә зөрүр. 

				Шуни билиш керәкки, Қазақстан Җумһурийитиниң гражданлиғиға қобул қилиштин вә гражданлиқ-ни әслигә кәлтүрүштин баш тар-тиш асаслири моҗут; бу асас-лар — сәвәпләр “Қазақстан Җумһу-рийитиниң гражданлиғи тоғри-лиқ” ҚҖ қанунида йезилған. Бу қаидә ҚҖ гражданлирини уларниң бехәтәрлигигә ховуп туғдуриши мүмкин болған шәхсләрдин һимайә қилишқа ярдәмлишиду.

				Қазақстан Җумһурийитиниң гражданлиғини тәстиқләйдиған һөҗ-җәт — Қазақстан Җумһурийити гражданиниң шәхсий гуванамиси яки паспорти. 16 яшқичә балиниң гражданлиғини униң туғулғанлиғи тоғрилиқ гуванамиси яки ата-аниси бириниң паспорти тәстиқләйду (14-сүрәт).

				Һәрбир адәм, қайси дөләтниң граждани болушни таллавелишқа һоқуқлуқ. У шундақла мәлум бир әһваллар йүз бәрсә, гражданлиғини йоқитиши яки мәлум бир җинайәт қилса, санкция түридә гражданлиғи-дин мәһрум қилиниши мүмкин.

				Қазақстан Җумһурийитиниң гражданлиғи тохтитилидиған сәвәпләр:

				1) Шәхс Қазақстан Җумһурийитиниң гражданлиғидин чиққан әһвалда. Бу, қанунда бәлгүләнгән тәртиптә, шәхсниң илтимаснамиси асасида әмәлгә ашиду;

				2) Шәхс Қазақстан Җумһурийитиниң гражданлиғидин айрилған әһвалда. Гражданлиқтин айрилиш үчүн асаслар қанун өзидә йезилған;

				
					
							Қошумчә әхбарат

						Қазақстан Җумһурийитиниң гражданлиғидин айрилиш сәвәплири:

						•	шәхс, әгәр башқа дөләтниң һәрбий хизмитигә, бехәтәрлик хизмитигә, полиция, юстиция органлириға яки дөләт һакимийити вә башқуруш органлириға хизмәткә турса (ҚҖниң дөләтләр ара шәртнамилиридә көздә тутулған һаләтләрдин башқа);

						•	әгәр шәхс Қазақстан Җумһурийитиниң гражданлиғини ялған мәлуматларни яки сахта һөҗҗәтләрни бериш нәтиҗисидә алған болса;

						•	Қазақстан Җумһурийитиниң хәлиқара шәртнамилирида көздә тутулған асаслар бойичә;

						•	әгәр шәхс башқа дөләтниң гражданлиғини алған болса;

						•	әгәр шәхс үчүн Қазақстан Җумһурийитиниң гражданлиғини елишқа асас болған ҚҖ граждани билән түзүлгән некани сот күчкә егә әмәс дәп тонуса;

						•	ҚҖ граждани болуп һесаплинидиған, чәт әллик шәхскә беқивелишқа берилгән бала камаләт йешиға толғанда, униң ихтияри бойичә;

						•	әгәр шәхс чәт дөләтниң территориясидә чәт әлләрниң қураллиқ тоқунушлириға, экстремистик вә (яки) террористик паалийәткә қатнашқан болса.

					14-сүрәт. ҚҖ гражданлиғини тәстиқләйдиған һөҗҗәтләр

				3) Қазақстан Җумһурийитиниң гражданлиғидин мәһрум қилинған әһвалда. Шәхсни Қазақстан Җумһурийитиниң гражданлиғидин мәһрум қилишқа, террорлуқ җинайәтләрни, шундақла ҚҖ Җинаий ишлар кодексиниң Алаһидә қисмида көздә тутулған җинайәтләрни қилғанлиғи үчүн (бу җинайәтләр нәтиҗисидә Қазақстан Җумһурийитиниң әң муһим мәнпийәтлиригә чоң зиян йәткүзүлгән һаләттә), пәқәт сот қарари бойичә йол қоюлиду.

				Җумһурийәт граждани йәнә башқа бир дөләтниң гражданлиғини алса, у етирап қилинмайду. Қазақстан Җумһурийитидә қош граж-данлиқ мәнъий қилинған. Лекин шундақ әһвалларму пат-пат учри-шип туридуки, ҚҖ гражданлири, Қазақстанниң гражданлиғида турсиму, чәт дөләтниң гражданлиғини алиду вә шу арқилиқ қанунсиз қош гражданлиққа егә болған. Иккинчи гражданлиқни елишиниң асасий мотиви — аддийла әркин берип-келиш хаһишила әмәс, бәлки мәлум бир маддий пайда елиштин (мәсилән, пенсия, иккинчи бала туғулғанда берилидиған ярдәмпул елиш в. б.) ибарәт. Башқа дөләтниң гражданлиғини елиштин авал Қазақстан Җумһурийитиниң граждани қазақстанлиқ гражданлиқтин чиқиши лазим.

				Шундақ қилип, гражданлиққа егә болуш — у Қазақстан Җум-һурийитиниң Конституцияси вә қанунлири етирап қилип капаләт-ләндүридигән барлиқ һоқуқлар билән әркинликләрниң адәмгә толуқ берилишиниң; шәхсни дөләтниң пәқәт әл ичидила әмәс, бәлки униң ташқирисидиму һимайә қилидиғанлиғиниң капалитидур.

					1.	Гражданлиқ (пухралиқ) дегән немә? Натураллишиш, филиация аталғулирини қандақ чүшинисиләр?

					2.	ҚҖ гражданлиғини елиш вә униң тохтитилиши асаслирини атаңлар. “Қан һоқуқи”, — “йәр һоқуқи” принципилирини селиштуруңлар. Уларниң пәрқи қандақ?

					3.	ҚҖда қош гражданлиқ етирап қилинамду?

					1-дәриҗилик мурәккәп тапшуруқ. Йәккә ишләш 

				“Қазақстан Җумһурийитиниң гражданлиғи тоғрилиқ” ҚЖ қанунини пайдилинип, ҚҖда гражданлиққа қобул қилиштин вә гражданлиғини әслигә кәлтүрүштин баш тартиш үчүн бәлгүләнгән асасларни атаңлар.

					1-дәриҗилик мурәккәп тапшуруқ. Җүп болуп ишләш.

				ҚҖ граждани С. Германиядә қисқа вақит болуши мәзгилидә шу әлниң бир граж-данини еғир җараһәтләп Германия территориясидин кетип қалиду. Германияниң һоқуқ қоғдаш органлири кимниң әйиплик екәнлигини ениқлап, Қазақстандин сотлаш вә җазасини өтәш үчүн С. ни Германиягә беришини тәләп қилди. 

				Қазақстан Җумһурийити Германия һакимийәт орунлириниң тәливини қанаәт-ләндүриши лазимму? С. җинаий җавапкәрликтин қутулуши мүмкинму?

					2-дәриҗилик мурәккәп тапшуруқ.

				1991-ж. 20-декабрьдики “Қазақстан Җумһурийитиниң гражданлиғи тоғрилиқ” ҚҖ қанунини пайдилинип, төвәндики мәсилиләрни йешиңлар.

				1. А. Моңғолия граждани болуп туруп, Алмута шәһиригә турақлиқ яшашқа кәлди. У Қазақстан Җумһурийитидә гражданлиққа қобул қилиш тоғрилиқ әризә бәрди. А. қош гражданлиқ алаламду? Қазақстан Җумһурийитиниң гражданлиғи тоғрилиқ Қанунниң 16-маддисини қараштуруңлар.

				2. Қазақстан Җумһурийитиниң граждани В. Польшида ишләп жүрүп, шу тәрәпниң граждани билән некаға турди. Кейин аяли билән биллә Қазақстанға қайтти. В.ниң аяли Қазақстан Җумһурийитиниң гражданлиғини елишни нийәт қилди. Униң үчүн қандақ дөләтлик органға бериши керәк? Униң аяли қайси вақиттин башлап Қазақстан Җумһурийитиниң граждани болалайду? Қазақстан Җумһурийитиниң пухралиғи тоғрилиқ” Қанунниң 15 вә 16-маддилирини қараштуруңлар.

				3. Қазақстан Җумһурийитиниң граждани В. Германиядә турақлиқ туруш үчүн көчидиған болуп йәшти. У 2018-ж., 8-январьда Қазақстан Җумһурийитиниң гражданлиғидин чиқишқа әризә бәрди. Бирақ граждан бир чағларда өзи биллә ишләйдиған шеригидин 10000 тәңгә қәризгә алған вә техичә қәризини қайтуруп бәрмигән. Граждан В.ниң Қазақстан Җумһурийити гражданлиғидин чиқишини рухсәт қилмаслиқ үчүн асас барму? 

				4. ҚҖ граждани Г. Қазақстан Җумһурийитиниң гражданлиғидин чиқиш тоғрилиқ әризә бәрди. Лекин адәм өлүмигә бағлинишлиқ җинаий иш бойичә у гувачи болғанлиқтин униң әризиси қанаәтләндүрүлмиди. ҚҖниң гражданлиқ тоғрилиқ қануниниң 20-маддисиға қараңлар. 

				5. Д. Қазақстан Җумһурийитиниң граждани, лекин 10 жил давамида Өзбәкстанда яшиди. 2015 ж. Өзбәкстанниң Қураллиқ Күчлириниң қатариға чақирилди. Бу вә-зийәттә Д. Қазақстан Җумһурийитиниң гражданлиғини йоқитамду? “Қазақстан Җумһурийитиниң гражданлиғи тоғрилиқ” Қанунниң 21-маддисини қараштуруңлар.

				6. Чәт әллик әр-аял ҚҖниң ғәмхорлуқ вә һамийлиқ қилиш органлириға бали-лар өйидин бала беқивелиш илтимаси билән мураҗиәт қилди. Уларниң илтимаси қанәтләндүрүлди. ҚҖниң гражданлиқ тоғрилиқ қануниниң 27-маддисиға қараңлар.

					3-дәриҗилик мурәккәп тапшуруқ

				“Бипатридлар, уларниң заманивий дөләтләр вә җәмийәтләр тәрәққиятидики роли” мавзусида SWOT-тәһлил жүргүзүңлар.

				
					Strengths (күчлүк тәрәплири)

				

				
					Weaknesses (аҗиз тәрәплири)

				

				
					Opportunities (имканийәтлири)

				

				
					Threats (ховуплар)

				

				
					Хуласә

				§ 16. Сайлам. Сайлаш һоқуқиниң принциплири. Һоқуқий дөләттики сайлам чүшәнчиси вә сайламниң әһмийити. Сайлам системиси вә сайлам һоқуқи чүшәнчиси. Сайлиғучиларниң вә сайлам һоқуқиниң башқа субъектлириниң һоқуқлири билән вәзипилири

				Сайлам. Һәрбир заманивий, һоқуқий, демократиялик дөләттә сайлам хәлиқниң өз әркини изһар қилишиниң асасий қурали болуп һесаплиниду. Қазақстан Җумһу-рийитиниң Конституциясигә бенаән хәлиқ һакимийәтниң бирдин-бир мәнбәси болуп һесаплиниду, бу болса хәлиқ дәләт органлири-ни қурушқа қатнишиду дегәнни билдүриду. Дөләт һакимийити органлири икки усул: сайлам арқилиқ вә тайинлаш арқилиқ қурулиду. Лекин иҗраий вә сот һакимийити органлиридики алий лавазимларға тайин-лашларниму сайланған органлар әмәлгә ашуриду. Шундақ қилип, сайлам дөләт органлириниң пүткүл қурулмисиға алий дәриҗилик легитимилиқ бериду.

				Сайлам җәриянини сайлаш һоқуқиниң нор-милири рәтләйду. Юридик чүшәнчидә сайлаш һоқуқи у сайлам вақтида қелиплишидиған җәмийәтлик мунасивәтләрни рәтләйдиған конституциялик — һоқуқий нормиларниң бирикмисидур.

				Қазақстан Җумһурийитиниң сайлаш һоқуқиниң асасий мәнбәлири:

				1) Қазақстан Җумһурийитиниң Конституцияси;

				2) 1995-ж. 28-сентябрьдики “Қазақстан Җумһурийитидики сайлам тоғрилиқ” ҚҖниң Конституциялик қануни;

				3) 2001-ж. 23-январьдики “Қазақстан Җумһурийитидики йәрлик дөләт башқуруши вә өзини-өзи башқуруши тоғрилиқ” ҚҖ қануни;

				4) Қазақстан Җумһурийитиниң Мәркизий сайлам комиссиясиниң нормативлиқ һоқуқ актлири болуп һесаплиниду.

				
					
						Бу дәристә: сайлам чүшәнчиси, ҚҖниң сайлаш һоқуқиниң асасий принциплири билән тонушимиз. ҚҖниң сайлам системисини вә сайлам һоқуқини үгинимиз, сайлам һоқуқи субъектлириниң асасий һоқуқлири билән вәзипилирини қараштуримиз.

					

				

				
					
						
								

						

					

					
						
							Қазақстан Җумһурийитиниң гражданлири сайламға йошурун аваз бериш арқилиқ уму-мий, тәң вә уттур сайлаш һоқуқи принциплири асасида қатнишиду.

							Диққәт бөлүңлар!

					•	сайлам

					•	сайлаш һоқуқи

					•	актив вә пассив сайлиниш һоқуқи

					•	һоқуқий дөләт

					•	сайлам системиси

						Тирәк сөзләр:

						Глоссарий

					

				

			

			
				
					•	Сайлам — алий вә йәрлик һакимийәт оргинини қуруш усули.

					•	Сайлам һоқуқи — сай-ламда қелиплишидиған җәмийәтлик мунасивәт-ләрни рәтләйдиған конституциялик-һоқуқий нормиларниң бирикмиси.

					•	Сайлам системиси — дө-ләт органлириға сайлаш тәртиви.

				Қазақстан Җумһурийитиниң һәрбир граждани пассив сайлиниш вә актив сайлаш һоқуқиға егә, Актив сайлаш һоқуқи — у сайлаш һоқуқи, сайламға қатнишиш һоқуқи; пассив сайлиниш һоқуқи — у көрситилгән дөләт органлириға сайлинишқа қатнишиш вә уларға сайлиниш һоқуқи.

				1995-ж. 28-сентябрьдики “Қазақстан Җумһурийитидики сайлам тоғрилиқ” ҚҖ Конституциялик қануниға бенаән, ҚҖда сайлаш һоқуқи умумий, тәң, уттур сайлаш һоқуқи, йошурун аваз бериш вә сайламға ихтиярий қатнишиш принциплирида қурулған. Мәсилән:

				1) Президент, парламент Мәҗлисиниң вә мәслиһәтләр депутатлириниң, җумһурийәтниң башқа йәрлик өзини-өзи башқуруш органлири әзалириниң сайлими умумий, тәң вә уттур сайлаш асасида, йошурун аваз бериш арқилиқ өткүзилиду;

				2) Җумһурийәт Парламенти Сенати депутатлириниң сайлими йошу-рун аваз бериш арқилиқ қисмән сайлаш һоқуқи асасида өткүзилиду;

				3) Җумһурийәт гражданлири сайламға ихтиярий қатнишиду. Һеч-кимниң гражданларни сайламға қатнишишқа яки қатнашмаслиққа мәҗбурлашқа, шундақла униң өз әркини билдүрүшини чәкләшкә һоқуқи йоқ.

				Умумий сайлаш һоқуқини қараштуримиз (16-схема).

				16-схема

				Сот өз һәрикитигә җавап берәлмәйдиған дәп тонуған, шундақла сот һөкүми бойичә әркинлигидин айриш җайлирида болуватқан граждан-лар сайламға қатнашмайду.

				Сайлам системиси чүшәнчиси. Сайлам һоқуқи вә сайлам системиси өз ара бағлинишқан. Қазақстан Җумһурийитидә сайлам системиси дәп ҚҖ Конституциясидә вә конституциялик қанунлирида көздә тутулған сайлам тәртивини чүшиниду.

				Сайлам системисиниң үч асасий түрини: мажоритарлиқ, пропор-ционалиқ вә арилаш, йәни мажоритарлиқ-пропорционаллиқ түрини әнъәнивий бөлүп көрситиду.

								Умумий сайлаш һоқуқи

							

						

					

					
						
							Актив сайлаш һоқуқи — Қазақстан Җумһурийити гражданлириниң 18 яшқа толғанда, теги-тәктидин, иҗтимаий, лава-зимлиқ, мүлкий һалитидин, җинисидин, ирқидин, тилидин, миллитидин, динға мунасивитидин, етиқатидин, турушлуқ җайидин яки һәрқандақ башқа һаләтләрдин қәтъий нәзәр, сайламда аваз беришкә қат-нишиш һоқуқи

						

					

					
						
							Пассив сайлиниш һоқуқи — Қазақстан Җумһурийити граж-данлириниң ҚҖ Президенти, ҚҖ Парламентиниң, мәслиһәтниң де-путати яки йәрлик башқа өзини-өзи башқуруш органиниң әзаси болуп сайлиниш һоқуқи

				Мажоритарлиқ сайлам системиси — у көпчилик авази системиси. Бу, сайлиғучилар көпчилигиниң авазини алған намзат сайланған бо-луп һесаплиниду дегән сөз. Мажоритарлиқ системиниң икки хил түри моҗут:

				• мутлақ көпчиликниң мажоритарлиқ системиси. Бу системида сайлиғучиларниң мутлақ көпчилик авазни алған намзат (50%-тин көп, йәни, әң аз дегәндә 50%+1 аваз) сайланди дәп һесаплиниду. 

				• нисбий яки аддий көпчиликниң мажоритарлиқ системиси. Бу си-стемида, өзиниң риқабәтчилириниң һәрбириниң айрим алған авазиға қариғанда ошуқ аваз алған намзат сайланди дәп һесаплиниду.

				Пропорционаллиқ сайлам системиси чоң, көп мандатлиқ сай-лам округлири бойичә сайлам вақтида, партиялик тизимлар бойичә қоллинилиду.

				Арилаш сайлам системиси шуниңдин ибарәтки, депутатлиқ мандат-ларниң бир бөлиги мажоритарлиқ системиниң принциплириға мувапиқ тәхсим қилиниду вә бу турақлиқ һөкүмәтни қурушқа ярдәмлишиду. Мандатларниң башқа бөлиги болса, пропорционаллиқ системиниң принциплириға мувапиқ тәхсим қилинип, бу сайлиғучиларниң аваз-лирини техиму толуқ һесаплашқа ярдәм қилиду вә әлдики сәясий вәзийәтниң реал көрүнишини техиму ениқ әкис әттүриду.

				ҚҖда сайлам системисиниң икки түри: пропорционаллиқ сайлам системиси вә мажоритарлиқ нисбий вә мутлақ көпчилик сайлам систе-миси қоллинилиду.

				17-схема

				
					
						[image: ]
					

					
						
							Мәслиһәтләрниң депутатлири сәясий партияләр бәргән партиялик тизимлар бойичә, территориялик сайлам округи бойичә сайлиниду.

						

					

					
						
							Сәясий партияләрдин Парламент Мәҗлисиниң депутатлири бирпүтүн умуммиллий сайлам округи бойичә, партиялик тизимлар бойичә сайли-ниду.

						

					

					
						
							Йәрлик өзини-өзи башқурушниң башқа органлириниң әзалирини сайлиғанда, аваз беришқа қатнашқан сайлиғучиларниң аваз санини, башқа намзатларға қариғанда ошуқ алған намзатлар сайланди дәп һесаплиниду.

						

					

					
						
							ҚҖ Президентиниң, Парламент Сенати депутатлириниң, шундақла Пар-ламент Мәҗлиси депутатлириниң сайлимида:

							•	аваз беришқа қатнашқан сайлиғучиларниң (вәкил-сайлиғучиларниң) 50% тин көп авазини алған намзат сайланди дәп һесаплиниду; 

							•	тәкрар аваз бериш җәриянида башқа намзат билән селиштурғанда аваз беришқа қатнашқан сайлиғучиларниң (вәкил-сайлиғучиларниң) көп авазини алған намзат сайланди дәп һесаплиниду. 

							Қазақстан Җумһурийитиниң сайлам системиси

				Сайлам һоқуқиниң асасий субъектлири: сайлиғучилар, намзатлар вә сайлам органлири (барлиқ дәриҗидики сайлам комиссиялири).

				ҚҖниң актив сайлаш һоқуқиға егә вә 18 яшқа киргән гражданлири сайлиғучилар болуп һесаплиниду.

				ҚҖниң Конституцияси вә қануни тәләплиригә мувапиқ келидиған ҚҖ граждани Президент; Сенат, Мәҗлис вә мәслиһәт депутати болуп сайлинишқа намзат болалайду.

				Сайлам органлири. Сайлам комиссиялири җумһурийәттә сайламға тәйярлиқни вә униң өткүзүлишини уюштуридиған дөләтлик сайлам органлири болуп һесаплиниду. 

				Шундақла сайлам һоқуқи субъектлириға байқиғучиларни, намзат-ларниң ишәшлик вәкиллирини ятқузуш мүмкин.

				Шундақ қилип, сайлам — у һоқуқий дөләтниң әң муһим бәлгүси вә хәлиқниң өз әркини демократиялик изһар қилишиниң қуралидур. Сайлам һоқуқий вә демократиялик дөләтни қурушта зор әһмийәткә егә. Сайлам һоқуқи сайламда қелиплишидиған җәмийәтлик мунасивәтләрни рәтләйду. Сайлам һоқуқи сайлам системиси билән өз ара бағлинишлиқ. ҚҖда сайлам системисиниң икки түри: пропорционаллиқ сайлам системиси билән мажоритарлиқ нисбий вә мутлақ көпчилик систе-миси моҗут. Сайлам һоқуқиниң асасий субъектлири: сайлиғучилар, намзатлар, сайлам органлири, намзатларниң ишәшлик вәкиллири, байқиғучилар болуп һесаплиниду.

					1.	Һоқуқий дөләттики сайлам системиси дегән немә? Қандақ ойлайсиләр, сайлам заманивий дөләттә қандақ роль ойнайду? Улар немишкә муһим?

					2.	ҚҖниң сайлаш һоқуқи қандақ принципларда қурулған?

					3.	Пассив сайлиниш һоқуқи актив сайлаш һоқуқидин қандақ пәриқлиниду?

					1-дәриҗилик мурәккәп тапшуруқ. Топларға бөлүнүп ишләш 

				“Сайламсиз җәмийәт қандақ болар еди?” мавзусида муназирә өткүзүңләр. Хәлиқниң өз әркини изһар қилишиниң ақивәтлирини вә тәңдаш вариантлирини муһакимә қилиңлар.

					2-дәриҗилик мурәккәп тапшуруқ. Йәккә ишләш

				Һәрхил мәнбәләрни пайдилинип, сайламниң пәйда болуши тарихини үгиниш зөрүр. Сайлам қачан, қәйәрдә пәйда болди? Бу соалға җавапни кластер (постер) шәклидә көрситип беришкә болиду.

				6-бап. Мәмурий һоқуқ бузуш түрлири

				§ 17. Мәмурий һоқуқ бузушлар. Мәмурий мәҗбурлаш.Мәмурий җавапкәрлик

				Мәмурий һоқуқ бузуш — у җисманий яки юридик шәхсниң җәмийәтлик тәр-типкә, дөләтлик яки шәхсий мүлүккә, граж-данларниң һоқуқлири билән әркинликлиригә вә дөләт мәнпийәтлиригә қәст қилидиған һоқуққа қарши әйиплик һәрикити яки һәрикәт қилмаслиғидур. Мошу һоқуққа қарши һәрикәтләр үчүн қанунда мәмурий җавапкәрлик көздә тутулған. Мәмурий һоқуқ бузуш җинаий һоқуқ бузушқа қариғанда җәмийәт билән шәхскә көп зиян кәлтүрмәйду. Барлиқ мәмурий һоқуқ бузуш түрлири ҚҖ Мәмурий һоқуқ бузушлар тоғрилиқ кодексида (МҺБтК) көрситилгән. Бу Кодекс 2014-ж. 5-июльда қобулланған. Мисал сүпитидә ушшақ хулиганлиқ (бузақилиқ) түридики мәмурий һоқуқ бузушни көрситимиз (434-мадда). 

				Ушшақ хулиганлиқ — бу җәмийәтлик тәртипни вә җисманий шәхсләрниң хатирҗәмлигини бузидиған һәрикәт.

				Ушшақ хулиганлиқниң бир түри — умумий пайдилинидиған йәрләрни булғаш болуп һесаплиниду.

						Бу дәристә: мәмурий мәҗбурлаш чүшәнчисини вә әһмийитини, мәмурий һоқуқ бузуш түрлирини, мәмурий һоқуқ бузуш үчүн җавапкәрликни үгинисиләр.

							16-сүрәт. Умумий пайдили-ништики йәрләрни булғаш

								ҚҖ МҺБтКниң 434-маддиси. Умумий пайдилиниш-тики йәрләрни булғаш.

								Умумий пайдилиништики йәрләрни, паркларни, скверларни булғиғанлиқ үчүн, шу җүмлидин мәхсус бәлгүләнмигән җайларға коммуналлиқ әхләтләрни төккәнлиги үчүн бәш айлиқ һесап көрсәткүчи миқдарида җәриман төләйду (участкилиқ полиция инспекториниң салаһийитидики чарә (434-мадда, 1-қисим, 2-пункт).

					•	мәмурий һоқуқ бузуш

					•	мәмурий мәҗбурлаш 

					•	мәмурий җавапкәрлик

						Тирәк сөзләр:

				Шундақла төвәндики мисалларниму кәлтүрүш мүмкин. Транспорт һайдиғучиларниң ташқи йоруқ бериш әсваплирини вә (яки) тавуш сигналлирини пайдилиниш, авариялик сигнализацияни қоллиниш қаидилирини бузуши. Җаза: агаһландуруш берилиду яки 3 айлиқ һесап көрсәткүчи миқдарида җәриман селиниду (ҚҖниң МҺБтКниң 602-маддиси).

				Умумий пайдилиништики транспортта билетсиз жүрүш. Җаза: җәриман — 2 айлиқ һесап көрсәткүч миқдарида (ҚҖ МҺБтКиниң 622-маддиси).

				Камаләт йешиға йәтмигән балилириға ата-анилиқ мәҗбурийәт-вәзипилирини атқурмиғанлиғи үчүн. Җаза: җәриман (ҚҖ МҺБтКниң 127-маддиси).

				Наркотикларни, психотроплуқ маддиларни вә прекурсорларни тәрғип қилиш вә қанунсиз реклама қилиш.

				Җаза: Җәриман (ҚҖ МҺБтКниң 423-маддиси).

				Мәмурий мәҗбурлаш — у һоқуқ бузушларниң алдини елиш, уларға йол қоймаслиқ вә җазаниң муқәррәр болушини тәминләш мәхситидә махсус дөләт органлири қоллинидиған чариләр.

				Мәмурий мәҗбурлаш чарилирини қоллиниш үчүн асаслар:

				— Мәмурий һоқуқни бузса;

				— Алаһидә әһваллар йүз бәрсә (мәсилән, эпидемия, эпизоотия, тәбиий апәтләр, башқа пәвқуладдә вәзийәтләр). Буниңда мәмурий мәҗбурлаш чарилири у яки башқа ховуплуқ ақивәтләрниң пәйда болушиниң ал-дини елиш мәхситидә қоллинилиду.

				Мәмурий мәҗбурлаш чарилириниң классификациясини қараштуримиз (18-схема):

				18-схема

				2020-жили 16-марттин башлап Қазақстанда коронавирус пандемия-сигә бағлиқ пәвқуладдә һаләт җарий қилинди. Бу вируслиқ инфек-цияниң тарқилишиниң алдини елиш үчүн көплигән шәһәрләрдә ка-рантин җарий қилинди. 

				Мәмурий җавапкәрлик — у юридик җавапкәрликниң бир түри. Буниңда мәмурий һоқуқ бузғучиға мәмурий җаза қоллиниду. Мәмурий җавапкәрликкә тартишниң мәхсити — йеңи һоқуқ бузушларниң алдини елиш вә қилмиш қилғанлиқ үчүн җазалаштин ибарәт.

							Мәмурий мәҗбурлаш чарилириниң классификацияси

				Мәмурий җавапкәрлик вәзипилири 19-схемида көрситилгән.

				19-схема

				Мәмурий җавапкәрлик 16 яштин тартип башлиниду.

				Мәмурий җавапкәрликкә тартилиду:

				• җисманий вә юридик шәхсләр;

				• камаләт йешиға йәтмигәнләр;

				• лавазимлиқ шәхсләр вә башқуруш функциялирини атқуридиған башқа шәхсләр вә йәккә тиҗарәтчиләр;

				• һәрбий хизмәтчиләр, прокурорлар вә башқа шәхсләр;

				• хусусий нотариуслар, йәккә тиҗарәтчиләрниң яки юридик шәхс-ләрниң адвокатлири;

				• чәт әлликләр, чәт әллик юридик шәхсләр, гражданлиғи йоқ шәхсләр;

				• имтиязларға егә шәхсләр (Парламент депутатлири, судьялар).

				ҚҖниң МҺБтКқа бенаән, тәвәндики мәмурий җазалар қоллинилиши мүмкин:

				— агаһландуруш;

				— мәмурий җәриман;

				— мәмурий һоқуқ бузушниң қурали яки әсвави болған нәрсини, шундақла мәмурий һоқуқ бузуш ақиветидә алған мүлүкни мусадирә қилиш;

				— мәхсус һоқуқидин айриш;

				— рухсәтнамә һөҗҗитини еливелиш яки униң қоллинилишини тохтитиш, шундақла реестрдин чиқириш;

				— паалийитини тохтитип қоюш яки мәнъий қилиш;

				— қанунсиз селиниватқан яки селинған қурулушни мәҗбурий сундуруш, бузуш;

				— мәмурий қамаққа елиш;

				— чәт әлликни яки гражданлиғи йоқ шәхсни Қазақстан Җумһурийитиниң ташқи-рисиға мәмурий чиқириветиш.

								Шәхсниң, җәмийәтниң, дөләтниң һоқуқ-лирини, қануний мәнпийәтлирини қоғдаш

							

						

						
							
								Җәмийәтлик тәртипни вә бехәтәрликни қоғдаш

							

						

						
							
								Аһалиниң саләматлигини, санитарлиқ, эпиде-миологиялик аман-есәнлигини сақлаш

							

						

						
							
								Мәмурий һоқуқ бузушниң алдини елиш

							

						

					

					
						
							Мәмурий җавапкәрлик вәзипилири

					•	Мәмурий һоқуқ бузуш — мәмурий қануннамидә мәнъий қилинған һоқуққа қарши һәрикәт.

					•	Мәмурий мәҗбурлаш — җисманий вә юридик шәхсләргә соттин авалқи вә сот вақтидики тәртиптә тәсир қилиш усули.

					•	Мәмурий җавапкәр-лик — мәмурий һоқуқ бузғанлиқ үчүн җаза.

					ҚҖ МҺБтКта көздә тутулған һоқуққа қарши һәрикәтни қилиш вақтида әқлидин адашқан һаләттә болған җисманий шәхс мәмурий җавапкәрликкә тартилмайду (йәни, у өз һәрикитиниң (һәрикәт қилмаслиғиниң) әмәлияттики характерини вә хәтәрлигини сезип билмигән яки өзиниң дайимлиқ психикилиқ ағриғи, вақитлиқ психикилиқ ке-сили, әқлиниң камлиғи яки психикисиниң башқа ағриқ һалити ақиветидин өзиниң һәрикитини башқуралмиған) ҚҖ МҺБтКниң 29-маддиси.

							15 яшлиқ И. вә 14 яшлиқ А. мәркизий базар территориясидә һарақ ичкән. Уларниң бу һәрикити үчүн ким җавап бериду? Уларни мәмурий җавапкәрликкә тартишқа боламду? Җававиңларни муһакимә қилиңлар.

							И. билән А. камаләткә йәтмигән өсмүрләр. Уларниң тәртиви үчүн ата-анилири җавапкәр. ҚҖ МҺБтКниң 440-маддисиға мураҗиәт қилайли. “Алкоголь ичимликликлирини ичиш вә җәмийәтлик орунларда мәс һаләттә болуш”. 18 яшқа толмиған шәхсләрниң җәмийәтлик орунларда мәс һаләттә болғанлиғи, шундақла алкоголь ичимликлирини ичкәнлиги үчүн уларниң ата-анилири яки ғәмхорчилири йәттә айлиқ һесап көрсәткүчи миқдарида җәриман төләйду.

							Лекин И. билән А.му өз һәрикити үчүн җавап бериду. ҚҖ МҺБтКниң 69-маддисиға бенаән, камаләт йешиға йәтмигән өсмүргә төвәндики тәрбийәвий тәсир қилиш чарилири бәлгүлиниду: қанунни чүшәндүрүш; йәткүзүлгән зиянни төлитиш; бош вақтини чәкләш вә тәртивигә алаһидә тәләпләрни бәлгүләш. Полиция хадимлири шундақ өсмүрләрни алаһидә һесапқа қоюши мүмкин.

						

					

				

				Шундақ қилип, мәмурий һоқуқ бузушлар — җәмийәтлик тәртипни бузидиған, адәм һоқуқлириға хилаплиқ қилидиған вә җәмийәтни башқуруш тәртивигә дәхил йәткүзидиған һоқуққа қарши иш-һәрикәтләрдур. Бу һоқуқ бузушлар үчүн әйиплик шәхсләр мәмурий җавапкәрликкә тартилиду. Вакаләтлик дөләт органлири җәмийәтлик тәртипни тәминләш мәхситидә мәҗбурлаш чарилирини қоллиниши мүмкин. Ахирқи һесапта мәмурий җавапкәрлик һоқуқ субъектлирини қанунға әмәл қилип, уни һөрмәтләшкә дәвәт қилиду. 

					1. Мәмурий һоқуқ бузуш дегән немә вә җинаий һоқуқ бузуштин қандақ пәриқлиниду?

					2. Мәмурий мәҗбурлаш чарилирини вә уларни қоллиниш үчүн асасларни муһакимә қилиңлар.

					1-дәриҗилик мурәккәп тапшуруқ. Топларға бөлүнүп муназирә жүргүзүңлар.

				Адәмләрниң аилидики вә җәмийәттики тәртип қаидилирини муһакимә қилиңлар. Мону соалларға җавап бериңлар:

				1. Аилидә әдәп қаидилирини бузуш, әхләт ташлаш, өйни паскинилаштуруш, һақарәтлик сөзләрни ейтиш, ата-ана, уруқ-туққанларни һөрмәтлимәслик тоғриму?

				2. Аилә җәмийәт билән бағлинишлиқму? Аилидә әмәл қилидиған қаидиләргә җәмийәттә риайә қилиш лазимму? 

				3. Немишкә нурғун кишиләр җәмийәтлик тәртип нормилирини бузиду?

							Өсмүрләр үчүн транспорт васитилири 50 кубқичә мопедлар, квадрацикллар, шун-дақла электрсамокатлар.

							Диққәт бөлүңлар!

				4. Қандақ усул-услублар арқилиқ ҚҖ МҺБтКниң 434, 440-маддиларида көрситилгән мәмурий һоқуқ бузушларниң алдини елиш мүмкин? 

				5. Әхлақ, мәнавият, әдәп, әнъәнә нормилириға диққәт бөлүңлар. Көплигән әһвалларда шәхсниң мошу нормиларға тайиниши лазимлиғини дәлилләңлар. “Адәмгә, биринчидин, билим әмәс, бәлки тәрбийә керәк, чүнки тәрбийисиз алған билим — адәмниң дүшмини” (Әл-Фарабий) дегән ибарини пайдилиниңлар.

					2-дәриҗилик мурәккәп тапшуруқ. Топларға бөлүнүп ишләш

				ҚҖ МҺБтКниң 43—51-маддилириға асаслинип, мәмурий җаза түрлирини муһакимә қилиңлар.

				§ 18. Җәмийәтлик тәртипкә вә мәнивийликкә қәст қилидиған мәмурий һоқуқ бузушлар

				Мәмурий һоқуқ бузушниң асасий түрлири. Һоқуқ бузуш заманивий җәмийәт һаятиниң аҗралмас бир қисми болуп һесаплиниду. Адәм өз мәхситигә йетиш яки зөрүр нәрсини елиш үчүн бәзидә қанунни бузушқичә ба-риду. “Адәмниң қанунсиз һәрикәт” қили-шиниң сәвәплири дәп һәрхил сәясий, иҗтимаий, диний в. б. қариму-қаршилиқларни, зиддийәтләрни, турмуш дәриҗисиниң төвән болу-шини яки еһтияҗлириниң қанаәтләндүрүлишигә имканийәтләрниң йоқлуғини ейтсиму болиду. Қанунға қарши һәрикәтләрни пәқәт чарисиз еғир әһвалда қалған адәмләрла әмәс, бәлки һәрхил маниакал әшәддий идеяләрни ойлап жүридиған, психикиси бузулған шәхсләрму қилиду.

				Җәмийәтлик тәртип билән мәнивийликкә қәст қилидиған мәмурий һоқуқ бузушларни қарап чиқимиз.

				Мәнивийлик яки мәнавият — адәм-ниң у яки башқа вәзийәтләрдики һәрикитини, өзини қандақ тутуши-ни көрситидиған қәдрийәтләр, ички нормилар вә қаидиләр системисидур. Мошуниң һәммиси адаләтлик, виж-дан, қәдир-қиммәт, меһриванлиқ, дилкәшлик, течлиқ сөйгүч идея-лириға асасланған. Барлиқ мошу хусусийәт-сүпәтләрни адәм кичик, балилиқ чеғидинла өзигә сиңдүриду. Мәнивийлик — у адәмгә тәрбийә арқилиқ берилидиған қәдрийәттур.

				
					
						Бу дәристә: җәмийәтлик тәртип билән мәнивийликкә қәст қилидиған мәмурий һоқуқ бузушниң асасий түрлирини қараштуримиз.

					17-сүрәт. Йолдин рухсәт қилинмиған йәрдин өтүш

					•	ушшақ бузақилиқ 

					•	җәмийәтлик орун

					•	мәмурий протокол

					•	җәриман

						Тирәк сөзләр:

				 Әгәр җәмийәткә пайдилиқ мәхсәткә йетиш үчүн мәмурий һоқуқни бузса, у қилмиш болуп һесапланмайду. Мәсилән, тез медицинилиқ ярдәмгә интайин муһтаҗ адәмни ағриқханиға йәткүзүш үчүн, транспорт васитисини тегишлик һөҗҗәтсиз һайдап меңиш.

				Мәмурий җәриманлар һәққидә ейтқанда, көпинчә Йол қатнаш қаидилирини бузидиған автоһайдиғучиларни көздә тутиду. Лекин автомобили йоқ болса, бу техи мәмурий җәриманниң өзигә тамамән мунасивити йоқ дәп һесаплиғанлар хаталишиду.

				Йолдин рухсәт қилинмиған җайда өтүш. МҺБтКниң 615-маддисиниң 1-қисимида мундақ дейилгән: пиядә маңғучилар вә йол қатнаш һәрикитиниң башқа қатнашқучилири, йол қатнаш бехәтәрлигини тәминләш үчүн бәлгүләнгән қаидиләр тәләплирини орунлимиса, уларға икки айлиқ һесап көрсәткүчи (АҺК) миқдарида җәриман селиниду, Бу, әгәр шәхс, йолдин светофорға қарап әмәс яки бәлгүләнгән җайдин әмәс, бәлки йолдин көрүнгән, халиған җайдин өтмәкчи болса, җәриман селиниду демәктур.

				Җәмийәтлик транспортта билетсиз жүрсә 2 АҺК миқдарида җәриман селиниду (ҚҖ МҺБтКниң 622-маддисиниң 2-қисими).

					Алмутида шәһәрлик маршрутлардики җәмийәтлик транспортта электронлуқ “ОҢАЙ” билет системисиға толуқ көчти. 2016-ж. 11-январьдин башлап һәқни пәқәт электронлуқ карта арқилиқла төләш керәк. Лекин айрим йолувчилар йә һайдиғучиға йошурун төләп, йә тамамән һәқ төлимәйду. Дәсләпки әһвалда йолувчилар шундақ қилип йол һәққини төлидуқ дәп ойлайду. Ле-кин әмәлиятта улар ахча орниға тәстиқләнгән үлгидики һөҗҗәтни (билетни) алмайду вә йол һәққи төләнмигән пети қалиду. Йолувчилар “ОҢАЙ” картисини пайдиланса, йол һәққи толуқ төлиниду. Әгәр йолувчи карта яки “ОҢАЙ” би-лети арқилиқ йол һәққини төлимигән болса, тәкшүргүчиләр полиция хадимлирини чақиртиши мүмкин вә улар мәмурий җәриман қәғизини тол-туриду (18-сүрәт).

				Җәмийәтлик орунларда тамака чекиш. Мәмурий кодекста җәмийәтлик орунларда тамака вә электронлуқ сигаретиларни че-киш мәнъий қилинған. Мәсилән, МҺБтКниң 441-маддисида шундақ һәрикәтләр үчүн 3 АҺК миқдарида җәриман селиниду дәп көрситилгән. Қандақ йәрләрдә тамака че-кишкә болмайду? Билим бериш, саламәт-ликни сақлаш мәһкимилиридә, музейларда, умумтамақлиниш орунлирида, театр, ки-нотеатр, цирк, көргәзмә, спорт заллирида, паркларда в. б. җайларда тамака чекиш рухсәт қилинмиған.

					18-сүрәт. “ОҢАЙ” терминали

						Глоссарий

					

				

			

			
				
					•	АҺК — жилниң 1-январи-да тәстиқлинидиған айлиқ һесап көрсәткүчи.

					•	Җәмийәтлик орунлар — адәмләр көп болидиған территория — парк, театр, сквер, кафе, дәм елиш зонилири.

					•	Мәмурий протокол — мәмурий һоқуқни бузуш тәпсилати йезилидиған һөҗҗәт.

							Җәмийәтлик орунда спиртлиқ ичимликләрни ичкәнлиги яки мәс һалда жүргәнлиги үчүнму 5 АҺК миқдарида мәмурий җәриман селиниду (ҚҖ МҺБтКниң 440-маддиси).

							Диққәт бөлүңлар!

						

					

				

				Ушшақ бузақилиқ (хулиганлиқ) қилғанда, җәмийәтлик тәртип бу-зулиду, гражданларниң хатирҗәмлигигә, шәни вә қәдир-қиммитигә дәхил йәткүзилиду (ҚҖ МҺБтКниң 434-маддиси). Ушшақ бузақилиқ қилип, әйипкар җәмийәткә һөрмәтсизлик билдүриду.

				Ушшақ бузақилиқниң көп тарқалған түри — һақарәтлик, әдәпсиз сөзләрни ейтиш, көпчилик пайдилинидиған йәрни паскинилашту-руш, мәсилән, тамака қалдуғини, мәиший әхләтни в. б. ташлаштур. Әдәпсиз сөзләрни ейтқан, бирәвни һақарәтлигән шәхс җәмийәтлик мәнивийликкә дәхил кәлтүрүп, уюлуш туйғусини йоқитиду, рәзил, җәмийәткә зит көрүнүш пәйда қилиду. 

				Җәмийәтлик орун-җайларда адәмләрни беарам қилиш (ҚҖ МҺБтКниң 449-маддиси). Бу мәмурий һоқуқ бузуш төвәндикиләрдин ибарәт. Мәсилән, җәмийәтлик орунда адәмгә башқа шәхс бир нәрсини сетивелиш, сетиш, алмаштуруш, шундақла пал ечиш, тиләмчилик қилиш яки башқа хизмәтләрни көрситишни тәклип қилиш мәхситидә, адәмни зериктүрүп, беарам қилиду. Шундақ һәрикәтлири үчүн шәхс яки субъект мәмурий җавапкәрликкә тартилиши мүмкин.

				Камаләт йешиға йәтмигәнләрниң мәмурий җавапкәрлиги (ҚҖ МҺБтКниң 9-маддиси). Мәмурий һоқуқ бузған өсмүргә тәрбийәвий тәсир қилиш чарилирини қоллиниш арқилиқ мәмурий җаза тайинли-ниши мүмкин.

				Өсмүргә селинидиған мәмурий җәриманниң миқдари он айлиқ һесап көрсәткүчидин ашмаслиғи лазим. Әгәр өсмүрниң җәриманни төләшкә йетәрлик мәблиғи йоқ болса, җәриман ата-анисиға яки ғәмхорчилириға селиниду. Өсмүрләр шундақла мәхсус һоқуқлиридин айрилиши мүмкин. Мәсилән, коляскисиз мотокциклни һайдаш һоқуқидин айрилиду.

				Өсмүргә мәмурий җаза тайинланғанда, униң турмуш вә тәрбийә ша-раитлири, психикилик йетилиш дәриҗиси, башқиму өзгичиликлири, шундақла униңға өзидин чоңларниң тәсири һесапқа елиниду.

				Мәмурий һоқуқни дәсләпки қетим бузған өсмүр қанунда көздә тутулған тәрбийәвий тәсир қилиш чарилирини қоллиниш арқилиқ, сот 

							А. турушлуқ көп қәвәтлик өйләрниң һойлисида сигарета калдуғини йәргә ташлап, көпчилик пайдилинидиған орунни паскинилаштурди. Униң бу һәрикитини полиция хадими байқап қалди вә у мәмурий һоқуқ бузғучиға мунасивәтлик ҚҖ МҺБтКниң 434-маддисиниң 1-қисими бойичә мәмурий һоқуқни бузди дәп протокол толтарди. Шәһәрниң ихтисаслашқан мәмурий сотиниң тохтами билән А. һоқуқ бузғанлиғи үчүн әйиплик дәп тепилип, үч айлиқ һесап көрсәткүчи миқдарида мәмурий җәриман төлиди.

				яки мәмурий һоқуқ бузуш ишлирини қарашқа вакаләтлик орган (лава-зимлиқ шәхс) тәрипидин мәмурий җавапкәрликтин азат қилиниши мүмкин.

				Өсмүргә тәрбийәвий тәсир қилиш чарилириниң қоллинилиши мүмкин екәнлигини тәкитләш лазим (ҚҖ МҺБтКниң 69-маддиси). Улар — қанунни чүшәндүрүш, зиянни төлитиш, бош вақтини чәкләш, тәртивигә алаһидә тәләпләрни бәлгүләш в. б. Өсмүргә бир мәзгилдә бирнәччә тәрбийәвий тәсир чарилири қоллинилиши мүмкин.

				Тәрбийәвий тәсир қилиш чарилирини қоллиниш қәрәли — үч айдин алтә айғичә. 

				Ата-ана яки башқа қануний вәкилләр камаләт йешиға йәтмигән бали-лирини тәрбийиләш, оқутуш бойичә өз вәзипилирини орунлимиғанлиғи үчүн җавапкәрликкә тартилиду. Униң үчүн 10 АҺК миқдарида җәри-ман селиниши мүмкин.

				Әгәр өсмүрләр алкоголь ичимликлирини ичсә, наркотик, психотроплуқ маддиларни вә уларниң аналоглирини қолланса яки сәрганданлиқ яки тиләмчилик қилса яки җинаий яки мәмурий һоқуқ бузуш бәлгүлири бар ғәрәзлик билән қилмиш қилса, уларниң ата-анилириға яки қануний вәкиллиригә 20 АҺК миқдарида җәриман селиниду яки улар он тәвликкичә қәрәлгә мәмурий қамаққа елиниду. Шундақла өсмүрләрниң ата-анилири яки қануний вәкиллири өсмүрләрниң түн вақтида оюн-тамашә, көңүл ечиш орунлирида болушиға йол қойғанлиғи үчүнму җавапкәрликкә тартилиду (ҚҖ МҺБтКниң 132-маддиси).

				Шундақ қилип, җәмийәтлик тәртипни вә әдәп-әхлақ нормилирини бузғанлиқ үчүн мәмурий җавапкәрлик йүз бериду. Мәмурий һоқуқни бузған өсмүргә тәрбийәвий тәсир қилиш чарилирини қоллиниш арқилиқ мәмурий җаза бәлгүлиниши мүмкин.

					1.	Җәмийәтлик тәртипкә вә мәнивийликкә қандақ мәмурий һоқуқ бузушларниң дәхил йәткүзидиғанлиғини ейтип бериңлар. Мәнивийликни қандақ чүшинисиләр?

					2.	Җәмийәтлик тәртипкә вә мәнивийликкә дәхил йәткүзидиған асасий мәмурий һоқуқ бузушларниң җәдвилини түзүңлар. Улар үчүн җавапкәрлик түрлирини көрситиңлар.

					3.	Ушшақ бузақилиқ көрүнүшлириниң асасий түрлирини ениқлаңлар.

							Өсмүрниң бош вақтини чәкләш вә униң тәртивигә алаһидә тәләпләрни бәлгүләш — у өсмүрниң мәлум бир җайларға беришини, бош вақтиниң мәлум бир шәкиллирини пайди-линишини мәнъий қилиш (җүмлидин, транспорт васитисини һайдашни), тәвликниң мәлум бир вақтидин кейин өйидин чиқмаслиқ, сотниң яки мәмурий һоқуқ бузуш ишлирини қарашқа вакаләтлик органниң (лавазимлиқ шәхсниң) рухситисиз башқа яқларға кәтмәслик. Өсмүргә шундақла униң тәртивигә алаһидә тәләпләрни бәлгүләш билән бир қатарда, униңға оқушини тамамлаш яки өсмүрләрниң һоқуқлирини қоғдаш комиссиясиниң яр-дими билән ишқа орунлишиш тәләплириму қоюлуши мүмкин.

							Диққәт бөлүңлар!

					1-дәриҗилик мурәккәп тапшуруқ. Йәккә ишләш

				Ушшақ бузақилиқниң җәмийәтлик орунларда спиртлиқ ичимликләрни ичиштин пәрқи немидин ибарәт екәнлигини схема арқилиқ тәсвирләңлар.

					2-дәриҗилик тапшуруқ. Топлуқ иш. Муназирә.

				1. Җәмийәтлик тәртипкә вә мәнавиятқа тәсир қилидиған мәмурий һоқуқ бузушқа җавапкәрликниң түрлирини синипта тәһлил қилиңлар.

				2. Ақтоғай йезисиниң мәркизий мәйданида турған граждан Қ. бир ботулка пи-вони ечип ичишкә башлиди. Қ.ниң һәрикитидә Мәмурий һоқуқ бузуш бәлгүлирибарму?

				3. И. көп қәвәтлик өйгә кириш орнида тамака чәкти. И.ниң һәрикитидә мәмурий һоқуқ бузуш бәлгүлири барму? Бар болса, Қазақстан Җумһурийити Мәмурий кодексиниң қайси маддиси бойичә?

				7-бап. Йәр һоқуқиниң асаслири

				§ 19. Йәр һоқуқиниң чүшәнчиси, системиси,принциплири вә мәнбәлири.Йәргә мүлүкдарлиқ һоқуқи

				Йәр һоқуқи — у йәргә аит мунасивәтләрни рәтләйдиған һоқуқ нормилириниң топлими. Бу мунасивәтләр йәргә егә болуш һоқуқидин келип чиқиду, йәр ресурслирини дөләтниң башқуруш саһасини өз даирисигә алиду (йәрни бериш, еливелиш, дөләтлик назарәт, мониторинг в. б.).

				Йәр көплигән функцияләрни атқуриду, шунлашқа йәргә аит мунаси-вәтләрни комплекслиқ, уйғун һалда һоқуқ билән рәтләш зөрүр.

				Төвәндә, 20-схемида, йәр һоқуқи нуқтәий нәзәридин йәрниң һәрхил мәна-маһийити көрситилгән. 

							Җәмийәтлик орунда спиртлиқ ичимликләрни 

							Ушшақ бузақилиқ

						

					

				

				
					
						Бу дәристә: йәр һоқуқиниң немә екәнлигини билимиз, униң системисини, принципли-ри билән мәнбәлирини ениқлаймиз, йәр һоқуқи мунасивәтлириниң алаһидиликлирини қараштуримиз.

					•	йәр һоқуқи

					•	йәрни егиләш

					• йәр фонди

						Тирәк сөзләр:

				20-схема

					Қазақстан Җумһурийити Евразия материгиниң мәркизидә, икки қитъәниң қийилишқан йеридә орунлашқан вә униң мәйдани 272,5 млн. гектарни тәшкил қилиду. Җумһурийәт территориясиниң бир қисими Европида, асасий қисми Азиядә орунлашқан. Қазақстан йәр мәйдани бойичә дунияниң әң чоң он дөлитиниң қатариға кириду, аһалиниң җан бешиға чеқип һесаплиғанда йәр билән тәминлиниш дәриҗиси бойичә дунияда Австралия вә Канадидин кейин үчинчи орунни егиләйду. Қазақстанниң чегаридаш дөләтләр билән қуруқлуқтики Дөләт чегарисиниң узунлиғи 13383 км-ни тәшкил қилиду.

				Қазақстанниң йәр фонди — у елимизниң территориясидики барлиқ йәрләр. У төвәндә көрситилгән йәттә категориядин ибарәт (19-сүрәт).

				19-сүрәт. Қазақстан Җумһурийитиниң йәр фонди (категорияләр бойичә)

				
					[image: ]
				

				
					
						[image: ]
					

					
						
							Даирисидә Қазақстан Җумһу-рийитиниң суверенитети орни-тилған территориялик кәңлик

						

					

					
						
							Умумий ишләп чиқириш васитиси

						

					

					
						
							Һәрқандақ әмгәк җәрияниниң территориялик асаси

						

					

					
						
							Тәбиий ресурс

							Йеза егилиги үчүн йәрләр — 100,8 млн га

								Бош йәрләр — 100,1 млн га

								Орман фонди йәрлири — 22,9 млн га

							

						

					

					
						
							Су фонди йәрли-ри — 4,1 млн га

						

					

					
						
							Алаһидә қоғдилидиған тәбиий территория-

							ләр — 6,6 млн га

						

					

					
						
							Санаәт, алақә, мудапийә йәрлири вә башқа мәхсәтләр үчүн йәрләр — 2,8 млн га

						

					

					
						
							Аһалилиқ пункт-

							лар йәрлири — 23,8 млн га

				Йәр һоқуқи мунасивәтлири — бу йәрни елиш, бөлүш, пайдилиниш вә қоғдашқа бағлиқ һакимийәт органлири, тәшкилатлар, айрим шәхсләр оттурисида пәйда болидиған мунасивәтләрдур. Дөләт өзи вә дөләт орган-лири, җисманий һәм юридик шәхсләр йәр һоқуқи мунасивәтлириниң субъектлири болуп һесаплиниду. Йәр өзи йәр һоқуқи мунасивәт-лириниң объекти болуп һесаплиниду. Йәр һоқуқи мунасивәтлириниң мәзмуни униңға қатнашқучиларниң һоқуқлири билән вәзипә-мәҗ-бурийәтлиридин ибарәт. Йәр, уни адәм егилик паалийәт җәриянида пай-дилиниши нәтиҗисидә йәргә аит мунасивәтләрниң объектиға айлиниду.

				Йәр һоқуқи системисини өз ара бағлинишқан һоқуқ институтлириниң бирикмиси дәп чүшиниду. Улар йәргә аит мунасивәтләрни рәтләштики өзлириниң атқуридиған ролиға бағлинишлиқ мәлум бир изчиллиқта орунлашқан.

				Йәр һоқуқи методи йәргә аит мунасивәтләргә қатнашқучиларға тәсир қилидиған усуллардин ибарәт. Йәр һоқуқида һоқуқ билән рәтләшниң диспозитивлиқ вә императивлиқ методлирини пайдилиниду.

				Йәр һоқуқиниң принциплири чоң әһмийәткә егә. Улар — йәргә аит мунасивәтләрни һоқуқ билән рәтләшниң негизини тәшкил қилидиған асасий идеялар билән башланмилардин ибарәт. Улар ҚҖ Йәр кодексиниң 4-маддисида бәкитилгән.

				Йәр һоқуқиниң мәнбәлири — бу язмичә рәсмий һөҗҗәтләр — бирнәччә қетим қоллинишқа һесапланған актлар.

				Алий юридик күчкә егә вә җумһурийәтниң пүткүл территориясидә уттур қоллинилидиған ҚҖ Конституцияси йәр һоқуқиниң асасий мәнбәси болуп һесаплиниду. Шундақла 2003-ж. 20-июньда ҚҖниң Йәр кодекси қобулланди. 

				Су, Орман, Экология, Җинаий ишлар, Гражданлиқ кодексларни, Мәмурий һоқуқ бузушлар тоғрилиқ кодексни йәр һоқуқи мәнбәлиригә ятқузушқа болиду. Шундақла пәқәт йәргә аит мунасивәтләрни вә йәргә бағлинишлиқ башқа мунасивәтләрни рәтләй-диған мәхсус қанунлар бар. Мәсилән, “Қа-зақстан Җумһурийитидики мемарчилиқ, шәһәр қурулуши вә башқа қурулуш паалийи-ти тоғрилиқ” қанун шуниң җүмлисидиндур.

				Йәргә мүлүкдарлиқ түрлири. Қазақстанда 1995-жилғичә йәр пәқәт дәләт мүлки болуп кәлди. 1995-ж. 30-августтики ҚҖ Конститу-цияси йәргә хусусий мүлүкдарлиқни бә-китти. Шундақла дөләтлик вә хусусий мүлүкдарлиқ қатар етирап қилинип, баравәр һалда һимайә қилиниду.

						Глоссарий

					

				

			

			
				
					•	Йәр һоқуқиниң мәна- маһийити — йәр һоқу-қиниң нормилири билән рәтләнгән йәргә аит мунасивәтләр.

					•	Йәр һоқуқи мунасивәт-лири — йәр һоқуқиниң нормилири билән рәтләнгән вә йәрни пайдилинишқа һәм қоғдашқа бағлиқ пәйда болидиған җәмийәтлик мунасивәтләр.

					•	Йәр һоқуқи методи — йәргә аит мунасивәтләргә қатнашқучиларға тәсир қилидиған юридик усуллар вә услублар бирикмиси.

				Йәргә мүлүкдар шәхс өз мүлки үчүн җавап беришқа вәзипилик. Чүнки йәр участкисини пайдиланғанда башқа шәхсләрниң һоқуқлириға дәхил йәткүзмәслик лазим.

				Әгәр шундақ хилаплиқ йүз бәрсә, зиян тартқан шәхс өз һоқуқини һимайә қилип сотқа мураҗиәт қилалайду. 

				Йәр участкисиға дөләтлик мүлүкдарлиқ һоқуқи. Дөләт өзиниң вакаләтлик органлири арқилиқ дөләтниң мүлүкдарлиқ һоқуқиниң субъекти болалайду (21-схема).

				21-схема

				Дөләт төвәндики йәр участкилириниң егиси болуп һесаплиниду:

				Дөләтниң мүлүкдарлиқ һоқуқи қандақ әмәлгә ашиду?

				Дөләтниң егидарлиғидики йәр участкилири: 

				•	хусусий мүлүкдарлиққа сетилиши яки һәқсиз берилиши мүмкин;

				•	йәрни турақлиқ яки вақитлиқ пайдилиниши үчүн берилиши мүмкин;

				•	башқа һоқуқ шәкиллиридә вә әһвалларда сетилиши мүмкин (ҚҖ Йәр кодексиниң 27-маддиси).

					Дөләт өзиниң йәр участкисини пәқәт қанунда бәлгүләнгән шәкилләрдә вә әһвал-лардила халиғиничә башқуруп пайдилиниду. Бу, дөләт органлири — Һөкүмәт вә һакимлиқлар пәқәт қанунда рухсәт қилинған әһваллардила йәрни сетиш, хусусий мүлүкдарлиққа бериш һоқуқиға егә дегәнликтур.

				
					
						[image: ]
					

					
						[image: ]
					

					
						
							Мисал

							Хошнилар бир-бириниң һоқуқлирини бузмаслиғи лазим. Әгәр хошнисиниң дәрәқлири башқа хошнисиға йәр участкисини пайдилинишиға тосалғулуқ қилса, уларни путаш керәк. 

						

					

				

				
					[image: ]
				

				
					
						
							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

						

						
							
								[image: ]
							

							
								
									[image: ]
								

								
									[image: ]
								

							

							
								
									[image: ]
								

								
									[image: ]
								

							

							
								
									[image: ]
								

								
									[image: ]
								

							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								[image: ]
							

							
								
									[image: ]
								

								
									[image: ]
								

							

						

					

					
						
							дөләт һакимийити органлириға берилгән

						

					

					
						
							дөләт тәшкилатлириға вә мәһкимилиригә берилип, мудапийә вә миллий бехәтәрлик еһтияҗлири үчүн пайдилиниватқан

						

					

					
						
							аһалилиқ пунктлар йәрлиридики умум пайдилиништики

						

					

					
						
							орман вә су фондлириниң

						

					

					
						
							сағламлаштуруш вә тарихий-мәдәний мәхсәттики алаһидә қоғдилидиған тәбиий территорияләрдики

						

					

					
						
							бош йәрләрдики, җүмлидин мәхсус Йәр фондидики

						

					

					
						
							пичәнликләрдики, шундақла сирт отлақлардики вә башқа йәрләрдики участкиларниң егисидур

				Йәр участкисиға хусусий мүлүкдарлиқ һоқуқи — бу йәр егисиниң қанунда бәлгүләнгән асас, шәрт вә даиридә өзигә тәәллуқ участкини пайдилиниш һоқуқи. Қазақстан Җумһурийитиниң гражданлири йәр участкилириниң мүлүкдарлири болалайду:

				— йәккә турушлуқ-өй вә дача селиш үчүн;

				— дехан яки фермер егилигини жүргүзүш үчүн;

				— шәхсий ярдәмчи егилик үчүн;

				— орман өстүрүш үчүн;

				— бағвәнчилик үчүн;

				— ишләпчиқириш беналирини вә ишләпчиқиришқа ятмайдиған иншаәтләрни селиш, шу җүмлидин турушлуқ өйләрни, уларниң ком-плекслири билән биллә селиш үчүн берилидиған йәр участкилириниң (шундақла илгири берилгән йәрләрниң) мүлүкдарлири болалайду.

				Чәт әлликләр, гражданлиғи йоқ шәхсләр, чәт әллик юридик шәхсләр (дөләтлик әмәс) алаһидә әһваллардила ишләпчиқириш беналирини вә ишләпчиқиришқа ятмайдиған иншаәт-қурулушларни селиш үчүн бәлгүләнгән йәр участкилириға егидарчилиқ қилалайду.

				Қазақстан Җумһурийитиниң гражданлири үчүн, йәр участкилирини һәқсиз беришни көздә тутидиған имтиязлар бар (22-схема).

				Йәр участкилири берилиду:

				22-схема

				Мундақ соал пәйда болиду: Хусусий йәр участкиси егисиниң, әгәр өз участкисида нефть, газ вә башқа пайдилиқ қезилмилар вә башқа тәбиий ресурслар тепилса, улардин пайдилиниш һоқуқи барму?

				
					
						
							3) Бағвәнчилик, шундақла дача селиш үчүн — 0,12 га

						

					

					
						
							2) Йәккә турушлуқ өй селиш үчүн — 0,10 га

						

					

					
						
							1) Шәхсий ярдәмчи егиликни жүр-гүзүш үчүн (өй йенидики вә етиздики өлчүкләрни қошуп) йезида — бенәм йәрдә — 0,25 га, суғирилидиған йәрдә — 0,15 га берилиду.

							Қазақстан Җумһурийитиниң пухралириға йәр участкилири берилиду

							Шәхсий ярдәмчи егиликни (өй йенидики өлчүк йәр — ЛПХ) жүргүзүш вә йәккә турушлуқ өй селиш үчүн (ИЖС) йәр участкилирини һәқсиз бериш иши шу йәр участкили-ри өзләштүрүлгәндин кейинла жүргүзилиду. Йәр участкилири тәкрар һәқсиз берилмәйду. 

							Әгәр Қазақстан Җумһурийитиниң граждани мәлум бир һаләтләргә бағлиқ елимизниң гражданлиғидин чиқидиған болса, униңға дехан яки фермер егилигини, шәхсий ярдәмчи егиликни жүргүзүш, орман өстүрүш, бағвәнчилик, дача селиш үчүн берилгән өзиниң йәр участкисини үч айлиқ қәрәлдә сетиши, алмаштуруши яки башқа шәхсләргә рәсмийләштүрүши шәрт.

							Диққәт бөлүңлар!

				ҚҖ Конституциясигә бенаән, пәқәт йәр хусусий мүлүкдарлиқта бо-лиду. Йәр асти байлиқлири, су, өсүмлүк вә һайванат дунияси, башқа тәбиий ресурслар пәқәт дөләтниң мүлки болуп һесаплиниду. Йәргә егә болуш һоқуқи шу участкиниң чегарисидики үстки топрақ қатлимиға, туюқ су мәнбәси билән дәл-дәрәқләргила мунасивәтлик күчкә егә. Әгәр хусусий егидарчилиқтики участка территориясидә нефть, газ вә башқа пайдилиқ қезилма байлиқ тепилса, уларниң егиси дөләт болиду вә пәқәт дөләт уларни пайдилиниду.

				Йәр участкисиға хусусий мүлүкдарлиқ һоқуқи:

				— мүлүккә егидарчилиқ қилиш һоқуқини бериш;

				— мүлүккә егә болуш һоқуқини башқисиға тапшуруш;

				— мүлүккә егидарчилиқ һоқуқини мирасқа бериш арқилиқ әмәлгә ашиду.

				Шундақла бу һоқуқ:

				— дөләт органлириниң актлири;

				— гражданлиқ-һоқуқий келишимләр асасида;

				— ҚҖниң қанунида көздә тутулған башқа асасларда берилиду (ҚҖ Йәр кодексиниң 20—23-маддилири).

				Йәрни пайдилиниш һоқуқи мүлүкдарлиқ һоқуқтин келип чиқиду. Йәрниң хусусий егисидин пәриқләнгән һалда, йәрни пайдиланғучиниң йәрни пайдилиниш һоқуқи чәкләнгән.

				Йәрни пайдилиниш һоқуқи дайимлиқ яки вақитлиқ, дөләт еливалидиған яки еливалмайдиған, һәқ төләп алған яки һәқсиз алған бо-луши мүмкин. Йәрни дайимлиқ пайдилиниш — пәқәт дөләтлик юридик шәхсләргә муддәтсиз берилиду дегән сөз. Мәсилән, дөләт һакимийити органлириға, дөләтлик тәшкилатлар билән мәһкимиләргә берилгән, мудапийә вә миллий бехәтәрлик еһтияҗлири үчүн пайдилинидиған, сағламлаштуруш вә тарихий-мәдәний мәхсәттики алаһидә қоғдили-диған тәбиий территорияләрдики, орман, су фондлириниң, аһалилиқ пунктларниң йенидики умумпайдилинидиған йәр участкилири дайимлиқ, муддәтсиз пайдилинишқа берилиду.

				Шундақ қилип, йәргә хусусий мүлүкдарлиқ йәр егисигә башқа шәхсләрниң һоқуқлириға дәхил йәткүзмәй йәрни пайдилиниш вәзи-писини жүкләйду. Йәр егиси йәрни егиләш, пайдилиниш, сетиш-сат-маслиқ һоқуқиға егә. Әнди йәрни пайдиланғучиниң (дөләтлик тәш-килат) йәрни сетиш, иҗаригә бериш һоқуқи чәкләнгән. 

					1. ҚҖдики йәргә мүлүкдарлиқ түрлирини атаңлар. “Йәргә дөләтниң егидарчилиғи” аталғусини қандақ чүшинисиләр?

					2. Йәргә хусусий мүлүкдар һоқуқи немини билдүриду?

					3. Йәргә хусусий мүлүкдар һоқуқиға егә субъектлирни атаңлар.

					2-дәриҗилик мурәккәп тапшуруқ. Мәсилини йешиңлар.

				В. өзиниң йәр участкисида хошнисиниң җайидин бир метр арилиқта тоху беқиш үчүн катәк салди. Хошниси уни бузуп ташлашни тәләп қилди. Бирақ В. 

				катәк өзиниң йәр участкисида турғанлиғини, йәр чегариси бузулмиғанлиғини ейтип қаршилиқ билдүрди. Хошниси болса, участкилиқ инспекторға мураҗиәт қилип, өз өйи деризисидин тохухана кәрүнишиниң көңүлсиз екәнлигини ейтип, В. ни уни бузуветишқа мәҗбур қилишини тәләп қилди. Инспектор болса, В.ниң өз йерини өзи пайдилиниватқанлиғини, шуңлашқа полиция һечқандақ чарә қоллиналмайдиғанлиғини ейтқан.

				В.ниң хошнисиниң тәливи тоғриму? Мундақ әһвалда қандақ органларға мураҗиәт қилиш керәк? Йәр участкиси мүлүкдариниң һоқуқини чәкләш мүмкинму? “Мүлүккә егә болуш, униңдин пайдилиниш, униң бир мәзгилдә җәмийәт үчүнму пайда кәлтүриши лазим” дегән ибарини қандақ чүшинисиләр? 

				§ 20. Йәрни мувапиқ пайдилинишни вә қоғдашниһоқуқ билән рәтләш. Йәр қанунини бузғанлиқ үчүнюридик җавапкәрлик

				Йәрни мувапиқ, тоғра пайдилинишни вә қоғдашни һоқуқ билән рәтләш. Қазақ-станда йәр товар-егилик айлинимида тур-мақта. Бу, йәр һәрхил мәхсәтләр үчүн паал пайдилинилмақта дегән сөз. Йәр ре-сурслириға антропогенлиқ, техногенлиқ салмақ күчәймәктә, шуңлашқа мундақ ша-раитта йәрни қоғдаш — һәрқандақ егилик паалийитиниң йәргә сәлбий тәсир йәткүз-мәслиги лазим, дегәнни билдүриду. Шуни тәкитләш керәкки, йәрни қоғдаш дөләт органлири билән тәшкилатлириниң паалийити болуп һесаплиниду вә бу паалийәт йәрни сақлашқа вә уни мувапиқ, тоғра пайдилинишқа, йәр деградациясиниң, бузулушиниң алдини елишқа қаритилған. Шундақла йәрни қоғдаш деградацияләнгән йәрни яхши-лаш вә әслигә кәлтүрүш паалийитини көздә тутиду вә йәрни мувапиқ пайдилиниш үчүн мәхсус нормативларни қоллинишни билдүриду.

				Йәрни қоғдаш мәхситидә йәр участкилириниң егилири вә йәрни пайдиланғучилар Қазақстан Җумһурийити Йәр кодексиниң 140-мад-дисиға мувапиқ:

				• йәрни үнүмсизликтин вә чөллишиштин, йешиқап кетиштин, су вә шамал эрозиясидин, сәлдин, су бесиштин, сазлиништин, қайтидин шортаңлиништин, қурғап кетиштин, бесилип кетиштин (дәссилип, чиңдилип), ишләпчиқириш вә истимал қалдуқлири билән, химиялик, биологиялик, радиоактивлиқ вә башқиму зиянлиқ маддилар билән паскинилишиштин, башқиму булғиниш җәриянлиридин қоғдашқа; 

				
					
						Бу дәристә: йәрни мувапиқ, тоғра пайдилиниш чарисиниң мәзмуни, йәргә аит һоқуқни бузуш чүшәнчиси тоғрилиқ билимиз, йәр қануниға хилаплиқ қилғанлиғи үчүн юридик җавапкәрлик түрлирини ениқлаймиз.

					•	йәрни қоғдаш

					•	мувапиқ пайдилиниш

					•	консервация

					•	йәр деградацияси

					•	йәргә аит һоқуқ бузушлар

					•	йәргә аит һоқуқ җавап-кәрлиги

						Тирәк сөзләр:

				• йеза егилиги йерини карантинлиқ зиянкәшләр вә өсүмлүкләр ағриқлирини җуқтуруштин, явайи чөпләр, путақлар вә ушшақ орман-ларниң бесип кетишидин, йәрниң һалитиниң начарлишиниң башқиму түрлиридин қоғдашқа; 

				• бузулған йәрни йеңилашқа, униң үнүмдарлиғини вә йәрниң башқиму пайдилиқ хусусийәтлирини әслигә кәлтүрүш вә уни егилик айлинимиға өз вақтида тартишқа; 

				• йәрниң булғунишиға бағлиқ ишлар жүргүзүлгән вақитта топрақниң үнүмлүк қәвитини елиш, сақлаш вә пайдилинишқа қаритилған чарә-тәдбирләр жүргүзүшкә вәзипилик.

				Бузулған йәрләрни әслигә кәлтүрүш рекультивацияләш вә консер-вацияләш арқилиқ әмәлгә ашурулиду:

				• бузулған йәрләрни рекультивацияләш (әслигә кәлтүрүш) — бузул-ған вә паскинлашқан йәрләрниң һосулдарлиғини әслигә кәлтүрүшкә, шундақла әтрап муһит шараитини яхшилашқа қаритилған ишлар комплекси;

				• тозуған йәрләрни консервацияләш (сақлаш) — йәрниң тозушини болғузмаслиқ, топрақниң үнүмдарлиғини әслигә кәлтүрүш мәхситидә йәрни вә паскинилашқан территорияләрни айлинимдин чиқириветиш. 20-сүрәттә йәрни әслигә кәлтүрүш көрситилгән. 

							ҚҖ Конституциясигә бенаән, пәқәт йәр хусусий мүлүкдарлиқта болиду. Йәр асти байлиқлири, су, өсүмлүк вә һайванат дунияси, башқа тәбиий ресурслар пәқәт дөләтниң мүлки болуп һесаплиниду. Йәргә егә болуш һоқуқи шу участкиниң чегарисидики үстки топрақ қатлимиға, туюқ су мәнбәси билән дәл-дәрәқләргила мунасивәтлик күчкә егә. Әгәр хусусий егидарчилиқтики участка территориясидә нефть, газ вә башқа пайдилиқ қезилма байлиқ тепилса, уларниң егиси дөләт болиду вә пәқәт дөләт уларни пайдилиниду.

							Диққәт бөлүңлар!

					20-сүрәт. Йәрни рекультивацияләш

				Дөләт йәрни назарәт қилишни, мониторингни, йәр кадастрини әмәлгә ашуриду; йеза егилик паалийәт давамида йәрни пайдилинишқа қоюли-диған экологиялик вә башқиму тәләпләрни бәлгүләйду. 

				Йәрни пайдилинишқа дөләтлик назарәтни дөләтлик инспектор-лар әмәлгә ашуриду. Уларниң һәрқандақ адәмниң территориясигә тосалғусиз киришкә, һөҗҗәтләрни тәкшүрүшкә, һоқуқ бузушни ениқлашқа, протоколлар толтурушқа, дөләт намидин тәләп қоюшқа, көрсәтмә беришкә һоқуқи бар.

				Йәр мониторинги әлдики пүткүл йәр еһтиятиниң һалитини на-зарәт қилиш үчүн үзлүксиз жүргүзүлүп туриду. Буниңда пән вә техникиниң мүмкинчиликлири вә мувәппәқийәтлири, Йәрни каинаттин жирақлиқтин зондлаш мәлуматлири пайдилинилиду.

				Йәр кадастри Қазақстан Җумһурийтиниң йәрлири, йәр участки-лириниң орунлашқан җайи, мәхсәтлик пайдилиниши, мөлчәри вә чега-рилири тоғрилиқ мәлуматлар системисини билдүриду. У йәрни һесапқа елишни әмәлгә ашуруш, уларниң сапаси вә санини ениқлаш үчүн жүргү-зүлиду. Уни жүргүзүш дөләтлик бюджет хираҗити һесавиға малийә билән тәминлиниду. Йәр мониторингини вә йәр кадастрини жүргүзүш давамида елинған әхбарат дөләтлик мүлүк болуп һесаплиниду.

				Йәр қанунини бузғанлиқ үчүн юридик җавапкәрлик. Һазирқи вақитта йәр қанунини қоллиниш саһаси хелә кәңийип, йәр участкилириға бағлиқ келишимләрни түзүш көпәйди. Базар мунасивәтлири өзгиришлири йәр һоқуқиға хилаплиқ қилишниң өсүшигә елип кәлди. Йәр һоқуқини (қанунни) бузғанлиқ үчүн җавапкәрликни бәлгүләш дөләтниң һоқуқ қоғдаш функцияси болуп һесаплиниду. Униң мәзмуни, вәзипилири, маһийити мурәккәп һәм һәрхилдур. Бир тәрәптин, у — һоқуқни бузғанлиқ үчүн җаза бәлгүләш. Иккинчи тәрәптин, у — һоқуқ бузушқа йол қоймаслиқ, һоқуқ бузушниң алдини елиш. 

				Йәр һоқуқини бузуш дәп, йәр қануниға хилаплиқ қилишқа қари-тилған җәмийәт үчүн ховуплуқ, әйипкарлиқ иш-һәрикәт яки һәрикәт қилмаслиқни етирап қилиду.

				Йәр қанунини бузғанлиқ үчүн интизамлиқ, мәмурий, гражданлиқ-һоқуқий вә җинаий җавапкәрликкә тартилиду.

				
					
							Қошумчә әхбарат

						Елимиздә 2018-жилниң ахириға қәдәр, булғанған 248,42 миң га йәр болди. Бу йәрләр-ниң көпчилиги санаәт, транспорт, алақә үчүн йәр категориясигә ятиду. Шундақла космос-луқ паалийәт, мудапийә, миллий бехәтәрлик еһтияҗлири үчүн бәлгүләнгән йәрләрдур.

						2018 ж. Җумһурийәт бойичә 1,5 миң га йәр бузулған, униң 0,2 миң га йери қайта ишлинип, 1,9 миң га бузулған йәр қайта әслигә кәлтүрүлди. Бузулған йәрләрниң бесим мәйдани Ақтөбә вилайитидә 1,5 миң га йәр әслигә кәлтүрүлди (2018-ж., беғишланған Әтрап муһитниң һалити тоғрилиқ вә Қазақстан Җумһурийитиниң тәбиий ресурс-лирини пайдилиниш тоғрилиқ миллий баянатидин).

				Гражданлиқ-һоқуқий җавапкәрлик чиқимни толуқ көләмдә өтәш болуп һесаплиниду. Сотниң һоқуқ бузғучиға йәткүзүлгән чиқимни ахча төлими яки мәһсулат билән өтәш мәҗбуриийтини жүкләшкә һоқуқи бар. Мәсилән, топиниң үнүмдарлиқ қәвитини әслигә кәлтүрүш, қанунсиз селинған қурулушларни бузуветиш, йәрни рекультивацияләш яки чиқимни ахча түридә өтәш мәҗбурийитини жүкләйду. Чиқим миқдари һәрбир һаләттә айрим ениқлиниду.

				Шәхс йәр қанунини бузса, мәхсус, йәргә аит һоқуқий җавапкәрликкә тартиш һаләтлири көздә тутулған. Мундақ җавапкәрлик гражданлиқ-һоқуқий вә башқа җавапкәрлик түрлири бәлгүләнгән һоқуқ системисиға бағлинишлиқ әмәс. Бу — йәр участкисини бәлгүләнгән мәхсити бойичә пайдиланмаслиқ яки уни қанунни бузуп пайдилиниш әһваллири йүз бәрсә, йәр участкисини мәҗбурий еливелиш түридики җаза. 

				Әгәр дехан яки фермер егилигини жүргүзүш вә йеза егилиги ишләпчиқириши үчүн бәлгүләнгән йәр участкиси, уни пайдилин-майватқанлиғи факти дәсләп ениқланған пәйттин башлап, уда икки жил мабайнида бәлгүләнгән мәхсити бойичә пайдилинилмайватқан болса, мундақ йәр участкиси мәҗбурий түрдә еливелиниду.

				 

				
					
							Қошумчә әхбарат

						ҚҖ Җинаий ишлар кодексиниң (ҚҖ ҖИК) 332-маддиси — “Йәрниң бузулуши”. Йәрниң бузулуши — у йәрниң санаәт, мәиший в. б. қалдуқлар билән булғиниши. Бу шундақла йәрниң егилик яки башқа паалийәтниң зиянлиқ мәһсулатлири билән зәһәрлиниши, паскинилишиши яки башқичә бузулушидур. Буниң һәммисиниң сәвәви — оғилиқ хими-катлар, оғутлар, өсүмлүкләрни өстүрүш стимуляторлирини яки башқа ховуплуқ химиялик, радиоактивлиқ яки биологиялик маддиларни сақлиғанда, пайдиланғанда, тошуғанда яки көмгәндә, улар билән ишләш қаидилиригә хилаплиқ қилиштин ибарәт. Бу һәрикәтләр қоршиған муһитқа чоң зәхмә яки адәмниң саламәтлигигә зиян йәткүзиду. Буниңға әйиплик шәхс җинаий яки мәмурий һоқуқ тәртивидә җазалиниду.

						
							[image: ]
						

					

				

				
					
						[image: ]
					

					
						
							Бәлгүләнгән мәхсити бойичә пайдилинилмайватқан вә техи өзләштүрүлмигән вә мүлүкдарлиқ һоқуқи бойичә житим балиларға, ата-анисиниң ғәмхорлуғисиз қалған балиларға тәәллуқ йәр участкилирини, улар 21 яшқа кирмигичә, мәҗбурий түрдә ели-велишқа йол қоюлмайду.

							Диққәт бөлүңлар!

							Әгәр қурулуш үчүн бәлгүләнгән йәр участкиси үч жил давамида пайдилинилми-са, мундақ йәр участкиси мәҗбурий еливелиниду. Йәккә турушлуқ өйни селишқа йәр участкисини бериш үчүн мәлум бир шәрт-шараитлар көздә тутулған. Әгәр инженерлиқ (коммуналлиқ) инфрақурулмилар (су, электр, йол в. б.) йоқ болса, у чағда участкини өзләштүрүш қәрәли узартилиши мүмкин. Мундақ әһвалларда участкини өзләштүрүш қәрәли тегишлик инфрақурулмилар тәминләнгән пәйттин башлап һесаплиниду.

				Йәр участкисини қанунға хилаплиқ қилип пайдиланған әһвалларда уни мәҗбурий түрдә еливелиш чариси қоллинилиду. Бу, йәр участкисини бәлгүләнгән мәхсәткә мувапиқ әмәс һалда пайдилиниш охшаш әһваллардур. Мәсилән, участка турушлуқ өй селиш мәхсити үчүн берилгән болси-му, униңда көпчилик үчүн монча салған. Йеза егилиги мәхситидики йәрләрни мува-пиқ, тоғра пайдилиниш қаидилири билән бәлгүләнгән тәләпләрни орунлимаслиқ хилаплиқларға ятиду. Зираәтләрни новәт билән алмаштуруп териш схемисиға әмәл қилиш, мелиорация вә әслигә кәлтүрүш ишлирини жүргүзүш, җүмлидин участкида бар суғириш вә коллекторлуқ-дренажлиқ системиларни тоғра пайдилиниш зөрүр. Экологиялик әһвалниң хелә начарлишиға елип кәлгән йәр участкисини пайдили-нишму интайин җиддий хилаплиқ болуп һесаплиниду. Дөләтлик назарәт органлири, пайдилинилмайватқан яки өзләштүрмигән йәр участкилири ениқланса, сотқа тәләп әризә бериду. Лекин сотқа тәләп әризә бе-рилгичә, хилаплиқ қилғучи мәмурий җа-вапкәрликкә тартилиду. Буниңда асасий җаза түри җәриман болуп һесаплиниду.

				Коррупциялик һоқуқ бузғанлиқ үчүн җазалиғанда, йәр участкиси сот тәртивидә мүлүкдардин яки йәрни пайдиланғучидин һәқсиз еливелиниши, йәни мусадирә қили-ниши мүмкин. Мусадирә қилинған йәр участкилири дөләткә қайтурулиду.

				Шундақ қилип, йәрни қоғдаш — йәр ресурслирини утумлуқ пайдилинишқа, экологиялик вә егилик паалийәткә қоюлидиған тәләпләрни сақлашқа қаритилған чарә-тәдбирләр системиси. Йәр участкисиниң мүлүк егиси вә уни пайдиланғучи йәрни қоғдашқа қоюлидиған тәләп-ләрни орунлашқа вәзипилик. Йәр қанунини бузғанлиқ үчүн юридик җавапкәрликкә, пәқәт һоқуққа хилаплиқ қилишниң барлиқ элемент-лири бар болғандила, тартиду. Йәр қанунини бузғанлиғи үчүн шәхсниң интизамлиқ, мәмурий, гражданлиқ-һоқуқий вә җинаий җавапкәрликкә тартилиши мүмкин. Гражданлиқ-һоқуқий җавапкәрлик чиқимни толуқ 

						Глоссарий

					

				

			

			
				
					•	Бузулған йәрләрни рекультивацияләш — бузулған вә паскинилашқан йәрләрниң һосулдарли-ғини әслигә кәлтүрүш

					•	Йәрни системилиқ түрдә назарәт қилиш — йәр мониторинги үчүн әхбарат мәнбәлири сүпитидә һесаплиниду.

					•	Йәр кадастри — Қазақстан Җумһурийитиниң йәрли-ри, йәр участкилириниң орунлашқан җайи, мәх-сәтлик пайдилиниши, мөлчәри вә чегарилири тоғрилиқ мәлуматлар си-стемисини билдүриду.

					•	Йәрни қоғдаш — йәр ресурслирини утумлуқ пайдилинишқа, экология-лик тәләпләрни сақлашқа қаритилған чарә-тәдбир-ләр системиси.

					•	Йәр қанунини бузуш — җәмийәткә ховуплуқ, һоқуққа қарши, қанунсиз һәрикәт болуп, у сәлбий ақивәтләргә елип кели-диған яки қанун бойичә җазалинидиған ақивәтниң пәйда болуши ховупини туғдуридиған, йәр қануни-ни бузидиған қилмиш.

					•	Йәр һоқуқи җавапкәрли-ги — йәр қанунини буз-ғанлиқ үчүн җаза чари-лири.

				көләмдә төләштин ибарәт. Йәр қанунини бузғанлиқ үчүн шундақла мәхсус, йәр һоқуқи җавапкәрлигигә тартилиду.

					1. Йәр қанунини бузуш чүшәнчисини, тәркивини, түрлирини ениқлаңлар.

					2.	Йәр қанунини бузғанлиқ үчүн юридик җавапкәрлик чүшәнчисини ечип көрси-тиңлар.

					3.	Қачан йәр участкисини мәҗбурий еливелишқа йол қоюлиду? Йәр һоқуқи җавап-кәрлигиниң алаһидиликлирини ениқлаңлар.

					2-дәриҗилик мурәккәп тапшуруқ. Топларға бөлүнүп ишләш 

				1. Өзәңларниң турушлуқ җайиңлардики йәрләр һәққидә биләмсиләр? Қандақ йәр түрлири бар? Йәрни пайдилинишқа вә йәр һалитигә бағлинишлиқ қандақ му-амммилар бар екәнлиги тоғрилиқ видео чүшириңлар. Уни дәристә көрситиңлар. Йәрни қоғдаш үчүн қандақ чариләрни көрүш зөрүрлигини муһакимә қилиңлар.

				2. Д. йәккә турушлуқ өй селиш үчүн өзигә берилгән йәр участкисини автотурақ үчүн уда икки жил пайдиланған. Дөләтлик инспектор һоқуқ бузғанлиқ тоғрилиқ акт түзгән. У кейин бу материални, қанунға хилаплиқ қилип пайдиланған йәр участкисини мәҗбурий түрдә еливелиш үчүн, сотқа әвәткән.

				Д. ниң иш-һәрикитигә һоқуқ җәһәттин баһа бериңлар. Униң иш-һәрикитидә һоқуқни бузуш бәлгүлири барму? Йәрни мәҗбурий еливелиш үчүн қандақ асас-ларни билисиләр? Қараштурулуватқан әһвалда йәрни еливелиш тәртивини ечип көрситиңлар.

				8-бап. Җинаий һоқуқ бузуш түрлири

				§ 21. Җинаий һоқуқ бузушлар классификацияси. Җинаий һоқуқ бузушлар категориясигә бағлинишлиқ җинайәт түрлири. Қәст қилиш объектиға бағлинишлиқ җинайәт түрлири

				Җинаий һоқуқ бузуш — у гражданларниң һоқуқлириға вә әркинликлиригә хилаплиқ қилидиған ховуплуқ, қанунсиз һәрикәттур. Уни қилғанлиқ үчүн җинаий җавапкәрлик йүз бериду. Җинаий һоқуқ бузушларға қарши күришидиған дөләт органлири — у ички ишлар органлири (ИИО), прокуратура, сот вә башқа вакаләтлик дөләт органлири-дур. Елимизниң һоқуқ қоғдаш органлири җинаий һоқуқ бузушларниң алдини елиш профилактикиси, уларни тәргәв қилиш билән шуғуллиниду (21-сүрәт).

						Бу дәристә: җинаий һоқуқ бузушларниң классификациясини қараштуримиз, җинаий һоқуқ бузушлар категориясигә бағлинишлиқ җинайәт түрлирини; шундақла қәст қилиш объектиға бағлинишлиқ җинайәт түрлирини қараштуримиз.

					•	җинаий һоқуқ бузуш

					•	җинайәт

					•	җинаий қилмиш

					•	классификация (тәснифләш)

					•	анчә еғир әмәс җинайәтләр

					•	еғирлиғи оттура дәриҗи-лик җинайәтләр

					•	еғир җинайәтләр

					•	алаһидә еғир җинайәтләр

						Тирәк сөзләр:

				Ички ишлар органлири җәмий-әтлик бехәтәрликни тәминләш мәхситидә төвәндики вәзипиләрни әмәлгә ашуриду: 1) һоқуқ бузуш-ларниң профилактикиси; 2) җә-мийәтлик тәртипни қоғдаш; 3) җи-найәтчиликкә қарши күришиш; 4) җинаий җазалашларни орунлаш; 5) пәвқуладдә вәзийәтләрниң алди-ни елиш, өрт бехәтәрлигини тә-минләш, гражданлиқ мудапийәни уюштуруш.

				Җәмийәткә ховуплиғи вә җазалиниши бойичә җинаий һоқуқ бу-зушлар җинайәтләр вә җинаий қилмишлар дәп бөлүниду (23-схема).

				23-схема

				Немә үчүн җинаий һоқуқ бузушлар классификацияси моҗут? Классификацияләш бирхил җинаий һоқуқ бузушларни системи-лашқа, һоқуқ бузғучиға җазани тоғра бәлгүләшкә мүмкинчиликбериду.

					Хитайда, җинайити үчүн җаза шәклидики, өлүм җазаси, 55 җинайәт түригә қоллинилиду. Наркотикларни тарқитиш вә сақлаш, зорлуқ-зомбилиқлар, селиқ төлимәслик, коррупция, малийә һелигәрликлири в. б. шуниң җүмлисидиндур. Елимиздә өлүм җазасини ада қилишқа мораторий җарий қилинған.

				Җинаий һоқуқ бузуш мисаллирини қараштуримиз (24-схема).

							Җазалаш мәхсити — иҗтимаий адаләтликни әслигә кәлтүрүш, һоқуқ бузғучини түзитиш вә йеңи җинаий һоқуқ бузушларниң алдини елиштур. Қанун шәхскә җисманий азап йәткүзүшни яки инсаний қәдир-қиммитини хорлашни мәнъий қилиду.

							Диққәт бөлүңлар!

							Җәмийәткә ховуплуқ һәрикәт болуп, хелә чоң зиян кәлтүриду

						

					

					
						[image: ]
					

					
						[image: ]
					

					
						
							Җәмийәткә чоң ховуп туғдурмайду, анчә чоң зиян кәлтүрмәйду

						

					

					
						
							Җинаий һоқуқ бузуш түрлири

						

					

					
						
							Җинаий қилмиш

						

					

					
						
							Җинайәт 

					21-сүрәт. ИИО хадиминиңиш җәрияни

				24-схема

				Биринчи мисалда шәхскә хелә чоң зиян йәткүзүлиду, униң әркинлиги чәклиниду. Шуңлашқа бу һәрикәт җинайәт дәп классификациялиниду. Иккинчи әһвалда шәхскә анчә чоң зиян кәлтүрүлмәйду. Шуңлашқа бу һәрикәт җинаий қилмиш дәп классификациялиниду. Лекин һәр икки мисал шәхскә қарши җинаий һоқуқ бузуш болуп һесаплиниду, шәхскә зиян йәткүзиду, буниңдин кейин адәмләр тәғдиригә сәлбий тәсир қилиши мүмкин, умумән җәмийәткиму сәлбий тәсир йәткүзиду.

				Җинайәтниму, җинаий қилмишниму қилиш — бу һоқуқ, әхлақ, мәнавият нормилириға дәхил йәткүзидиған наһайити җиддий, һоқуққа қарши һәрикәттур. Җинаий қилмиш қилинған әһвалда җиддий, сәлбий ақивәтләрниң йүз бериши мүмкин. Мәсилән, җинаий қилмиш қилған шәхс ҚҖ Баш прокуратурисиниң Һоқуқ статистикиси вә мәхсус һесап комитетиниң базисиға киргүзүлиду. Бу келәчәктә, мәсилән шу шәхсниң кәсип таллавелишиға сәлбий тәсир йәткүзүши мүмкин.

				Җинаий һоқуқ бузуш бәлгүлирини қараштуримиз (25-схема).

				25-схема

				Мошу бәлгүләрни айрим қараштуримиз.

				Җәмийәткә ховуплиғи — у җинаий һоқуқ бузуш шәхскә, җәмийәткә, дөләткә хелә чоң зиян йәткүзиду яки йәткүзиши мүмкин демәктур.

				Һоқуққа қарши болуши — у мошу җинаий һоқуқ бузуш Җинаий ишлар кодексида (ҖИК) уттур мәнъий қилинған, униң үчүн җинаий җаза көздә тутулған демәктур.

								Җинаий һоқуқ бузуш мисаллири

							

						

					

					
						
							
								Җинайәт

								↓

								Адәм оғрилаш (ҚҖ ҖИКниң 125-маддиси)

							

						

						
							
								Җинаий қилмиш

								↓

								Ушшақ оғрилиқ (ҚҖ ҖИКниң 187-маддиси)

							Оғрилиқ — башқа бириниң мүлкини йошурун оғрилаш. Мәсилән, өйгә оғрилиққа чүшүш, телефон оғрилаш в. б. (ҚҖ ҖИКниң 188-маддиси, 1-қисим).

							Җинаий һоқуқ бузуш бәлгүлири

				Әйиплик болуш — у җинаий һоқуқ бузған шәхс өз һәрикитиниң қанунсизлиғини чүшинип билди дегән сөз. Әйип — у шәхсниң ғәрәзлик нийәт билән вә еһтиятсизлиқ түрдә қилған һәрикитигә психикилиқ мунасивити. 

				Ғәрәзлик нийәт билән қилған һәрикити үчүн әйип — у шәхсниң қилған һәрикити-ниң қанунсизлиғини чүшәнсиму, бирақ һоқуққа қарши нәтиҗигә йетишкә уттур интилишидур.

				Еһтиятсизлиқ билән қилған һәрикити үчүн әйип — шәхс өз һәрикитиниң қанунсизлиғини вә ховуплиқлиғини чүшиниду, билиду; лекину җинаий һоқуқ бузуш һәрикитини диққәт-сизлик, еһтиятсизлиқ яки бепәрвалиқ билән қилиду вә нәтиҗидә сәлбий ақивәтләр йүз бериду.

				Җазалиниши. Һәрбир җинаий һоқуқ бузғанлиқ үчүн җаза көздә тутулған. Бу, әйиплик шәхс үчүн мәлум бир һоқуқидин айрилиш, санк-ция, мәҗбурлаш чарилири түридә сәлбий, җинаий һоқуқий ақивәтләр йүз бериду дегәнликтур. 

					Ойлиғини үчүн җаза тайинлинамду? Яқ. Қедимий Римда император Юстиниан дәвридә, Рим һоқуқида (қанунда): “Ойлиғини үчүн һечким җазаланмайду” дегән қаидә болған. Лекин шәхсниң ойлиғини һоқуқ бузуш һәрикитигә айланса, у чағда бу һәрикити үчүн җаза бәлгүлиниду.

				Җинаий һоқуқ бузуш һәрикәт қилиштин яки һәрикәтсизликтинму йүз бериши мүмкин. Һәрикәт адәмниң актив җисманий паалийити түридиму йүз бериду. Мәсилән, башқа адәмниң мүлкини ғәрәзлик билән йоқатса яки бузса — һоқуқ бузғучи буни чүшинип, әттәй қилиду. Һәрикәтсизлик (һәрикәт қилмаслиқ) — пассив һәрикәт түри. Буниңда шәхс мәлум бир һәрикәтни қилмайду, лекин у бу һәрикәтни қилиши мүмкин; мәсилән, шәхсниң хизмәт борчини орунлиши яки орунлимаслиғи.

				Җинаий һоқуқ бузушлар категориясигә бағлинишлиқ җинайәт түр-лири. Җәмийәт үчүн ховуплиғи дәриҗисигә бағлинишлиқ җинайәтләр анчә еғир әмәс, еғирлиғи оттура дәриҗилик, еғир вә алаһидә еғир җинайәтләр дәп бөлүниду (ҚҖ ҖИКниң 11-маддиси). 

							Қатиллиқ, йәни қанунсиз, ғәрәзлик билән башқа бир адәмни өлүм һалитигә елип кәлгәнлиги үчүн шәхскә сәккиз жилдин он бәш жилғичә әркинлигидин айриш җазаси тайинлиниду (ҚҖ ҖИКниң 99-маддиси).

						Глоссарий

					

				

			

			
				
					•	Җинайәт — ҚҖ Җинаий ишлар кодекси билән мәнъий қилинған, әң ховуплуқ һәрикәт.

					•	Җинаий қилмиш — анчә чоң зиян кәлтүрмигән, ховуплуқ дәриҗиси чоң әмәс әйиплик һәрикәт.

					•	Классификация — мәлум бир өлчәмләр бойичә һоқуқ бузушларни систе-милаштуруш. Бу һоқуқ бузғучиға җаза чари-сини тоғра бәлгүләшкә мүмкинчилик бериду.

				Һәрбир җинайәт түрини айрим қараштуримиз.

				Анчә еғир әмәс җинайәтләр — чоң зиян кәлтүрмәйдиған, ғәрәзлик билән қилинған һәрикәтләр. Бу җинайәт түри үчүн 2 жилғичә әркин-лигидин айриш җазаси көздә тутулған.

				Һелигәрлик һәрикәтни қараштуримиз (ҚҖ ҖИКниң 190-маддиси). Бу һоқуқ бузушниң мисали сүпитидә үчинчи бир шәхскә кредитни рәсмийләштүрүшни кәлтүрүшкә болиду. Һазирқи дунияда әйнә шундақ һелигәрлик, алдамчилиқ җинайәтләр интайин нурғун йүз бәрмәктә. Шуңлашқа гражданларниң һошияр болуши, каззап-һелигәрләрниң қувлуқлириға алдинип қалмаслиғи лазим.

				2. Еғирлиғи оттура дәриҗилик җинайәт — ғәрәзлик нийәт билән қилинған һәрикәт, униң үчүн 5 жилғичә әркинлигидин айриш җазаси көздә тутулған.

				Бу җинайәт түригә оғрилиқ ятиду. ҚҖ ҖИКниң 188-маддисида оғрилиқ, у башқа адәмниң мүлкини йошурун еливелиш екәнлиги чүшәндүрүлгән. Җәмийәтлик орунларда вә адәмләр көп жиғилған йәрләрдә диққәтчан болуш, һошиярлиқ көрситиш, шәхсий нәрсилирини көздин нери қилмаслиқ — мана мошулар гражданларниң оғрилиқниң алдини елиш үчүн өзини тутушиниң асасий қаидилири болуп һесап-линиду.

				3. Еғир җинайәтләр — ғәрәзлик нийәт билән қилинған еғир қилмиш. Униң үчүн 12 жилғичә әркинлигидин айриш җазаси көздә тутулған. Еғир җинайәтләр категорияси алаһидә диққәтни җәлип қилиду, чүнки мундақ җинайәтләр еғир ақивәтләргә елип келиду яки шундақ ховуп туғдуриду, бәзидә болса түзитиш мүмкин әмәс ақивәтләргә елип кели-ду. Қарақчилиқ, зорлаш охшаш еғир қилмишлар шундақ җинайәтләр болуп һесаплиниду.

						[image: ]
					

					
						
							А. өзиниң дости Б.ниң шәхсий гуванамиси бойичә, йошурун һалда, униңға ейтмай, униң намиға 30 миң тәңгә несийә-кредитни рәсмийләштүргән. Буни билгән Б. полициягә мураҗиәт қилиду. Полиция хадими банктин кредит һөҗҗәтни елип, имза қоюш экспер-тизисини жүргүзүп, җинайәтни паш қилған.

						

					

				

				
					
							Қошумчә әхбарат

						Еғир ақивәтләр дәп немини чүшиниду? Бу бир адәмниң өлүми; икки яки униңдин көп адәмниң өлүми; зиян тартқучиниң яки униң йеқини яки йеқинлириниң өзини-өзи өлтүрүши; бир адәмниң саламәтлигигә еғир зәхмә йәткүзүш; икки яки униңдин көп адәмниң саламәтлигигә еғир зәхмә йәткүзүш; адәмләрниң аммивий ағриши, кесәл жуқтуруши, радиациягә учриши, зәһәрлиниши; аһалиниң саламәтлигиниң вә қоршиған муһит һалитиниң начарлишиши; халимиған һамилдарлиқ в. б.

				4. Алаһидә еғир җинайәтләр — ғәрәзлик нийәт билән қилинған еғир қилмишлар. Улар үчүн 12 жилдин ошуқ қәрәлгә әркинлигидин айриш, өмүрвайәт әркинлигидин айриш яки өлүм җазаси көздә тутулған. Адәм өлтүрүш яки қатиллиқ алаһидә еғир җинайәт болуп һесаплиниду. ҚҖ ҖИКниң 99-маддисиға мувапиқ қатиллиқ дәп башқа адәмни қанунсиз, ғәрәзлик нийәт билән өлтүрүшни ейтиду.

				Қәст қилиш объектиға бағлинишлиқ җинайәт түрлири. Объект түригә мунасивәтлик җинайәтләргә бағлиқ ҚҖ Җинаий ишлар кодек-синиң Алаһидә қисми бапларға бөлүнгән. Бу, бапларда җинаий һоқуқ бузушлар көрситилгән.

				Мәсилән, шәхсниң мүлкини еһтиятсизлиқ билән йоқатса яки зәх-милисә, униң үчүн җавапкәрликни көздә тутидиған ҚҖ ҖИКниң 204-маддиси Мүлүкдарлиққа қарши җинаий һоқуқ бузушлар бабиға орунлаштурулған, (йәни, қәст қилиш объекти — мүлүк).

				Объект түрлири — у бирхил җәмийәтлик мунасивәтләр топи болуп, уларни җинаий қәстликләрдин җинаий ишлар қануни қоғдайду. ҚҖ ҖИКниң Алаһидә қисми объект түрлири бойичә қурулған вә униңдин кейин бөлүмләргә бөлүнгән. Һәрбир бөлүм бирла объект түригә қарши җинайәтләрни бирләштүриду.

				Мәсилән, шәхскә қарши җинаий һоқуқ бузушлар бабида бирла объект түри — адәмгә қарши барлиқ җинайәтләр көрситилгән. 

				Шундақ қилип, җинайәтләр категорияси — җинайәтләрниң җә-мийәткә ховуплиғи характери билән дәриҗисигә бағлиқ бөлүнүшидур.

				Җинайәтләр анчә еғир әмәс, еғирлиғи оттура дәриҗилик, еғир җинайәтләр, алаһидә еғир җинайәтләр дәп бөлүниду.

					1.	Җинайәтләрни категорияләр бойичә түркүмләш немә үчүн зөрүр?

					2.	Еғирлиғи оттура дәриҗилик җинайәтләр тоғрилиқ сөзләп бериңлар.

					3.	Җинайәтләр еғирлиқ дәриҗисигә қарап қандақ пәриқлиниду? 

				
					
						Һәрхил әлләрдә оғрилиқ үчүн қандақ җазалайду? Оғрилиқ үчүн җаза барлиқ заманда қаттиқ болған. Һазир адәмни савап җазалашни БДТ мәнъий қилған вә бу усул наһайити рәһимсиз дәп һесаплиниду, лекин техи аләмдә бу усулни җаза сүпитидә қоллинидиған Сауд Әрәпстани, Иран, Судан охшаш дөләтләр бар. Әрләрниму, аялларниму, һәтта ба-лиларниму шундақ җазалиши мүмкин. Һәтта әң ушшақ оғрилиқ шундақ җазалаш үчүн сәвәп болиду.

							Қарақчилиқ дәп шәхсниң һаятиға яки саламәтлигигә ховуплуқ зомбилиқ билән униң мүлкини тартивелиш мәхситидә һуҗум қилишни ейтиду. Униң еғир ақивәтлири қурал қоллинишқа бағлинишлиқ, чүнки у һәтта адәм өлүмигә елип келиши мүмкин (ҚҖ ҖИКниң 192-маддиси).

					2-дәриҗилик мурәккәп тапшуруқ. Топларға бөлүнүп ишләш. 

				Үч топқа бөлүнүп: оғрилиқ, булаңчилиқ, қарақчилиқ охшаш җинайәтләрни еғирлиқ дәриҗиси бойичә селиштуруңлар. Бу җинайәтләрниң объектини, субъек-тини, объектлиқ, субъектлиқ тәрәплирини ениқлаңлар. Бу җинайәтләр үчүн қандақ санкцияләр көздә тутулған?

					3-дәриҗилик мурәккәп тапшуруқ.

				Мәктәптики камаләт йешиға йәтмигәнләр ишлири бойичә инспектордин интер-вью елиңлар. Мавзуси — “Полиция хадимлири мүлүкдарлиққа қарши җинайәтләр билән қандақ күришиватиду?”. Кейин очуқ дәристә, интерактив тахтини пайдилинип, синипдашлириңларға материални көрситиңлар. Муһакимә өткүзүңлар.

				§ 22. Шәхскә қарши җинаий һоқуқ бузушлар. Аилигә вә камаләт йешиға йәтмигәнләргә қарши җинаий һоқуқ бузушлар

				Шәхскә қарши җинаий һоқуқ бузуш-лар — бу адәмниң һаятиға, саламәтлигигә, әркинлигигә зиян, шәни вә қәдир-қиммитигә нуқсан йәткүзүшкә қаритилған қанунсиз әйиплик һәрикәтләр.

				Шәхскә қарши җинаий һоқуқ бузуш тәркивиниң элементлири. Адәмниң бе-васитә өзи объект болуп һесаплиниду. Объектқа қарши тәрәпниң һәрикитиму, һәрикәтсиз болушиму җинаий һоқуқ бу-зуш болуп һесаплиниду. Мундақ һәрикәт пәқәт җисманий тәсир қилиштинла әмәс, бәлки психикилиқ тәсир йәткүзүштин (мә-силән, қорқутуш) ибарәт. 16 яшқа киргән җисманий, әқли-һоши җайида шәхсләр субъект болуп һесаплиниду. Җинаий һоқуқ бузушниң субъектлиқ тәрипи — бу беваситә яки қисмән ғәрәзлик нийәт түридики әйип (һәрикәт) шәклидур. 

				ҚҖ Җинаий ишлар кодексида шәхскә қарши җинаий һоқуқ бузушниң һәрхил 33 тәркиви көздә тутулған:

				Шәхсниң һаятиға қарши: қатиллиқ, өзини-өзи өлтүрүш һалитигичә йәткүзүш, еһтиятсизлиқ билән өлтүрүп қоюш; қийнаш; қорқутуш в. б.

						Бу дәристә: шәхскә, аилигә вә камаләт йешиға йәтмигәнләргә қарши җинаий һоқуқ бузушларни қараштуримиз.

					•	шәхс

					•	шәхскә қарши җинаий һоқуқ бузушлар

					•	аилигә вә өсмүрләргә қарши җинайәтләр

						Тирәк сөзләр:

					•	Саламәтликкә еғир зәхмә йәткүзүш — адәмниң һаяти үчүн ховуплуқ, униң саламәтлигигә зәхмә йәткүзүш яки көрүштин, сөзләштин, аңлаштин яки башқа әзасидин айрилишқа елип кәлгән башқа нуқсан кәлтүрүш.

					•	Саламәтликкә еғирлиғи оттура дәриҗилик зәхмә йәткүзүш — адәмниң һаяти үчүн ховуплуқ әмәс, 21 күндин ошуқ саламәтли-гидә нуқсанларни пәйда қилған яки умумий әмгәк қабилийитидин айрилишқа (кам дегәндә үчтин бир қисминиң) елип кәлгән адәм саламәтлигигә зиян кәлтүрүш.

				Саламәтлигигә қарши: саламәтлигигә зиян кәлтүрүш, җинислиқ (венериялиқ) кесәл жуқтуруш, ВИЧ кесилини жуқтуруш в. б.

				Һаяти билән саламәтлигигә хәтәр туғ-дуридиған: бемарға ярдәм көрсәтмәслик, ғәмхорлуқ қилиш вәзипилирини орунлима-стин сүйистимал қилиш в. б.

				Шәхсий әркинлигигә қарши: әркинлигидин қанунсиз айриш, адәм оғрилаш, психиатрия ағриқханисиға қанунсиз ятқузуш, гәрүгә елиш.

				Шәхсниң шәни билән қәдир-қиммитигә қарши: ялихорлуқ, тиббий мәхпийәттин ибарәт мәлуматларни ашкарилап қоюш в. б.

					Һечкимниң уруп-қийнашларға, адәмниң қәдир-қиммитини берәһим хорлайдиған муамилигә яки җазалинишқа дучар болмаслиғи лазим.

				Қатиллиқ еғир вә җәмийәткә ховуплуқ җинайәт болуп һесаплиниду (ҚҖ ҖИКниң 99-маддиси). Қатиллиқ қилиш вақтидики һәрикәтләр адәттә адәмниң организмиға җисманий тәсир қилиштин ибарәт вә бу адәм өлүмигә елип келиду (җараһәтләш, боғуш, зәһәрләш). Төвәндә қатиллиқ тәркивиниң элементлири көрситилгән (26-схема).

				26-схема

				Аилигә вә өсмүрләргә қарши җинаий һоқуқ бузушлар. Җинаий ишлар гражданларниң һоқуқлирини ховуплуқ қәст қилишлардин қоғдайду. Адәмниң һаяти асасий қәдрийәт болуп һесаплиниду. ҚҖ Конституциясиниң 27-маддисида: “Нека вә аилә, анилар, ати-лар вә балилар дөләт һимайисидә туриду” дәп бәкитилгән. Һимайә 

							Адәмниң һаяти

						

					

					
						
							Субъект 

							14 яшқа киргән җисманий шәхс

							Объектқа қарши тәрәп

							Қатиллиқ һәрикәт арқилиқму, һәрикәт қилмаслиқ арқилиқму йүз бериши мүмкин. Паал һәрикәт — җараһәтләш, зәһәрләш яки психикилиқ тәсир қилиш.

						

					

					
						
							Субъектлиқ тәрипи 

							Ғәрәзлик нийәттә әйиплик болуш билән тәриплиниду. Шәхс, нәтиҗидә башқа адәм өлгән һәрикәтни қил-ғанлиғини билиду, чүшиниду, лекин мошундақ ақивәтниң болуши мүмкин екәнлигини яки муқәррәр болушни билиду яки шуни халайду.

							“Қатиллиқ” җинайитиниң тәркиви (ҚҖ ҖИК. 99-мадда)

						Глоссарий

					

				

			

			
				
					•	Саламәтликкә йеник зиян йәткүзүш — нәтиҗи-сидә саламәтлигиниң қисқа вақитлиқ болмас-лиғи (21 күндин ошуқ әмәс) яки умумий әмгәк қабилийитиниң болмас-лиғи (кам дегәндә ондин бир қисими).

				қилиш васитилириниң бири җинайәтләрдин һоқуқий қоғдаш бо-луп һесаплиниду. Дөләт камаләт йешиға йәтмигәнләргә вә аилә мунасивәтлиригә қәст қилидиған җинаий һоқуқ бузушларға қарши қанун васитилири билән күришиду.

				Аилигә вә камаләт йешиға йәтмигәнләргә қарши җинайәтләр — аилиниң вә өсмүрләрниң мәнпийәтлиригә қәст қилидиған җәмийәткә ховуплуқ һәрикәтләр. Барлиқ мошу җинаий һоқуқ бузушлар ҚҖ ҖИКниң 2-бабида көрситилгән (“Аилигә вә өсмүрләргә қарши җи-найәтләр”).

				Өсмүрни җәмийәткә қарши һәрикәтләргә җәлип қилиш охшаш җинаий һоқуқ бузушни қараштуримиз. 27-схемида мошу һоқуқ бузуш тәркивиниң элементлири көрситилгән.

				27-схема

							Мисал

							10 яшлиқ қиз вокзалда һәр күни өткән-кәчкәндин ахча сорап тиләмчилик қилип жүргән. Полиция хадимлири шундақ ахча тепиш усулини қизниң аниси ой-лап тапқанлиғини ениқлиди вә уни ҚҖ ҖИКниң 133-маддиси бойичә әйиплик дәптапти.

							“Камаләт йешиға толмиған өсмүрни җәмийәткә ят һәрикәтләр қилишқа тартиш” бойичә җинаий һоқуқ бузушниң тәркиви (ҚҖ ҖК ниң 133-маддиси)

						

					

					
						
							Субъект 

							16 яшқа толған әқил-еси дурус шәхс

						

					

					
						
							Субъектлиқ тәрәп

							яшанған адәмниң иш-һәрикәтлиридә беваситә ғәрәзлик нийәт болиду. У өз һәрикитиниң җәмийәткә хәтәрлик характерини чүшиниду вә униң җә-мийәткә ховуплуқ ақивәтлирини билиду

						

					

					
						
							Объект 

							камаләт йешиға толмиған балиниң сағлам мәнивий вә җисманий тә-рәққияти

						

					

					
						
							Объектқа қарши тәрәп

							камаләт йешиға толмиғанларни һәрхил вәдиләр бериш, алдаш, қорқутуш яки башқа усул билән җинаий иш-һәрикәт қилишқа тартиш һәрикити. 

							Қошумчә әхбарат

						Бир мунчә маддиларни көрситимиз.

						ҚҖ ҖИКниң 132-маддиси. Өсмүрни җинаий һоқуқ бузушларға җәлип қилиш.

						ҚҖ ҖИКниң 133-маддиси. Өсмүрни җәмийәткә қарши һәрикәтләргә җәлип қилиш.

						ҚҖ ҖИКниң 140-маддиси. Өсмүрни тәрбийиләш бойичә вәзипилирини орунлимаслиқ.

						ҚҖ ҖИКниң 141-маддиси. Балиларниң һаяти вә саламәтлиги бехәтәрлигини тәминләш бойичә вәзипилирини тегишлик орунлимаслиқ.

				Өсмүрни тәрбийиләш бойичә өз вәзиписини орунлимаслиқ охшаш җинаий һоқуқ бузушни қараштуримиз. 28-схемида мошу җинайәт тәр-кивиниң элементлири көрситилгән.

				28-схема

							Мисал

							Б. өсмүр балисини тәрбийиләш вәзиписини орунлимиғанлиғи үчүн ҚҖ ҖИКниң 140-маддиси бойичә сотланди (балини ач қалдурған, санитария нормилирға мас әмәс еғир шараитта тутқан).

						

					

				

				Кичик бала, өсмүрләрниң қаңғирип жүрүши, тиләмчилик қилиши бәзи бирлиригә ховуплуқ һадисиләр әмәстәк билиниду. Лекин нәқ балиларни, өсмүрләрни сәлбий һаят тәрзигә җәлип қилиш пат-патла җинайәт қилиш башланмиси болуп һесаплиниду. Уларни җинайәт қилишқа көндүрүш усуллири һәрхил — махташ, алдаш, қорқутуш болуши мүмкин.

				Шәхсниң балилиқ чағдин шәкиллиниши аилиниң сағлам шараит-лириға бағлинишлиқ. Шәхсни қоғдаш мәсилиси аиләвий мунасивәт-ләрни қоғдаш, шу җүмлидин һоқуқ васитилири арқилиқ қоғдаш мәсилиси билән зич бағлинишлиқтур.

				Шундақ қилип, аилигә вә өсмүрләргә қарши җинайәтләр — җә-мийәткә ховуплуқ, аилиниң вә шундақла өсмүрниң мәнпийәтлиригә 

							Мисал

							24 яшлиқ А. ниң турақлиқ иш орни болмай, дайим ахчиға муһтаҗ еди. У бир күни оғрилиқ қилмақчи болди. Униң үчүн өзиниң хошниси өсмүр Б. ни форточка арқилиқ башқа бириниң өйигә оғрилиққа чүшүшкә көндүрүшкә башлиди. А. оғрилиқ қилғанлиғи вә өсмүрни җинаий һоқуқ бузушқа җәлип қилғини үчүн җинаий җавапкәрликкә тартилди.

							Объект 

							камаләт йешиға толмиғанларниң мәнпийәтлирини қоғдаш үчүн дөләт орнатқан җәмийәтлик мунасивәтләр. Бу өсмүрниң сағлам җисманий вә психикилиқ тәрбийисигә бағлиқ мәнпийәтләр.

						

					

					
						
							Субъект 

							ата-анилар вә беқивалғучилар яки 16 яшқа толған, әқил-еси орнида башқа адәмләр, җүмлидин муәллимләр вә башқиму билим бериш мәһкимисиниң хизмәтчилири.

							Объектқа қарши тәрәп

							ата-аниларниң балини беқиш вә тәрбийиләшкә бағлиқ өз вәзипи-лирини орунлимаслиғи вә өсмүргә берәһим болуши.

						

					

					
						
							Субъектлиқ тәрипи 

							Балиға зулум көрситишкә қаритилған беваситә ғәрәзлик нийәт. Гунакар ка-маләткә толмиған балиға мунасивәтлик өз һәрикитиниң зулум екәнлигини билиду, шундақла униңға мошундақ мунасивәттә болушни халайду. 

						

					

					
						
							“Камаләт йешиға толмиғанни тәрбийәләш бойичә мәҗбурийәтләрни иҗра қилмаслиқ” җинаий һоқуқ бузуш тәркиви (ҚҖ ҖИКниң 140-маддиси)

				қәст қилидиған һәрикәтләрдур. Бу җинайәтләр җәмийәт үчүн хәтәрлик, чүнки өсмүрләрниң мәнивий, психикилиқ, җисманий өсүп йетилиши асасини вә аилиниң мәнавият негизини бузиду. Җинаий қәст қилишниң асасий объекти — өсмүр вә аилә. 

					1.	Шәхскә қарши җинаий һоқуқ бузуш түрлирини атаңлар. Шәхскә қарши җинайәт-ләргә йол қоймаслиқ үчүн дөләт, җәмийәт дәриҗисидә қандақ профилактика чарилирини жүргүзүш керәк?

					2.	“Нека, аилә, анилар, атилар вә балилар дөләт һимайисидә туриду” дегән ибарини қандақ чүшинисиләр? Бала тәрбийиси һәққидә пикирлириңларни ейтиңлар.

					3.	Аилигә қарши җинайәтләрни өсмүрләргә қарши җинайәтләр билән селиштуруңлар вә өз ой-пикирлириңларни ейтиңлар.

					1-дәриҗилик мурәккәп тапшуруқ. Топларға бөлүнүп ишләш.

				Синипта “Адәмни яхши нийәт билән оғрилап кетишкә боламду?” — мавзусида муназирә жүргүзүңлар. Мәсилән, некалишиш үчүн оғрилап кетишкә боламду? — дегән мәсилиниму қараштуруңлар. Синипниң бир қисми әнъәнә вә урп-адәтләрни сақлаш лазимлиғи мәвқәсидә туруп, некалишиш үчүн қиз оғрилашқа иҗабий қарайду. Оқуғучиларниң иккинчи қисми қиз оғрилашни (елип қечишни) җинаий ишлар һоқуқи мәвқәсидин адәм оғрилаш дәп баһалиди. Мошу вәзийәтни муһакимә қилиңлар. ҚҖ Конституция билән Җинаий ишлар кодексиға тайинип, хуласә чиқириңлар.

					3-дәриҗилик мурәккәп тапшуруқ. Җүп болуп ишләш

				17 яшлиқ 11-синип оқуғучиси А. мәктәп командисида футбол ойнап, еһтиятсизлиқ билән башқа оқуғучиға йеник зиян йәткүзиду. А.ниң һәрикитини җәмийәткә ховуплуқ вә қанунсиз дәп баһалашқа боламду? А. җинаий җавапкәрликкә тартиламду? 

				§ 23. Адәм вә гражданниң конституциялик вә башқа һоқуқлири билән әркинликлиригә қарши җинаий һоқуқ бузушлар. Дөләтниң конституциялик түзүм асаслириға вә бехәтәрлигигә қарши җинаий һоқуқ бузушлар

				Адәмниң (гражданниң) конституци-ялик һоқуқлири вә әркинликлири. ҚҖ Конституцияси адәм үчүнму, шундақла умумән җәмийәт үчүнму интайин муһим вә әһмийәтлик һоқуқлар билән әркинлик-ләрни бәкиткән. Асасий һоқуқлар билән әркинликләрни дөләт пәқәт етирап қилип-ла қалмай, бәлки дөлитимизниң моҗут болушиниң зөрүр шәрти сүпитидә һимайә қилиду. Конституциялик һоқуқлар вә әр-

						Бу дәристә: адәм вә гражданниң конституциялик вә башқа һоқуқлири билән әркинликлиригә қарши җинаий һоқуқ бузушларни вә дөләтниң конституциялик түзүмигә вә бехәтәрлигигә қарши җинаий һоқуқ бузуш алаһидиликлирини қараштуримиз.

					•	Конституциялик һоқуқлар вә әркинликләр.

					•	турушлуқ өйниң дәхилсиз-лиги

					•	тәң һоқуқлуқ

					•	дөләткә хаинлиқ қилиш

					•	шпионаж

					•	сепаратизм

					• диверсия

					• экстремизм

						Тирәк сөзләр:

					

				

			

		

	
		
			
				109

			

		

		
			
				кинликләр шәхсниң һоқуқий мәртивисиниң асаси болуп һесаплиниду. Улар һәммә үчүн тәң вә бирпүтүндур.

				ҚҖ ҖИКниң үчинчи бабида адәмниң конституциялик һоқуқлири билән әркинликлиригә қарши җинаий һоқуқ бузуш түрлири көрситил-гән. Улар ҚҖ Конституциясидә җакаланған гражданларниң һоқуқ-лири билән әркинликлиригә қәст қилидиған җәмийәткә ховуплуқ һәрикәтләрдур.

				“Иш ташлашқа қатнишишқа яки иш ташлашқа қатнашмаслиққа мәҗбурлаш” тоғрилиқ ҚҖ ҖИКниң 157-маддисини қараштуримиз. ҚҖ Конституциясиниң 24-маддисида адәмниң қанунда бәлгүләнгән рухсәт қилишни пайдилинип шәхсий вә коллективлиқ әмгәк давасини қилиш һоқуқи, җүмлидин иш ташлаш һоқуқи етирап қилиниду. Бу, һәрбир адәм иш ташлашқа қатнишиш яки қатнашмаслиқ тоғрилиқ қарарни өзи қобуллайду дегән сөз.

				29-схема

				“Турушлуқ өй дәхилсизлигини бузуш” тоғрилиқ 149-маддини қараш-туримиз. ҚҖ Җинаий ишлар-процессуаллиқ кодексиниң (ҚҖ ҖИПК) нормилириға мувапиқ, турушлуқ өй дәп, бир яки бирнәччә шәхс вақитлиқ яки турақлиқ туруш үчүн бәлгүләнгән өйни яки қурулушни ейтиду. Шу җүмлидин, өзиниң яки иҗаригә алған пәтирләрни, өйләрни, 

							Объект 

							Адәмниң шәхсий вә коллективлиқ әмгәк давалирини қилиш һоқуқи. Буниңда қанунда рухсәт қилинған усулларни, шу җүмлидин иш ташлаш һоқуқини пайдилиниду.

						

					

					
						
							Субъект 

							Лавазимлиқ шәхс һәм 16 яшқа киргән, әқли-һоши җайида җисманий шәхс

						

					

					
						
							Объектқа қарши тәрәп 

							Өзиниң хизмитидин пайдилинип яки күч қоллиниш, яки қорқутуш арқилиқ иш ташлашқа қатнишишқа яки қануний иш ташлашқа қатнашмаслиққа мәҗ-бурлаш һәрикәтлири

						

					

					
						
							Субъектлиқ тәрипи 

							Уттур ғәрәзлик нийәт түридики әйип.

						

					

					
						
							“Иш ташлашқа қатнишишқа яки иш ташлашқа қатнашмаслиққа мәҗбурлаш” җинаий һоқуқ бузуш тәркиви ( ҚҖ ҖК ниң 157-маддиси)

						

					

				

				
					
							Қошумчә әхбарат

						Бәзибир маддиларни атап көрситимиз:

						148-мадда. Хәт-чәк, телефонда сөзлишиш, почта, телеграф яки башқа хәвәрләр мәхпийитигә қанунсиз хилаплиқ қилиш.

						149-мадда. Турушлуқ өй дәхилсизлигини бузуш.

						157-мадда. Иш ташлашқа қатнишишқа яки иш ташлашқа қатнашмаслиққа мәҗбурлаш.

				бағ өйини, меһманхана бөлмисини, каютини; уларға улап селинған веранда, терраса, галерея, балконларни турушлуқ җай дәп һесаплайду (22-сүрәт).

				Мошу җинаий һоқуқ бузушниң тәркивини қараштуримиз (30-схема).

				30-схема

				Һечкимниң өйдә яшаватқанларниң рухситисиз өйгә киришкә һоқуқи йоқ. Өйгә пәқәт қанунда бәлгүләнгән тәртиптә, пәқәт компетентлиқ дәләт органлириниң хадимлирила мәхсус рухсәт билән кирәләйду. Башқа һәрқандақ әһвалда өйдә яшайдиғанлар башқиларниң турушлуқ өйгә қанунсиз киришигә тосалғулуқ қилалайду. Полиция хадимлири өй егилириниң разилиғи билән яки тәргәв судьясиниң санкцияси билән өйни қарап чиқалайду.

				Шуниң билән бир вақитта ҚҖниң күчкә егә қанунида гражданларниң өйигә, уларниң әркидин қәтъий нәзәр, қануний кириш имканийити көздә тутулған. Бу күтүлмигән пәвқуладдә һаләтләрдә: өрт, газ-су билән тәминләш системисидики вә электр, канализация тармақлиридики авария вақтида мүмкиндур.

							Б. пәтир егиси Е.ниң әркигә қарши, уни иштирип, уримән дәп попуза қилип, өйгә кирип кәткән. Өй егиси кочиға жүгрәп чиқип, полиция хадимлирини чақириду. Улар Б. ни тутти. Мошу мисал турушлуқ өйниң дәхилсизлигиниң бузулушини әкис әттүриду.

								“Турушлуқ өйниң дәхилсизлигини бузуш” тоғрилиқ җинаий һоқуқ бузушниң тәркиви (ҚҖ ҖИК ниң 149-маддиси)

							

						

					

					
						
							Объект 

							Турушлуқ өйниң дәхилсизлиги бойичә конституциялик һоқуқи

						

					

					
						
							Субъект 

							16 яшқа киргән әқли-һоши җайида шәхс

						

					

					
						
							Объектқа қарши тәрәп 

							Турушлуқ өйдә яшайдиған шәхсниң әркигә қарши өйгә қанунсиз кириш.

						

					

					
						
							Субъектлиқ тәрипи 

							Уттур ғәрәзлик нийәт түридики әйип билән тәриплиниду. Йәни, башқисиниң өйигә қанунсиз бесип кириштин ибарәт

				Дөләтниң конституциялик түзүм асас-лириға вә бехәтәрлигигә қарши җинаий һоқуқ бузушлар Қазақстан Җумһурийити Җинаий ишлар кодексиниң бәшинчи бабида көрситилгән. Қазақстан Җумһурийитиниң конституциялик түзүми — у дөләт һимайә қилидиған җәмийәтлик мунасивәтләр, қәд-рийәтләр системиси. Бу мунасивәтләрниң мәркизидә адәм, униң һаяти, һоқуқлири, әркинликлири туриду. Шундақла Қазақстан Җумһурийити территориясиниң суверен-лиғи вә пүтүнлиги, җәмийәт билән дөләтниң бехәтәрлиги шундақ қәдрийәт болуп һесапли-ниду. Бехәтәрлик дәп шәхс, җәмийәт вә дөләт мәпийәтлириниң ички вә ташқи ховуп-лардин һимайә қилиниши һалитини ейтиду.

				Асасий бехәтәрлик объектлири: дөләтниң конституциялик түзүми, суверенлиғи, муда-пийә қабилийити вә территория пүтүнлиги вә адәмниң һоқуқлири, әркинликлири.

				Әлниң бехәтәрлигини тәминләшниң әң муһим йөнилишлириниң бири дөләтниң конституциялик түзүмигә вә бехәтәрлигигә қарши җинаий һоқуқ бузушларға қарши күришиш болуп һесаплиниду.

				Бу җинаий һоқуқ бузушларниң объектқа қарши тәрипи паал һәри-кәтләр шәклидә ипадилиниду. Субъектлиқ тәрәп — ғәрәзлик нийәт шәкли-дики әйип. Субъектлар — 16 яшқа киргән җисманий шәхсләр. Қазақ-стан Җумһурийитиниң Тунҗа Президенти — Әлбешиниң һаятиға вә Қазақстан Җумһурийити Президентиниң һаятиға қәстлик қилса, 14 яшқа киргән субъектларму җавапкәрликкә тартилиши мүмкин. 

				Дөләткә хаинлиқ қилиш — Қазақстан Җумһурийити гражданиниң һоқуққа қарши ғәрәзлик нийәттики һәрикити. Бу җинайәтниң тәр-кивини қараштуримиз (31-схема).

				
					
							Қошумчә әхбарат

						Шундақ характердики бир мунчә җинаий һоқуқ бузушларни атап көрситимиз:

						Дөләткә хаинлиқ қилиш (ҚҖ ҖИКниң 175-маддиси);

						Шпионаж (ҚҖ ҖИКниң 176-маддиси);

						Қазақстан Җумһурийитиниң Тунҗа Президенти — Әлбешиниң һаятиға қәстлик қилиш (ҚҖ ҖИКниң 177-маддиси);

						Экстремистик топни қуруш, башқуруш яки униң паалийитигә қатнишиш (ҚҖ ҖИКниң 182-маддиси);

						Аммивий әхбарат васитилиридә экстремистик материалларни елан қилиш (ҚҖ ҖИКниң 183-маддиси).

						Глоссарий

					

				

			

			
				
					•	Адәмниң конституция-лик һоқуқ вә әркинлик-лири — бу Конституциядә бәкитилгән иш-һәрикәт қилиш имканийити.

					•	Турушлуқ өйниң дә-хилсизлиги — өйдә яшайдиған шәхсләрниң әркигә қарши һечкимниң униңға кириш һоқуқи йоқлуғини көрситидиған принцип.

					•	Тәң һоқуқлуқ — у шун-дақ принципки, униңға бенаән һәммә қанун вә сот алдида баравәр вә һәрбир адәм тәң имканийәтләргә егә вә мәжбурийәтлирини орунлиши лазим.

				31-схема

							Мисал

							Наһийәләр ара сот икки геологни Вәтәнгә хаинлиқ қилғанлиғида әйипләп, узақ муддәткә әркинлигидин айриш һөкүмини чиқарди. Сот геологларни чәт әл гражданлириға мәхпий һөҗҗәтләрни бәргән дәп әйиплиди. Бу һөҗҗәтләрдә әлниң ихтисадий бехәтәрлигигә дәхил йәткүзидиған әхбарат болған.

						

					

				

				Шпионаж — дөләт мәхпийитини тәшкил қилидиған мәлуматларни чәт дөләткә бериш, шундақла чәт дөләткә бериш мәхситидә шундақ мәлуматларни жиғиш, оғрилаш яки сақлаш. Бу җинайәтниң җәмийәткә ховуплуғи шуниңдин ибарәтки, дөлитимизниң егидарчилиғидин муһим дөләт мәхпийәтлири сиртқа кетиши мүмкин.

				Дөләткә хаинлиқ қилишниң шпионаждин пәрқи субъекттин ибарәт. Дөләткә хаинлиқ қилиш субъекти ҚҖ граждани болуп һесаплиниду, шпионаж субъекти болса — чәт әл граждани яки гражданлиғи йоқ шәхс (32-схема).

				32-схема

							Объект 

							ҚҖниң ташқи бехәтәрлиги вә суве-ренитети

						

					

					
						
							Субъект 

							Қазақстан Җумһурийитиниң 16 яшқа киргән граждани

						

					

					
						
							Объектқа қарши тәрәп

							Қураллиқ тоқунуш вақтида дүшмән тәрәпкә өтүп кетиш; шпионаж; чәт дөләткә, хәлиқара яки чәт әл тәшки-латиға дөләтниң мәхпийитини бериш.

						

					

					
						
							Субъектлиқ тәрипи

							Ғәрәзлик нийәттә болуши билән тә-риплиниду, йәни шәхс қанунсиз һәри-кәт қилиду, ҚҖниң миллий мәнпий-әтлиригә зиян кәлтүриватқанлиғини билиду вә мошундақ зиянниң болу-шини халайду.

							“Дөләткә хаинлиқ қилиш” җинайитиниң тәркиви (ҚҖ ҖИК ниң 175-маддиси)

							Объект 

							ҚҖниң миллий мәнпийәтлири, ташқи бехәтәрлиги вә суверенлиғи

						

					

					
						
							Cубъект 

							16 яшқа киргән чәт әл граждани яки гражданлиғи йоқ шәхс

							Объектқа қарши тәрәп

							Дөләт мәхпийитини тәшкил қилидиған мәлуматларни чәт дөләткә, хәлиқара яки чәт әл тәшкилатиға бериш мәхси-тидә жиғишқа, оғрилашқа яки сақлаш-қа бағлинишлиқ чәт дөләтниң мәхсус хизмәт орунлириниң тапшуруғи бойи-чә, шундақла шәхсий тәшәббуси бойи-чә қилинған һәрикәтләр.

						

					

					
						
							Субъектлиқ тәрипи

							Уттур ғәрәзлик нийәт вә мәхсәтниң болуши, йәни дөләт мәхпийитини тәшкил қилидиған мәлуматларни чәт дөләткә, чәт әл тәшкилатиға яки уларниң вәкиллиригә бериш

						

					

					
						
							“Шпионаж” җинайитиниң тәркиви (ҚҖ ҖИК ниң 176-маддиси)

				Экстремизм — у әшәддий көзқарашларни вә чариләрни яқлаш, һакимийәт орунлириға беқинмаслиққа чақириш, тәртипсизликләрни иғва қилиш, гражданлиқ беқинмаслиқ, тер-рорлуқ һәрикәтләр, партизанлиқ уруш усул-лиридур. Экстремизм диний һәрикәт сүпи-тидиму квалификациялиниши мүмкин (әгәр бу һәрикәтләр мәлум бир диний етиқатқа бағлинишлиқ болса).

				Экстремистик һәрикәтләр терроризмға чәмбәрчас бағлинишлиқтур. Террорлуқ һәри-кәт һәрқандақ дөләт ичидила әмәс, бәлки пүткүл хәлиқара бирләшмидә сәлбий инкас пәйда қилмақта. Террорлуқ һәрикәтләрни һәрхил усуллар билән әмәлгә ашуриду.

				Терроризм — у күч қоллиниш, зорлуқ-зомбилиқ идеологияси; күч қоллиниш вә башқа җинаий һәрикәтләрни қилиш яки шундақ һәрикәтләрни қилиш попузиси арқилиқ дөләт органлири қобуллиған қарарларға тәсир қилиш әмәлиятидур. Терроризмниң мәхсити — аһали арисида қорқунуч пәйда қилиш; шәхс, җәмийәт вә дөләткә зиян йәткүзүш; һакимийәткә яки мәлум бир сәясий лидерларға, улар жүргүзүватқан сәясәтни өзгәртиш мәхситидә, қисим көрситиш. Терроризмниң шәкиллири: сәясий, милләтчилик вә диний.

				Шундақ қилип, адәм вә гражданниң конституциялик һоқуқлири билән әркинликлиригә қарши җинаий һоқуқ бузушлар, ҚҖ Консти-туциясидә җакаланған гражданларниң һоқуқлири билән әркинликлиригә қәст қилидиған җинаий ишлар қанунида көздә тутулған җәмийәткә ховуплуқ һәрикәтләрдин ибарәт.

				Дөләтниң конституциялик түзүминиң асаслириға вә дөләтниң бехәтәрлигигә қарши җинайәтләр — җәмийәткә ховуплуқ алаһидә еғир қилмишлардин ибарәт. Улар конституциялик түзүмниң сәясий асаслириға, ташқи бехәтәрлигигә, территория пүтүнлигигә, ихтисадий бехәтәрлигигә вә мудапийә қабилийитигә зиян йәткүзүшкә қаритилған.

					1.	Конституциялик түзүмгә қарши қандақ җинаий һоқуқ бузуш түрлирини билдиңлар?

					2.	Дөләткә хаинлиқ қилиш билән шпионажниң пәрқи немидин ибарәт?

					3.	Терроризм вә униң дөләт үчүн ховупи тоғрилиқ өз ой-пикирлириңларни ейтиңлар.

					3-дәриҗилик мурәккәп тапшуруқ.

				“Қизил дәриҗә” сериалини (Қазақстан, 2018-ж.) көрүңлар. Киносюжетиниң мәркизидә — мәхсус хизмәт орунлириниң вә Нур-Султанда теракт тәйярлаватқан диний экстремистик топниң бир-биригә қарши туруши. Баш қәһриманларниң һәрикәтлирини муһакимә қилиңлар. Адәм үчүн қандақ қәдрийәтләр әң муһим? Өз сепигә яшларни тартиш үчүн террорчилар қандақ усулларни қоллиниду? Экстремизмға, терроризмға қандақ қарши туруш һәққидә ойлиниңлар. 

					•	Конституциялик түзүм — дөләт һимайә қилидиған иҗтимаий, ихтисадий, сәясий-һоқуқий мунасивәтләр системиси.

					•	Шпионаж — чәт дөләткә, хәлиқара яки чәт әл тәш-килатиға яки уларниң вәкиллиригә дөләт мәх-пийитини тәшкил қилиди-ған мәлуматларни бериш.

					•	Экстремизм — әшәддий көзқарашларни вә тәсир қилиш усуллирини яқлаш.

					•	Терроризм — адәмләргә қарши күч яки берәһим һәрикәтләрни қоллиниш.

				§ 24. Мүлүккә қарши җинаий һоқуқ бузушлар.Ихтисадий паалийәт саһасидики җинаий һоқуқ бузушлар

				Мүлүккә қарши җинаий һоқуқ бузуш-лар. ҚҖ Конституциясиниң 6-маддиси-да дөлитимиздә хусусий вә дөләт мүлки етирап қилиниду вә тәң дәриҗидә һимайә қилиниду дәп бәкитилгән. Мүлүк һоқуқи шәхсниң әң муһим иҗтимаий һоқуқиниң бири болуп һесаплиниду. ҚҖ Җинаий иш-лар кодексиниң 6-бабида мүлүккә қарши җинаий һоқуқ бузуш түрлири көрситилгән.

				Ушшақ оғрилиқ, булаңчилиқ, оғрилиқ, қарақчилиқ, һелигәрлик охшаш җинаий һоқуқ бузушлар әң көп учришиду. Әнди уларни қараштуримиз.

				Ушшақ оғрилиқ — у анчә көп әмәс миқдарда башқа бириниң мүлкини оғрилаш, еливелиш яки талан-тараҗ қилиш. Тәшкилатниң нәрқи он айлиқ һесап көрсәткүчидин ашмайдиған мүлки яки җисманий шәхсниң нәрқи икки айлиқ һесап көрсәткүчидин ашмайдиған мүлки анчә көп әмәс миқдар болуп һе-саплиниду.

				Оғрилиққа хас бәлгү — йошурун түрдә мүлүкни еливелиш усули. Мүлүкни йошурун еливелишни квалификацияләш үчүн, мүлүкни байқатмай елиш йүз бериши зөрүр (23-сүрәт).

				
					
							Қошумчә әхбарат

						Мүлүккә қарши җинаий һоқуқ бузушларниң бәзибир түрлирини атап көрситимиз:

						ҚҖ ҖИКниң 187-маддиси — Ушшақ оғрилиқ

						ҚҖ ҖИКниң 188-маддиси — Оғрилиқ

						ҚҖ ҖИКниң 190-маддиси — Һелигәрлик

						ҚҖ ҖИКниң 191-маддиси — Булаңчилиқ

						ҚҖ ҖИКниң 192-маддиси — Қарақчилиқ

						ҚҖ ҖИКниң 194-маддиси — Қорқутуп, попуза қилип елиш

						ҚҖ ҖИКниң 202-маддиси — Башқа бириниң мүлкини ғәрәзлик нийәт билән йоқи-тиш яки бузуш.

						Бу дәристә: мүлүккә қарши җинаий һоқуқ бузушлар алаһидиликлирини вә ихтисат саһасидики җинаий һоқуқ бузушларни қараштуримиз.

					•	оғрилиқ

					•	булаңчилиқ

					•	қарақчилиқ

					•	һелигәрлик

					•	ихтисадий җинайәтләр

					•	ихтисаттики җинайәт

				

			

			
				
					[image: ]
				

				
					
						Тирәк сөзләр:

					23-сүрәт. Оғрилиқ

				Бу муһим! Башқа бириниң йоқалған мүлкини тепивелип өзигә алса яки тәсадипи өзидә пәйда болса, бу оғрилиқ дәп қаралмайду (2003-ж. 11-июльдики ҚҖ Алий сотиниң “Оғрилиқлар тоғрилиқ ишлар бойичә сот әмәлияти һәққидә” нормативлиқтохтами).

				Булаңчилиқ қилғанда мүлүкни тартивелиш җәрияни баштин аяқ очуқ, ашкарә йүз бериду. Бирәвниң мүлкини ашкарә тартивелиш үчүн булаңчи җисманий күч қоллиниду (иштириветиду, уруветиду, жулқуп тартивалиду).

				Алдамчилиқ яки һелигәрлик — бирәвниң мүлкини еливелиш үчүн алдаш яки ишәнчисигә кириш йоли билән ят мүлүк һоқуқини егиләш. Ейтиш керәкки, һелигәрлик қилғанда алдаш усули мүлүкни субъектқа беришниң асасий сәвәви болуп һесаплиниду. Мүлүк җәбирләнгүчиниң әркидин ташқири елинса, бу мүлүкни җинайәтчигә “өз әрки билән бериш” дәп тәриплиниду.

				Қорқутуп тартивелиш — күч қоллиниш, башқиниң мүлкини йоқитиш яки бузуш ховупини төндүрүп, беришини тәләп қилиш.

				Қорқутуп тартивелиш вақтида җәбирләнгүчи яки униң йеқин-лирини яман көрситидиған мәлуматларниң ейтилиши вә уларниң мәнпийитигә зиян кәлтүрүши мүмкин башқиму мәлуматларни таритиш ховупини пәйда қилип мүлкини тартивелиш орун алиду.

				Қарақчилиқ — булап-талаш, зорлуқ-зомбилиқ билән уруп қийнап, мүлүкни тар-тивелиш мәхситидә һуҗум қилиш. Қарақ-чилиқниң ховупи пәқәт мүлүкни булапла қоймай, һуҗумға дучар болған шәхсниң һаятиға, саламәтлигигә хәтәрлик зорлуқ-зомбилиқ, күч қоллиништин ибарәт.

				Ихтисаттики җинайәт миллий миқиястики муаммиға айланди. У җәмийәтниң һәм егилик, һәм иҗтимаий саһалирида йүз беридиған җәриянларға сәлбий тәсир йәткүзмәктә.

				Мошу җинаий һоқуқ бузушниң җәмийәт-кә ховуплиғи шуниңдин ибарәтки, у исти-малчиларниң, тиҗарәтчиләрниң қануний мәнпийәтлиригә қәст қилиду, дөләтниң ихтисадий паалийәтни рәтләш саһасидики мәнпийәтлиригә дәхил йәткүзилу. 

				Объектқа қарши тәрәп қилмиш қилиш билән тәриплиниду. Ихтисадий паалийәт саһасидики бир қатар җинайәтләрниң 

					• Қорқутуп тартивелиш вақтида җәбирләнгүчи яки униң йеқинлирини яман көрситидиған мәлу-матларниң ейтилиши вә уларниң мәнпийитигә зиян кәлтүрүши мүмкин башқиму мәлуматларни таритиш ховупини пәйда қилип, мүлкини тартиве-лиш орун алиду.

					•	Қарақчилиқ — пәқәт мүлүккә әмәс шәхсниң һаятиғиму ховуплуқ.

					•	Ихтисадий паалийәт саһасидики җинаий һоқуқ бузушлар — их-тисадий мәнипийәтләргә қәст қилиш

					• Ихтисаттики җинайәт — у карханиларниң вә гражданларниң ихтисадий мәнпийәтлиригә зиян кәлтүридиған, җәмийәткә ховуплуқ вә һоқуққа қарши һәрикәт.

				муқәррәр бәлгүси — у җәмийәткә ховуплуқ ақивәтләрдур. Ихтисадий паалийәт саһасидики җинайәтләрниң субъектлиқ тәрипи ғәрәзлик нийәттики һәрикәт үчүн әйиплиниш билән тәриплиниду. ҚҖ Җинаий ишлар кодексида сәккизинчи бап ихтисадий паалийәт саһасидики җинаий һоқуқ бузушларға беғишланған. Улар — ихтисат саһасида қилинидиған һоқуққа қарши қилмишлардур. 

				Қануний тиҗарәтчилик паалийәтниң муқәррәр бәлгүси тиҗарәтчилик паалийәт субъектини дөләтлик ройхәткә елиш болуп һесаплиниду. Зөрүр болған әһвалларда бу паалийәт түри билән шуғуллинишқа мәхсус рухсәтнаминиң (лицензияниң) болуши вә қанунға риайә қилиш йетәрликтур.

				Ихтисадий паалийәт саһасидики җинаий һоқуқ бузушлар — бу ихтисадий мәнпийәтләргә қәст қилишлар болуп, улар ихтисадий паалийәтни жүргүзүшниң бир қелиптики тәртивини лавазимлиқ яки башқа шәхсләрниң ғәрәзлик нийәттә бузушидин ибарәт (24-сүрәт).

				Ихтисаттики җинайәтниң бәлгүлири:

				1. Тамагәрлик характери — пайда тепиш.

				2. Җинайәт кәспий паалийәт җәриянида қилиниду.

				3. Хелә чоң зиян йәткүзиду.

				4. Узақ, созулма характерға егә.

				Ихтисадий йөнилиштики җинайәт-ләр көпчилигиниң умумий бир бәлгү-си бар: улар һәрқачан планлиниду, һәрқачан ғәрәзлик нийәттә қилиниду.

				Ихтисадий җинайәтләр қанунға қарши дәп етирап қилинған, улар гражданларға, карханиларға, дөләт-кә малийәвий зиян кәлтүриду. Бу җинаий һоқуқ бузушлар көпинчә херидарларни алдаштин вә қанунсиз тиҗарәтчилик паалийәт жүргүзүштин ибарәт.

				
					
							Қошумчә әхбарат

						Ихтисадий паалийәт саһасидики җинаий һоқуқ бузушларниң бәзибир түрлирини атап көрситимиз.

						ҚҖ ҖИКниң 231-маддиси: сахта ахчини яки қиммәт баһалиқ қәғәзләрни тәйярлаш, сақлаш яки сетиш.

						ҚҖ ҖИКниң 232-маддиси: сахта төләм карточкилирини вә башқа һесап һөҗҗәт-лирини тәйярлаш яки сетиш.

						ҚҖ ҖИКниң 244-маддиси: Гражданниң селиқ вә башқа бюджетқа төләйдиған мәҗбурий төләмләрни төләштин баш тартиши.

						ҚҖ ҖИКниң 247-маддиси: Қанунсиз мукапат пул елиш.

					24-сүрәт. Қанунсиз мукапат — пара алғини үчүн җазалиниш

				Ихтисадий паалийәт саһасидики җинайәтләрниң җәмийәт үчүн ховуплиғи шуниңдин ибарәтки, шундақ қәст қилишлар нәтиҗисидә дөләт ихтисадиға яки ихтисадий паалийәт жүргүзүватқан субъектларға хелә чоң зиян йәткүзүлиши мүмкин.

				Ихтисадий һоқуқ бузушлар үчүн җинаий җавапкәрликни сот җинайәтниң еғир-йеник дәриҗисигә асаслинип бәлгүләйду. 

					

				Шундақ қилип, ихтисадий паалийәт саһасидики җинаий һоқуқ бузушлар ихтисадий мәнпийәтләргә қәст қилишлардин ибарәт вә улар үчүн җинаий җаза бәлгүләнгән.

				Ихтисаттики җинайәт умумән дөләтниң тәрәққиятини астилитиду, барлиқ моҗут ихтисадий муаммиларни кәскинләштүриду, елимизниң ихтисадий бехәтәрлигигә ховуп туғдуриду.

					1.	Мүлүккә қарши қандақ җинаий һоқуқ бузушларни билисиләр? Ушшақ оғрилиқ дегән немә? 

					2. Қорқутуп мүлүкни тартивелиш һәққидә немә билисиләр? Һелигәрниң мәхсити қан-дақ? Һелигәрниң алдамчилиғиға дучар болмаслиқ үчүн немә қилиш керәк?

					3. Муназирә жүргүзүңлар. Һелигәрлик һәққидә өз ой-пикирлириңлар билән бөлүшүңлар.

					1-дәриҗилик мурәккәп тапшуруқ. Топларға бөлүнүп ишләш

				А. шәһәрдә икки бөлмилик пәтирини студентларға иҗаригә бәрди. А. студент-лардин һәр айда җәми 100 миң тәңгә һәқ елип турди. Лекин А. йәккә тиҗарәтчи сүпитидә ройхәткә турмиди вә әлвәттә, бюджетқа селиқ төлимиди. Бу вәзийәтни муһакимә қилиңлар. Буниңда җинаий һоқуқ бузуш бәлгүлири барму?

					2-дәриҗилик мурәккәп тапшуруқ. Вәзийәтни муһакимә қилиңлар. 

				И.автобуста келиветип туюқсиз бир янфронни тепивалди. И.бу телефонни өзидә қалдурмақчи болди. И.ниң бу һәрикитидә қандақту бир җинайәт тәркиви барму?

				К.йеза егилиги йәрмәңкисидә арилап жүрүп, Т.ниң қолидики қара барсеткини көрүп, Т.ни иштириветип барсеткини униң қолидин жулувелип қечип кәтти. Мошу факт бойичә, ҚҖ ҖИКниң 188-маддиси бойичә (“Оғрилиқ”) соттин авалқи тәргәв иши башланди. Әйипкарниң һәрикити тоғра квалификацияләндиму? 

							А.техникини яхши билидиғанлиқтин, өз маһарити түпәйли тез бейип кетишни қарар қилди. Чүнки униң турақлиқ иши болмай, тапавити йәткүлүксиз еди. А.өзиниң принтерини пайдилинип, сахта банкнотиларни — тәңгиләрни тәйярлашқа башлиди. Шундақ қилип, А.өзиниң өйидә 10 миңлиқ, 20 миңлиқ купюриларда 1 млн. тәңгә тәйярлиди. Шуниңдин кейин ойлиған нийитини әмәлгә ашуруп болуп, әнди ахчини пайдилинип қанунсиз пайда тепиш үчүн дуканға барди. Дукан сетиқчиси А.бәргән купюрини тәкшүрәп көрди. Ахчини тәкшүрәш аппарати купюриниң сахта екәнлигини көрсәтти. Сетиқчи полициягә хәвәр қилип, А.тутқунға елинди. Мошундақ һәрикәт үчүн ҚҖ ҖИКниң 231-маддисида мүлкини мусадирә қилиш билән мусадирә қилмай, бәш жилғичә әркинлигидин айриш түридә җаза көздә тутулған.

				§ 25. Җәмийәтлик бехәтәрликкә вә җәмийәтликтәртипкә қарши җинаий һоқуқ бузушлар

				Җәмийәтлик бехәтәрлик вә җәмийәтлик тәртип. Бу чүшәнчиләр өз ара бағлинишлиқ. Җәмийәтлик тәртип — бу һәр хил җайларда хатирҗәмлик вәзийитини, гражданларниң лайиқ тәртип-һәрикитини тәминләйдиған җәмийәтлик мунасивәтләрниң бирикми-сидур.

				ҚҖ Җинаий ишлар кодексиниң 10-бабида җәмийәтлик бехәтәрликкә вә җәмийәтлик тәртипкә қарши җинайәтләр үчүн җинаий җавапкәрлик көздә тутулған. Мошу бапта 41 җинаий һоқуқ бузуш түри көрситилгән (ҚҖ ҖИК ниң 255—295-маддилири). Бу җинаий һоқуқ бузушлар ениқ бир адәмгә әмәс, бәлки умумән җәмийәтниң бехәтәрлигигә зиян кәлтүриду. 

				ҚҖ ҖИКниң 261-маддисини: “Гөрүгә елиш” маддисини қараш-туримиз.

				Гөрүгә елиш — бир яки бирнәччә шәхсниң әркинлигини қанунсиз вә күч қоллинип чәкләш. Бу қилмиш дөләтни, тәшкилатни яки граждан-ни қандақту бир һәрикәт қилишқа мәҗбурлаш мәхситидә қилиниду. Буниңда беваситә объект — адәмләр һаятиниң вә саламәтлигиниң бехәтәрлигидур. Объектқа қарши тәрәп — адәмни гөрүгә елиш вә уни тутуп туруштин ибарәт. Бу җинайәтниң субъектлиқ тәрипи уттур ғәрәзлик нийәт түридики әттәй қилинған һәрикәткә әйиплик болуштин ибарәт. 14 яшқа киргән шәхс җинайәт субъекти болуп һесаплиниду.

				
					
							Қошумчә әхбарат

						Җәмийәтлик бехәтәрликкә вә җәмийәтлик тәртипкә қарши җинайәтләрниң бәзи бир-лирини атап көрситимиз:

						ҚҖ ҖИКниң 255-маддиси: Терроризм акти 

						ҚҖ ҖИКниң 261-маддиси: Гөрүгә елиш

						ҚҖ ҖИКниң 268-маддиси: Бандитизм

						ҚҖ ҖИКниң 273-маддиси: Терроризм акти һәққидә ялған хәвәр бериш

						ҚҖ ҖИКниң 293-маддики: Хулиганлиқ (бузақилиқ)

						ҚҖ ҖИКниң 294-маддиси: Вандализм.

						Бу дәристә: җәмийәтлик бехәтәрликкә вә җәмийәтлик тәртипкә қарши җинаий һоқуқ бузушларни қараштуримиз.

					• җәмийәтлик бехәтәрлик

					• җәмийәтлик тәртип

						Тирәк сөзләр:

						Глоссарий

					

				

			

			
				
					• Җәмийәтлик бехәтәр-лик — шәхсниң, җәмий-әтниң вә дөләтниң умум-ховуплуқ характердики ички хәтәрликләрдин һи-майә қилиниш дәриҗиси.

					• Җәмийәтлик тәртип — нормиларға риайә қилиш нәтиҗисидә қелипли-шидиған җәмийәтлик мунасивәтләр системиси.

				Җинайәтчиләр терактларни уюштуруп, теч аһалини қорқутиду. Улар шундақ һәрикәтлири билән әлниң дөләтлик сәяситигә тәсир қилишқа уруниду. Терроризмға қарши күришиш дунияниң барлиқ әллири үчүн умумий зөрүрийәт болуп һесаплиниду, у бирлишип күч чиқиришни тәләп қилиду.

				
					
						
							2001-ж. 11-сентябрьда террорчилар Дуниявий сода мәркизини толуқ вәйран қилди. Улар икки учақни оғрилап кетип, Дуниявий сода мәркизиниң бенасиға урулди. Рәсмий хәвәрләргә бенаән, 8900 адәм җараһәтлинип, 2993 адәм шу һуҗумдин һалак болди. Бу яхши планланған һәрикәт болуп, Америка хәлқини қорқутуш үчүн ойлаштурулған еди (25-сүрәт).

							2016-ж. Қазақстанда, Ақтөбә вә Алму-та шәһәрлиридә икки ай ичидә террор-луқ һәрикәтләр йүз бәрди. Ақтөбидә бир топ җинайәтчиләр қурал сетиш дуканлириға вә һәрбий қисимға һуҗум қилди. Алмутида қураллиқ җинайәтчи полиция хадимлириға һуҗум қилип, адәмләр һалак болди. Җинайәтчиләр тегишлик җазаланди. 

								25-сүрәт. АҚШтики Дуниявий сода мәркизиниң вәйран болуши

				ҚҖ ҖИКниң 294-маддиси — “Вандализм” маддисини қараштуримиз.

				Көплигән жиллар давамида адәмләр мәдәнийәт ядикарлиқлирини әвлаттин-әвлатқа тапшуруп кәлмәктә. Бирақ, әпсуски, бу қәдрийәтләрни адәмләр ғәрәзлик билән бузиду яки йоқитиду. 

					Вандализм — адәмниң бузғунчилиқ иш-һәрикитиниң бир шәкли. “Вандализм” сөзи 455-жили Римни булап-талап, антик вә христиан мәдәнийитиниң нурғун ядикарлиқлирини вәйран қилған қедимий герман қәбилиси — вандалларниң на-мидин келип чиққан. Вандаллар алаһидә рәһимсизлиги билән пәриқләнгән. Улар муқәддәс җайларни вә ибадәтханиларни пәқәт вәйран қилипла қалмай, буни алаһидә хорлуқ билән қилишқа тиришқан.

				Вандализм — бу беналарни, башқа иншаәтләрни, тарих вә мәдәнийәт ядикарлиқлирини, дөләт қоғдайдиған тәбиий объектларни һәрқандақ 

							Заманивий техника васитилири әлниң һәрқандақ җайидин, һәрқандақ телефон но-меридин хәвәрләшкәнни, һәтта “йошурун” номердин яки таксофондин хәвәрләшкәнни оңайла ениқлайду. Һошияр болушни вә терроризм һәрикити һәққидә ялған хәвәр тарқатқанлар, пәвқуладдә һәм һоқуқ қоғдаш хизмәт орунлирини, уларниң өз ишидин диққитини чәткә бөлүп, һәқиқәтән тез ярдәм керәк болуватқанларға дәхил кәлтүрүп, бу хизмәт орунлириниң вақтини бошқа еливатқанлиқни унтумаслиқ керәк.

							Диққәт бөлүңлар!

				йезиқларни йезип, сүрәтләрни сизип булғаш яки җәмийәт мәнавиятини һақарәтләйдиған башқа һәрикәтләрни қилиш.

				Булғаш — мошу объектларға җәмийәт мәнавиятиниң асаслириға зит, мәзмуни вә мәнаси беәдәп йезиқларни йезиш (ибарә, сөз, шеир, мәтинләр в. б.) һәм сүрәтләрни селиш. Мошу җинаий һоқуқ бузуш тәркивини қараштуримиз (33-схема).

				33-схема

				Вандализм чоң маддий зиян кәлтүриду, сәлбий иҗтимаий, мәдәний вә мәнивий ақивәтләргә елип келиду. Миллий вә мәдәний мирасқа, тарихий қәдрийәтләргә һөрмәт билән мунасивәт қилишни, қанунға бой-сунуш тәртивини тәрбийиләш, вәтәнпәрвәрлик туйғусини йетилдүрүш җәмийәтлик тәртипкә әмәл қилишқа ярдәмлишиду.

				ҚҖ ҖИКниң 293-маддисини: “Бузақилиқ” маддисини қараштуримиз.

				Бузақилиқ (хулиганлиқ) — җәмийәтлик тәртипни алаһидә әшәддий һалда бузуш. У җәмийәтни очуқтин-очуқ һөрмәтлимәслик болуп, граж-данларға күч қоллиниш яки попуза қилиш, шундақла башқисиниң мүлкини йоқитиш яки бузуш, интайин қопал болуши билән пәриқ-линидиған беәдәп қилиқ көрситиш һәрикәтлири арқилиқ көрүниду. Мошу җинаий һоқуқ бузушниң тәркивини қараштуримиз (34-схема).

				34-схема

							Объект 

							җәмийәтлик тәртип вә мәнавият нор-милирини рәтләйдиған җәмийәтлик мунасивәтләр.

						

					

					
						
							Субъект 

							16 яшқа киргән җисманий шәхс.

							Объектқа қарши тәрәп

							беналарни, башқа иншаәтләрни булғаш, җәмийәтлик транспортта, башқа җайларда мүлүкни бузуш.

						

					

					
						
							Субъектлик тәрипи

							уттур ғәрәзлик нийәт шәклидики әйип. Әйипкар тәртип бузуватқанлиғини чү-шиниду, шуни халайду.

							“Вандализм” җинайитиниң тәркиви (ҚҖ ҖИК ниң 294-маддиси)

							Объект 

							җәмийәтлик тәртип, йәни җәмийәттә қелиплашқан адәмләр оттурисидики өз ара мунасивәтләр системиси.

						

					

					
						
							Субъект 

							16 яшқа киргән әқли-һоши җайида җисманий шәхс.

							Объектқа қарши тәрәп

							җәмийәткә ховуплуқ, җәмийәтлик тәртипни бузуш, җәмийәтни һөрмәт-лимәслик һәрикәтләр.

						

					

					
						
							Субъектлиқ тәрипи

							уттур ғәрәзлик нийәт билән қилинған һәрикәт түри. Гунакар җәмийәтлик тәртипни бузидиғанлиғини чүшиниду вә уни халайду. 

							“Бузақилиқ” җинайитиниң тәркиви (ҚҖ ҖИК ниң 293-маддиси)

				Шундақ қилип, җәмийәтлик бехәтәрликкә вә җәмийәтлик тәр-типкә қарши җинаий һоқуқ бузушлар — бу шәхсниң, җәмийәтниң вә дөләтниң әң муһим мәнпийәтлириниң һимайә қилиниши шараитлириға чоң дәхил йәткүзидиған җәмийәт үчүн ховуплуқ қилмишлардур. ҚҖ Җинаий ишлар Кодексиниң 10-бабиға киргүзүлгән җинайәтләр қандақту бир ениқ адәмгә әмәс, бәлки умумән Қазақстан җәмийитиниң иҗтимаий мәнпийәтлиригә — униң һаят-паалийитиниң бехәтәрлигигә зиян кәлтүриду. 

					1. Җәмийәтлик бехәтәрликкә вә җәмийәтлик тәртипкә қарши җинайәт түрлирини көрситиңлар.

					2. “Вандализм” җинайитигә һоқуқий баһа бериңлар.

					3. Бузақилиқ дегән немә екәнлиги вә униң җәмийәт үчүн ховуплиғиниң қандақ екәнлиги һәққидә өз пикирлириңларни билдүрүңлар. ҚҖ ҖИКдин бузақилиқ үчүн җаза түрлирини тепиңлар.

					2-дәриҗилик мурәккәп тапшуруқ. Муназирә

				Терроризмни қандақ сәвәпләр пәйда қилишини муһакимә қилиңлар. Терроризмға қарши қандақ күришиш керәк? Пикирлириңларни билдүрүңлар.

					3-дәриҗилик мурәккәп тапшуруқ. Мәсилини йешиңлар.

				Йеза мәктивиниң оқуғучиси 14 яшлиқ Әсқәр синипдашлири үстидин һәзил қилмақчи болди. У полициягә телефондин мәктәптә бомба қоюлған дәп хәвәрлиди. 100дин көп оқуғучи билән муәллим эвакуация қилинди. Полиция хадимлири кимниң бомба тоғрилиқ хәвәр қилғанлиғини дәрру ениқлиди.

				Әсқәргә қандақ җаза қоллинилиду? ҚҖ ҖИКға мураҗиәт қилиңлар. Мошундақ қилмиш үчүн әйипкарни қанчә яштин җавапкәрликкә тартиш мүмкин?

				9-бап. Коррупциялик һоқуқ бузушлар үчүн җавапкәрлик

				§ 26. Коррупциялик һоқуқ бузушлар чүшәнчиси вәбәлгүлири

				Коррупция вә униң түрлири. Корруп-ция — сәясәт яки дөләт башқуруши саһа-сидики җәмийәткә ховуплуқ һадисә. Кор-рупция — у һакимийәт вәкиллириниң өз хизмәт мәртивисини ғәрәзлик нийәттә пайдилинип мүлүкни вә мүлүккә бағлиқ әмәс башқа байлиқни, һәрқандақ шәкилләрдики үстүнлүкләрни, әвзәлликләрни қанунсиз елиши, шундақла башқиларниң һакимийәт вәкиллиригә пара берип пайдилинишидур.

						Бу дәристә: коррупция вә коррупциялик һәрикәт чүшәнчилирини, коррупциялик һоқуқ бузуш алаһидиликлирини қараштуримиз.

				Башқичә ейтқанда, коррупция — у дөләт функциялирини шәхсий мәнпийәттә пайдилиниш. Коррупциялик һоқуқ бузуш — у беваситә коррупциягә бағлинишлиқ яки коррупциягә шараит яритидиған һәрикәт яки һәрикәт қилмаслиқ болуп, у қанунда бәлгүләнгән мәмурий, җинаий җавапкәрликкә елип келиду.

					Коррупция дөләт билән биллә пәйда болған. Коррупция һәрқачан шәхсий мәнпийәткә йетиш үчүн һакимийәт өзини вә униң усуллирини қоллиниш мүмкинчилиги билән бағлинишлиқтур. Һазирқи вақитта гәп, коррупция дәриҗисини төвәнлитиш, кор-рупциялик һоқуқ бузушлар санини азайтиш һәққидә болмақта.

				Төвәндики схемида коррупция түрлири көрситилгән (35-схема).

				35-схема

					Коррупциялик һәрикәт — лавазимлиқ вакаләтлирини атқурушқа бағлиқ һоқуққа қарши һәрикәт. Коррупциялик һәрикәтниң асасий рәғбити — һакимийәттики вакаләтлирини пайдилинип, ихтисадий пайда елиш мүмкинчилиги. Уни тохтитип турғучи асасий фактор — паш болуш вә җазалиниш хәтәрлигидур.

				Коррупциялик һәрикәт шәкиллири. Тәтқиқатчилар коррупциялик һәрикәтниң мону шәкиллирини бөлүп көрситиду: парихорлуқ, непо-тизм (туққанчилиқ), қорқутуп-попуза қилип тартивелиш, фаворитизм, протекционизм, лоббизм, имтиязлиқ кредитларни, буйрутмиларни бе-риш, җәмийәтлик ресурсларға қол йәткүзүш үчүн шәхсий алақилирини пайдилиниш в. б.

				Фаворитизм (favor — рәһимдиллиқ) — хизмәттә ишқа дәхил йәткүзүп яхши көридиған адимигә башқилар үчүн адаләтсиз, йеқин ғәмхор болуш.

				Непотизм (йеқин туққанчилиқ) (nepotis — нәврә, җийән) — кәспий сүпәтлиридин қәтъий нәзәр, уруқ-туққанлириға яки достлириға им-тияз, артуқчилиқларни беридиған фаворитизмниң бир түри (мәсилән, ишқа, хизмәткә алғанда). 

							Аддий гражданлар вә әмәлдарларниң өз ара һәрикити арқилиқ пәйда болиду. Бу — лавазимлиқ шәхскә вә униң аилә әзалириға гражданларниң һәрхил соғиларни бериши вә хизмәтләрни қилиши

						

					

					
						
							Һакимийәт вә бизнес вәкилли-риниң өз ара һәрикити нәтиҗиси-дә пәйда болиду. Мәсилән, дөләт буйрутмисини тәхсим қилиш, тендерлар өткүзүш. Буниңда бюджет ахчисини аффиллашқан (һакимийәттикиләрниң йеқин-лири башқуридиған) ширкәтләргә бөлүп бериш йүз бериду

						

					

					
						
							Алий һаки-мийәт системи-сида моҗут вә һакимийәт бешида турған топларға бағлиқ-тур

				Протекционизм — (protectio — пана болуш) — непотизмға қариғанда хелә кәң чүшәнчә. Буниңда мәлум бир лавазим-да ишләшкә лайиқму, әмәсму — униңға қаримай, йеқинлири вә достлириға яхшилиқ қилиш.

				Лоббизм (lobby — яндаш дәлиз) — ху-сусий вә җәмийәтлик тәшкилатлар — сәя-сий партияләр, кәспий иттипақлар, кор-порацияләр, тиҗарәтчиләр иттипақлириниң (қисим көрситиш топлири дәп аталмишлар) парламентниң қарар қобуллаш җәрияниға тәсир қилиш механизми.

				Коррупцияни төвәндики асаслар бойичә классификацияләш мүмкин:

				Көрүнүш саһалири бойичә: ихтисадий — сода, ихтисат даирисидә; сәясий — дөләт башқуруши саһасида, умумән сәясәт саһа-сида; экология саһасида;

				Субъектларниң мәртивиси бойичә (ким коррупциялик һәрикәт қилиду): дөләтлик (бюрократик) коррупция (дөләт әмәлдарлири, һәрхил дәриҗидики дөләт хизмәтчилири); коммерциялик (фирмилар менеджерлири, тиҗарәтчиләр); сәясий әрбаплар коррупцияси;

				Коррупциялик мунасивәтләрниң мәркәзлишиш дәриҗиси бойичә — мәркәзләшмигән (һәрбир пара бәргүчи өз тәшәббуси билән һәрикәт-линиду); мәркәзләшкән — “төвәндин җуқури — коррупция (пара бериш-елиш; товән турған әмәлдардар дайим жиғиду вә бөлүшиду, жуқури турғанларға жиғип бериду); мәркәзләшкән — “жуқуридин төвәнгә — коррупция” (жуқури дәриҗилик әмәлдарлар дайим елип жиғидиған пара пул қисмән қаримиғидикиләргиму берилиду);

				Коррупциялик алақиларниң болуп туруши дәриҗиси бойичә: вақти-вақтида (эпизодлуқ), системилиқ (институтлиқ) вә клептократия — һакимийәттики мунасивәтләрниң аҗралмас компоненти — тәркивий қисми сүпитидики коррупция;

				Коррупциялик алақилириниң түри бойичә: тикидин (вертикаллиқ) (башлиқ — униңға беқинишлиқ шәхс), тоғрисидин (горизонталлиқ) — бир дәриҗидики шәхсләр билән қурулмилар оттурисида;

				Қилмиш, һәрикәт түри бойичә — пара бериш-елиш, бир-биригә хизмәт қилиш, шундақла башлиқлириниң ғәмхорлуғи, өз ара достлуқ вә туққанчилиқ.

					•	Коррупция — һакимийәт вәкиллириниң шәхсий мәнпийәтлири үчүн, шәхсий пайда вә әвзәл-ликләр елиш үчүн дөләтлик функциялирини қанунсиз пайдилиниши.

					•	Коррупциялик һоқуқ бузушлар — коррупциягә бағлиқ қанунсиз һәрикәтләр.

					•	Һакимийәт вәкили — қанунда бәлгүләнгән тәртиптә башқуруш вакаләтлиригә егә дөләт хизмәтчиси.

					•	Коррупциялишиш — һакимийәт әһвалиниң тәриплимиси. Буниңда барлиқ һакимийәт тармақ-лири өз ара бағлинишқан вә хизмитини пайдилинип, шәхсий пайда елишқа интилиду. 

				Коррупцияниң сәвәплири: аһалиниң турмуш дәриҗисиниң төвән болуши, дөләт хизмәтчилириниң маашиниң азлиғи, гражданларниң әхлақ сәвийәсиниң төвәнлиги, җазаланмаслиқ, җәмийәтниң парихорлуқ фактлириға юмшақ көзқарашта болуши.

				Коррупциялик һоқуқ бузушларниң бәлгүлири: 

				Объектлар — дөләт хизмитиниң вә дөләтлик башқурушниң мән-пийәтлири, қанун қоғдайдиған җәмийәтлик мунасивәтләр.

				Һоқуқ бузуш субъектлири — дөләт функциялирини орунлашқа вакаләтлик шәхсләр билән уларға тәңләштүрүлгән шәхсләр.

				Улар — дөләт вә йәрлик өзини-өзи башқуруш органлириниң, ҚҖ Қураллиқ күчлириниң вә башқа һәрбий қисимлар билән әскәрләрниң лавазимлиқ шәхслири, шундақла җавапкәрлик дөләт хизмитидики шәхсләр. Улар шундақла парламент, мәслиһәтләрниң депутатлири, судьялар, барлиқ дөләт хизмәтчилири, шундақла дөләт функциялирини орунлашқа вакаләтлик шәхсләр. 

				Алаһидә тәкитләш лазимки, лавазимлиқ шәхсләргә вә башқа дөләт хизмитини орунлашқа вакаләтлик шәхсләргә яки уларға тәңләш-түрүлгән шәхсләргә пара берип, қанунсиз рәвиштә һәрхил имтиязлар-ни һәм башқа мүлкий әвзәлликләрни алидиған җисманий вә юридик шәхсләр коррупциялик һоқуқ бузуш субъектлири болуши мүмкин.

				Объектқа қарши тәрәп — һәрикәт яки һәрикәт қилмаслиқ. Бу җәмийәткә ховуплуқ болуп, чоң зиян кәлтүриду, шундақла һәм сәясий, һәм маддий дәхил йәткүзиду, җәмийәтниң иҗтимаий қәдрийәтлиригә, асаслириға нуқсан кәлтүриду.

					Пара елиш, пара бериш, лавазимлиқ вакаләтлирини сүйистимал қилиш корруп-циялик һоқуқ бузушларниң әң көп тарқалған түрлири болуп һесаплиниду.

				Субъектқа бағлиқ тәрәп. Мәхсити — қанунсиз мукапат яки башқа пай-да елиш. Әйип — уттур ғәрәзлик нийәт. Әйипкар шәхс өзи қиливатқан һәрикәтниң яки һәрикәт қилмаслиқниң җәмийәткә хәтәрлигини вә қанунсизлиғини чүшиниду, бирақ униң шундақ болушини халайду.

				Коррупциялик һоқуқ бузуш субъектлири интизамлиқ, мәмурий, җинаий җавапкәрликкә тартилиду. Бу ҚҖ ҖИКда, ҚҖ МҺБтКта, ҚҖниң “Дөләт хизмити тоғрилиқ” қанунда көздә тутулған. Әгәр 16 яшқа киргән җисманий шәхс пара бәрсә, уму пара бәргүчи субъект болуп һесаплиниду. 

					Дөләт хизмәтчилири һечбир әһвалда коррупциялик һәрикәтләргә йол қоймаслиғи лазим вә униңға қарши барлиқ мүмкин болған усуллар билән күришишкә вәзипилик. Дөләт хизмәтчилири өзлири ишләватқан органниң рәһбәрлиригә өзлиригә мәлум болған коррупциялик һоқуқ бузуш әһваллири һәққидә дәрру хәвәр қилиши лазим (ҚҖниң “Дөләт хизмити тоғрилиқ” қануниниң 10-маддиси).

				Дөләт хизмәтчисиниң өзиниң хизмәт вәзипилирини орунлиған вақиттики ташқи көрүниши дөләт аппаратиниң абройиниң мустәһкәм-

				линишигә ярдәмлишиши, рәсмийәт, вәзминлик, сәрәмҗанлиқ хусу-сийәтлири билән пәриқлинидиған, умум қобулланған иш услубиға мувапиқ болуши лазим.

				Шундақ қилип, коррупция һәрқачан һакимийәт билән, шундақла һакимийәткә тәсир қилиш мүмкинчилиги билән бағлинишлиқтур. Қанунда дөләт хизмәтчилиригә жуқури тәләпләр қоюлған. Бу тәләпләр 2015-ж. 18-ноябрьдики ҚҖниң “Коррупциягә қарши күришиш тоғрилиқ” қанунида, ҚҖниң 2015-ж 23-ноябрьдики “Дөләт хизмити тоғрилиқ” қанунида әкис әттүрүлгән.

					1.	Коррупцияниң қандақ түрлирини билисиләр?

					2.	Коррупциялик һоқуқ бузуш чүшәнчисини вә униң бәлгүлирини ечип көрситиңлар.

					1-дәриҗилик мурәккәп тапшуруқ. Йәккә ишләш

				“Коррупцияниң сәлбий ақивәтлири” мавзусида презентация тәйярлаңлар. Төвәндики схемини дәптәрдә давамлаштуруп толтуруңлар.

					2-дәриҗилик мурәккәп тапшуруқ. Топларға бөлүнүп ишләш.

				АӘВниң материаллирини үгиниш асасида коррупциягә қарши күришиш бойичә ихтисадий, һоқуқий, сәясий характердики чариләрни әмәлгә ашуруш қандақ жүргүзүлүватқанлиғи һәққидә ейтип бериңлар.

				Бу чариләр:

				• Дөләт хизмәтчилириниң маддий паравәнлигини көтириш;

				• Гражданларниң коррупциягә мунасивәтлик мәнивий мәвқәсини шәкилләндүрүш;

				• Һоқуқ қоғдаш органлири хадимлириниң кәспийлигини ашуруш;

				• Дөләт хизмәтчилириниң әхлақий турақлиғини көтириш;

				• Дөләт хизмәтчилириниң киримини вә қанунийлиғини реал назарәт қилиш.

								Коррупцияниң сәлбий ақивәтлириниң асасий топлири

				§ 27. Коррупциялик һоқуқ бузуш түрлири

				Коррупциялик һоқуқ бузушлар, уларниң түрлири. Қазақстан Җумһурийитиниң Җинаий ишлар кодексида коррупциялик һоқуқ бузушлар түрлири көрситилгән вә җинайәтләрниң 11 тәркиви бөлүп алаһидә тәкитләнгән. Әмәлиятта барлиқ корруп-циялик җинаий һоқуқ бузушлар җинайәт дәп тонулған, йәни улар җәмийәт үчүн ховуплуқ; дөләткә, җәмийәткә, шәхскә еғир зиян кәлтүриду дәп етирап қилинған. Шуниңға мувапиқ җәриман, түзитиш ишли-ри, әркинлигини чәкләш, әркинлигинидин айриш, мүлкини мусадирә қилиш охшаш җаза түрлири қоллинилиши мүмкин.

				Коррупциялик һоқуқ бузушлар шундақла ҚҖниң Мәмурий һоқуқ бузуш тоғрилиқ кодексидиму көрситилгән вә алтә җинайәт тәркиви бөлүп, айрим тәкитләнгән. 

				Шундақ қилип, коррупция һәр қачан һакимийәт билән яки һакимийәткә тәсир қилиш мүмкинчилиги билән бағлинишлиқ, шуңлашқа қанунда дөләт хизмәтчилиригә җуқури тәләпләр қоюлған. Бу тәләпләр 2015-ж. 18-ноябрьдики ҚҖниң “Коррупциягә қарши күришиш тоғрилиқ” қанунида, ҚҖниң 2015-ж. 23-ноябрьдики Дөләт хизмити тоғрилиқ” қанунида, 2011-ж. 6-ноябрьди-ки ҚҖниң “Һоқуқ қоғдаш хизмити тоғрилиқ” қанунида көрситилгән. 

				Әң көп учришидиған бу җинайәтләрниң тәркивини қараштуримиз. У — пара елиш вә бериш, лавазимлиқ вакаләтлирини сүйистимал қилиш.

				Пара — адәм әмәлдарға бирәр хизмитини қилип бәргәнлиги үчүн беридиған ахча яки қиммәт нәрсә.

				Пара елиш — әң ховуплуқ лавазимлиқ җинайәтләрниң бири. Пара елишниң маһийити шуниңдин ибарәтки, лавазимлиқ шәхс өзиниң хиз-митини пайдилинип яки лавазимиға бағлинишлиқ башқа шәхсләрдин қанунсиз маддий мукапат (соға) алиду.

				Пара бериш — лавазимлиқ шәхсниң қануний яки қанунсиз һәрикәт қилиши (қилмаслиғи) үчүн адәм шәхсән өзи яки васитичи арқилиқ 

				
					
						Бу дәристә: коррупциялик һоқуқ бузушларниң әң көп учришидиған түрлири һәққидә билимиз.

					•	Коррупциялик һоқуқ бузуш — коррупциягә бағлиқ яки униң үчүн ша-раит яритидиған һоқуққа қарши һәрикәтләр.

					•	Пара — адәм әмәлдарға хизмити үчүн беридиған пул яки мүлүк.

					•	Лавазимлиқ вакаләтли-рини сүйистимал қилиш — шәхсниң өзиниң хизмитини пайда вә әвзәлликләрни елиш үчүн пайдилиниши.

				униңға пара бериши яки шундақла қандақту бир әвзәллик елиш, шу җүмлидин хизмитидә өзигә умумән ғәмхорлуқ қилиши, кәң көңүл болуши үчүн маддий соға, ахча бериши.

					Пара түрлири:

					•	Нәрсә яки ахча, шу җүмлидин чәт әл валютиси, башқа қиммәт баһалиқ буюмлар, акцияләр, озуқ-түлүк, санаәт товарлири, қозғалмас мүлүк в. б.

					•	Пара алғучиға мүлкий характеридики хизмәтләрни көрситиш (һәқсиз), шундақла очуқтин-очуқ әң төвән баһада товар сетиш. Мәсилән, санаториягә, туристлиқ йоллан-миларни һәқсиз бериш, лавазимлиқ шәхсниң оюн-тамашә чиқимлирини көтириш, җөндәш, қурулуш ишлирини қилиш в. б.

					•	Париниң йошурун шәкли — бу пара алғучиға мүлкий характердики башқа пай-да кәлтүрүш. Мәсилән, қәризини кәчүриветиш, униң башқисиға қәрзини төләш, соттин мүлкий характердики тәләп-әризини қайтурувелиш, бирәр нәрсини пай-дилинип турушқа һәқсиз (бекарға) бериш, кредитни имтиязлиқ шәртләрдә елип бериш, иҗарә һәққини төвәнлитиш, банк қәризи үчүн пайиз мөлчәрини азайтиш, хусусийлаштуруватқан вә башқа мүлүкниң нәрқини төвәнлитиш в. б.

				Пәқәт дөләт хизмәтчилири, лавазимлиқ шәхсләр яки уларға тәң-ләштүрүлгән шәхсләр пара елиш субъекти болуши мүмкин. 16 яшқа киргән шәхс пара бәргүчи субъект болуп һесаплиниду. 

				Бәзибир әһвалларда қиммәт буюмларни, мүлүккә һоқуқларни, башқа имтиязларни елиш мәхсус келишилмигән болсиму, бирақ җинайәткә қатнашқучилар пара бәргүчиниң мәнпийәтлирини қанаәтләндүрүш мәхситидә бериливатқанлиғини билип туруп алған әһваллардиму бу пара елиш яки бериш дәп тепилип, әйипкарлар җазалиниду. Лавазимлиқ шәхсниң, қаримиғидики адәмләрдин яки өзиниң хизмәт вакаләтлиригә қисмән беқинидиған башқа шәхсләрдин уларға ғәмхорлуқ қилғини үчүн, ишта кәң пеил болғини үчүн, өзиниң салаһийитидики мәсилиләрни тегишлик һәл қилип бәргәнлиги үчүн ахча яки башқа қиммәт буюмларни елишиму пара болуп һесаплиниду.

				Хизмәттә қаримиғидики шәхскә ғәмхорлуқ қилиш — җүмлидин бәлгүләнгән тәртипкә хилаплиқ қилип уни асассиз жуқури лавазимға тайинлаш, рәғбәтләндүрүш үчүн мукапатларни, төләмләрни елиш тизимиға киргүзүш әһваллиридиму өз әксини тапиду.

				Хизмәттә кәңчилик қилиш — назарәт қилғучи яки тәкшүргүчи органниң лавазимлиқ вәкилиниң пара бәргүчиниң хизмәттики хилап-лиқлириға җавапкәрлик чарилирини қолланмаслиққа келишип, пара елип көз жумушидур.

				Парихорлуқ һәрикитидә васитичилиқни пара бериш вә елиш-тин бөлүп қараш керәк. Пара алғучиға вә пара бәргүчигә, уларниң парихорлуқ келишимгә келишигә ярдәмлишидиған шәхс васитичи болуп һесаплиниду.

				Шундақ әһваларму болидуки, шәхс — васитичи пара бәргүчидин ахча яки башқа қиммәт буюмларни гоя лавазимлиқ шәхскә пара сүпитидә бериш үчүн елип, бирақ уларни әмәлийәттә бәрмәй өзигә еливалиду. 

				Мундақ һаләттә васитичиниң бу һәрикити һелигәрлик сүпитидә клас-сификациялиниду.

				Әгәр пара елишқа икки яки униңдин көп субъект қатнашса (бу җинайәтни бирлишип әмәлгә ашурушқа алдин-ала келишкән болса), па-рини бир топ шәхсләр алдин-ала тил бириктүрүп алди дәп һесаплиниду.

				Лавазимлиқ вакаләтлирини сүйистимал қилиш — бу өзигә яки башқа шәхсләр үчүн яки тәшкилатлар үчүн пайда, әвзәлликләрни елиш мәхситидә яки башқа шәхсләргә, тәшкилатларға зиян йәткүзүш мәхситидә лавазимлиқ шәхсниң өз хизмәт вакалитини, хизмәт мән-пийәтлиригә хилаплиқ қилип, пайдилиништур.

				Бу җинайәтниң объекти — дөләт һакимийитиниң барлиқ тармақ-лириниң — қанун чиқириш, сот, иҗраий тармақлири дөләтлик хизмәт органлириниң, шундақла йәрлик өзини-өзи башқуруш орган-лириниң башқуруш тәртивигә, бир қелипта ишлишигә, дөләт хизмити мәнпийәтлиригә қәст қилиш болуп һесаплиниду.

				Бу әһвалда җинайәтниң мотиви өзигә яки башқа шәхсләр билән тәшкилатларға пайда вә әвзәлликләрни елиштин ибарәт. Лавазимлиқ вакаләтлирини сүйистимал қилиш һәрикәт қилиш яки һәрикәт қил-маслиқ түридиму йүз бериши мүмкин. Униң үстигә шуни тәкитләш зөрүрки, шәхс бу һәрикәтни пәқәт өзиниң хизмәт орни түпәйли әмәлгә ашуруши мүмкин. Һәрикәт қилмаслиқ дәп лавазимлиқ шәхсниң өз хизмәт вәзипилирини орунлимаслиғини ейтиду.

				Юридик шәхскә йәткүзүлгән зиян ишниң, мәһсулатни ишләп-чиқиришниң тохтап қелиши, тәшкилатниң бир қелипта ишлишигә тосалғулуқ қилиш нәтиҗисидә мошу юридик шәхс паалийитиниң тамамән тохтишидин ибарәт.

				Коррупциялик һоқуқ бузушни қанунсиз мукапат (соға) елиш охшаш җинаий һоқуқ бузуштин пәриқ қилиш керәк.

				ҚҖ ҖИКниң 247-маддисини: “Қанунсиз мукапат елиш” маддисини қараштуримиз. Мошу маддиға бенаән, хизмәт яки иш қилғанлиғи үчүн (мошуларни қилиш өз вәзиписи болсиму) субъектниң маддий мукапат, соға, имтияз, мүлкий характердики әвзәлликләрни елиши қанунсиз болуп һесаплиниду. Бу субъектлар:

				Дөләт органлириниң яки дөләт тәшкилатиниң хадимлири (дөләт функциялирини орунлашқа вакаләтлик әмәс шәхсләр);

							Мүлүккә бағлиқ маддий чиқим яки зиян җинайәт қилинған пәйттики әң аз һесап көрсәткүчиниң һәссиләнгән миқдаридики ахча билән бәлгүлиниду.

							Лавазимлиқ шәхсләрниң сүйистимал қилиши нәтиҗисидә башқа адәмгә кәлтүрүлгән зиян (зәрдәп чәккүчиниң саламәтлигигә йеник, оттура дәриҗилик зәхмә кәлтүрүлгәндә) үчүн улар җинаий җавапкәрликкә тартилиду.

				129

			

		

		
			
				Дөләтлик әмәс тәшкилатниң башқуруш функциялирини атқурмай-диған хадимлири.

				Педагоглар, дохтурлар, оқутқучилар пара алғучи субъект болуп һе-сапланмайду. Бирақ улар ҚҖ ҖИКниң 247-маддиси: “Қанунсиз мука-пат елиш” маддиси бойичә җинаий җавапкәрликкә тартилиши мүмкин.

				Шундақ қилип, коррупциялик һоқуқ бузушлар җәмийәткә, умумән адәмләргә зиян йәткүзиду, сәясий, маддий вә башқа зиян кәлтүриду, шундақла җәмийәтниң асаслириға вә иҗтимаий қәдрийәтлиригә дәхил йәткүзиду.

					1. Коррупциялик һоқуқ бузуш чүшәнчисини вә бәлгүлирини ечип көрситиңлар.

					2. Коррупциялик һоқуқ бузушлар субъектлирини ениқлаңлар.

					3. Әң көп тарқалған коррупциялик һоқуқ бузуш түрлирини ениқлаңлар.

					2-дәриҗилик мурәккәп тапшуруқ. Қандақ вәзийәттә коррупциялик һоқуқ бузуш — пара елиш барму? — дегән соалға җавап бериңлар.

				
					№

				

				
					Һәрхил вәзийәтләр

				

				
					Коррупциялик һоқуқ бузуш барму?

				

				
					1

				

				
					Балилар бағчисиниң тәрбийичисигә ата-анилар униң туғулған күнигә қиммәт соға қилди. 

				

				
					2

				

				
					Банк хадими тонушиға мукапат үчүн кредит елишқа ярдимини беришни тәклип қилди.

				

				
					3

				

				
					Йол-патруль полициясиниң хадими мәлум һәқ елип йол қатнаш қаидисини бузған шәхсни қоювәтти.

				

				
					4

				

				
					Коллекторлуқ ширкәтниң хадими қәриздарға мука-пат үчүн кредитни төләшкә ярдимини тәклип қилди.

				

				
					5

				

				
					Медицинилиқ комиссия хадими мәлум һәқ үчүн накалиқ дәриҗисини бәлгүлиди.

				

				
					6

				

				
					Озуқ-түлүк дукининиң сетиқчиси озуқ-түлүк сат-қанда өз киримини ашуруш үчүн баһани өстүргән.

				

				§ 28. Коррупциялик һоқуқ бузушлар үчүн юридик җавапкәрлик (җинаий, мәмурий, интизамлиқ)

				Юридик җавапкәрлик түрлири. Корруп-циялик һоқуқ бузушлар, уларни қилғанлиғи үчүн җавапкәрлиги бойичә интизамлиқ қилмиш һәрикәтлири, мәмурий һоқуқ бу-зушлар, җинайәтләр болуп бөлүниду. 

						Бу дәристә: коррупциялик һоқуқ бузушлар үчүн юридик җавапкәрлик түрлири тоғрилиқ билисиләр.

					•	җинаий җавапкәрлик

					•	мәмурий җавапкәрлик

					•	интизамлиқ җавапкәрлик

				Җинаий җавапкәрликни қараштуримиз. Һазир коррупциялик җинайәт қилған шәхсләрниң җинаий җавапкәрлиги күчәйтилди, шу җүмлидин бир қатар мәнъий қилишларни вә чәклимләрни қоллиниш арқилиқ күчәйтилди. Мәсилән, өмүрвайәтлик қошумчә җаза — мәлум бир лавазимни егиләш яки мәлум бир паалийәт жүргүзүш һоқуқидин айриш җазаси қоллинилиду.

				Коррупциялик җинайәт қилған шәхсләргә шәртлик сотлиниш чари-си қоллинилмайду, шундақла уларға қарши тәрәп билән келишимгә келишкә, кепиллик беришқа, қилған җинайитиниң бәлгүләнгән қәрәлиниң өтүп кетишигә бағлиқ җинаий җавапкәрликтин азат қилиш тоғрилиқ қаидә қоллинилмайду. Коррупциялик җинайәтләрниң барлиқ тәркиви, түри бойичә қанун маддилириниң санкциялиридә һоқуқ бузғучиниң мүлкини мусадирә қилиш көздә тутулған. 

				Коррупциялик җинайәтлири үчүн сотланғанлар дөләт мукапатли-ридин айрилиду. Тәкитләш керәкки, җинаий топ болуп пара елиш-бериш һазир еғир җинайәт болуп һесаплиниду. Бу қилмиш үчүн шундақла васитичилиқ үчүн пара билән селиштурғанда һәссиләнгән җәриман көздә тутулған. Тәңдаш җаза сүпитидә һәссиләнгән җәриман парихорлуқ үчүн барлиқ санкцияләрдә қоллинилиду (26-сүрәт).

				Пара бәргүчи шәхс, әгәр уни қорқутуп пара беришкә мәҗбур қилған болса, җинаий җавапкәрликтин азат қилиниду. Қорқутуп елиш — бу пара бәргүчиниң яки униңға вакаләтлик қилидиған шәхсләрниң қануний мәнпийәтлиригә зиян йәткүзүши мүмкин һәрикәтләрни қилиш попузиси билән қанунсиз мукапатни, соғиларни, башқа маддий буюмларни вә имтиязлар-ни пара алғучиниң тәләп қилишидур. 

				
					
						[image: ]
					

					
						
							Нәрқи икки айлиқ һесап көрсәткүчидин ашмайдиған соғини елиш җинайәт болуп һесапланмайду.

							Диққәт бөлүңлар!

							Коррупционерларға мону хизмәтләрдә ишләшкә өмүрвайәт мәнъий қилинған: дөләт хизмитидә; сот системисида (судья болуп); йәрлик өзини-өзи башқуруш органлирида; ҚҖ Миллий банкида вә униң идарилиридә; низамнамилиқ капиталида дөләтниң үлүши 50%-тин ошуқ тәшкилатларда; акционери дөләт болуп һесаплинидиған миллий холдин-гларда, миллий ширкәтләрдә, миллий тәрәққият институтлирида, уларниң шөбилиридә; мошу ширкәтләр шөбилириниң юридик тәшкилатлирида.

							Диққәт бөлүңлар!

						

					

				

			

		

		
			
				
					26-сүрәт. Пара беришму, елишму җинайәт

				Шундақла пара бәргүчи шәхс, әгәр һоқуқ қоғдаш яки мәхсус дөләт органиға пара тәләп қиливатқанлиғи һәққидә өз әрки билән хәвәр қилса, у җинаий җавапкәрликтин азат қилиниду.

				Әнди мәмурий җавапкәрликни қараш-туримиз. ҚҖниң Мәмурий һоқуқ бузушлар тоғрилиқ кодексида коррупциялик һоқуқ бузушлар көрситилгән алтә мадда бар.

				МҺБтКниң 676-маддиси: дөләт хизмәт-чилири, лавазимлиқ шәхсләр қанунсиз мад-дий мукапатларни, соғиларни, имтиязларни җисманий шәхсләрдин алса — 200 АҺК миқдарида җәриман төләйду;

				МҺБтКниң 667 маддиси: дөләт хизмәт-чилири, лавазимлиқ шәхсләр шәхсән өзлири яки васитичи арқилиқ һәрикәт қилиши яки һәрикәт қилмаслиғи үчүн шуниңға мәнпийәтдар шәхсләрдин қанунсиз мад-дий мукапат алса, — 600 АҺК миқдарида җәриман төләйду;

				МҺБтКниң 678-маддиси: дөләт хизмәтчилири, лавазимлиқ шәхсләр қанунсиз маддий мукапатларни юридик шәхсләрдин алса, — мад-диниң 1-қисми бойичә 750 АҺК; 2-қисми бойичә 1500 АҺК миқдарида җәриман төләйду;

				МҺБтКниң 679-маддиси: дөләт хизмәтчилири, лавазимлиқ шәхсләр қанунсиз тиҗарәтчилик паалийәт билән шуғулланса, — 600 АҺК миқдарида җәриман төләйду;

				МҺБтКниң 680-маддиси: коррупциягә қарши күришиш бойичә дөләт органлириниң рәһбәрлири тегишлик чариләр қолланмиса, уларға 100 АҺК миқдарида җәриман селиниду;

				МҺБтКниң 681-маддиси: илгири коррупциялик җинайәт қилған шәхсләрни ишқа қобуллиса — 100 АҺК миқдарида җәриман селиниду.

				Әнди интизамлиқ җавапкәрликни қараштуримиз. ҚҖниң “Дөләт хизмити тоғрилиқ” қануниға бенаән, дөләт хизмәтчиси интизамлиқ тәртиптә җазалинидиған коррупциялик һоқуқни бузғанлиғи үчүн интизамлиқ җазаға тартилиду.

				Дөләт хизмәтчилири үчүн интизамлиқ җаза түрлири:

				— әскәртиш;

				— сөкүш;

				— қаттиқ сөкүш;

				— хизмәткә толуқ лайиқ әмәслигини агаһландуруш;

				— тегишлик вакаләтләрни бәрмәслик;

					•	Коррупциялик һоқуқ бузушлар — коррупциягә бағлиқ яки коррупция үчүн шараит яритидиған ғәрәзлик нийәттики қанунсиз һәрикәтләр.

					•	Коррупциягә бағлиқ һоқуқ бузуш субъектли-ри — дөләт функциялири-ни орунлашқа вакаләтлик шәхсләр вә уларға тәңләштүрүлгән шәхсләр.

					•	Юридик җавапкәрлик түрлири. Коррупциялик һоқуқ бузушлар, улар үчүн җавапкәрлик бойичә интизамға хилаплиқ, мәмурий һоқуқ бузуш вә җинайәтләр болуп бөлүниду.

				— лавазимини тәвәнлитиш;

				— лавазимидин бошитиш.

				Шуни тәкитләш керәкки, хизмәтчини интизамлиқ җавапкәрликкә тартиш, җаза беришкә вакаләтлик шәхсниң вәзиписи әмәс, бәлки һоқуқи болуп һесаплиниду. Шуниңға бағлиқ рәһбәр хизмәтчигә интизамға қәтъий әмәл қилиш зөрүрлигини агаһландуруш биләнла чәклиниши мүмкин. Интизамлиқ җаза қоллиниш мүмкин дөләт хизмәтчилириниң һәрикәтлири анчә әһмийәтлик әмәс, җиддий болуп бөлүниду. Җиддий хилаплиққа йол қойса, уни иштин чиқириш көздә тутулған.

				Коррупциягә қарши күришиш субъектлири түрлирини қараштуримиз. Улар — коррупциягә қарши күришиш хизмити, дөләт органлири, квазидөләтлик секторниң суъбектлири, җәмийәтлик тәшкилатлар, җисманий вә юридик шәхсләр. Коррупциягә қарши хизмәт коррупци-ялик җинайәтләрниң алдини елишқа, ениқлашқа, йоқитишқа, паш қилишқа, тәргәв қилишқа қаритилған паалийәтни әмәлгә ашуриду. Барлиқ дөләт органлири, тәшкилатлар, лавазимлиқ шәхсләр өзлириниң һоқуқ салаһийити даирисидә коррупциягә қарши һәрикәт қилиши лазим.

				ҚҖниң прокуратура, миллий бехәтәрлик, ички ишлар, һәрбий поли-ция органлири, коррупциягә қарши хизмәт, ихтисадий тәргәв хизмити, чегара хизмити комитети коррупциялик һоқуқ бузушларни ениқлаш, йоқитиш, паш қилиш, тәргәв қилиш, алдини елиш вә өзлириниң һоқуқ салаһийити даирисидә әйипкар шәхсләрни җавапкәрликкә тартиш паалийитини әмәлгә ашуриду.

				Коррупциялик һоқуқ бузуш фактини ениқлиса, гражданлар дөләт органлириға хәвәр қилалайду. Бу тоғрилиқ хәвәр қилған яки корруп-циягә қарши күрәшкә ярдәмләшкән шәхс дөләт һимайисидә болиду.

				Шундақ қилип, коррупция — у дөләт функциялирини шәхсий мәнпийәтлиридә пайдилиниш. Бу һәрикәтләр җәмийәт мәнпийәтлиригә, дөләтниң миллий бехәтәрлик мәнпийәтлиригә зит, қариму-қарши келиду. Коррупциялик һоқуқ бузғучиларниң асасий мәхсити — тапа-вәт, пайда, қанунсиз мукапат елиш. Коррупциягә қарши туруш үчүн антикоррупциялик мәдәнийәтни шәкилләндүрүш зөрүр. Кор-рупциялик һоқуқ бузушлар үчүн җинаий, мәмурий яки интизамлиқ җавапкәрликкә тартилиду.

					1.	Коррупциялик һоқуқ бузушлар үчүн җинаий җавапкәрлик алаһидиликлирини ечип көрситиңлар.	

					2. Коррупциялик һоқуқ бузушлар үчүн мәмурий җавапкәрлик алаһидиликлирини атаңлар.

					3.	Коррупциялик һоқуқ бузушлар үчүн интизамлиқ җавапкәрлик түрлирини ениқлаңлар.

					•	келишим

					•	оферта

				

			

			
				
					[image: ]
				

				
					
						Тирәк сөзләр:

					

				

			

		

		
			
				[image: ]
			

			
				
					[image: ]
				

				
					
						Глоссарий

					

				

			

			
				
					•	Шәртнамә — икки яки бирнәччә шәхсниң гражданлиқ һоқуқлирини, мәҗбурийәтлирини бәлгүләш, өзгәртиш, тохти-тиш тоғрилиқ келишими.

					•	Келишим — гражданлар вә юридик шәхсләрниң гражданлиқ һоқуқлирини, мәҗбурийәтлирини бәлгүләшкә, өзгәртишкә вә тохтитишқа қаритилған һәрикити.

				

			

		

		
			
				ІІІ бөлүм. айрим һоқуқ

				10-бап. Гражданлиқ һоқуқтики шәртнамиләрниң вә мәҗбурийәтләрниң айрим түрлири

				§ 29. Гражданлиқ-һоқуқ шәртнамиси. Гражданлиқ-һоқуқ шәртнамисини түзүш өзгәртиш вә бузуш

				Гражданлиқ-һоқуқ шәртнамисиниң чү-шәнчиси. “Шәртнамә” сөзи contra-here яки con-traho (контракт) дегән пеилдин келип чиққан вә у “өзигә тартиш” дегәнни билдүриду. Шәртнамә уқуми қедимий Рим цивильлиқ (гражданлиқ) һоқуқ дәвридә пәйда болған.

				Шәртнамә дәп икки яки бирнәччә шәхс-ниң гражданлиқ һоқуқлири билән мәҗ-бурийәтлирини бәлгүләш, өзгәртиш яки тохтитиш тоғрилиқ келишимини ейтиду (ҚҖ ГКниң 378-маддиси, 1-пункт).

				Шәртнамә келишимниң бир түри бо-луп, униңға мувапиқ һалда икки вә көп тәрәплимилик келишимләр тоғрилиқ қаиди-ләр (келишимниң шәкли вә уни тиркәш, уни күчкә егә әмәс дәп етирап қилиш тоғрилиқ) қоллинилиду.

				Гражданлиқ һоқуқниң һәрқандақсубъектлири гражданлиқ-һоқуқ шәртнами-синиң тәрәплири болалайду. Улар — җис-маний вә юридик шәхсләр. Шундақла гражданлиқ мунасивәтләргә — Қазақстан Җумһурийити вә мәмурий-территориялик бирликләр қатнишалайду.

				Шәртнамә объекти — мүлкий байлиқ (буюм, ахча, қиммәт баһалиқ қәғәзләр, иш, хизмәт, иҗадий әқлий паалийәтниң объектқа бағлиқ 

				
					
						Бу дәристә: гражданлиқ-һоқуқ шәртнамисиниң чүшәнчисини, түрлирини, прин-циплирини, мәзмунини вә қурулмисини һәм уни түзүш, өзгәртиш, бузуш тәртивини қараштуримиз.

				нәтиҗилири вә башқа мүлүк), шундақла мүлкий һоқуқлар (мәсилән, соға қилиш шәртнамисида) шәртнамә объекти болуши мүмкин.

				36-схема

				Схемида көрситилгән бәзибир принципларни қараштуримиз.

				Тәрәпләрниң юридик баравәрлиги — бу шәртнамини түзгәндә тәрәпләр өз мүмкинчиликлири бойичә баравәр вә уларға ҚҖ Гражданлиқ ко-дексиниң (ҚҖ ГК) нормилирини қоллиниду дегәнликтур.

				Тиҗарәт иш-һәрикитиниң адәтлирини қоллиниш. Шәртнамидә қанунда көздә тутулмиған иш-һәрикәт қаидилирини қоллиниш һесапқа елиниши мүмкин.

				Шәртнамә әркинлиги принципи шуниңда көрүнидуки, тәрәпләр қанунда көздә тутулған, шундақла көздә тутулмиған шәртнамини түзүши мүмкин (ҚҖ ГКниң 380-маддиси, 2-пункт). Шәртнамини мәҗ-бурлап түзүшкә йол қоюлмайду. Пәқәт ҚҖ Гражданлиқ кодексида, қанун актлирида яки ихтиярий қобулланған мәҗбурийәттә шәртнамини түзүш мәҗбурийити көздә тутулған һаләтләрдила шәртнамә мәҗбурий түзүлиду.

				Шәртнаминиң мәзмуни. Тәрәпләр тәстиқлигән шәртләр шәртнаминиң мәзмунини тәшкил қилиду.

				Шәртнаминиң шәртлири:

				Әһмийәтлик — шәртләрни келишмисә шәртнамә түзүлгән болуп һесапланмайду, йәни бу шәртләр зөрүрдур;

				Адәттики — қанунда көздә тутулған вә шәртнамини түзгәндә қоллинидиған шәртләр;

				Тәсадипи — тәрәпләрниң келишими бойичә қошумчә қоллиниши мүмкин шәртләр (мәсилән, тәрәпләр сетивелиш-сетиш бойичә муна-сивәтлиридә, буюмни сетиқчи херидарниң макан-җайиға әвәткәндә қандақ қачилиниши керәклигини келишиши мүмкин).

				Шәртнамини түзүш үчүн, униң барлиқ әһмийәтлик шәртлири бойичә тәрәпләрниң келишимгә келиши зөрүр.

				ҚҖ Гражданлиқ кодексиға мувапиқ мону шәртләр әһмийәтлик бо-луп һесаплиниду: 

				— шәртнаминиң асасий объекти тоғрилиқ (мәсилән, сетивелиш-сетиш шәртнамиси бойичә тапшуруш лазим болған буюм тоғрилиқ) шәртләр;

				— қанунда яки башқа һоқуқ актлирида шәртнаминиң шу түри үчүн әһмийәтлик дәп уттур аталған шәртләр;

				— тәрәпләрниң бириниң әризиси бойичә келишимни қолға кәлтүрүш үчүн зөрүр шәртләр.

				Шәртнамида әһмийәтлик шәртләр йоқ бол-са, шәртнамә күчкә егә әмәс дәп һесаплиниду.

				Шуни тәкитләш керәкки, адәттики шәртләр әһмийәтлик шәртләрдин пәриқлиниду. Йәни, уларниң болуши яки йоқлуғи шәртнамини түзүш фактиға һеч қандақ тәсир қилмайду, чүнки улар қанунда көрситилгән.

				Келишимниң бир түри болуп һесаплинидиған шәртнамә шәклигә ке-лишим шәклигиму қоллинидиған қаидиләрни қоллиниду. Шәртнамиләр тегишлик һалда еғизчә (вербаллиқ), аддий язмичә шәкилдә (товарни кредитқа алғанда), шундақла нотариаллиқ гуваландурулған язмичә шәкилдә (қозғалмас мүлүкни сетивелиш-сетиш вақтида) түзүлиши мүмкин.

				Конклюдентлиқ иш-һәрикәт арқилиқ түзүлгән шәртнамә (шәхсниң мүҗәз-хулқидин униң шәртнамә түзүшкә хаһиши очуқ көрүнүп туриду) еғизчә шәкилдә түзүлгән болуп һесаплиниду.

				Шундақ қилип, шәртнамә — у тәрәпләрниң ихтиярий келишимидур. Униң мәхсити уларниң гражданлиқ һоқуқлирини вә мәҗбурийәтлирини бәлгүләш, өзгәртиш яки тохтитиштин ибарәт. Шәртнамә келишимниң биртүри болуп һесаплиниду. Келишим — у гражданлиқ һоқуқ мунаси-вәтлириниң пәйда болушиға қаритилған гражданлар билән юридик шәхсләрниң иш-һәрикитидур.

				Гражданлиқ һоқуқниң һәрқандақ субъектлири гражданлиқ-һоқуқ шәртнамисиниң тәрәплири (түзгүчилири) болалайду.

				Шәртнаминиң түзүлиши. Шәртнамә, әгәр тәрәпләр оттурисида униң барлиқ әһмийәтлик шәртлири бойичә келишим қолға кәлтүрүлсә, түзүлгән болуп һесаплиниду. Шәртнамини түзүш тәртиви билән про-цедуриси ҚҖ Гражданлиқ кодексиниң 23-бабиниң нормилири билән бәлгүләнгән. Шәртнаминиң түзүлиши мәлум бир басқучлардин ибарәт. Улар: шәртнамини түзүш тәкливи (оферта) вә иккинчи тәрәпниң мошу тәклипни қобул қилиши (акцепт).

				Оферта — бу бир яки бирнәччә шәхскә берилгән ениқ тәклип. Шәхс (сетиқчи) өзини тәклипни қобул қилған иккинчи тәрәп (сети-валғучи) билән шәртнамини түзгән тәрәп дәп һесаплайду. Келишим нәтиҗисидә сетиқчи сүпәтлик товарни йәткүзүп бериш яки хизмәт көрситиш мәҗбурийитини өз үстигә алиду, сетивалғучи болса, униңға һәқ төләшни капаләтләндүриду. 

					•	Акцепт — бу офертани қобул қилғанлиғи тоғри-лиқ 2-тәрәпниң җавави.

					•	Оферта — бу херидар-ларни пайдилиқ тәклип һәққидә еғизчә яки язмичә хәвәрләндүрүш. Язмичә оферта вақтида шәртна-мидә һәр икки тәрәпниң барлиқ тәләплири вә шәртлири йезилиду.

				Бу ениқлимидин оферта үчүн хас бәлгүләрни аҗритип көрситиш мүмкин: оферта йетәрлик ениқ болуп, шәхсниң шәртнамә түзүш нийитини очуқ билдүрүши; шәртнаминиң әһмийәтлик шәртлирини көрситиши; ениқ бир шәхскә қаритилиши лазим.

				Тәклипни бериватқан тәрәп оферент, тәклипни қобул қилғучи тәрәп болса акцептант дәп атилиду.

				Шәртнамә түзүлидиған җай. Әгәр шәртнамида уни түзүш җайи көр-ситилмисә, шәртнамә гражданниң турушлуқ җайида яки офертини әвәткән юридик шәхсниң идарисидә түзүлгән болуп һесаплиниду (ҚҖ ГКниң 398-маддиси).

				Шәртнамини түзгәндә пәйда болған талаш мәсилини умумий қаидә бойичә, тәрәпләрниң өзлири һәл қилиду вә уни сотқа қарашқа әвәт-мәйду. Әгәр талаш мәсилини тәрәпләрниң өзлири келишип сотта қарашқа әвәтсә, у чағда тәрәпләрниң шәртнамә шәртлиридики талаш мәсилә сотниң қарари бойичә һәл қилиниду.

				Гражданлиқ-һоқуқ шәртнамисини өзгәртиш вә бекар қилиш. Шәрт-намини түзүш әркинлиги принципи, шәртнамә шәртлириниң өзгириши мүмкин екәнлигини, түзүлгән шәртнамә болса бекар қилиниши мүмкин екәнлигини көздә тутиду.

				Шәртнаминиң өзгириши — у шәртнаминиң мәзмунини тәшкил қили-диған шәртләрниң өзгәртилишидур. Мәсилән, товар яки хизмәт үчүн һәқ төләш тәртиви тоғрилиқ шәрт, шәртнаминиң қәрәли өзгириши мүмкин. 

				Һаятта шундақ вәзийәтләр болидуки, шәртнамини түзгүчи тәрәпләргә шәртнамини орунлаш зөрүр болмай қалиду. Мәсилән, шәртнамини түзгүчи тәрәпләр илгири хизмәт көрситиш тоғрилиқ түзүлгән шәртнамә бойичә, әнди мошу хизмәтни көрситиш зөрүр болмай қалди дегән хуласигә келиду. Мана шундақ әһвалда тәрәпләр хизмәт көрситиш шәртнамисини бузуш тоғрилиқ келишим түзиду.

				Шәртнамини өзгәртишниң вә бузушниң үч асасини бөлүп көрситиду (37-схема). 

				37-схема

				Шәртнамини өзгәртиш яки бузуш тоғрилиқ келишим шәртнамини түзгән шәкилдикидәк қолға кәлтүрилиду.

				Шәртнамини өзгәртиш яки бузуш тоғрилиқ тәләпни сотқа тәрәпләр-ниң бири пәқәт төвәндики әһвалларда берәләйду:

							Шәртнамини өзгәртиш вә бузуш асаслири

						

					

					
						
							Шәртнамини бир тәрәпниң толуқ яки қисмән орунлаштин баш тартиши (пәқәт ҚҖ ГКда көздә тутулған әһвалларда)

						

					

					
						
							Тәрәпләрниң кели-шими бойичә (әң көп тарқалған)

						

					

					
						
							Сотниң қарари бойичә (шәртнамә шәртлири көп бу-зулса)

				 иккинчи тәрәп шәртнамини өзгәртиш яки бузуш тәкливидин баш тартса;

				 шәртнамини өзгәртиш яки бузуш тәкливидә көрситилгән қәрәлдә яки қанунда вә шәртнамида бәлгүләнгән қәрәлдә (бу әһвал көрситил-мисә — 30 күнлүк қәрәлдә) җавап елинмиса.

				Шәртнамә өзгәртилсә, тәрәпләрниң мәҗбурийәтлири өзгәртилгән түрдә орунлиниду. Шәртнамә бузулса, тәрәпләрниң мәҗбурийәтлирини орунлашму тохтайду.

				Тәрәпләрниң, шәртнамә өзгәргичә яки бузулғичә өз мәҗбурийәтлири бойича орунланған нәрсини қайтурувелишқа һоқуқи йоқ.

				Шундақ қилип, шәртнамә түзүш тәклипни (оферта) вә тәклипни қобул қилишни (акцент) көздә тутиду. Оферта — у шәртнамини түзүш тәкливи. Хизмәтләр офертиси тәләп вә тәклип бар барлиқ җайларда пайдилиниши мүмкин. Оферент вә акцептант шәртнамә түзгүчи икки тәрәп болуп һесаплиниду. Шәртнамә тәрәпләрниң әрки яки Гражданлиқ кодексниң нормилири билән өзгәртилиши яки бузулуши мүмкин. Шәртнамидики шәртләрни тәпсилий оқумай, үгәнмәй туруп уни изма-лашқа болмайду. Униңда җүмлә-ибариләр ениқ, мәтин мәзмуни вә мәнаси чүшинишлик болуши лазим.

					1.	Шәртнамә қачан түзүлгән болуп һесаплиниду? Униң қандақ асасий икки басқучи бар?

					2.	Шәртнамини өзгәртиш дегән немә? Шәртнамини бузуш ақивәтлири қандақ бо-лиду? 

					3.	Тәрәпләрниң бириниң тәшәббуси билән шәртнаминиң сот арқилиқ өзгәртилиши.яки бекар қилиниши әһваллирини селиштуруңлар. 

					2-дәриҗилик мурәккәп тапшуруқ. Топларға бөлүнүп ишләш.

				Икки тәрәп товар йәткүзүп бериш шәртнамисини түзди. Бир тәрәп товар йәткүзүш бойичә шәртнамида бәлгүләнгән қәрәлни бузған. Сетивалғучи шәртнамини күчидин қалдуридиғанлиғи һәққидә товар сатқучини хәвәрдар қилди.

				Шәртнамини бекар қилиш тәртиви қандақ? Сетивалғучи шәртнамини қәрәлидин авал бузғанда қандақ мәсилиләрни һәл қилиши лазим? ҚҖ ГКниң 24-бабиға қараңлар.

				§ 30. Сетивелиш-сетиш шәртнамисиниң чүшәнчиси

				Сетивелиш-сетиш шәртнамисиниң чүшән-чиси вә униңға хас бәлгүләр. Сетивелиш-сетиш шәртнамисиниң көп әсирлик тарихи бар. Қедимий Египетта вә Хитайда мүлүкни дәсләп алмаштуруп, кейин мәлум бир һәққә беридиған шәртнамиләр болған. Қедимий 

						Бу дәристә: турмушта әң кәң таралған парчилап сетиш вә сетивелиш шәртнамисини қараштуримиз.

					•	сетивелиш-сетиш

					•	сетивалғучи

					•	сатқучи

				Рим дәвридә буюмни бир егиликтин башқисиға алмаштуруп бериш шәртнамилири моҗут болған. Дәсләпки дөләтләр пәйда болғанда, то-вар-ахча мунасивәтлири техи қелиплашмиған еди.

				Сетивелиш-сетишқа бағлиқ һоқуқ мунасивәтлирини рәтләйдиған асасий мәнбә — ҚҖниң Гражданлиқ кодекси болуп һесаплиниду (25-бап).У шәртнаминиң маһийитини әкис әттүриду:

				— сатқучи товарни сетивалғучиниң егидарчилиғиға тапшуруши лазим;

				— сетивалғучи бу товарни елип, униң үчүн мәлум һәқ төлиши керәк.

				38-схема

				Бу схемидин сатқучи билән сетивалғучиниң өз ара қандақ бағли-нишқанлиғини көрүш мүмкин.

				Сетивелиш-сетиш шәртнамиси бойичә бир тәрәп (сатқучи) мүлүкни (товарни) башқа тәрәпкә (сетивалғучиға) униң егидарчилиғиға, егилик-ни жүргүзүшкә яки оператив башқурушқа тапшуруш мәҗбурийитини алиду, сетивалғучи болса, товарни (мүлүкни) елип, униң үчүн мәлум миқдарда ахча төлиши шәрт (ҚҖ ГКниң 406-маддиси, 1-пункт).

				Мундақ шәртнамә консенсуаллиқ болуп һесаплиниду. Бу — тәрәпләр шәртнаминиң шәртлири бойичә келишимгә кәлгән пәйттин башлап шәртнамә түзүлгән болуп һесаплиниду дегәнликтур. Умумий қаидә бойичә, парчилап сетиш-сетивелиш шәртнамиси сетивалғучиға товар яки касса чекини бәргән пәйттин башлап түзүлгән болуп һесаплиниду.

				Әгәр сатқучи товарни сетивалғучиға тапшуруш бойичә өз мәҗбу-рийитини орунлиғанлиғи үчүн сетивалғучидин товар үчүн һәқ алса, сетивелиш-сетиш шәртнамиси һәқ төләш шәртнамиси болуп санилиду.

				Әгәр сатқучи билән сетивалғучиниң һәрқайсиси бир-биригә өз мәҗ-бурийитини ада қилса, сетивелиш-сетиш шәртнамиси икки тәрәпли-милик (өз ара) болуп һесаплиниду.

				
					
						
							Шәртләр

						Қазақ хәлқиниң адәттики һоқуқида сетивелиш-сетиш шәртнамиси мәһсулатни бериш, алмаштуруш бойичә мунасивәтләрниң асасий рәтлигүчиси болған. У асасән шәхсий еһтияҗни қанаәтләндүрүшкә қаритилди. XVIII әсирдә, Қазақ ханлиғи Россиягә қошулғандин кейин, сетивелиш-сетиш шәртнамисиниң асасий мәхсити пайда елиш бол-ди. Шәртнаминиң мавзу-мәсилиси, егиликниң натураллиқ шәкли түпәйли, мал болған.

				Сатқучи товарни бериши, сетивалғучи униң үчүн һәққини төлиши шәрт. Сатқучи сетивалғучидин товар үчүн һәқ төләшни тәләп қилишқа, сетивалғучи болса, өзигә товарни тапшурушни тәләп қилишқа һоқуқи бар.

				Сетивелиш-сетиш шәртнамисиниң тә-рәплири — сатқучи билән сетивалғучи. Гражданлиқ һоқуқниң һәрқандақ субъект-лири — сатқучи вә сетивалғучи болуши мүмкин. Товарни сатқучи униң егиси болу-ши яки товар болуп һесаплинидиған мүлүкни ихтияричә қоллиниш, башқуруш һоқуқиға егә болуши лазим (27-сүрәт). 

				Гражданлар өзлириниң һоқуқ салаһийитигә вә һәрикәт қилиш салаһийитигә (әқли-һошиға) бағлинишлиқ қоюлидиған умумий тәләп-ләрни орунлап, сетиш-сетивелиш шәртнамилирини түзәләйду.

				Шундақ шәртнамә бойичә товар сетивалғучи — һәрқандақ җисманий яки юридик шәхс болуши мүмкин. Улар гражданлиқ һоқуқ субъ-ектлири сүпитидә етирап қилиниши лазим. Шәртнамә бойичә товар сетивалғучи униң егисигә айлиниду.

							Көпчилик үчүн сода-сетиқ уюштуруш арқилиқ сетиш-сетивелиш шәртнамисини түзгәндә, уни уюштурғучи шәртнамини имзалиғучи тәрәп дәп етирап қилиниду.

							Автомобильни сатқанда, ишәнчә хәт бойичә автомобиль егисиниң намидин һәрикәт қилғучи шәхс сатқучи тәрәп дәп һесаплиниду.

							Дөләт мүлкини сетишқа мунасивәтлик дөләтниң өзи сатқучи тәрәп болиду.

						Глоссарий

					

				

			

			
				
					• Сетивалғучи — һәқ төләп товарни яки көрситилгән хизмәтни алғучи болуп һесаплинидиған җисманий яки юридик шәхс.

					•	Сатқучи — товар сати-диған яки хизмәт көрси-тидиған (һәқ елип) граж-дан яки тәшкилат.

				27-сүрәт. Икки тәрәплимилик шәртнамини түзүш

				Сетиш-сетивелишқа чиқирилған нәрсә — товардур. Товар дегән немә? У — һәрқандақ нәрсә, буюм, қозғалма вә қозғалмайдиған, шәхсий еги-си, бир хил яки һәр хил бәлгүлири бар, айлинимда чәксиз яки чәклик жүридиған (алкоголь ичимликлири, тамака түрлири) буюм, мүлүк в.б.

				Тәрәпләрниң һоқуқлири вә мәҗбурийәтлири. Бу һоқуқлар билән мәҗбурийәтләр шәртнаминиң мәзмунини тәшкил қилиду. Шәртнаминиң шәртлири болса, тәрәпләрниң һоқуқлирини, мәҗбурийәтлирини техиму ениқлап туриду.

				Сатқучиниң вәзиписи товарни шәртнамида көрситилгән қәрәлдә сетивалғучиға тапшуруштин ибарәт. Әгәр униң қәрәли шәртнамида бәлгүләнмигән болса, у чағда мәҗбурийәтни орунлаш қәрәли тоғрилиқ қаидиләргә асаслинип бәлгүлиниду (ҚҖ ГКниң 277-маддиси).

				Сатқучиниң товарни сетивалғучиға тапшуруш мәҗбурийитини орун-лаш пәйти төвәндикичә бәлгүлиниду:

				— шәртнамида сатқучиниң товарни йәткүзүп бериш мәҗбурийитидә көздә тутулған қәрәл (товарни сетивалғучиға тапшурған вақит);

				— шәртнамида товар турған җайида сетивалғучиға тапшуруш керәк-лиги көздә тутулуп берилидиған вақит;

				— товар уни йәткүзүп бәргүчигә (тошиғучиға) өткүзүлгән вақит.

				Сатқучи товарни сетивалғучиға шәртнамида бәлгүләнгән муддәттә тапшуриду. Шәртнамида мундақ шәрт йоқ болса, қаидиләрдә көрси-тилгән қәрәлдә товарни өткүзүп бериду (ҚҖ ГКниң 277-маддиси).

				Товарни қәрәлдин кечиктүрүп йәткүзүш шәртнамида көрситилгән мәҗбурийәтләрни орунлимаслиқ яки тегишлик һалда орунлимаслиққа елип келип, нәтиҗидә гражданлиқ-һоқуқий җавапкәрлик йүз бериду. Сетивалғучи сатқучидин кәлтүрүлгән чиқимни төләшни тәләп қилишқа һоқуқлуқ.

				Сатқучи сетивалғучиға сүпити шәртнамида көрситилгән шәртләргә җавап беридиған товарни тапшуруши шәрт. Товар пайдилинишқа яки истимал қилишқа ярамлиқ вә сүпитигә қойилидиған муқәррәр шәртләргә мувапиқ болуши лазим.

				Әгәр сатқучи товарниң сүпити тоғрилиқ шәртнамә шәртлирини бузса, униң ақивәтлири төвәндикичә болуши мүмкин:

				— сетивалғучиниң товар баһасини әрзәнлитишни тәләп қилишқа;

				— әқилгә мувапиқ қәрәлдә товарниң камчилиқлирини һәқсиз түзи-тишни тәләп қилишқа;

				— товарниң камчилиқлирини өзи түзәтсә, униң үчүн кәткән чиқимни төләшни тәләп қилишқа һоқуқи бар (ҚҖ ГКниң 428-маддиси).

				Әгәр сатқучи баштинла сүпәтсиз товарни тапшурған болса, сети-валғучи шәртнамини орунлаштин баш тартип, товар үчүн төлигән ахчини яндуруп беришни тәләп қилалайду.

				Сатқучи товарни тегишлик комплекти (ярақлири) билән сетишқа вәзипиликтур.

				Сатқучи товарни сетивалғучиға қачилап бериши шәрт (қачилаш тәләп қилинмайдиған товардин башқилири).

				Әгәр сатқучи товарни сетивалғучиға қачиланмиған түрдә тапшурса (муқәррәр қачилиниши керәк товар) сетивалғучиниң:

				—сатқучидин товарни қачилап беришни;

				— яримайдиған қачини алмаштурушни тәләп қилишқа һоқуқи бар (ҚҖ ГКниң 435-маддиси).

				Сетивалғучиниң мәҗбурийәт-вәзиписи. Сетивалғучи шәртнамида көрситилгән қәрәлдә вә тәртиптә өзигә берилгән товарни қобул қилиши шәрт. У шундақла товар чүширилидиған макан-җайни хәвәр қилиши лазим. Әгәр бу парчилап сетиш-сетивелиш болса, у чағда сетивалғучи товарни сатқан йәрдила тапшурувалиду. Әгәр сетивалғучи шәртнамә бойичә товарни қобул қилмиса, сатқучи сотқа мураҗиәт қилип, то-варни сетивалғучиниң мәҗбурий түрдә қобуллишини тәләп қилишқа һоқуқи бар. Бу әһвалда сот сетивалғучиға товарни сақлашқа бағлиқ чиқим билән товар нәрқини төлитишкә һоқуқлуқ.

				Шундақ қилип, сетиш-сетивелиш шәртнамиси билән униң шәртлири, херидар вә сетиқчиниң һоқуқ вә мәҗбурийәтлири ениқлиниду. Сетиш-сетивелиш объекти пәқәт товар әмәс, башқа мүлүкму болуши мүмкин.

				Бу шәртнаминиң түрлири парчилап сетиш-сетивелиш; товарни йәт-күзүп бериш; контрактация; энергия билән тәминләш; карханини сетиш. 

					1.	Сетиш-сетивелиш шәртнамиси дегән немә екәнлигини чүшәндүрүңлар?

					2.	Консенсуаллиқ, һәқ төләйдиған, иккитәрәплимилик шәртнамиләрни селиш-туруңлар. Уларниң алаһидиликлири билән әһмийитини ениқлаңлар. 

					3.	Товар дегән немә? Чүшәндүрүңлар. Шәртнамә түзгүчи тәрәпләрниң һоқуқлири билән мәҗбурийәтлири қандақ?

					1-дәриҗилик мурәккәп тапшуруқ. Йәккә ишләш

				15 яшлиқ А. йогурт сетивелишқа дуканға кәлди. Ахчисини төләп йогуртни өйгә елип кәлди. Аписи йогуртниң сиртидики қәғәзни оқуп, униң пайдилиниш қәрәлиниң өтүп кәткәнлигини көрди. А. дуканға қайтип келип қәрәли өтүп кәткән товарни сетиқчиға яндуруп беришқа тиришти. Дукан сетиқчиси болса, товарни алғанда униң 

							Нан яки алма сетивалимиз. Иккилиси мәхсус қачилашни тәләп қилмайду.

							Янфон вә ширнә чиқириш аппарати. Тегишлик ярақлири йоқ болса, уларни пайдили-ниш мүмкин әмәс.

							Сатқучи ашхана сервизини яки бокал, чинә-қача түркүмини тегишлик һалда орап, йөгимәй саталмайду.

				қәрәли тоғрилиқ йезиқни оқуши керәк еди дегәнни банә қилип, товарни қайтуруп елиштин баш тартти. Әнди А. қандақ һәрикәт қилиши керәк? Сетиқчиниң һәрикити тоғриму? ҚҖ ГКниң 428, 455-маддилирини оқуп чиқиңлар. 

					2-дәриҗилик мурәккәп тапшуруқ. Мону вәзийәтни муһакимә қилиңлар

				Херидар мәиший товарлар дукинидин кондиционер сетивалмақчи бол-ди. У сетиқчиға кондиционерниң мәлум моделиниң типи керәклигини ейтип сетиқчиға илтимас қилди. Сетиқчи шундақ кондиционердин пәқәт бир данисила қалғанлиғини ейтип, униң витринида турғанлиғини көрсәтти. Херидар сетивалимән дәп келишти. Сетиқчи кондиционер қачиланмай сетилидиғанлиғини, чүнки у витринида оралмиған пети туриду дәп херидарни агаһландурди. Херидар унисетивалди.

				Тәрәпләрниң келишими бойичә товар херидарға йәткүзүлди. Бирақ йолда транспорт-йол вақиәси йүз берип, товар зәхмиләнди. Херидар товарни көрүп қайтуруп бәрмәкчи болди. Сетиқчи уни яндуруп алмиди. Мошу вәзийәтни муһакимә қилиңлар. Кимниң һәрикити тоғра екәнлигини ениқлаңлар. ҚҖ ГКниң 410, 422, 425, 427—430-маддилирини оқуңлар. 

				§ 31. Алмаштуруш шәртнамиси

				Алмаштуруш шәртнамисиниң чүшәнчиси вә хас бәлгүлири. Алмаштуруш шәртнами-си — гражданлиқ һоқуқниң әң кона шәрт-намилириниң бири. Ахча пәйда болуштин авалқи кона заманлардила адәмләр өзлиригә керәк әмәс нәрсиләргә керәк буюмларни алмаштурған.

				СССРниң Гражданлиқ һоқуқида социа-листик тәшкилатларниң қатнишиши билән алмаштуруш шәртнамиси интайин аз қол-линилди. 

				Алмаштуруш шәртнамисиниң соға қилиш шәртнамисидин пәрқи. Төвәндә алмашту-руш шәртнамисиниң схемиси берилгән(39-схема).

				
					
						Қазақ хәлқиниң адәттики һоқуқида алмаштуруш шәртнамиси кәң таралған еди. Бу қазақ даласида узақ һөкүмранлиқ қилған егиликни жүргүзүшниң натураллиқ шәклигә бағлинишлиқ болди. XV—XIX әсирләрдә мәхсус алмаштуруш җайлири моҗут болди. Һәрхил товарлар: бәрқут, чай, ипәк в.б. рәхт-гәзлимиләр, һайванатлардин — силәвсин, барс, қундуз териси, қой-өшкә, илқа, бәзидә қара мал алмаштурулатти.

						Бу дәристә: алмаштуруш шәртнамисиниң асасий элементлирини қараштуримиз.

						Тирәк сөзләр:

					

				

			

		

		
			
				[image: ]
			

			
				
					[image: ]
				

				
					
						Глоссарий

					

				

			

			
				
					•	Алмаштуруш — граж-данлиқ һоқуқтики шәртнамә. У түпәйли тәрәпләр оттурисида бир мүлүк башқисиға алмашту-рулиду.

				39-схема

				Алмаштуруш шәртнамисигә қатнашқучи тәрәпләрвә алмаштуруш объекти

				Алмаштуруш шәртнамиси схемисидин тәрәпләр — сатқучи билән херидар екәнлиги, товар болса мәлум бир баһаға (ахчиға) сетилидиған-лиғи көрүнүп туриду:

				— һәр икки тәрәп бир нәрсини башқисиға алмаштуруп бериш бойичә өз ара мәҗбурийәт алиду;

				— һәрбир тәрәп өз мәҗбурийәтлиригә мунасивәтлик бир мәзгилдә һәм сатқучи, һәм херидар болуп һесаплиниду (ҚҖ ГКниң 501-маддиси).

				Алмаштуруш шәртнамиси бойичә, һәрбир тәрәп бир товарни башқисиға алмаштуруп униңдин ихтияричә пайдилиниду. Бу шәртнамә ҚҖ ГКниң 26-баби билән рәтлиниду.

				Алмаштуруш шәртнамисигә хас бәлгүләр:

				1. Товарни тапшурушқа қаритилған шәртнамиләрниң биридур. У шу арқилиқ хизмәт көрситиш шәртнамисидин пәриқлиниду (мәсилән, бола-велиш шәртнамисидин, транспортта хизмәт көрситиш шәртнамисидин).

				2. Алмаштурулуватқан мүлүк контрагентниң (2-тәрәпниң) хусусий егидарчилиғиға берилиду. Мана мошу бәлгүси мүлүк пәқәт пайдили-

				3-сүрәт. Мал алмаштуруш

				нип турушқа берилидиған башқа шәртнамиләрдин (иҗаригә, қәризгә бериш шәртнамилири) алмаштуруш шәртнамисини пәриқ қилишқа мүмкинчилик бериду.

				3. Башқа шәртнамиләрдин алмаштуруш шәртнамисиниң йәнә бир муһим пәрқи шуниңдин ибарәтки, алмаштуруш шәртнамиси бойичә тәрәпләр бир биригә товар тәклип қилиду.

				Алмаштуруш шәртнамисиниң асасий пәрқи — товарларни алмаш-туруштур.

				4. Алмаштуруш тәртивидә елинған товарға хусусий егидарчилиқ һоқуқи һәр икки тәрәпкә бир мәзгилдә өтиду. Униңға һәр икки тәрәпниң бир-биригә товарни бериш бойичә мәҗбурийитини орунлаш асас болиду (ҚҖ ГКниң 504-маддиси). 

				Алмаштуруш шәртнамиси консенсуаллиқ болуп һесаплиниду, йәни тәрәпләр шәртнаминиң барлиқ әһмийәтлик шәртлири бойичә кели-шимни қолға кәлтүргән пәйттин башлап түзүлгән болуп һесаплиниду.

				Алмаштуруш шәртнамиси мәҗбурийәтлик болуп һесаплиниду. Йәни, тәрәпләрниң һәрқайсиси товарларни бир биригә тапшуруш мәҗ-бурийитини орунлайду.

				Алмаштуруш шәртнамиси өзара болуп һесаплиниду. Чүнки тәрәп-ләрниң һәрқайсисиниң бир биригә мунасивәтлик һәм һоқуқлири, һәм мәҗбурийәтлири бар.

				Алмаштуруш шәртнамисиниң асасий элементлири. Улар: субъект-лар, шәртнаминиң шәртлири вә мүлүк шәкли, тәрәпләрниң һоқуқлири вә мәҗбурийәтлири, уларниң җавапкәрлиги. Алмаштуруш шәртнамиси универсаллиқ характерға егә вә гражданлиқ һоқуқниң субъектлири дәп тонулған һәрқандақ шәхсләрниң қатнишиши билән һоқуққа аит мунасивәтләрни рәтләш үчүн қоллинилиши мүмкин. Демәк, алмаш-туруш шәртнамисиниң субъектлири:

				— гражданлар;

				— юридик шәхсләр;

				— мәмурий-территориялик бирликләр;

				— дөләт болуп һесаплиниду.

				ҚҖ гражданлиқ кодексида алмаштуруш шәртнамисиниң субъект-лириға мәхсус тәләпләр қоюлмиған (26-бап). Бирақ шуни һесапқа елиш керәкки, башқа мүлүккә (товарға) алмаштуруп иккинчи шәхскә товарни тапшуруш мүлүкни егиләш шәкли болуп һесаплиниду. Шундақ қилип, шәртнамини түзгән һәрбир тәрәп алмаштурулуватқан мүлүкләрниң хусусий егиси болиду.

				Гражданлар алмаштуруш шәртнамисини өзлириниң һоқуқ сала-һийитигә вә өз һәрикитигә җавап бериш қабилийитигә қоюлидиған умумий тәләпләрни һесапқа елип түзәләйду.

				Һәрқандақ буюмлар, қозғилидиған вә қозғалмас мүлүк алмашту-рулуши мүмкин. Муһими, буюм в.б. нәрсиләр гражданлиқ айлиним-

				дин елинмаслиғи лазим. Шәхсий мүлүккә аит әмәс һоқуқларниң, шундақла субъективлиқ шәхсий гражданлиқ мәҗбурийәтләрниң қараш-турулуватқан мошу шәртнамигә мунасивити йоқ.

				Алмаштуруш шәртнамисиниң шәкли. Бу шәртнамигә сетиш-се-тивелиш тоғрилиқ қаидиләр қоллинилиду. Демәк, алмаштуруш шәртнамиси, тегишлик товарни сетиш-сетивелиш шәртнамиси қандақ шәкилдә түзүлсә, уму шундақ шәкилдә түзүлиши керәк.

				Бу шәртнамә һәм еғизчә, һәм язмичә шәклидә түзүлиши мүмкин. Қозғалмас мүлүкниң алмаштурулуши пәқәт язмичә шәкилдә әмәлгә ешиши лазим вә муқәррәр дөләтлик ройхәткә елиниши керәк. Мәси-лән, әгәр гражданлар бир бири билән янфон алмаштурса, шәртнамә еғизчә түзүлиду; әгәр икки җавапкәрлиги чәклик шерикдашлиқ беналирини авуштурса, алмаштуруш шәртнамиси язмичә түзүлиду вә дөләтлик ройхәткә елиниши вә нотариаллиқ гуваландурулушилазим.

				Тәрәпләрниң һоқуқлири билән мәҗбурийәтлири:

				— бир тәрәпниң мәҗбурийәтлири иккинчи тәрәпниң һоқуқлириға мувапиқ болиду;

				— башқа тәрәпкә товарни хусусий егидарчилиққа тапшуруш вә то-варни бериш һәм қобул қилиш бойичә чиқимни тәң көтириштин ибарәт.

				Тәрәпләрниң һәрбири тегишлик товарни шәртнамидә бәлгүләнгән қәрәлдә тапшуруши лазим. Әгәр қәрәл бәлгүләнмигән болса, керәк вақитта мәҗбурийәтни орунлаш тоғрилиқ қаидигә әмәл қилиш зөрүр (ҚҖ ГКниң 277-маддиси).

				Товарни тапшуруш мәҗбурийитини орунлаш вақти товәндики үч вариантниң бири билән ениқлиниду:

				— әгәр шәртнамида тегишлик тәрәпниң товарни йәткүзүп бериш мәҗбурийити тоғрилиқ шәрт болса (товарни башқа тәрәпкә тапшуруш пәйти);

				— әгәр шәртнамида товарниң контрагентқа товар өзи турған җайда тапшурулиши лазим дегән шәрт болса (товарни контрагентқа тегишлик җайда бериш пәйти);

				— қалған барлиқ әһвалларда (товарни уни тошиғучиға тапшуруш пәйти). Товарни тошиғучиниң херидар товарни қобул қилғанлиғини тәстиқләйдиған тегишлик һөҗҗити болуши лазим.

				Алмаштуруш шәртнамиси бойичә алмаштуридиған товарни тапшу-руш қәрәли тоғра кәлмәйдиған әһвалларму учришиду.

							В. мәлум қәрәлдә Ж.ға товарни тапшурди. Бирақ алмаштуруш шәртнамисиниң шәртлири бойичә, В. товарни бәлгүләнгән қәрәлдин 2 күн кейин тапшуруши керәк еди. Мундақ әһвалда өзара мәҗбурийәтләрни орунлаш тоғрилиқ қаидиләр қоллинилиду (ҚҖ ГКниң 284-маддиси).

				Шундақ қилип, алмаштуруш шәртнамиси — у гражданлиқ һоқуқ шәртнамиси болуп һесаплиниду. Униңға бенаән, тәрәпләрниң һәрқайсиси бир биригә товарларни алмаштуруп хусусий егирдарчилиққа тапшуруш мәҗбурийитини алиду. Буниңда товарлар барлиқ зөрүр тәләпләргә мувапиқ болуши лазим. 

					1.	Алмаштуруш шәртнамиси сетиш-сетивелиш шәртнамисидин қандақ пәриқлиниду? Алмаштуруш шәртнамисиниң бәлгүлирини атаңлар.

					2.	Алмаштуруш шәртнамисиниң субъектлирини атаңлар.

					3.	Алмаштуруш шәртнамисини түзгүчи тәрәпләрниң һоқуқлири билән мәҗ-бурийәтлирини тәһлил қилиңлар. 

					3-дәриҗилик мурәккәп тапшуруқ. Топларға бөлүнүп ишләш

				1. Д. өйини автомобильға алмаштуруш тоғрилиқ И. билән шәртнамә түзди. Шәртнамини ройхәткә елиш үчүн һөҗҗәтләрни тапшурғандин кейин, И. өзи һайдап келиватқан автомобиль йол-транспорт вақиәсигә дучар болди. Д. өзигә кәлтүрүлгән чиқимни И. ниң төлишини тәләп қилди. Шундақла у мәнивий зиян йәткүзгәнлиги үчүнму пул тәләп қилди. Д.ниң һәрикити тоғриму? Қандақ пәйттин башлап мүлүк тапшурулди дәп һесаплиниду? ҚҖ ГКниң 503, 504-маддилирини оқуп чиқиңлар.

				2. 2019-ж. ноябрьда У. билән А. шәһәрниң һәрхил җайида орунлашқан 1 бөлмилик пәтирлирини алмаштурушқа келишти вә шәртнамә түзүлди. Бирақ 6 ай өтүши билән А.ниң пәтирни 2005-жили ери билән биллә алғанлиғи ениқланди. А. шәртнамини рәсмийләштүргәндә некада турғанлиғини йошурған. У.ға А. бәргән пәтирдин өзиниңму үлуш елиш һоқуқини А.ниң ери билдүрүп сотқа әризә бәрди һәм алмаштуруш келишимини бузушни тәләп қилди. Сот қандақ қарар қобул қилиду?

				§ 32. Соға қилиш шәртнамиси

				Соға қилиш шәртнамисиниң чүшәнчиси вә хас бәлгүлири. Соға қилиш шәртнамиси бойичә бир тәрәп (соға қилғучи) иккинчи тәрәпкә (соға алғучиға) мүлүкни яки буюм-ни егидарчилиққа һәқсиз бериду яки бериш мәҗбурийитини өз үстигә алиду. Шундақла мүлүккә егә болуш һоқуқини өзигә алиду яки үчинчи бир шәхскә бери-ду яки үчинчи шәхсни мүлүккә егидарчилиқ қилиш мәҗбурийитидин азат қилиду. Соға қилиш шәртнамиси ҚҖ Гражданлиқ кодексиниң 27-баби билән рәтлиниду. 

				Соға қилиш шәртнамиси башқа шәртнамиләрдин өзигә хас бәлгү-лири билән пәриқлиниду:

				• һәқсиз болуп һесаплиниду. Бу соға қилғучи башқа тәрәпкә бир нәрсини униңдин һәқ алмай бериду яки бериш мәҗбурийитини өз үстигә алиду дегән сөз. Мәсилән, мундақ келишим биригә соға бериш, 

						Бу дәристә: соға қилиш шәртнамисини вә униң алаһидиликлирини қараштуримиз.

				еғир әһвалда қалғанларни аяп ярдәм қилиш, маддий қоллаш хаһишидинму әмәлгә еши-ши мүмкин. Соға қилғучи баштинла соға алғучидин бирәр нәрсини уму бериду дәп күтмәйду;

				• һоқуқлар билән мәҗбурийәтләр нисбити бойичә биртәрәплимилик шәртнамә болуп һесаплиниду. Соғини елиш яки униңдин баш тартиш һоқуқи соға алғучиниңла ихтиярида, соға қилғучиниң болса, у немини вәдә қилса, шуни бериш мәҗбурийити бар. Бу шәртнамә тәрәпләр сани бойичә иккитәрәплимиликтур (соға қилғучи, уни алғучи);

				• реаллиқ болуши (соға қилғучи мүлүкни һәқсиз бериду) вә шундақла консенсуаллиқ болуши (соға қилғучи мүлүкни хусусий егидарчилиққа бериш мәҗбурийитини алиду);

				• соға алғучиниң мүлки көпийиду, бәргүчиниң азийиду;

				• соға алғучиниң соғини елишқа разилиғи лазим.

				Бу бәлгү соға қилишқа бағлиқ мунасивәтләрдә дайим көзгә челиқ-майду.

				Соға қилиш шәртнамисиниң тәрәплири — соға бәргүчи вә уни алғучи. Гражданлиқ һоқуқниң һәрқандақ субъектлири бу шәртнамә бойичә тәрәпләр болуши мүмкин.

				Силәр бу субъектлар — җисманий шәхсләр, юридик шәхсләр, мәмурий-турриториялик бирликләр вә дөләт екәнлигини билисиләр.

				Юридик шәхсләр, әгәр өзлириниң низамнамилиқ паалийитигә қариму-қарши кәлмигән әһваллардила соға қилиш шәртнамисини түзүшкә һоқуқи бар.

				Дөләт соға қилишқиму, соға елишқиму һоқуқлуқ.

				Шуни тәкитләш керәкки, бәзибир субъектларға мунасивәтлик соға қилишни мәнъий қилиш вә чәклинишләр моҗут. Йол қоюлмайду:

				— кичик балилар ва өз һәрикитигә җавап берәлмәйдиған гражданлар намидин уларниң қануний вәкиллириниң соға беришигә;

				— давалаш, тәрбийиләш мәһкимилириниң, иҗтимаий һимайә мәһкимилириниң хадимлириға — шу мәһкимиләрдә давалиниватқан, тәрбийилиниватқан гражданларниң, уларниң уруқ-туққанлириниң соға беришигә;

				— лавазим орниға бағлиқ дөләт хизмәтчилиригә, шундақла уларниң аилә әзалириға соға беришкә;

				— умумий егидарчилиқтики мүлүкни соға қилишқа йол қоюлмайду (бу мүлүккә бағлиқ униңға егә барлиқ шәхсләрниң разилиғи биләнла у сетилиду, соға қилиниду).

				Мүлүк, егиликни жүргүзүш яки оператив башқуруш һоқуқи билән өзигә тәәллуқ юридик шәхс, бу мүлүкни униң егисиниң разилиғи биләнла соға қилалайду (әгәр қанунда башқа һаләт көздә тутулмиса).

					•	Соға қилиш — мүлүкни һәқсиз бериш.

					•	Соға алғучи — мүлүкни һәқсиз соғиға алған шәхс.

				Соға қилиш шәртнамисидики объект — соға қилғучиниң мүлки билән иш-һәрикитидин ибарәт (40-схема).

				40-схема

							Соға қилғучи соға алғучиға автомобильни һәқсиз бәрди (яки беримән дәп вәдә қилди). (У қайтуруп елинмайду).

							М.100 миң тәңгә миқдарида Д.ға қәриз. Д.болса, М.ниң қәрзини кәчүрди. Шу арқилиқ Д.қәризни қайтуруш мәҗбурийитидин хали болди (өзигә өзи қойған тәләптин хали бол-ди — йәни қәризни кәчүрди).

						

					

				

				Үчинчи бир шәхс алдидики мәҗбурийәттин хали болуш қәризни көчириш дәп атилиду вә ҚҖ ГКниң 506-маддисиниң 1-пунктиға бенаән соға қилиш васитиси болуши мүмкин, чүнки мундақ мәҗбурийәт соға алғучидин соға бәргүчигә көчиду. Бу әһвалда соға қилғучи үчинчи бир шәхс билән һоқуққа аит мунасивитидә соға алғучиниң орнини егиләйду.

				Соға қилиш шәртнамисиниң еғизчә шәкли барлиқ әһвалларда қоллинилиду (қозғалмас мүлүкни соға қилиш, уни кәлгүсидә соға қилишқа вәдә бериш, юридик шәхсниң баһаси 10 айлиқ һесап көрсәткүчидин (АҺК) ошуқ соғини бериши — башқа әһваллардур). Соға алғучиға соғини еғизчә шәкилдә тапшурушқиму болиду. Бу һәрикәт 

							В.ниң разилиғи билән П.30 миң тәңгә миқдаридики С.ниң В.ға қәризини төләш мәҗбурийитини өз үстигә алди (үчинчи бир шәхскә тәләпни). Буниңда В.ниң қәризни шундақ көчиришкә, қанунда көздә тутулған әһвалда, разилиғини бериши тәләп қилинмайду.

							Бу шәртнаминиң әһмийәтлик шәрти шәртнамә объекти мүлүк яки буюм тоғрилиқ шәрт болуп һесаплиниду. Шәртнаминиң шәкли соға қилиш мүлкигә вә униң түригә бағлинишлиқтур (29-сүрәт).

							мүлүкни егидарчилиққа бериш; қәризни кәчүрүш — мәҗбурийәт-тин хали болуш

							буюм, ахча, қиммәт баһалиқ қәғәзләр, һоқуқлар, мәҗбурийәтләр 

							Соға қилиш шәртнамисидики объект:

						

					

					
						
							соға қилғучиниң иш-һәрикити

					29-сүрәт. Соға қилиш мүлки

				рәмзлик рәвиштә (мәсилән, өй, автомобиль ачқучини тапшуруш) яки мүлүккә егә болуш һоқуқини тәстиқләйдиған һөҗҗәтләрни бериштин ибарәт.

				 Қозғалма мүлүкни соға қилиш шәртнамиси, мону әһвалларда язмичә шәкилдә түзүлиши лазим:

					— соға қилғучи юридик шәхстин ибарәт болуп мүлүк яки буюмниң нәрқи 10 АҺКдин ашса;

					— шәртнамида соғини келәчәктә бериш вәдиси бар болса.

					Қозғалмас мүлүк пәқәт язмичә шәкилдә соғиға берилиду вә муқәррәр дөләтлик ройхәткә елиниши лазим.

				Тәрәпләрниң һоқуқлири билән мәҗбурийәтлири. Соға қилиш шәрт-намиси соға қилғучиниң соға алғучиға соға объектини тапшуруш бойичә бир тәрәплимилик мәҗбурийитини һасил қилиду.

				Соға алғучи шу арқилиқ соға бәргүчидин соғиниң тапшурулушини тәләп қилиш һоқуқи бар.

				Соға қилиш шәртнамиси бойичә өзигә соғини бериш вәдә қилинған соға алғучиниң һоқуқлири униң мирасхорлириға берилмәйду.

				Соға қилиш вәдисини бәргән соға қилғучиниң мәҗбурийити униң мирасхорлириға көчиду (ҚҖ ГКниң 515-маддиси).

				Соға алғучиниң өзигә соғини тапшуруштин авалқи һәрқандақ пәйттә униңдин баш тартишқа һоқуқи бар. Бу әһвалда соға қилиш шәртнамиси бузулған болуп һесаплиниду. Әгәр соға қилиш шәртнамиси язмичә шәкилдә түзүлгән болса, соғидин баш тартқучиниң бу һәрикитиму язмичә шәкилдә болиду. Әгәр соға қилиш шәртнамиси ройхәткә елинған болса, соғини елиштин баш тартишму дөләтлик ройхәткә елиниши лазим (ҚҖ ГКниң 507-маддиси).

				Соға қилғучи төвәндики әһвалларда соға қилиш вәдисини орунлаш-тин баш тартишқа һоқуқи бар:

				— әгәр шәртнамә түзүлгәндин кейин соға қилғучиниң мүлүккә яки аилисигә бағлиқ әһвали яки саламәтлиги начарлиса;

				— соға алғучиниң тәртиви, әхлақи өзгәрсә, мәсилән, соға бәргүчиниң өзигә, аилә әзалириға, йеқин туққанлириға қәстлиқ қилса.

				Тәрәпләрниң җавапкәрлиги. Соға қилиш шәртнамисидики мәҗ-бурийәтләрни орунлимаслиқ қәриздар үчүн көздә тутулған гражданлиқ һоқуқ җавапкәрлигигә елип келиду.

				Қазақстан Җумһурийитиниң Гражданлиқ кодексида, соға алғу-чиниң саламәтлигигә, мүлкигә соға қилинған буюмниң нуқсанлири ақиветидин зиян кәлтүрүлсә, соға бәргүчи җавапкәрликкә тартилиду дәп уттур көрситилгән.

							Н.Л.ға һава тазартқуч аппаратини соға қилған. Кейин униң шундақ товарларниң сүпәт стандартлириға мувапиқ кәлмәйдиғанлиғи ениқланди. Шуниң нәтиҗисидә Л.ға вә униң аилисиниң саламәтлигигә зиян кәлтүрүлгән.

				Төвәндики әһвалларда кәлтүрүлгән зиян төлиниду:

				— соғини униң йеңи егиси елиштин авал соғида камчилиқлар пәйда болған;

				— камчилиқ-нуқсанлар көзгә көрүнүп турмиған. Бу келишим объектини алған шәхс уларни байқимиған дегән сөз. Шәхс буюмниң нуқсанлирини билмигән, шуңлашқа пәйда болған зәхминиң ақиветиниң алдини елиши мүмкин әмәс еди;

				— соға қилғучи соғиниң нуқсанлириниң бар екәнлигини били-ши мүмкин, бирақ шәртнамә бойичә иккинчи тәрәпни бу тоғрилиқ агаһландурмиған. Мошундақ һаләт зиянни төләш тоғрилиқ дава-лар вақтида муһим болуп һесаплиниду. Шундақла соғиниң нуқсани уни тәйярлиғучиниң әйивидин болуп, соға бәргүчиниң буни бил-мәслигиму мүмкин. Мундақ әһвалда, әгәр соға алғучи истималчи болса, истималчиларниң һоқуқлирини қоғдаш тоғрилиқ нормиларни қоллиниш лазим.

				Соға алғучиниң мүлки билән саламәтлигигә йәткүзүлгән зиян толуқ көләмдә өтилиду.

				Соға бәргүчи, йәткүзүлгән зиян үчүн әйиплик болмиса, зиянни өтәш мәҗбурийитидин бошитилиду. Әгәр соға бәргүчи соғиниң нуқсанлирини билмисә вә билишиму мүмкин әмәс болса; зиян тартқучи буюмни пайдиланғанда өзи камчилиқларға йол қойса яки һоқуққа қарши һәрикәтләрни қилған болса, соға қилғучи җавапкәрликкә тартилмайду.

				Шундақ қилип, мүлүкни соға қилиш — бу шундақ шәртнамидин ибарәтки, униңда бир тәрәп иккинчи тәрәпкә өзиниң мүлкини их-тиярий асаста һәқсиз бериду яки бериш мәҗбурийитини алиду. Бу шәртнаминиң алаһидилиги шуниңдин ибарәтки, у һәм реаллиқ, һәм консенсуаллиқ болуши мүмкин. Тәрәпләр соға қилғучи вә соға алғучи дәп атилиду. Гражданлиқ һоқуқниң һәрқандақ субъектлири шәртнамә түзгүчи тәрәпләр болалайду.

					1.	Соға қилиш шәртнамисиниң алаһидиликлирини ениқлаңлар. Шәртнаминиң һәр икки тәрәп үчүн ақивәтлирини тәһлил қилиңлар.

					2.	Соға қилиш шәртнамиси билән сетиш-сетивелиш шәртнамисиниң охшаш тәрәп-лирини ениқлаңлар. Бу шәртнамиләрниң түзүлүш шәклини селиштуруңлар.. 

					3.	Соға қилиш шәртнамисиниң шәртлирини ениқлаңлар. Бу шәртнаминиң гражданлиқ җәмийәт тәрәққияти үчүн әһмийити қандақ? 

					3-дәриҗилик мурәккәп тапшуруқ.

				Р.С.ға пәтир соға қилди. С.йеңи пәтиргә көчүп кирип бирнәччә һәптә өткәндин кейин балкон жиқилип, өйдә дәз пәйда болди. Қурулушчиларниң хаталиғи шуниңға сәвәп болди.

				Р.зиянни төләш җәвапкәрлигини өз үстигә аламду? С.ниң соға бәргүчигә мунасивәтлик қандақ һәрикәт қилиду?

				С.өзиниң мүлкий һоқуқлирини қоғдаш үчүн нәгә мураҗиәт қилиши лазим?

				§ 33. Мүлүкни иҗаригә бериш шәртнамиси: умумий қаидиләр. Турушлуқ өйни иҗаригә бериш шәртнамиси

				Мүлүкни иҗаригә бериш шәртнамиси. Мүлүкни иҗаригә бериш шәртнамиси бойичә иҗаригә бәргүчи мүлүкни иҗаригә алғучиға һәқ елип вақитлиқ егиләшкә вә пайдилинишқа бериду.

				Шуни тәкитләш керәкки, мүлүкни иҗа-ригә бериш шәртнамисиниң өзигә хас бәл-гүлири бар вә улар бу шәртнамини граж-данлиқ-һоқуқ шәртнамилириниң мустәқил бир түри сүпитидә қарашқа мүмкинчилик бериду:

				— иҗаригә бәргүчиниң мүлүкни бериши иҗаригә алғучиға бу мүлүк-кә хусусий егидарчилиқ қилиш һоқуқини бәрмәйду. Иҗаригә алғучи (иҗаричи) пәқәт мүлүккә вақитлиқ егә болуп пайдилинишқила алиду;

				— иҗарә шәртнамиси консенсуаллиқ характерға егә, йәни тәрәпләр шәртнаминиң әһмийәтлик шәртлири бойичә келишимни қолға кәлтүргән пәйттин башлап түзүлгән болуп һесаплиниду;

				— шәртнамә һәқ елиш характериға егә, чүнки иҗаригә бәргүчи мүлүкни иҗаричигә пайдилинишқа берип, униңдин иҗарә һәққини елиши лазим;

				— шәртнамә иккитәрәплимилик характерға егә, бу мошу шәртнамини түзгүчиләр — иҗаригә бәргүчи вә иҗаричи бир бириниң пайдисиға мәҗбурийәт алиду вә бир биригә қәриздар дегән сөз.

				Гражданлиқ һоқуқниң һәрқандақ субъектлири — җисманий вә юридик шәхсләр, мәмурий-территориялик бирликләр вә дөләт иҗа-ригә бәргүчи вә алғучи болалайду. Иҗаригә бәргүчигә бирдин-бир қоюлидиған тәләп: у мүлүкниң хусусий егиси яки мүлүкни иҗаригә беришкә қанун вакаләтлик бәргән яки мүлүкдар һоқуқ бәргән башқа шәхс болуши керәк.

				Иҗаригә берилиду:

				• карханилар;

				• йәр участкилири;

				• бена, иншаәтләр;

				• җабдуқлар, транспорт васитилири вә башқа буюмлар.

				Тәкитләш керәкки, пәқәт истимал әмәс вә йәккә мәлум нәрсиләрла мүлкий иҗарә объекти болалайду. Демәк, истимал қилинидиған нәр-силәр иҗаригә берилидиған объект болалмайду. Униңдин ташқири, қанун билән иҗаригә бериш рухсәт қилинмиған яки чәкләнгән мүлүк түрлириму бар. Мәсилән, айлиним-муамилидин чиқирилған нәрсиләр 

				
					
						Бу дәристә: мүлүкни иҗаригә бериш шәртнамисини вә турушлуқ өйни иҗаригә бериш шәртнамисини қараштуримиз.

					•	пайдилиниш

					•	егиләш

					•	иҗаричи

				

			

			
				
					[image: ]
				

				
					
						Тирәк сөзләр:

					

				

			

		

	
		
			
				152

			

		

		
			
				иҗарә объекти болалмайду. Әнди айлиним-да чәклик қоллинилидиған нәрсиләр пәқәт дөләт мүлкигә мунасивәтлик бәлгүләнгән чәклимиләргә риайә қилиш шәрти билән иҗаригә берилиду.

				Мүлүк иҗариси шәртнамисиниң лизинг охшаш түридә тәбий ресурслар билән қиммәт баһалиқ қәғәзләр иҗаригә берилмәйду. То-вар бәлгүлири, коммерциялик сир, хизмәт мәхпийити, кәшпиятлар охшаш маддий әмәс һоқуқларму мүлүк иҗариси шәртнамисиниң объекти болалмайду. Башқа нәрсиләрни иҗаригә әркин бериш мүмкин. 

				Иҗарә шәртнамисиниң түрлирини қараш-туримиз.

				Лизинг шәртнамиси бойичә лизинг бәр-гүчи мүлүк сатқучидин лизингни алғучи көрсәткән мүлүкни өз егидарчилиғиға елип, уни әнди лизинг алғучиға һәқ елип вақитлиқ пайдилинип егиләшкә бериду. Бу шәртна-миниң алаһидилиги шуниңдин ибарәтки, пәқәт тиҗарәтчилик паалийәт субъектлири мошу шәртнамини түзәләйду. Чүнки лизинг мүлки пәқәт тиҗарәт мәхситидә пайдилиниши лазим.

				Карханиниң иҗаригә бериш шәртнамиси бойичә иҗаригә бәргүчи иҗаригә алғучиға тиҗарәтчилик паалийәтни әмәлгә ашуруши үчүн һәқ елип карханини умумән мүлүк комплекси сүпитидә вақитлиқ егиләп пайдилинишқа бериду. Буниң тәркивигә фирма намини қоюш, қоғдилидиған коммерциялик мәхпийәткә егә болуш һоқуқи, шундақла шәртнамида көздә тутулған объектларға егә болуш һоқуқлири — товар бәлгүси, хизмәт бәлгүси охшаш маддий әмәс объектларни егидарчилиққа елиш һоқуқлири кириду (ҚҖ ГКниң 119-маддиси). Мошу иҗарә шәртнамиси үчүн, бериливатқан объектниң мурәккәп болуши түпәйли, бәзибир алаһидиликләр хастур. Мәсилән, иҗаригә бәргүчи өз һесавиға карханини тапшурушқа тәйярлиши, шу җүмлидин тапшуруш актини түзүп тәғдим қилиши лазим. Униң үчүн у кархана тәркивидики барлиқ мүлүкниң һесавини елиши; бухгалтерлиқ баланс түзүши; мустәқил аудиторниң кархана тәркиви вә нәрқи тоғрилиқ хуласисини қошуп бериши лазим. 

				Бена яки иншаәтни иҗаригә бериш шәртнамиси бойичә иҗаригә бәргүчи уларни вақитлиқ егә болуп пайдилинишқа бериш мәҗбурийитни алиду. Бу шәртнамида бена вә иншаәт дәп пәқәт бөләк турған объект-лар көздә тутулиду.

					•	Иҗарә — бу мүлүккә аит шәртнамә шәкли болуп, униңда мүлүкдар иҗаригә алғучиға мүлүкни һәқ елип вақитлиқ пайдилинишқа бериду.

					•	Ишәнчә хәт — бу мүлүк-дар ишинип тапшуридиған һөҗҗәт. Уни алған адәм (вәкил) келишимләрни түзүш вә башқа қануний иш-һәрикәтләрни қилиш бойичә мүлүкдарниң мәнпийәтлиригә вакаләтлик қилиду.

					•	Лизинг — бу машина, җабдуқ, транспорт васити-лири, ишләп чиқириш беналирини вә башқа иншаәтләрни узақ қәрәлгә иҗаригә елиш (уларни кейин қалдуқ нәрқи бойи-чә сетивелишқа болиду)

				Транспорт васитисини иҗаригә бериш шәртнамиси бойичә иҗаригә бәргүчи транспорт васитисини иҗаригә алғучиға һәқ елип вақитлиқ егә болуп пайдилинишқа бериду вә өз күчи билән транспорт васитисини башқуруш һәм техникилиқ эксплуатацияси бойичә хизмәт көрситиду.

				Мәиший иҗарә шәртнамиси бойичә турақлиқ тиҗарәтчилик паалийити сүпитидә қозғалма мүлүкни иҗаригә бериш билән шуғуллинидиған иҗаригә бәргүчи шәхс иҗаригә алғучиға мүлүкни һәқ елип вақитлиқ егә болуп пайдилинишқа бериду. Мошу шәртнамә үчүн төвәндики алаһидиликләр хас: иҗаригә бәргүчи пәқәт тиҗарәтчилик паалийитиниң субъекти, иҗаригә алғучи болса исти-малчи граждандур; иҗарә объекти болса пәқәт қозғалма мүлүк болуп һесаплиниду; бу шәртнамә аммивий шәртнамә түри болуп санилиду.

				Қазақстан Җумһурийитиниң Гражданлиқ кодексиниң 30-баби турушлуқ өйни иҗаригә бериш шәртнамисини рәтләйду. Мошу шәртнаминиң чүшәнчә-уқумини ечип көрситимиз. Турушлуқ өйни иҗаригә бериш шәртнамиси бойичә өйниң егиси яки у вакаләтлик бәргән шәхс (иҗаригә бәргүчи) гражданға (иҗаригә алғучиға) вә униң аилә әзалириға турушлуқ өйни улардин һәқ елип пайдилинишқа бериду (ҚҖ ГКниң 601-маддиси).

				Турушлуқ өйни иҗаригә бериш шәртнамисини түзгүчи тәрәпләр — иҗаригә бәргүчи билән иҗаригә алғучилар. Турушлуқ өйни иҗаригә бериш шәртнамиси бойичә иҗаригә бәргүчи — өй егиси яки турушлуқ өйни иҗаригә бериш һоқуқини қанун яки өй егиси бәргән башқа шәхс болалайду. Өйни пәқәт җисманий шәхс (граждан) иҗаригә алалайду. Гражданлиқ һоқуқниң башқа субъектлири иҗаригә алғучи болалмайду.

				Мошу шәртнаминиң объекти пәқәт турақлиқ туруш үчүн зөрүр яки пайдилиниватқан турушлуқ өй яки пәтирдур.

				Униң туруш үчүн ярамлиқлиғи дәп турушлуқ өйниң қурулуш, сани-тариялик-эпидемиологиялик, өрткә қарши вә башқа тәләпләргә җавап бериши, лайиқ болуши лазимлиғини ейтиду.

				Әгәр турушлуқ өйни иҗаригә бериш шәртнамисида иҗаригә алғучиға берилидиған турушлуқ җай тоғрилиқ мәлуматлар йоқ болса, мундақ шәртнамә түзүлмигән болуп һесаплиниду.

				Шундақ қилип, иҗаригә бәргүчи — у өйниң егиси (дөләт) яки униң вәкили (шәхс) болуп һесаплиниду. Өзигә мунасивәтлик вакаләтлик органниң турушлуқ өйни бериш тоғрилиқ қарари чиққан граждан өйни алғучи болуп һесаплиниду. Өйни алғучи сәвийәсигә униң аилә әзәлириму тәңләштүрүлгән. Шәртнамә язмичә шәкилдә түзүлиши ла-зим.

			

		

		
			
				
					30-сүрәт. Турушлуқ өйнииҗаригә бериш

				Турушлуқ өйни иҗаригә бериш шәртнамисини күчидин қалдуруш турушлуқ өйниң қандақ шәртләр асасида берилгәнлигигә бағлиқ һалда пәқәт қанун билән толуқ ениқлиниду.

				Өй егисиниң өзи яшимайдиған турушлуқ өйни иҗаригә бәргәндә, тәрәпләр шәртнамә бойичә бәлгүлигән қәрәл түгигәндә, шәртнамә бекар қилиниду. Иҗаригә бәргүчиниң тәливи билән шәртнамини қәрәлидин бурун бекар қилишқа иҗаригә алғучи шәртнамә шәртлиригә әмәл қилмиған чағда йол қоюлиду.

				Пайдилиниш қәрәли яки иҗарини тохтитиш бойичә башқа асаслар көздә тутулмиған шәртнамә, иҗаригә алғучини кам дегәндә үч ай илги-ри агаһландуруш билән һәрқандақ вақитта иҗаригә бәргүчи тәрипидин бекар қилиниши мүмкин.

				Иҗаригә алғучи әгәр шәртнамини қәрәлидин авал бекар қилса, у бу тоғрилиқ иҗаригә бәргүчини кам дегәндә бир ай илгири агаһландуруши яки шу ай үчүн шәртнамида бәлгүләнгән һәқни төлиши лазим.

				Шундақ қилип, турушлуқ өйни иҗаригә бериш шәртнамиси — бу шундақ шәртнамидин ибарәтки, униң бойичә пәқәт турушлуқ өй һәқ үчүн вақитлиқ пайдилинишқа берилиду.

				Турушлуқ өйни иҗаригә бериш шәртнамисини түзгүчи тәрәпләр иҗаригә бәргүчи вә иҗаригә алғучи болуп һесаплиниду. Пәқәт җис-маний шәхс иҗаригә алғучи болалайду.

					1.	Мүлүкни иҗаригә бериш шәртнамисиниң бәлгүлирини атаңлар. Шәртнамини түзгүчи тәрәпләр ким? Бу шәртнаминиң әһмийәтлик шәрти немидин ибарәт?

					2.	Иҗаригә бәргүчиниң һоқуқлири билән мәҗбурийәтлири һәққидә сөзләп бериңлар.

					3.	Турушлуқ өйни иҗаригә бериш шәртнамиси қандақ шәртләргә әмәл қилмиса, бекар қилиниду?

				§ 34. Қәризгә бериш шәртнамиси

				Қәризгә бериш шәртнамисиниң чүшәнчиси вә бәлгүлири. Қәризгә бериш шәртнамә сүпитидә Қедимий Римда пәйда болған. Мундақ шәртнаминиң мәнаси шуниңдин ибарәт болдики, бир тәрәп иккинчи тәрәпкә нәрсә-буюмларға егидарчилиқ һоқуқини тапшуратти.

					Қазақ хәлқиниң адәттики һоқуқида қәризгә бериш шәртнамиси бир жилдин көп әмәс қәрәлгә мални қәризгә бериштин ибарәт болди. Қәриздар алған мални әнди төли билән қайтуруши лазим еди. Шәртнаминиң мошу түридә қәриз бәргүчи адәттә 

						Бу дәристә: қәризгә бериш шәртнамисиниң чүшәнчиси билән мәзмунини қараштуримиз. 

					•	қәриз бәргүчи

					•	қәриз алғучи

					•	алмаштуридиған нәрсиләр

				кепиллик бәргүчи адәмниң болушиниму тәләп қилған. Чүнки у, әгәр қәриздарниң қәризни төләшкә чами кәлмисә, униң қәрзи үчүн җавап берәтти, йәни қәризни төләтти. 

				Қазақстан Җумһурийитиниң заманивий қануннамисида қәризгә бе-риш шәртнамисигә төвәндикичә ениқлима берилгән: “Бир тәрәп (қәриз бәргүчи), башқа тәрәпкә (қәриз алғучиға) ахча яки нәрсә-буюмларни униң егидарчилиғиға тапшуриду яки Қазақстан Җумһурийитиниң Гражданлиқ кодексида көздә тутулған башқа әһвалларда болса, тап-шуруш мәҗбурийитини алиду; қәриз алғучи болса алған ахчини шу миқдарда яки алған нәрсә-буюмларни (шу түрдики вә сүпити бирдәк) шу мөлчәрдә өз вақтида қайтуруп бериш мәҗбурийитини алиду” (ҚҖ ГКниң 715-маддиси).

				Қәризгә бериш шәртнамисиниң өзигә хас алаһидиликлири бар 42-схема.

				42-схема

				Қәризгә бериш шәртнамисиниң бәлгүлири

				Бу шәртнамини түзгүчи тәрәпләр қәриз бәргүчи билән қәриз алғу-чидин ибарәт. Улар — җисманий шәхсләр билән юридик шәхсләр вә дөләт (дөләт өз облигациялирини бериду).

				Қәризгә бериш шәртнамисиниң объекти — пәқәт истимал қилинидиған нәрсиләр (мәсилән, мал) вә шундақла бәлгүлири бирхил (түри, сүпити, көләми) буюмлар. Демәк, истимал қилинмайдиған вә шәхсий мәлум бир буюмлар қәризгә бериш объекти болалмайду.

				Қәризгә бериш шәртнамисиниң реал характери шуниңдин ибарәтки, қанунға мувапиқ шәртнамини түзүш үчүн тегишлик бир мүлүкниң башқа шәхсә тапшурулуши зөрүр (ҚҖ ГКниң 717-маддиси). Қәризгә бериш шәртнамисиниң бир тәрәплимилик характери шуниңдин ибарәтки, шәртнамә бойичә барлиқ мәҗбурийәтләр (қәризгә алған ах-чини толуқ қайтуруп бериш яки алған буюм орниға түри, сүпити вә көләми бирдәк буюмни яндуруп бериш) қәриз алғучиға жүклиниду.

				
					
						
							 бу шәртнаминиң объекти ахча яки башқа нәрсә-буюмлар (алмаштурилиди- ған) болуп һесаплиниду

						

					

					
						
							 шәртнамә объектлири, улар қәризгә алғучиниң егидарчилиғиға берилиду

						

					

					
						
							 шәртнамә реал характерға егә вә мәлум бир объектни әмәлиятта тапшурған  пәйттин башлап түзүлиду

						

					

					
						
							 қәризгә бериш шәртнамиси — бир тәрәплимилик

						

					

					
						
							 умумий қаидиләр бойичә қәриз бәргүчи өзи бәргән қәриз ахча үчүн пайизлиқ 

							өсүм алиду, бирақ бу шәртнаминиң пайизсиз түзүлгән бир қатар әһвалларму учришиду

				Қәриз түрлири: мәхсәтлик, мәхсәтсиз. Мәхсәтлик қәризгә бериш — у қәриз алғучи ахчини мәлум бир мәхсәт үчүн алиду дегәнни билдүриду.

				Қәриз алғучи қәризни мәхсәтлик пайдилиниш бойичә мәҗбурийитини орунлимиған әһвалда, қәриз бәргүчиниң шәртнамини орунлаштин баш тартишқа һоқуқи бар. 

				Мәхсәтсиз қәриз елиш — у қәриз алғучи алған қәризни өз ихтияричә пайдилиниду дегән сөз.

				Қәризгә бериш шәртнамисиниң әһмийәтлик шәрти — у шәртнаминиң объекти — ахча яки буюмлардур. Шәртнаминиң қәрәли әһмийәтлик шәрти болуп һесапланмайду. Әгәр шәртнамида қәрәл бәлгүләнмигән бол-са, уни қәризни қайтуруш тәләп қилинған пәйт билән бәлгүләйду. Қәриз бәргүчи қәризни қайтуруп бериш тоғрилиқ тәләп қойған күндин башлап қәриз алғучиға 30 күнлүк қәрәл берилиду (ҚҖ ГКниң 722-маддиси).

				Қәризгә бериш шәртнамисиниң шәкли. Қәризгә бериш шәртнамиси һәм еғизчә һәм язмичә шәкилдиму (аддий яки нотариаллиқ) түзүлиши мүмкин (ҚҖ ГКниң 151-маддиси). Әгәр қәризгә алидиған ахча миқдари 100 АҺКдин ашмиса, у чағда гражданлар оттурисида еғизчә шәкилдә келишим түзүлиду. Әгәр ахча миқдари 100 АҺКдин ошуқ болса, у вақитта аддий язмичә шәртнамә түзүлиду. Бу һаләттә қәриз бәргүчи — юридик шәхстур (ахча миқдаридин қәтъий нәзәр). Мундақ шәкилдики шәртнамини тәстиқлигән һалда қәриз алғучиға ахча яки буюм берил-гәнлигини гуваландуридиған тилхәт яки башқа һөҗҗәт түзүлиду.

				Қәризгә бериш шәртнамисиниң язмичә нотариаллиқ шәкли уни нотариусниң тәстиқләп гуваландурушини көздә тутиду. Шәртнаминиң язмичә шәклигә әмәл қилмаслиқ ақивәтлири шуниңға елип келидуки, һәр икки тәрәп гувачиларниң ейтқанлириға асаслиниш һоқуқидин айрилиду, бирақ язмичә вә башқа дәлилләрни кәлтүрүш һоқуқидин айрилмайду (қәриз бәргәнлиги фактини тәстиқләйдиған хәт-чәк, қәриз бәргүчиниң қәриз алғучиға ахча әвәткәнлиги тоғрилиқ һөҗҗәтләр в.б.)

				Қанун яки тәрәпләрниң разилиғи билән язмичә (аддий яки нота-риаллиқ) яки башқа мәлум шәкил арқилиқ бәлгүләнмигән келишим еғизчә түзүлиши мүмкин. Мундақ келишим, уни түзгүчи шәхсниң иш-һәрикитидин келишимни түзүш хаһиши очуқ көрүнүп турған һаләттиму, түзүлгән болуп һесаплиниду.

				Қәризгә бериш шәртнамиси, шундақла қәриз бәргүчиниң мәлум миқдарда ахча яки мәлум бир мөлчәрдә нәрсә-буюм бәргәнлигини тәстиқләйдиған тилхәтниң яки башқа бир һөҗҗәтниң қәриз алғучида вә 

							Қәриз алғучи банктин мәлум бир миқдарда ахчини, мәсилән, автомобиль сетивелиш үчүн қәризгә алиду (автокредит). Қәриз бәргүчи банк бу қәризниң мәхсәтлик пайдили-нилишини назарәт қилишқа һоқуқи бар. Қәриз алғучи болса, қәриз бәргүчиниң шундақ назарәт қилиши мүмкинчилигини тәминләшкә вәзипиликтур.

				өзидә болушиму тегишлик язмичә шәкилдә түзүлгән дәп тонулиду (ҚҖ ГКниң 716-мад-диси).

				Язмичә шәкилдә түзүлгән келишимни тәрәпләр яки уларниң вәкиллири имзали-ши лазим. Келишимни түзгән чағда, әгәр қанунға яки келишим қатнашқучилири-ниң бириниң тәливигә қарши кәлмәйдиған болса, имзани факсмиллиқ көчириш, элек-тронлуқ рәқәмлик имза қоюш васитилирини пайдилинишқа йол қоюлиду. Әгәр башқа һаләт қанунда яки тәрәпләрниң келишимидә көздә тутулмиған болса, қәризгә бериш шәрт-намиси ахчини яки буюмни бәргән пәйттин башлап түзүлгән болуп һесаплиниду.

				Шәртнамида ахчини бөлүп бериш яки буюмларни данилап қәризгә бериш көздә тутулған әһвалларда, әгәр шәртнамида йәнә башқа һаләт көздә тутулмиған болса, шәртнамә ахча яки буюмларниң дәсләпки бөлиги тапшурулған пәйттин башлап түзүлгән болуп һесаплиниду (ҚҖ ГКниң 717-маддиси).

				Қәризгә бериш шәртнамисиниң мәзмуни. Жуқурида тәкитлигини-миздәк, шәртнамини түзгүчи тәрәпләр — у қәриз бәргүчи билән қәриз алғучидин ибарәт. Гражданлиқ һоқуқниң һәрқандақ субъектлири шәртнамә түзәләйду. Юридик шәхсләр (банклар) билән җисманий шәхсләр қәриз бәргүчи болалайду. Гражданлиқ һоқуқниң һәрқандақ субъекти қәриз алғучи болуши мүмкин. Дөләтлик қәриз елиш-бе-риш шәртнамисида дөләт қәриз алғучи болуп һесаплиниду (йәни, у облигацияләрни чиқирип уларни аһалиға сетиш арқилиқ тарқитип қәриздар болиду). Җисманий шәхсләр билән юридик шәхсләр болса, дөләт шәртнамисида қәриз бәргүчи болиду (йәни, улар қиммәт баһалиқ қәғәз — облигацияләрни дөләттин сетивелип, дөләткә ахчини қәризгә бериду (ҚҖ ГКниң 726-маддиси).

				Қәриз бәргүчиниң мәҗбурийити:

				— кепил яки гөрүни, әгәр у берилгән болса, пүтүн сақлап тутуштин ибарәт.

				Қәриз бәргүчиниң һоқуқлири:

				— қәриздарға ахчини қәризгә пайдилинишқа бәргәнлиги үчүн униңдин пайиз түридә мукапат пул елиш;

				— мәхсәтлик түзүлгән келишим вақтида қәриздарниң һесап-чотидин чәк елиш, көчүрмә һесапларни көрүш вә қәризгә алған ахчиниң қандақ хәшлинишини байқаш;

				— қәризгә берилидиған ахчиға баравәр кепил мүлүкни беришни яки үчинчи бир шәхсниң капаләт беришини тәләп қилиш;

					•	Қәриз бериш (һөҗҗи-ти) — бу бир тәрәпниң башқа тәрәпкә ахча, қиммәт баһалиқ қәғәзләрни қәризгә бери-ши тоғрилиқ шәртнамә.

					•	Алмаштуруш буюмли-ри — бу қәризгә берилгән нәрсә-буюмларниң орниға қайтурулидиған түри, сүпити, мөлчәри бирдәк нәрсиләр.

					•	Облигация — қәриз хәт-қәғәзлири.

				— әгәр төвәндики әһвалларға қәриздар йол қойса, биртәрәплимилик тәртиптә келишим-шәртнамини қоллинишни тохтитип, қәризниң төләнмигән қисмини пайизлирини вә җәриманларни қошуп қайтурушни тәләп қилиш һоқуқи бар:

				 әгәр қәриздар қәризни яки униң қисмини өз қәрәлидә төлимисә;

				 мәхсәтлик алған қәризни сәрип қилишта ашкарилиққа әмәл қилмиса;

				— келишим шәртлиригә бенаән, қәризгә алған ахчиниң бир қисмини төлимисә яки кепил мүлүкни толуқ бәрмисә;

				— үчинчи бир капаләт бәргән шәхскә қәриздарниң қәрзини төлишигә һоқуқ берәләйду.

				Қәриз алғучиниң мәҗбурийәт-вәзипилири:

				— қәризни өз вақтида төләш. Әгәр қәризгә буюмларни алған болса, улар, қандақ елинған болса, шу мөлчәрдә вә сүпитидә қайтуруши лазим;

				— келишим бойичә қандақ келишкән болса, пайизни шундақ төлиши керәк;

				— қәризни қәрәлидин авал төлисә, келишилгән шәртләргә бенаән җәриманни төлиши лазим;

				— мәхсәтлик қәриз алған келишим бойичә, шәртнамә түзгүчи иккин-чи тәрәпкә (қәриз бәргүчигә) қәризгә алған мәбләғниң сәрип қилиниши тоғрилиқ барлиқ мәлуматларни беришкә, шундақла мустәқил назарәт қилишиға тосалғулуқ қилмаслиққа вәзипиликтур.

				Қәриз алғучиниң һоқуқлири:

				— қәризгә берилидиған ахчини елип, шәхсий, аиләвий, коммерция-лик яки башқа еһтияҗлар үчүн сәрип қилиш (әгәр келишим мәхсәтсиз болса);

				— әгәр қәриз бәргүчи, келишимдә көрситилгән миқдардин аз бәргән болса, қәризгә алған ахча миқдари тоғрилиқ дава қилиш;

				— әгәр келишим шәртлиригә қарши кәлмәйдиған болса, алған мәбләғни үчинчи бир шәхскә қәризгә бериш.

				Қәризгә бериш шәртнамисиниң түрлири (43-схема).

				43-схема 

				Бу шәртнамиләрниң һәрбирини қарап чиқимиз.

								Қәризгә бериш — җисманий шәхс билән түзүлидиған шәртнамә.

								Дөләтлик қәриз елиш-бериш шәртнамиси.

								Банктин қәриз елиш шәртнамиси.

				Қәриз алғучи — җисманий шәхс билән түзүлидиған қәризгә бериш шәртнамисиниң төвәндикичә алаһидиликлири бар. Қәризгә бериш шәртнамисиниң объекти ахча яки бир хил бәлгүлири бар, җүмлидин бөлүп қайтуруш келишилгән нәрсә-буюмлардин ибарәт. Бу шәртнамида хусусий тиҗарәтчи әмәс җисманий шәхс шәртнамә түзгүчи тәрәп болуп һесаплиниду. Қәризгә ахча Қазақстан Җумһурийитиниң миллий валю-тиси — тәңгә билән берилиду. Қәризгә бериш шәртнамисида Қазақстан Җумһурийитиниң Миллий банки бәлгүлигән қаидиләргә мувапиқ һесаплинип чиққан мукапат пулниң жиллиқ нәтиҗилик көрсәткүчи (пайизи) муқәррәр болуши керәк.

				Дөләтлик қәриз елиш-бериш шәртнамиси ихтиярий болуп, у қәриз бәргүчиниң чиқирилған дөләтлик облигацияләрни сетивелиш арқи-лиқ түзүлиду. Дөләтлик қәриз елиш-бериш шәртнамисидин келип чиқидиған өзиниң мәҗбурийәтлири бойичә қәриз алғучи дөләт ғәзни-синиң мүлки билән җавап бериду (йәни, дөләт аһалиға облигация-ләрни сетип тарқитип өзи аһалиға қәриздар болуп қалиду) (ҚҖГКниң 726-маддиси)).

				Банктин қәриз елиш шәртнамиси бойичә, қәриз бәргүчи, йәни банк қәриз алғучиға ахчини пайизлиқ өсүми, қәрәли, қайтурулуш кепили шәртлири билән қәризгә бериш мәҗбурийитини алиду.

				Шундақ қилип, қәризгә бериш-елиш шәртнамиси бойичә, бир тәрәп иккинчи тәрәпкә ахча яки нәрсә-буюмларни бериду. Бу шәртнамә реал, иккитәрәплимилик келишим болуп, униң асасий объекти ахча билән алмаштуруш буюмлиридур.

					1.	Қәризгә бериш шәртнамисиниң өзигә хас алаһидиликлири тоғрилиқ ейтип бериңлар. Бу шәртнаминиң әһмийәтлик шәртлири немидин ибарәт?

					2.	Қәризгә бериш шәртнамисини түзгүчи тәрәпләрни, уларниң һоқуқлири билән мәҗбурийәтлирини ениқлаңлар. Шәртнаминиң қандақ шәкиллири бар? 

					3.	Дөләтлик қәриз елиш-бериш, банкниң қәриз бериш алаһидиликлири қандақ? Чүшәндүрүңлар.

					2-дәриҗилик мурәккәп тапшуруқ. Йәккә ишләш

				Дәптәрдә қәризгә бериш вә иҗаригә бериш шәртнамилириниң пәриқлирини селиштуруш җәдвилини толтириңлар.

				
					Шәртнамә түрлири

				

				
					Объект

				

				
					Субъект

				

				
					Әһмийәтлик шәртлири

				

				
					Шәкли

				

				
					Қәризгә бериш шәртнамиси

				

				
					Иҗаригә бериш шәртнамиси

				

					3-дәриҗилик мурәккәп тапшуруқ. Топларға бөлүнүп ишләш

				Б. бир жиллиқ қәрәл билән 300 миң тәңгә қәриз елиш тоғрилиқ В. билән келишти. В. ахчини гувачилар йенида тапшурди. Қәризни төләш қәрәли өтүп, В. қәриз ахчини 

				қайтурушни тәләп қилди. Б. болса ахчисиниң йоқлуғини ейтип, В. ниң тәливини орунлаштин баш тартти вә шәртнаминиң түзүлиши фактини дәлилләш керәклигини тәкитлиди. В. сотқа мураҗиәт қилишқа мәҗбур болди. Сот қандақ қарар чиқириду?

				ҚҖ ГКниң 796-маддисиниң 1-пунктини, 152-маддисисниң 2-пунктини, 724-мад-дисиниң 2-пунктини оқуңлар.

				§ 35. Ғәмсизләндүрүш шәртнамиси 

				Ғәмсизләндүрүш шәртнамисиниң чүшән-чиси вә бәлгүлири. Дәсләпки вариантида ғәмсизләндүрүш қандақту-бир ишта қоллап-қувәтләшни, зиянни төләшни билдүрәтти. Һазирқи замандики мәнасида бу аталғу мәлум вақиәлләр йүз бәрсә, җисманий вә юридик шәхсләрниң мүлкий һәм шәхсий мәнпийәтлирини һимайә қилиш қурали сүпитидә қоллинилиду.

				Ғәмсизләндүрүш шәртнамиси кеңәш дәвридә кәң мәлум болди. Кеңәш Иттипақиниң ғәмсизләндүрүш системиси асасән медицинилиқ вә иҗтимаий болди. Қазақстан қанунлири бойичә, ғәмсизләндүрүш шәртнамиси төвәндики һаләтләрни көздә тутиду: шәртнамини түзгүчи бир тәрәп (ғәмсизләнгүчи) ғәмсизләндүрүш мукапат пулини төләш мәҗбурийитини өз үстигә алиду; иккинчи тәрәп (ғәмсизләндүргүчи) бол-са, ғәмсизләндүрүш вақиәси йүз бәрсә, ғәмсизләнгүчигә яки шәртнамә өз пайдисиға түзүлгән башқа шәхскә (пайда алғучи) шәртнамида бәлгүләнгән ахча миқдарини (ғәмсизләндүрүш үчүн төлинидиған ахча миқдарини) төләш мәҗбурийитини алиду (ҚҖ ГКниң 803-маддиси).

				Ғәмсизләндүрүшниң асасий шәкли — шәртнамилиқ түри.

				Ғәмсизләндүрүш шәртнамиси төвәндики бәлгүлири билән тәрипли-ниду:

				— ғәмсизләндүрүш мунасивитиниң һоқуқий шәклини өз ичигә алиду;

				— икки тәрәплимилик келишимдин ибарәт; уни түзүш үчүн икки субъектниң хаһиш-әрки болуши лазим;

				— һәқ төлинидиған келишим болуп һесаплиниду, чүнки униң бойичә ғәмсизләнгүчи ғәмсизләндүрүш мукапат пулини-бәдәлни төләйду вә ғәмсизләндүрүш вақиәси йүз бәрсә, ғәмсизләндүргүчидин төләм алиду;

				— бу шәртнамә өз ара келишимдин ибарәт;

				— реал болуп һесаплиниду, йәни ғәмсизләндүрүш мукапат пули тө-ләнгән пәйттин башлап түзүлгән дәп санилип күчигә кириду;

				— бу шәртнамә һәр қачан ғәмсизләндүрүш вақиәсигә бағлиқ түзүлиду;

				
					
						Бу дәристә: ғәмсизләндүрүш шәртнамисини түзгүчи тәрәпләрни вә униң объектини ениқлаймиз; ғәмсизләндүрүш шәртнамисиниң әһмийәтлик шәртлири вә шәкли тоғрилиқ билимиз; бу шәртнаминиң мәзмунини ечип көрситимиз.

				— қәрәллик шәртнамә болуп һесаплиниду (мәлум бир қәрәлгә түзүлиду);

				— ахчилиқ шәртнаминиң бир түри болуп һесаплиниду. Бу һәм ғәм-сизләндүрүш мукапити бәдили, һәм ғәмсизлиниш төләми ахча түридә әмәлгә ашурулиду дегән сөз (ҚҖ ГКниң 820-маддиси, 6-пункт).

				Ғәмсизләндүрүш шәртнамисини түзгүчи тәрәпләр вә униң объек-ти. Ғәмсизләндүрүш шәртнамисини түзгүчи тәрәпләр 31-сүрәттә көрситилгән.

					Ғәмсизләнгүчи ғәмсизләндүрүш шәртнамисини түзгүчи тәрәп болуп һәрикәт қилиду. У өзини өзи яки үчинчи бир шәхсни ғәмсизләндүрәләйду. У ғәмсизләндүрүш шәртнамисида ғәмсизләнгән шәхс сүпитидә һәрикәт қилалайду. Демәк, ғәмсиз-ләнгүчи бир мәзгилдә һәм ғәмсизләндүргүчи, һәм ғәмсизләнгән шәхстин ибарәт. Ғәмсизләнгүчи шәртнамә яки қанун бойичә ғәмсизләндүрүш төләмини алидиған шәхсни тайинлиши мүмкин. У — пайда алғучи болуп һесаплиниду. Пат-пат ғәмсизләнгәнниң өзи пайда алғучи болуши мүмкин.

				Юридик шәхсләр билән гражданлар ғәмсизләнгүчи болуп һәрикәт-линәләйду. Ғәмсизләндүрүш тәшкилати сүпитидә ройхәткә елинған вә ғәмсизләндүрүш паалийитини әмәлгә ашурушқа лицензия алған юридик шәхсла ғәмсизләндүргүчи болалайду.

				Мәҗбурий ғәмсизләндүрүш вақтида үчинчи бир шәхсниң шәртнамә түзүшкә разилиғи тәләп қилинмайду. Әнди ихтиярий ғәмсизләндүрүш шәртнамисини түзгәндә, әгәр, шәхс өзини яки мүлкини ғәмсизләндү-рүшкә қарши болса, шәртнамә түзүлмәйду. Үчинчи бир шәхсни ғәмсиз-ләндүрүш шәртнамисигә қатнаштурғанда ғәмсизләндүрүш объекти — шу шәхсниң һаятиға, саламәтлигигә, әмгәккә қабилийәтлик болушиға бағлинишлиқ мүлүккә аит мәнпийәт болуп һесаплиниду. Мәсилән, балилирини улар камаләт йешиға йәткичә ғәмсизләндүрүш мүмкин.

				Ғәмсизләнгән киши сүпитидә үчинчи бир шәхс һәрикәтлинидиған шәрт-намә ғәмсизләнгән шәхсниң кимлигини муқәррәр көрситип түзүлиду.

				Ғәмсизләндүрүш шәртнамисини түзгүчи йәнә бир тәрәп — у пайда алғучи сүпитидики һәм юридик шәхс, һәм гражданлардин ибарәт.

				31-сүрәт. Ғәмсизләндүрүш шәртнамисини түзгүчи тәрәпләр

				Пайда алғучи — у:

				— ғәмсизләндүрүш төләмини алғучи сүпитидә өзини бәлгүлигән ғәмсизләнгүчи шәхсниң өзи;

				— ғәмсизләндүрүш өз пайдисиға әмәлгә ашурулидиған шәхс;

				— ғәмсизләнгүчи яки қанун ғәмсизләндүрүш төләмини алғучи сүпи-тидә бәлгүлигән үчинчи шәхс — пайда алғучиниң өзи;

				— ғәмсизләнгән шәхсниң мирасхорлири.

				Ғәмсизләндүрүш шәртнамисиниң объекти — у ғәмсизләндүргүчи ғәмсизләнгүчигә көрситидиған хизмәттин ибарәт. Ғәмсизләндүрүшкә аит мәнпийәтләргә бағлинишлиқ ғәмсизләндүрүш шәртнамисиниң төвәндики түрлири моҗут:

				• мүлүкни ғәмсизләндүрүш шәртнамиси;

				• башқа шәхсләрниң һаятиға, саламәтлигигә яки мүлкигә зиян кәл-түрүш ақиветидә пәйда болған мәҗбурийәтләр бойичә җавапкәрликни елиш тавакәлчилиги шәртнамиси;

				• шәхсий ғәмсизләндүрүш шәртнамиси.

				Ғәмсизләндүрүш шәртнамисиниң әһмийәтлик шәртлири:

				— шәртнамә объекти тоғрилиқ (мүлүкни ғәмсизләндүрүш үчүн);

				— ғәмсизләнгән шәхс тоғрилиқ (шәхсий ғәмсизләндүрүш шәртнамиси үчүн);

				— ғәмсизләндүрүш вақиәси тоғрилиқ;

				— ғәмсизләндүрүш ахчисиниң миқдари тоғрилиқ;

				— шәртнамини қоллиниш қәрәли тоғрилиқ. 

					Ғәмсизләндүрүш шәртнамисида ғәмсизләндүрүш келишими немә үчүн түзүли-диғанлиғи толуқ, тәпсилий йезилиду (қандақ ховуп-хәтәргә бағлинишлиқ болуши). Мәсилән, мүлүкни оғрилаш еһтималиға бағлиқ ғәмсизләндүрүш мүмкин.

				Ғәмсизләндүрүш шәртнамисиниң шәкли. Бу шәртнамә һәм мәҗ-бурий, һәм ихтиярий ғәмсизләндүрүш бойичә язмичә шәкилдә түзүлиду. Ғәмсизләндүрүш шәртнамисиниң мәзмуни тәрәпләрниң һоқуқлири билән мәҗбурийәтлириниң бирикмисини өз ичигә алиду. Бир тәрәпниң мәҗбурийәтлири иккинчи тәрәпниң (контрагентниң) дава қилиш һо-қуқини пәйда қилиду.

				Ғәмсизләндүргүчи:

				— ғәмсизләндүрүш вақиәси йүз бәргәндә қанунда яки шәртнамида бәлгүләнгән тәртиптә ғәмсизләндүрүш төләмини төлиши;

				— ғәмсизләнгүчини ғәмсизләндүрүш қаидилири билән тонуштуруши;

				— ғәмсизләндүрүш мәхпийитини сақлиши;

				— ғәмсизләнгүчиниң һоқуққа қарши мәнпийәтлирини ғәмсизлән-дүрмәслиги;

				— шәртнамини язмичә шәкилдә түзүши;

				— ғәмсизләнгүчиниң ғәмсизләнгән шәхсни алмаштуруш тоғрилиқ көрсәтмисини орунлиши шәрт (ҚҖ ГКниң 828-маддиси).

				Ғәмсизләнгүчи:

				— ғәмсизләндүрүш мукапат пулини (бә-дәлни) шәртнамида бәлгүләнгән миқдарда, тәртиптә вә қәрәлдә төлиши;

				— ғәмсизләндүргүчигә ғәмсизләндүрүш вақиәси йүз бәргәндә әһмийәткә егә вақиә тәпсилатлири вә еһтимал чиқим миқдари һәққидә хәвәр қилиши;

				— ғәмсизләндүрүшкә бағлинишлиқ әһвал йүз бәрсә, бу тоғрилиқ ғәмсизләндүргүчигә дәрру хәвәрләп ейтиши;

				— ғәмсизләндүргүчигә, ғәмсизләндүрүшкә бағлиқ әһвалниң йүз беришигә җавапкәр шәхскә тәләп қоюш һоқуқиниң берилишини тәминлиши шәрт.

				Әгәр шәртнамә түзгән ғәмсизләнгүчи вапат болса, униң һоқуқлири билән мәҗ-бурийәтлири мүлүкни мирас қилип алған шәхскә өтиду. Ғәмсизләндүрүлгән шәхсниң пайдисиға шәхсий ғәмсизләндүрүш шәрт-намисини түзгән ғәмсизләнгүчи вапат болса, униң һоқуқлири билән мәҗбурийәтлири пәқәт ғәмсизләндүрүлгәнниң (мәсилән, ба-лисиниң) разилиғи биләнла униңға өтиду. 

				Ғәмсизләндүрүш шәртнамисиниң бекар қилиниши. Бу шәртнамә төвәндики әһвалларда қәрәлидин авал бекар қилиниду:

				— ғәмсизләндүрүш объекти моҗутлиғини тохтатса;

				— ғәмсизләнгүчи әмәс ғәмсизләндүрүлгән шәхс вапат болса вә уни һечким алмаштурмиса (йәни, ғәмсизләнгүчиниң өзи вә мирасхори ва-пат болса);

				— тиҗарәт объектини ғәмсизләндүргән ғәмсизләнгүчи өзиниң тиҗарәтчилик паалийитини тохтатса;

				— ғәмсизләндүрүш һаҗәт болмай қалса;

				— ғәмсизләндүргүчи (юридик шәхс — мәсилән, банк) йепилса.

				Ғәмсизләнгүчиниң һәрқандақ вақитта ғәмсизләндүрүш шәртна-мисидин баш тартишқа һоқуқи бар.

				Шундақ қилип, ғәмсизләндүрүш шәртнамиси — у ғәмсизләндүрүш тәшкилатиниң вәкили-ғәмсизләндүргүчи билән граждан яки мәһкимә сүпитидики ғәмсизләнгүчи оттурисидики келишимдур. Ғәмсизлән-дүргүчи вәкил шәртнамида көрситилгән әһвал яки вақиә йүз бәрсә, чиқимни төләш яки ғәмсизләнгүчигә яки пайда алғучиға мәлум ахча миқдарини төләш мәҗбурийитини өз үстигә алиду.

					•	Ғәмсизләндүрүш — ениқ бир әһвал пәйда болған чағда малийә фонди һесавиға айрим яки қануний шәхсни мүлкий вәзипилирини қоғдаш бойичә мунасивәтләр.

					•	Ғәмсизләнгүчи — ғәмсиз-ләндүргүчи яки әриклик түрдә яки қанунға мувапиқ сақландуруш шәртнамисини түзидиған қануний яки айрим шәхс.

					•	Ғәмсизләндүргүчи — ғәмсизләндүрүшни әмәлгә ашуридиған, ғәмсизләнгүчигә яки башқа шәхскә сақлиқлиқ чиқимини өтәйдиған тәшкилат

					•	Пайда алғучи — ғәмсиз-линиш шәртнамисигә мувапиқ ғәмсизләндүрүш төлимини алғучиболуп һесаплинидиған шәхс

					1.	Ғәмсизләндүрүш шәртнамиси чүшәнчисигә ениқлима бериңлар. Бу шәртнаминиң бәлгүлирини ечип көрситиңлар. Ғәмсизләндүрүлгән вә пайда алғучи дегән ким? 

					2.	Ғәмсизләндүрүш шәртнамисиниң қандақ түрлири бар? Униң әһмийәтлик шәртлири немидин ибарәт? Ғәмсизләндүрүш шәртнамисиниң қандақ шәкли көздә тутулған?

					3.	Ғәмсизләндүргүчи билән ғәмсизләнгүчиниң мәҗбурийәтлири немидин ибарәт екәнлигини чүшәндүрүңлар. Қандақ әһвалларда ғәмсизләндүрүш шәртнамиси бекар қилиниду?

					2-дәриҗилик мурәккәп тапшуруқ. Йәккә ишләш

				Җәдвәлни пайдилинип, юридик аталғуларниң мәнасини дәптәргә йезиңлар.

				
					Юридик сөз бирикмилири

				

				
					Мәнаси

				

				
					1. Ғәмсизләндүрүш тәшкилати

				

				
					2. Пайда алғучи

				

				
					3. Ғәмсизләндүрүш ахча миқдари

				

				
					4. Ғәмсизләндүрүш вақиәси

				

					3-дәриҗилик мурәккәп тапшуруқ. Топларға бөлүнүп ишләш

				Ю. ғәмсизләндүрүш шәртнамиси бойичә А. тәрипидин үчинчи шәхс (ғәмсиз-ләндүрүлгән) сүпитидә ғәмсизләндүрүлди. Шәртнамә объекти — Ю. ниң һаяти болуп, у бәхитсизлик әһвал-вақиәдин ғәмсизләндүрүлди. Шәртнамә түзүлүп, үч жил өткәндә Ю. инсульттин туюқсиз вапат болди.

				Инсульт бәхитсизлик әһвал болуп һесаплинамду? Бу һаләт шәртнамини бекар қилишқа асас боламду? Ғәмсизләндүргүчи ғәмсизләндүрүш мукапат пулиниң бир қисмини елишқа һоқуқлуқму? ҚҖ ГКниң 842-маддисини оқуңлар. 

				§ 36. Зиян кәлтүрүш ақиветидә пәйда болидиған мәҗбурийәтләр. Зиян кәлтүргәнлиги үчүн йүз беридиған җавапкәрлик түрлири

				Кәлтүрүлгән зиян үчүн умумий җавап-кәрлик асаслири. Зиян кәлтүрүш ақиветидә пәйда болидиған мәҗбурийәтләр шәрт-намидин сирт мәҗбурийәтләр категориясигә ятиду. Бу улар шәртнамә өзидин әмәс, бәлки бир шәхсниң башқисиға зиян йәткүзүши фактиниң өзидин пәйда болиду дегән сөз.

				Шуниң билән бир вақитта бу мәҗбурийәтләр ҚҖ Гражданлиқ Кодек-сида көрситилгән барлиқ тәләпләргә җавап бериду вә биринчи новәттә ҚҖ ГКниң 269-маддисида көздә тутулған мәҗбурийәт чүшәнчисиниң өзигә җавап бериду. Мошу мәҗбурийәтләр үчүн төвәндики бәлгүләр хас: уларни қоллиниш даириси һәм мүлкий, һәм мүлкий әмәс шәхсий 

						Бу дәристә: зиян кәлтүрүш ақиветидә пәйда болидиған мәҗбурийәтләр институтини вә зиян кәлтүргәнлиги үчүн қандақ җавапкәрлик түрлири болидиғанлиғини қараштуримиз.

					•	мәҗбурийәт

					•	зиян

					•	қанунсизлиқ

					•	әйип

				мунасивәтләрни өз ичигә алиду; улар мутлақ характерға егә һоқуқларни бузуш нәтиҗисидә пәйда болиду; улар йәткүзүлгән зиянни толуқ төләшкә қаритилған.

				Бу мәҗбурийәтниң элементлири — тәрәпләр (кредитор вә қәриздар), объект вә мәзмуни (тәрәпләрниң һоқуқлири билән вәзипилири). 

				Бу мәҗбурийәтләрдә кредитор (қәриз бәргүчи, йәни зиян тартқучи) бир тәрәп болуп, униң қәриздардин (зиян кәлтүргүчидин) зөрүр һәрикәтләрни қилишини, йәни зиянни өтишини тәләп қилишқа һоқуқи бар. Гражданлиқ һоқуқниң һәрқандақ субъект-лири — җисманий вә юридик шәхсләр мәҗбурийәтләрниң тәрәплири болалайду. 

				Зиянни төләш бойичә мәҗбурийәтниң объекти — қәриздарниң һәрикити, йәни зиян йәткүзүлгән кредиторниң маддий вә шәхсий мад-дий әмәс нәрсилирини әслигә кәлтүрүшкә қаритилған һәрикәтләрдүр.

				Мошу мәҗбурийәтниң мәзмуни — зиян тартқучиниң өз мүлкини әслигә кәлтүрүшни яки чиқимни төләшни тәләп қилиш һоқуқидин; шундақла кәлтүрүлгән зиян үчүн җавапкәр шәхсниң қоюлған тәләп-ләрни қанаәтләндүрүш вәзиписидин ибарәт.

				Зиян кәлтүрүш — бу мәҗбурийәтләрни пәйда қилидиған юри-дик факт. Лекин зиян кәлтүрүш фактиниң ялғуз өзи гражданлиқ һоқуқ җавапкәрлиги сүпитидә зиянни өтәш үчүн йәткүлүксиздур. ҚҖ Гражданлиқ кодексида умумий асаслар бәлгүләнгән. Улар зиян кәлтүрүш факти билән биллә зиянни өтәш мәҗбурийитини пәйда қилиду.

				Кәлтүрүлгән зиянни өтәшниң умумий асаслири төвәндикләрдин ибарәт (44-схема).

				44-схема 

							Зиянниң йәткүзүлүши

							Һәрикәт (һәрикәт қилмаслиқ) билән йүз бәргән нәтиҗә (зиян) оттурисидики сәвәп-бағлиниш

							Зиян кәлтүргән һәрикәтниң (һәрикәт қилмаслиқниң) қанунсизлиғи, һоқуққа қарши болуши

							Зиян кәлтүргүчиниң әйиви

					•	Зиян — мүлүккә яки башқа нәрсигә зәхмә кәлтүрүш, бузуш, чиқимға учритиш.

					•	Зиян кәлтүрүш — мәҗбурийәтләрни пәйда қилидиған юридик факт.

				Зиянни кәлтүргән шәхс, толуқ көләмдә өтиши лазим (ҚҖ ГКниң 917-маддиси). Зиян кәлтүрүш барлиқ мәҗбурийәтләрниң пәйда болуши үчүн зәрүр шәрт болуп һесаплиниду. Мәсилән, шәхскә кәлтүрүлгән зиянни мәнивий вә мүлкий дәп бөлүшкә болиду. Униңдин ташқири, зиянниң төвәндики түрлирини шәртлик һалда бөлүп көрситиш мүмкин (45-схема).

				45-схема

				Зиянни толуқ өтәш йәткүзүлгән зиян үчүн компенсацияниң чеки болуп һесапланмайду. Қанун техиму жуқури өтәм бәлгүлиши мүмкин. Мундақ чоң җавапкәрлик шәхсниң саламәтлигигә зәхмә түридә зиян йәткүзгәнлиги яки уни өлтүргәнлиги үчүн көздә тутулған.

				Қанунсиз һәрикәт қилиш (һәрикәт қилмаслиқ) нәтиҗисидә йәткү-зүлгән зиянниму төләш көздә тутулған.

				Зөрүр қоғдиниш вақтида вә интайин зөрүр болған һаләттә зиян кәлтүрүш. Умумий қаидә бойичә, қануний һәрикәт қилиш нәтиҗисидә кәлтүрүлгән зиян өтәшкә ятмайду. Қанунда шундақ норма бәлгүлән-гәнки, униңға бенаән, әгәр чекидин ашмиған болса, зәрүр қоғдиниш һалитидә кәлтүрүлгән зиян өтәшкә ятмайду.

				Зөрүр қоғдиниш аталғусиниң чүшәнчиси Җинаий ишлар кодексида берилгән. Кодексқа бенаән, зөрүр қоғдиниш һалитидә башқа шәхскә зиян йәткүзүлсә, шундақла шәхсни, өйни, мүлүкни, йәр участкисини һимайә қилғанда,қоғданғучи өзиниң башқа һоқуқлирини қоғдиғанда, зиян йәткүзүлсә, бу һоқуқ бузуш болуп һесапланмайду. Җинисидин, кәспий яки башқа мәхсус тәйярлиғидин, хизмәт орнидин қәтъий нәзәр, барлиқ шәхсләрниң зөрүр қоғдиниш һоқуқи бар.

					Гражданлиқ һоқуқта зиян кәлтүргүчи һәм ғәрәзлик нийәт билән, һәм еһтиятсизлиқ билән зиян йәткүзсә, униң үчүн тәң дәриҗидә җавап бериду. Зиян кәлтүргүчиниң әйивидин қәтъий нәзәр, җавапқа тартилиду.

								Шәхсниң һаятиға вә саламәтлигигә йәткүзүлгән зиян 

								Мәнивий зиян

								Мүлүккә зиян кәлтүрүш

							В. ни С. җараһәтлигән, йәни униң оң қолини мәйип қилған. Қанунда өтәм һәққини һәссиләп төләш, көздә тутулған. Бу шуниң билән чүшәндүрүлидуки, В. әмгәк қилиш қабилийитидин айрилди, шуңлашқа униң компенсация елишқа һоқуқи бар.

				Интайин зөрүр қоғдиниш һалитидә йәткүзүлгән зиян, йәни зиян йәткүзгүчиниң өзигә туғулған ховупни йоқитиш үчүн униң өзигә зиян йәткүзүлсә, зөрүр қоғдиниш че-кидин чиқмиса, җавапқа тартилмайду.

				Гражданлиқ һоқуқтики җавапкәрлик түрлири. Өзлириниң иш-һәрикитини баш-қуралайдиған вә униң еһтимал ақивәтлирини тоғра баһалашқа қабилийәтлик шәхсләрла зиян кәлтүргәнлиги үчүн җавап бериду.

				14 яшқа толмиған шәхсләр (кичик бали-лар) мустәқил һалда юридик җавапкәр бо-лалмайду. Шундақтиму, улар кәлтүргән зиян төлиниши лазим. Кичик балилар кәлтүргән зиян үчүн уларниң қануний вәкиллири, әгәр зиянни балилар кәлтүрмигәнлигини дәлилләлмисә, җавап бериду. Кичик балиниң ғәмхорчилири сүпитидә тәрбийиләш, дава-лаш мәһкимилири, аһалини иҗтимаий һимайә қилиш мәһкимилири яки кичик балилар тәрбийилиниватқан башқа саһалиқ мәһкимиләр һәрикәт қилалайду. Кичик бала, оқуш, тәрбийиләш, давалаш мәһкимисиниң назаритидә яки униң ғәмхорчиси әмәс, бирақ уни назарәт қилиши лазим башқа мәһкиминиң (мәктәп, гимназия, лицей, балилар бағчиси) назаритидә болған вақитта зиян кәлтүриши мүмкин. Бу әһвалда, әгәр мәһкимә өзиниң әйивидин кичик бала зиян кәлтүрмигәнлигини дәлилләлмисә, шу мәһкимә җавапкәр болиду.

				Кичик бала кәлтүргән зиян үчүн ата-ана иккилиси җавапкәр болиду. Һәтта балидин бөләк туридиған ата яки ана җавап бериду. Лекин бали-лири билән узақ вақит биллә турмайдиған ата яки ана җавапкәрликтин бошитилған әһвалларму йүз бериду. Бу әһвалда у, бала билән биллә яшайдиған ата яки аниниң әйивидин бала тәрбийисигә қатнишиш мүмкинчилиги болмиғанлиғини дәлиллиши лазим.

				Шуни тәкитләш керәкки, һәм ата-аниларниң, һәм ғәмхорчиларниң, шундақла зиян кәлтүргән пәйттә кичик балиларни назарәт қиливатқан һәр хил тәшкилатларниң җавапкәр болушиға бирдин-бир сәвәп, уларниң өзлириниң бепәрвалиғи, һәрикәт қилмаслиғидур. Мәсилән, балиларниң тәрбийисигә җавапкәрсиз қариши, лазимлиқ назарәт қилмаслиғиму сәвәп болмақта.

				14 яштин 18 яшқичә камаләт йешиға йәтмигәнләрниң (өсмүрләр) өзлири кәлтүрүлгән зиян үчүн җавапкәрдур. Шундақ вәзийәтму йүз 

					•	Зиян — гражданлиқ һоқуқ субъектиға зәхмә кәлтүрүш. Униң саламәтлигигә кәлтүрүлгән зиян еғирлиғи дәриҗиси бойичә — еғир, оттура дәриҗилик вә йеник зиян дәп бөлүниду.

					•	Әйип — субъектниң өзиниң қанунсиз һә-рикитигә психикилиқ мунасивити. Әйип һоқуқ бузғучиниң зиян тартқан шәхсниң мәнпийәтлирини камситиш дәриҗисини көрситиду.

					•	Мәҗбурийәт — бу тәрәпләрниң һоқуқлири билән вәзипилири, йәни, мәҗбурийәтни орунлаш-ни тәләп қилиш һоқуқи вә бу тәләпни орунлаш вәзиписи.

				бериши мүмкинки, өсмүрдә зиянни төләш үчүн йетәрлик мүлүк билән дарамәт йоқ болушиму мүмкин. Шундақ әһвалда униң ата-аниси (яки беқивалғучилири), ғәмхорчилири, әгәр зиян өзлириниң әйивидин болмиғанлиғини дәлилләлмисә, өсмүр кәлтүргән зиянни толуқ яки қисмән өтәйду (ҚҖ ГКниң 926-маддиси).

				Әгәр ғәмхорлуққа муһтаҗ өсмүр тегишлик тәрбийиләш, давалаш яки башқа шундақ мәһкимидә болса, у чағда қанун қаидисигә мувапиқ, бу мәһкимиләр кәлтүрүлгән зиянни толуқ төлиши яки йетишмигән бөлигини өтиши шәрт. Бу мәһкимиләр, әгәр зиян уларниң әйивидин кәлтүрүлмигәнлигинни дәлиллисә, улар җавапкәрликтин азат қили-ниду. Өсмүр 18 яшқа киргәндә, йәни камаләт йешиға йәткән дәп һесаплинип, һоқуқ мунасивәтлириниң субъекти болуп өз һәрикитигә толуқ җавап берәләйдиған вә деликтлиқ қабилийәткә егә шәхс сүпитидә униңға пүткүл җавапкәрлик жүклиниду (әгәр зиян кәлтүрсә).

				Ата-ана һоқуқидин айрилған ата яки ана — иккисиниң биригә сот, уларниң өсмүр балилири кәлтүргән зиян үчүн җавапкәрликни, улар ата-ана һоқуқидин айрилғандин кейинки үч жил мабайнида жүклиши мүмкин. Буниңда зиян кәлтүрүшкә сәвәп болған өсмүрләрниң на-чар тәртиви, ата-анисиниң уларни тәрбийиләш бойичә өз вәзиписини орунлимиғанлиғиниң ақиветидин болғанлиғи ениқлиниши керәк.

				Әгәр психикилиқ ағриқ яки әқли кам болуши сәвәвидин һәрикитигә җавап берәлмәйду дәп тонулған шәхс зиян кәлтүргән болса, зиянни өтәш бойичә җавапкәрлик униң ғәмхорчилириға яки уни назарәт қилип жүргән тәшкилатқа жүклиниду.

				Спиртлиқ ичимликләрни яки наркотикларни сүйистимал қилиши ақиветидә өз һәрикитигә чәклик һалда җавап берәлмәйду дәп тонулған шәхс кәлтүргән зиянни умумий асаста өзи төләйду. Бу шуниң билән чүшәндүрүлидуки, шәхсниң деликтлиқ қабилийитигә униң келишим түзүш қабилийитиниң чәклинишиниң һеч қандақ мунасивити йоқ. Бу, мундақ шәхсләр әйиви үчүн муқәррәр җавап бериду дегән сөз.

				Иш-паалийити әтрапидикиләргә чоң ховуп туғдуруши мүмкин болған җисманий вә юридик шәхсләр (транспорт тәшкилатлири, санәт кархани-лири, қурулушлар, транспорт васитилириниң егилири в.б.), жуқури хо-вуп пәйда қилиш мәнбәси кәлтүргән зиянни төлиши шәрт. Җуқури ховуп пәйда қилиш мәнбәлири — механикилиқ (транспорт), электр (жуқури күчиниш системилири), иссиқлиқ, физика-химиялик мәнбәлири (радио-актив маддилар), химиялик (оға, бәзибир газлар, йеқилғу түрлири), биологиялик (явайи һайванлар, микроорганизмларниң бәзибир штам-милири в.б.) объектлардур. Өй һайванлири жуқури ховуп пәйда қилиш мәнбәлири болуп һесапланмайду.

				Жуқури ховуп пәйда қилиш мәнбәлири “егилириниң пикирдашлиқ җавапкәрлиги” (үчинчи бир шәхсләр алдида) чүшәнчиси моҗут.

				Жуқури ховуп пәйда қилидиған мәнбәләрниң өз ара һәрикәт-тәсири нәтиҗисидә кәлтүрүлгән зиян умумий асасларда төлиниду (шу мәнбәләр егилири төләйду). Буниңда:

				— бир тәрәпниң әйивидин кәлтүрүлгән зиянни шу тәрәп толуқ көләмдә төләйду;

				— икки яки униңдин көп тәрәпниң әйивидин кәлтүрүлгән зиян уларниң һәрбириниң әйиви дәриҗисигә мувапиқ төлиниду.

				Һәрбир тәрәпниң әйивини ениқлаш мүмкин болмиса, уларға җавапкәрлик тәң һалда жүклиниду.

				Кәлтүрүлгән зиян үчүн тәрәпләрниң әйиви йоқ болса, һеч қайсисиниң чиқимни төләшни тәләп қилишқа һоқуқи йоқ. Мундақ һаләттә һәрбир тәрәп чиқим үчүн өзи җавапкәр болиду.

				Җуқури ховуп пәйда қилидиған мәнбәниң егиси, әгәр башқа шәхсләрниң қанунсиз һәрикәтлири нәтиҗисидә бу мәнбәни өзидин еливалғанлиғини дәлиллисә, шу мәнбә кәлтүргән зиян үчүн у җавап бәрмәйду. Мундақ әһвалда жуқури ховуп пәйда қилидиған мәнбә кәлтүргән зиян үчүн җавапкәрлик мәнбәни қанунсиз егиләвалған шәхсләргә жүклиниду.

				Мүлүккә кәлтүрүлгән зиянни төләш усуллири. Қанунда зиянни төләшниң икки усули бәлгүләнгән:

				— ахча төләш;

				— натураллиқ төләш.

				Натураллиқ төләш икки усулда әмәлгә ашурулиши мүмкин: башқа баравәр мүлүкни бериш яки зәхмиләнгән мүлүкни әслигә кәлтүрүш, җөндәш арқилиқ әмәлгә ашиду. Бу икки усулниң нәқ қайсисини тал-лавелишни сот иш әһвали, тәпсилатиға қарап ениқлап бәлгүләйду. Лекин шундақ һаләтләрму болидуки, натураллиқ төләмни қоллиниш объективлиқ сәвәпләргә бағлиқ мүмкин болмай қалиду.

							Икки автомобиль бир-бирини қоғлишип, ахири йолда бир-биригә урулди. Тоқунуш нәтиҗисидә бир автомобиль чәткә қеқилип, дуканниң витринисини зәхмилиди. Бу һаләттә һәр икки һайдиғучи дукан егисигә (үчинчи шәхс) йәткүзгән зиян үчүн җавапкәрдур.

							Надир һәйкәлни яки сүрәтни әслигә кәлтүрүшниң мүмкин әмәслиги

							Пәвқуладдә һава райи шараити нәтиҗисидә (қаттиқ боран) Д. ниң өйиниң чедириниң қаңалтирини боран жулуп учирип кетип, униң хошниси В. ниң дача участикисидики өйигә урған. Нәтиҗидә В. ниң өйи зәхмиләнгән. Деризә әйнәклири чеқилған.

							Шу пәвқуладдә вәзийәттә В. ниң дача участкиси тәрипидин Д.ниң участкисиға В.ниң йе-ник автомобили кирип кетип, Д.ниң егилик қора-җайлириға зиян кәлтүргән. Бу әһвалда һәр икки тәрәпниң тәбиий апәт сәвәвидин әйиви йоқ. Икки тәрәп өз чиқимини өзлири япиду.

				Қанунда мәҗбурийәтни орунлашниң икки усулини (натураллиқ яки ахчилиқ) қоллиниш көрситилсиму, униң бирини таллавелишқиму, шундақла һәр иккисини тәңла пайдилинишқиму рухсәт қилинған.

				Шундақ қилип, гражданлиқ қанунда зиян кәлтүргәнлиги үчүн җавапкәрлик түрлири бәкитилгән. Мүлүккә йәткүзүлгән зиянни өтәш усуллири — ахчилиқ яки натураллиқ төләм болуп һесаплиниду.

					1.	Зиян йәткүзгәнлиги үчүн җавапкәрлик түрлирини атаңлар.

					2.	Мүлүккә зиян кәлтүргәнлиги үчүн ахчилиқ вә натураллиқ төләм усуллирини қан-дақ чүшинисиләр?

					3.	“Өзлириниң һәрикитигә җавап берәләйдиған вә һәрикитиниң еһтимал ақивәт-лирини тоғра баһалашни билидиған шәхсләрла җавапкәр болалайду” дегән ибарини қандақ чүшинисиләр?

					2-дәриҗилик мурәккәп тапшуруқ. Топларға бөлүнүп ишләш.

				6-синип оқуғучиси С. ниң янфонини тәнәпүс вақтида оғрилап кәткән. Униң ата-аниси мәктәптә балисиниң телефонини оғрилап кәткәнлиги факти тоғрилиқ поли-циягә әризә язди. Кейин С. ниң телефонини бир синипдишиниң оғрилиғанлиғи ениқланди. 

				Мону соалларға җавап бериңлар: “Мошу һоқуққа қарши һәрикәт үчүн ким җавапкәр болиду? Маддий зиянни ким төләйду?” ҚҖниң 925-маддисини оқуңлар.

				§ 37. Мирасқа бериш-елиш һоқуқиниң умумий тәриплимиси. Вәсийәтнамә вә қанун бойичә мирас қалдуруш

				Мирасқа бериш-елиш һоқуқиниң чү-шәнчиси. Һәрбиримизниң һаятида, биз мүлүкни мирасқа алидиған (мирасхор-лар) яки мүлүкни әвлатлатларға мирасқа қалдуридиған (мирас алғучилар) пәйт йүз бериши мүмкин. Мирасқа қалдуруш —бу ва-пат болған гражданниң (мирас бәргүчиниң) мүлкиниң башқа шәхскә (шәхсләргә) — мирасхорға (мирасхорларға) өтүши (ҚҖ ГКниң 1038-маддиси). Мирас бериш вәсийәтнамә яки қанун бойичә әмәлгә ашурулиду. 

				
					[image: ]
				

				
					
						Бу дәристә: мирасқа бериш-елиш һоқуқи чүшәнчисини вә униң объектини рәтләш мәсилисини һәм вәсийәтнамә вә қанун бойичә мирас бериш шәкиллирини қараштуримиз.

							И. яхши ишләватқан кофе-машинини М. дин 3 айға иҗаригә алиду. И. кофе-машинини М. ға қайтурған вақитта у бузулған болуп чиқти. Нәтиҗидә И. бузулған машинини өз күчи билән өз ахчисиға җөңдиди, шундақла бузулған кофе-машинидин шу арилиқта елинмиған кирим үчүн ахча төлиди.

					•	мирасқа бериш, елиш

					•	вәсийәтнамә

					•	мирасхорлар

				Мирасқа бериш-елиш һоқуқиға аит мунасивәтлириниң субъектлири төвәндикиләр:

				46-схема 

				Әнди уларниң һәрбирини қараштуримиз.

				Мирас қалдурғучи — у вапат болған җисманий шәхс, у һаят вақтида мүлүккә мунасивәтлик һоқуқлар билән мәҗбурийәтләргә егә болған киши. Униң вапатидин кейин мүлки мирасхорлириға берилиду.

				Мирасхор — у мирас бәргүчиниң вапатидин кейин униң мүлкигә мунасивәтлик һоқуқлар билән мәҗбурийтләрни қобул қилғучи шәхс.

				ҚҖ ГКниң 1045-маддисида мирас елиш һоқуқи йоқ мирасхорлар атап көрситилгән. Уларни мирасқа лайиқ әмәс мирасхорлар дәп атайду.

				Мирасқа елишқа лайиқ әмәс мирасхорлар: 

				— мирас қалдурғучини яки башқа еһтимал мирасхорларни ғәрәзлик нийәт билән өлтүргән яки уларниң һаятиға қәстлик қилған шәхсләр;

				— мирас қалдурғучиниң ахирқи әрк-хаһишиниң орунлишиға ғәрәз-лик нийәт билән тосалғулуқ қилған шәхсләр;

				— балисини беқиш һоқуқидин айрилған ата-ана. Мирас елишқа лайиқ әмәс мирасхорларниң бу категорияси пәқәт қанун бойичә мирас алмайду, бирақ вәсийәтнамә бойичә мирас елиши мүмкин.

				Ярдәмчи, имзалиғучи шәхс — у түзүлгән келишимни рәсмийләштү-рүшкә ярдәмлишидиған шәхс. У өзиниң җисманий ағриғи, саламәт-лигиниң нуқсанлири вә башқа сәвәпләр түпәйли келишимни түзәлмәйдиған шәхс орниға келишимни имзалайду.

				Гувачи — вәсийәтнамини язғанда, имза-лиғанда, гуваландурғанда яки уни нота-риусқа тапшурғанда қатнишидиған шәхс.

				Гувачи болалмайду:

				 нотариус;

				 қанун вә вәсийәтнамә бойичә мирасхор-лар;

				
					
						
							 Мирас бәргүчи (қалдурғучи)

						

					

					
						
							 Мирасхор

						

					

					
						
							 Гувачилар

						

					

					
						
							 Ярдәмчи, имзалиғучи шәхс

						

					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

					
						[image: ]
					

				

			

		

		
			
				[image: ]
			

			
				
					[image: ]
				

				
					
						Глоссарий

					

				

			

			
				
					•	Мирас — вапат болған шәхстин мирасхорлириға мирас болуп өтидиған мүлүк.

					•	Мирасқа егә болуш — вапат болған шәхсниң мүлкини башқа шәхсләр-гә — мирасхорларға бериш җәрияни.

				 әқли-һоши җайида әмәс шәхсләр;

				 саватсиз шәхсләр;

				 илгири сотланғанлар.

				Қалдурулидиған мирас тәркивигә мирас бәргүчиниң мүлки, шундақла мирас бәргүчиниң вапатидин кейинму моҗутлиғини тохтатмайдиған һоқуқлар билән мәҗбурийәтләр кириду. 

				Мирас тәркивигә мирас қалдурғучиниң шәхсий өзигила аҗралмас һалда бағлинишлиқ болған һоқуқлири билән мәҗбурийәтлириму кирмәйду.

				Мирас ишиниң ечилиши. Мирас иши униң егиси вапат болған тәғдирдә яки уни өлди дәп елан қилған һаләттә ечилди дәп һесаплиниду.

				Мирас ишиниң ечилиш вақти мирас қалдурғучиниң вапат болған күни болуп һесаплиниду. Әнди уни өлди дәп елан қилғанда — шәхсниң вапат болуши тоғрилиқ сот қарариниң күчигә киргән күни мирас иши ечилған дәп санилиду.

				Мирасни қобуллаш қәрәли мирас иши ечилған күндин тартип алтә айни тәшкил қилиду (ҚҖ ГКниң 1072-2-маддиси).

				Мирас иши ечилған орун — у мирас қалдурғичиниң ахирқи турушлуқ җайи болуп һесаплиниду.

				ҚҖ Гражданлиқ кодексида мирас бәргүчидин мирасхорларға мирасниң өтүшиниң икки шәкли: вәсийәтнамә вә қанун бойичә мирас бериш шәкиллири көздә тутулған.

				Вәсийәтнамә бойичә мирасқа бериш (ҚҖ ГК-ниң 58-баби). Вәсийәтнамә чүшәнчисиниң икки мәнаси бар: у биринчидин, язмичә түрдә түзүлгән, мирас бәргүчиниң өзигә тәәллуқ мүлүкни у вапат болса, қандақ пайдилиниш керәклиги йезилған һөҗҗәт вә иккинчидин, бу мүлүкни у вапат болғандин кейин кимгә бериш тоғрилиқ әрк-хаһиши билдүрүлгән мәнаға егә (ҚҖниң 1046-маддиси).

				Мирас бәргүчи мирасхор үчүн, униң саламәтлигигә яки башқа сәвәп-ләргә бағлиқ, орунлаш мүмкин әмәс шәртни вәсийәтнамида яздурушиму мүмкин. Мундақ шәрт мирасхорниң сотқа тәләп-әризиси бойичә күчкә егә әмәс дәп тонулуши мүмкин.

							Мүлүккә бағлинишлиқ әмәс шәхсий һоқуқ — у алимент һоқуқи, һаятиға яки сала-мәтлигигә йәткүзүлгән зиянни төлитиш һоқуқи в.б.

							Мирас тәркивигә мирас бәргүчи алмиған пенсия, ярдәм пулни елиш һоқуқи, шундақла униң фидуциарлиқ (ишәнчә билдүрүш) характеридики һоқуқлири билән мәҗбурийәтләр кириду. Улар мәнивий характерға егә. Мәсилән, мирас қалдурғучи өзини тарихий вәтинидә дәпин қилишни илтимас қилиду.

				Мирас қалдурғучи вәсийәтнамини һәрқандақ пәйттә өзгәртәләйду яки бекар қилалайду. У буниң сәвәвини чүшәндүрүшкә вәзипилик әмәс.

				Мирас қалдурғучи бәзибир әһвалларда мирасхорға бағлиқ, мирасни мәлум бир шәрт билән қалдуруши мүмкин.

				Вәсийәтнамиға қоюлидиған тәләпләр. Вәсийәтнамә язмичә шәкилдә түзүлиши лазим вә түзүлгән җайи, сәнәси, вақти көрситилип нотариус уни гуваландуруп, вәсийәтнамә егиси өз қоли билән имзалиши керәк. Шундақла вәсийәтнамә егисиниң илтимаси бойичә, нотариус һәм гувачилар қатнишип вәсийәтнамини башқа шәхсму имзалиши мүмкин (әгәр мирас бәргүчи ағриқ, саватсиз болса). 

				Вәсийәтнамини нотариаллиқ гуваландуруш процедуриси. Вәсий-әтнамә мирас бәргүчи тәрипидин өз қоли билән йезилиши вә уни ми-рас бәргүчи нотариус һәм гувачиниң қатнишишида уни имзалаштин авал толуқ оқуши керәк. Цивилизациядин жирақ аһалилиқ җайларда нотариусниң йоқ болушиму мүмкин. Мундақ әһвалда вәсийәтнамини нотариаллиқ әмәл-һәрикәтләрни қилишқа қанун актлирида вакаләтлик берилгән лавазимлиқ шәхс гуваландуриду (мәсилән, йәрлик һаким-лиқниң юрист хадими). 

				Қанун бойичә мирасқа бериш. Бу әһвалда мирас бәргүчиниң мирасни мирасхорларға бөлүп бериш бойичә әрк-хаһиши күчкә егә әмәс. Мирас бериш қанунда бәлгүләнгән қаидиләргә җиддий әмәл қилған һалда йүз бериду. Икки һаләтни чүшиниш муһим: ким қанун бойичә мирасхор болалайду вә қанун бойичә мирасхорлар қандақ новәт билән мирасни елишқа чақиртилиду.

				Қанунда мирасхорлар тәркивигә қандаш туққанлиридин башқа ми-рас бәргүчи билән қандаш әмәс шәхсләрниму (өгәй ака-укилири, һәдә-сиңиллири, өгәй дадиси, өгәй аписи, өгәй балилири в.б.) киргүзиду (ҚҖниң 1064-маддиси, 3-пункт). Дөләтму мирас елиши мүмкин. Бу-ниңда мирас егисиниң һеч бир уруқ-туққанлири, йәни мирасхорли-ри йоқ болуши шәрт. Шундақ әһвалда вапат болған мирас егисиниң мүлки дөләт ғәзнисигә өтиду. Йәни, қанун бойичә мирас алғучилар; вәсийәтнамә бойичә мирасхорлар йоқ болса яки мирасхорлар мирас елиштин баш тартса, мирас дөләткә өтиду.

				Мирасни қобул қилиш. Мирасқа егә болуш үчүн, мирасхор уни қобул қилиши лазим. Мирасқа қалдуруш иши башланған, йәни вәсийәтнамә оқулған күн, мирас мирасхорға тәәллуқ екәнлиги вақтини билдүриду. Мирасхор қанунға мувапиқ мирасни қобул қилиш үчүн, йәни мирасқа егә болуш һоқуқи тоғрилиқ гуванамини елиш үчүн нотариусқа яки вакаләтлик шәхскә әризә бериду.

					•	Вәсийәтнамә — бу шәхс өзиниң вапатидин кей-ин мүлкини мирасқа қалдуруш тәртиви йезилған һөҗҗәт.

					•	Нотариус — у һәрқандақ һөҗҗәтләрни түзүп, гуваландуридиған шәхс. 

				Қанун бойичә мирасхорларниң новитини ениқлаймиз (47-схема).

				47-схема

				Қанун бойичә мирас алғучиларниң новити

				Әнди мошу схемини давамлаштуруп тәһлил қилимиз.

				Кейинки новәтләр тәркивидики мирасхорлар. Биринчи, иккинчи, үчинчи новәттики мирасхорлар йоқ болидиған әһвалларму учриши-ду. Қанун бойичә мирас елиш һоқуқи төртинчи, бәшинчи, алтинчи новәттики уруқ-туққанлириға өтиду (48-схема).

				48-схема

				Мирас бәргүчиниң алдиңқи новәттикиләр тәркивидики мирасхор-лириниң әвлатлири йоқ болса, мирас елишқа йәттинчи новәттики мирасхорларни чақириду. Улар — өгәй ака-ука, һәдә-сиңиллири, өгәй оғул-қизлири, өгәй дадиси-аниси. Улар мирас бәргүчи билән кам дегәндә он жил биллә туруши лазим.

				Қанун бойичә башқа мирасхорлири йоқ болса, ҚҖ ГКниң 1068-мад-дисиниң 2-пунктида көрситилгәндәк, мирас бәргүчи билән биллә туруватқан әмгәккә қабилийәтсиз (нака), йәни, униң ғәмхорлуғидики шәхсләр 8-новәттики мирасхорлар сүпитидә мирас елишқа һоқуқлуқ.

					1.	Мирас қалдуруш дегән немә? Мирасхорлар тизимини атаңлар. Уларға ениқлима бериңлар.

					2.	Мирас елишқа лайиқ әмәс мирасхорлар дегән кимләр? Уларни немишкә шундақ атайду?

					3.	Гувачилар билән ярдәмчи, имза қойғучилар қандақ роль ойнайду? Вәсийәтнамә түзгәндә нотариусниң әһмийити қандақ? 

				
					
						
							Төртинчи новәт — би-ринчи новәт-тикиләрниң нәврә-чәври-лири.

						

					

					
						
							Бәшинчи новәт — 

							иккинчи новәттики-ләрниң балилири, нәврә-чәврилири

						

					

					
						
							Алтинчи новәт — үчинчи новәттикиләрниң балилири, нәврә-чәврилири

							Биринчи новәт —

							балилири, шу җүмлидин мирас бәргүчиниң вапа-тидин кейин туғулған балилири, шундақла униң аяли (ери), ата-аниси. Нәврилири өз ата-анисиниң мирасхорлири болиду.

						

					

					
						
							Иккинчи новәт — ми-рас бәргүчиниң ака-уки-лири, һәдә-сиңиллири, шундақла һәм дадиси, һәм аниси тәрәптин бова-момилири. ака-ука, һәдә-сиңиллириниң балилири — шуларниң мирасхор-лири.

						

					

					
						
							Үчинчи новәт — мирас бәргүчи-ниң чоң-кичик дадилири, тағи-лири, чоң-кичик апилири. Уларниң балили-ри шуларниң — мирасхорлири.

					2-дәриҗилик мурәккәп тапшуруқ. Йәккә ишләш

				Семантикилиқ хәритини толтириңлар. Д.вапат болди, бирақ у вәсийәтнамә қалдурмиди. Униң мүлкидин мирас елишқа аниси, ери, беқивалған қизи, униңдин икки нәвриси (улар Д.билән 11 жил биллә турди), шундақла акиси, җийәни, егичә сиңлиси, тағиси үмүт қилди. Мошу барлиқ мирасхорларни мирасқа новәткә қоюңлар (қанун бойичә мирас елиш тәртивидә).

				
					1-новәт

				

				
					2-новәт

				

				
					3-новәт

				

				
					4-новәт

				

				
					5-новәт

				

				
					6-новәт

				

				
					7-новәт

				

				
					8-новәт

				

				
					 

				

				11-бап. Истималчилар һоқуқлириниң әмәлгә ашурулуши

				§ 38. Истималчиларниң һоқуқлирини қоғдаш механизмлири. Сатқучиниң (тәйярлиғучиниң) вә иш орунлиғучи (хизмәт көрсәткүчи) шәхсләрниң һоқуқлири вә мәҗбурийәт-вәзипилири

				Истималчилар һоқуқлирини қоғдаш. Гражданлиқ җәмийәт шараитида һәрбир граждан өз һоқуқлирини қоғдашни били-ши лазим. Тәкитләш лазимки, әмәлиятта, Қазақстанниң барлиқ турғунлири истимал-чилар болуп һесаплиниду.

				Һазир җәмийәттә истималчиларниң һо-қуқлирини реал қоғдаш еһтияҗи вә зөрү-рийити пишип йетилди. 

				Қазақстанда Сода вә интеграция минис-трлиги йенида Истималчиларниң һоқуқ-лирини һимайә қилиш бойичә комитет қурулған. У мошу саһада дөләт сәяситини әмәлгә ашуриду.

							Қошумчә әхбарат

						Һазир 2010-ж. 4-майдики “Истималчиларниң һоқуқлирини қоғдаш тоғрилиқ” ҚҖ қануни қоллинилмақта. Тегишлик дөләт органлири, сот, арбитраж истималчиларниң һоқуқлирини вә қануний мәнпийәтлирини қоғдайду.

						Истималчиниң сатқучиға (товарни тәйярлиғучиға), иш яки хизмәтни орунлиғучиға хилаплиқ қилғанлиғи үчүн кәлтүргән чиқимни (зиянни) ихтиярий рәвиштә төләшни тәләп қилип мураҗиәт қилишқа һоқуқи бар.

						Сатқучи (тәйярлиғучи, орунлиғучи), әгәр 10 календарлиқ күн давамида җавап бәрмәй хилаплиқни түзәштин вә ихтиярий һалда чиқимни төләштин баш тартса, истималчиниң сотқа мураҗиәт қилишқа һоқуқи бар.

						Бу дәристә: истималчиларниң һоқуқлирини қоғдаш механизмлири билән тонуши-миз; сатқучиниң вә хизмәт көрситидиған шәхсләрниң һоқуқлири билән вәзипилирини ениқлаймиз; ениқ, муаййән вәзийәтләрни тәһлил қилимиз. 

					•	истималчи

					•	истималчилариниң һоқуқини қоғдаш ме-ханизми

					•	истималчилар һоқуқли-рини бузғанлиқ үчүн җа-вапкәрлик

					•	сатқучи

					•	тәйярлиғучи

					• орунлиғучи

					• хизмәт

						Тирәк сөзләр:

				Истималчиларниң һоқуқлирини қоғдаш механизмлири дәп, һоқуқ актлирида бәки-тилгән вә хилаплиқ қилинған һоқуқларни қоғдаш мәхситидә қоллинилидиған шә-килләр, усуллар, васитиләр, тәртип, услуб-ларниң бирикмисини чүшиниду, билиду.

				Һоқуқлириға хилаплиқ қилинған ис-тималчи қанунда мәнъий қилинмиған васитиләрни вә җәмийәтниң мәнивий асаслириға қарши кәлмәйдиған усуллар-ни қоллинип өзини-өзи һимайә қилиши мүмкин. Өзини-өзи қоғдаш усуллири шу хилаплиқ қилиш пәйда қилған ақивәт-ләргә бәрдашлиқ бериши лазим. Шуни алаһидә тәкитләш лазимки, истималчиниң маддий зиян үчүнла әмәс, бәлки мәнивий зиян үчүнму һәқ төләшни тәләп қилишқа һоқуқи бар. Йәткүзүлгән мәнивий зиянни өтәш һәққини сот һәрбир ениқ әһвалға бағлинишлиқ бәлгүләйду.

				Әнди истималчиларниң һоқуқлирини қараштуримиз:

				1. Бехәтәрлик товарни сетивелиш яки хизмәттин пайдилиниш һо-қуқи — у товарниң (иш, хизмәтниң) истималчиниң һаяти, саламәтлиги вә мүлки үчүн, қоршиған муһит үчүн бехәтәр болуши лазим дегәнликтур. 

				2. Товарни (иш, хизмәтни) әркин таллавелиш һоқуқи — у исти-малчиниң өзи үчүн қолайлиқ вақитта, сатқучиниң (тәйярлиғучи, орунлиғучиниң) иш реҗисини һесапқа елип, товарни (иш, хизмәтни) таллавелишқа һоқуқи бар дегәнликтур.

				3. Сүпәтлик товарни таллавелиш һоқуқи — у товар жуқури тәләп-ләргә мувапиқ болуши лазим дегәнликтур.

				4. Товарниң (иш, хизмәтниң) сүпитини тәкшүрүш, товарниң ярақ-лирини, салмиғини, һәҗимини, миқдарини тәкшүрәш һоқуқи.

				5. Сүпити қанаәтләндүрмигән товарни алмаштуруш яки қайтуруп бериш һоқуқи.

				Херидар өзигә озуқ-түлүк әмәс товарни сетивалған пәйттин башлап 14 күн давамида шундақ товарға, бирақ башқа шәкилдики, фасонди-ки, рәңдики товарға яки сатқучи билән келишип башқа товарға (баһа пәрқини һесаплап) алмаштурушқа һоқуқи бар. Әгәр алмаштуруш үчүн 

							Сүпәтсиз мәиший техника (телефон, тоңлатқуч, чаң шорғуч в.б.) сетилған әһваллар һаятта учришип туриду. Буниңда сетиқчи мундақ техникини дәсләп җөндәп, андин кейин немә қилиш керәклигини һәл қилиш лазим дәп ейтиду. Әмәлиятта херидарниң өзи тал-лавелиш һоқуқиға егә: җөндәшму, алмаштурушму, баһасини әрзәнлитип елишму — уни өзи һәл қилиду (Истималчилар һоқуқлирини қоғдаш тоғрилиқ қанунниң 15-маддиси).

							Диққәт бөлүңлар!

						Глоссарий

					

				

			

			
				
					•	Истималчиниң һоқуқини қоғдаш — истималчи билән сатқучи оттурисида пәйда болидиған мунаси-вәтләрни рәтләшкә қари-тилған чариләр түркүми.

					•	Истималчи — шәхсий, аиләвий вә башқа еһтияҗ-лар үчүн товарни сетива-лидиған, хизмәттин пай-дилинидиған җисманий шәхс.

				зөрүр товар сатқучида йоқ болса, херидарниң сетивалған товарни қайтуруп берип, төлигән ахчисини яндурувелишқа һоқуқи бар. Әгәр шәртнамида башқа һаләт көздә тутулмиған болса, товарни сетивалған җайда алмашту-риду яки қайтуруп бериду (32-сүрәт).

				Сүпити начар товарни сетивалған херидар, әгәр товарниң камчилиқлирини сатқучи ейт-миған болса;

				— товарниң баһасини әрзәнлитишни;

				— товарниң камчилиқлирини һәқсиз тү-зитишни тәләп қилишқа һоқуқи бар.

				Сүпәтсиз товарни сатқучи, уни өзи тәйярлимиған болса, херидарниң сатқучиғиму, товарни тәйярлиғучиғиму тәләп қилиш һоқуқи бар.

				Шундақла херидарниң товарниң камчилиқлирини түзитишкә кәткән өз чиқимини төләшни; товарни алмаштуруп беришни; шәртнамини бу-зуп, товар үчүн ахчисини яндуруп беришни тәләп қилиш һоқуқи бар.

				Бу муһим! Әгәр истималчида товарни сетивалғанлиғини тәстиқләйдиған һөҗҗәт-ләр йоқ болса, у гувачиларниң гувалиқ қилишидин яки товарни сетивалғанлиғи фактини испатлайдиған фото яки видеофиксация яки башқа васитиләрдин пайдилиналайду.

				6. Товарниң (иш, хизмәтниң) камчилиқлири ақиветидин исти-малчиниң һаятиға. саламәтлигигә яки мүлкигә кәлтүрүлгән зиянни (чиқимни) толуқ миқдарда төлитишкә һоқуқи бар.

				7. Сатқучидин (тәйярлиғучидин, орунлиғучидин) товарни сетивал-ғанлиғи (ишни орунлиғанлиғи, хизмәтни көрсәткәнлиги) фактини тәстиқләйдиған һөҗҗәтни елишқа һоқуқи бар.

				8. Истималчиларниң җәмийәтлик бирләшмилирини қурушқа һоқу-қи бар.

				9. Мәнивий зиянни төлитиш һоқуқи. Сатқучиниң (тәйярлиғучиниң, орунлиғучиниң) әйиви болса, кәлтүрүлгән зиян сот бәлгүлигән ахча миқдарида төлиниду.

				Истималчи өз һоқуқлирини қоғдаш үчүн мураҗиәт қилалайду:

				• һоқуқиға хилаплиқ қилған сатқучи (орунлиғучи) үстидин соттин авалқи язмичә әризә билән истималчилар җәмийитигә; 

				• сатқучиниң (орунлиғучиниң) қанунсиз һәрикитигә шикайәт қилип вакаләтлик дөләт органлириға;

				• истималчиларниң һоқуқлирини қоғдаш җәмийитигә;

				• тәләп-әризә билән сотқа.

				Қазақстан Җумһурийитидә 2010-ж. 4-майда қобулланған Истимал-чиларниң һоқуқлирини қоғдаш тоғрилиқ қанун қоллинилмақта.

				Бу қанунда (4-бап) сатқучиниң (тәйярлиғучи, орунлиғучиниң) һоқуқлири билән мәҗбурийәт-вәзипилири көрситилгән. Әнди уларни қараштуримиз.

			

		

		
			
				[image: https://kulturarzn.ru/uploads/articles/image-m8id5686.jpg@195x400.jpg]
			

			
				
					32-сүрәт. Сүпәтсиз товарни қайтуруп бериш

				Сатқучиниң (тәйярлиғучи, орунлиғучиниң) вәзипилири — сатқучи истималчиға муна-сивәтлик әмәлгә ашуридиған иш-һәрикәтләр.

				Сатқучиниң вәзипилириниң қисқичә тәриплимиси:

				1. Сатқучи (тәйярлиғучи, орунлиғучи) товар (иш, хизмәт) тоғрилиқ әхбаратни бе-риши лазим.

				2. Сатқучи (тәйярлиғучи) товарниң, бәлгүләнгән сақлаш қәрәли яки товарниң ярамлиғи қәрәли мабайнида, бехәтәрлиги үчүн җавап бериду. У истималчини товар-ни бехәтәр пайдилиниш шәрт-шараитлири һәққидә хәвәрләндүрүшкә вәзипилик. Әгәр товарни сақлаш, тошуш үчүн мәхсус қаидиләргә әмәл қилиш зөрүр болса, у чағда тәйярлиғучи (орунлиғучи) уларни товар билән берилидиған һөҗҗәттә, истимал қачида, этикеткиларда көрситиши керәк.

				3. Сатқучи (тәйярлиғучи, орунлиғучи) истималчи үчүн қолайлиқ вақитта сүпәтлик товарни (иш, хизмәтни) әркин таллавелишқа имка-нийәт яритиши лазим. Истималчини товарни униңға керәк әмәс миқ-дарда елишқа мәҗбурлаш мәнъий қилиниду.

				4. Сатқучи (тәйярлиғучи, орунлиғучи) истималчиға товарниң хусу-сийәтлирини чүшәндүрүп, қандақ пайдилиниш керәклигини көрситиши лазим. Шундақла сатқучи истималчиға, униң тәливи бойичә товарниң (иш, хизмәтниң) сүпитини вә бехәтәр екәнлигини тәстиқләйдиған һөҗҗәтләрни бериши керәк.

				5. Сатқучи (тәйярлиғучи) истималчиға 14 календарлиқ күн мабай-нида, товарниң сүпити начар болса, уни алмаштуруп бериши яки әгәр қоллинилмиған, истимал хусусийәтлири сақланған, пломба, этикет-килири бузулмиған болса, истималчиниң тәливи бойичә товарни қай-турувелиши, ахчисини яндуруп бериши шәрт. Шундақла товарниң сетилғанлиғи фактини тәстиқләйдиған касса чекини яки башқа һөҗ-җәтни истималчиға тапшуруши лазим. 

				Әгәр товарни сетивалғанлиғи фактини тәстиқләйдиған һөҗҗәтни херидар йоқитип қойса, нәқ шу сетиқчидин товарни алғанлиғини дәлилләп бәрсә, товар алмаштурилиду яки қайтурувелиниду.

				6. Сатқучи (тәйярлиғучи, орунлиғучи) товарниң конструкция-лик, рецептлиқ яки башқа камчилиқлири ақиветидә яки товар (иш, хизмәт) тоғрилиқ әхбаратниң толуқ әмәс, хата болуши, өз вақтидә берилмәслиги ақиветидә истималчиниң һаятиға, саламәтлигигә яки мүлкигә кәлтүрүлгән зиянни толуқ көләмдә төләшкә вәзипиликтур. Йәткүзүлгән зиянни сатқучи (тәйярлиғучи, орунлиғучи), өзиниң әйиви барму яки йоқму, униңдин қәтъий нәзәр, толуқ төлиши шәрт.

						Глоссарий

					

				

			

			
				
					•	Тәйярлиғучи — товар-ни сетиш үчүн ишләп чиқиридиған җисманий яки юридик шәхс.

					•	Хизмәт — истималчиниң еһтияҗини қанаәтлән-дүрүшкә қаритилған паалийәт.

					•	Орунлиғучи — ишни орунлайдиған җисманий яки юридик шәхс.

				33-сүрәткә диққәт билән қараңлар. Униңда сүпәтлик, қайтуруп беришкә яки алмаштурушқа ятмайдиған озуқ-түлүк әмәс товарларниң тизими берилгән:

				7. Истимал хусусийәтлири вақитниң өтүши билән начарлап ке-тиши мүмкин товарларда тәйярлиғучи Қазақстан Җумһурийитиниң техникилиқ рәтләш саһасидики қануниға мувапиқ ярамлиқ қәрәлини яки сақлаш қәрәлини көрситиши шәрт. Тәйярлиғучи шундақла то-варниң ярамлиқ яки сақлаш қәрәли түгисә, кейинки зөрүр һәрикәтләр һәққидә истималчини агаһландуруши лазим.

				8. Сатқучи (тәйярлиғучи, орунлиғучи) Қазақстан Җумһурийитиниң селиқ қанунида көздә тутулған тәртиптә вә һаләтләрдә тәкшүрәш-касса машинисини қоллиниши шәрт.

				9. Электронлуқ сода мәйданчисиниң вәзипилири һәққидә. Истимал-чиларниң һоқуқлири билән қануний мәнпийәтлирини һимайә қилиш мәхсәтлиридә электронлуқ сода мәйданчиси сатқучиларниң беәдәп һәрикәтлиригә йол қоймаслиқ үчүн ички процедуриларниң болушини тәминлиши лазим. Электронлуқ сода мәйданчиси, пайдилинидиған электронлуқ сода мәйданчисиниң электронлуқ содисини вә ишини тәминләйдиған программилиқ, техникилиқ тәминләш комплекслири һимайә қилинған алақә каналлири арқилиқ қоллинилиши лазим.

				Шундақ қилип, җумһурийитимиздә истималчилар һоқуқлирини қоғдаш механизмлири ишләйду. Һәрбир гражданниң өз һоқуқлирини билиши вә өз вәзипилирини вижданән орунлиши лазим.

					1.	Истималчилар һоқуқлирини қоғдаш механизмлирини қандақ чүшинисиләр?

					2.	“Истималчиниң саватлиқ болуши” аталғусини қандақ чүшинисиләр? 

					3.	Кәлтүрүлгән вәзийәтләрни үгинип, җавапларни муһакимә қилиңлар.

					3-дәриҗилик мурәккәп тапшуруқ. Топларға бөлүнүп ишләш

				1. Истималчи қурулуш материаллири дукинидин 6 рулон тамға чаплайдиған ма-териал сетивалди. Җөндәш ишлиридин кейин 2 рулон пайдилинилмиған материал ешип қалди. Уларниң һалити товарлиқ түригә толуқ мувапиқ келип, сетивалғандики 

					33-сүрәт. Алмаштурулмайдиған товарлар (“Истималчиларниң һоқуқлирини қоғдаш тоғрилиқ” ҚҖ Қануниниң 30-маддиси)

						1.	Дора-дәрмәк вә медицинилиқ буюмлар

						2.	Ич-кийим

						3.	Пайпақ буюмлири

						4.	Һайванат вә өсүмлүкләр

						5.	Метрлиқ товарлар

						6.	Янфон алақисиниң абонентлиқ қурулмилири

				петичә сақланди. Истималчи мошу икки рулонни қайтуруш үчүн дуканға кәлди, лекин униңдин уларни елиштин баш тартти вә сетивалғандин кейин 60 күн өтүп кәткәнлигини банә қилди. Шу чағда истималчи дуканниң башлиқлириға язмичә әризә билән мураҗиәт қилди, бирақ униң қолида товар чеки болсиму, рулонларни қайтуруп алмиди.

				Дукан хадимлириниң һәрикити тоғриму?

				2. “Истималчиларниң һоқуқлирини қоғдаш” мавзусида тәтқиқат лайиһисини тәйярлаңлар. Төвәндики тапшуруқларниң бирини таллавелиңлар: 

				а) истималчилар һоқуқлирини қоғдаш механизмлирини тәсвирләп йезиңлар; 

				ә) истималчилар һоқуқлириға хилаплиқ қилиш сәвәплирини ениқлаңлар;

				б) Қазақстандики вә чәт әлләрдики истималчилар һоқуқлирини қоғдаш меха-низмлирини селиштуруңлар.

				12-бап. Муәллиплик һоқуқ асаслири

				§ 39. Муәллиплик һоқуқ вә саһадаш һоқуқ чүшәнчиси һәм уларниң қанун билән рәтлиниш мәсилиси. Муәллиплик һоқуқ тоғрилиқ даваларни һәл қилиш механизмлири (сот арқилиқ вә сотсиз һәл қилиш) 

				Муәллиплик һоқуқ чүшәнчиси. Қазақ-станда, дунияниң башқа көплигән әлли-ридикигә охшаш, муәллиплик һоқуқ пән, әдәбият вә сәнъәт әсәрлирини өз даирисигә алиду. Бу һоқуқ әсәрниң мәхсити вә қәдир-қиммитидин, ипадиләш услубидин қәтъий нәзәр, иҗадий паалийиәт нәтиҗиси болуп һесаплиниду.

				Муәллиплик һоқуқ муәллипниң пүткүл һаяти давамида күчкә егә вә униң вапатидин кейин 70 жил күчини сақлайду. Муәллиплик һоқуқни (әмгәккә бағлиқ) бузуш, йәни униңға хилаплиқ қилиш плагиат яки контрафакция дәп атилиду (34-сүрәт).

				Оттура әсирләрдә имтиязлар дәп аталмишлар муәллиплик һоқуқниң башланмиси болған. Монархлар бәдиий әсәрләрни язғанларға, уларниң илтимаси бойичә, имтиязларни бәргән. Лекин мундақ әмәлият камдин-кам учришатти. Чүнки әдәбият вә сәнъәт вәкиллириниң көпчилиги, иҗадийәт адәмдин әмәс, бәлки илаһий билимдин һасил болиду дәп һесаплап, муәллипликни гуна дәп билгән.

				Муәллипилик вә яндаш һоқуқ мәсилилири ҚҖниң 1996-ж. 10-июнь-дики Муәллиплик һоқуқ вә яндаш һоқуқлар тоғрилиқ қануни билән рәтлиниду. 4-җәдвәлдә муәллиплик һоқуқ объектлири көрситилгән.

				
					
						Бу дәристә: Қазақстанда муәллиплик вә саһадаш һоқуқларни рәтләш мәсилилирини вә муәллиплик һоқуқ тоғрилиқ даваларни сот арқилиқ вә сотсиз һәл қилиш механиз-милирини қараштуримиз. 

					•	әқлий мүлүк (әмгәк)

					•	қош муәллиплик

					•	муәллиплик һоқуқ 

					•	саһадаш һоқуқ

					•	гуванамә

						Тирәк сөзләр:

				34-сүрәт. Муәллиплик һоқуққа хилаплиқ қилиш

				4-җәдвәл

				Муәллиплик һоқуқ объектлири

				

				
					• әдәбий әсәрләр;

					• драма вә музыкилиқ-драма әсәрлири;

					• сценарий әсәрлири;

					• фотографиялик әсәрләр;

					• география, топография вә башқа пәнләргә бағлинишлиқ хәритиләр, план-лар, эскизлар, иллюстрацияләр вә үч өлчәмлик әсәрләр

					• хореография әсәрлири вә пантомимлар;

					•мәтинлик яки мәтинсиз музыка әсәрлири;

					• аудиовизуаллиқ әсәрләр;

					• рәссамчилиқ, һәйкәлтарашлиқ, графика әсәрлири;

					• әмәлий сәнъәт әсәрлири;

					• мемарчилиқ, шәһәр қурулуши, дизайн вә бағ-парк сәнъити иншаәтлири

					ЭҺМ үчүн программилар вә башқа әсәрләр

				

				
					• тәрҗимиләр, аннотацияләр, реферат-лар, резюме, тәһлил, инсценировка, музыкилиқ аранжировка в.б.

					• топламлар (энциклопедия, антология, мәлуматлар базиси) вә иҗадий әмгәк нәтиҗисидин ибарәт башқа тәркивий әсәрләр;

							Буни мән бир йәрдә көрдүм...

						

					

					
						
							Мүмкин, бу 

							плагиат

				Бу муһим! Муәллиплик һоқуқ идеяләр, концепцияләр, принциплар, усуллар, систе-милар, җәриянлар, фактларни өз даирисигә алмайду.

				50-схемида муәллиплик һоқуқниң объектлири әмәс нәрсиләр тәс-вирләнгән.

				50-схема

				Икки яки униңдин көп шәхсләрниң (қош муәллиплик) бирләшкән иҗадий әмгиги билән вуҗутқа кәлгән әсәргә муәллиплик һоқуқ — қош муәллипләргә умумий тәәллуқ.

				Қош муәллипниң һәрқайсиси әсәрниң өзи иҗат қилған қисмини (у мустәқил әһмийәткә егә болса,), өз ихтияричә пайдилинишқа һоқуқлуқ. Қош муәллипләрниң өз ара мунасивәтлири уларниң отту-рисидики келишим арқилиқ ениқлиниду. Әгәр қош муәллипләрниң әсәри аҗралмас бир пүтүн болса, пәқәт интайин муһим дәлилләрни кәлтүрмәй қош муәллипләр һеч қайсисиниң әсәрни пайдилинишни мәнъий қилишқа һоқуқлуқ әмәс. 

				Яндаш яки саһадаш һоқуқлар сәһнә қойулумлирини, фонограммиларни, эфир-лиқ вә кабельлиқ хәвәр тарқитиш тәшки-латлириниң аңлитишлирини өз даириси-гә алиду. Саһадаш (яндаш) һоқуқларниң субъектлири — иҗрачилар, фонограмма чиқарғучилар, эфирлиқ-кабельлиқ аңлитиш-лар тәшкилатлири.

							Рәсмий һөҗҗәтләр (қанунлар, сот қарарлири; қанун чиқириш, мә-мурий, сот вә дипломатия характердики башқа мәтинләр), шундақла уларниң рәсмий тәрҗимлири

						

					

					
						
							Дөләт рәмзлири вә бәлгүлири (байрақлар, герблар, орденлар, ахча бәлгүлири вә башқа дөләт рәмзлири, бәлгүлири)

						

					

					
						
							Хәлиқ иҗадийити әсәрлири; әхбарат характериға егә вақиәләр вә фактлар тоғрилиқ хәвәрләр

							Муәллиплик һоқуқ объектлири әмәс

						

					

				

				
					
						
							[image: ]
						

						
							[image: ]
						

						
							
								Мисал

							Шаир шеир язди. Әсәрниң өзини муәллиплик һоқуқ қоғдайду. Атақлиқ шаир иҗадий кәчтә оқуған шеир — яндаш һоқуқ объекти. Әгәр шаирниң рухситсиз шеирни пайдиланса (кәчтә у үналғуға йезилса) яндаш һоқуқни бузуштур.

						Глоссарий

					

				

			

			
				
					•	Әқлий мүлүк (әмгәк) — әқлий иҗадийәт нәтиҗиси.

					•	Муәллип — пән, әдәбият, сәнъәт әсәрини яратқан шәхс. 

					•	Муәллиплик һоқуқ — у пән, әдәбият, сәнъәт әсәрлирини яритишқа, пайдилинишқа бағлиқ мунасивәтләрни рәтләй-диған һоқуқ нормилири.

					•	Яндаш һоқуқ — муәллип-лири башқа әдәбий, му-зыкилиқ, хореографиялик, драмилиқ әсәрләрни иҗра қилғучиларниң һоқуқи.

				Бәзидә яндаш һоқуқ, муәллиплик һоқуқ билән қоғдалмайдиған әсәрләргә бағлинишлиқ болуп келиду. Улар — умумий байлиқ, қәдрийәт болуп һесаплинидиған әсәрләрдур.

				1996-ж. 10-июньдики “Муәллиплик һоқуқ вә саһадаш һоқуқлар тоғрилиқ” ҚҖ қануниға бенаән, әқлий мүлүк муәллиплири дөләтлик ройхәттин өтүп, муәллиплик һоқуқ тоғрилиқ гуванамә алалайду.

				Шундақ қилип, Қазақстанда муәллиплик һоқуқму, яндаш һоқуқларму қанун дәриҗисидә рәтлиниду. Өзиниң әқлий әмгигини һимайә қилишни халайдиған һәрбир граждан ҚҖ Юстиция министрлигиниң Әқлий мүлүк һоқуқлири бойичә департаментиға мураҗиәт қилалайду.

				Муәллиплик һоқуқ тоғрилиқ даваларни һәл қилиш. Қазақстанда муәллиплик һоқуқ тоғрилиқ давалар сот арқилиқ, шундақла сотсиз һәл қилиниду. ҚҖниң Гражданлиқ кодексида, униң Алаһидә қисминиң 5-бөлүмидә (961-1037-маддилар) әқлий мүлүк (әмгәк) һоқуқи тәпсилий баян қилинған. ҚҖниң Гражданлиқ-процессуаллиқ кодексиниң 26-маддисиға бенаән, муәллиплик вә яндаш һоқуқлар тоғрилиқ дава ишлар наһийәлик (шәһәрлик) сотта қарилиду. Әгәр муәллиплик һоқуқ тоғрилиқ дава ишида тәрәпләр — юридик шәхс вә тиҗарәтчи бол-са, мундақ дава ишни ихтисаслашқан наһийәләр ара ихтисадий сот қарайду. 

				Қазақстан Җумһурийитидә муәллиплик һоқуқни қоғдаш ҚҖниң 1996-ж. 10-июньдики “Муәллиплик һоқуқ вә яндаш һоқуқлар тоғрилиқ” қануни асасида әмәлгә ашурулиду. Мәсилән қанунниң 49-маддисиға бенаән муәллиплик вә яндаш һоқуқларни сот: 

				1) һоқуқларни етирап қилиш; 

				2) һоқуққа хилаплиқ қилинғичә моҗут һаләтни әслигә кәлтүрүш; 

				3) һоқуқни бузидиған яки уни бузуш ховупини пәйда қилидиған һәрикәтләргә йол қоймаслиқ; 

				4) чиқимни, шу җүмлидин елинмиған пайдини қошуп һесаплап, төлитиш; 

				5) хилаплиқ қилғучи һоқуқни бузуп алған дарамәтни қайтуруш;

				6) йүз айлиқ һесап көрсәткүчи миқдаридин 15 миң айлиқ һесап көрсәткүчи миқдариғичә компенсация төлитиш (уни сот бәлгүләйду) яки әсәр нусхилириниң умумий баһасини икки һәссә ашуруп төлитиш;

				7) муәллиплик вә яндаш һоқуқларни қоғдашқа бағлинишлиқ қанун актлирида көздә тутулған башқа чариләрни көрүш арқилиқ һимайә қилиду. 

							Бетховенниң фортепианилиқ концертини концерт залида иҗра қилиш яки компактдискиға йезивелиши мүмкин. Бетховен 1827-жили вапат болғанлиқтин, униң барлиқ әсәрлири умумий байлиқ болуп һесаплиниду. Шуңлашқа улар муәллиплик һоқуқ билән һимайә қилинмайду. Демәк, кимла болмисун, рухсәт алмастин уларни иҗра қилалайду яки компакт дискиға йезивелип пайдилиналайду.

				Муәллиплик һоқуқни бузғанлиқ үчүн гражданлиқ һоқуқ җавап-кәрлигидин башқа җинаий җавапкәрликму көздә тутулған (ҚҖ ҖИКниң 198-маддиси).

				Қазақстанда муәллиплик һоқуқни бузуш әһваллири учришип ту-риду. Бу биринчи новәттә әқлий мүлүккә мунасивәтликтур. Мәсилән, атақлиқ фотографлар чоң ширкәтләрму, айрим шәхсләрму уларниң чүшәргән фоторәсимлирини қанунсиз пайдилиниду дәп билдүрмәктә вә хилаплиқлар тоғрилиқ иҗтимаий торларда хәвәрләп туриду. Әпсуски, башқа фотографлар чүшәргән фоторәсимләрни Интернетта пайдилиниш дуниявий миқиясқа егә болди дәп ейтиш мүмкин.

				Муәллиплик һоқуқ вә бу тоғрилиқ һөҗҗәтләрни рәсмийләштүрүш. Қазақстан қанунлириға бенаән, муәллиплик һоқуқ дәп, иҗадий әмгиги билән қандақту-бир пән, әдәбият вә сәнъәт әсәрини яратқан җисманий шәхс — муәллипниң мүлкий вә шәхсий мүлкий әмәс һоқуқлирини ейти-ду. Мундақ әсәр әқлий әмгәк яки мүлүкниң объекти болуп һесаплиниду. Мәсилән, мону фоторәсим мону муәллипкә тәәллуқ дәп уни дәлилләш үчүн башланма материалниң болуши керәк (мәсилән, дәсләпки қетим униң көрситилиши) вә бу фоторәсим Интернетта қачан, ким тәрипидин тарқитилғанлиғи (әлвәттә, муәллипини көрситип) ениқ болуши лазим.

				Һәр ким рәсимгә чүширип уни иҗтимаий торда тарқиталайду. Лекин, башқа адәм чүшәргән фоторәсимни шундақ тарқитиш үчүн муәллип-ниң язмичә рухситиниң болуши керәк. Йәнә келип, муәллипкә һәқ төлиниши керәк. Бу һәқниң рәсмий тәстиқлиниши лазим: йә юридик шәхсләр үчүн төләм системилири арқилиқ яки җисманий шәхсләр үчүн тилхәт арқилиқ муқәррәр тәстиқләш зөрүр.

				
					
						[image: ]
					

					
						[image: ]
					

					
						
							Мисал

						

					

					
						[image: ]
					

					
						
							Алмутилиқ фотограф М.Золотухин мундақ дәйду: “Муәллиплик һоқуқниң бузулушини күндә дегидәк көрүп жүримән: мениңда бир рәсим бар, уни, аддий һесавим бойичә, кам дегәндә 5500 қетим оғрилиған. Бу маңа Google - дин мәлум”.

							Шундақ оғрилиқ дәп аталмишларға дава қилиш мүмкин болмайватиду: шундақ рәсимләрни Қазақстандила әмәс, бәлки чәт әлләрдиму қанунсиз пайдиланмақта.

						

					

				

				
					
							Қошумчә әхбарат

						ҚҖ Җинаий ишлар кодексиниң (ҖИК) 198-маддиси. Муәллиплик вә яндаш һоқуқларға хилаплиқ қилиш

						Муәллиплик вә яндаш һоқуқлар объектлирини қанунсиз пайдилиниш, шундақла муәллиплик вә яндаш һоқуқлар объектлириниң контрафактлиқ нусхилирини сетиш мәхситидә елиш, сақлаш яки тәйярлаш яки муәллиплик һоқуқини еливелиш яки қош муәллип болушқа мәҗбурлаш — 80 айлиқ һесап көрсәткүчи миқдарида җәриман селиш арқилиқ яки әмгәк билән түзитиш ишлири яки 80 саат қәрәлидә җәмийәтлик ишларға җәлип қилиш арқилиқ җазалиниду.

				Муәллиплик һоқуқ тоғрилиқ һөҗҗәт-ни елиш оңай: униң үчүн ҚҖ Юстиция министрлигиниң Әқлий мүлүк һоқуқлири бойичә комитетиға әризә бериш йетәрликтур. Униң үчүн әсәрниң өзини вә униң муәллипи кимлигини көрситип мураҗиәт қилиш ла-зим. Әсәр муәллипи дөләт һимайисигә өтиду вә әнди униңға һечкимгә өзиниң шундақ әсәрниң муәллипиекәнлигини дәлилләш һаҗәт әмәс. Әгәр, башқа бир шәхс шу фото-рәсимниң муәллипи у әмәс, бәлки мән дәп билдүрсә, у чағда мундақ давани сот һәл қилиду.

				Программилиқ мәһсулат чиқиридиған дунияға мәлум ширкәтләр, музыка вә кино индустрияси әқлий мүлүккә (ӘМ) хилаплиқ қилиш-лардин көп зиян тартиду. Чирайлиқ вә модилиқ кийим-кечәк, спорт товарлири, парфюмерия, оюнчуқлар, автомобильларниң ярақлири вә дора-дәрмәк препаратлириниң интайин нурғун көчүрмилири ясили-ду. Интернетта муәллипләрниң, иҗра қилғучиларниң вә фонограмма чиқарғучиларниң һоқуқлирини тәминләш мәхситидә Қазақстан Дуни-явий әқлий мүлүк һоқуқлирини қоғдаш тәшкилатиниң шәртнамисигә қошулди. Қазақстан шундақла Хәлиқ-ара фонограммилар чиқарғучилар ассоциацияси (IFPI), Программилиқ тәминләш альянси (BSA) вә башқа хәлиқара тәшкилатлар билән паал һәмкарлашмақта. 

				Муәллиплик һоқуқларниң бузулуши тоғрилиқ даваларни сотсиз һәл қилиш. Қазақстанда медиация васитилирини пайдилиниш арқилиқ әқлий һоқуқларни һимайә қилиш саһасидики дава-талаш мәсилиләрни сотсиз рәтләш кәң даиридә йүз бәрмәктә.

				Шундақ қилип, муәллиплик яки яндаш һоқуқларни қоғдаш тоғрилиқ тәләп-әризиләрни қанаәтләндүргәндә, сот әсәрниң яки фонограмминиң контрафактлиқ нусхилирини мусадирә қилиш тоғрилиқ қарар чиқи-ришқа һоқуқи бар.

					1.	Муәллиплик һоқуқ тоғрилиқ даваларни сот арқилиқ вә сотсиз һәл қилишниң пәрқи немидин ибарәт?

					2.	Муәллиплик вә яндаш һоқуқ дегән немә?

					3.	Яндаш һоқуқ муәллиплик һоқуқтин қандақ пәриқлиниду?

					4.	Муәллиплик һоқуқ объектлирини атаңлар?

					1-дәриҗилик мурәккәп тапшуруқ. Муһакимә 

				1. Қостанайлиқ бир турғун “Қара батур” намлиқ китап язған. Бу турғунниң муәл-липлик һоқуққа һоқуқи барму?

				2. Нур-Султанда концертларниң биридә Моцартниң әсәрлири иҗра қилинған. Бу концертни уюштурғучиларниң композиторниң әвлатлириниң рухситисиз Моцартниң музыкисини иҗра қилдурушқа һоқуқи барму?

					•	Һоқуқ егиси — шәртна-мә бойичә яки башқа асасларға бағлинишлиқ саһадаш һоқуқ объекти яки әсәрни пайдилинишқа һоқуқлуқ шәхс, иҗрачи, фонограмма ясиғучи, эфирлиқ яки кабельлиқ аңлитишлар тәшкилати вә әсәрниң беваситә муәллипи. 

				3. Алмута полицияси департаментиниң хадими полиция лейтенанти К. ҚҖ Юстиция министрлигиниң Әқлий мүлүк һоқуқлири бойичә комитетиға хәт әвәтти. У хетидә патрульлиқ полиция хадимлириниң видеойезиш қурулмиси бар каскини кийишини тәклип қилғанлиғини баян қилди. К. шундақ каскиларни ясаш идеясини ейтқанлиғи муәллиплиқ һоқуққа ятамду?

					2-дәриҗилик мурәккәп тапшуруқ. Йәккә ишләш

				“Әқлий мүлүк (әмгәк)” мавзусида доклад тәйярлаңлар.

				13-бап. Аиләвий һоқуқ институтлири 

				§ 40. Аилә, униң түрлири. Некалишиш шәртлири вә тәртиви

				Аилә вә аиләвий һоқуқ. Аилә — у мүлкий вә шәхсий мүлкий әмәс һоқуқлар һәм мәҗ-бурийәтләр билән бағлинишқан шәхсләр даирисидур. Бу һоқуқлар билән мәҗбурийәт-вәзипиләр некаға, уруқ-туққанчилиққа, бала беқивелишқа асасланған. Аиләвий мунасивәтләрни рәтләйдиған һоқуқ норми-лириниң бирикмиси аиләвий һоқуқ дәп атилиду. Қазақстан Җум-һурийитиниң 2011-ж. 26-декабрьдики “Нека (әр-аяллиқ турмуш) вә аилә тоғрилиқ” кодекси аиләвий һоқуқниң асасий мәнбәси болуп һесаплиниду.

				Аилини қуруш асаси — у нека. Дөләт органлирида нека әр вә аялниң аилә қуруш мәхситидики әркин вә толуқ разилиғи билән түзүлиду. Нека әр-аял оттурисида мүлкий вә шәхсий мүлкий әмәс мунасивәтләрни пәйда қилиду.

				 

				Адәмләр оттурисида некаға, туққанчилиққа, бала беқивелишқа, балиларни тәрбийиләшкә, аилигә елишқа бағлиқ пәйда болидиған мунасивәтләр аиләвий бағлинишлар дәп атилиду.

				Уруқ-туққанчилиқ вә униң түрлири. Аиләвий һоқуқ билән пәқәт шәртлик түрдә аиләвий дәп аташ мүмкин болған башқа мунасивәтләрму рәтлиниду. Мәсилән, нәврә вә мома; камаләт йешидики өз аилили-

				
					
						Бу дәристә: Аилә чүшәнчисини вә униң түрлирини, некалишиш шәртлирини вә тәртивини, неканиң бекар қилиниши шәртлирини қараштуримиз.

							Әгәр нека дөләт тәрипидин ройхәткә елинмисиму, бирақ әр-аял биллә туруп бала тәрбийиләватқан болса, — бу аилә болуп һесаплиниду. Әгәр камаләт йешиға йәткән балилири өз ата-аниси билән биллә туруп, уларға ғәмхорлуқ қилса, маддий ярдәм бәрсә, — буму аилидур.

							Диққәт бөлүңлар!

					•	аилә

					•	аиләвий мунасивәтләр

					•	аиләвий һоқуқ

					•	бала беқивалған аилә

					•	нека

						Тирәк сөзләр:

					

				

			

		

	
		
			
				187

			

		

		
			
				рини қуруп бөләк туридиған ака-ука, һәдә-сиңиллар оттурисидики мунасивәтләр. Мошундақ мунасивәтләрниң негизи көпинчә уруқ-туқ-қанчилиқтин ибарәт, шуңлашқа уларни қериндашлиқ мунасивәтләр дәп аташ керәк. Уруқ-туққанчилиқ яки қериндашлиқ дәп, умумий әҗдаттин келип чиқидиған шәхсләрниң қан-қериндашлиқ бағлинишини ейтиду (35-сүрәт).

				Аилә түрлири. Толуқ вә толуқсиз аилиләр моҗут. Толуқ аилә — ата-аниси, балилири бар вә қаидә териқисидә, һәм дадиси, һәм аниси тәрәптин бова-момилири бар аилидур (36-сүрәт).

				Толуқсиз аилә бирла (ялғуз) дадиси яки аниси вә балилири бар аилидур. Һәм толуқ, һәм толуқсиз аилиләрни қанун билән дөләт тәң дәриҗидә һимайә қилиду. 

				ҚҖ қанунлирида шундақла аилиниң башқа түрлириму бәкитилгән.

			

		

		
			
				35-сүрәт. Қериндашлиқ мунасивәтләр

				36-сүрәт. Толуқ аилә

				Мәсилән, балиларни беқивелишқа, тәрбийиләшкә қобуллайдиған аилә. Униң алаһидиликлири — әр-аял житим балилар, шундақла ата-анисиниң ғәмхорлуғисиз қалған балилар туридиған җайдики билим бериш тәшкилатлири, ғәмхорлуқ вә һамийлиқ қилидиған органлар билән шәртнамә түзиду. Мошу шәртнамә асасида аилигә шундақ ба-лилар берилиду. Мундақ аилә кам дегәндә төрт вә ондин ошуқ әмәс балини тәрбийиләп оқутушқа қобуллап алиду.

				Балини вақитлиқ тәрбийиләшкә қобуллайдиған аилә алаһидилик-лири. Мундақ аилә — барлиқ түрдики тәшкилатларда (билим, меди-цина тәшкилатлирида) болуватқан житим балиларни, ата-анисиниң ғәмхорлуғисиз қалған балиларни тәрбийиләшкә вақитлиқ қобуллап алидиған аилә (тәтил, дәм елиш, мәйрәм күнлиридә).

				Балини вақитлиқ тәрбийиләшкә қобуллайдиған аилигә бериш үчүн асас — у балини аилигә алмақчи шәхсләр билән бала болуватқан тәшкилат оттурисида түзүлидиған шәртнамиләр. Мундақ аилә шундақ бирнәччә балини қобул қилалайду.

				Некалишиш шәртлири вә тәртиви. ҚҖниң “Нека (әр-аяллиқ тур-муш) вә аилә тоғрилиқ” кодексиниң 9-маддисида некалишиш шәртлири бәлгүләнгән. Улар — некалишиватқан әр вә аялниң өз әрки билән толуқ разилиғиниң болуши, уларниң нека йешиға йетиши.

				Нека йешиға йетиш аилини қуруш үчүн чоң әһмийәткә егә. Некали-шиватқанлар мәлум һалда роһий вә җисманий камаләткә йетиши лазим. Нека йеши он сәккиздин башлиниду.

				Һөзүрлүк сәвәпләр болса, дөләт органлири нека йешини йәнә икки жилғичә төвәнлитиши мүмкин. Һөзүрлүк сәвәпләр-һамилдарлиқ яки балиниң туғулуши, һәрбий хизмәткә чақириш, камаләт йешиға йәт-мигәнләрниң әмәлиятта аилилик болуши.

				Кәлгүси әр-аял дөләт органида некалишишни халайдиғанлиғи һәқ-қидә язмичә билдүрүши лазим. Әгәр уларниң бириниң некалишиш әризисини бериш үчүн дөләт органиға келиш мүмкинчилиги йоқ болса, қанунда, әгәр у һөзүрлүк сәвәп билән дөләт органиға баралмай-диғанлиғини йезип, некалишиш әризисини нотариус гуваландурса, у қобул қилиниду дәп көрситилгән.

				Некани дөләт органи пәқәт нека-лишиватқанларниң қатнишиши би-ләнлә ройхәткә алиду. Ишәнчә хәт яки вәкилләр арқилиқ некалишиш мәнъий қилинған.

				Қамақта болуватқанлар яки әркин-лигидин айриш җайлирида җазасини өтәватқанларму некалишалайду. Дөләтлик ройхәткә елиш шу мәхсус мәһкимиләрдә жүргүзилиду. Қанунда некалишишқа тосалғулуқларму 

				көздә тутулған. Улар әр-аял бириниң башқа тиркәлгән некада болуши, кәлгүси аилә қурғучиларниң йеқин қан-қериндаш болуши, уларниң бириниң әқли-һошиниң кам болуши; шундақла беқивалғучи билән беқивелинған шәхсниң некалишишиға йол қоюлмайду.

				Нека шәртнамиси. Некалишиватқан шәхсләрниң некада турған вақтида яки нека бекар қилинғанда мүлкий һоқуқлирини вә мәҗ-бурийәтлирини ениқлайдиған келишимини нека шәртнамиси дәп атайду. У язмичә шәкилдә түзүлүп нотариус уни гуваландуруши лазим.

				Әр-аялниң шәхсий һоқуқлири, мәҗбурийәтлири нека шәртнамисиниң объекти болалмайду. Нека шәртнамиси, әр-аялниң өзара келишими билән һәрқандақ вақитта өзгәртилиши яки бекар қилиниши мүмкин. Буниңда нека шәртнамисини өзгәртиш яки бекар қилиш язмичә рәсмийләштүрилиду вә нотариаллиқ гуваландурилиду.

				Әнди шәртнамә шәртлирини орунлаштин баш тартишқа боламду, шуни қараштуримиз. Нека шәртнамиси әр-аялниң ихтиярий икки тәрәплимилик келишими болғанлиқтин, униң шәртлирини уларниң бириниң орунлаштин баш тартишиға йол қоюлмайду. Әр киши нека шәртнамисини орунлаштин баш тартса (мәсилән, һамил-дар аялини күтүмгә алмиса,), сот уни мәҗ-бурийитини орунлашқа һөкүм чиқириду.

				Неканиң күчкә егә әмәслиги. Интайин йеқин қан-қериндашлар оттурисида нека-лишиш мәнъий қилинған.

				Әнди неканиң қандақ әһвалларда бекар қилиниши мүмкин екәнлигини, униң ақи-вәтлириниң қандақ болидиғанлиғини, ким некани бекар қилинди дәп елан қилидиған-лиғини қараштуримиз. Неканиң күчкә егә әмәслиги тоғрилиқ мәсилә төвәндики һаләт-ләрдә пәйда болиду:

				— әгәр некалишиватқанларда өз ара ра-зилиқ йоқ болса;

				— нека йешиға толмиған шәхс билән не-калашса;

				— әқли-һоши кам шәхс билән некалашса;

				— йеқин қан-қериндиши билән некалаш-са;

				— башқа тиркәлгән некада туруватқан шәхс билән некалашса;

				— беқивалғучи вә беқивелинған шәхсләр некалашса.

				Униңдин ташқири, сахта нека күчкә егә әмәс дәп етирап қилиниду. Чүнки бу нека аилә қуруш мәхситини көзлимәйду.

					•	Аилә — некалашқан әр-аялниң вә балилириниң иттипақи.

					•	Вақитлиқ бала қобул-лиған аилә — житим балиларни, ата-ана ғәмхорлуғисиз қалған балиларни тәтил, дәм елиш, мәйрәм күнлиридә тәрбийиләшкә ва-қитлиқ қобуллайдиған аилә.

					•	Бала қобуллиған аилә — кам дегәндә төрт вә ондин көп әмәс житим, ата-ана ғәмхорлуғисиз қалған балиларни тәрбийиләшкә қобуллиған аилә.

					•	Неканиң тохтитилиши — әр-аял оттурисида һоқуқ вә мәҗбурийәтләрниң тохтитилиши.

					•	Нека — әр вә аялниң от-турисидики тәң һоқуқлуқ иттипақ; у аилини қуруш мәхситидә түзүлиду. 

					•	Сахта нека — әр-аялниң аилә қуруш нийитисиз не-каси.

					•	Қан-қериндашлар — әҗдатлири бир, уруқ-туққан шәхсләр.

				Некани сотниң күчкә егә әмәс дәп етирап қилиши шундақ не-калишиш йүз бәргән күндин тартип әмәлгә ашурулиду. Мундақ неканиң күчи йоқ дәп сотниң тонуши — әр-аялниң барлиқ шәхсий вә мүлкий һоқуқлириниң бекар қилинишидур. Лекин, шуниң билән бир вақитта некани күчкә егә әмәс дәп етирап қилиш, шу некада туғулған балиларниң һоқуқлириға өз тәсирини йәткүзмәйду, чүнки балилар ата-анилири йол қойған хаталиқлар, хилаплиқлар үчүн әйиплик әмәс.

				Неканиң тохтитилиши чүшәнчиси билән униң негизи. Неканиң тох-титилиши дәп, әр-аялниң шәхсий вә мүлкий һоқуқ мунасивәтлириниң үзүлишини ейтиду. Нека қанунда бәлгүләнгән мәлум бир вақиәләрниң йүз бериши ақиветидә яки әр-аял иккисиниң яки бириниң халиши бойичә тохтитилиду. Некани тохтитидиған вақиәләр төвәндикиләрдин ибарәт:

				а) әр-аялниң бириниң вапат болуши;

				ә) сотниң әр-аялниң бирини өлүп қалған дәп елан қилиши;

				б) неканиң бекар қилиниши (аҗришиш).

				Сотниң қарари чиққандин кейин юридик ақивәтләр йүз бериду. Сот шәхсни өлгән дәп елан қилған қараридин башлап униң некаси тохталған болуп һесаплиниду. 

				Әр-аял һаят чағда нека пәқәт улар аҗрашқандила тохтитилиду.

					Аял һамилдар вақтида вә балиси бир яшқа киргичә униң разилиғисиз ери билән аҗришип кетишкә йол қоюлмайду.

				Аҗришиш арқилиқ неканиң тохтитилиши пәқәт некани тиркәш органида яки сотта қанунда бәлгүләнгән тәртиптә әмәлгә ашурулиду (5-җәдвәл).

				5-җәдвәл

				Некани тиркәш органида вә сотта некани бекар қилиш алаһидиликлири 

				
					Некани тиркәш органида неканиң бекар қилиниши

				

				
					Сотта неканиң бекар қилиниши

				

				
					Асаслар

					• әр-аялниң өзара разилиғи

					• камаләт йешиға йәтмигән балили-риниң йоқ болуши

					• мүлүккә вә башқа даваларниң йоқлуғи

				

				
					Асаслар

					• Әр-аял бириниң разилиғиниң йоқ болуши

					• өсмүр балилириниң болуши

					• әр-аялниң мүлүккә давалириниң болуши

					• әр-аялниң бири некани бекар қилишқа қарши

				

				
					Яришиш үчүн қәрәл

					• Нека органи яришиш үчүн қәрәлни бәлгүләшкә һоқуқлуқ әмәс

				

				
					Яришиш үчүн қәрәл

					• әр-аял бириниң илтимаси бойичә сот бәлгүләйду

				

				
					Аҗришиш сәвәплири

					• ениқлинип соралмайду 

				

				
					Аҗришиш сәвәплири

					• муқәррәр ениқлиниду 

				

				
					Неканиң тохтитилған пәйти

					• Гражданлиқ һаләт актлирини тир-кәш китавида неканиң бекар қили-ниши дөләтлик тиркәлгән күн

				

				
					Неканиң тохтитилған пәйти

					• сотниң қарари қануний күчигә киргән күн

				Неканиң тохтитилишиниң һо-қуқий ақивәтлири. Неканиң бе-кар қилиниши нәтиҗисидә әр-аялниң оттурисида нека вақтида пәйда болидиған шәхсий вә мүл-кий мунасивәтлириму тохтайду. (38-сүрәт). Мәсилән, әнди улар биллә турмайду, умумий мүлки, өзара өй ишлири болмайду, би-рини бири тәминләшму тохтай-ду. Неканиң тохтитилиши билән, адәттә бир һоқуқ мунасивәтлири дәрһал үзүлиду, башқилири болса, хелә вақитқичә сақлинип қалиду. Неканиң бекар қилиниши билән, умумий мүлүк бөлүшкә чүшиду вә шундақла, мәсилән сабиқ ери вапат болса, илгәрки аялиниң униң мүлкини мирасқа елиш һоқуқиму йоқайду.

				Неканиң бекар қилиниши әр яки аялниң йеңи аилә қуруш һоқуқини йоққа чиқармайду.

				Нека бекар қилинғандин кейин көпинчә фамилияни таллашқа бағ-линишлиқ мәсилә һәл қилиниду. Йәни, сабиқ ериниң фамилиясини сақлап қелиш керәкму яки өзиниң некадин авалқи фамилиясини елиш керәкму дегән мәсилә йешилиду. Неканиң бекар қилиниши билән әр-аялниң бир бирини маддий җәһәттин қоллап-қувәтләш мәҗбурийитиму тохтайду. Бу һаләттә, әгәр сабиқ аялиниң әмгәк қилишқа қабилийәтсиз екәнлиги вә муһтаҗлиғи сот тәрипидин ениқланса, униң сабиқ еридин алимент елиш һоқуқи сақлиниду.

				Шундақ қилип, нека дәп, әр билән аялниң тәң һоқуқлуқ иттипақини ейтиду. У аилини қуруш мәхситидә қанунда бәлгүләнгән тәртиптә икки тәртипниң өз әрки вә толуқ разилиғи билән түзүлиду. Әр-аял оттурисидики мунасивәтләр һоқуқлириниң вә мәҗбурийәтлириниң баравәр болуши принципида қурулиду. Уруқ-туққанлириниң әр-аял мунасивәтлиригә арилишишиға йол қоюлмайду.

					1.	Аиләвий һоқуқ бойичә нека чүшәнчисигә ениқлима бериңлар.

					2.	Некалишиш шәртлирини атаңлар.

					3.	Нека шәртнамиси чүшәнчисигә ениқлима бериңлар. Гражданлиқ некадики шәхсләр нека шәртнамисини түзүши мүмкинму?

					3-дәриҗилик мурәккәп тапшуруқ. Җүп болуп ишләш.

				1. Т. вилайитиниң һакими өзиниң буйруғи билән нека йешини 15 кә төвәнләткән. Вилайәт прокурори бу қарарға наразилиқ билдүрди.

				Прокурорниң наразилиғи асаслиқму? Иҗраий һакимийәт органлириниң ҚҖниң “Нека вә аилә” қануниға өзгириш киргүзидиған нормативлиқ актларни қобуллашқа һоқуқи барму?

				2. 16 яшлиқ С. турмушқа чиқти. Бирақ йерим жилдин кейин аҗришип кәтти. У көп өтмәй пәтирини сатмақчи болди. Нотариус С. камаләт йешиға толмиғанлиқтин, пәтирни сетиш шәртнамисини рәсмийләштүрүштин баш тартти. Нотариусниң бу һәрикити тоғриму? 

				3. Алмута шәһириниң тиркәш органиға И. Москвада туруватқан россиялик Д. билән некасини тиркәш тоғрилиқ әризә билән мураҗиәт қилди. Уларниң И. ниң фамилиясигә йезилған балиси бар. Д.ниң Москвадин Алмутиға келиш мүмкинчилиги болмиғанлиқтин, И. Гражданлиқ һаләт актлирини тиркәш (ГҺАТ) бөлүмигә Д. ишләйдиған кархана рәһбири гуваландурған әризиниму тапшурди. Лекин ГҺАТ бөлүминиң башлиғи бу әризини қобуллимиди.

				Тиркәш бөлүми башлиғиниң һәрикити тоғриму? И. мошу һаләттә немә қилиши керәк еди?

				§ 41. Ата-анилириниң балилири алдидики вә балилириниң ата-анилири алдидики һоқуқлири билән мәҗбурийәтлири

				Ата-анилири билән балилириниң отту-рисидики һоқуққа аит мунасивәтләрниң пәйда болушиниң негизи — балилириниң ата-анисидин келип чиқишидин, қанунда бәлгүләнгән тәртиптә бу һаләтниң гувалан-дурулушидин ибарәт. Бу балиниң туғулуш факти, униң туғулғанлиғини ройхәткә елиш вә тиркәш органиниң китавида йезилиши арқилиқ намайән болуши лазим дегән сөз. Некалашмиған ата-анидин туғулған балиниң дадисини ениқлаш их-тиярий һалда жүргүзилиду яки балиниң мәнпийәтлирини қоғдаш мәхситидә сот арқилиқ әмәлгә ашурулиду.

				Балиларниң һоқуқлири вә мәҗбурийәт-вәзипилири. Бала һаят кәчүрүшкә тәбиий вә мәзмут, аҗралмас һоқуққа егә. Балиниң шундақла вәзипилириму бар. Мәлумки, вәзипә-мәҗбурийәтләр билән һоқуқлар өзара бағлинишлиқтур.

				Балиниң һоқуқлирини қараштуримиз: 

				 Һәрбир балиниң өмүр сүрүш вә аилидә тәрбийилиниш һоқуқи бар. 

				 Балиниң өз мәнпийәтлириниң тәминлинишигә, һәртәрәплимә риваҗлинишқа, өзиниң инсаний қәдир-қиммитини башқиларниң һөр-мәт қилишиға һоқуқи бар. 

				 Балиниң өз мәнпийәтлири тоғрилиқ сөз болғанда өз пикирини әркин ейтишқа һоқуқи бар. 

				 Балиниң өз йәккә-шәхсийлигини сақлашқа һоқуқи бар. Балиниң исми ата-анисиниң келишими билән берилиду. Миллий әнъәниләр бойичә, ата-анисиниң хаһиши бойичә балиниң дадисиниң исмиға қошумчә “оғли”, “қизи” дәп йезилишиму мүмкин. Әгәр балиниң дадиси 

				
					
						Бу дәристә: ата-анилириниң балилири алдидики вә балилириниң ата-анилири алди-дики һоқуқлирини вә мәҗбурийәтлирини қараштуримиз.

				ениқланмиса, униң исмини аниси қойиду, дадисиниң исминиң орниға болса, балиниң дадиси сүпитидә йезилған шәхсниң исми йезилиду, фамилиясиға анисиниң фамилияси йезилиду.

				 Бала 16 яшқа толғанда исмини, фамилиясини өзгәртишкә һоқуқлуқ.

				 Балиниң өз һоқуқлири билән қануний мәнпийәтлирини қоғдашқа һоқуқи бар. Әгәр ата-аниси балилириға ғәмхорлуқ қилмиса, уларға қанун бойичә чариләр қоллинилиду, та ата-анилиқ һоқуқидин айрип, балилирини ғәмхорчи, васийға бериш чариси көрүлиду.

				 Балиниң мүлүккә егә болуш һоқуқи бар. У соға яки мирас сүпитидә алған мүлүккә егә болушқа; әмгәк паалийти билән шуғуллинишқа, униңдин кирим елишқа, хусусийлаштурулған пәтирниң егиси болушқа һоқуқлуқ. 

				Әнди балиниң вәзипә-мәҗбурийәтлирини қараштуримиз. 

				Вәзипә-мәҗбурийәтләр бала ата-анисиға, җәмийәткә, дөләткә муна-сивәтлик әмәлгә ашуруши лазим зөрүр һәрикәтләрдур. 

				 Бала биринчи новәттә өз ата-анисини иззәтлиши лазим. 

				 Балилар һоқуқ нормилириға, Конституция вә қанун тәләплиригә әмәл қилиши зөрүр. 

				 Балилар башқа адәмләрниң һоқуқлирини, әркинликлирини, қәдир-қиммитини һөрмәтлиши керәк. 

				 Балилар елимизниң дөләт рәмзлирини билиши, қәдирлиши лазим. Улар — герб, гимн, туғ вә дөләт тили. 

				 Балилар тарих вә мәдәнийәт ядикарлиқлирини ғәмхорлуқ билән сақлиши, вәтән тарихини билиши лазим. 

				 Балилар тәбиәтни сақлиши, тәбиәт байлиқлириға ғәмхорлуқ билән қариши керәк.

				 Балилар өз хәлқиниң әнъәнилирини, урпи-адәтлирини билиши вә чоңларни һөрмәтләп, кичикләргә ғәмхорлуқ қилиши лазим. 

				 Камаләт йешиға йәткән, әмгәккә қабилийәтлик балилар өзлириниң әмгәккә қабилийәтсиз ата-анилириға ғәмхорлуқ қилишқа вәзипиликтур. 

				Шундақ қилип, вәзипиләрсиз һоқуқлар йоқ охшаш, һоқуқларсиз вәзипиләрму йоқ.

							Мәктәптә, аилидә бала һоқуқиға хилаплиқ қилинса, у муәллимгә мураҗиәт қилиши керәк. Әгәр мәсилә-муамма һәл қилинмиса, бала мәктәп рәһбәрлиригә мураҗиәт қилалайду. Һәрбир мәктәптә өсмүрләр ишлири бойичә инспектор бар. Бала өз һоқуқлири бузулса, шу инспекторға ейтиши лазим. Бала һоқуқлири бузулған һәрбир вақиәни те-гишлик органлар қарашқа вәзипиликтур.

							Әгәр кичик балиниң һоқуқлири бузулса, у чағда униң һоқуқлирини ата-аниси, (беқивалғучилар, һамийлар), сот, прокурор һимайә қилиши лазим. Чоң яштики һәрбир шәхсниң бала һоқуқлириниң бузилишиға бепәрва болмаслиғи лазим.

							Диққәт бөлүңлар!

				Ата-ана һоқуқлири вә мәҗбурийәт-вәзипилири. Ата-аниларниң һоқуққа аит мунасивәтлири ата-ана вә бала оттурисидики шәхсий вә мүлкий мунасивәтләрниң бирикмисидин ибарәт. Мошу һоқуққа аит мунасивәтләрниң бир қатар өзлиригә хас бәлгүлири бар (51-схема).

				51-схема 

				“Ата-ана һоқуқлири” аталғуси ата-аниниң һоқуқлириниму, шундақла вәзипә-мәҗбурийәтлириниму өз ичигә алиду.

				Ата-анилар өз балилириниң саламәтлигигә ғәмхорлуқ қилиши лазим. Ата-аниниң өз балилирини тәрбийиләшкә һоқуқи бар вә бу уларниң вәзиписи, лекин тәрбийә шәклини мустәқил таллавелишқа һоқуқлуқ.

				Ата-анилири балилириниң оттура билим елишини тәминлиши ла-зим. Бала оқуйдиған билим мәһкимисини, ата-ана қаидә териқисидә, бала билән келишип таллавалиду. Ата-ана балиниң дәрисләргә көңүл бөлмәслигигә, мәктәпкә пат-пат бармаслиғиға, мәктәптә тәртипсиз болушиға алаһидә диққәт ағдуруши лазим.

				Ата-ана өз балилирини шәхсий тәрбийиләш һоқуқиға егә, лекин бу һаләт балилириниң оқуш орунлирида оқуп тәрбийилиниш фактиға бағлинишлиқ әмәс дегәнликни билдүрмәйду. Балиларниң шундақла өз бовилири вә момилири, башқа уруқ-туққанлири билән мунасивәтлири қоюқ болуши зөрүр, чүнки бу уларниң тәрбийсигә иҗабий тәсир йәткүзиду.

				Ата-анилар өз балилирини назарәт қилип туруши лазим. Бу һаләт һәр хил сәлбий ақивәтләрниң алдини елишқа имканийәт бериду (мәсилән, балиларниң урушуп қе-лишлири, мәктәпниң деризә әйнәклирини сундуруш в. б.б. вақиәләр). Ата-аниларға шундақла өз балилириниң һоқуқлирини һимайә қилиш вә уларға вакаләтлик қилиш һоқуқи тәәллуқ. Җүмлидин, ата-анилар сотларда балилириниң мәнпийәтлиригә, җисманий яки юридик шәхсләр билән өз ара мунасивәтлиридә, вакаләтлик қилиду.

							Ата-анилириниң һоқуққа аит мунасивәтлири

						

					

					
						
							Ата-ана һоқуқлири ба-лиларни тәрбийиләш вә уларға ғәмхорлуқ қилиш бойичә аниси билән дадиси оттурисидики баравәрлик асаста қурулиду

						

					

					
						
							Ата-аниларниң һоқуққа аит му-насивәтлири бала камаләт йешиға йәткәндә тохтайду

						

					

					
						
							Һоқуқлар билән вәзипә-мәҗ-бурийәтләр аҗралмастур. Дадиси балини тәрбийиләш вәзиписидин баш тарталмай-ду; өзиниң алимент төләш мәҗбурийитини башқа шәхскә жүкләлмәйду

					•	Бала — 18 яшқа толмиған шәхс.

					•	Алиментлар — ахчилиқ яки маддий тәминат. Бир шәхс уни елишқа һоқуқи бар башқа шәхскә беришкә вәзипилик.

					•	Балилиқ чағ — камаләт йешиға йәтмигән шәхс-ләрниң һоқуқий һалити.

				Ата-аниларниң өз вәзипә-мәҗбурийәтлирини лазимлиқ дәриҗидә атқурмаслиғи уларға мәлум бир санкцияләрни қоллинишқа елип кели-ду. Әр-аял балилирини тәрбийиләш вә ғәмхорлуқ қилиш вәзипилирини әмәлгә ашурғанда тәң һоқуқлуқтур.

				Әр-аял, әгәр балиси һоқуқ бузса, җавапкәр болиду. Мәсилән, әгәр бала хошнисиниң деризисини сундурса, балиниң ата-аниси охшаш дәриҗидә җавапкәр болиду. Әгәр, ата-ана иккисиниң бири балини тәрбийиләштин баш тартса, у чағда сот тәртивидә алимент төләйду.

				Шундақ қилип, ата-анилар өз балилирини тәрбийиләшкә һоқуқлуқ вә тәрбийиләш шәклини мустәқил таллавалиду. Бала қандақту-бир һоқуқ бузса, ата-аниси охшаш дәриҗидә җавапкәр болиду.

					1.	Ата-ана вә бала һоқуқлириниң, вәзипилириниң пәйда болуш асаслирини атаңлар.

					2.	Балиларниң асасий һоқуқлирини атап, мәзмунини ечип көрситиңлар.

					3.	Балиниң һоқуқлири билән қануний мәнпийәтлирини ким һимайә қилиду?

					2-дәриҗилик мурәккәп тапшуруқ. Топларға бөлүнүп ишләш

				М. сотқа икки балиси — оғли билән қизи үчүн сабиқ ери С. алимент төлисун дәп тәләп-әризә билән мураҗиәт қилди. У өзиниң тәләп-әризисидә оғлиниң техи кичик екәнлигини, қизи болса, 18 яшқа киргән болсиму, студент екәнлигини вә еливатқан стипендия аз болуп, балилирини беқип күтүш еғир болуватқанлиғини көрсәтти. М. ниң илгәрки ери тәләп-әризидә ейтилған фактларға келишмиди вә оғлиниң кичик болсиму қошумчә ишләватқанлиғини, һәр айда кам дегәндә 20 миң тәңгә еливатқанлиғини ейтти вә қизиниң камаләт йешиға толғанлиғини, шуңлашқа алимент төләшкә вәзипилик әмәслигини тәкитлиди. Ата-ана ишләветип дарамәт тепиватқан, бирақ камаләт йешиға толмиған балилириға алимент төләшкә вәзипиликму? Сот М.ниң тәләп-әризиси бойичә қандақ қарар чиқириду? (ҚҖниң “Нека вә аилә тоғрилиқ” кодексиниң 138-маддисиға қараңлар).

				§ 42. Ата-ана ғәмхорлуғисиз қалған балиларнитәрбийиләш шәкиллири

				Ата-ана һоқуқидин айриш асаслири билән тәртиви. Ата-ана һоқуқидин айриш ата-ана борчини орунлимиғанлиғи үчүн пәвқуладдә алий җавапкәрлик чариси болуп һесаплиниду. Ата-ана һоқуқидин айришқа пәқәт қанунда бәлгүләнгән асаслар вә тәртипләр бойичә йол қоюлиду. Ата-анини яки уларниң бирини ата-ана һоқуқидин айриш үчүн асас — уларниң һәрхил шәкилләрдә көрүнидиған һоқуққа қарши әйиплик һәрикитидур. Бу асаслар ҚҖниң 2011-жили 26-декабрьдики “Нека (әр-аял турмуши) вә аилә тоғрилиқ” 

						Бу дәристә: ата-ана һоқуқидин айриш асаслирини вә тәртивини, бала беқивелиш чүшәнчисини, ғәмхорлуқ вә васийлиқ чүшәнчисини, шундақла балини патронатлиқ тәрбийигә бериш тәртивини қараштуримиз.

					•	бала беқивелиш

					•	ғәмхорлуқ қилиш

					•	васийлиқ қилиш

						Тирәк сөзләр:

				қануниниң 75-маддисида бәкитилгән. Бу чарә балиниң һоқуқлирини башқа йол билән қоғдаш мүмкин болмиған әһвалда қоллинилиду. Пәқәт сот ата-ана һоқуқидин айрийду.

				Ата-ана һоқуқидин айриш тоғрилиқ иш ата-ана бириниң яки өзлиригә өсмүрләрниң һоқуқлирини қоғдаш вәзипилири жүкләнгән балиниң қануний башқа вәкиллириниң, органлар яки тәшкилатларниң әризиси бойичә, шундақла прокурорниң тәләп әризиси бойичә сотта қарилиду. Ата-ана һоқуқидин айриш тоғрилиқ иш қаралғанда сот балиға улардин алимент төлитиш мәсилисиниму һәл қилиду.

				Башқа мәнпийәтдар шәхсләрниң (мәсилән, йеқин уруқ-туққанлири, хошнилири) ата-ана һоқуқидин айриш тоғрилиқ тәләп билән сотқа мураҗиәт қилишқа һоқуқи йоқ. Бирақ бу һәққидә прокурорға ил-тимас қилалайду. Ата-ана һоқуқидин айрилған ата-ана бала билән қандашлиқ фактиға асаслинидиған барлиқ һоқуқлиридин, балиси бар гражданларға һөкүмәт бәлгүлигән имтиязларни вә дөләтлик ярдәм пул-ни елиш һоқуқидинму айрилиду. Шуниң билән бир вақитта ата-аниға өз балисини тәминләш вәзиписи күчидә қалиду, йәни улар алимент төләйду. Ата-ана һоқуқидин айрилған ата-анини балидин бөләкләш үчүн уларниң биллә турушиға йол қоюлмайду. Уларниң балиси билән учришип туруши мүмкин, бирақ бу мәсилини йешиш сотниң ихтия-рида.

				Бала ата-ана һоқуқидин айрилған ата-аниси билән қандашлиқ фактиға асасланған барлиқ мүлүккә бағлинишлиқ һоқуқлирини сақлайду. Ата-ана һоқуқини әслигә кәлтүрүш мүмкинму? Бу мәсилини пәқәт сот һәл қилиду.

				Ата-ана һоқуқлирини әслигә кәлтүрүш, пәқәт ата-ана өзлириниң тәртивини яхши тәрипигә өзгәрткән, турмуш тәризини, бала тәрбийи-сигә мунасивитини өзгәрткән һаләттила, мүмкин. Ата-ана һоқуқини әслигә кәлтүрүш вә балини ата-анисиға қайтуруп бериш, балиниң мәнпийәтлиригә җавап беридиған әһвалдила, мүмкин.

				Сот балиниң мәнпийәтлирини һесапқа елип, ата-анисиниң һоқуқ-лирини чәкләш тоғрилиқ қарар қобул қилиши мүмкин. Бу һаләттә ата-ана һоқуқидин айримай, балини улардин еливалиду. Әгәр ата-анисиниң бири психикилиқ ағриқ болса, шундақла еғир әһвалларға дучар болуп, шуниң нәтиҗисидә балиға ғәмхорлуқ қилалмиса; ата-аниси һоқуққа 

				
					
						
							

						

					

					
						
							Әгәр сот ата-ана һоқуқидин айриш тоғрилиқ ишни қариғанда ата-аниниң һәрикәт-лиридин җинаий җазалинидиған қилмиш бәлгүлирини ениқлиса, судья бу һәққидә про-курорни хәвәрдар қилиду. Сот ата-ана һоқуқидин айриш тоғрилиқ қарари қануний күчкә киргән күндин башлап үч күн мабайнида өз қарариниң көчүрмисини бала туруватқан җайдики тиркәш органиға вә ғәмхорлуқ һәм васийлиқ қилидиған органға әвәтиду.

							Диққәт бөлүңлар!

				қарши һәрикәтләр қилса (ата-ана вәзиписини орунлимайду, балилириға берәһим в.б.) ата-ана һоқуқлири чәклиниду. Шундақ қилип, балини ата-анисидин еливелиш үчүн асас — уни шундақ ата-ана билән қалдурса, балиға ховуп туғулиши еһтималидур.

				Сот ата-ана һоқуқини чәклигән ата-анилар балисини шәхсий тәрбийиләш һоқуқидин ай-рилиду, лекин уни тәминләш вәзиписидин бошитилмайду. Сот, әгәр балиға зиянлиқ тәсир йәткүзмисә, ата-анисиға балиси билән учришип турушқа рухсәт қилиду. Әгәр ата-ана һоқуқлирини чәкләшкә сәвәп болған асаслар өз күчини йоқатса, сот балиниң ата-анисиниң тәләп әризиси бойичә балини ата-анисиға қайтуруп бериду вә ата-ана һоқуқлирини чәкләш тоғрилиқ өз қарарини бекар қилиши мүмкин.

				Бала беқивелиш. Бала беқивелиш нәтиҗисидә, биринчи тәрәп — бала беқивалғучи билән униң уруқ-туққанлири вә иккинчи тәрәп — беқивалған бала оттурисида, әҗдатлири бир қериндашларниң оттурисидикигә охшаш һоқуқлар вә мәҗбурийәт-вәзипиләр пәйда болиду. Униңдин ташқири, беқивалған бала билән беқивалғучиниң өз балилириниң (биологиялик) һоқуқлири бирдәк болиду. Бала беқивал-ғанда униң йеши, камаләт дәриҗиси вә бала өзиниң беқивелишқа разилиғи һесапқа елиниду.

				Ғәмхорлуқ вә һамийлиқ қилиш чүшәнчиси. Ғәмхорлуқ билән һамий-лиқниң (васийлиқ) мәхсити ата-ана ғәмхорлуғисиз қалған балиларни тәрбийиләш болуп һесаплиниду. Мана мошу вәзипиләрни орунлиши лазим мәхсус дөләт органлири — ғәмхорлуқ вә һамийлиқ қилиш орган-лири бар. Бу органлар пәқәт шундақ балиларни издәп тепип ениқлашла әмәс, бәлки уларни орунлаштуруш, шундақла бу балиларниң кейинки турмуш шараитини назарәт қилиш чарилирини әмәлгә ашуриду.

				
					
							Қошумчә әхбарат

						Қанунда бала беқивелишта бир қатар шәртләр көздә тутулған:

						1. Беқивалғучиниң разилиғи, келишими. Бала (оғул, қиз) беқивалғучи балиниң дадисиниң яки анисиниң орнида болиду, шуңлашқа балини беқивелишқа пәқәт беқивалғучиниң тәшәббуси билән рухсәт қилиниду, йәни, балини беқивелиш беқивалғучиниң хаһишиға бағлиқ болиду. Балини беқивелишқа илтимас сотқа әризә бериш арқилиқ рәсмийләштүрилиду.

						2. Балиниң биологиялик ата-анисиниң разилиғи. У язмичә шәкилдә берилиду вә нотариаллиқ гуваландурилиду.

						3. 10 яшқа киргән бала өзиниң разилиғи.

						4. Бала беқивалғучи әр-аял һәр иккисиниң разилиғи.

						Глоссарий

					

				

			

			
				
					•	Бала беқивелиш — сотниң қарари асасида балини башқа аилигә тәрбийиләшкә беришниң һоқуққа даир бир шәкли.

					•	Патронат — житим бали-лар, ата-ана ғәмхорлуғисиз қалған балилар шәртнамә бойичә башқа аилигә патронатлиқ тәрбийигә берилидиған шәкил .

				Адәттә ғәмхорлуқ вә һамийлиқ қилиш органлириға көплигән дөләт органлири вә тәшкилатлири, ихтисаслашқан балилар мәһкимилири ярдәм қилиду. Мәсилән, ата-аниларни қамаққа алғанда алдин-ала сорақ қилиш вә тәргәв қилиш органлири; бәхитсиз әһваллар тоғрилиқ мәлуматларни дәсләпки болуп алидиған медицина мәһкимилири; балилар оқуйдиған мәктәпләр балиларға ярдәмгә келиду. Балилар тоғрилиқ мәлуматларни алғандин кейин ғәмхорлуқ вә һамийлиқ қилиш органлири уларни орунлаштуруш мәсилисини дәрһал һәл қилиши ла-зим. Ата-ана ғәмхорлуғисиз қалған балиларға пәқәт органлар билән тәшкилатларла әмәс, бәлки аддий гражданларниңму көңүл бөлүп ғәмхорлуқ қилиши интайин муһимдур. Әгәр җәмийәт билән һәрбир адәм муһтаҗ болуватқан балиниң тәғдиригә бепәрвалиқ билән қаримиса, дөләтму өзиниң келәчәк гражданини еғир әһвалда қалдурмайду.

				Ата-ана ғәмхорлуғисиз қалған вә башқа аилигә тәрбийилинишкә орунлаштурулуши лазим балилар дөләтлик һесапқа елиниду. Униң үчүн Қазақстан Җумһуруйитиниң Һөкүмити чиқарған тохтам билән ата-ана ғәмхорлуғисиз қалған балиларниң һесавини елиш қаидилири тәстиқләнгән.

				Елимиздә балиларни қоллап-қувәтләш вә ғәмхорлуқ қилиш балилар өйлири билән интернат мәһкимилири арқилиқ әмәлгә ашурулиду.

				1994-жили Қазақстанда балиларға вә яш аниларға ярдәм қилиш үчүн Үмүт өйи вуҗутқа кәлди. Униңға ялғуз туридиған яш анилар вақитлиқ қалдурған балилар орунлаштурулиду. Кейин улар балисини тәминләш үчүн тегишлик шараит яритилған өй тапқанда балисини елип кетиду. Үмүт өйиниң асасий мәхсити балиларниң ата-анисиз қалмаслиғиға ярдәм қилиштин ибарәт.

				14 яшқичә балилар ғәмхорлуққа елинса, 14 тин 18 яшқичә өсмүрләр һамийлиққа елиниду. Ғәмхорлуқ вә һамийлиққа елиш ғәмхорлуқ яки һамийлиқ қилғучиларни тайинлаш арқилиқ әмәлгә ашиду. Бу шәхсләрни пәқәт ғәмхорлуқ вә һамийлиқ қилиш органлири бәлгүләйду. Мундақ тайинланған шәхсләр камаләт йешиға йәткән, әқли-һоши җайида, өз иш-һәрикитигә җавап берәләйдиған гражданлардин болу-ши лазим. Униңдин ташқири, уларниң шәхсий сүпәт-хусусийәтлири, йеши, билими, саламәтлиги һесапқа елиниду. Ғәмхорлуқ вә һамийлиқ ата-анилириниң ғәмхорлуғисиз қалған балиларни тәрбийиләш, күтүмгә елиш, билим бериш мәхситидә бәлгүлиниду. Ғәмхорлар билән һамийларниң һоқуқ-вәзипилири әйнә шундақ. 

				Һамийлиқ қилғучи шәхс, ғәмхорлуқ қилғучидин пәриқ қилған һалда, камаләт йешиға йәтмигәнлиги түпәйли, өсмүр мустәқил әмәлгә ашурушқа һоқуқлуқ әмәс юридик һәрикәтләрни, мәсилән, келишимләрни өсмүрләргә вакаләтлик қилип түзүшкә разилиғини бе-риду (мәсилән, өйни сетиш, мирастин баш тартиш в.б.). Ғәмхорлуқ вә һамийлиқ қилғучилар өз вәзипилирини һәқсиз орунлайду вә уларниң 

				һоқуқлири қәрәллик характерға егә. Өсмүр 14 яшқа толғанда униңға ғәмхорлуқ қилғучиниң паалийити тохтайду вә у әнди һамийлиқ қилғучиға айлиниду. Әнди һамийлиқ қилғучиниң паалийити өсмүр 18 яшқа толғанда яки у некалашқан һаләттә тохтайду.

				Балини патронатлиқ тәрбийичигә тәрбийиләшкә бериш. Пат-ронат — ата-ана ғәмхорлуғисиз қалған балиларни шәртнамә бойичә гражданларниң аилилиригә берип тәрбийиләш шәкиллириниң бири. Бу шәртнамә балини тәрбийиләшкә елиш хаһишини билдүргән шәхс (патронатлиқ тәрбийичи) билән ғәмхорлуқ вә һамийлиқ қилиш орга-ни оттурисида түзүлиду. Бала патронатлиқ тәрбийичигә шәртнамида көздә тутулған қәрәлгә берилиду. Буниңда балини беқип күтүш үчүн патронатлиқ тәрбийичигә дөләт һәр айда ахча төләп туриду.

				Қазақстанда аиләвий типтики балилар йезилири билән яшлар өйлири бар. Уларда балиларни җәмийәткә пайдилиқ әмгәккә тәйярлайду, әмгәк базирида тәләп қилиниватқан кәсипләргә оқутиду, шундақла һәрбир балиға мәбләғ фонди қурулған. Қазақстанда житим балилар сани азаймақта. 2019-жили җумһурийәттә үч балилар өйи йепилди, йәнә бәш билим мәһкимиси қисқартилди. Һазир Қазақстанда 5 миң житим бала бар вә уларниң йеримидин ошуғи — алаһидә ғәмхорлуққа муһтаҗ балилар (нака, ағриқ). Шуңлашқа уларға чоңларниң алаһидә ғәмғорлуғи, диққити лазим.

				Шундақ қилип, мәхсус дөләт органлири — ата-ана ғәмхорлуғисиз қалған балиларни тәрбийиләп күтүмгә алидиған — ғәмхорлуқ вә һамийлиқ қилиш органлири бар. Улар шундақ балиларни издәп тепип ениқлапла қалмай, бәлки шундақла уларни орунлаштуруш, уларниң кейинки турмуш шараитини назарәт қилип туруш чарилирини әмәлгә ашуриду. 

					1.	Балилириниң һоқуқлири билән қануний мәнпийәтлиригә хилаплиқ қилидиған ата-анилар үчүн қанунда қандақ җавапкәрлик чарилири көздә тутулған?

					2.	Ата-ана һоқуқидин айриш асаслири қандақ?

					3.	Ата-ана ғәмхорлуғисиз қалған балиларниң һоқуқлирини вә мәнпийәтлирини һимайә қилиш вәзиписи кимгә жүкләнгән?

					3-дәриҗилик мурәккәп тапшуруқ 

				Наһийәлик полиция башқармисиниң башлиғи Г. в. б. ни ата-ана һоқуқидин айриш тоғрилиқ илтимаснамә билән сотқа мураҗиәт қилди. Чүнки улар кичик балисиниң тәрбийисигә тамамән көңүл бөлмәй, дайим өйни, балини ялғуз қалдуруп айлап ке-тип қалатти. Сот Г. в. б. ни ата-ана һоқуқидин айриш тоғрилиқ қарар чиқарди. Лекин вилайәтлик сот наһийәлик сотниң қарарини күчидин қалдурди.

				Наһийәлик сотниң қарари тоғриму? Ата-ана һоқуқидин айриш тоғрилиқ тәләп-әризә билән сотқа ким мураҗиәт қилалайду?

				§ 43. Аилә әзалириниң алиментлиқ мәҗбурийәтлири

				Алимент мунасивәтлири: чүшәнчиси вә түрлири. Алимент — бу қанунда бәлгүлән-гән тәртиптә аилиниң бир әзалири башқа аилә әзалириниң пайдисиға төлиши лазим мәлум бир ахча мәблиғи. Алиментлиқ мәҗ-бурийәтләрниң асаси аиләвий мунасивәтләр, уларниң мәхсити — аилиниң әмгәк қилишқа қабилийәтсиз вә муһтаҗ әзалирини тәминләш болуп һесаплиниду. Алиментни сотниң қарари бойичә (алиментни сот тәртивидә төләш) яки тәрәпләрниң келишими бойичә (алиментни ихтиярий төләш тәртиви) төләйду.

				Алиментлиқ мәҗбурийәтләр өзигә хас бәлгүләргә егә (52-схема).

				52-схема

				Алиментлиқ мәҗбурийәтләрниң яки алимент мунасивәтлириниң төвәндики түрлири моҗут:

				1) ата-анисиниң балилириға мунасивәтлик;

				2) балилириниң ата-анилириға мунасивәтлик;

				3) әр-аялниң вә сабиқ әр-аялниң;

				4) камаләт йешиға йәткән ака-ука вә һәдә-сиңил, бовилири вә моми-лириниң.

				Алиментни бәлгүләш тәртиви. Қанун ата-анилириға өзлириниң ка-маләт йешиға йәтмигән вә әмгәк қилишқа қабилийәтсиз, камаләт йеши-дики балилирини, улар ярдәмгә муһтаҗму яки әмәсму, униңдин қәтъий нәзәр, тәминләш мәҗбурийитини жүкләйду (39-сүрәт). Униң үстигә бу мәҗбурийәт, ата-ана өз иш-һәрикитигә җавап берәләмду яки йоқму, 

							Алиментлиқ мәҗбурийәтләр қәтъий һалда шәхсий характерға егә, йәни алимент төләшкә вәзипилик шәхс өзиниң бу мәҗбурийитини орунлашни башқа шәхскә тапшурушқа һоқуқи йоқ. Иккинчи тәрәптин, алимент елишқа һоқуқлуқ шәхс бу һоқуқни башқа шәхскә тапшурушқа һоқуқи йоқ.

						

					

					
						
							Алиментлиқ мәҗбурийәтләр һәқсиз характерға егә, йәни, алимент төлигүчиниң өз чиқими үчүн компенсация елишқа һоқуқи йоқ.

						

					

					
						
							Алиментлиқ мәҗбурийәтләр мүлүккә вә нәриққә аит болуп һесаплиниду, йәни, буниңда мад-дий байлиқни (қаидә териқисидә, ахча мәблиғини) тапшуруш вәзиписи әмәлгә ашу-рулиду.

						

					

					
						
							Алиментлиқ мәҗбурийәтләрниң бәлгүлири

						

					

				

				
					
						Бу дәристә: алимент мунасивәтлири чүшәнчисини, униң түрлирини, алимент бәлгүләш тәртивини, алиментлиқ мәҗбурийәтләрни орунлашниң тохтитилишини қараштуримиз.

					•	алиментни төләш тәртиви

				әмгәк қилишқа қабилийәтликму яки қабилийәтсизму, буниңдин қәтъий нәзәр, пәйда болиду.

				Алиментни сот тәртивидә төләт-кәндә, камаләт йешиға толмиған балилири үчүн униң миқдарини сот алимент төлигүчиниң иш һәққиниң үлүши нисбити бойичә бәлгүләйду. Шундақ қилип, ата-анисиниң бири-ниң иш һәққиниң вә башқа кири-миниң төрттин бири (25%) бир балиға, үчтин бири икки балиға, йерими үч вә униңдин көп балиға һәр айда төлиниду. Сот шундақла әр-аялниң маддий яки аиләвий әһвалини һесапқа елип алимент мөлчәрини азайтиши яки көпәйтиши мүмкин. Мәсилән, балиларниң дадисиниң узақ вақит ишсиз қелиши. Мундақ әһвалда сот алимент мөлчәрини төртин бир орниға алтидин биргә азайтиши мүмкин. Шуниң билән қанунда ата-анисиға балили-рини қошумчә тәминлаш (мәсилән, балиси еғир ағриқ болса яки уни санаторийда давалаш лазим болса) мәҗбурийити жүкләнгән.

				Әгәр ата-ана иш һәққидин башқа алидиған дарамитини яки мүлкини йошурса, у чағда сот мәҗбурий төлитиш яки һәтта җинаий җавап-кәрликкә тартиш чарисини қоллиниши мүмкин. Балилири камаләт йешиға толғанда ата-аниниң алиментлиқ мәҗбурийити тохтайду. Бирақ қанунда, әгәр балилири, мәсилән, I, II, III топтики накалар болса, али-мент төләшниң сақлинидиғанлиғи көздә тутулған.

				Шәхсниң муһтаҗлиғини сот ениқ, нәқ вә реал һаләтләрни һесапқа елип бәлгүләп ениқлайду. Биринчидин, һеч қандақ дарамәт-тапавити йоқ шәхс; иккинчидин, һәтта кирими бар болсиму, бирақ у турмушиға йәтмәйдиған шәхсму муһтаҗ болуп һесаплиниду.

				Әмгәк қилишқа қабилийәтсиз, камаләт йешиға толған, ярдәмгә муһ-таҗ балилирини күтүп беқиш ата-ана һәр иккисиниң вәзиписидур.

				Камаләт йешиға йәткән балилири әмгәккә қабилийәтсиз ата-анисиға ғәмхорлуқ қилип, ярдәмлишип туруши лазим. Ата-анисини мәнивий қоллап, һөрмәтлиши, көңүл бөлүши керәк. Уларға һаят кәчүрүшкә маддий ярдәмлишишму муһимдур. Қаидә териқисидә, ата-анисиға балилириниң ярдими ихтиярий рәвиштә болиду. Лекин, йеши чоң, балилири тегишлиқ ярдәм қилмиса, ата-анисиниң сотқа мураҗиәт қилип алимент төлишини тәләп қилишқа һоқуқи бар.

				Алиментни йеши чоң һәрбир балиси ата-ана пайдисиға төләйду. Алимент мөлчәрини сот бәлгүләйду.

				Әгәр балилириниң алимент төлишини тәләп қиливатқан ата-анилар илгири өзлири балилирини беқип күтүмгә алмиған болса, сот бали-

			

		

		
			
				
					39-сүрәт. Алимент төләш

				лирини ата-анисини беқип асраштин азат қилиши мүмкин.

				Аилә тоғрилиқ қанунда әр-аялниң нека-да болуватқан вақтида бир бирини маддий қоллап туруши көздә тутулған. Әр-аял бир биригә ярдәм қилмайдиған әһвалда (мәсилән, уларниң бири еғир ағриққа дучар болса) муһтаҗ болуватқан әр яки аялниң алимент төлишини тәләп қилип сотқа мураҗиәт қилишқа һоқуқи бар. Сот тәртивидә алимент төлитиш үчүн төвәндики шәртләр көздә ту-тулиду: неканиң тиркәлгән болуши; әмгәккә қабилийәтсиз вә маддий ярдәмгә муһтаҗ болуши; ярдәм бериш үчүн әр-аял бириниң зөрүр мәблиғиниң болуши. 

				Һамилдар вақтида вә балиси туғулуп, үч жил мабайнида аяли ериниң өзини вә ба-лисини тәминләп турушини тәләп қилишқа һоқуқлуқ. Униңдин ташқири, қанунда нака балисини беқип күтүмгә еливатқан әр яки аялниң алимент елиш һоқуқи көздә тутулған.

				Алимент төләш тоғрилиқ келишим тәрәпләрниң өзара разилиғи билән һәрқандақ вақитта өзгәртилиши яки тохтитилиши мүмкин. Алимент төләш тоғрилиқ келишимни орунлаштин әр яки аял бириниң баш тартишиға йол қоюлмайду.

				Алиментлиқ мәҗбурийәтләрниң тохтитилиши. Улар өзлириниң пәйда болуш асаслириға бағлинишлиқ тохтитилиду. Мошу асасларни қараштуримиз.

				1. Әгәр алимент сот қарари билән төлитилгән болса, бала камаләт йешиға толғанда тохтитилиду. Әгәр камаләт йешиға йәтмигән шәхс некалашса (өйләнсә) униңға алимент төләшму тохтитилиду. 

				2. Әгәр алиментни сот қарари билән еливатқан балини башқа шәхс беқивалған тәғдирдә, алимент төләш мәҗбурийити бекар қилиниду. Бу шуниңға бағлинишлиқки, балини беқивалғучи шәхсниң беқивелинған балиға нисбәтән һоқуқлири, худди униң өз ата-анисиниң һоқуқлири билән бирдәк болиду, йәни уларниң һоқуқлириға тәңләштүрилиду. 

				3. Илгәрки әр-аялниң алимент мунасивәтлири, алимент еливатқан әр яки аялниң бири йеңи аилә қурса, йәни некалашса, тохтитилиду.

				4. Алимент мунасивәтлири сабиқ аяли ериниң әмгәк қилиш қаби-лийити әслигә кәлгәндиму тохтитилиду, йәни әнди алимент төлимәйду. 

				5. Алимент мунасивәтлири алимент еливатқан шәхс вапат болса яки алимент төләшкә вәзипилик шәхс вапат болса тохтитилиду.

				Шундақ қилип, алиментлиқ мәҗбурийәтләрниң асаси аиләвий муна-сивәтләр болуп һесаплиниду, әнди уларниң мәхсити болса, аилиниң 

					•	Алимент — қанунда бәлгүләнгән һаләтләрдә аилиниң бир әзалири башқа аилә әзалириниң пайдисиға төләшкә вәзипилик мәлум бир ахча мәблиғи.

					•	Алиментлиқ мәҗбурий-әтләр — сотниң қарари яки тәрәпләрниң ке-лишими асасида пәйда болидиған һоқуққа аит мунасивәтләр. Шуларға бағлиқ алимент төләшкә вәзипилик шәхс алимент алғучини мәбләғ билән тәминләйду.

				әмгәк қилишқа қабилийәтсиз вә муһтаҗ болуватқан әзалирини маддий җәһәттин тәминләш болуп һесаплиниду. 

					1.	Алиментлиқ мәҗбурийәтниң мәзмуни қандақ? Ата-аниниң балилириға нисбәтән алиментлиқ мәҗбурийити немидин ибарәт? Алиментлиқ мәҗбурийәтниң пәйда болуш асаслирини атаңлар. 

					2.	Ата-ана һоқуқидин айрилған, һоқуқи чәкләнгән ата-анилар өз балилирини тәмин-ләшкә вәзипиликму?

					3.	Ата-анидин қандақ әһвалда сот тәртивидә балисиға алимент төлиниду? Камаләт йешиға йәтмигән балиларға алимент төлитиш тоғрилиқ тәләп-әризини сотқа беришкә ким һоқуқлуқ? 

					3-дәриҗилик мурәккәп тапшуруқ. Җүп болуп ишләш

				Сотниң қарари бойичә дәсләпки некасидин болған оғлини тәминләшкә алимент төләватқан А. өзини бу мәҗбурийәттин азат қилиш тоғрилиқ сотқа тәләп-әризә билән мураҗиәт қилди. Уөз әризисидә мону дәлилләрни кәлтүрди: оғли 17 яшқа киргән, институтниң 1-курсида оқуйду вә 20 миң тәңгә стипендия алиду. Униңдин ташқири, һазир униң тәминатида аяли вә балиси бар.

				Сот А. ни алимент төләштин бошитиши мүмкинму? 

				14-бап. Әмгәк һоқуқиниң асаслиқ нормилири

				§ 44. Әмгәк мунасивәтлири субъектлириниң һоқуқлири вә вәзипилири. Дөләтниң әмгәк һоқуқлирини тәминләш усуллири. Һоқуққа аит вәзийәтләрни тәһлил қилиш 

				Әмгәк мунасивәтлири субъектлириниң һоқуқлири вә вәзипилири. Әмгәк адәмниң һаятлиқ паалийитиниң вә риваҗлинишиниң асаси болуп һесаплиниду. Бу болса, җә-мийәттә алаһидә әмгәк мунасивәтлириниң қелиплишидиғанлиғини билдүриду.

				Әмгәк мунасивәтлириниң субъектлири:

				1) ишчи (хадим) — иш бәргүчи билән әмгәк мунасивәтлиридә болуватқан вә әмгәк шәртнамиси бойичә беваситә иш орунлаватқан җисманий (айрим) шәхс;

				2) иш бәргүчи — ишчи (хадим) әмгәк мунасивәтлиридә болуватқан җисманий яки юридик шәхс.

				Мошу ениқлимиларға асасланған һалда, ишчи (хадим) билән иш бәргүчиниң өзара бағлинишлиқ екәнлигини билдуқ. Әмгәк мунасивәт-лириниң һәрбир субъектиниң өзигә хас һоқуқлири билән вәзипилири бар (40-сүрәт). 

				
					[image: ]
				

				
					[image: ]
				

				
					
						Бу дәристә: әмгәк мунасивәтлири субъектлириниң һоқуқлирини вә вәзипилирини һоқуққа аит вәзийәтләр мисалида үгинимиз. Дөләтниң әмгәк һоқуқлирини тәминләш усуллирини қараштуримиз.

					

				

			

		

		
			
				[image: ]
			

			
				
					•	әмгәк мунасивәтлири

				Өткән мавзуларда ишчи (хадим) билән иш бәргүчиниң һоқуқлирини вә вәзипилирини қараштуруп, үгәндиңлар. Әнди уларни ениқ, нәқ һоқуққа аит вәзийәтләр мисалида қараштурушни тәклип қилимиз.

				1-вәзийәт. А. хусусий қурулуш тәшкилатиға кәпшәлигүчи болуп ишқа орунлашти. Униң әмгәк шәртнамисигә ҚҖ Әмгәк кодексиға мувапиқ ишчиниң һоқуқлири билән вәзипилири йезилди. Дәсләпки иш күни А. ға телефон арқилиқ тапшуруқ берилди. А. объектқа келип ишини орунлаш үчүн зөрүр әсвап-җабдуқларниң йоқлуғини көрди. А. телефон арқилиқ иш бәргүчи билән сөзләшмәкчи болди, бирақ униңдин һеч нәтиҗә чиқмиди. Иш бәргүчи кәчқурунлиғи келип, А. ни тапшурулған ишни орунлимиди дәп, иштин чиқиривәтти. Иш бәр-гүчиниң һәрикити қанунийму? 

				Җавап. Иш бәргүчиниң һәрикити қа-нунсиз, чүнки әмгәк шәртнамисида ишчиниң һоқуқлири билән вәзипилири ҚҖ Әмгәк кодексиға мувапиқ йезилған еди. А.ниң әмгәк бехәтәрлиги төләплиригә мувапиқ барлиқ шараит тәминләнгән иш орнида иш-ләшкә һоқуқи бар. Өз новитидә иш бәргүчи: 

				1) ҚҖниң әмгәк қануниға, әмгәк вә кол-лективлиқ шәртнамиләрға мувапиқ иш-чиға лайиқ әмгәк шараитини тәминләп, бехәтәрлик тәләплиригә җавап беридиған иш орнини тәйярлашқа;

							Әмгәк мунасивәтлири субъектлириниң һоқуқлири билән вәзипилири Қазақстан Җумһурийитиниң Әмгәк кодексида бәкитилгән (22-23-маддилар).

							Диққәт бөлүңлар!

						

					

				

			

		

		
			
				40-сүрәт. Әмгәк мунасивәтлири

					•	Әмгәк мунасивәтлири — ҚҖ әмгәк қанунида вә келишимләрдә, коллек-тивлиқ шәртнамиләрда, иш бәргүчиниң актлирида көздә тутулған һоқуқларни вә вәзипиләрни әмәлгә ашурғанда ишчи (хадим) вә иш бәргүчиниң отту-рисида пәйда болидиған мунасивәтләр.

				2) ишчиниң өз әмгәк мәҗбурийитини орунлиши үчүн уни өзиниң мәблиғи һесавиға зөрүр әсвап-җабдуқлар, техникилиқ һөҗҗәтләр вә башқа васитиләр билән тәминләшкә вәзипилик еди. 

				Шундақ қилип А. иштин асассиз чиқирилған вә униң қанунда көрситилгән барлиқ усуллар билән өз һоқуқлирини вә қануний мән-пийәтлирини қоғдашқа һоқуқи бар. 

				2-вәзийәт. Б. ишқа орунлашқанда әмгәк шәртнамисини түзди Әмгәк шәртнамисида у һәр айниң 15-күнидин кечиктүрмәй иши үчүн 150 миң тәңгә алидиғанлиғи көрситилди. Бирақ бир ай өтүп әмгәк һәққини беридиған күни иш бәргүчи һәрхил сәвәпләрни ейтип униңға бәлгүләнгән иш һәққини төлимиди. Бир һәптидин кейин у иш һәққиниң бир қисминила төләп, қалғинини кейинки айниң иш һәққигә қошуп беридиғанлиғини ейтти. Иш бәргүчиниң һәрикити қанунийму? 

				Җавап. Иш бәргүчиниң һәрикити қанунсиз, чүнки әмгәк шәртна-мисида иш һәққини төләйдиған күн вә иш һәққи миқдари ениқ көрси-тилгән. Әмгәк кодексиға мувапиқ ишчиниң: 

				1) коллективлиқ, әмгәк шәртнамисиниң шәртлиригә мувапиқ иш һәққини өз вақтида толуқ көләмдә елишқа;

				2) иш бәргүчидин әмгәк шәртнамисини орунлашни тәләп қилишқа һоқуқи бар. 

				Һазирқи вақитта ишчиниң (хадимниң) һоқуқлири пат-пат бузул-мақта. Дөләт өз тәрипидин ишчиларни һимайә қилишқа интилип, әмгәк һоқуқлирини қоғдаш үчүн һәр хил капаләтләрни яратмақта. ҚҖ әмгәк қануниға әмәл қилинишини дөләтлик әмгәк инспекторлири әмәлгә ашуриду (53-схема).

				53-схема

				Дөләтлик әмгәк инспекциясиниң паалийити ишчи-хизмәтчиләрниң һоқуқлири билән әркинликлирини һөрмәтләш, уларға әмәл қилиш вә һимайә қилиш принциплириға, қанунийлиққа, объективлиққа, мустә-қилликкә, ашкарилиққа асаслинип әмәлгә ашурулиду.

							Дөләтлик әмгәк инспекторлири:

						

					

					
						
							2) дөләтлик баш әмгәк инспекторли-ри — әмгәк бойичә вака-ләтлик дөләт органиниң лавазимлиқ шәхслири;

						

					

					
						
							3) вилайәтниң, шәһәрләрниң, пайтәхтниң баш әмгәк инспектори вилайәт, шәһәр, пайтәхтниң әмгәк инспекцияси бойичә йәрлик орга-ниниң рәһбири;

						

					

					
						
							4) дөләтлик әмгәк инспекторлири — вилайәт, шәһәр-ләр, пайтәхтниң әмгәк инспекция-си бойичә йәрлик органиниң лава-зимлиқ шәхслири.

						

					

					
						
							1) ҚҖниң дөләтлик баш әмгәк инспек-тори — әмгәк бойичә вака-ләтлик дөләт органиниң лавазимлиқ шәхси;

				Дөләтлик әмгәк инспекциясиниң асасий вәзипилири:

				1) Қазақстан Җумһурийитиниң әмгәк қануниға әмәл қилинишиға дөләтлик назарәтни тәминләш;

				2) ишчи-хизмәтчиләрниң һоқуқлири вә әркинликлирини һимайә қилиш, шу җүмлидин уларниң бехтәтәрлик әмгәк шараитиниң тәмин-линиши һоқуқини қоғдаш;

				3) ҚҖниң әмгәк қануни мәсилилири бойичә ишчи-хизмәтчиләрниң вә иш бәргүчиләрниң мураҗиәтлирини, әризилирини вә шикайәтлирини қараш болуп һесаплиниду.

				ҚҖниң әмгәк қануниға әмәл қилинишиға дөләтлик назарәтни әмәлгә ашурушта дөләтлик әмгәк инспекторлири тәшкилатларға берип, әмгәк қануниға әмәл қилинишини тәкшүрәш, зөрүр болған әхбаратни елиш, гражданларниң әмгәк һоқуқлири бузулған әһвалда тәшкилатниң паа-лийитини тохтитиш һоқуқиға егә

				Шундақ қилип, Қазақстан Җумһурийити гражданлириниң әмгәк һоқуқлирини һимайә қилиш үчүн шараит вә капаләтләр яритилған. 

					1.	Ишчиниң (хадим) қандақ һоқуқлири вә вәзипилири бар? 

					2.	Ишчиниң (хадим) һоқуқлири қандақ капаләтләндүрүлгән? 

					3.	Иш бәргүчиниң вәзипилири қандақ?

					3-дәриҗилик мурәккәп тапшуруқ. Топларға бөлүнүп ишләш 

				1.	Хусусий қурулуш тәшкилатиниң ишчиси кран бузулуп ишлимигәнликтин, өзиниң кран билән жүк көтириш вәзиписини орунлаштин баш тартиду. Иш бәргүчи шу йәрдила уни иштин чиқириш тоғрилиқ буйруқни имзалайду. Иш бәргүчиниң бу һәрикити қанунийму? Ишчиниң һәрикитичу?

				2.	Пәвқуладдә вәзийәтләр бойичә дөләт органиниң қарари билән өрткә қарши тәләпләрни орунлимиғанлиғи үчүн хусусий карханилар бириниң иши вақитлиқ тох-титилиду. Иш бәргүчи он күндин кейин йол қоюлған камчилиқларни түзитип, ишини қайтидин башлайду. Иш һәққини бәргәндә ишчиларға иш һәққи кам тапшурулған. Улар буниңға келишмәй прокуратуриға мураҗиәт қилиду, Ишчиларниң тәливи қанунийму?

					2-дәриҗилик мурәккәп тапшуруқ

				Дөләт тәрипидин әмгәк һоқуқлирини тәминләш бойичә хәлиқара тәҗрибини үгиниңлар. Тапшуруқни презентация шәклидә орунлаңлар. У төвәндики өлчәмләргә җавап бериши лазим:

				— кам дегәндә үч әл тәҗрибисини селиштуруш;

				— селиштуруш ишини шу әлләрниң қанунлири бойичә жүргүзүш;

				— Қазақстан тәҗрибиси билән селиштуруш;

				— хуласә чиқириш. 

				
					[image: ]
				

				
					[image: ]
				

			

		

	
		
			
				207

			

		

		
			
				§ 45. Камаләт йешиға толмиғанларниң әмгәк һоқуқлириниң әмәлгә ашурулуши. Һоқуққа аит вәзийәтләрни тәһлил қилиш 

				Камаләт йешиға йәтмигәнләрниң (өсмүр-ләрниң) әмгәк һоқуқлири. Камаләт йешиға йәтмигән һазирқи заман мәктәп оқуғучилири билән студентлар көпинчә ата-анисидин их-тисадий мустәқил болушни халайду. Улар нәқ мошу мәхсәттә камаләт йешиға йәткичә ишқа орунлишиду.

				Қазақстан Җумһурийитиниң Әмгәк ко-дексида 14 тин 18 яшқичә камаләт йеши-ға йәтмигәнләрни ишқа қобуллаш рухсәт қилинған. 14 яшқа кирмигәнләр биләнму бир мунчә тәшкилатларда (кинематография, театр, концертлиқ тәшкилатлар, цирк) әмгәк шәртнамисиниң түзүлиши мүмкин. Шуни тәкитләш керәкки, камаләт йешиға йәтмигәнләрни ишқа қобуллиғанда бир қатар чәклимиләр моҗут.

				Камаләт йешиға йәтмигәнләрниң әмгәк һоқуқлириниң әмәлгә ашурулишини ениқ вәзийәтләрни тәһлил қилиш арқилиқ тәпсилий қараштуримиз (41-сүрәт). 

				1-вәзийәт. Асия 17 яшқа кирди, уни ишқа қобул қиламду? 

				Җавап. Һә, уни ишқа қобул қилиши мүмкин. ҚҖниң Әмгәк кодексиға мувапиқ, 16 яшқа киргән гражданлар билән әмгәк шәртнамисини түзүшкә рухсәт қилиниду.

				
					
						Бу дәристә: һоқуққа аит вәзийәтләр мисалида өсмүрләрниң әмгәк һоқуқлири тоғрилиқ билимиз.

					•	әмгәк мунасивәтлири

					•	әмгәк һоқуқлири

					•	камаләт йешиға йәтмигәнләр

				41-сүрәт. Камаләт йешиға йәтмигәнләрниң әмгәк паалийити

					•	Камаләт йешиға йәтми-гән өсмүр — 18 яшқа кирмигән шәхс. 

					•	Кичик бала — 14 яшқа кирмигән бала.

				Әмгәк кодексиға мувапиқ, 18 яшқа кирмигән ишчилар әмгәк муна-сивәтлиридә өз һоқуқлири бойичә камаләт йешиға толғанларға тәңләш-түрүлиду, әнди әмгәкни қоғдаш, иш вақти, дәм елиш вақти вә башқа әмгәк шараитлири саһасида қошумчә капаләтләрни пайдилиниду. 

				Чәклимиләр. Кодексқа мувапиқ, 18 яшқа толмиған ишчиларниң әмгигини еғир ишларда, әмгәк шараити зиянлиқ (алаһидә зиянлиқ) вә хәтәрлик ишларда, шундақла уларниң саламәтлигигә вә мәнивий тәрәққиятиға зиян кәлтүриши мүмкин ишларда (оюн бизнеси, түндә ишләйдиған оюн-тамашә җайлирида, һарақ-шарап, тамака чиқиридиған, тошуйдиған, сатидиған орунларда, наркотиклар вә психотроплуқ мадди-лар, прекурсорларни сатидиған җайларда) қоллиниш мәнъий қилинған. шундақла 18 яшқа толмиған ишчиларға, улар үчүн бәлгүләнгән нор-милардин артуқ салмиғи еғир жүкни көтирип тошуш мәнъий қилинған.

				Алаһидә шараитлар. 18 яшқа кирмигән ишчилар билән, Әмгәк кодексиға бенаән, әмгәк шәртнамилири пәқәт алдин-ала медицинилиқ тәкшүрүштин өткәндин кейинла түзүлиду. Униңдин кейин өсмүрләр 18 яшқа толғичә һәр жили медицинилиқ тәкшүрүштин муһәррир өтүп туруши шәрт.

				Әмгәк кодексиға мувапиқ, 16 яштин 18 яшқичә ишчилар үчүн қис-қартилған иш вақти бәлгүлиниду.

				18 яшқа кирмигән ишчиларниң әмгигә һәқ төләш қисқартилған иш вақти бойичә жүргүзилиду. Өсмүрләр үчүн иш нормилири қисқартилған иш вақтиға мувапиқ бәлгүлиниду. 

				2-вәзийәт. 16 яшқа киргән қиз дуканда сетиқчи болуп ишләшни халайду, демәк, товар үчүн маддий җавапкәр болиду. У товар үчүн маддий җавапкәр болуши мүмкинму? 

				Җавап. 18 яшқа кирмигән хадимлар билән толуқ маддий җавапкәрлик тоғрилиқ шәртнамә түзүш мәнъий қилиниду.

				3-вәзийәт. Әдилбек 17 яшқа кирди, уни хаңчи дадиси тәрбийилиди. Әдилбек һәр қачан дадисиниң изини бесип, хаңчи болушни арман қилатти. У язлиқ тәтил мәзгилидә хаңда хаңчиниң ярдәмчиси болуп орунлашмақчи болди. Лекин уни хаңға ишқа алмиди. Немишкә? Қандақ ойлайсиләр? 

				Җавап. ҚҖниң Әмгәк кодексида камаләт йешиға йәтмигән өсмүрләр үчүн ишләш мәнъий қилинған ишларниң тизимида йәр астидики (хаңдики) ишму бар.

				4-вәзийәт. Университетниң 1-курс студенти Руслан компьютер клу-бида кечиси оператор болуп ишләп қошумчә тапавәт тапмақчи болди. Униңға шундақ ишләшкә рухсәт қилинамду?

				Җавап. Яқ. ҚҖ Әмгәк кодексиниң 76-маддисиға бенаән, 18 яшқа кирмигән өсмүрләргә кечиси ишләш мәнъий қилинған.

				Шундақ қилип, камаләт йешиға йәтмигәнләрниң әмгәк һоқуқлири әмәлгә ашурулғанда ҚҖниң Әмгәк кодексида көздә тутулған чәклими-ләрни вә қошумчә тәләпләрни һесапқа елиш зөрүр. 

				18 яшқа толмиған ишчи өсмүрләр әмгәк мунасивәтлиридә һоқуқлири бойичә камаләт йешиға йәткәнләргә тәңләштүрилиду. Улар әмгәкни қоғдаш вә иш вақти, дәм елиш вақти саһасида қошумчә имтиязларни пайдилиниду.

				18 яшқа кирмигән өсмүрләргә:

				— еғир ишларда ишләш;

				— әмгәк шараити еғир вә хәтәрлик ишларда әмгәк қилиш;

				— саламәтлиги билән мәнивий тәрәққиятиға зиян йәткүзүши мүмкин болған ишларда ишләш (һарақ-шарап чиқириш, тошуш, сетиш, түндә ишләйдиған оюн-тамашә җайлири в.б.)

				— өзлиригә бәлгүләнгән нормилардин ошуқ еғир жүкләрни тошуш мәнъий қилиниду. Шундақ камаләт йешиға толмиған өсмүрләрниң әмгигини қоллинишни мәнъий қилидиған ишларниң тизимини саламәтликни сақлаш саһасидики вакаләтлик дөләт органи билән келишкән һалда әмгәк бойичә дөләт органи ениқлап бәлгүләйду.

				Шундақ қилип, иш бәргүчи билән 18 яшқа кирмигән өсмүр-ишчи оттурисида әмгәк шартнамиси пәқәт өсмүр алдин-ала медицинилиқ тәкшүрүштин өткәндин кейинла түзүлиду. 

					1.	Камаләт йешиға кирмигәнләргә қандақ ишларда ишләш мәнъий қилинған? 

					2.	18 яшқа кирмигән шәхсләр Қазақстан Җумһурийитиниң дөләт хизмитигә қобул қилиниши мүмкинму?

					1-дәриҗилик мурәккәп тапшуруқ. Топларға бөлүнүп ишләш

				1.	Дөләтниң камаләт йешиға йәтмигәнләрниң әмгәк һоқуқлирини немишкә чәкләйдиғанлиғини муһакимә қилиңлар. Муһакимә җәриянида төвәндики тирәк сөзләрни пайдилиниңлар: саламәтликкә зиян, балилар әмгиги, психикилиқ риваҗлиниш, еһтияҗларни қанаәтләндүрүш, еғир маддий шараит, иҗадий қабилийәт, оқуш, тәрәққият.

					2-дәриҗилик мурәккәп тапшуруқ. Җүп болуп ишләш

				Қазақстан Җумһурийитиниң Әмгәк кодексини пайдилинип җәдвәлни толтириңлар (69-мадда). 

				
					Камаләт йешиға йәтмигәнләрниң иш вақтиниң узақлиғи

				

				
					Категорияләр

				

				
					Һәптидә

				

				
					Новәт

				

				
					16 яшқичә ишчилар

				

				
					16 яштин 18 яшқичә ишчилар

				

				
					Мәктәптә оқуватқан, дәрисләрдин бош вақтида ишләйдиған 16 яшқичә өсмүрләр

				

				
					Билим бериш мәһкимисидә оқуватқан, оқуштин бош вақтида ишләйдиған 16 яштин 18 яшқичә өсмүрләр

				§ 46. Әмгәк давалири. Айрим вә коллективлиқәмгәк давалирини қараш механизмлири 

				 

				Әмгәк давалири адәттә ишчи-хизмәтчи билән иш бәргүчи оттурисида әмгәк муна-сивәтлиригә хилаплиқ қилинғанда пәйда болиду. Әмгәк вәзипилирини орунлиғанда ишчи-хизмәтчи (хадим), қанунда мәнъий қилинмиған барлиқ усулларни вә про-цедуриларни пайдилинип, өзиниң әмгәк һоқуқлирини, қануний мәнпийәтлирини һимайә қилишқа һоқуқлуқ.

				Әмгәк даваси — бу әмгәк тоғрилиқ қанунни қоллиниш мәсилилири, әмгәк шәртнамисиниң ишчи билән иш бәргүчиниң оттурисида рәт-ләнмигән шәртлириниң орунлиниши тоғрилиқ мәсилиләр бойичә иш бәргүчи вә ишчи-хизмәтчиниң оттурисидики ихтилаплардур.

				Барлиқ әмгәк давалирини һәр хил асаслар бойичә түркүмләш мүмкин (54-схема).

				54-схема

				Һоқуққа аит мунасивәтләр бойичә әмгәк давалириниң түрлири. Әмгәк һоқуқиға бағлиқ пәйда болидиған әмгәк давалири:

				1) әмгәк мунасивәтлиригә һоқуқ җәһәттин хилаплиқ қилиш ақи-ветидә пәйда болиду (мәсилән, иш һәққини төлимәслик, қанунсиз иштин чиқириш, әмгәк китапчисини кечиктүрүп бериш в.б.);

				2) әмгәк мунасивәтлиригә беваситә бағлинишлиқ һоқуққа аит муна-сивәтләргә хилаплиқ қилиш ақиветидә пәйда болиду. Мәсилән, иш бәргүчи технологиялик җәриян билән тәминләнмигән әмгәк нормилири-ни орунлашни тәләп қилиду яки ишчи-хизмәтчини, у ишләпчиқириш тапшуруғини орунлап болмиғичә уни иштин әвәтмәй тутуп қалиду. Ишчи-хизмәтчиләр болса, бу тәләпләрни қанунсиз дәп нарази болиду;

							Айрим ишчи-хизмәтчиләрниң мән-пийәтлиригә мунасивәтлик

							Пүткүл әмгәк коллективиниң мәнпийәт-лиригә мунасивәтлик (мәсилән, иш бәр-гүчиниң коллективлиқ әмгәк шәртнами-сини орунлимаслиғи)

							Субъектлар бойичә әмгәк давалириниң түрлири

						

					

					
						
							Айрим (шәхсий) әмгәк давалири

						

					

					
						
							Коллективлиқ әмгәк давалири

						

					

				

				
					
						Бу дәристә: әмгәк давалири һәққидә, шундақла айрим (шәхсий) вә коллективлиқ әмгәк давалирини қараш механизмлири тоғрилиқ билимиз.

					•	әмгәк давалири

					•	айрим әмгәк давалири

					•	коллективлиқ әмгәк дава-лири

				3) иш бәргүчиниң карханисиға ишқа орун-лишиш бойичә мунасивәтләргә хилаплиқ қилиш нәтиҗисидә пәйда болиду. Мәсилән, ишқа қобул қилиштин қанунсиз баш тартса, сотқа мураҗиәт қилип шикайәт беришкә болиду;

				4) иҗтимаий-шерикдашлиқ, кәсипдаш-лиқ мунасивәтләргә хилаплиқ қилиш ақи-ветидә пәйда болиду. Мәсилән, иш бәргүчи коллективлиқ шәртнамини орунлимайду вә ишчи-хизмәтчиләр шәртнамә нормилириниң орунлинишини сот арқилиқ тәләп қилиду;

				Адәттә мундақ хилаплиқлар коллективлиқ әмгәк давасиға елип келиду, бирақ айрим һалда һәрбир ишчи өз мәнпийәтлирини һимайә қилиду.

				5) ишчиларниң яки уларниң вәкиллириниң тәшкилатни (карханини) башқурушқа қатнишиш мунасивәтлиригә хилаплиқ қилиш ақиветидә пәйда боли-ду. Мәсилән, иш бәргүчи башланғуч кәспий иттипақ тәшкилати билән келишмәй нормативлиқ актларни қобул қилиду.

				6) иш бәргүчиниң хадимни кәспий тәйярлаш, қайта тәйярлаш, квалификациясини ашуруш бойичә өз вәзиписигә хилаплиқ қилиши нәтиҗисидә пәйда болиду. Мәсилән, иш бәргүчи хадимниң оқушини хадим өзиниң төлишини тәләп қилиду яки хадим оқушини муваппә-қийәтлик тамамлиғандин кейин униңға синақ қәрәлини бәлгүләйду;

				7) әмгәк шәртнамисиниң маддий җавапкәрликкә аит шәртлири иш бәргүчиниң орунлимаслиғи ақиветидә пәйда болиду. Мәсилән, әмгәк қануниға хилаплиқ қилған һалда, иш бәргүчи өз буйруғи билән ишчиға, мәсилән, иштики камчилиқ нәтиҗисидә кәлтүрүлгән чиқимни, ишчиниң оттура айлиқ әмгәк һәққидин ошуқ мөлчәрдә, толуқ төләткүзиду.

				ҚҖниң Әмгәк қанунида айрим вә коллективлиқ әмгәк давали-рини қараш бойичә мәлум бир механизмлар көздә тутулған (42-вә 43-сүрәтләр).

				Айрим әмгәк давалири. Уларни келишим комиссиялири қарайду. Әнди рәтләнмигән мәсилиләр бойичә яки келишим комиссиясиниң қарарлирини орунлимаслиқ мәсилилири бойичә айрим әмгәк давали-рини сот қарайду (буниң кичик тиҗарәт субъектлириниң вә юридик шәхсниң иҗраий органи рәһбәрлириниң мәсилилиригә мунасивити йоқ). Әмгәк кодексида айрим әмгәк давалирини муқәррәр рәвиштә келишим комиссиялир арқилиқ һәл қилиш көздә тутулған. Келишим комисси-яси тәшкилатта (карханида), униң шөбилиридә вә вакаләтханилирида иш бәргүчиниң вә ишчиларниң тәң сандики вәкиллиридин қурулуп, 

					•	Ишташлаш — иш бәргүчи билән коллективлиқ әмгәк давасида ишчилар-ниң өз иҗтимаий-ихти-садий тәләплириниң қанаәтләндүрүлиши мәхситидә ишни қисмән яки толуқ тохтитиши.

					•	Яраштурғучи комис-сия — иш бәргүчи билән ишчилар оттурисида келишим бойичә қурулиду (коллективлиқ әмгәк дава-сини тәрәпләрни ярашту-руш арқилиқ рәтләйдиған комиссия).

				турақлиқ ишләйдиған орган болуп һесаплиниду. Әгәр келишим комис-сияси ишчи билән иш бәргүчиниң оттурисидики давани һәл қилалмиса, у чағда айрим әмгәк даваси сотта қарилиду.

				Коллективлиқ әмгәк давалири. Улар төвәндики изчиллиқ билән һәл қилиниду (55-схема):

				55-схема

					1. Әмгәк даваси дегән немә? У кимләрниң оттурисида пәйда болиду? 

					2.	Айрим вә коллективлиқ әмгәк давалирини қараш тәртивини атаңлар. 

					3.	Қандақ ойлайсиләр, әмгәк давалириниң пәйда болушиниң қандақ сәвәплири әң көп учришиду?

					2-дәриҗилик мурәккәп тапшуруқ. Йәккә ишләш.

				ҚҖ Әмгәк кодексиниң 159-160-маддилирини пайдилинип айрим әмгәк да-валирини қараш тәртиви билән қәрәллирини йезиңлар. Җавапни постер түридә көрситиңлар. 

					3-дәриҗилик мурәккәп тапшуруқ. Җүп болуп ишләш. 

				ҚҖ Әмгәк кодексиниң 164-167-маддилирини пайдилинип коллективлиқ әмгәк давалирини қараш, тәртиви билән қәрәллирини тәсвирләп йезиңлар. Җавапни пре-зентация түридә көрситиңлар.

							ҚҖ сотлири арқилиқ

						

					

					
						
							һәл қилиш 

							болмиса

						

					

					
						
							һәл қилин-миған мәси-лиләр бойичә

						

					

					
						
							келишимгә келәлмисә

						

					

				

			

		

		
			
				
					42-сүрәт. Айрим әмгәк давалири

				

			

			
				
					43-сүрәт. Коллективлиқ әмгәк давалири

				IV бөлүм. Процессуаллиқ һоқуқ асаслири

				15-бап. Җинаий иш-процессуаллиқ һоқуқ институтлири

				§ 47. Җинаий иш-процессуаллиқ һоқуқ чүшәнчиси вә униң әһмийити. Җинаий ишларни сотта жүргүзүшкә қатнашқучилар

				Җинаий иш-процессуаллиқ һоқуқ чү-шәнчиси. Җинаий иш-процессуаллиқ һо-қуқ — у сот, прокуратура, ички ишлар органлириниң паалийитини вә җинаий ишларни тәргәв қилип қарайдиған башқа органларниң паалийитини рәтләйдиған һо-қуқ нормилириниң бирикмисидин ибарәт. Җинаий иш-процессуаллиқ һоқуқ граждан-ларниң мәнпийәтлирини җинаий қәст қилишлардин һимайә қилиду.

				Җинаий иш процессиниң вәзипилири ҚҖ Җинаий иш-процессуаллиқ кодексиниң (буниңдин кейин ҖиПК) 8-маддисида көрситилгән. Улар:

				• җинаий һоқуқ бузушларға йол қоймас-лиқ, уларни чапсан вә толуқ паш қилиш, тәргәв жүргүзүш;

				• җинайәт қилған шәхсләрни паш қилип, җинаий җавапкәрликкә тартиш;

				• сотта адаләтлик қараш;

				• җинаий ишлар қанунини тоғра қолли-ниш;

				• шәхсләрни, җәмийәтни вә дөләтни җинаий һоқуқ бузушлардин һимайә қилиш.

				Қазақстан Җумһурийити Җинаий иш-процессуаллиқ кодекси-да регламентланған процессуаллиқ һоқуқларға вә вәзипиләргә егә барлиқ органлар билән шәхсләр җинаий ишларни сотта жүргүзүшкә 

				
					
						Бу дәристә: җинаий иш-процессуаллиқ һоқуқ асаслирини, җинаий ишларни сотта жүргүзүшкә қатнашқучилар вә уларниң вакаләтлири һәққидә билимиз.

					•	җинаий иш-процессуаллиқ һоқуқ

					•	хәлиқара стандартлар

					•	һоқуқ мәнбәлири

					•	һоқуқ принциплири

						Тирәк сөзләр:

					

				

			

		

		
			
				[image: ]
			

			
				
					[image: ]
				

				
					
						Глоссарий

					

				

			

			
				
					•	Санкция — җинаий ишни қозғаш органиниң сот-тин авалқи тәргәв қилиш җәриянида процессуаллиқ һәрикәтләрни әмәлгә ашурушиға берилидиған рухсәт.

					•	Җинаий ишни қозғаш органлири — прокурор (дөләтлик әйиплигүчи), тәргәвчи, дәсләпки сорақ қилғучи орган.

					•	Медиация — тәрәпләрниң давалирини, талаш мәси-лиләрни сотсиз һәл қилиш, рәтләш усули.

				қатнашқучилар дәп атилиду. Җинаий ишни қараштики ролиға, вәзипилиригә, мәхсәтлиригә бағлинишлиқ вә сот ишиниң йәкүнигә мәнпийитиниң болушиға яки болмаслиғиға мунасивәтлик җинаий иш процессиға қатнашқучиларниң барлиғи шәртлик түрдә үч чоң топқа бөлүниду (56-схема). 

				56-схема

				Әнди судья, прокурор, тәргәвчи, сорақ қилғучи, эксперт, медиа-тор, гувачи охшаш процессқа қатнашқучиларниң вакаләтлирини қараштуримиз.

				Сот (судья). ҚҖ Конституциясигә бенаән, сот ишини адил жүргүзүп, һөкүм чиқириш җәриянини пәқәт сот әмәлгә ашуриду. Сот:

				— шәхсни җинаий һоқуқ бузғанлиғида әйиплик дәп тонуп, униңға җаза тайинлашқа;

				— тәргәвчиниң, прокурорниң вә башқа лавазимлиқ шәхсләрниң һәрикитигә (һәрикәт қилмаслиғиға) шикайәт әризиләрни қарашқа;

				— тәргәвчиниң, сорақ қилғучиниң иш-һәрикитини санкцияләшкә (рухсәт бериш) һоқуқлуқ.

				Тәргәв судьяси бәзибир тәргәв қилиш әмәл-һәрикәтләрни санкцияләйду (тинтиш, еливелиш, эксгумация в.б.)

							Сот, судья, прокурор, тәргәв бөлүминиң башлиғи, тәргәвчи, дәсләпки сорақ қилиш-тәкшүрүш ор-гани, униң башлиғи, тәргәвчиси — лава-зимлиқ шәхсләр вә органлар аммивий мәнпийәтни һимайә қилиду вә җинаий иш-ни қозғашни әмәлгә ашуриду

							гувачи, эксперт, мутә-хәссис, тәрҗиман, сот мәҗлисиниң кативи, сот пристави, медиа-тор. Улар сот җәрияни вәзипилирини орунлаш паалийитидә дөләт органлириға вә һоқуқ-лирини қоғдашта гражданларға ярдәм қилиш үчүн процессқа қатнаштурилидиған шәхсләрни бирләш-түриду.

							1) қилмиш қилди дәп гуманлиниватқан шәхс, әйипләнгүчи, айрим әйип-лигүчи, граждан (тәләп әризә бәргүчи), граждан (җавапкәр) — улар җи-наий ишта қанун қоғдай-диған шәхсий мәнпийи-тини һимайә қилиду;

							2) һимайә қилғучи, қа-нуний вәкилләр, аддий вәкилләр — башқа шәхс-ләрниң мәнпийәтлирини һимайә қилғучи яки вакаләтлик қилғучи шәхсләр

								Процессқа қатнашқучилар

							

						

					

					
						
							1-топ — җинаий иш процессини әмәлгә ашурғучилар — орган-лар (лавазимлиқ шәхслар)

						

					

					
						
							2-топ — өзлириниң яки башқиларниң һоқуқ-лирини вә мәнпийәтли-рини һимайә қилғучи процесс қатнашқучилири

						

					

					
						
							3-топ — җинаий иш процессиға қатни-шидиған башқа шәхсләр

				Прокурор. Прокуратура дөләт намидин қанунда бәлгүләнгән даиридә Қазақстан Җумһурийити территориясидә қанунийлиққа риайә қили-ниши үстидин алий назарәтни әмәлгә ашуриду, сотта дөләтниң мәнпийәтлиригә вакаләтлик қилиду, дөләт намидин җинаий ишни қозғайду. 

				Прокурор өзиниң һоқуқ салаһийити даирисидә қанунийлиққа әмәл қилиниши үстидин вә оператив-издәш паалийити органлириниң, тәргәв органлириниң вә сот қарарлириниң қанунийлиғи үстидин җинаий иш процессиниң барлиқ басқучлирида назарәтни әмәлгә ашуриду. 

				Тәргәвчи. Тәргәвчи — җинаий иш бойичә соттин авалқи тәргәв иши-ни әмәлгә ашурушқа вакаләтлик лавазимлиқ шәхс. Тәргәвчи өзиниң һоқуқ салаһийити даирисидә җинаий иш җәриянида һәр хил тәргәв һәрикәтлирини жүргүзиду (вақиә йүз бәргән җайни қарап чиқиду, сорақ қилиду, тинтиш ишлирини жүргизиду в.б.). Ички ишлар орган-лирида, миллий бехәтәрлик органлирида, антикоррупциялик хизмәт вә ихтисадий тәргәв хизмитидә тәргәвчиләр ишләйду. Тәргәвчи функ-циялирини прокурорму атқуруши мүмкин.

				Тәргәвчиниң вакаләтлири (ҚҖ ҖиПКниң 60-маддиси, 9-пункти):

				• җинаий ишни қарашқа қобул қилиду;

				• алдин-ала тәргәвни жүргизиду;

				• дәсләпки сорақ қилғучиларға язмичә тапшуруқлар билән көр-сәтмиләрни бериду. 

				Дәсләпки сорақ қилғучи. Дәсләпки сорақ қилғучи — тәргәвчи охшаш, җинаий иш бойичә соттин авалқи тәкшүрүш-тәргәв иши-ни әмәлгә ашурушқа вакаләтлик лавазимлиқ шәхс. Дәсләпки сорақ қилғучи җинаий ишни тәргәв қилғанда, тәргәвчи охшаш, һәр хил тәргәв-тәкшүрүш әмәллирини, һәрикәтләрни жүргүзүшкә һоқуқибар.

				Дәсләпки сорақ қилғучиниң тәргәвчидин пәрқи төвәндикиләрдин ибарәт:

				• тәргәвчи өзиниң барлиқ процессуаллиқ қарарлирини мустәқил чиқириду. Әнди дәсләпки сорақ қилғучиниң қарарини дәсләпки сорақ, тәргәв қилиш органиниң башлиғи тәстиқләйду;

				• Қазақстан Җумһурийиниң Җинаий иш-процессуаллиқ кодексида һәм тәргәвчиләр, һәм дәсләпки сорақ қилғучилар жүргүзидиған тәргәв әмәл-һәрикәтләр тизими толуқ көрситилгән.

				Эксперт. Эксперт — мәхсус илмий билими бар, тәтқиқатларни жүргизишкә вакаләтлик, җинаий иш процессида мустәқил шәхс. Эксперт дактилоскопиялик тәтқиқат (бармақ, қол излири), баллистики-лиқ тәтқиқат (қурал, оқ, җәз), йезиқ услуби, габитоскопиялик тәтқиқат (адәмниң ташқи бәлгүлири) охшаш тәтқиқатларни жүргизиду. Эксперт тәтқиқат нәтиҗилирини өзиниң хуласә һөҗҗитидә рәсмийләштүриду.

				Җамаәтчилик вәкили. У — тәргәв һәрикәтлириниң әмәлгә ашу-рулуши фактини вә униң нәтиҗилирини гуваландуруп тәстиқләш үчүн җинаий иш қозғаш органи җәлип қилған җамаәтчилик вәкили, мустәқил шәхстур. Тәргәв һәрикәт-әмәллирини жүргүзгәндә кам дегәндә шундақ икки вәкил қатнишиду.

					Җамаәтчилик вәкили яки гувачи тәргәв һәрикәт-әмәллирини жүргүзүшкә қатнишиду, уларға бағлиқ өз пикирлирини билдүрәләйду.

				Җамаәтчилик вәкили (понятой) җинаий иш процессини жүргүзүватқан органға шәхсән өзи яки хизмити бойичә бағлинишлиқ болса, сот-тин авалқи тәргәв ишиға қатнишалмайду. Шундақла һоқуқ қоғдаш органлириниң хадимлири, сот хадимлири, мәхсус юридик оқуш орунлириниң студентлири, пробациялик назарәт астида болуватқан сотланған шәхсләр, шундақла башқа җинаий ишлар бойичә җинаий җавапкәрликкә тартиливатқан шәхсләр гувачи-вәкил сүпитидә җинаий иш процессиға қатнишалмайду.

				Җинаий ишни сотта қараш вәзипилирини орунлаш мәхсәтлиридә прокурор, тәргәвчи, дәсләпки сорақ қилиш-тәкшүрәш органиниң хадим-лири өзлириниң хизмәт салаһийити дәриҗисидә җинаий һоқуқ бузуш вақиәсини ениқлаш үчүн җинаий һоқуқ бузушта әйиплик шәхсләрни паш қилиш, уларни җазалаш үчүн қанунда көздә тутулған барлиқ чариләрни көрүши лазим. Пәқәт лавазимлиқ шәхсләрла әмәс, бәлки айрим әйиплигүчиләрму җинаий һоқуқ бузғучиларни җавапкәрликкә тартиду.

				Җинаий һоқуқ бузушниң характериға вә еғирлиқ дәриҗисигә бағлиқ җинаий ишни қозғаш вә җинаийәт қилғучини сотта әйипләш тәртиви һәрхил түрдә әмәлгә ашурулиду (6-җәдвәл).

				Җинаий ишни қозғашниң айрим тәртивиниң униң айрим-амми-вий тәртивидин пәрқи. Униң айрим тәртивидә қарилидиған ишлар бойичә соттин авалқи тәргәв жүргүзүлмәйду. Мундақ җинаий һоқуқ бузушлар тоғрилиқ әризиләр бирдинла җинаий ишлар бойичә сотқаәвәтилиду.

				Җинаий ишни қозғашниң айрим-аммивий тәртивидә қарилидиған ишлар бойичә тәргәвчиләр муққәрәр рәвиштә соттин авалқи тәкшүрүш-тәргәв ишини жүргүзиду. Униңдин кейин җинаий иш сотқа әвәтилиду. 

							2017-жили А.қанунсиз жүк тошиғанлиғи вә җинаий һоқуқ бузғанлиғи үчүн әйиплик дәп тонулуп сотланған. 2018-жили ҚҖ Алий соти униң һәрикәтлиридә җинаий қилмиш бәлгүлири йоқ дәп қарар чиқирип А.ни ақлиған. Чүнки соттин авалқи тәргәв вақтида тәргәвчи көплигән хаталиқларға вә хилаплиқларға йол қойғанлиғи ениқланған. Шундақ хилаплиқларниң бири — тәргәв әмәли жүргүзүлгәндә, үч минутлиқ видеоға чүшириватқан вақитта гувачи-вәкилниң йоқ болғанлиғи.

				Җинаий һоқуқ бузушларниң тизими ҚҖ Җинаий иш-процессуаллиқ кодексиниң 32-маддисида көрситилгән.

				6-җәдвәл 

				Җинаий ишни қозғаш вә сотта әйипләш тәртивиниң түрлири

				
					Айрим тәртиви

				

				
					Айрим-аммивий тәртиви 

				

				
					Аммивий тәртиви 

				

				
					Бу җинаий ишларни қозғаш җәбир көргән кишиниң шикайәт әризиси бойичә башлиниду вә униң әйип-ләнгүчи, сотланғучи билән келишимгә келиши, яхши-хоп болуши билән тохтитилиду.

				

				
					Җинаий ишни қозғаш җә-бир көргән кишиниң ши-кайәт әризә бериши яки бәрмәслигидин қәтъий нә-зәр, башлиниду.

				

				
					Айрим тәртиптә җинаий ишни қозғашқа сәвәп болған җинаий һоқуқ бузушлар (пәқәт айрим шәхсләрниң мәнпийәт-лиригә бағлинишлиқ)

				

				
					Айрим-аммивий тәртиптә җинаий ишни қозғашқа 

					сәвәп болған җинаий һоқуқ бузушлар (айрим шәхсләр-ниңму, дөләтниңму мәнпий-әтлиригә бағлинишлиқ)

				

				
					Аммивий тәртиптә җи-наий ишни қозғашқа сәвәп болған җинаий һоқуқ бу-зушлар (айрим шәхсләр-ниңму, дөләтниңму мән-пийәтлиригә бағлинишлиқ)

				

				
					1) ҚҖ ҖИКниң 114-мад-диси, 1-2-қисимлири:

					“Саламәтлигигә еһтият-сиз зәхмә кәлтүрүш”;

					2) ҚҖ ҖИКниң 130-маддиси: “Ялихорлуқ”; 

					3) ҚҖ ҖИКниң 131-маддиси: “Һақа-рәтләш”

				

				
					1) ҚҖ ҖИКниң 187-мадди-си: “Ушшақ оғрилиқ”;

					2) ҚҖ ҖИКниң 189-мад-дисиниң 1-2-қисимлири: “Иши-нип тапшурулған башқа шәхсниң мүлкини еливе-лиш яки талан-тараҗ қилиш”;

					ҚҖ ҖИКниң 190-мадди-синиң 1-қисми: “Һелигәр-лик”.

				

				
					ҚҖ ҖИПКниң 32-мад-дисида көрситилмигән җинаий һоқуқ бузушлар бойичә, җинаий ишни қозғаш аммивий тәртиптә башлиниду (мәсилән, ҚҖ ҖИКниң 99-мад-диси: “Қатиллиқ”; ҚҖ ҖИКниң 188-маддиси: “Оғрилиқ”). 

				

				Җинаий иш процессида соттин авалқи тәргәв жүргүзүшниң үч шәкли көздә тутулған вә уларниң өз процессуаллиқ алаһидиликлири бар (7-җәдвәл).

				7-җәдвәл

				Соттин авалқи тәргәв шәкиллири

				
					Дәсләпки тәкшүрүш

				

				
					Алдин-ала тәргәв қилиш

				

				
					Протоколлиқ шәкли

				

				
					пәқәт җинайәтләр бойичә қоллинилиду

				

				
					пәқәт җинаий қилмишлар бойичә қоллинилиду

				

				
					қәрәли — 1 ай

				

				
					қәрәли — 2 ай

				

				
					қәрәли — қилмиш қилған дәп гуманлиниватқан шәхсни сорақ қилған күндин башлап 10 тәвлик 

				

				
					дәсләпки сорақ қил-ғучи әмәлгә ашуриду

				

				
					тәргәвчиләр әмәлгә ашуриду

				

				
					участкилиқ полиция инспекторлири, оператив вәкилләр в.б. әмәлгә ашуриду

				

				
					ҚҖ ҖИКниң 188-маддиси: “Оғрилиқ”

				

				
					ҚҖ ҖИКниң 188-маддиси, 1-2-қисми: “Бир топ шәхсләр алдин-ала келишип қилған оғрилиқ” 

				

				
					ҚҖ ҖИКниң 187-маддиси: “Ушшақ оғрилиқ”

				Шундақ қилип, җинаий иш-процессуаллиқ һоқуқниң әһмийити шуниңдин ибарәтки, униңда шәхсни, җәмийәтни вә дөләтни җинаий қәстликләрдин һимайә қилишқа қаритилған нормилар бар. Униңда җинаий һоқуқ бузғанлиқ үчүн җазани қоллиниш асаслири билән тәртиви бәлгүләнгән; гражданларни сотта һимайә қилиш тәртиви ениқланған; әйиплик әмәс шәхсни җинаий җавапкәрликтин вә җазадин азат қилишқа қаритилған нормилар бәлгүләнгән.

				Шундақ қилип, җинаий иш процессиға қатнашқучилар — улар өзлириниң мәнпийәтлирини яки башқа шәхсләргә вакаләтлик қилип шуларниң һоқуқлири билән қануний мәнпийәтлирини һимайә қилиши мәхситидә җинаий ишларни тәргәв қилишқа вә сотта қарашқа паал қатнишишқа дөләт органлири җәлип қилидиған айрим шәхсләр билән юридик шәхсләрдур. Улар — җинаий ишларни сотта қарашқа вакаләтлик вә кәң даирилик процессуаллиқ һоқуқлар берилгән лавазимлиқ шәхсләр вә дөләт органлири, шундақла қошумчә, ярдәмчи функцияләрни атқуридиған шәхсләр билән органлардур.

					1.	Җинаий иш-процессуаллиқ һоқуқ принциплирини ениқлаңлар вә бу принцип-ларниң әһмийитини ечип көрситиңлар. Әйипсизлик презумпциясигә диққәт бөлүңлар.

					2.	Җинаий иш-процессуаллиқ кодекси Җинаий ишлар кодексидин қандақ пәриқлиниду? 

					3.	Җинаий иш процессиниң вәзипилири немидин ибарәт? ҚҖда адил сот ишини ким әмәлгә ашуриду? 

					3-дәриҗилик мурәккәп тапшуруқ

				Прокурор А. 2-топтики нака Р.ниң, өзини У.ниң һақарәтлигәнлиги факти тоғрилиқ чүшәндүрүш хетини қарап чиқип, Р.ниң тәләп әризини йезишини күтмәйла, соттин авалқи тәкшүрүш-тәргәв ишини башлашни қарар қилди. Прокурорниң бу һәрикити қанунийму? ҚҖ ҖиПКниң 32-маддисини оқуңлар.

				§ 48. Җинаий ишни сотқа әвәтиш җәриянидикидәлилләр вә сотта дәлилләш

				Шәхсниң қилмиш қилғанлиғида әйиплик яки әйипсиз екәнлигини ениқлаш үчүн сот-тин авалқи тәргәв жүргүзүватқан лавазимлиқ шәхс дәлилләрни жиғиду, тәкшүрәйду, тәстиқләйду, баһалайду. Йәни, у дәлилләш процессини жүргизиду.

						Бу дәристә: җинаий ишни сотқа әвәтиш җәриянидики дәлилләр түрлирини вә сотта дәлилләш процессини үгинимиз.

					•	җәбирләнгүчи

					•	җинаий иш

					•	санкция

					•	тәргәвчи 

					•	прокурор

				Дәлилләш процесси җинаий ишни сотта қарашқа әвәтиш үчүн төвәндики басқучлардин ибарәт:

				• дәлилләрни жиғиш (вақиә йүз бәргән җайни қарап чиққанда мад-дий дәлилләрни тепиш) (44-сүрәт);

				• дәлилләрни тәстиқләш (вәқиә йүз бәргән җайни қарап чиққанлиғи тоғрилиқ протоколда тепилған маддий дәлилләрни көрситип йезиш) (45-сүрәт).

				• дәлилләрни тәкшүрәш (маддий дәлилниң сот экспертизисини жүргүзүш) (46-сүрәт);

				• дәлилләрни баһалаш — судья, прокурор, тәргәвчи вә дәсләпки сорақ қилғучи дәлилләрни өзлириниң ички сезим-туйғуси, ишәнчә-етиқати вә вижданиға һәм қанунға асасланған һалда, толуқ, һәртәрәплимә вә объектив қарап чиқишқа бағлинишлиқтур.

				Һәрбир дәлилгә растлиғи, һәққанийлиғи нуқтәий нәзәридин баһа берилиши лазим, әнди жиғилған барлиқ дәлилләр болса, җинаий ишни тәпсилий қараш үчүн йетәрлик болуши керәк.

				Әгәр дәлилләр, шу җинаий иш үчүн әһмийәткә егә тәпсилатлар тоғрилиқ хуласиләрни тәстиқләйдиған, рәт қилидиған яки шүбһә пәйда қилидиған фактлиқ, әмәлий мәлуматлардин ибарәт болса, ишқа мунасивәтлик дәлил-испатлар дәп тонулиду.

				Әгәр дәлилләр, ҚҖ Җинаий иш-процессуаллиқ кодексиға бенаән елинған болса, ишқа ярамлиқ, лайиқ дәп тонулиду.

					2018-жили Р. исимлиқ өсмүр оқ етиш қуралини қанунсиз сақлиди вә ғәрәз-лик нийәт билән адәм өлтәрди дегән әйип билән қамаққа елинди. Дәсләпки вә апелляциялик сотлар шу қилмишқа Р.ниң қатнашқанлиғи дәлилләнмигәнли-гини көрситип, уни ақлиди. Сот Р.ни киши өлтәргәнлигидә әйипләш гувачи-ларниң қариму-қарши, бир биригә мас кәлмәйдиған сөзлиригила асасланған-лиғини етирап қилип әйипни елип ташли-

					44-сүрәт. Дәлилләрни жиғиш

					45-сүрәт. Дәлилләрни тәстиқләш

				

			

		

		
			
				
					46-сүрәт. Дәлилләрни тәкшүрәш

				ди. Р. билән гувачиларни бәтму-бәт учраштуруш нәтиҗилири тоғрилиқ протокол-лар (уларни әйиплигүчи тәрәп дәлил сүпитидә кәлтүргән еди) ярамсиз дәп етирап қилинди.

				Әгәр тәкшүрәш нәтиҗисидә дәлилниң һәқиқәткә мувапиқлиғи дәл ениқланса, дәлил раст, һәққаний дәп етирап қилиниду. 

				Дәлилләрниң түрлири. ҚҖ Җинаий иш-процессуаллиқ қануниға бенаән дәлилләрниң төвәндики түрлири көздә тутулған:

				• қилмиш қилған дәп гуманлиниватқан, җәбир көргән, гувачи шәхсләрниң гувалиқ-лири;

				• экспертниң хуласиси;

				• мутәхәссисниң хуласиси;

				• маддий дәлилләр;

				• процессуаллиқ һәрикәт-әмәлләр про-токоллири;

				• һөҗҗәтләр. 

				Җинаий иш процессиға қатнашқучиларниң гувалиқлири пәқәт сорақ қилиш җәриянидила әмәс, бәлки бир-бири билән бәтму-бәт учраш-туруш, гувачиларниң ейтқанлирини, көрсәт-кәнлирини тәкшүрәш, ениқлаш вақтидиму елиниши мүмкин. 

				Экспертниң хуласиси сот экспертизиси жүргүзүлгәндин кейин берилиду (мәсилән, сот-медицинилиқ экспертиза, сот-нарколо-гиялик экспертиза). 

				
					
							Қошумчә әхбарат

						Фактлиқ, әмәлий мәлуматлар, әгәр төвәндики услублар арқилиқ елинған болса, дәлилләр сүпитидә етирап қилинмайду:

						1)	уруп-қийнаш, қорқутуш, попуза қилиш, алдаш вә шундақла қанунсиз, рәһимсиз мунасивәт-муамилә арқилиқ елинған болса;

						2)	җинаий иш бойичә әмәлий һәрикәт қилишқа һоқуқи йоқ шәхс процессуаллиқ һәрикәт-әмәлләрни жүргүзидиған болса;

						3)	процессуаллиқ һәрикәт-әмәлләргә, тәрәпләр қарши аваз бәргән шәхс қатнишидиған болса;

						4)	процессуаллиқ һәрикәт-әмәлләрни жүргүзүш тәртивигә хилаплиқ қилинса;

						5)	мәлуматлар намәлум мәнбәләрдин яки сот мәҗлисидә ениқлаш мүмкин болмиған мәнбәдин (шәхстин) елинған болса;

						6)	әйиви дәлилләш җәриянида заманивий илмий билимләргә қариму-қарши усулларни қоллиниш арқилиқ елинса;

						7)	җинаий иш процессиға қатнишиватқан шәхсни, униң һоқуқлири вә вәзипилирини чүшәндүрмәй яки толуқсиз, натоғра чүшәндүрүп, пайдиланса.

						Глоссарий

					

				

			

			
				
					•	Дәлил — қанунға асас-линип елинған фактлиқ, әмәлий мәлуматлар. Шуларға қарап шәхсниң әйиплик яки әйипсизли-гини ениқлайду.

					•	Экспертниң хуласи-си — ҚҖ ҖИПКниң тәләплиригә мувапиқ рәсмийләштүрүлгән, сот-экспертиза тәкшүрүшиниң нәтиҗисини көрситидиған рәсмий һөҗҗәт.

					•	Преюдиция — сотниң қануний күчигә киргән һөкүмини дөләт орган-лириниң, лавазимлиқ шәхсләрниң муқәррәр орунлаш мәҗбурийити.

					•	Гувалиқ қилиш — тәргәв әмәл-һәрикәтлирини елип барғанда еғизчә яки язмичә шәкилдә хәвәр қилинған мәлуматлар.

				Мутәхәссисниң хуласиси тәтқиқат жүргүзүлгәндин кейин берилиду (мәсилән, мутәхәссис-криминалистниң дактилоскопиялик тәтқиқати). 

				Экспертниң мутәхәссистин пәрқи шуниңдин ибарәтки, эксперт мәх-сус илмий билимгә егә, мутәхәссис болса — мәхсус билимгә егә.

				ҚҖ Җинаий иш-процессуаллиқ кодексиға бенаән, мәхсус билим — җинаий процесста һәммигә мәлум әмәс, кәспий тәйярлиқ давамида яки әмәлий паалийәт җәриянида шәхс алған вә җинаий ишни сотта қараш вәзипилирини һәл қилиш үчүн пайдилинилидиған билим. 

				Мәхсус илмий билим — мәхсус билим саһаси бөлуп, униң мәзмунини сот-экспертиза тәтқиқатлири методикилирида әмәлгә ашурулған илмий билимләр тәшкил қилиду.

				Маддий дәлилләр җинаий иш процессини жүргүзиватқан органниң тохтами билән ишқа тиркилиду вә һөкүм қануний күчигә киргичә яки ишни тохтитиш тоғрилиқ тохтам чиқирилғичә сақлиниду.

				Процессуаллиқ һәрикәт-әмәллири йезилидиған протоколлар — вақиә йүз бәргән җайни қараш протоколи, тинтиш протоколи, сорақ қилиш протоколи в.б.

				Һөҗҗәтләр — чүшиник хәтлири, инвентаризация, ревизия (тәптиш) актлири, селиқларни тәкшүрүш актлири, селиқ хизмити органлириниң хуласилири, шундақла компьютерлиқ әхбарат бар материаллар, фото вә кино, видео материаллири в.б. Уларниң барлиғи ҚҖ ҖиПК норми-лирида көздә тутулған тәртиптә елиниду, тәләп вә тоғдим қилиниду. 

				Шундақ қилип, әйипни дәлилләш җәриянида тәргәвчи, башқа вака-ләтлик шәхс һәр хил һоқуқ бузуш түрлири бойичә елинған фактлиқ-әмәлий мәлуматларни пайдилиниду вә җинаий иш процессида уларни сотқа тәғдим қилиду.

					1.	Җинаий иш процессидики дәлилләр түрлирини атаңлар. Дәлилләш процесси қанчә басқучтин ибарәт?

					2.	Фактлиқ-әмәлий мәлуматлар җәдвилини сизиңлар. 

					1-дәриҗилик мурәккәп тапшуруқ. Йәккә ишләш

				“Экспертниң хуласиси — җинаий иш процессида дәлилләрниң бир түри” мавзу-сида презентация тәйярлаңлар.

					2-дәриҗилик мурәккәп тапшуруқ. Җүп болуп ишләш 

				ҚҖ ҖиПКниң 79-80-маддилирини пайдилинип, синипта эксперт билән мутә-хәссисниң җинаий иш процессидики паалийитини муһакимә қилиңлар

					3-дәриҗилик мурәккәп тапшуруқ. Топларға бөлүнүп ишләш. 

				1. Тәргәвчи К. сорақ қилиш вақтида, растини ейқузуш үчүн У. ни қорқутуп, қийниған. Мошу сорақ қилиш протоколи қанунға маслишамду? 

				2. Дәсләпки тәргәв жүргүзгән Е. вақиә йүз бәргән җайда бармақ излирини ениқлап, криминалистик тәкшүрүш жүргүзүшни қарар қилип, уни криминалист-мутәхәссис М.ға тапшурди. Тәргәвчи Е. дактилоскопиялик тәтқиқат жүргүзүшни криминалист-мутәхәссис М.ға тапшурушқа һоқуқлуқму?

				
					[image: ]
				

				
					[image: ]
				

				
					[image: ]
				

				
					[image: ]
				

			

		

	
		
			
				222

			

		

		
			
				§ 49. Җинаий-процессуаллиқ мәҗбурлаш чарилири

				Җинаий-процессуаллиқ мәҗбурлаш чарилири. Җинаий һоқуқ бузушларниң алдини елиш, уларға йол қоймаслиқ, алдин-ала тәргәв вә сотта җинаий ишни қараш тәртивини тәминләш, шундақла һөкүмни тегишлик дәриҗидә орунлаш мәхсәтлиридә җинаий иш қозғаш органи, прокурор вә сот җинаий иш процессиға қатнашқучиларға процессуаллиқ мәҗбурлаш чарилирини қоллиниши мүмкин.

				Җинаий-процессуаллиқ мәҗбурлаш чарилири ҚҖ Җинаий иш-процессуаллиқ кодексиниң 4-бөлүмидә көрситилгән. Улар үч түргә түркүмлиниду:

				— қилмиш қилди дәп гуманлиниватқан шәхсни тутуш;

				— қамаққа елиш чариси;

				— процессуаллиқ мәҗбурлаш бойичә башқа чариләр.

				Вақитлиқ қамаққа елиш яки шәхсни тутуш процессуаллиқ мәҗ-бурлаш чарилири ичидә алаһидә орунни егиләйду, чүнки уни қоллиниш шәхсниң дәхилсизлигигә бағлиқ униң конституциялик һоқуқлирини хелә чәкләйду. Шәхсни тутушниң икки: процессуаллиқ вә процессуаллиқ әмәс түрлири бар (8-җәдвәл). 

				8-җәдвәл

				
					Шәхсни тутуш

				

				
					Процессуаллиқ

				

				
					Процессуаллиқ әмәс

				

				
					Җинаий иш қозғаш органиниң лавазимлиқ шәхси ҚҖ ҖиПКда көздә тутулған асаслар болса, җинаий һоқуқ бузди дәп гуманли-ниватқан шәхсни тутуп, вақитлиқ қамаш изоляториға орунлаш-турушқа һоқуқи бар.

				

				
					Җәбир көргүчи, шундақла һәрқандақ башқа граждан җинаий һоқуқ бузған шәхсни тутушқа һоқуқи бар. Йәни, шундақ шәхсниң башқа һоқуқ бузушиға йол қоймаслиқ мәхситидә уни тутушқа вә җинаий иш қозғаш органиға яки дөләт һакимийитиниң башқа органлириға тапшурушқа һоқуқлуқ.

				

					Шуни әскә салимизки, җинаий һоқуқ бузди дәп гуман қилған шәхсни тутуш вақтида җинаий иш қозғаш органиниң лавазимлиқ шәхси униң қандақ җинайәт қилған-лиғини еғизчә ейтип, һимайичи чақиришқа, сөзлимәсликкә һоқуқи бар екәнлигини, чүнки ейтқан сөзлири сотта өзигә қарши пайдилинилиши мүмкин екәнлигини чүшәндүриду. 

				Җинайәт қилған дәп гуманлинип тутулған шәхс 48 сааттин, әнди камаләт йешиға толмиған өсмүр болса, 24 сааттин ошуқ қамалмаслиғи лазим. 

						Бу дәристә: җинаий-процессуаллиқ мәҗбурлаш чарилирини қараштуримиз.

					•	тутуп қамаққа елиш

					•	кепил

					•	шәхсий капаләт

					•	елип келиш

						Тирәк сөзләр:

				оқуқ бузушқа йол қоймаслиқ, уни тохтитиш чарилири:

				• һеч яққа кетип қалмаслиқ вә өзини мунасип тутуш тоғрилиқ тилхәт яздурувелиш;

				• шәхсий кепиллик бериш;

				• һәрбий хизмәтчини һәрбий қисим рәһбәрлигиниң назарити астиға тапшуруш;

				• камаләт йешиға йәтмигән өсмүрниң тәртивини байқап турушқа тапшуруш;

				• кепил пул селиш;

				• өйдә “мирза қамақта” тутуш;

				• қамаққа елиш.

					Җинайәткә бағлинишлиқ чариләрни қолланғанда һесапқа елиш зөрүр:

					1)	шәхсниң қилған җинайитиниң еғир-йениклиги;

					2)	гуман қилиниватқан, әйиплиниватқан шәхсниң кимлиги, йеши;

					3)	саламәтлиги;

					4)	аиләвий әһвали, аилисидә әмгәккә қабилийәтсиз шәхсләрниң болуши;

					5)	гуманлиниватқан, әйиплиниватқан шәхсниң иҗтимаий алақә-мунасивәтлириниң мустәһкәмлиги;

					6)	гуманлиниватқан, әйиплиниватқан шәхс тоғрилиқ пикирләр, инкаслар;

					7)	иши, кәсип түри;

					8)	мүлүккә бағлиқ әһвали;

					9)	гуманлиниватқан, әйиплиниватқан шәхсниң турақлиқ иш яки оқуш орни;

					10)	турақлиқ турушлуқ җайиниң болуши в.б. һаләтләр.

				Җуқурида көрситилгән чариләрниң бәзибирлирини қараштуримиз.

				еч яққа кетип қалмаслиқ вә өзини мунасип тутуш тоғрилиқ тилхәт яздурувелиш — җинаий қилмиш қилди дәп гуманлиниватқан, әйиплиниватқан шәхстин тәргәвчиниң, сотниң рухситисиз өзиниң турақлиқ яки вақитлиқ турушлуқ җайидин (аһалилиқ пункт) кәтмәс-лиги тоғрилиқ язмичә мәҗбурийәт (тилхәт) елиштур.

				Кепил пул селиш — бу гуманлиниватқан, әйиплиниватқан шәхс өзиниң яки башқа шәхсниң сот депозитиға ахча селиши. Кепил пул селишниң мәхсити — соттин авалқи тәргәвни жүргүзиватқан лавазим-лиқ шәхскә, прокурорға кепил салғучиниң сораққа келип турушини тәминләштур.

							Қошумчә әхбарат

						Айрим әһвалларда 72 сааттин ошуқ қамап тутушқа йол қоюлиду:

						1) алаһидә еғир җинайәт қилған дәп гуман қилип тутқанда;

						2) террорлуқ яки экстремистлиқ җинайәт қилди дәп гуман қилип тутқанда;

						3) аммивий тәртипсизликләр вақтида җинайәт қилди дәп гуман қилип тутқанда;

						4) җинаий топ тәркивидә җинайәт қилди дәп гуман қилип тутқанда;

						5) наркотик, психотроплуқ маддиларни, прекурсорларни қанунсиз сақлашқа, сетишқа, пайдилинишқа бағлинишлиқ гуман қилинип тутқанда;

						6) җинаийәт қилған дәп гуманилиниватқан шәхсни тәргәв судьясиға һәрқандақ әһваллар нәтиҗисидә яки пәвқуладдә вәзийәтләргә яки һаләтләргә бағлиқ дәрһал йәткүзүш имканийити йоқ болса.

				Сот һөкүми чиққандин кейин кепил пул егисигә қайтуруп берилиду. Әгәр кепил сал-ғучи қанун тәләплирини бузуп, прокурорға, тәргәвчигә чақирилғанда сәвәпсиз кәлмисә (қечип кәтсә), у чағда кепил ахча дөләттә қалиду, әйипләнгүчи шәхс болса издәштү-рилиду.

				Қамаққа елиш чариси пәқәт судьяниң қарари биләнла қоллинилиду. Бу чари-ни пәқәт қилған җинайити үчүн қанунда әркинлигидин бәш жилдин ошуқ қәрәлгә айриш көздә тутулған һоқуқ бузғучиларға қоллиниду.

				Шундақла айрим әһвалларда, әгәр қилған җинайити үчүн қанунда әркинлигидин бәш жилғичә қәрәлгә айриш көздә тутулса, шундақ җинайәтни қилди дәп гуманли-ниватқан, әйиплиниватқан, сотлиниватқан шәхсму қамаққа елиниду. Шундақ һоқуқ бузғучиларға бу чарини қоллиниш үчүн қанунда төвәндики асаслар бәлгүләнгән:

				1) Әгәр шәхсниң Қазақстан территориясидә турақлиқ макан-җайи йоқ болса;

				2) шәхсниң нәқ кимлиги ениқланмиса;

				3) шәхс илгири өзигә қоллинилған мәҗбурий процессуаллиқ чари-ләрни көзгә илмиған болса;

				4) җинаий ишни қозғаш органидин яки соттин шәхс қечип кетишкә урунса яки қечип кәтсә;

				5) шәхс уюшқан җинаий топ тәркивидә җинайәт қилған дәп гуман-ланса;

				6) шәхс илгири қилған еғир яки алаһидә еғир җинайити үчүн сотланған болса;

				7) шәхсниң җинаий паалийитини давамлаштуруватқанлиғи һәққидә мәлуматлар болса.

				Шундақ қилип, җинаий ишниң сотта қарилиши вәзипилирини орун-лашни тәминләш үчүн җинаий ишни қозғаш органлири, прокурор вә сот шәхсләргә процессуаллиқ мәҗбурлаш чарилирини қоллинишқа һоқуқлуқ. ҚҖ Җинаий иш-процессуаллиқ кодексиға бенаән, процес-суаллиқ мәҗбурлаш чарилири монулар: қилмиш қилди дәп гуман-линиватқан шәхсни тутуш, қамаққа елиш вә процессуаллиқ башқа мәҗбурлаш чарилири.

						Глоссарий

					

				

			

			
				
					•	Кепил ахча — җинайәт қилди дәп гуманлини-ватқан, әйиплиниватқан яки башқа шәхс сот депо-зитиға салидиған ахча. Бу шундақ шәхсниң қамаққа елинмай, бирақ чақиртил-са, прокурорға, сотқа дәрру келишиниң капали-ти сүпитидә көздә тутулған. 

					•	Мәҗбурий елип ке-лиш — җинайәт қилған дәп гуманлиниватқан, әйиплиниватқан, сотли-ниватқан шәхс, шундақла гувачи, җәбир көргүчи һөзүрлүк сәвәпсиз тәр-гәв, сот органлириға кәлмисә, қоллинилидиған процессуаллиқ мәҗбурий елип келиш чариси.

					1.	Җинаий-процессуаллиқ мәҗбурлаш чарилирини атаңлар.

					2.	Шәхсни тутуш, қамаққа елиш түрлириниң схемисини сизиңлар.

					3. Җинаий-процессуаллиқ мәҗбурлаш чарилириниң түркүмлиниш җәдвилини түзүңлар.

					1-дәриҗилик мурәккәп тапшуруқ. 

				Шәхсни тутуш, қамаққа елиш мәзгилидә қандақ муаммилар пәйда болуши мүмкин екәнлиги һәққидә ойлиниңлар. Қазақстанда АҚШдикигә охшаш Миранда қаидисини қилмиш қилди дәп гуманлиниватқан шәхскә чүшәндүрүш тоғриму? Силәр бу қаидә тоғрилиқ 10-синипта “Һоқуқ асаслири” дәрислигиниң 2-қисмида 78-параграфта оқудуңлар.

					2-дәриҗилик мурәккәп тапшуруқ. Йәккә ишләш

				“Кластер” усули. Тахтиниң оттурисиға “Җинаий ишни қозғаш вақтидики қолли-нилидиған чариләр” дегән сөз бирикмисини йезиңлар. Андин кейин мошу сөз бирик-мисиниң әтрапиға соттин авалқи тәргәвни жүргүзиватқан лавазимлиқ шәхсниң бу чариләрни қолланған вақитта қандақ әмәлләрни орунлиши лазимлиғини йезиңлар.

					3-дәриҗилик мурәккәп тапшуруқ.

				1. Тәргәвчи К. адәм өлтүргәнлиги факти бойичә җинаий ишни тәргәв қилғанда, гуманлиниватқан Е. ни қамаққа елиш чарисини қолланди. Е. дәсләп Тәргәв изоляториға әвәтилип, сот процесси башланғичә 5 тәвлик шу йәрдә болди.

				Шу вақитта сотта Е. ға мунасивәтлик қандақ чарини қоллиниш керәклиги мәсилиси қаралған еди. Тәргәвчи процессуаллиқ хаталиққа йол қойдиму? 

				2. Һелигәрлик, алдамчилиқ факти бойичә гуман қилинған К.ниң турақлиқ макан җайи болмиғанлиқтин вә қаршилиқ көрситиши мүмкин екәнлигини һесапқа алған тәргәвчи уни вақитлиқ тутуш изоляториға қамап қойди.

				Мошу чарини қоллиниш үчүн асас барму?

				§ 50. Соттин авалқи тәргәвни башлашниң процессуаллиқ тәртиви вә уни жүргүзүшниң умумий шәртлири. Тәргәв һәрикәтлирини жүргүзүш алаһидиликлири

				Соттин авалқи тәргәвни башлашниң процессуаллиқ тәртиви. Җинаий иш про-цессиға қатнашқучиларниң конституциялик һоқуқлирини өз вақтида һимайә қилиш вә толуқ тәминләш — җинаий ишни қозғаш органлириниң нәтиҗидарлиқ ишлишигә бағлинишлиқтур. Өз новитидә, җинаий ишни қозғаш вақтида гражданларниң конституциялик һоқуқлириниң һимайә қилиниши җинаий ишни қозғаш органлириға әризиләрни, хәвәрләрни вә башқа шәкилләрдики мураҗиәтләрни бериш вә уларни тиркәш басқучидила башлиниду.

						Бу дәристә: соттин авалқи тәргәвни башлашниң процессуаллиқ тәртивини вә уни жүргүзүшниң умумий шәртлирини үгинимиз, тәргәв һәрикәтлириниң түрлирини вә уларни жүргүзүш тәртивини қараштуримиз.

					•	тиркәш

					•	әризә

					•	дәсләпки сорақ қилиш

					• алдин-ала тәргәв

				

			

			
				
					[image: ]
				

				
					
						Тирәк сөзләр:

				Җинаий һоқуқ бузуш тоғрилиқ әхбарат келип чүшкәндә җинаий ишни қараш вә қозғаш органлириниң лавазимлиқ шәхслири бу әхбаратни дәрһал қобул қилип уни Әхбарат һесави китавиға (ӘҺК) тиркиши шәрт

				Әризә, мураҗиәтләрни қобул қилғанда лавазимлиқ шәхс әризә бәргүчигә уларни қобуллиғанлиғи тоғрилиқ талон тапшуриду. Әгәр җинаий ишни қараш вә қозғаш органиниң лавазимлиқ шәхси җинаий һоқуқ бузуш тоғрилиқ әризини қобул қилмиса вә уни ӘҺКда һәм СаТ-БРда (Соттин авалқи тәргәвниң бирпүтүн реестри) тиркимисә, у ҚҖ Җинаий ишлар кодексиниң 433-маддиси — Җинаий һоқуқ бузушни йошуруш бойичә җинаий җавапкәрликкә тартилиду.

				Җинаий һоқуқ бузуш тоғрилиқ әхбарат ӘҺКда тиркәлгәндин кейин лавазимлиқ шәхс уни 24 саат мабайнида қарап чиқишқа вә төвәндики процессуаллиқ қарарларниң бирини қобул қилишқа вәзипилик:

				• бу фактни СаТБРда тиркиши (47-сүрәт);

				• номенклатурилиқ ишта уни кейин қараштурмаслиқ (қандақту бир җинаий һоқуқ бузуш тәркивиниң, бәлгүсиниң йоқлуғи сәвәвидин);

				• уни территориялик (вақиә йүз бәргән җайдики органда) қарашқа әвәтиш;

				• сотқа айрим тәртиптә қараш үчүн әвәтиш (Мәсилән, ҚҖ ҖИКниң 131-маддиси: “Һақарәтләш” охшаш җинаий һоқуқ бузуш тоғрилиқ иш);

				• илгири тиркәлгән материалға қошуш;

							2011-жили наһийәлик сотниң һөкүми билән камаләт йешиға йәтмигән әсмүрләрниң ишлири бойичә инспекцияниң икки хадими 2 жилға шәртлик түрдә әркинлигидин айрилди. Улар өсмүр қизға бир топ бузақиларниң қарақчилиқ һуҗумини һесап китавиға тиркимәй йошуруп, бу еғир җинайәтни қилған шәхсләрни җинаий җавапкәрликтин қутулдурған.

						

					

				

			

		

		
			
				47-сүрәт. “Соттин авалқи тәргәвниң бирпүтүн реестри” әхбарат базиси

				• әйиплик шәхсни мәмурий яки интизам-лиқ җавапкәрликкә тартиш тоғрилиқ мәси-лиләрни қарайдиған вакаләтлик дөләт орга-ниға әвәтиш.

				Соттин авалқи тәргәвниң башлиниши — җинаий һоқуқ бузуш тоғрилиқ әризә, әхба-рат СаТБРда тиркәлгән пәйт болуп һесапли-ниду. Соттин авалқи тәргәвниң башлиниши тоғрилиқ прокурорни бир тәвлик ичидә хәвәрләндүрүш лазим.

				Соттин авалқи тәргәвни башлаш үчүн сәвәпләр:

				• айрим бир кишиниң әризиси яки дөләт органиниң лавазимлиқ шәхсиниң җинаий һоқуқ бузуш тоғрилиқ хәвири яки шәхсниң хәвәрсиз жүтүп кетиши һәққидә мәлумат;

				• шәхсниң өз әйивини иқрар қилип ке-лиши;

				• аммивий әхбарат васитилиридики хәвәрләр;

				• җинаий ишни қараш, қозғаш органиниң лавазимлиқ шәхсиниң тәйярлиниватқан, қилиниватқан яки қилинған җинаий һоқуқ бузуш тоғрилиқ рапорти.

				Соттин авалқи тәргәв җинаий һоқуқ бузуш қилинған наһийәдә (вилайәттә, җумһурийәтлик әһмийәткә егә шәһәрдә, пайтәхттә) жүр-гүзилиду. Лекин тез вә толуқ паш қилиш мәхсәтлиридә җинаий һоқуқ бузуш йүз бәргән җайда, шундақла қилмиш қилди дәп гуман қилиниватқан шәхсниң вә гувачиларниң турушлуқ җайида жүргүзи-лиши мүмкин.

					Қазақстанда 2017-жилдин башлап соттин авалқи тәргәв қилишниң электронлуқ “Е — җинаий иш” формати җарий қилинди. Бу йеңи усул тәргәвчиләргә процессуаллиқ бланкларни электронлуқ форматта толтиришқа мүмкинчилик бериду вә улар СаТБРниң мәлуматлар базисида автоматлиқ түрдә сақлиниду.

				Соттин авалқи тәргәвни жүргүзиватқан лавазимлиқ шәхс илгири сорақ қилинған икки шәхсни бәтму-бәт учраштурушқа һоқуқлуқ (әгәр уларниң гувалиқ сөзлиридә қариму-қаршилиқлар болса, шу қариму-қаршилиқларниң сәвәплирини ениқлаш үчүн). Бәтму-бәт учраштуруш башланғанда, бу шәхсләрниң бир-бирини билидиғанлиғи яки улар бир бири билән қандақ мунасивәттә болуши мәсилиси ениқлиниду. Бәтму-бәт учришишқа чақиритилған шәхсләргә йүз бәргән вақиәниң тәпсилатлирини қайта әскә чүширип, ейтип бериш тәклип қилиниду (қариму-қарши пикир, сөзләрдин һәқиқәтни билиш үчүн). Тәргәвчи бәтму-бәт учришишқа қатнашқучиларға соалларни қоюп җавап алиду. Бәтму-бәт учришишқа чақиртилған шәхсләрму, тәргәвчиниң рухсити билән бир биригә соалларни қойалайду.

					•	Тиркәш — җинаий һоқуқ бузуш тоғрилиқ әхбаратни СаТБРға киргүзүш.

					•	Әризә — җисманий яки юридик шәхсниң рәсмий мураҗиити.

					•	Дәсләпки сорақ қилиш, тәкшүрәш — соттин авалқи тәргәв шәкли.

					•	Алдин-ала тәргәв — сот-тин авалқи тәргәв шәкли.

					•	ӘҺК — әхбарат һесави китави.

					•	СаТБР — соттин авалқи тәргәвниң бирпүтүнреестри.

				Тинтиш үчүн сәвәп, асас — мәлум бир шәхстә җинаий ишта көрситилгән нәрсиләр яки һөҗҗәтләр мәлум бир җайда болуши мүмкин дегән тәхмин яки мәлуматларни ениқлаштин ибарәт. Тинтиш һәр қачан гува-чилар, зөрүр болған әһвалларда мутәхәссис вә тәрҗиман қатнаштурулуп жүргүзилиду. 

				Тинтиш пәқәт тәргәв судьясиниң санкци-яси биләнла жүргизилиду.

				Адәм җәсиди көмүлгән җайидин, әгәр:

				— җәсәтни қайта қарап чиқиш тәләп қи-линса;

				— тонуш үчүн көрситиш керәк болса;

				— экспертиза үчүн үлгиләрни елиш тәләп қилинса;

				— җинаий ишни ечиш үчүн әһмийәтлик башқа һаләтләрни ениқлаш керәк болса — қезип чиқирилиду (эксгумация).

				Эксгумация соттин авалқи тәргәвни жүргүзиватқан лавазимлиқ шәхсниң сәвәплири ениқ көрситилгән вә сот санкция бәргән тохтами асасида жүргүзилиду. Эксгумация һәққидә вапат болған адәмниң йеқин туққанлириниң биригә хәвәр қилиниду.

				Шундақ қилип, тәргәв һәрикити — соттин авалқи тәргәвни жүр-гүзиватқан лавазимлиқ шәхсниң дәлилләрни тепип ениқлашқа қари-тилған процессуаллиқ әмәлидур. Тәргәв һәрикитини дәсләпки сорақ қилип тәкшүргүчи, тәргәвчи жүргүзиду. Тәргәв һәрикәтлириниң тизими ҚҖ Җинаий иш процессуаллиқ кодекси билән регламентланған.

					1. Тәргәв һәрикәтлириниң түрлирини атап, мәзмуни билән әһмийитини ечип көрситиңлар. 

					2.	Дистанциялик сорақ қилишниң әһмийитини чүшәндүрүңлар.

					3.	Җәдвәл түзүп, униңда, бир тәрипидә — тәргәв судьяси санкцияләйдиған, иккинчи тәрипидә — санкциясиз жүргүзилидиған тәргәв һәрикәтлирини йезиңлар. 

					1-дәриҗилик мурәккәп тапшуруқ. 

				Җәдвәлни, тәргәв һәрикәтлирини жүргүзүшниң процессуаллиқ алаһидиликлирини көрситип, толтириңлар. 

				
					№

				

				
					Тәргәв һәрикәтлири

				

				
					Процессуаллиқ алаһидиликлири

				

				
					1

				

				
					Сорақ қилиш

				

				
					2

				

				
					Тинтиш

				

				
					3

				

				
					Эксгумация

				

				
					4

				

				
					Бәтму-бәт учраштуруш

				

				
					5

				

				
					Қарап чиқиш

					•	Сорақ қилиш — җинаий иш процессиға қатнаш-қучилардин ишқа муна-сивәтлик һәқиқәтни билиш үчүн жүргүзилиду. 

					•	Бәтму-бәт учраштуруш — илгири сорақ қилинған шәхсләрниң сөзлиридә қариму-қаршилиқлар бол-са, шуларни ениқлаш үчүн жүргүзилидиған тәргәв әмәлияти.

					•	Эксгумация — тонуш, қайта қарап тәкшүрәш вә экспертиза бәлгүләш үчүн җәсәтни қәбридин колап чиқириштин ибарәт тәргәв әмәли.

					2-дәриҗилик мурәккәп тапшуруқ. Җүп болуп ишләш.

				Җинаий һоқуқ бузуш тоғрилиқ әхбаратларни қараш тәртивини муһакимә қилиңлар.

					3-дәриҗилик мурәккәп тапшуруқ. 

				1. И. полиция башқармисиниң новәтчи бөлүмигә янфонини оғрилап кәткәнлиги тоғрилиқ әризә билән мураҗиәт қилди. Новәтчи бөлүминиң инспектори А. бу әризини қобул қилип, уни ӘҺКда тиркәп, андин кейин номенклатурилиқ иш бойичә қараштурмаслиқ графисиға йезип қойди.

				Полиция хадиминиң һәрикити қанунийму? 

				2. А. полиция башқармисиниң новәтчи бөлүмигә бузақилиқ факти тоғрилиқ әризә билән мураҗиәт қилди. Тәргәвчи К. әризә бәргүчи А. ни сорақ қилип, әризини у алдиңқи кечиси бәргәнлигини сәвәп қилип, әризини қобул қилиштин баш тартти.

				Полиция хадиминиң һәрикити қанунийму?

				3. Дәсләпки сорақ қилип тәкшүргүчи полиция хадими А. С. бәргән әризини ӘҺКда 2019-ж. 01№01-да саат 10.00 да тиркәп, әтиси саат 9.00да уни СаТБРда тиркәш тоғрилиқ қарар қилди. Униң бу һәрикити қанунийму?

				4. Тәргәвчи Е. қилмиш қилди дәп гуманлиниватқан К.ни 10 саат сорақ қилған. Тәргәвчиниң бу һәрикити қанунийму?

				§ 51. Өсмүрләрниң җинаий һоқуқ бузушлири тоғрилиқ ишларниң жүргүзүлүши

				 

				Өсмүрләрниң (камаләт йешиға йәтмигән-ләрниң) җинаий ишлирини жүргүзүш чоң яштики әйипләнгүчиләргә бағлиқ қарилидиған җинаий ишларни жүргүзүш шәкиллиридин түп-асаслиқ пәриқлиниди-ған процедурини көздә тутмайду. Шуниң билән биллә, өсмүрниң психологиялик яш өзгичиликлирини һесапқа алған һалда, қанун чиқарғучи (парламент) өсмүрләрниң җинаий һоқуқ бузушлири тоғрилиқ ишларни қарашта қоллинидиған алаһидә қаидиләрни бәлгүлигән.

				Бу қаидиләр өсмүрләрниң һоқуқлири билән қануний мәнпийәтлирини һимайә қилиш үчүн қошумчә капаләтләрни һасил қилиду, уларниң җинаий һоқуқ бузуш сәвәплирини вә шәрт-шараитлирини ениқлашқа, шундақла өсмүрләрни тәрбийиләш паалийитини күчәйтишкә, һоқуқ бузуш тәпсилатлирини һәртәрәплимә, толуқ айдиңлаштурушқа қари-тилған.

				Қилмиш қилди дәп әйиплиниватқан, гуман қилиниватқан вә сотли-ниватқан өсмүрниң җинаий ишиға мунасивәтлик бәзибир һаләтләрни көпчиликкә ашкарә қилмаслиқ һоқуқи җинаий иш қаралған барлиқ басқучларда қәтъий сақлиниши лазим.

				
					
						Бу дәристә: өсмүрләрниң җинаий һоқуқ бузушлири тоғрилиқ ишларни жүргүзүш алаһидиликлирини қараштуримиз.

				Өсмүрләрниң җинаий һоқуқ бузуш тоғрилиқ ишлирини қараш тәр-тиви төвәндики әһвалларда қоллинилмайду:

				1) өсмүрниң бирнәччә җинаий һоқуқ бузуш тоғрилиқ ишлирини бир ишқа бирләштүргәндә (сәвәви бу җинайәтләрниң бәзибирлирини өсмүр 18 яшқа киргәндин кейин қилған);

				2) қилмиш қилди дәп гуманланған, әйипләнгән, сотлиниватқан, сотланған өсмүр сотта иши қаралған пәйттә камаләт йешиға — 18 яшқа киргән һаләттә. 

				Бу муһим! Өсмүрләр ишлирини соттин авал вә сотта қариғанда, уларниң:

				1) йеши (туғулған жили, ейи, күни);

				2) турмуш вә тәрбийә шараити;

				3) психикилиқ йетилиш дәриҗиси, мүҗәз-хулқиниң вә темпераментиниң алаһидилик-лири, еһтияҗлири, қизиқишлири;

				4) чоң яштикиләрниң, әтрапидикиләрниң тәсири ениқлиниду.

				Өсмүр соттин авалқи тәргәвни әмәлгә ашуридиған тәргәвчигә яки сотқа чақиртилса, у пәқәт ата-аниси яки башқа қануний вәкиллири арқилиқла чақиртилиши лазим (әгәр улар йоқ болса, ғәмхорлуқ вә һамийлиқ қилғучи органлар арилишиду). Соттин авалқи тәргәв қилиш вақтида вә сотта иши қаралғанда өсмүрниң йенида муқәррәр һалда һимайә қилғучиниң (адвокатниң) болуши шәрт.

				Гуман қилиниватқан, әйиплиниватқан камаләт йешиға толмиған өсмүрниң ата-анаси яки башқа қануний вәкиллири бар болса, уларниңму сот ишиға қатнишиши шәрт. Әгәр ата-аниси йоқ болса, ғәмхорлуқ вә һамийлиқ қилғучи органниң вәкили сот ишиға қатнишишқа вәзи-пиликтур. Өсмүрниң ата-аниси яки уларниң бири қануний вәкил бо-лалайду. Әгәр улар сот ишиға һимайичи сүпитидә қатнашса, қануний вәкил болалмайду.

				Қилмиш қилди дәп гуманлиниватқан, әйиплиниватқан, сотлиниватқан өсмүрни сорақ қилғанда униң йенида адвокат яки қануний вәкили, зөрүр болған әһвалда — психолог яки педагог болуши шәрт. Өсмүрни сорақ қилиш күндүзи жүргүзилиду вә үзлүксиз сорақ қилиш икки сааттин ашмас-лиғи, умумән бир күндә төрт сааттин аш-маслиғи керәк. Өсмүрниң һарғанлиғи байқалса, сорақ қилиш тохтитилиши лазим. 16 яшқа кирмигән вә шу яшқа киргән, бирақ психикилиқ тәрәққиятида артта қалған бәлгүлири бар өсмүрләрниң қатнишиши билән процессуаллиқ әмәлләр жүргүзилгәндә, педагог яки психологниң қатнишиши лазим.

					•	Педагог — тәрбийиләш вә оқутуш саһасида әмәлий иш жүргизидиған шәхс (мәктәп муәллими, бала бағчисиниң яки балилар өйиниң тәрбийичиси, лицей, колледж, гимназия оқутучиси в.б).

					•	Психолог — илмий-тәтқи-қат вә әмәлий вәзипиләр-ни һәл қилиш үчүн инсан паалийитиниң һәрхил саһалиридики шәхсниң психикилиқ көрүнүш-лирини, һадисилирини үгинидиған мутәхәссис.

				Өсмүрни вақитлиқ тутуш қәрәли 24 сааттин ашмаслиғи керәк.

				Әнди 16 яштин ашқан өсмүрниң җинаий иши қаралғанда, тәргәвчиниң яки сотниң көрсәтмиси бойичә яки һимайичиниң илтимаси бойичә сот ишиға педагог яки психологму қатнишиду. Өсмүрләрниң җинайәтлири тоғрилиқ ишларни жүргүзгәндә өсмүрләрниң өз һәрикитигә җавап бе-риш қабилийитини ениқлаш, шундақла уларниң әқли-һошиниң җайида екәнлигини ениқлаш мәхсәтлиридә психологиялиқ-психиатриялик экспертизиниң жүргүзилиши лазим.

				Камаләт йешиға йәтмигәнләрниң (өсмүрләрниң) җинаий һоқуқ бу-зуш тоғрилиқ ишлири ихтисаслаштурулған наһийәләр ара сотларда қарилиду.

				Шундақ қилип, өсмүрләрниң җинаий һоқуқ бузуш тоғрилиқ иш-лирини жүргүзүш вә сотларда қараш чоң яштикиләрниң ишлирини қараштин анчә пәриқләнмәйду, бирақ өзлириниң процессуаллиқ өзгичиликлири бар. Улар — өсмүрләрниң һоқуқлири, җинаий ишни жүргүзүштики алаһидиликләр, тәргәв һәрикәтлирини жүргүзүш тәртиви в.б.

					1. Өсмүрләрниң җинаий һоқуқ бузуш тоғрилиқ ишлирини соттин авалқи тәргәв қилиштики өзгичиликләр қандақ?

					2. Өсмүрләрниң сорақ қилиниши алаһидиликлири тоғрилиқ ейтип бериңлар.

					3. Өсмүрләргә сот психологиялик-психиатриялик экспертиза жүргүзүш қанунийму?

					1-дәриҗилик мурәккәп тапшуруқ

				Җәдвәл түзүп, бир тәрипидә 16 яшқичә, иккинчи тәрипидә 16 яштин чоң өсмүр-ләрни сорақ қилишни қандақ жүргүзидиғанлиғини көрситип йезиңлар.

				
					Кәмаләт йешиға йәтмигән җәбир көргүчи яки гувачи

				

				
					Қилмиш қилди дәп гуманлиниватқан, әйиплиниватқан, сотлиниватқан өсмүр

				

				
					14 яшқа кирмигән

				

				
					14 яштин чоң

				

				
					16 яшқа кирмигән

				

				
					16 яштин чоң

				

				
					педагог яки пси-холог муқәррәр қатнишиши керәк

				

				
					тәргәвчи яки сотниң рухсити билән педагог яки психолог қатнишиду

				

				
					педагог яки психолог муқәррәр қатнишиши керәк

				

				
					тәргәвчи, сотниң рухсити билән педагог яки психолог қатнишиду

				

					2-дәриҗилик мурәккәп тапшуруқ. Йәккә ишләш. 

					“Қазақстандики өсмүрләр җинайәтлири” мавзусида постер тәйярлаңлар.

					3-дәриҗилик мурәккәп тапшуруқ.

					1. Тәргәвчи К. өсмүр А. қилған еғир җинайәтни тәргәв қилиш вақтида уни һимайичи билән тәминлимигән.

					Тәргәвчиниң һәрикити қанунийму?

					2. Өсмүр Н. ни сорақ қилиш 10.00 да башлинип, бир сааттин кейин аяқлашти. Сорақ қилиш вақтида өсмүрниң қануний вәкили, педагог, һимайичи болди. Мошу тәргәв әмәли вақтида қанунға хилаплиқ қилиндиму?

				§ 52. Вәкилләр соти чүшәнчиси вә униң паалийитиниңасаслири

				 

				Вәкилләр соти чүшәнчиси вә униң роли. Қазақстан Җумһурийитидә Конституцияниң 75-маддисиға бенаән аһалидин таллавелинған вәкилләр соти (суд присяжных) ишләйду. Вәкилләр қатнашқан сот өлүм җазаси яки өмүрвайәт әркинлигидин айриш җазаси көздә тутулған җинайәтләр тоғрилиқ җи-наий ишларни қарайду. Аһалидин тал-лавелинған вәкилләр қатнишидиған сот тәркивигә бир судья вә он вәкил кириду. ҚҖда 2006-ж. 16-январьда “Аһалидин таллавелинған вәкилләр соти тоғрилиқ” ҚҖ қануни қобулланди.

				Вәкилләр сотиниң икки түри — қитъә-лик вә англсаксонлуқ түри моҗут. Қитъә-лик сот түридә рәислик қилғучи судья аһалидин сайланған вәкилләр билән биллә сотланғучиниң җинайәтни қилғанлиғини яки қилмиғанлиғини ениқлапла қалмай, бәлки шундақла җазаниму бәлгүләйду.

				Англсаксонлуқ сот түридә вәкилләр соти қилмиш қилди дәп гуман қилиниватқан шәхсләрниң әйиплик яки әйиплик әмәслиги тоғрилиқ мәсилини һәл қилиду, бирақ һөкүм чиқиришқа қатнаш-майду.

				Россиядә англсаксонлуқ түри ишләйду. Қазақстанда болса, вакилләр сотиниң қитъәлик түри моҗут. Сот системисида сотланғучиниң әйивини ениқлиғанда вәкилләр билән судья мәхпий аваз бериду. Әгәр сот колле-гияси җинайәт муқәррәр болған дегән қарарға кәлсә, рәислик қилғучи судья қанун нормилирини чүшәндүриду — йәни, Җинаий ишлар Ко-дексида қандақ мадда, қандақ сотлаш қәрәли көздә тутулғанлиғини изаһлайду. Кейинки басқуч — очуқ аваз бериш усули арқилиқ җазалаш чарисини бәлгүләйду. Әгәр 11 адәмниң алтиси, мәсилән он жил қаттиқ режимға сотлансун дәп аваз бәрсә, һөкүмму шундақ болиду. Аһалидин таллавелинған вәкилләр қатнишидиған сотни сотланғучиниң өзи тал-лавалиду. Униң шундақ һоқуқи бар. Йә адвокат, йә сотланғучиниң қануний вәкили бу мәсилини һәл қилмайду.

				
					
						Бу дәристә: вәкилләр соти вә униң җинаий ишни сотта қараштики роли тоғрилиқ билимиз. 

					•	Вәкилләр соти — әйипкар шәхсниң еғир җинаий иштики гунасини ениқлаш үчүн тәсадипи таллаве-лиш методикиси бойичә хиллавелинған вәкилләр соти коллегиясидики адәмләрниң бир топи.

					•	Вәкилләр сотиниң әзаси — сотта җинаий ишни қарашқа қатниши-диған ҚҖ граждани.

					•	Вәкилләр сотиға нам-зат — вәкилләр сотиға намзатлар тизимиға киргүзүлгән ҚҖ граждани.

				

			

		

		
			
				[image: ]
			

			
				
					•	һөкүм 

					•	кеңәш қилиш бөлмиси 

					•	мәхпийлик 

					•	қәсәм-яд

				Аһалидин таллавелинидиған вәкилләр сотиға намзатларни йәрлик иҗраий органлар хиллавалиду. 

				Гражданларни Вәкилләр сотиға намзатлар тизимиға киргүзгәндә, уларниң теги-тәктидин, иҗтимаий, лавазимлиқ, мүлкий һалитидин, җинисидин, ирқидин, миллитидин, тилидин, динидин, турушлуқ җайи-дин қәтъий нәзәр, қандақту-бир чҗәклинишләргә йол қоюлмайду вә улар вәкилләр сотиға таллавелиниши мүмкин.

				Вәкилләр сотиға таллавелинған һәрбир шәхс тәнтәнилик рәвиштә қәсәм-яд қилиду: “Өз вәзипилиримни вижданән вә халис орунлашқа, сотта қаралған барлиқ дәлилләргә, гувалиқларға, иш тәпсилатлириға чоңқур диққәт бөлүп, етиварға елип, сотта қариливатқан ишни, әркин граждан вә адаләтлик адәм сүпитидә, ички туйғу, ишәнчә вә етиқатим билән һәл қилишқа қәсәм-яд қилимән”.

				Вәкилләр сотиниң әзаси:

				1) сот мәҗлисидә тәртипкә әмәл қилишқа вә рәислик қилғучиниң қануний буйруқлириға беқинишқа;

				2) вәкилләр сотиниң әзаси вәзипилирини орунлаш үчүн сот бәлгүлигән вақитта келишкә, шундақла сотта қарайдиған җинаий иш кейингә қалдурулуп, қайта башланғанда өз вақтида сот мәҗлисигә келип қатнишишқа вәзипилик;

				3) сотқа келип қатнишишқа мүмкинчилиги болмиса, рәислик қилғучини униң сәвәви тоғрилиқ алдин-ала хәвәрләндүриши лазим.

				Вәкилләр сотиниң әзаси:

				1) сотта иш қаралған вақитта сотниң мәҗлис залидин чиқип кетишкә;

				2) сотта иш қаралған вақитта сот тәркивигә кирмәйдиған шәхсләр билән, рәислик қилғучиниң рухситисиз, муамилә қилишқа;

				3) сотта иш қаралғанда сот мәҗлисидин сирт мәлуматлар жиғишқа; 

				4) йепиқ сот мәҗлисидә, өзигә мәлум болған иш тәпсилатлирини ашкарә қилишқа, шундақла кеңәш қилидиған бөлминиң мәхпийитини башқиларға ейтишқа һоқуқи йоқ.

				Сот процесси вақтида вәкилләр сотиниң әзалири кеңәш қилидиған бөлмидә кеңишиду. Униңға судья вә улардин башқа шәхсләрниң қатнишишиға йол қойулмайду.

							Вәкилләр сотиға намзатларниң тизимиға кирмәйду:

							1) вәкилләр сотиға намзатларниң тизимини түзүватқан вақитта 25 яшқа кирмигәнләр;

							2) сотланған шәхсләр;

							3) сот өз иш-һәрикитигә җавап берәлмәйду дәп тонуған шәхсләр;

							4) судьялар, прокурорлар, тәргәвчиләр, адвокатлар, дөләт хизмәтчилири, һәрбийләр, һоқуқ қоғдаш органлириниң хадимлири;

							5) наркология яки психоневрология диспансерида һесапта турғанлар. 

							Диққәт бөлүңлар!

					Коллегия әзалири йошурун вә язмичә аваз бериду. Судья билән вәкилләр аваз бәргәндә халис қелишқа һоқуқи йоқ.

				Аваз бериш үч асасий мәсилә бойичә жүргүзилиду:

				1. Қилмишниң һәқиқәтән болғанлиғи дәлилләнгәнму;

				2. бу қилмишни сотланғучиниң қилғанлиғи дәлилләнгәнму; 

				3. сотланғучи мошу қилмишини қилғанлиғида һәқиқәтән әйиплик-му — мошу мәсилиләрдин башқа күн тәртивигә киргүзүлгән қошумчә мәсилиләрму муһакимә қилиниду.

				Әгәр мошу үч асасий мәсилиниң һәрбири үчүн сотланғучини әйип-ләп көпчилик аваз берилсә, әйипләш вердикти қобул қилинди дәп һесаплиниду. Әгәр үч мәсилиниң һәрбири үчүн алтә вә униңдин көп аваз әйипләнгүчини яқлап берилсә, уни ақлаш вердикти қобул қилинған болуп һесаплиниду. 

				Әгәр судья, асасий мәсилиләр бойичә вәкилләр сотиниң әзалири әйипләнгүчини ақлап аваз бәрсә, һәм өзиниңму шуниңға көзи йәтсә, у җинаий ишни тохтитиш тоғрилиқ тохтам чиқириду.

				Җинаий ишни қарашқа вәкилләр сотиниң әзаси сүпитидә қатнашқан шәхсләргә бюджет мәблиғи һесавиға судьяниң лавазимлиқ маашиниң йерими мөлчәридә ахча төлиниду. Уларниң иш бабидики сәпәр (командировка) хираҗитиму төлиниду. Униң үчүн хираҗәт тоғрилиқ һөҗҗәтләрни сот мәмурийитигә өткүзүш лазим (йол һәққи билетлири, өй иҗариси в.б.). Вәкилләр соти әзасиниң сотта ишлигән вақти әмгәк стажиға йезилиду. Шундақла униң асасий иш орни сақлиниду.

				Вәкилләр сотиниң коллегияси қарайдиған җинаий ишлар төвәнди-киләрдин ибарәт (57-схема).

				Шундақ қилип, Қазақстанда вәкилләр сотиниң қитъәлик түри ишләватиду. Вәкилләр соти коллегиясиниң әзалири кеңәш өткү-зидиған бөлмидә болуп ишқа рәислик қилғучи судья билән биллә аваз бериду. Вәкилләр соти қарашқа тегишлик җинаий ишлар да-ириси чәклик вә улар ҚҖ Җинаий иш-процессуаллиқ кодексида бәлгүләнгән.

							Вәкилләр сотиниң коллегия әзаси болуш — бу Қазақстан Җумһурийити гражданиниң пәхрий борчи. Вәкилләр соти шундақла сотланғучи шәхсләр үчүн адаләтлик һөкүмгә ахирқи үмүт бағлайдиған орун болуп һесаплиниду. Әйипсизлик презумпциясиниң асасий принципи: “Һәрбир адәм, әйиплик екәнлиги дәлилләнмигичә, әйипсиз болуп һесаплиниду”.

							Диққәт бөлүңлар!

				57-схема

					1. Вәкилләр сотиниң қандақ мәхсәттә қурулғанлиғини ейтип бериңлар. Ким вәкилләр сотиға әза болалайду?

					2.	Вәкилләр соти қандақ ишларни қарайду?

					3.	Бийләр соти билән вәкилләр сотини селиштуруңлар.

					1-дәриҗилик мурәккәп тапшуруқ. 

				Синипта вәкилләр сотиниң қитъәлик вә англсаксонлуқ түрлирини муһакимә қилиңлар. “Вәкилләр сотиниң Қазақстанлиқ модели” тоғрилиқ доклад тәйярлаңлар.

					2-дәриҗилик мурәккәп тапшуруқ.

				Қазақстанда вәкилләр сотиниң тәрәққий қилишиниң истиқбалини синипта муһакимә қилиңлар.

					3-дәриҗилик мурәккәп тапшуруқ. 

				1. Йәрлик һакимийәт вәкилләр сотиға намзатларниң тизимини түзгән вақитта ҚҖниң сотланмиған 25 яшлиқ гражданини тизимға киргүзгән.

				Һакимийәт хадимлириниң бу һәрикити қанунийму?

				2. Янфон оғрилиған И. сот процесси җәриянида өзиниң җинаий ишини вәкилләр сотиниң қаришини илтимас қилған.

				И.ниң җинаий иши вәкилләр сотида қарашқа ятамду? 

							Вәкилләр сотиниң коллегияси қарайдиған җинаий ишлар

							Алаһидә еғир җинайәтләр бойичә ишлар: 

							1.	ҚҖ ҖИКниң 125-маддисиниң 3-қисми, 1-пун-кти: “Җинаий топниң адәмни оғрилап кетиши”.

							2.	ҚҖ ҖИКниң 128-маддисиниң 4-қисми, 1-пун-кти: “Қазақстан Җумһурийитиниң ташқирисиға елип чиқиш, Қазақстан Җумһурийитигә елип кириш арқилиқ адәм содисини әмәлгә ашу-руш яки адәм содиси үчүн шәхсни Қазақстан Җумһурийитиниң территорияси арқилиқ шәхс-ни тошуш”; 

							3.	ҚҖ ҖИКниң 380—1-маддиси: “Һоқуқ қоғдаш, мәхсус дөләт органлири хадиминиң, һәрбий хизмәтчиниң, һайванат дуниясини қоғдаш бойичә дөләт инспекториниң, һайванат дуния-сини қоғдаш бойичә ихтисаслашқан тәшкилат инспекториниң, егерьниң һаятиға қәстлик қилиш”.

						

					

					
						
							Төвәндики җинаий ишларни қаримайду: 

							1.	пәвқуладдә вәзийәт шараити-да; аммивий тәртипсизлик-ләр вақтида адәм өлтүрүш;

							2.	течлиққа вә инсан бехәтәрли-гигә қарши;

								дөләтниң конституциялик түзүмигә вә бехәтәрлигигә қарши җинайәтләр;

							3.	террорлуқ вә экстремистлиқ җинайәтләр;

							4.	уруш вақтида яки һәрбий вәзийәттә қилинған һәрбий җинайәтләр;

							5.	җинаий топ тәркивидә қи-линған җинайәтләр. 

				16-бап. Гражданлиқ-процессуаллиқ һоқуқ институтлири 

				§ 53. Гражданлиқ иш вә даваларни қараш институтлири. Гражданлиқ ишларни сотта қараш түрлири.Гражданлиқ процесс басқучлири

				Гражданлиқ-процессуаллиқ һоқуқ — бу гражданлиқ ишларни сотларниң вә баш-қа субъектларниң һәл қилиш тәртивини рәтләйдиған һоқуқ нормилириниң бирик-миси. Дава-талаш мәсилилири пәйда болған әһвалларда, адәмниң һоқуқлириға хилаплиқ қилинған һаләтләрдә, қандақ органға яки мәһкимигә мураҗиәт қилиш керәклигини ениқлавелиш зөрүр. Мана мошу мәсилидә гражданлиқ иш вә даваларни қарайдиған институтлар ярдәмлишиду.

				Қандақ сот яки мәһкимә (субъект) у яки башқа юридик мәсилиләрни қарашқа вә һәл қилишқа һоқуқлуқ екәнлигини билиш наһайити муһим.

				Әгәр шәхсниң һоқуқлири, әркинликлири вә қануний мәнпийәтлиригә хилаплиқ қилинса сотқа мураҗиәт қилиш лазим, әнди икки тәрәп-ниң язмичә келишими бойичә — әгәр қанунда мәнъий қилинмиса, у чағда медиаторға, адвокатқа яки арбитражға мураҗиәт қилиш керәк (58-схема).

				58-схема

				Арбитраж. Арбитраж — бу гражданлиқ һоқуққа аит дава-та-лашларни һәл қилиш үчүн қурулған сот. Арбитраж дөләтлик сот әмәс. Қазақстанда 2016-ж. 8-апрельда “Арбитраж тоғрилиқ” Қанун қобулланған. Арбитраж — бу җисманий шәхс — арбитр юридик вә айрим шәхсләрниң оттурисидики ихтисадий яки егилик давалирини қарап һәл қилидиған сот. 

				Арбитрни тәрәпләрниң өзлири таллавалиду. Арбитрниң қарарини тәрәпләр муқәррәр орунлиши шәрт. Арбитраж юридик (чәт әллик) вә айрим шәхсләр (йәккә тиҗарәтчиләр) оттурисидики ихтисадий яки 

								Иш яки даваларни қарап һәл қилидиған мәһкимиләр

						Бу дәристә: һоқуқларға даир даваларни һәл қилиш вә өз һоқуқлирини һимайә қилиш үчүн қандақ институтларға мураҗиәт қилиш мүмкин екәнлигини билимиз, гражданлиқ ишларни сотта қараш түрлири вә гражданлиқ процесс басқучлири билән тонушимиз. 

					•	гражданлиқ процесс

					•	субъектлар

					• территориялик сотлар

					•	гражданлиқ процесс басқучи

				егилик давалирини қарайду. Әмәлдики судьялар, һәрбий вә дөләт хизмәтчилири, депутатлар арбитр болалмайду. Арбитраж мәмурий вә җинаий ишларни қаримайду. Арбитраж сотида шундақла өсмүрләр, на-калар ишлири, дөләт монополияси субъектлири билән истималчиларниң давалири, шәхсий, мүлүккә аит әмәс мунасивәтләр даирисидики дава-лар қаралмайду.

				Әгәр тәрәпләрниң бири чәт әллик ширкәт болса, у чағда ишни қариғанда арбитр хәлиқара нормиларни яки чәт әлләрниң қанун-лирини қоллиналайду. Бу сотта судья ролини арбитр атқуриду. Әгәр арбитражниң қарари орунланмиса, у чағда ишни сотта утқан тәрәп дөләт сотиға мураҗиәт қилиду. Дөләт соти арбитраж қарарини қарап, орунлаш вариғини бериду. Шуниңдин кейин ишқа айрим сот орунли-ғучиси киришиду.

				Медиация — бу кәспий васитичиниң (медиатор) ярдими билән дава-ларни, талашларни һәл қилиш усули. Медиатор икки тәрәпни яраш-турушқа сәвәпчи болиду. Униң үчүн алаһидә һөҗҗәт — медиациялик келишим түзүлиду. Медиатор толуқ һалда мустәқил, музакириләрни уюштуриду, тәрәпләргә өз ара пайдилиқ қарарни тепишқа йөнилиш бериду. Медиацияни гражданлиқ, әмгәк, аиләвий вә башқа һоқуқ мунасивәтлири бойичә даваларни, шундақла анчә еғир әмәс, оттура дәриҗилик җинаий ишлар бойичә даваларни һәл қилиш үчүн қол-линиду. Бу давалар — шәртнамә шәртлирини бузушқа бағлиқ юридик шәхсләр оттурисида пәйда болидиған ихтилаплар; қәризни қайтур-маслиққа, пәтирни су бесишқа, мирасни бөлүшкә бағлиқ гражданлар оттурисидики давалар; мүлүкни бөлүшкә яки бала тоғрилиқ талаш-ларға бағлиқ аиләвий тоқунушлар.

				Әгәр давалишиватқан икки тәрәпниң бири дөләт органи болса; коррупциялик һоқуқ бузуш йүз бәрсә яки дөләт хизмитигә вә дөләт башқуруши органлириниң мәнпийәтлиригә қарши җинайәт қилинса медиация қоллинилмайду.

				Әгәр давалишиватқан тәрәпләр келишимгә келәлмисә, у чағда улар сотқа мураҗиәт қилалайду.

				Сот. Сотлар гражданлиқ иш-ларни жүргүзүш тәртивидә әмә-лиятта барлиқ даваларни, шу җүмлидин чәт әлликләрниң вә гражданлиғи йоқ шәхсләрниң қатнишиши билән даваларни қарайду вә һәл қилиду (48-сүрәт).

				Территориялик (йәрлик) сот-лар. Наһийәлик, шәһәрлик сот-лар вә уларға тәңләштүрүлгән 

				сотлар гражданлиқ ишларни қарайду. Улар пәқәт инвестицияләргә вә ҚҖ Мәркизий сай-лам комиссиясиниң, Мәркизий референдум комиссиясиниң қарарлириға бағлинишлиқ даваларнила қаримайду.

				Ихтисаслаштурулған наһийәләр ара ихтисадий сотлар тиҗарәтчиләрниң отту-рисидики давалар бойичә гражданлиқ иш-ларни, шундақла корпорациялик даваларни (юридик шәхсләрниң паалийитигә бағлиқ даваларни) қарап һәл қилиду.

				Һәрбий сотлар Қураллиқ Күчләр һәрбий хизмәтчилириниң лавазимлиқ шәхсләргә вә һәрбий башқуруш органлириға (уларниң һәрикитигә яки һәрикәт қилмаслиғиға) әризә-шикайәтлиригә бағлиқ гражданлиқ ишларни қарайду. Һәрбий сотлар шундақла, әгәр тәрәпләрниң бири һәрбий хизмәтчиләр, һәрбий башқуруш органи вә һәрбий қисим, иккинчи тәрәп гражданлиқ лавазимлиқ шәхсләр болса, шундақ ишларниму қарайду.

				Өсмүрләр ишлири бойичә ихтисаслаштурулған наһийәләр ара сот-лар камаләт йешиға йәтмигән балиларға мунасивәтлик давалар бойичә гражданлиқ ишларни қарап һәл қилиду. 

				Нур-Султан шәһәрлик соти — дәсләпки инстанция сотиниң қаиди-лиригә бенаән, инвестициялик давалар бойичә гражданлиқ ишларни қарайду.

				ҚҖ Алий соти — гражданлиқ, җинаий вә башқа ишлар бойичә алий сот органи бөлуп һесаплиниду. У башқа йәрлик сотларға мунасивәтлик кассациялик функцияләрни әмәлгә ашуриду, сот тәҗрибиси мәсили-лири бойичә изаһларни бериду. У нормативлиқ тохтамларни қобул қилиду. ҚҖ Алий соти дәсләпки инстанция сотиниң қаидилири бойичә гражданлиқ ишларни қарайду вә һәл қилиду: 

				• шундақла Мәркизий сайлам комиссиясиниң, Мәркизий референдум комиссиясиниң қарарлирини вә әмәллирини қараш;

				• тәрәпләрниң бири чоң инвестор болған инвестициялик даваларни қараш мәсилилирини һәл қилиду.

				Территориялик (йәрлик) сотлар. Нәқ қандақ йәрлик сотқа мураҗиәт қилиш керәклигини ениқлаш үчүн төвәндики умумий қаидиләргә әмәл қилиш керәк: тәләп-әризә җавапкәрниң турушлуқ җайи бойичә сотқа берилиду; юридик шәхскә тәләп әризә шу юридик шәхсниң турушлуқ җайи бойичә сотқа берилиду.

					•	Гражданлиқ процесс —сотта гражданлиқ ишларни қараш тәртивини рәтләй-диған нормилар топлими.

					•	Территориялик сот — мәлум бир ишларни қарайдиған йәрлик сот.

					•	Гражданлиқ ишни сотта қараш түри — бир топ гражданлиқ ишларни сотта қарап һәл қилишниң процессуаллиқ тәртиви.

					•	Гражданлиқ процесс басқучи — әң йеқинқи ениқ мәхсәткә йетишкә қаритилған процессуаллиқ һәрикәтләр бирикмиси.

				Әгәр җавапкәрниң турушлуқ җайи намәлум болса яки униң макан-җайи йоқ болса, у чағда тәләп-әризә җавапкәрниң қозғалмас мүлки орунлашқан җайи бойичә сотқа берилиду.

				Шундақла тәләп-әризини бәргүчи сотни өзи таллавалидиған әһвал-ларму нурғун учришиду. Мәсилән, балиниң дадисини ениқлаш вә али-мент төлитиш тоғрилиқ тәләп-әризиләрни җавапкәр туридиған җайдики сотқа әмәс, бәлки өзиниң турушлуқ җайи бойичә сотқа бериши мүмкин.

				Өзара келишип сотни таллавелиш. Тәрәпләр өзара келишип гражданлиқ иш бойичә йәрлик башқа сотқа әризә берип ишни қаритип һәл қилиши мүмкин. Шу җүмлидин, илгәрки сот қараватқан ишни территориялик башқа сотқа әвәтиши мүмкин.

				Умумий қаидиләрдин истисна, ишни сотта қараш. Қанунда бәл-гүләнгән бәзибир әһвалларда, тәләп-әризә умумий қаидиләр бойичә әмәс, бәлки объектлар җайлашқан йәрдики сотқа берилиду. Мәсилән, йәр участкилири, беналар, өйләр, йәни қозғалмас мүлүккә һоқуқлар бойичә тәләп-әризиләр шу қозғалмас мүлүк орунлашқан җайдики йәр-лик сотта қарилиду.

				Гражданлиқ ишни сотта қараш түрлири. Гражданлиқ ишлар бойичә сотқа һәр хил ишлар келип чүшиду вә улар бир-биридин хелә пәриқ-линиду. Һәр хил топлардики ишларни нәтиҗидарлиқ қараш үчүн, уларни сотта қарашниң һәр түрлүк тәртиви көздә тутулған.

				Гражданлиқ ишларниң һәр хил топлири үчүн гражданлиқ иш-ларни сотта қарашниң төвәндики түрлири бар: тәләп-әризә бойичә, аддийлаштурулған (буйруқ вә язмичә түри), алаһидә тәләп-әризә бойичә, алаһидә (бөләк) қараш түрлири. 

				1. Тәләп-әризә бойичә қараш — бу сотта ишни қарашниң асасий вә әң көп тарқалған түри. Униңда гражданлиқ, турушлуқ өй, аиләвий, әмгәк давалириниң вә башқа талаш мәсилиләрниң көпчилигини қарайду.

				2. Аддийлаштурулған түри — ишни сотта қарашниң бир түри болуп, униңда мурәккәп әмәс ишларни қарайду. Униңда иш тез қарилиду, бир қатар процессуаллиқ әмәлләр жүргүзүлмәйду (қәриз алғучи вә қәриз бәргүчиләр өз иш-һәрикәтлирини чүшәндүрүш үчүн чақиртилмайду). 

				3. Алаһидә тәләп-әризә бойичә түридә дөләт органи, йәрлик өзини өзи башқуруш органи, җәмийәтлик бирләшминиң, лавазимлиқ шәхсниң, дөләт хизмәтчисиниң қарарлириға, иш-һәрикәтлиригә дава қилиш тоғрилиқ ишларни қарайду. 

							Камаләт йешиға йәтмигән балилирини тәминләшкә алимент төлитиш тоғрилиқ; әгәр тәләп-әризидә тәләп қилған ахчиниң миқдари юридик шәхсләр үчүн 700 Айлиқ һесап көрсәткүчидин (АҺК), айрим, йәккә тиҗарәтчиләр вә гражданлар үчүн 200 АҺКдин ашмиса, ахчини төлитиш тоғрилиқ ишлар тез қарилиду.

				4. Алаһидә (бөләк) қарайдиған түридә юридик фактларниң бар-йоқлуғини, гражданниң талашсиз һоқуқини яки һоқуқ мәртивисини сот тәртивидә тәстиқләш зөрүр болған ишларни қарайду. 

				Гражданлиқ процесс басқучлири. Гражданлиқ процесс мәлум бир изчилиқ билән, басқучлар бойичә жүргүзилиду. Гражданлиқ процессниң һәрбир басқучиниң әң йеқинқи мәхсити бар (мәсилән, дәсләпки басқучниң мәхсити — у ишни қозғаш). Барлиқ басқучларниң ахирқи мәхсити — у хилаплиқ қилинған һоқуқни әслигә кәлтүрүш (59-схема).

				59-схема

				Дәсләпки инстанция сотида гражданлиқ процессниң төвәндики бас-қучлири бар:

				1. Ишни қозғаш. Һоқуқиға хилаплиқ қилинған шәхс сотқа тәләп-әризә билән мураҗиәт қилиду. Судья уни қобул қилип, гражданлиқ ишни қарашни башлаш тоғрилиқ қарар чиқириду.

				2. Сотта ишни қарашқа тәйярлиқ көрүш: судья әризә бәргүчи-ниң тәләплирини йәниму ениқлап, тәрәпләргә дәлилләрни жиғишқа ярдәмлишиду. Бу басқучниң мәхсити ишни өз вақтида тоғра һәл қи-лишқа тәйярлаштин ибарәт. 

				3. Сотта ишни қараш: сот өзиниң мәҗлисидә иш материаллирини қарайду, чақиртилған шәхсләрни тиңшайду, ишни толуқ һәл қилип, тегишлик қарар чиқириду. 

							Бала беқивелиш; 14 яштин 18 яшқичә өсмүрниң өзи тапқан киримини мустәқил, өз бетичә пайдилиниш һоқуқини чәкләш яки шу һоқуқидин айриш; тәртиви девиантлиқ балиларға бәлгүләнгән мәхсус билим бериш тәшкилатлириға өсмүрни әвәтиш тоғрилиқ ишларни қарайду.

							Алаһидә тәләп-әризә бойичә (түридә), мәсилән, гражданниң (шәхсниң) сайлаш яки сай-линиш, сайламға, референдумға қатнишиш һоқуқи бузулса яки қобулланған нормативлиқ акт гражданниң конституциялик һоқуқлирини бузса, шу гражданниң әризиси бойичә қарилиду.

						

					

				

				
					
						[image: ]
					

					
						
							Ишни

							қозғаш

							Сотта ишни қарашқа тәйярлиқ көрүш

							Сотта ишни қараш

							Сот актини апелляция тәртивидә қайта қараш

							Сот акти-ни кассация тәртивидәқайта қараш

				Гражданлиқ ишларниң көпчи-лиги дәсләпки сот инстанциясидә һәл қилиниду. Лекин бәзибир әһ-валларда сот актлирини қайта қараш бойичә иш башлиниши мүмкин. 

				У төвәндикиләрдин ибарәт: 

				1. Сот актини апелляция тәр-тивидә қайта қараш: сот акти қануний күчигә киргичә ишқа қатнишиватқан шәхсләр бу актқа апелляциялик шикайәт қилиши яки прокурорға аппеляциялик өтүнүш тапшуруши мүмкин. Апелляциялик шикайәтни, прокурорға өтүнишни тапшуруш қәрәли — сотниң қарари чиққан күндин башлап бир ай. Апелляциялик шикайәтни, прокурорниң өтүнишини вилайәтлик сотниң гражданлиқ ишлар бойичә апелляциялик сот коллегияси қарайду (униң тәркивидә кам дегәндә үч судья болиду).

				2. Сот актини кассация тәртивидә қайта қараш. Бәзибир әһвалларда ишқа қатнашқан шәхсләр қануний күчигә киргән сот ак-тини у яки башқа сәвәпләргә бағлиқ натоғра дәп һесаплайду вә мундақ актни тәкшүрәп қайта қарашни илтимас қилиду. Бу әһвалда сот ак-тини Қазақстан Җумһурийитиниң Алий соти кассациялик тәртиптә қайта қарайду. Униңғичә сот актиға шикайәт қилиш бойичә апелляция тәртивигә риайә қилиш лазим (49-сүрәт).

				3. Қануний күчигә киргән сот актини йеңидин ечилған һаләтләргә бағлиқ қайта қараш. Сот әмәлиятида бу басқуч интайин аз учришиду. Бу, әгәр иш муһим тәпсилатларни һесапқа алмай қаралған болса (ишни сот қараватқан бу тәпсилатлар һәққидә әризә бәргүчигә яки сотқа мә-лум әмәс еди), шу йеңи һаләтләр бойичә иш қайта қарилиши мүмкин.

				Шундақ қилип, гражданлиқ ишни сотта қараш түрлири вә граж-данлиқ процесс басқучлири сотларда адәм һоқуқлириниң һимайә қилинишиға вә даваларниң нәтиҗилик һәл қилинишиға ярдәмлишиду.

					1.	Гражданлиқ ишни сотта қараш түрлири, гражданлиқ процесс басқучлири атал-ғулирини қандақ чүшинисиләр?

					2.	Гражданлиқ ишни сотта қарашниң қандақ түрлири бар? 

					3.	Гражданлиқ процессниң қандақ басқучлири бар?

					2-дәриҗилик мурәккәп тапшуруқ. Гражданлиқ иш түрини ениқлаңлар.

				1. С.ниң П. билән некалашқиниға хелә вақит болған. Уларниң 10 яшлиқ балиси бар. Аҗрашқандин кейин П.аилисигә маддий ярдәм қилмиған, балиси биләнму уч-рашматти. С.балисини тәминләш үчүн П.ниң алимент төлишини тәләп қилип сотқа әризә бәрди.

				2. Наһийәлик һакимийәт А.ға мунасивәтлик қарар чиқарди. Лекин А.бу қарарға ке-лишмиди. У бу қарарни өзиниң һоқуқлирини бузди дәп һесаплап сотқа әризә бәрди.

				3. П. дегән шәхс микрокредит тәшкилатидин кредит (несийә) алди. Бирақ у кейин һәр айда бәдәл төләлмәй қалди. Микрокредит тәшкилати қәризни төлитиш тоғрилиқ П.ниң үстидин сотқа тәләп-әризә бәрди. 

					3-дәриҗилик мурәккәп тапшуруқ. Гражданлиқ процесс басқучини ениқлаңлар

				1. И.өзиниң һаяти билән саламәтлигигә кәлтүрүлгән зиянни К.ниң төлишини тәләп қилип сотқа әризә бәрди.

				2. Сот ишни қарап, тәләп-әризә бәргүчи И.ниң пайдисиға қарар чиқарди. Сотниң қарари қануний күчигә кирмәй туруп, җавапкәр сот қарариға шикайәт әризә язди.

				3. Сот ишни қарап, тәләп-әризә бәргүчи И.ниң пайдисиға қарар чиқарди. Сотниң қарари қануний күчигә кирди. Җавапкәр бу қарарни натоғра һесаплап, ҚҖ Алий сотиға мураҗиәт қилди.

					2-дәриҗилик мурәккәп тапшуруқ

					Мону вәзийәтни муһакимә қилиңлар.

				С. шәһәрлик сотқа А.ниң өзигә кәлтүргән зиян үчүн һәқ төлишини тәләп қилип әризә бәрди. Җавапкәр А. бу шәһәрдә 2017-жилдин тартип турмайду, шуңлашқа С.ға униң ениқ макан-җайи мәлум әмәс. Бирақ А.ниң шәһәрдә өйи бар вә униңда уруқ-туққанлири туруватиду. Тәләп-әризә бәргүчи С.мошу һаләтләрниң барлиғини өзиниң әризисидә көрсәтти. Лекин судья тәләп-әризини җавапкәрниң ениқ макан-җайидики сотқа бериш керәклигини ейтип, униң тәләп әризисини қобул қилмиди.

				Тәләп-әризә бәргүчиниң һәрикити тоғриму?

				Сотниң тәләп-әризини қобул қилмиғанлиғи қанунийму?

				§ 54. Гражданлиқ процесстики дәлилләр вә дәлилләш

				 

				Гражданлиқ процесстики дәлилләр. Гражданлиқ ишни тоғра қараш үчүн юридик җәһәттин әһмийәтлик фактлар-ни (иш-һәрикәт, вақиә, һадисә в.б.) ениқ вә һәққаний ениқлаш зөрүр (улар сотниң асаслиқ қарар чиқириши үчүн һаҗәтлик вә йетәрлик болуши лазим). Сотта нәқ мошу дәлилләр арқилиқ иш тоғра қарилиду. Шундақла сотта һәрбир тәрәп өзи гувалиқ қилған һаләтләрни дәлилләп бериши лазим. Бәзибир фактларни дәлилләш тәләп қилинмайду. Мәсилән, сотта һәммигә мәлум дәп етирап қилинған тәбиәт һадисилири, бәзибир тәбийи вақиәләр дәлилләшкә муһтаҗ әмәс. Һәрқандақ мәлумат дәлил болал-майду. Дәлилләр — асаслиқ вә етиварға елинидиған болуши лазим.

				Асаслиқ дәлилләр. Әгәр дәлилдә иш үчүн әһмийәтлик фактлар тоғрилиқ мәлуматлар бар болса, сот бу дәлилни ишқа мунасивәтлик асаслиқ дәлил дәп етирап қилиду.

				Етиварға елинидиған дәлилләр. Сотта дәлилләш, дәлилләрни елиш җәрияни қанун нормилири билән тәпсилий рәтләнгән. Әгәр дәлил 

						Бу дәристә: гражданлиқ процесста қандақ дәлилләрниң қоллинилиши мүмкин екәнлигини билимиз.

				бәлгүләнгән тәртиптә елинған болса, уни сот етиварға алиду. Қанунни бузуш арқилиқ елинған дәлилләр юридик күчкә егә әмәс вә улар сот қарариға асас болалмайду. Сотта ишқа қатнишиватқан шәхсләрниң қанунда капаләтләндүрүлгән һоқуқлирини чәкләш яки улардин айриш арқилиқ қанунсиз, қорқутуп, күч қоллинип елинған дәлилләрни сот етирап қилмайду.

				Мәсилән, шәхсни адаштуруп елинған; шәхсниң һоқуқлирини чүшән-дүрмәслик, толуқ ейтмаслиқ яки натоғра чүшәндүрүш арқилиқ елинған; намәлум мәнбәдин яки сот мәҗлисидә ениқлаш мүмкин болмайдиған мәнбәдин елинған мәлуматлар сотта етиварға елинмайду вә қанунсиз болуп һесаплиниду.

				Дәлилләрни елиш мәнбәлирини қараштуримиз (60-схема). 

				60-схема 

				Гувачиларниң гувалиқ қилишлири дәлил-ләрниң муһим мәнбәси болуп һесаплиниду. Иш үчүн әһмийәтлик һаләтләр тоғрилиқ қандақту-бир мәлуматларни билидиған һәрқандақ шәхс гувачи болалайду. Әгәр шәхс өзи алған мәлуматлар мәнбәсини көрситәл-мисә, униң ейтқанлири дәлил болуп етирап қилинмайду. Бәзибир һаләтләрдә шәхс гу-вачи сүпитидә сорақ қилинмайду. Мәсилән, шәхс йешиниң кичик болуши, җисманий яки психикилиқ нуқсанлири түпәйли факт-ларни тоғра қобуллашқа қабилийәтсиз болуп, ениқ ейтип берәлмәйдиған болса, гувачи болалмайду (балиларниң тәрбийиси 

							Маддий дәлилләр

						

					

					
						
							Процессуаллиқ һәрикәт прото-коллири

						

					

					
						
							Аудио-видеоға йезивелинған дәлилләр

							Тәрәпләрниң вә үчинчи шәхс-ләрниң чүшәндүрүшлири

								Экспертларниң хуласилири

								Видео-конференц-алақини пайдилиниш арқилиқ елинған мәлуматлар

							

						

					

					
						
							Сот мәҗлислириниң протоколлири

						

					

					
						
							Дәлилләрни елиш мәнбәлири

					•	Иш бойичә дәлилләр — тәрәпләрниң тәләплирини вә наразилиқлирини асасландуридиған факт-лар тоғрилиқ қануний усул билән елинған мәлуматлар.

					•	Сотта дәлилләш — ишқа қатнишиватқан тәрәпләрниң вә башқа шәхсләрниң һәм сотниң иш үчүн әһмийәтлик һаләтләрни ениқлашқа қаритилған паалийити.

				тоғрилиқ давалар бойичә ишлардин башқилирида). Шәхсниң сотта өзигә, аялиға вә йеқин қериндашлириға қарши гувалиқ қилиштин баш тартишқа һоқуқи бар.

				 

				Дәлилләрни жиғишқа, тәкшүрүп баһалашқа ярдәм қилиш үчүн сот мәҗлисигә мутәхәссис қатнишиши мүмкин. Сот, әгәр иш үчүн әһмийәтлик һаләтләрни ениқлаш зөрүр болса, сот экспертизисини жүргүзүшни қарар қилиши мүмкин. Уни жүргүзидиған эксперт, мутәхәссис охшаш, сот ишиниң қандақ аяқлишидиғанлиғиға мән-пийәтдар әмәс мәхсус илмий билимлик шәхстур. Дәлилләрниң һәр хил түркүмлири моҗут.

				Уттур дәлилләр — бу ениқлиниватқан факт билән мәзмуни ут-тур алақидар, әң тоғра хуласә чиқиришқа мүмкинчилик беридиған дәлилләрдур.

				Қошумчә, қисмән дәлилләр — бу дәлиллиниватқан факт билән мәз-муни көп мәналиқ алақидар дәлилләр (икки вә униңдин нурғун хуласә чиқиришқа мүмкинчилик бериду). Мәсилән, ахчини почта арқилиқ әвәткәнлигини дәлилләйдиған квитанция почта билән ахча әвәтиш шәртнамисиниң түзүлгәнлигини қошумчә, қисмән тәстиқлиши мүмкин, чүнки ахчини шәртнамә бойичиму, башқичә усуллар биләнму әвәтиш мүмкиндур. Қаидә териқисидә, пәқәт бирла қошумчә, қисмән дәлил қандақту-бир фактни нәқ ениқлаш үчүн йәткүлүксиздур.

				Башланғуч дәлилләр — дәсләпки мәнбәләр — қандақту-бир фактниң (һәрикәт, вақиәниң) әхбарат бәргүчигә беваситә, уттур тәсир қилиши нәтиҗисидә һасил болуп, шәкиллиниду. 

				Көчүрмә дәлилләр — бу башқа мәнбәләрдин елинған мәлуматлар бар дәлилләр (мәсилән, әсли нусха һөҗҗәтниң көчүрмиси).

				Шәхсий дәлилләр — бу мәнбәси адәм болған дәлилләр, шундақла тәрәпләрниң, үчинчи шәхсләрниң чүшәндүрүшлири, гувачиларниң гувалиқлири, экспертларниң хуласилири (мәсилән, дактилоско-пиялик экспертиза) (50-сүрәт). Нәрсиләрдин иба-

							Нека тоғрилиқ гуванамә некалишиш фактиниң уттур язмичә дәлили болуп һесаплиниду.

						

					

				

				
					
						Қазақ хәлқиниң адәттики һоқуқи бойичә, әризә қилғучи билән җавапкәрниң йеқин туққанлири, аяллар, өсмүрләр вә әқли кам дәп етирап қилинғанлар гувачи болалматти. Аддий җамаә азалириниң гувалиқлири улар қәсәм қилғандин кейинла қобул қилинатти. Султан, бий вә башқа тәсири күчлүк шәхсләрниң гувалиқлири қәсәмсиз қобул қилинатти.

						
							
								[image: ]
							

							
								[image: ]
							

							
								
									Тарихтин

								

							

						

					

				

			

		

		
			
				[image: ]
			

			
				
					50-сүрәт. Бармақ изи

				рәт дәлилләрдә маддий объект мәнбә болуп һесаплиниду (язмичә, буюм-нәрсә дәлиллири, аудио-видео материаллири). Әгәр дәлилләр башқа шәһәрдә яки наһийәдә болса, тәрәпләрниң бири сотқа шу дәлилләр тоғрилиқ ейтип илтимас қилиду. Сот, әгәр бу илтимасни қанаәтләндүрсә, шу шәһәрдики яки наһийәдики сотқа мәлум бир процессуаллиқ әмәлләрни жүргүзүшни тапшуриду. Әгәр дәлилләр, Қазақстан Җумһурийити гражданлиқ ишлар бойичә һоқуқ җәһәттин бир биригә ярдәм қилиш тоғрилиқ шәртнамә түзгән башқа дөләттә болса, у чағда сот шу шәртнаминиң қаидилиригә мувапиқ шу дөләткә сот тапшуруғини әвәтиду.

				Шундақ қилип, дәлилләр билән дәлилләш — бу гражданлиқ про-цессниң наһайити муһим қисми болуп, у иш бойичә объектив һәқиқәтни ениқлашқа ярдәмлишиду. Нәқ дәлилләш процессиниң тоғра, қануний болуши — һоқуққа бағлиқ даваниң адаләтлик һәл қилинишиға зәмин яритиду.

					1. Сотта дәлилләш қандақ жүргүзилиду?

					2. Дәлилләр билән дәлилләш қандақ өлчәмләргә мувапиқ болуши лазим? 

					3. Дәлилләрниң қандақ түрлирини билисиләр?

					3-дәриҗилик мурәккәп тапшуруқ. Вәзийәтни муһакимә қилиңлар

					С.қәризгә бәргән ахчисини қайтуруп бериши тоғрилиқ Д.ниң үстидин сотқа тәләп-әризә бәрди. С.дәлил сүпитидә қәриз алғанлиғи тоғрилиқ Д.ниң тилхетини көрсәтти. Бирақ җавапкәр Д.тилхәттики имзани башқа адәм қойған дәп наразилиқ билдүрүп, имза селиштуруш экспертизисини жүргүзүшни тәләп қилди. Җавапкәр шәхсниң һәрикити тоғриму? 

				§ 55. Тәләп-әризә бериш асаслири. Сот актлирини қайта қараш.Сот актлирини орунлаш тәртиви

				 

				Тәләп-әризә чүшәнчиси вә тәләп-әризә бериш. Һәрқандақ мәнпийәтдар шәхс өзи-ниң хилаплиқ қилинған яки дава қилини-ватқан һоқуқини һимайә қилип, сотқа мураҗиәт қилалайду. Мундақ мураҗиәт қилишни тәләп-әризә бериш дәп атайду. Тәләп-әризә — у ениқ бир һоқуқни һимайә қилишниң аммибап васитисидур.

						Бу дәристә: хилаплиқ қилинған һоқуқни һимайә қилишниң асасий шәкли — тәләп-әризә бериш шәкли, шундақла тәләп-әризиниң немә екәнлигини, уни қандақ тоғра түзүш керәклиги тоғрилиқ билимиз, апелляция вә кассация тәртивидә сот актлирини қайта қараш қандақ жүргүзүлидиғанлиғини билимиз.

					•	тәләп-әризә

					•	тәләп-әризә бәргүчигә қарши һимайә васитилири

					•	сот орунлиғучиси

					•	иҗра қилиш һөҗҗити

					•	қәриз бәргүчи, уни тәләп қилғучи

					•	қәриздар

				Тәләп-әризә элементлири. У икки элементтин: объекттин вә асастин ибарәт (61-схема).

				61-схема

				Тәләп-әризиниң объекти — бу тәләп-әризә бәргүчиниң җавапкәргә ениқ маддий-һоқуқий тәливидур. У сот қарар чиқириши лазим болған, давани һасил қилған һоқуққа даир мунасивәткә бағлиқ пәйда болиду.

				Тәләп-әризиниң асаси — бу тәләп-әризә бәргүчиниң җавапкәргә тәләплири келип чиқидиған негиз. Һәрқандақ тәләп-әризидә униң фактлиқ вә һоқуққа бағлиқ асаси болуши лазим.

				Тәләп-әризиниң фактлиқ асасини юридик фактлар тәшкил қилиду. Тәләп-әризә бәргүчи җавапкәргә маддий-һоқуқий тәләплирини шу фактларға асаслинип қойиду (мәсилән, шәртнамини түзгәндә, некали-шип уни тиркигәндә, зиян кәлтүргәндә).

				Тәләп-әризиниң һоқуққа бағлиқ асаси — бу тәләп әризә бәргүчи өзиниң һоқуқини асасландуридиған һоқуқ нормилиридур. Тәләп-әризә язмичә шәкилдә яки электронлуқ һөҗҗәт шәклидә дәсләпки инстанция сотиға берилиду.

				Җавапкәрниң тәләп-әризигә қарши һимайә васитилири. Сот про-цессида һәр икки тәрәпниң өз һоқуқлирини һимайә қилиш үчүн тәң дәриҗидә охшаш, бирдәк имканийәтлири бар. Җавапкәр тәләп-әризидики тәләпләрни етирап қилиши мүмкин. Лекин көплигән әһвалларда җавапкәр бу тәләпләрни етирап қилмайду. У өзигә қанунда 

				
					
							Қошумчә әхбарат

						Тәләп-әризиниң мәзмуни: 

						1) тәләп-әризә берилидиған сотниң нами;

						2) тәләп-әризә бәргүчиниң фамилияси, исми, дадисиниң исми вә барлиқ шәхсий мәлуматлири;

						3) җавапкәрниң фамилияси, исми, дадисиниң исми вә униң барлиқ шәхсий мәлуматлири;

						4) тәләп-әризә бәргүчиниң тәләплири;

						5) тәләп-әризә бәргүчи кәлтүргән дәлилләрниң мәзмуни;

						6) җавапкәргә соттин авалқи мураҗиәт қилған һаләтләр; 

						7) тәләп-әризидә дава қилиниватқан ахча миқдари;

						8) тәләп-әризигә қошуп берилгән һөҗҗәтләрниң тизими көрситилиши лазим.

							Объект 

						

					

					
						
							Һоқуққа бағлиқ асас 

						

					

					
						
							Фактлиқ асас 

							Тәләп-әризә элементлири

				берилгән барлиқ усуллар билән тәләп-әризә бәргүчиниң тәләплиригә қарши өзини һимайә қилиду (62-схема).

				62-схема

				Җавапкәрниң өзигә қарши қоюлған тәләп-әризидин өзини һимайә қилишиниң асасий васитиси етираз билдүрүш, йәни қарши дәлил кәлтүрүш болуп һесаплиниду. Җавапкәрниң бу һәрикити маддий-һоқуқий вә процессуаллиқ характерда болуши мүмкин (дава процес-синиң қанунийлиғини, униң пәйда болуп давам қилишини инкарқилиш).

				Җавапкәрниң тәләп-әризә бәргүчигә қарши җавап тәләп-әризә бериш һоқуқи бар. Җавап (қарши) тәләп-әризә — бу җавапкәрниң қарши тәрәпниң тәләплирини рәт қилишқа қаритилған һимайә усуллириниң биридур. Җавапкәр қарши тәләп-әризә йезип, қарши тәрәпниң тәләплирини йоққа чиқиришқа тиришиду. Қарши (җавап) тәләп-әризини сотта дәсләпки, башланма тәләп-әризә билән қатар қарайду. Һәр иккисини тәң қараш давани тез вә тоғра һәл қилишқа имканийәтбериду.

				Тәләп-әризиниң маддий тәминлиниши. Шундақ вәзийәтләр болиду-ки, гражданлиқ ишларни қариғанда, иш бойичә чиқирилған қарарни кейин орунлаш қийинлишиду яки орунлаш мүмкин болмай қалиду дегән тәхмин пәйда болиду. Мәсилән, иш сотта қариливатқан чағда җавапкәр өзиниң мүлкини сетиветиши мүмкин. Шуңлашқа тәләп-әризә бәргүчи униңға йол қоймаслиқ үчүн сотқа чариләрни көрүши үчүн мураҗиәт қилиду. Бу чариләр тәләп-әризини тәминләш чарилири дәп ати-лиду. Сот тәләп-әризини тәминләш чариси сүпитидә җавапкәрниң мүлкигә ясақ селиши мүмкин. Шу арқилиқ тәләп-әризә бәргүчиниң қануний мәнпийәтлири һимайә қилиниду (бу, әгәр җавапкәр өзигә қарши тәләп-әризини етиварға алмай, сот тохтаминиң орунлишини қийинлаштуридиған әһаваллар йүз бәрсә) (63-схема).

							Тәләп-әризә бәргүчиниң тәләплиригә қарши

						

					

					
						[image: ]
					

					
						
							Тәләп-әризә бәргүчидин өз дәлиллирини қоғдаш

						

					

					
						
							Җавапкәрниң һимайә васитилири

						Глоссарий

					

				

			

			
				
					•	Тәләп-әризә — бир шәхсниң (әризә қилғучи-ниң) башқа шәхскә (җавапкәргә) дава қилип маддий-һоқуқий тәләп қоюши.

					•	Тәләп-әризигә қарши васитиләр — җавапкәр даваға бағлиқ өз һәқиқи-тини дәлилләйдиған һоқуққа аит васитиләр.

				63-схема

				Сот актлирини апелляция тәртивидә қайта қараш. Әгәр шәхс на-һийәлик сотниң қарариға келишмигән һаләттә, у сотниң қарари қануний күчигә кирмәй туруп вилайәтлик сотқа яки униңға тәңләштүрүлгән сотқа апелляция берәләйду (64-схема).

				64-схема

				Апелляция бериш қәрәли — дәсләпки инстанция сотиниң қарари үзүл-кесил шәкилдә чиқирилған күндин башлап бир ай.

				Апелляцияни вилайәтлик яки шәһәрлик сотниң гражданлиқ ишлар бойичә апелляциялик сот коллегияси қарайду (униң тәркивидә кам де-гәндә коллегияниң үч судьяси болуши керәк).

							Җавапкәр-гә тәәллуқ мүлүккә ясақ селиш 

						

					

					
						
							Җавапкәргә мүлүккә бағ-лиқ мәлум бир һәрикәт қилишни мәнъий қилиш

						

					

					
						
							Җавапкәргә башқа шәхсләргә мүлүкни беришни яки башқа мәҗбурийәтләрни орунлашни мәнъий қилиш

						

					

					
						
							Мүлүкни ясақтин азат қилиш тоғ-рилиқ сот қарари чиқмай туруп униң сетилишини тохтитип қоюш

						

					

					
						
							Тәләп-әризини тәминләш чарилири

						

					

				

				
					
							Қошумчә әхбарат

						Апелляция шикайитидә, прокурорниң өтүнишидә көрситилиши шәрт: 

						1) апелляция шикайити, прокурорниң өтүниши әвәтилидиған сотниң нами;

						2) апелляция шикайитини бериватқан шәхсниң мәлуматлири;

						3) прокурорниң апелляция өтүниши бойичә ишни қайта қарап қарар чиқарған сотниң нами;

						4) дәсләпки инстанция соти қарариниң асассизлиқлиғи немидин ибарәт екәнлиги;

						5) апелляция шикайити, прокурорниң өтүниши бойичә қайта қарилидиған қарарниң қайси қисмиға өзгиришләрни киргүзүш зөрүрлиги; 

						6) апелляция шикайитигә, прокурорниң өтүнишигә қошуп берилидиған һөҗҗәтләр тизими;

						7) апелляция шикайити, прокурорниң өтүниши берилгән сәнә вә уларниң имзалири..

							Апелляциялик шикайәт — иш-қа қатнишиши-ватқан тәрәпләр, башқа шәхсләр беридиған апел-ляция.

						

					

					
						
							Апелляциялик өтүнүш — илтимаснамә — прокурор беридиған апелляция. ҚҖ Баш прокурори, униң орунбасарлири, вилайәтләрниң прокурорлири, уларниң орунбасарлири, шә-һәрләрниң прокурорлири вә орунбасарлири, наһийәләрниң прокурорлири вә орунбасарлириниң өзлириниң һоқуқ сала-һийити даирисидә сот қарарлириға апелляциялик өтүнүш бериш һоқуқи бар.

						

					

					
						
							Апелляция

				Апелляцияни қараш муддити — иш апелляциялик инстанция сотиға келип чүшкәндин башлап икки ай (65-схема).

				65-схема

				Сот актлирини кассация тәртивидә қайта қараш. Бәзибир һаләтләрдә һәтта апелляция инстанцияси сотиниң ишни қайта қариши дәсләпки сот хаталиғиниң түзитилишини тәминлимәйду. Бу әһвалда сотларниң (дәсләпки вә апелляция инстанцияси сотлириниң) қануний күчигә киргән қарарлирини кассация тәртивидә тәкшүрәш көздә тутулған.

				Сот қарарлирини кассация тәртивидә Қазақстан Җумһурийитиниң Алий соти қайта қарайду.

				Кассация инстанциясигә мураҗиәт қилиш үчүн сот қарариға алдин-ала апелляция тәртивидә шикайәт-әризә бериш зөрүр. 

				Йәрлик вә башқа сотларниң қануний күчигә киргән сот актлири, шундақла ҚҖ Алий сотиниң ихтисаслаштурулған сот коллегиясиниң сот актлири кассация тәртивидә қайта қарилиши мүмкин.

				Сот қарарлирини кассация тәртивидә қайта қараш тоғрилиқ өтүнишини сот ишиға қатнишиватқан шәхсләр берәләйду. ҚҖ Алий сотиниң Рәиси қануний күчигә киргән сот актлириға пикир билдүрүш һоқуқиға егә. ҚҖ Баш прокурори болса, қануний күчигә киргән сот актлириға наразилиқ билдүрүшкә һоқуқи бар.

				Қануний күчигә киргән сот қарарлириға наразилиқ билдүрүш, дава қилиш қәрәли — улар қануний күчигә киргән күндин башлап алтә ай.

				32-схема

				Сот актлирини орунлаш тәртиви 2010-ж. 2-апрельдики “Сот акт-лирини орунлаш вә сот орунлиғучилириниң мәртивиси тоғрилиқ” ҚҖ қануни билән рәтләнгән.

				
					
						
							Дөләтлик сот орунлиғучиси — дөләт хизмитидә болуватқан, иҗра қилиш һөҗҗәтлирини мәҗбурий орунлитишқа қаритилған чариләрни көрүш бойичә өзигә қанун билән жүкләнгән функ-цияләрни орунлайдиған лавазимлиқ шәхс. 

						

					

					
						
							Хусусий сот орунлиғучиси — Иҗра қилиш һәҗҗәтлирини орунлаш бойи-чә хусусий әмәлий иш билән шуғул-линидиған ҚҖ граждани. Хусусий сот орунлиғучилири Җумһурийәтлик хусусий сот орунлиғучилири палатиси тәркивидә ишләйду.

							Сот орунлиғучилири

						

					

				

				
					
						
							Биринчи сот инстанциясиниң қаидисигә асасән ишни маһийәт бойичә әмәлиятта қарап чиққан-дин кейин йеңи қарар елинған әһвалдики тохтам.

						

					

					
						
							Сот қарарини өзгәрткән вә апелля-циялик сотниң қарап чиқишиға алған әһвалда иш бойичә сотниң қаидилири бойичә асасланған ениқлима.

						

					

					
						[image: ]
					

					
						
							Апелляциялик инстанция сотиниң актлири

				Сот актлирини орунлаш басқучлирини қараштуримиз: 

				1) актларни орунлаш ишини қозғаш;

				2) мәҗбурий орунлитиш чарилирини көрүшкә тәйярлиқ;

				3) мәҗбурий орунлитиш чарилириниң әмәлгә ашурулиши;

				4) актларни орунлаш ишиниң тамамлиниши. 

				Актларни орунлитиш ишини қозғаш. Тәләп қилғучи өзи яки вәкили имзалиған әризини йезиши керәк. Бәзибир әһвалларда актларни орунлаш иши тәләп қилғучиниң әризисизму қозғилиду (йәни, иҗра қилиш һөҗҗитини униңға сот органиниң өзи әвәтиду). Әгәр тәләп қилғучи, җавапкәрликтин қутулуш үчүн қәриздарниң қечип кетиши яки мүлкини сетиветиши мүмкин дәп тәхмин яки гуман қилса, у чағда әризидә униң мүлкигә ясақ селиш лазимлиғи көрситилиду.

				Сот орунлиғучиси қанунда бәлгүләнгән тәләпләргә мувапиқ иҗра қилиш һөҗҗитини алғандин кейин үч иш күнидин кечиктүрмәй, тох-там чиқирип уни қәриздарға әвәтиду. Хусусий сот орунлиғучиси иҗра қилиш һөҗҗитини орунлаш шәртлири тоғрилиқ тәләп қилғучи билән келишим (шәртнамә) түзүп, униңға һоқуқлири билән вәзипилирини чүшәндүриду. 

				Актларни мәҗбурий орунлитиш чарилирини көрүшкә тәйярлиқ. Сот орунлиғучиси иҗра қилиш һөҗҗитини орунлаш чарилирини көрүшкә вәзипилик (67-схема).

				67-схема

				Әгәр қәриздар (җисманий шәхс, юридик шәхсниң рәһбири) 20 айлиқ һесап көрсәткүчидин ошуқ ахчини төләш тәливини орунли-миса, шундақла қәризни вақти-вақтида төләп туруш тоғрилиқ иҗра 

							Қәриздарниң мүлкигә ясақ селиш, шу җүмлидин униң өзидә яки башқа ай-рим адәмләрдә яки юридик шәхсләрдә сақлиниватқан ахчисиға вә акцияли-ригә ясақ селиш

						

					

					
						
							Қәриздарға башқа шәхсләргә мүлүкни беришни, тапшурушни мәнъий қилиш, шу җүмлидин ахчини бериветишни мәнъий қилиш

								Қәриздарға мәлум бир мүлүккә бағ-лиқ һәрикәтләрни қилишни, мәсилән, қозғалмайдиған мүлүкни бериш, се-тиш һәрикәтлирини қилишни мәнъий қилиш

							

						

					

					
						
							Қәриздарға тәәллуқ мүлүкни, шу җүмлидин ахчини пайдили-нишни мәнъий қилиш

						

					

					
						
							Мүлүккә һоқуқини тәстиқләй-диған һәҗҗәтлирини еливелиш

						

					

					
						
							Қәриздарниң барлиқ мүлкигә ясақ селиш

						

					

					
						
							Қәриздарниң өзидә яки башқа айрим шәхсләрдә яки башқа юридик шәхсләрдә болуватқан қозғалмайдиған вә қозғилидиған мүлкини еливелиш

						

					

					
						
							Иҗра қилиш һөҗҗәтлирини орунлаш чарилири

				қилиш һөҗҗитиниң тәләплирини орун-лимайдиған болса, сот орунлиғучисиниң (тәләп қилғучиниң әризиси бойичә) сот санкцияси билән қәриздарниң Қазақстан Җумһурийитиниң ташқирисиға чиқишини вақитлиқ чәкләш тоғрилиқ тохтам чиқи-ришқа һоқуқи бар. Бу тохтам орунлаш үчүн ҚҖ Миллий бехәтәрлик комитетиниң Чега-ра хизмитигә әвәтилиду

				Қәриздар сот орунлиғучисиниң тәливи бойичә униңға өзиниң мүлки тоғрилиқ әхба-ратни, шундақла кирим мәнбәлири тоғрилиқ мәлуматларни тапшурушқа вәзипилик.

				Сот орунлиғучиси тәләп қилғучиниң қәризини төләш, өзиниң иш-паалийити чиқимини төләш үчүн зөрүр мөлчәрдә қә-риздарниң мүлкиниң тизимини алиду. Иҗра қилиш һөҗҗәтлирини нәтиҗидарлиқ орунлаш үчүн қәриздарларниң Бирпүтүн реестри жүргүзүлүп, униңда қәриздарлар, қәриз мөлчәри в.б. тоғрилиқ мәлуматлар тиркәлгән. Қәриздарлар тоғрилиқ мәлумат-лар Юстиция министрлигиниң рәсмий Ин-тернет-ресурсида елан қилинған.

				Актларни мәҗбурий орунлитиш чарили-ри. Иҗра қилиш һөҗҗитини мәҗбурий орун-литиш үчүн сот орунлиғучиси қәриздарниң мүлкини мәҗбурий сатқузиду. Қәриздарниң мүлкини сетиш электронлуқ аукцион арқилиқ әмәлгә ашурули-ду. Бу ясақ селинған мүлүк барлиқ еһтимал херидарлар үчүн тәң имканийәтләр, шараит яритилған электронлуқ сода мәйданчисидур.

				Иҗра қилиш һөҗҗәтлирини орунлашниң тамамлиниши. Сот орун-лиғучиси һөҗҗәтни мәҗбурий орунлатқандин кейин елинған мүлүкни тәләп қилғучиларға бөлүп бериду. Зөрүр болған һаләттә иҗра қилиш һоқуқ мунасивәтлириниң башқа субъектлириға ахча мәблиғиниму бөлүп бериду. Сот орунлиғучиси шуниңдин кейин қанунда көздә тутул-ған усулларниң бирини қоллинип иҗра қилиш һөҗҗитини орунлаш ишини тохтитиду.

				Шундақ қилип, тәләп-әризә шәкли гражданлиқ ишни сотта қарашниң әң нәтиҗилик түри болуп һесаплиниду. Униңда дава ишниң һәр икки қатнашқучисиға (тәләп-әризә бәргүчигә вә җавапкәргә) өз һоқуқини һимайә қилиш вә кәлтүрүлгән дәлилләрниң тоғра, һәққанийлиғини испатлаш үчүн тәң имканийәтләр берилиду. 

					•	Апелляция — шәхсниң төвәнки сот қарариниң (техи қануний күчигә кир-мигән) қанунийлиғини тәкшүрәш илтимаси билән жуқарқи сотқа мураҗиәт қилиши.

					•	Кассация — шәхсниң дәс-ләпки, апелляция сотли-риниң қануний күчигә киргән қарарлирини қайта қараш илтимаси билән Алий сотқа мураҗиити.

					•	Coт орунлиғучиси —иҗра қилиш һөҗҗитини мәҗбурий орунлитишқа қаритилған чариләрни әмәлгә ашуридиған шәхс.

					•	Иҗра қилиш һөҗҗи-ти — сот яки башқа юрисдикциялик орган мәҗбурий орунлитиш үчүн беридиған һөҗҗәт.

					•	Тәләп қилиғучи — у айрим яки юридик шәхс (қәриздардин қәризни мәҗбурий елиш үчүн иҗра қилиш һөҗҗитини алидиған шәхс).

					1. Тәләп-әризә аталғусини қандақ чүшинисиләр? 

					2. Тәләп-әризә элементлирини атаңлар?

					3. Тәләп-әризини тәминләш чарилири дегән немә? 

					1-дәриҗилик мурәккәп тапшуруқ. Вәзийәтни муһакимә қилиңлар 

				П. дукандин янфон сетивалди. 10 күн өтүп телефон ишлимәй қалди. П. дукан сетиқчисиға мураҗиәт қилди, бирақ сетиқчи телефонни қобул қилиштин баш тартти. П.шу чағда сотқа тәләп-әризә билән мураҗиәт қилди.

				Тәләп-әризә элементлирини тепиңлар.

					Вәзийәтни тәһлил қилип соалларға җавап бериңлар.

				Наһийәлик сот 150 миң тәңгә мөлчәридики зиянни җавапкәр С. ниң Н. пайдисиға төлиши тоғрилиқ қарар чиқарди . Бирақ җавапкәр C. сот қарарини ихтиярий орун-лаштин баш тартти

				Бу һаләттә Н. қандақ һәрикәт қилиши лазим?

				У сот орунлиғучисиға мураҗиәт қилса, сот орунлиғучиси қандақ чариләрни әмәлгә ашуриду?

				17-бап. Мәмурий-процессуаллиқ һоқуқ институтлири

				§ 56. Мәмурий һоқуқ бузуш тоғрилиқ ишларни қарашқа қатнашқучилар

				Мәмурий һоқуқ бузуш тоғрилиқ ишлар-ни қарашқа қатнашқучилар. Қазақстан Җумһурийитиниң Мәмурий һоқуқ бузушлар тоғрилиқ кодексида мәмурий сот ишлири-ни қарашқа қатнашқучилар бөлүп көрси-тилгән. Улар: сот, судья, сот мәҗлисиниң кативи, прокурор, мәмурий һоқуқ бузуш-лар тоғрилиқ ишларни қарашқа вакаләтлик дөләт органлириниң лавазимлиқ шәхслири, иш бойичә җавапкәрликкә тартиливатқан шәхс, зиян тартқучи, җисманий шәхсниң қануний вәкили, йәккә тиҗарәтчиниң, юридик шәхсниң вәкили, рәсмий гувачи, мутәхәссис, эксперт, һимайичи вә тәрҗиман.

				Мәмурий һоқуқ бузушлар тоғрилиқ ишларни қарашқа қатнаш-қучилар мәлум бир вакаләтләргә егә, Жуқурида көрситилгән ишқа қатнашқучиларниң бәзибирлириниң (мәсилән, сот, прокурор, зиян тартқучи, гувалиқ қилғучи) вакаләт, һоқуқлири билән җинаий иш-ларни сотта қараш тоғрилиқ өткән мавзуларда тонуштуқ (68-схема). 

						Бу дәристә: мәмурий һоқуқ бузуш тоғрилиқ ишларни қарашқа қатнашқучилар һәққидә билимиз, уларниң һоқуқлири вә вәзипә-мәҗбурийәтлири билән тонушимиз

					•	зиян тартқучи

					•	гувалиқ қилғучи

					•	мутәхәссис

					•	вакаләтләр

				68-схема

				Әнди мошуларниң бәзибирлирини қараштуримиз. 

				Зиян тартқучи — у мәмурий һоқуқ бузуш арқилиқ өзигә җисманий, мүлкий яки мәнивий зиян кәлтүрүлгән шәхс. 

				Зиян тартқучи:

				• барлиқ иш материаллири билән тонушушқа;

				• чүшәнчә беришкә;

				• дәлилләрни кәлтүрүшкә;

				• өтүнүшләрни беришкә;

				• вәкилиниң болушиға;

				• мәмурий һоқуқ бузуш тоғрилиқ протоколға шикайәт қилишқа һоқуқлуқ.

				Зиян тартқучиниң җисманий шәхс екәнлигини көрситидиған ми-сал сүпитидә “Аиләвий-мәиший мунасивәтләр саһасидики һоқуққа қарши һәрикәтләр тоғрилиқ” ҚҖ Мәмурий һоқуқ бузушлар тоғрилиқ кодексиниң (МҺБтК) 73-маддисини кәлтүрүш мүмкин (әр-аялниң бири, шундақла һәдә-сиңил, ака-ука, балилар, ата-ана зиян тартқучи болуши мүмкин).

				“Әмгәк шәртнамисини түзмәй шәхсни ишқа қобуллаш тоғрилиқ” ҚҖ МҺБтКниң 86-маддисида көздә тутулған мәмурий һоқуққа хилаплиқ қилинса, юридик шәхс зиян кәлтүргичи болуп һесаплиниду. 

				Мәмурий һоқуқни бузған дәп өзигә қарши иш жүргүзүливатқан шәхс:

				• протокол вә башқа иш материаллири билән тонушушқа;

				• чүшәнчиләрни беришкә;

				• протоколниң мәзмуниға бағлиқ пикир билдүрүшкә;

				• дәлилләрни кәлтүрүшкә;

				• өтүнүшләрни беришкә;

				• һимайичиниң юридик ярдимидин пай-дилинишқа;

				• ана тилида сөзгә чиқишқа яки өзи били-диған тилда сөзгә чиқишқа вә тәрҗиманниң хизмитидин һәқсиз пайдилинишқа;

				
					
						
							Җисманий вә юридик шәхсләр

						

					

					
						
							Башқа шәхсләр

							(мутәхәссис, гувачи)

						

					

					
						
							Мәмурий һоқуқ бузушлар тоғрилиқ ишларни қарашқа вакаләтлик дөләт органлири 

							Мәмурий һоқуқ бузушлар тоғрилиқ ишларға қатнашқучилар

					•	Ишни қараш салаһийи-ти — юридик ишларни қараш вә һәл қилиш бойичә дөләт органиниң процессуаллиқ компетен-цияси.

					•	Гувалиқ қилғучи —про-цессуаллиқ һәрикәтләрни жүргүзүш вақтида тәклип қилинидиған халис шәхс.

					•	Мутәхәссис — дәлилләр-ни жиғишқа, тәтқиқ қилишқа вә баһалашқа ярдәмлишиш үчүн зөрүр, мәхсус билими бар шәхс. 

				• ишта қоллиништики һәҗҗәтләрниң көчүрмилирини елишқа һоқуқлуқ.

				Бу муһим! ҚҖ МҺБтКда мундақ дәп көрситилгән: “мәмурий һоқуқ бузған дәп әйиплинип өзигә қарши иш жүргүзүливатқан шәхсни пәқәт сот һоқуқ бузғучи дәп етирап қилиду”. 

				Мәмурий һоқуқ бузуш тоғрилиқ ишни қараш вақтида униңға гувалиқ қилғучиму қатнишиду (һәрхил процессуаллиқ һөҗҗәтләрни-шәхсниң өзини қараш, тинтиш, транспорт васитисини қарап чиқиш, җисманий шәхсниң һөҗҗәтлирини тәкшүрәш, өй, бена, территорияни қарап чиқиш тоғрилиқ протоколларға гувалиқ қилғучи өз имзасини қойиду).

				Гувалиқ қилғучи:

				• мәмурий һоқуқ бузуш тоғрилиқ ишни қараватқан лавазимлиқ шәхсниң чақириши бойичә келип шу иш җәрияниға қатнишишқа;

				• өзи қатнишип жүргүзүлгән һәрикәтләр тоғрилиқ протоколға өз имзасини қоюшқа һоқуқлуқ вә бу әмәлләрни орунлашқа вәзипиликтур.

				Гувалиқ қилғучи җисманий шәхс протоколға йезилишқа тегишлик әмәл-һәрикәтләргә бағлиқ пикир билдүрүшкә һоқуқлуқ.

				Мәмурий һоқуқ бузушлар тоғрилиқ әхбаратларни қарашқа вака-ләтлик органларниң даириси йетәрлик һалда кәңдур. Улар: ички ишлар органлири, миллий бехәтәрлик органлири, ихтисадий тәргәв хизмити, уран чиқириш саһасидики вакаләтлик орган.

				Уларниң һәрқайсиси мәмурий һоқуқ бузуш тәркивигә вә характериға бағлинишлиқ иш жүргүзиду.

				Мәмурий һоқуқ бузуш тоғрилиқ ишларни қариғанда полиция ха-дими:

				• һөҗҗәтләрни тәләп қилишқа вә дөләт органлиридин, мәһкимиләр-дин әхбарат елишқа;

				• шәхсләрдин сорашқа;

				• экспертиза бәлгүләшкә;

				• медицинилиқ гуваландурушқа;

				• шәхсләрни елип келишкә һоқуқлуқ.

				Ички ишлар органлириниң хадимлири шундақла аилидә бали-ларни уруш, уларни тәрбийиләш вә билим бериш бойичә өз вәзипи-лирини орунлимаслиқ, йолувчиларни билетсиз тошуш, йол қатнаш қаидилирини бузуш охшаш мәмурий һоқуқ бузуш ишлириниму қарайду.

					Мәмурий полиция йәрлик полиция хизмитидин вә гражданлиқ, хизмәт баби қураллири айлиними саһасидики назарәт бойичә бөлүнмиләрдин, миграция полициясидин, конвой хизмитидин, җәмийәтлик тәртипни сақлайдиған башқа бөлүнмиләрдин тәркип тапқан.

				Мәмурий һоқуқ бузуш тоғрилиқ әхбаратларни қараш вақтида ярдәм қилиши үчүн органлар пат-пат у яки башқа саһаларниң 

				мутәхәссислирини тәклип қилиду. Мәсилән, әхбаратлиқ бехәтәрлик саһасидики вакаләтлик орган Аммивий әхбарат васитилири тоғрилиқ ҚҖ қануниға хилаплиқларни қараш вақтида IT-мутәхәссисләрни җәлип қилиши мүмкин.

				Мутәхәссис:

				• өзини чақиртиш мәхситини билишкә;

				• әгәр мәхсус билими йәткүлүксиз болса, ишқа қатнишиштин баш тартишқа;

				• процессуаллиқ әмәл-һәрикәтләргә мунасивәтлик иш материаллири билән тонушушқа;

				• процессуаллиқ әмәл-һәрикәтләр даирисидә тәтқиқат жүргүзүшкә һоқуқлуқ.

				Мутәхәссис::

				• мәмурий һоқуқ бузуш тоғрилиқ ишни қараватқан судьяниң, ор-ганниң чақириши бойичә келишкә;

				• процессуаллиқ әмәл-һәрикәтләргә қатнишишқа;

				• чүшәнчиләрни беришкә;

				• әмәл-һәрикәтләр фактини, нәтиҗилирини өз имзаси билән тәстиқ-ләшкә вәзипилик.

				Шундақ қилип, мәмурий һоқуқ бузуш ишлирини қарайдиған органларниң даириси кәң. Мәмурий процессқа қатнашқучиларниң бәзибирлири өткән мавзуларда тонушқан җинаий иш қанунида өз әксини тапқан субъектлардур. 

					1. Мәмурий һоқуқ бузуш тоғрилиқ ишларни қарашқа қатнашқучиларни атап чиқиңлар.

					2.	Мәмурий һоқуқ бузуш тоғрилиқ ишларни қарашта мутәхәссисниң роли қандақ?

					3. Ички ишлар органлири қандақ мәмурий һоқуқ бузуш тоғрилиқ ишларни қарайду?

					1-дәриҗилик мурәккәп тапшуруқ. Йәккә ишләш. 

					Мәмурий һоқуқ бузуш тоғрилиқ ишларни қарашқа қатнашқучиларниң һәрбириниң ролини ениқлаңлар. Мәмурий һоқуқ бузуш тоғрилиқ ишларға қатнашқучиларниң бәзибир һоқуқлирини парламентниң кәңәйткәнлиги яки чәклигәнлиги тоғриму? Муһакимә қилиңлар.

					2-дәриҗилик мурәккәп тапшуруқ. Топларға бөлүнүп ишләш

				1. А.ниң автомашинисини қараш вақтида полиция хадими бир қатар процес-суаллиқ хаталиқларға йол қойди. Мошу чаригә қатнашқан икки гувачи полиция хадимиға тәнқидий пикирлирини билдүрди.

				Гувачиларниң шундақ қилишқа һоқуқи барму?

				2. Участкилиқ полиция инспектори өзиниң хизмәт вәзиписини атқуруп жүрүп “Иртыш” дукини егисиниң мемарчилиқ-қурулуш ишлири қаидилирини бузғанлиғини байқап, мәмурий протокол түзди.

				Участкилиқ полиция инспектори шундақ протокол түзүшкә һоқуқлуқму? 

				§ 57. Мәмурий һоқуқ бузуш тоғрилиқ ишларни қозғаш тәртиви. Мәмурий һоқуқ бузуш тоғрилиқ ишларни қарашни тәминләш чарилири. Сотта мәмурий ишларни қараш алаһидиликлири

				 

				Ишларни қозғаш тәртиви. Мәмурий һоқуқ бузуш тоғрилиқ ишларни сотта қарашниң бирнәччә мустәқил процессуал-лиқ басқучини бөлүп көрситиш мүмкин. Уларниң һәрбириниң өзигә хас вәзипилири бар вә уларниң һәммиси қошулуп ишниң һәл қилинишини тәминләйдиған бир қатар процессуаллиқ әмәлләрдин тәркип тапқан.

				Бу басқучлар төвәндикиләрдин ибарәт:

				• мәмурий һоқуқ бузуш тоғрилиқ ишни қозғап, уни вакаләтлик органға қарашқа әвәтиду;

				• ишни компетентлиқ органниң (лавазим-лиқ шәхсниң) қарап чиқиши;

				• мәмурий һоқуқ бузуш тоғрилиқ иш бойичә тохтам чиқириш;

				• сот қарариға шикайәт қилип нарази болуш;

				• қобулланған қарарни орунлаш.

				Мәмурий һоқуқ бузуш тоғрилиқ дәсләпки протокол түзүлгән пәйттин тартип мәмурий һоқуқ бузуш тоғрилиқ иш қозғалған болуп һесаплиниду.

				Әгәр мәмурий һоқуқ бузуш сертифика-цияләнгән мәхсус назарәт-өлчәш васитилири вә әсваплири арқилиқ йезилса, мәмурий һоқуқ бузуш тоғрилиқ иш җәриман төләш зөрүрлиги һәққидә көрсәтмә әвәтилгән пәйттин тартип қозғалған болуп һесаплиниду. 

				Мәмурий һоқуқ бузуш тоғрилиқ ишни қозғашқа сәвәпләр:

				• вәкаләтлик лавазимлиқ шәхс мәмурий һоқуқ бузуш фактини беваситә ениқлиса;

				• һоқуқ қоғдаш органлиридин, шундақла башқа дөләт органлиридин, йәрлик өзини-өзи башқуруш органлиридин келип чүшкән материаллар;

				• җисманий вә юридик шәхсләрниң хәвәрлири яки әризилири, шундақла аммивий әхбарат васитилиридики хәвәрләр;

				• техникилиқ васитә-қуралларниң мәлуматлири.

				
					
						Бу дәристә: мәмурий һоқуқ бузуш тоғрилиқ ишларни қозғашниң процессуаллиқ тәртивини, алаһидиликлирини, тәминләш чарилирини қараштуримиз.

					•	Протокол — мәмурий һоқуқ бузуш тәпсилатлири йезилидиған һөҗҗәт.

					•	“Сергек” — йол қатнишини, җәмийәтлик бехәтәрликни видео-назарәт, тәһлил қилиш вә молҗалаш системиси.

					•	“ЕРАП” — әхбарат систе-миси болуп, униңға мәмурий һоқуқ бузуш тоғрилиқ мәлуматлар киргүзүлиду.

					•	“ЭЦП” — Аһалиға хизмәт көрситиш мәркәзлиридә берилидиған электронлуқ-рәқәмлик имза.

					•	мәмурий һоқуқ бузуш

					•	протокол

					•	тохтам

					•	“Сергек” камериси

					•	елип келиш

				Мәмурий һоқуқ бузуш бәлгүлирини көрситидиған мәлуматларниң йетәрлик болуши мәмурий һоқуқ бузуш тоғрилиқ ишни қозғашқа асас болуп һесаплиниду.

					Нур-Султанда “Сергек” камерилирини2017-жили язда орнитишқа башлиди (51-сү-рәт). Шу жили сентябрьда Йол қатнаш қаидилирини бузуш фактлири бойичә мәмурий ишларни қозғаш процедуриси башланади. “Сергек” камерилири арқилиқ автомобильлар номерлири вә җәриман төлимигән қәриздарлар дәрру йезилип ениқлиниду. Инспекторлар планшетлар арқилиқ “Сергек” камерисиға қошулуп, 100—150 метр арилиқта экипажни қойиду. Камерилар орнитилған зона арқилиқ өтидигән транспорт еқини ориентировки-лар вә төләнмигән җәриманлар бойичә тәкшүрүлиду. 

				Мәмурий һоқуқ бузуш тоғрилиқ протокол мәмурий һоқуқ бузуш факти ениқланғандин кейин дәрру толтири-лиду. Мәмурий һоқуқ бузуш тоғрилиқ протоколларни түзүшкә вакаләтлик субъектларниң даириси кәң (ички иш-лар, миллий бехәтәрлик органлири, ихтисадий тәргәв хизмити в.б.). Протокол язмичә яки электронлуқ форматта толтирилиду (52-сүрәт).

				Прокурор мәмурий һоқуқ бузуш бәлгүлирини ениқлиса, протокол толтармайду, бәлки тохтам чиқириду. 

				Ишни қарашни тәминләш чарилири. Һоқуқ бузушни ашкарилаш, һоқуқ бузғучиниң кимлигини ениқлаш, дәлилләрни елиш, һоқуқ бу-зуш тоғрилиқ ишни объектив қарашқа шараит яритиш мәхсәтлиридә вакаләтлик дөләт органлириниң ишни қарашни мәмурий-процессуаллиқ җәһәттин тәминләш чарилирини көрүши мүмкин.

				Ишни қарашни тәминләш чарилири мәмурий һоқуқ бузуш тоғрилиқ ишни қозғаштин авалму қоллинилиши мүмкин (җисманий шәхсниң өзини, буюм-нәрсилирини, өйини қарап тинтиш чарилиридин баш-қилири). 

				Ишни қарашни тәминләш чарилири қануний болуши, әқилгә мувапиқлиқ, зөрүрлүк, толуқ болуш өлчәмлиригә җавап бериши лазим. Ишни қарашни тәминләш чарилириниң һәрбири айрим қоллинилиши вә шундақла зөрүр һаләтләрдә башқа чариләр билән бир мәзгилдә қоллинилиши мүмкин.

						51-сүрәт. “Сергек” камериси

						52-сүрәт. Протокол толтиришпланшети

				Ишни қарашни тәминләш чарилиригә, уларни өзигә қолланған шәхс, жуқарқи органға (жуқури лавазимлиқ шәхскә), ихтисаслаштурулған мәмурий яки наһайәлик сотқа шикайәт қилалайду;

				Мәмурий һоқуқ бузуш тоғрилиқ ишларни қарашни тәминләш чари-лириниң асасий мәхсәтлири төвәндикиләрин ибарәт:

				• мәмурий һоқуқ бузушқа йол қоймаслиқ;

				• һоқуқ бузғучиниң кимлигини ениқлаш;

				• мәмурий һоқуқ бузуш тоғрилиқ протоколни түзүш;

				• мәмурий һоқуқ бузуш тоғрилиқ ишни өз вақтида вә тоғра қарашни тәминләш.

				Мәмурий һоқуқ бузуш тоғрилиқ ишларни қарашни тәминләш ча-рилири:

				• мәмурий һоқуқ бузуш тоғрилиқ протоколни түзүш җайиға шәхсни елип келиш;

				• җисманий шәхсни мәмурий тутуш;

				• күч қоллинип йәткүзүп келиш;

				• шәхсниң өзини, нәрсә-буюмлирини қарап чиқиш;

				• транспорт васитисини қарап чиқиш;

				• һөҗҗәтләрини еливелиш;

				• транспорт васитисини һайдаштин чәтнитиш, һайдиғучини алкоголь, наркотик, токсикоманиялик маддиларни пайдиланғанлиғини ениқлаш үчүн медицинлиқ тәкшүрүштин өткүзүш;

				• транспорт васитисини пайдилинишни мәнъий қилиш;

				• шәхсниң паалийитини яки униң айрим түрлири билән шуғулли-нишини мәнъий қилиш.

				Әнди бу чариләрниң бәзибирлирини қараштуримиз.

				Елип келиш — мәмурий һоқуқ бузуш тоғрилиқ протоколни вә башқа процессуаллиқ һөҗҗәтләрни түзүш үчүн шәхсни полициягә вә башқа дөләт органлириға мәҗбурий түрдә йәткүзүп келиштур.

				Мәмурий һоқуқ бузуш факти тоғрилиқ объектив мәлуматларниң болуши вә шәхсниң һоқуқ бузғанлиғини испатлайдиған дәлил-ләрниң йетәрлик болуши уни мәҗбурий түрдә йәткүзүп келиш үчүн асас болуп һе-саплиниду. Һоқуқ бузғучиниң дөләт орган-лири вәкиллириниң қануний тәләплиригә бойсунмаслиғиму қошумчә асасларниң бири болуп һесаплиниду. Башқа һаләтләрдә бу чарә қоллинилмайду.

				Мәмурий тутуш — адәмниң шәхсий әркинлигини қисқа вақитлиқ чәкләштин 

					•	Елип келиш — шәхсни полициягә, сотқа, башқа дөләт органлириға мәҗбурий түрдә йәткүзүш.

					•	Мәмурий тутуш — мәмурий һоқуқ бузушқа йол қоймаслиқ мәхситидә шәхсниң әркинлигини қисқа вақитлиқ чәкләш.

					•	Шәхсниң өзини қарап чиқиш — мәмурий һоқуқ бузуш васитиси болған нәрсиләрни, һөҗҗәтләрни тепиш вә елиш шәхситидә шәхсни мәҗбурий қарап чиқиш, тинтиш.

				ибарәт. Бу чарини қоллиниш мәмурий һоқуқ бузуш тоғрилиқ протоколни түзүш, һөҗҗәтләрни тәкшүрәш, шәхсниң ким-лигини ениқлаш мәхситидә жүргүзилиду. Мәмурий тутуш қәрәли үч сааттин ашмаслиғи лазим.

				Ички ишлар органлири, антикорруп-циялик хизмәт, ихтисадий тәргәв хизми-ти мәмурий һоқуқ бузуш тоғрилиқ ишни қараватқан судьяниң, органниң ениқлимиси асасида шәхсни күч билән йәткүзүп келиду.

				Җисманий шәхсниң шәхсий нәрсилирини, транспорт васитилирини қарап чиқиш пәқәт мәмурий һоқуқ бузуш вақиәси йүз бәргәндә әмәлгә ашурулиду.

				Җисманий шәхсниң қолида қурал яки башқа нәрсиләрниң болуши мүмкин дәп гуман қилинғанда прокурорни 24 саат ичидә хәвәрләндүрүш арқилиқ, гувачиларсизла тинтиш жүргүзилиши мүмкин.

				Мәмурий ишларни қараш тәртиви. Қазақстан Җумһурийитидә сотларниң һәр хил түрлири ишләйду. Уларниң арисида мәмурий сотлар алаһидә орунни егиләйду. Улар мәмурий һоқуқ бузушларниң һәрхил түрлирини, гражданлар билән дөләт вәкиллириниң оттурисидики дава-талаш мәсилиләрни қарайду.

				Мәмурий һоқуқ бузушлар тоғрилиқ ишларни қарашниң процессуалиқ тәртиви гражданлиқ вә җинаий ишларни сотларда қараш тәртивидин пәриқлиниду. Чүнки уларниң һәрбириниң өз процессуаллиқ өзги-чиликлири бар.

				Мәмурий һоқуқ бузуш тоғрилиқ ишларни ихтисаслаштурулған мәмурий сотлар қарайду. Әмәлиятта һәрбир шәһәрдә шундақ сотлар бар. Әнди наһийәләрдә болса мәмурий һоқуқ бузуш тоғрилиқ ишларни умумий юрисдикция сотлири қарайду.

				Қазақстанда 2018-жилдин тартип бир мунчә ихтисаслаштурулған мәмурий сотларда “кәчки сотлар” пилотлуқ режимда ишләшкә баш-лиди. Бу сотларниң асасий идеяси сотта өз һоқуқлирини һимайә қилишниң нәтиҗилик болушидин вә мәмурий һоқуқ бузуш тоғрилиқ ишларни қараш процедурисиниң аддийлаштурулишидин ибарәт. Бу сотқа қатнашқучилар өз мәсилилирини қисқа вақитта һәл қилалайду. 

				
					
						[image: ]
					

					
						[image: ]
					

					
						
							Мисал

						

					

					
						[image: ]
					

					
						
							2019-жили мәмурий сотта йәккә, шәхсий тиҗарәтчи — кафе егиси А. ға мунасивәтлик иш қаралди. Шәхсий тиҗарәтчиниң өзиниң кафесиға қошумчә қурулушни қанунсиз салғанлиғи ениқланди. Сот мәҗлисидә шәхсий тиҗарәтчи өзиниң әйивини иқрар қилди. Кейин қанунсиз селинған қурулуш бузуп ташланди.

						Глоссарий

					

				

			

			
				
					•	Юрисдикция — дөләт органлириниң һоқуққа аит даваларни, һоқуқ бузуш тоғрилиқ ишларни һәл қилиш һоқуқи.

					•	Сот — әдлийәни әмәлгә ашуридиған дөләт һакимийити органи.

					•	Өтүнүш — сот ишиға қатнишиватқан шәхсниң у яки башқа мәсилидә ярдәм көрситишни сорап еғизчә яки язмичә мураҗиәт қилиши.

				Униңдин ташқири, уларниң иш вақти ихтисат қилиниду. Чүнки сот саат 18.30 дин 22.00-ғичә кәчки вақитта ишләп һәммисигә шарат яри-тиду. “Кәчки сотларда” ишларни қарашқа асаслар төвәндикиләрдин ибарәт:

				— һоқуқ бузуш сәвәплирини етирап қилиш;

				— һоқуқ бузғанлиғида өз әйивини иқрар қилиш;

				— кәлтүрүлгән зиянни төләшкә келишиш;

				— һәр икки тәрәпниң ишни тез қарашқа илтимас қилиши.

				Судья мәмурий һоқуқ бузуш тоғрилиқ ишни қарашқа тәйярлиқ көрүш вақтида төвәндики мәсилиләрни ениқлайду:

				• өзиниң бу ишни қарашқа салаһийитиниң бар-йоқлуғи;

				• бу ишни қарашқа мүмкинчилик бәрмәйдиған һаләтләрниң бар-йоқлуғи;

				• мәмурий һоқуқ бузуш тоғрилиқ протоколниң тоғра түзүлиши, шундақла ишқа мунасивәтлик башқа материалларниң толуқ болуши мәсилилири;

				• шәхсни мәмурий җавапкәрликкә тартмаслиққа мүмкинчилик беридиған һаләтләрниң бар-йоқлуғи;

				• тәрәпләрниң ишни қараш җайи билән орни һәққидә хәвәрдар бо-луши;

				• өтүнүшләрниң бар-йоқлуғи.

				Судья зөрүр дәп тепилса, экспертиза бәлгүләйду.

				Қазақстанниң сот системисида сотқа чақиртилидиған шәхсләрни SMS-хәвәрләндүрүш муваппәқийәтлик ишләватиду. Униңдин ташқири, 2018-жилдин тартип һоқуқ қоғдаш органлириниң паалийитидиму SMS чақиртишлар җарий қилинған.

				Мәмурий һоқуқ бузуш тоғрилиқ ишларни, һоқуқ бузулған җайдики сот қарайду. Бирақ башқа һаләтләрму учришиду. Мәсилән, өсмүрләрниң, уларниң ата-анилириниң яки уларниң орнидики шәхсләрниң мәмурий һоқуқ бузуш тоғрилиқ ишлирини, уларниң турушлуқ җайидики сот қарайду.

				Әгәр судья, җавапкәрликкә тартиливатқан шәхсниң яки зиян көргүчиниң, уларниң вәкиллириниң, һимайичиниң уруқ-туққини бол-са, шундақла ишни һәл қилишқа беваситә өзи яки қисмән мәнпийәтдар болса, у шу чағда бу ишни қараштин баш тартиши керәк. Судья, ишни қараштин чәтнимисә, жуқарқи сот униң орниға башқа судьяни тайин-лиши лазим.

				Сот мәҗлисидә мәмурий һоқуқ бузуш тоғрилиқ иш қаралғанда про-токол жүргүзилиду. Әгәр, өзиниң иши сотта қариливатқан шәхс өзиниң әйивини толуқ иқрар қилса, дәлилләрни тәкшүрәшниң һаҗити йоқлуғини билдүрсә, протоколни жүргүзүш шәрт әмәс.

				Сот мәҗлисиниң беришини сот мәҗлисиниң кативи аудиовидео ва-ситилири арқилиқ йезип туриду.

				Әсвап-җабдуқлар техникилиқ җәһәттин бузулуп ишлимисә, шундақ әсваплар йоқ болса, сот мәҗлисини аудио-видео арқилиқ йезиш әмәлгә ашурулмайду. Бирақ, уларсизла сот мәҗлиси өтүвериду.

				Мәмурий һоқуқ бузуш тоғрилиқ ишни, шикайәтләрни, наразилиқ-ларни қарап чиқип сот төвәндики тохтамларниң бирини чиқириду:

				1) мәмурий җаза бәлгүләш; 

				2) ишни қарашни тохтитиш; 

				3) тохтамни, көрсәтмини өзгиришсиз қалдуруш, шикайәт яки наразилиқни болса — қанаәтләндүрмәслик пети қалдуруш; 

				4) тохтамни өзгәртиш;

				5) тохтамни, көрсәтмини бекар қилиш; 

				6) иш бойичә йеңи тохтам чиқириш.

				Мәмурий һоқуқ бузуш тоғрилиқ ишлар сотқа келип чүшкән күндин башлап 15 тәвлик давамида қарилиду. Мәмурий һоқуқ бузуш тоғрилиқ ишни қарашқа қатнашқучилардин өтүнүшләр келип чүшсә, ишни қараш қәрәли йәнә бир айға узартилиши мүмкин. 

				Мәмурий, җинаий ишлар вә гражданлиқ сотларниң қобуллиған қарарлирини Қазақстан Җумһурийити Алий сотиниң сайтидики “Сот кабинети” арқилиқ көрүшкә болиду (53-сүрәт).

				Шундақ қилип, мәмурий һоқуқ бузуш тоғрилиқ ишларни ихтисас-лаштурулған мәмурий сотлар вә умумий юрисдикция сотлири қарайду. Қазақстанниң сот системисида “Кәчки сот” “ЕРАП” охшаш һәр хил әхбарат технолологиялири вә пилотлуқ лайиһиләр паал қоллинилмақта.

					1. Мәмурий һоқуқ бузуш тоғрилиқ ишни қарашқа тәйярлиқ көрүш вақтида судья қандақ мәсилиләрни ениқлайду?

					2. Судья мәмурий һоқуқ бузуш тоғрилиқ ишни қараш вақтида қандақ һаләтләрдә ишни қараштин баш тартиду?

					3. Мәмурий һоқуқ бузуш тоғрилиқ ишларни қандақ сотлар қарайду?

				53-сүрәт. Мобильлиқ «Сот кабинети» қошумчиси

					1-дәриҗилик мурәккәп тапшуруқ. 

				Қазақстанда “Кечә сотлирини” қуруш тоғрилиқ муназирә жүргүзүңлар.

					2-дәриҗилик мурәккәп тапшуруқ. 

				Мәктәп гезити үчүн “Чәт әлләрдә мәмурий сот ишлириниң жүргүзилиши тоғрилиқ” мақалә тәйярлаңлар.

					3-дәриҗилик мурәккәп тапшуруқ. 

				1. Судья А. мәмурий һоқуқ бузуш тоғрилиқ ишни қарашқа тәйярлиқ көрүш алдида зиян тартқучи өзиниң уруқ-туққини екәнлигини билгәндин кейин ишни жүргүзүштин баш тартти. Судьяниң һәрикити тоғриму?

				2. Алмута шәһириниң Алмалы наһийәсидә йол-транспорт вақиәси йүз бәрди. Алмалы наһийәлик сотиниң судьяси бу факт тоғрилиқ ишни Бостандық наһийәлик сотиға әвәтти. Алмалы наһийәлик соти судьясиниң мәмурий һоқуқ бузуш тоғрилиқ ишни башқа наһийәлик сотқа әвәткәнлиги қанунийму?

				V бөлүм. Хәлиқара һоқуқ

				18-бап. Қазақстан Җумһурийити хәлиқара һоқуқниң субъекти сүпитидә

				§ 58. Қазақстан Җумһурийитиниң хәлиқара һоқуқлири вә мәҗбурийәтлири. Қазақстан Җумһурийити хәлиқара һоқуқниң субъекти сүпитидә вә униң мувәппәқийәтлири

				Қазақстан Җумһурийитиниң хәлиқара һоқуқлири билән мәҗбурийәтлири. Тәрәққий әткән дөләтниң асасий бәлгүлириниң бири униң хәлиқара һоқуқниң толуқ һоқуқлуқ субъекти сүпитидә етирап қилиниши болуп һесаплиниду. Биз Қазақстан Җумһурийитини хәлиқара мунасивәтләрдә абройлуқ, тәрәққий қилған дөләт вә хә-лиқара һоқуқниң толуқ һоқуқлуқ субъекти дәп ишәшлик ейталаймиз. Қазақстан дунияниң 139 дөлити билән дипломатиялик мунасивәтләр орнатти, 70 тин ошуқ чәт әлдә вакаләтхана ачти. Қазақстанда 100 дин көп дөләтниң дипломатлири, регионлуқ вә хәлиқара тәшкилатлар-ниң вәкиллири ишләватиду. Қазақстан Җумһурийити БДТниң вә МДҺ, ЕБҺТ (ОБСЕ), ИҺТ, КБШТ (ОДКБ), ШҺК (ШОС) охшаш хәлиқара вә дөләтләр ара тәшкилатларниң толуқ һоқуқлуқ әзасидур(69-схема). 

				69-схема

				Қазақстан Җумһурийити вә хәлиқара тәшкилатлар

				
					
						Бу дәристә: Қазақстан Җумһурийитиниң хәлиқара мунасивәтләрниң субъекти сүпитидики хәлиқара һоқуқлири билән мәҗбурийәтлирини қараштурамиз.

							Шәңхәй һәмкарлиқ тәшкилати (ШҺТ)

							Хәлиқара әмгәк тәшкилати (ХаӘТ)

							БДТниң билим, пән вә мәдәнийәт мәсилилири бойичә ихтисаслашқан мәһкимиси(ЮНЕСКО)

					•	хәлиқара мунасивәтләр

					•	хәлиқара һоқуқ вә мәҗбурийәтләр

						Тирәк сөзләр:

				Хәлиқара тәшкилатларға әза болуш охшаш, пүткүл ташқи сәясәт Қазақстан Җумһурийитиниң Тунҗа Президенти — Әлбеши Н. Ә. Назарбаев җакалиған принципқа асаслинип қурулған вә у башқа дөләтләр билән өз ара мунасивәтләрни бир бириниң ички ишлириға арилашмаслиқ, хәлиқара мәҗбурийәтләрни вижданән орунлаш прин-циплирида қуруш зөрүр дәп һесаплайду. 

				Мошу мәхсәтләргә йетиш үчүн Қазақстанниң дуниявий бирләшми-дики мәвқәлириниң мустәһкәмлинишигә зор диққәт бөлүнмәктә.

				Қазақстан Җумһурийити 1992-ж. 2-мартта БДТ тәркивигә униң Баш Ассамблеясиниң 46-сессиясидә қобулланди. Шу вақиттин бу ян Қазақстанниң БДТниң Нью-Йорктики штаб-квартириси йенида Турақлиқ Вакаләтханиси бар. 2002-жили Алмутида БДТ вакаләтханиси ечилди. 1993-жилдин тартип Қазақстан БДТниң Тәрәққият програм-мисиға (ПРООН) қатнашмақта. Қазақстан 1997-ж. январьдин башлап БДТниң фонди — ЮНФПАниң программилириға қатнишиватиду. 1992-ж. майда Қазақстан БДТниң билим, пән вә мәдәнийәт бойичә тәшкилати — ЮНЕСКОға әза болди. Елимиз 1992-жилдин тартип ЮНИСЕФқа (БДТниң Балилар фонди), 1993-жилдин Хәлиқара әмгәк тәшкилатиға (МОТ), 1994-жилдин МАГАТЭға (Атом энергетикиси бойичә хәлиқара агентлиқ), 1997-жилдин БДТниң Қачақлар бойичә Баш комиссари мәһкимисигә (УВКБ) әзадур.

				Хәлиқара тәшкилатқа әза болғанда һоқуқлар вә мәҗбурийәтләр пәйда болиду.

				Қаидә териқисидә, хәлиқара тәшкилатларниң әзаси болған әлләрниң һоқуқлири билән мәҗбурийәтлири дөләтләр ратификацияләйдиған хәлиқара шәртнамиләрда вә низамнамиларда йезилған.

				Қазақстан Җумһурийити БДТға әза болуп тегишлик шәртнамиләрни ратификациялигәндин кейин у өз үстигә БДТ Низамнамисида бәки-тилгән мәхсәтләрни, вәзипиләрни вә принципларни орунлаш һәм риайә қилиш бойичә мәҗбурийәтләрни алди.

				Хәлиқара әмгәк тәшкилатиға әза болуп дөлитимиз әмгәкчиләрни дискриминацияләшкә йол қоймаслиқ мәҗбурийитини өз үстигә елип, әрләр билән аяллар әмгигә һәқ төләш бойичә баравәр шәрт-шараит яратти. У шундақла балилар әмгигини пайдилинишқа йол бәрмәслик вә яшлар әмгигини рәғбәтләндүрүш вәзипилирини өз үстигә алди.

				Қазақстан қоршиған муһитни қоғдашқа қаритилған бир қатар хәлиқара шәртнамиләрни имзалап, айрим булғиғучи маддиларни чиқиришни тохтитиш, экспортқа чиқармаслиқ, импорт қилмаслиқ, эмиссиялирини қисқартиш бойичә мәҗбурийәтләрни өз үстигә алди. Мундақ мәҗбурийәтләр 2001-ж. органикилиқ булғиғучилар тоғрилиқ Стокгольм конвенциясидә, 1989-ж. ховуплуқ қалдуқларни назарәт қилиш бойичә Базель конвенциясидә, 1997-ж. климатниң өзгириши тоғрилиқ Киот протоколида көздә тутулған.

				Қазақстан оттуриға қойған асасий хәлиқара тәшәббуслар. БДТ даирисидә Қазақстан төвәндики тәшәббусларни оттуриға қойди (уларниң бәзибирлири әмәлгә ашурулди):

				— Азиядики өз ара һәрикәт вә ишәнчә чарилири бойичә кеңәшмини (СВМДА) чақириш. Кеңәшмини чақириш идеясини ҚҖниң Тунҗа Президенти — Әлбеши Н. Ә. Назарбаев 1992-ж. октябрьда БДТ Баш Ассамблеясиниң 47-сессиясида тәғдим қилди (54-сүрәт). СВМДАниң 1-саммити 2002-ж. өткүзүлди; 

				— 2016-ж. Мәркизий Азия ихтисатлири үчүн БДТниң Мәхсус про-граммисини түзүш (СПЕКА);

				— Арал вә Шәмәйниң экологиялик һалакәт зонилирини сағлам-лаштуруш;

				— “Йешил көрүк” шерикдашлиқ программиси. Бу программа БДТниң регионлуқ комиссиясиниң икки конференциясидә (ЭСКАТО вә ЕЭК) мақулланди;

				— 29-августни Хәлиқара ядро синақлириға қарши һәрикәт қилиш күни дәп елан қилиш;

				— 2010 вә 2013—2022 ж.ж. Хәлиқара жил вә Хәлиқара мәдәний-әтләрни йеқинлаштуруш жили дәп елан қилиш;

				— БДТниң паалийитидә ҚҖниң Тунҗа Президенти — Әлбеши тәшәббуслириниң асасий постулатлирини инкорпорацияләш бойичә иш вә БДТ һөҗҗәтлиридә ҚҖниң Тунҗа Президенти — Әлбеши Н. Ә. Назарбаевниң тәшәббуслирини әкис әттүрүш бойичә иш (БДТниң контртеррорлуқ бөлүнмилири вә БДТға әза әлләр билән терроризмға қарши күришиш вә экстремизмға қарши һәрикәт қилиш бойичә Елбасиниң тәшәббуслири);

				— Қазақстан Җумһурийитиниң Тунҗа Президенти — Әлбеши Н. Ә. Назарбаевниң манифести — “Дуния. ХХІ әсир” БДТ рәрбәрлиги 

			

		

		
			
				54-сүрәт. ҚҖниң Тунҗа Президенти — Әлбеши Н. Ә. НазарбаевниңБДТ Баш Ассамблеясидә сөзгә чиқиши

				намиға әвәтилди вә БДТға әза барлиқ дөләтләрниң арисида алтә рәсмий тилда тарқитилди. БДТ Баш кативиниң орунбасари — ПРООН Мәмурийәтчиси Х. Кларк “Дуния. ХХІ әсир” манифес-тиниң идеялири билән роһи-ни жуқури баһалиди. Х. Кларк Қазақстан Җумһурийитиниң Тунҗа Президенти — Әлбеши Н. Ә. Назарбаевниң даналиғини вә униң “инсанийәтниң әң муһим вәзипилириниң бирини қолға кәлтүрүш: адәмләрни уларниң һаятиға вә қәдир-қиммитигә төнгән һәрхил ховуплардин һимайә қилиш йолини надиранә көрүп билишини”тәкитлиди.

				2011-жили мартта Қазақстанниң вә БДТниң тарихида дәсләпки қетим Қазақстан Җумһурийитиниң ташқи ишлар министри Қасым-Жомарт Тоқаев БТМ Баш кативиниң орунбасари, БДТниң Женевадики бөлүминиң Мудири лавазимиға тайинланди. Қасым-Жомарт Тоқаев мошу лавазимда 2013-ж. 16-октябрьгичә ишлиди вә шу чағдики БДТ Баш кативи Пан Ги Мунниң иқрар қилишичә, Қасым-Жомарт Тоқаев уруштин кейинки пүткүл вақитта БДТниң Женевадики идарисиниң әң мувәппәқийәтлик рәһбири болди. 2019-жили 9-июньда Қасым-Жомарт Тоқаев Қазақстан Җумһурийитиниң Президенти болуп сайланди.

				Хәлиқара көргәзмиләр бюросиниң (ХКБ) қоллап-қувәтлиши би-лән Хәлиқара ихтисаслаштурулған “Келәчәк энергияси” намлиқ ЭКСПО—2017 көргәзмисиниң өткүзүлиши Қазақстанниң тәшәббуслириниң бири бол-ди. Көргәзмә Астана (һазирқи Нур-Султан) шәһиридә 2017-ж. 10-июньдин 10-сентябрь-гичә өткүзүлди. Көргәзмигә 115 дөләт вә 22 хәлиқара тәшкилат қатнашти. Көргәзмини 4 млн. дегидәк адәм зиярәт қилди, уларниң йерим миллионға йеқини башқа әлләрдин кәлди. Көргәзминиң асасий объекти — дуниядики әң йоған сферилиқ бена — “Нур Әлем” болди. Бу вақиә Қазақстан Җумһурийитиң абройини намайән қилди (55-сүрәт).

				Шундақ қилип, Қазақстанниң хәлиқара тәшкилатларға әза болуп паалийәтчан бо-луши дөлитимизниң сәяситигә жуқури дә-риҗидә ишәнчиниң моҗутлиғини көрсәт-мәктә. Қазақстан Җумһурийити хәлиқара 

					•	БДТ УВКБ (Қачақлар бойичә Баш комиссари) — БДТниң қачақларға ярдәм-лишидиған тәшкилати.

					•	АӨаҺИЧК (СВМДА) — Азиядики өзара һәрикәт, ишәнчә чарилири кеңәшмиси — Азия қитъәси дөләтлириниң хәлиқара форуми. 

					•	ЮНФПА — БДТниң аһалиниң орунлишиш саһасидики фонди. У тәрәққий қиливатқан вә өткүнчи ихтисатқа егә әлләргә демографиялик муаммиларни һәл қилишқа ярдәм бериду.

					55-сүрәт. “ЭКСПО—2017”

				һоқуқниң толуқ һоқуқлуқ субъекти болуп һесаплиниду. Дөлитимиз хәлиқара тоқунушларни һәл қилишқа чоң дәриҗидә тәсир йәткүзмәктә.

					1.	Хәлиқара мәҗбурийәтләр дегән немә?

					2.	Хәлиқара мәҗбурийәтләргә әмәл қилиш немә үчүн шундақ муһим?

					3.	ҚҖниң асасий хәлиқара тәшәббуслирини атаңлар.

					1-дәриҗилиқ мурәккәп тапшуруқ. Йәккә ишләш

					Арал вә Шәмәйниң экологиялик һалакәт зонилирини сағламлаштуруш бойичә аса-сий иш йөнилишлирини ечип көрситидиған доклад тәйярлаңлар. Бу иш даирисидә қандақ хәлиқара шәртнамиләр қобулланди? Улар регионда қелиплашқан экология-лик вәзийәтни һәл қилишқа қандақ тәсир йәткүзди?

				§ 59. Чәт әлләрдә инсан һоқуқлирини һимайә қилиш, әмгәк мунасивәтлири саһасида, билим елишта хәлиқара актлар асасида Қазақстан Җумһурийити гражданлири һоқуқлириниңәмәлгә ашурулуши

				Һәрбир дөләт өзиниң гражданлири үчүн, шундақла өзиниң территориясидә болуватқан чәт әллик гражданлар үчүнму охшаш дәриҗидә җавапкәрдур. Адәмниң асасий һоқуқлириға әмәл қилиш вә уларни әмәлгә ашуруш капалити — у хәлиқара һоқуқ нормилири, шундақла һәрхил хә-лиқара тәшкилатларға қатнашқучи дө-ләтләрниң хәлиқара шәртнамилири билән мәҗбурийәтлири болуп һесаплиниду. 

				Чәт әлләрдә инсан һоқуқлирини һимайә қилиш саһасида Қазақстан Җумһурийити гражданлири һоқуқлириниң әмәлгә ашу-рулуши. Инсан һоқуқлириниң Умумйүзлүк декларациясиниң қобул қилиниши билән БДТға әза әлләр инсан һоқуқлири тоғрилиқ 30 маддини әмәлгә ашуруш-қа бирлишип һәссә қошуш вәзиписини өз үстигә алди. Бу акт тарихта дәсләпки қетим асасий инсан һоқуқлирини бирпүтүн һөҗҗәт түридә тәғдим қилди. Һазирқи вақитта мошу һоқуқларниң көпчилиги һәр хил шәкилләрдә демократик әлләрниң конституциялик қанунлириниң бир қисми болуп һесаплиниду. Қазақстан Җумһурийитиниң граждан-лири шу арқилиқ Инсан һоқуқлириниң Умумйүзлүк декларациясини ратификациялигән дөләтләрдә толуқ һалда һимайә қилинған. Улар 

						Бу дәристә: хәлиқара шәртнамиләрға асаслинип Қазақстан Җумһурийити гражданлириниң чәт әлләрдә һоқуқлириниң әмәлгә ашурулушини үгинимиз.

					•	Нострификация — чәт әлләрниң билим һөҗҗәт-лирини етирап қилиш про-цедуриси.

					•	хәлиқара актлар

					•	һоқуқларниң әмәлгә ашу-рулуши

					•	хәлиқара “Болашақ” сти-пендияси

				барлиқ капаләтләндүрүлгән һоқуқларға егә вә өзлири барған дөләтниң һимайисида болиду. 

				Қазақстан Җумһурийитиниң гражданлири, өзлириниң һоқуқлири билән әркинликлиригә хилаплиқ қилинса, өзлири болуватқан дөләтниң һоқуқ қоғдаш органлириға һимайә сорап мураҗиәт қилалайду. 

				Қазақстан Җумһурийити ратификациялигән хәлиқара шәртнамиләрға мувапиқ, Қазақстан Җумһурийитиниң гражданлири өзлириниң һоқуқлири билән әркинликлирини һимайә қилип хәлиқара сотларғиму мураҗиәт қилалайду.

				Қазақстан Җумһурийити гражданлириниң чәт әлләрдә әмгәк муна-сивәтлири саһасидики һоқуқлириниң әмәлгә ашурулуши. ҚҖ граждан-лири һоқуқлириниң әмәлгә ашурулуши Хәлиқара әмгәк тәшкилатиға (ХаӘТ) әза әлләрниң хәлиқара шәртнамилири вә мәҗбурийәтлири билән рәтлиниду.

				Қазақстан Җумһурийитиниң гражданлири һәрқандақ дөләтниң территориясидә әмгәк саһасидики өзлириниң һоқуқлирини, өзлири болуватқан әлниң қанунлириға вә тәләплиригә әмәл қилип, қануний асаста әмәлгә ашуралайду.

				Әнди Хәлиқара әмгәк тәшкилатиниң конвенциялириниң бир мунчә қаидилирини қараштуримиз. Чәт әл территориясидә әмгәк саһасида өз һоқуқлирини әмәлгә ашуруватқан Қазақстан гражданлириға капаләт-ләндүрилиду:

				1. Әрләргә вә аялларға нәрқи бирдәк әмгиги үчүн охшаш һәқ төли-ниду. ХаӘТниң №100 конвенциясиниң 2-маддисиниң 1-пунктиға бенаән, тәшкилатқа әза һәрбир әл һәқ төләш бәлгүләнгән тегишлик усулларға мувапиқ мәбләғ арқилиқ, шу усулларға маслашқан һалда, әмгәк һәққини төләйду; әрләр билән аялларға нәрқи бирдәк әмгиги үчүн охшаш дәриҗидә мааш төлиниду.

				2. Әмгәк вә мәшғулат саһасида дискриминациягә йол қоймаслиқ. ХаӘТниң №111 конвенцияси күчкә егә ХаӘТниң һәрбир әзаси, конвенцияниң 2-маддисиға бенаән, әмгәк вә мәшғулат саһасида һәрқандақ дискриминацияни йоқитиш мәхситидә, миллий шәрт-шараитларға вә әмәлиятқа маслишидиған, әмгәкни рәғбәтләндүрүш-кә қаритилған миллий сәясәтни бәлгүләп әмәлгә ашурушқа вәзи-пиликтур. 

				3. Балилар әмгигини пайдилинишқа йол қоймаслиқ. ХаӘТниң №138 конвенциясиниң 3-маддисиниң 1-пунктида мундақ дәп бәкитилгән: һәрқандақ иш түригә яллаш арқилиқ қобул қилғанда яки өзиниң ха-рактери яки әмәлгә ашурулуватқан һаләтләргә бағлинишлиқ өсмүрниң саламәтлигигә, бехәтәрлигигә яки мәнавиятиға зиян кәлтүриши мүмкин һәрқандақ башқа ишқа қобул қилғанда әң кичик яш 18дин төвән болмаслиғи шәрт.

				Һазирқи вақитта көплигән гражданлиримиз ишләш үчүн чәт әлләргә бариду. Барлиқ мошу гражданларни дөләт вә хәлиқара һоқуқ норми-лири һимайә қилиду.

				Чәт әлләрдә билим алидиған Қазақстан Җумһурийитиниң гражда-ни һоқуқлириниң әмәлгә ашурулуши. Һазир заманивий дөләтләрниң көпчилиги өзлири үчүн билимлик яш кадрларни тәйярлашқа, яшларға жуқури хәлиқара дәриҗидә билим беришкә интилмақта. Қазақстанниң яшлириму чәт әлләрдә билим алалайду. Униң үчүн оқумақчи болған дөләтниң тилида әркин сөзләш; кәлгүси мутәхәссисликни ениқлавелиш; оқуйдиған университетни таллавелиш; алий оқуш орниға қобуллаш бойичә барлиқ шәртләр билән тонушуп чиқиш зөрүр. Бу чәт әлниң алий оқуш орниға оқушқа мустәқил чүшүш усулидур. Шундақла Қазақстан гражданлири миллий алий оқуш орунлиримизда оқуп, хәлиқара шәртнамиләрға бенаән чәт әлләрдә алий билим алалайду. Студент-лар академиялик мобильлиқ программиси бойичә дунияниң йетәкчи алий оқуш орунлирида бир семестр оқалайду. Шундақла қош диплом елиш системиси моҗут. Бу магистратурида оқушқа мунасивәтликтур. Келәчәк магистрлар бир жил чәт әлниң алий оқуш орнида билим елип, келәр жили Қазақстанниң алий оқуш орнида оқуйду. 1993-ж. 5-май-да Қазақстанда Хәлиқара “Болашақ” стипендияси тәсис қилинди. Бу программиниң мәхсити — елимиз ихтисадиниң йетәкчи секторлири үчүн кадрлар билән мутәхәссисләрни тәйярлаш болуп һесапланди. Программа академиялик оқушниму (магистратура, докторантура), шундақла дунияниң йетәкчи ширкәтлири билән университетлирида илмий ишләп чиқириш стажировкилиридин өтүшниму өз ичигә али-ду. Шуни тәкитләш керәкки, илгири “Болашақ” программиси бойичә оттура мәктәпни тамамлап, чәт әлләрдә алий билим елишқа интилған гражданлар стипендия алалатти. Һазирқи вақитта стипендияни елиш үчүн алий билимлик болуш вә пәқәт магистратура һәм докторантура программилири бойичә, йәни Қазақстанниң ихтисадини тәрәққий әткүзүш үчүн зөрүр болған мутәхәссисликләр бойичә оқушқа болиду.

				Бу Қазақстан Җумһурийитиниң гражданлири хәлиқара шәртнамиләр асасида дунияниң әң илғар алий оқуш орунлирида оқалайду демәктур. Башқа дөләтниң территориясидә билим алғанлиғини тәстиқләйдиған һөҗҗәт нострификация процедурисидин өткәндин кейин күчкә егә болиду.

				Шундақ қилип, Қазақстан Җумһурийитиниң гражданлири хәлиқара шәртнамиләр асасида чәт әлләрдә өз һоқуқлирини әмәлгә ашуралайду, шуниңға бағлиқ барлиқ капаләтләндүрүлгән һоқуқларға егә болиду.

					1.	Хәлиқара шәртнамиләрни түзүш немә үчүн шунчә муһим? Улар чәт әлләрдә Қазақстан пухра-гражданлириниң һоқуқлириниң әмәлгә ашурулушиға қандақ тәсир қилиду?

				
					[image: ]
				

			

		

	
		
			
					2. Чәт әлләрдә билим елишта вә әмгәк қилишта Қазақстан гражданлири қандақ һоқуқларға егә?

					3. Чәт әлләрдә оқуш яки ишләш үчүн беришни халайдиған яшларға қандақ мәслиһәтләр бәргән болар едиңлар?

					2-дәриҗилик мурәккәп тапшуруқ. 

				Қошумчә әхбарат мәнбәлирини вә дәрислик материаллирини пайдилинип, Хәлиқара “Болашақ” стипендиясини бериш тәртивини үгиниңлар вә нормативлиқ һоқуқ актлириға асаслинип җәдвәлни толтириңлар. 

				
					Ким стипендияни алалайду?

				

				
					Стипендия елиш үмүткарлириға қандақ тәләпләр қоюлиду?

				

				
					Қандақ йолланмилар билән қандақ дөләтләрдә билим елиш мүмкин?

				

				
					Бу дөлитимиз тәрәққиятиға қандақ тәсир қилиду?

				Өзәңни тәкшүрәп көр!

				1-бапқа йәкүн тестларҚануннамә, һоқуқ мәдәнийити, җәмийәтниң сәясий системисидики дөләт

				1.	Нормативлиқ һоқуқ актлириниң (НҺА) иерархияси — у:

				А) төвәнки актларниң жуқарқи актларға беқиниш тәртиви;

				В) әл қанунлирини һөрмәтләш вә билиш тәливи;

				С) қанунларни қобуллаш җәрияни;

				D) қанунларни изаһлаш паалийити;

				E) НҺАни тәйярлаш җәрияни.

				2.	Һоқуқ актлириниң түрлири:

				А) алий органларниң вә йәрлик һакимийәт органлириниң актлири;

				В) вақитлиқ вә турақлиқ;

				С) НҺАлири вә нормативлиқ әмәс һоқуқ актлири;

				D) Конституция вә кодекслар;

				E) қанунлар вә уларға қошумчә актлар.

				3.	Һоқуқ иҗат қилиш — у:

				А) компетентлиқ органларниң һоқуқ актлирини түзүш җәрияни;

				В) һоқуқ нормилирини изаһлаш җәрияни;

				С) һоқуқ бузуш түридики паалийәт;

				D) һоқуқ актлирини түзүш усуллири;

				E) қанунларни елан қилиш җәрияни.

				4.	Қанунийлиқ —у:

				А) әхлақ, мәнавият нормилирини бузмаслиқ тәливи;

				В) барлиқ субъектларға қанунларни орунлашқа қоюлған тәләп;

				С) қанун тәләплирини орунлаш әһвали;

				D) қанунларни қобуллаш җәрияни; 

				E) җинаий һоқуқ бузуш үчүн җаза түри.

				5.	Адәмләрниң қоллиништики һоқуққа вә улар халайдиған һоқуққа тәсәввур-лириниң, туйғулириниң, көзқарашлириниң, һиссиятлириниң, баһалириниң вә мәвқәлириниң бирикмиси — у:

				А) сәясий аң-сәвийә;	D) һоқуқ нигилизми;

				В) һоқуқ аң-сәвийәси;	E) һоқуққа аит һәрикәт-тәртип.

				С) һоқуқ мәдәнийити;

				6.	Деликт қабилийәтлик шәхсниң юридик җавапкәрликкә елип келидиған җәмийәт үчүн ховуплуқ, зиянлиқ вә һоқуққа қарши һәрикити — у:

				А) һоқуққа мунасивити йоқ һәрикәт;	D) қануний һәрикәт;

				В) һоқуқни бузуш;	E) әхлақсиз һәрикәт.

				С) һоқуқни әмәлгә ашуруш һәрикити;

				7.	Һоқуқ нигилизми — у:

				А)	һоқуқ имканийәтлиригә ишәнмәслик, һоқуқни бузуш, һоқуқниң иҗтимаий вә шәхсий қәдрийитини инкар қилиш;

				В) җәмийәтниң һоқуққа аит һаятиниң сүпәт һалити; 

				С) җәмийәтлик-сәясий тәпәккүр йөнилиши;

				D) дөләтниң келип чиқиш нәзәрийәси;

				E) һоқуққа иҗабий мунасивәт, көзқараш.

				8.	Сәясий система — у:

				А) мәлум сәясий функцияләрни әмәлгә ашуридиған дөләтлик вә дөләтлик әмәс иҗтимаий институтлар бирикмиси;

				В) җәмийәтни башқуридиған дөләт органлириниң системиси;

				С) НҺАниң топлими;

				D) дөләт вә граждан оттурисидики өз ара алақә;

				E) адәмләр оттурисидики өз ара мунасивәтләр системиси.

				2-бапқа йәкүн тестларҚазақстан Җумһурийитидә һоқуқий дөләтниң вә гражданлиқ җәмийәтниң тәрәққий қилиши

				1.	Һоқуқий дөләт — у:

				А) ихтисадий һөкүмран синипниң мәнпийәтлирини тәминләйду;

				В) хәлиқара һөкүмәтлик әмәс тәшкилатларға беқиниду;

				С) диний һоқуқ нормилирини әмәлгә ашуриду;

				D) биринчи орунға шәхсниң әмәс, бәлки дөләтниң мәнпийәтлири қоюлиду;

				E) һоқуқ дөләт һакимийитини чәкләйду.

				2.	Хата пикирни тепиңлар:

				А) һоқуқий дөләт — у пүткүл җәмийәт һаятини толуқ назарәт қилидиған дөләт;

				В) һоқуқий дөләт — у қанун биринчи орунда туридиған дөләт;

				С) һоқуқий дөләт — у сөз әркинлиги вә әркин жүрүш һоқуқи тәминли-нидиған дөләт;

				D) һоқуқий дөләт — у биринчи орунға адәмниң һоқуқлирини вә әркинлик-лирини қойидиған дөләт;

				E) һоқуқий дөләт — у һакимийәтни тармақларға бөлүш принципи әмәлгә ашидиған дөләт.

				3.	Һоқуқ нәзәрийәси (униң маһийити шуниңдин ибарәтки, адәмниң һоқуқ-лирини вә әркинликлирини һакимийәт бәрмәйду, бәлки улар адәмгә туғулушидин тәәллуқтур):

				А) нормативлиқ һоқуқ нәзәрийә;	D) социологиялик һоқуқ нәзәрийәси;

				В) психологиялик нәзәрийә;	E) идеологиялик һоқуқ нәзәрийәси.

				С) тәбиий һоқуқ нәзәрийәси;

				4.	Тәң һоқуқларни вә имканийәтләрни, һәрқандақ камситишқа йол қоюлмай-диғанлиғини бәкитидиған һоқуқ принципи — у:

				А) иш-һәрикәт әркинлиги;	D) демократизм;

				В) қанун вә сот алдидики баравәрлик;	E) гуманизм.

				С) һоқуқ субъектлиғи;

				3-бапқа йәкүн тестларҚазақстан Җумһурийитидә адәм һоқуқлириниң һимайә қилиниши

				1.	Лавазимлиқ шәхс гражданниң мураҗиитини қарап, униңға қанчә күндә ениқ язмичә җавап бериши лазим:

				А) 15 календарлиқ күндә;	D) 40 календарлиқ күндә;

				В) 20 календарлиқ күндә;	E) 3 күндә.

				С) 25 календарлиқ күндә;

				2.	Ювеналлиқ юстицияниң мәхсити:

				А) өсмүрләрниң һоқуқлирини һимайә қилиш;

				В) накаларниң һоқуқлирини һимайә қилиш;

				С) сотланғанларниң һоқуқлирини һимайә қилиш;

				D) аялларниң һоқуқлирини һимайә қилиш;

				E) чәт әлликләрниң һоқуқлирини һимайә қилиш.

				3.	Граждан саламәтлиги начарлап, организминиң функциялиригә зәхмә йәткүзүлсә, накалиқ һоқуқини елиш үчүн мураҗиәт қилиду:

				А) накалиғини бәлгүләйдиған вакаләтлик органға;

				В) сотқа;

				С) арбитражға;

				D) һөкүмәткә;

				E) һоқуқ қоғдаш органлириға.

				4.	Дөләт капаләтләндүргән юридик ярдәм — у:

				А) субъектларға һәқсиз көрситилидиған ярдәм;

				В) һәқ төләп шәртнамә асасида көрситилидиған ярдәм;

				С) иҗтимаий хизмәтләрниң ярдими;

				D) тез медицинилиқ ярдәм;

				E) вакаләтлик органларниң ярдими.

				5.	Дөләт капаләтләндүргән һәқсиз юридик ярдәм көрситидиған субъектлар:

				А) юстиция органлири;	D) Президент;

				В) адвокат, нотариус;	E) медиатор.

				С) парламент;

				6.	Һоқуққа аит тоқунушларни һәл қилишниң әң нәтиҗилик усуллири:

				А) уруқ-туққанларға мураҗиәт қилиш;

				В) һоқуқ қоғдаш органлириға мураҗиәт қилиш;

				С) прокурорға мураҗиәт қилиш;

				D) Президентқа мураҗиәт қилиш;

				E) музакириләр, арбитраж, медиация.

				4-бапқа йәкүн тестларҚазақстан Җумһурийитиниң сот системиси

				1.	ҚҖниң сот системисини тәшкил қилиду:

				А) Алий сот, вилайәтлик, наһийәлик, ихтисаслашқан сотлар;

				В) Алий сот, ҚҖниң Конституциялик соти;

				С) Алий сот, Алий арбитражлиқ сот;

				D) Алий сот, йәрлик сотлар;

				E) арбитражлиқ сотлар, хәлиқ сотлири.

				2.	ҚҖда ихтисаслашқан сотлар:

				А) ихтисадий сот, мәмурий сот, ювеналлиқ сот;

				В) җинаий ишлар соти, гражданлиқ сот;

				С) селиқ соти, әмгәк давалири соти;

				D) ақсақаллар соти, хәлиқ соти, бийләр соти;

				E) Алий сот, пәвқуладдә сотлар.

				3.	Судьялар үчүн чәклимиләрни көрситиңлар:

				А) депутат болалмайду;

				В) мүлүккә егә әмәс;

				С) банкта һесап-чотқа егә болалмайду;

				D) чәт әлгә баралмайду;

				E) иҗадийәт билән шуғуллиналмайду.

				4.	ҚҖда судья қандақ қәрәлгә тайинлиниду?

				А) 5 жилға;	D) 10 жилға;

				В) 20 жилға;	E) өмүрвайәт.

				С) 30 жилға;

				5.	Судъяниң иммунитети — у:

				А) судьяниң мустәқиллигиниң капалити;

				В) судьяниң һоқуқлири вә вәзипилири; 

				С) судьяниң һоқуқ мәртивиси;

				D) судья лавазимиға чәклимиләр;

				E) судьяниң вакалити.

				5-бапқа йәкүн тестларҚазақстан Җумһурийитидики гражданлиқ вә сайлам

				1.	Бипатридлар — у:

				А) ҚҖ гражданлири;	D) турақлиқ җайи йоқ шәхсләр;

				В) гражданлиғи йоқ шәхсләр;	E) ишсизлар.

				С) қош гражданлиғи бар шәхсләр;

				2.	Гражданлиқ — у:

				А)	адәмниң дөләт билән турақлиқ иҗтимаий-ихтисадий бағлиниши, өз ара һоқуқ, мәҗбурийәтлирини билдүриду;

				В)	дөләт билән адәмниң турақлиқ мәнивий бағлиниши, өз ара мунаси-вәтлирини бирикмиси;

				С)	адәмниң дөләт билән турақлиқ сәясий-һоқуқий бағлиниши, өз ара һоқуқ, вәзипилириниң бирлиги;

				D)	адәмниң җәмийәт билән турақлиқ мәнивий-һоқуқий бағлиниши;

				E)	адәмниң дөләт билән турақлиқ ихтисадий бағлиниши.

				3.	Филиация — у:

				А) әризиси бойичә гражданлиққа қобуллаш;

				В) гражданлиқни туғулупла елиш;

			

		

	
		
			
				275

			

		

		
			
				[image: ]
			

			
				[image: ]
			

		

		
			
				С) гражданлиғини әслигә кәлтүрүш;

				D) гражданлиғидин айрилиш;

				E) гражданлиғини йөткәш.

				4.	ҚҖ гражданлиғидин сот қарари бойичә айрилиду:

				А) адәм өлтәргәнлиги үчүн;	D) җинаий топ қурғанлиғи үчүн;

				В) чоң көләмдики һелигәрлиги үчүн;	E) булаңчилиқ, қарақчилиқ үчүн.

				С) террорлуқ җинайәтлири үчүн;

				5.	Натураллишиш — у:

				А) әризиси бойичә гражданлиққа қобуллаш;

				В) гражданлиғини йоқитиш;

				С) дөләт мүлкини қайтуруп бериш;

				D) туғулупла гражданлиқни елиш;

				E) гражданлиққа қобуллаш җәрияни.

				6. ҚҖ Парламенти Сенатиниң депутатлири сайлиниду:

				А) очуқ аваз бериш билән қисмән сайлаш һоқуқи асасида;

				В) уттур сайлаш һоқуқи асасида;

				С) йошурун аваз бериш билән қисмән сайлаш һоқуқи асасида;

				D) йошурун аваз бериш билән уттур сайлаш һоқуқи асасида;

				E) референдум арқилиқ.

				7.	ҚҖ Президенти, Парламент Мәҗлиси, мәслиһәтләр депутатлири, йәрлик өзини-өзи башқурушниң башқа органлириниң әзалири сайлиниду:

				А) йошурун аваз бериш билән умумий, тәң вә қисмән сайлаш һоқуқи аса-сида;

				В) очуқ аваз бериш билән умумий, тәң вә қисмән сайлаш һоқуқи асасида;

				С) йошурун аваз бериш билән умумий, тәң вә уттур сайлаш һоқуқи асасида;

				D) йошурун аваз бериш билән тәң, уттур сайлаш һоқуқи асасида;

				E) умумий, қисмән сайлаш һоқуқи асасида.

				8.	Сайламда аваз беришкә һоқуқ нәччә яштин башлиниду:

				А) 17 яштин;	D) 21 яштин;

				В) 18 яштин;	E) 14 яштин.

				С) 16 яштин;

				6-бапқа йәкүн тестларМәмурий һоқуқ бузуш түрлири

				1.	Мәмурий һоқуқ бузғанлиғи үчүн қоллинилмайду:

				А) агаһландуруш җазаси;

				В) мәмурий җәриман;

				С) мәмурий қамаққа елиш;

				D) чәт әлликни яки гражданлиғи йоқ шәхсни ҚҖ даирисидин чиқириш;

				E) әркинлигидин айриш.

				2.	Мәмурий җавапкәрликкә нәччә яштин тартиду:

				А) 16 яштин;	D) 18 яштин;

				В) 14 яштин;	E) 17 яштин.

				С) 15 яштин;

			

		

	
		
			
				276

			

		

		
			
				[image: ]
			

			
				[image: ]
			

		

		
			
				3.	Мәмурий җавапкәрликкә тартилмайду:

				А) һәрбий хизмәтчиләр;	D) әқли-һоши кам шәхсләр;

				В) җисманий шәхсләр;	E) лавазимлиқ шәхсләр.

				С) юридик шәхсләр;

				4.	Мәмурий һоқуқ бузуш әмәс:

				А) җәмийәтлик транспортта билетсиз жүрүш;

				В) бәлгүләнмигән йәрдин йолдин өтүш;

				С) җәмийәтлик орунда һарақ ичиш;

				D) җәмийәтлик орунда тамака чекиш;

				E) оғрилиқ қилиш.

				5.	Әгәр қанунда бәлгүләнгән яшқа кирмигән шәхс мәмурий һоқуқ бузса ким җавап бериду:

				А) ата-аниси;	D) тәрбийичи;

				В) мәктәп мудири;	E) мәктәп күзәтчиси.

				С) муәллим;

				7-бапқа йәкүн тестларЙәр һоқуқиниң асаслири

				1.	Йәргә аит һоқуқ мунасивәтлири дегән немә:

				А) йәрни пайдилинишқа вә қоғдашқа бағлиқ пәйда болидиған, йәргә аит һоқуқ нормилири рәтлигән җәмийәтлик мунасивәтләр;

				В) тағ массивлирини өзләштүрүшкә бағлиқ җәмийәтлик мунасивәтләр;

				С) йеза егилигидә йәрни пайдилинишқа вә зираәт өстүрүшкә бағлиқ җәмийәтлик мунасивәтләр;

				D) чегара йенидики йәрләрни пайдилинишқа бағлиқ мунасивәтләр;

				E) пайдилиқ қезилма байлиқларни чиқириш саһасидики җәмийәтлик мунасивәтләр.

				2.	ҚҖ гражданлириға хусусий егидарчилиққа йәр участкилири берилиду:

				А) шәхсий өй селишқа, дехан, фермер вә шәхсий ярдәмчи егиликни жүргүзүшкә;

				В) хусусий тәбиәт ядикарлиқлирини вә қоруқларни бәрпа қилишқа;

				С) хусусий паркларни бәрпа қилишқа;

				D) хусусий бизнес жүргүзүшкә;

				E) пәқәт өй селишқа.

				3.	Шәхсий ярдәмчи егилик — у:

				А) йезида вә шәһәр йенидики йәр участкисида өз еһтияҗалирини қанаәт-ләндүрүш үчүн паалийәт түри;

				В) ушшақ йеза егилиги товарлиқ ишләп чиқириши;

				С) фермер егилиги;

				D) дехан егилиги;

				E) йеза егилигини йәккә жүргүзүш.

				4.	Йәр участкисиға егә болуш һоқуқни орнитидиған һөҗҗәт — у;

				А) сотниң йәр участкисиға хусусий егидарчилиқ һоқуқини етирап қилиш тоғрилиқ қарари, йәргә дөләт акти, сетивелиш-сетиш шәртнамиси;

				В) Техникилиқ инвентаризацияләш бюросиниң ениқлимиси;

				С) бағвәнләр шерикдашлиғиниң низамнамиси;

				D) туғулуши тоғрилиқ гуванамә;

				E) йеза егилиги кооперативиниң низамнамиси.

				5.	Йәрни қоғдаш — у;

				А) йәрни тоғра пайдилиниш, экология тәләплиригә әмәл қилиш чарилири системиси;

				В) зиян йәткүзгини үчүн җавапкәрликкә тартиш чарилири;

				С) алаһидә һимайидики йәрләрни әслигә кәлтүрүш чарилири;

				D) йәр деградациясидин зиян тартқанларға ярдәм бериш;

				E) тәбиий апәтләрдин зиян тартқанларға дөләт ярдими.

				6.	ҚҖ қанунида йәргә аит һоқуқни бузғанлиқ үчүн қандақ юридик җавап-кәрлик түрлири бәлгүләнгән;

				А) интизамлиқ, мәмурий, җинаий, гражданлиқ-һоқуқий вә йәргә аит һоқуқий;

				В) комплекслиқ;

				С) ихтисаслиқ;

				D) инклюзивлиқ;

				E) пәқәт мәхсус.

				8-бапқа йәкүн тестларҖинаий һоқуқ бузуш түрлири

				1. Җәмийәткә чоң ховуплуқ әмәс, анчә көп зиян кәлтүрмигән қилмиш — у;

				А) җинаий қилмиш;	D) оғрилиқ; 

				В) бузақилиқ;	E) һәрикәт қилмаслиқ.

				С) җинайәт;

				2. Шәхсниң ғәрәзлик нийәт вә еһтиятсизлиқ түридики қилмишқа психикилиқ мунасивити;

				А) җавапкәрлик;	D) қилмиш;

				В) әйип;	E) мотив.

				С) җинайәт;

				3. Зорлуқ-зомбилиқ қилип, һаятиға яки саламәтлигигә ховуп туғудуруп, башқисисниң мүлкини еливелиш мәхситидә һуҗум қилиш;

				А) оғрилиқ;	D) қарақчилиқ;

				В) булаңчилиқ;	E) һелигәрлик.

				С) қатиллиқ;

				4. Саламәтлигиниң қисқа вақитлиқ начарлап кетиши (21 күнгичә);

				А) қилмиш нәтиҗиси;	D) саламәтлигигә йеник зиян;

				В) қарғу болуп қелиш;	E) саламәтлигигигә еғир зәхмә.

				С) зиян йәткүзүш;

				5. Дөләтниң бир бөлигини бөлүвелиш вә йеңи дөләт қуруш яки мухтарийәт қуруш үчүн һәрикәт — у;

				А) терроризм;

				В) сепаратизм;

				С) қарақчилик;

				D) һелгәрлик;

				E) ховуп.

				6.	Оғрилиқ, һелигәрлик, башқисиниң мүлкини еливелиш яки талан-тараҗ қилиш (анчә көп мөлчәрдә әмәс) — у;

				А) һелигәрлик;	D) сепаратизм; 

				В) ушшақ оғрилиқ;	E) дөләткә хаинлиқ қилиш.

				С) булаңчилиқ;

				7.	Ихтисадий җинайәт бәлгүлири;

				А) анчә чоң әмәс зиян;

				В) ғәрәзлик җинайәт;

				С) әһмийәтсиз дәхил;

				D) ғәрәзлик нийәттә узақ вақит хелә чоң зиян кәлтүрүш;

				E) еһтиятсизлиқ җинайәт.

				8.	Җәмийәтниң бехәтәрлиги — у;

				А)	шәхсниң бехәтәрлигини, җәмийәтниң хатирҗәмлигини қанунсиз һәрикәтләрдин қоғдаш үчүн һоқуқ нормилири рәтләйдиған җәмийәтлик мунасивәтләр;

				В) ихтисат тәрәққиятиға бағлиқ җәмийәтлик мунасивәтләр;

				С) ҚҖ гражданлириниң чәт әлгә ярдими;

				D) ихтисадий җинайәт;

				E) дөләтниң пүтүнлигигә ховуп.

				9.	Аһалиниң психикилиқ, җисманий вә иҗтимаий аман-есәнлигиниң ениқлимиси — у;

				А) бәхәтәрлик;	D) җәмийәт бехәтәрлиги;

				В) тәртип;	E) җәмийәт паравәнлиги.

				С) саламәтлик;

				9-бапқа йәкүн тестларКоррупциялик һоқуқ бузушлар үчүн җавапкәрлик

				1.	Коррупциялик һоқуқ бузуштики әйип шәкли:

				А) уттур ғәрәзлик нийәт;	D) көңүл бөлмәслик;

				В) қисмән ғәрәзлик нийәт;	E) бепәрвалиқ.

				С) еһтиятсизлиқ;

				2.	Дөләт функциялирини орунлашқа вакаләтлик шәхсләр:

				А) лавазимлиқ шәхсләр;	D) өсмүрләр;

				В) чәт әлликләр;	E) оқутқучилар.

				С) ҚҖ гражданлири;

				3.	Дөләт функциялирини орунлайдиған лавазимлиқ шәхсләргә тәңләштүрүлгән шәхсләр:

				А) йәрлик өзини-өзи башқуруш органлириға сайланған шәхсләр;

				В) чәтәлликләр;

				С) лавазимлиқ шәхсләр;

				D) өсмүрләр;

				E) ҚҖ гражданлири.

				4.	Пара алғучи субъект:

				А) пәқәт дөләт хизмәтчилири, лавазимлиқ шәхсләр вә уларға тәңләштүрүлгән шәхсләр;

				В) оқутқучилар;

				С) дөләт мәһкимисидә ишләйдиған һәрқандақ шәхс;

				D) ҚҖниң һәрқандақ граждани;

				E) чәтәлликләр.

				5.	Пара бәргүчи субъект:

				А) 16 яшқа киргән шәхс;	D) ҚҖда яшайдиған һәрқандақ шәхс;

				В) 14 яшлиқ шәхс;	E) пәқәт дөләт хизмәтчиси.

				С) 18 яшқа киргән шәхс;

				6.	ҚҖниң антикоррупциялик стратегиясиниң мәхсити:

				А) пүткүл җәмийәтни коррупциягә төзмәсликкә тәрбийиләп, униң һәрқандақ көрүнүшлиригә қарши һәрикәткә җәлип қилиш;

				В) ихтисадий җинайәткә қарши күришиш;

				С) ҚҖ гражданлириниң паравәнлигини ашуруш;

				D) наркотикларниң тарқилишиға қарши туруш;

				E) террорлуқ һәрикәтләрниң алдини елиш.

				7.	ҚҖниң дөләт хизмәтчилири:

				А)	җисманий вә юридик шәхсләрниң һоқуқлириға вә мәнпийәтлиригә бағлиқ қарарларни қобуллаш ашкарилиғини тәминлиши лазим;

				В) иш вақтида вә иштин бош вақтида дресс-кодқа әмәл қилиши лазим;

				С) җәмийәтлик орунларда тамака чәкмәслиги лазим;

				D) шәхсий автомобили болмаслиғи лазим;

				E) бәш чәт тилни билиши лазим.

				8.	Антикоррупциялик мәдәнийәт — у:

				А) адәмниң қанунни һөрмәтлиши, бойсунуши, коррупциягә қарши һоқуқий паалийәтчан болуши;

				В) һоқуқ бузушқа майиллиқ;

				С) җазадин қорқуп һәрикәт қилиш;

				D) қанунни һөрмәтлимәслик;

				E) адәмниң һәрқандақ һәрикити.

				10-бапқа йәкүн тестларГражданлиқ һоқуқтики шәртнамиләр билән мәҗбурийәтләрниң айрим түрлири

				1.	Шәртнамиләр болуши мүмкин:

				А) һәқ төләйдиған вә һәқсиз;	D) универсаллиқ вә регионлуқ;

				В) пәқәт һәқ төләйдиған;	Е) еғизчә вә язмичә.

				С) вақитлиқ вә турақлиқ;

				2.	Акцепт — у:

				А) шәртнамә түзүшкә келишиш;

				В) шәртнамини бекар қилиш усули;

				С) шәртнамини түзүш тәкливи;

				D) мәҗбурийәтни тәминләш усули;

				Е) һоқуқий һимайә васитиси.

				3.	Сетиш-сетивелиш шәртнамиси болиду:

				А) консенсуаллиқ, һәқ төләйдиған, иккитәрәплимилик;

				В) реал, биртәрәплимилик, һәқ төләйдиған;

				С) консенсуаллиқ, һәқ төләйдиған, биртәрәплимилик;

				D) литераллиқ, өз ара, икки тәрәплимилик;

				Е) еғизчә яки язмичә. 

				4.	Қәриз бериш шәртнамиси болиду:

				А) реал, биртәрәплимилик;

				В) консенсуаллиқ, иккитәрәплимилик;

				С) консенсуаллиқ, бир тәрәплимилик;

				D) реал, икки тәрәплимилик;

				Е) консенсуаллиқ, көптәрәплимилик.

				5.	Зөрүр қоғдиниш һалитидә кәлтүрүлгән зиянни, әгәр униң чекидин ашмиған болса, төләш шәртму?

				А) зиян тартқучиниң тәливи бойичә төлиниши лазим;

				В) қанунға мувапиқ төләнмәйду;

				С) сотниң қарари бойичә төлиниду;

				D) һәр қачан төлиниду.

				Е) төләнмәйду, чүнки урпи-адәт шундақ.

				6.	Ата-ана һоқуқидин айрилған балиниң дадисиға, сот униң өсмүр оғли кәлтүргән зиян (дадиси ата-ана һоқуқидин айрилғандин кейин) үчүн нәччә жил давамида җавапкәрликни артиши мүмкин: 

				А) 1 жил;	D) 5 жил;

				В) 2 жил;	Е) 4 жил.

				С) 3 жил;

				7.	Ховуп дәриҗиси жуқури мәнбә үчинчи шәхскә кәлтүргән зиян үчүн, униң егилири қандақ җавапкәрликкә тартилиду?

				А) субсидиарлиқ;	D) үлүшлик;

				В) пикирдашлиқ;	Е) тәң.

				С) регресс тәртивидә;

				8.	Мирас бәргүчи субъект әмәс:

				А) нотариус;	D) лайиқ әмәс мирасхорлар;

				В) мирас бәргүчи;	Е) зиян тартқучи.

				С) мирасхор;

				9.	Мирас тәркивигә кирмәйду:

				А) мирас бәргүчиниң һаятиға яки саламәтлигигә кәлтүргән зиянни төлитиш һоқуқи;

				В) мирас бәргүчигә тәәллуқ өй;

				С) умумий бирләшкән мүлүктики мирас бәргүчигә тәәллуқ үлүш; 

				D) мирас бәргүчиниң мүлүк қәризлири;

				Е) мирас бәргүчигә тәәллуқ банктики һесап-чот.

				10.	Умумий қаидә бойичә мирасни қобуллаш қәрәли:

				А) 6 ай;	D) 2 жил;

				В) 1 жил;	Е) 3 ай.

				С) 3 жил;

				11-бапқа йәкүн тестларМуәллиплик һоқуқ асаслири

				1.	Муәллиплик һоқуқ — у:

				А) җинаий ишлар-һоқуққа аит мунасивәтләрни рәтлигүчи нормилар си-стемиси; 

				В) мәмурий-һоқуққа аит мунасивәтләрни рәтлигүчи нормилар системиси;

				С) аиләвий-һоқуққа аит мунасивәтләрни рәтлигүчи нормилар системиси;

				D) мәмурий мунасивәтләрни рәтлигүчи нормилар системиси;

				Е) әқлий әмгәк нәтиҗисини рәтләйдиған нормилар системиси. 

				2.	Әқлий әмгәк саһаси бөлүниду:

				А) муәллиплик һоқуқ, патентлиқ һоқуқ, коммерциялик һоқуқ; 

				В) селиқ һоқуқи, малийә һоқуқи; 

				С) баҗхана һоқуқи, мәмурий һоқуқ;

				D) гражданлиқ һоқуқ, тиҗарәтчилик һоқуқи; 

				Е) аиләвий һоқуқ, әмгәк һоқуқи. 

				3.	Муәллиплик һоқуқни һимайә қилалайду: 

				А) муәллипниң өзи яки униң билән хизмәт көрситиш шәртнамиси бойичә ишләватқан тәшкилат;

				В) сот органлири; 

				С) муәллипниң уруқ-туққанлири; 

				D) прокурор; 

				Е) адвокат, нотариус. 

				4.	Муәллиплик һоқуқни рәсмийләштүрүш зөрүр:

				А) әсәрни пайдилиниш һоқуқини елиш үчүн; 

				В) муәллип болғанлиғи үчүн ахча елишқа; 

				С) мирасқа қалдуруш үчүн; 

				D) дөләт мукапитини елиш үчүн; 

				Е) шәхсий мәнпийәтлири билән еһтияҗлирини қанаәтләндүрүш үчүн.

				5.	Муәллиплик һоқуққа хилаплиқ үчүн җавапкәрликни ениқлаңлар:

				А) гражданлиқ-һоқуқий, җинаий; 

				В) интизамлиқ, әхлақий; 

				С) мәнивий, диний; 

				D) маддий, иҗтимаий; 

				Е) сәясий, мәмурий.

				12-бапқа йәкүн тестларИстималчиларниң һоқуқлириниң әмәлгә ашурулуши

				1.	Товар сетивалғучи яки хизмәттин пайдиланғучи адәм — у:

				А) истималчи; D) сатқучи;

				В) тәйярлиғучи;	Е) граждан.

				С) хилаплиқ қилғучи;

				2.	Қанун чиқарғучи һакимийәт тармиғи истималчиларниң һоқуқлири саһасида чиқарған һөҗҗәтниң нами:

				А) Истималчиларниң һоқуқлирини қоғдаш тоғрилиқ қанун; 

				В) Истимал қануни;

				С) Истималчилар һоқуқлири;

				D) Истималчини һимайә қилиш;

				Е) Товарларни алмаштуруш қаидилири. 

				3.	Қоршиған муһитқа, адәмниң саламәтлигигә зиян кәлтүрмәйдиған товар қандақ атилиду:

				А) сүпәтлик; D) стандартилқ әмәс.

				В) сертификацияләнгән; Е) чирайлиқ.

				С) бехәтәрлик; 

				4.	Шәртнамә бойичә товарни сатиду:

				А) сатқучи;	В) тәйярлиғучи; 

				С) истималчи;	D) яллиғучи;

				Е) граждан.	

				5.	Сетиш үчүн товар чиқиридиған тәшкилат:

				А) сатқучи;	D) вәкил;

				В) тәйярлиғучи;	Е) дукан.

				С) истималчи;

				6.	Товар яки хизмәтниң муқәррәр тәләпләргә мувапиқ әмәслиги:

				А) камчилиғиниң чоң болуши;	D) ховуплуқлуғи;

				В) аддий камчилиғи;	Е) қәрәли өтүп кәткән товар.

				С) сүпәтсиз болуши;

				7.	Истималчилар һоқуқлирини қоғдаш саһасида назарәт қилиш функцияли-рини әмәлгә ашуриду: 

				А) ҚҖ Миллий ихтисат министрлигиниң тәбиий монополияләрни рәтләш, риқабәтчиликни вә истималчилар һоқуқлирини қоғдаш комитети;

				В) йәрлик иҗраий органлар йенидики Истималчилар һоқуқлирини қоғдаш комиссиялири; 

				С) тиҗарәтчи;

				D) селиқ органи;

				Е) сот. 

				8.	Истималчилар һоқуқлирини қоғдайдиған қанунлар: 

				А) ҚҖ Конституцияси; ҚҖ Селиқ кодекси;

				В) ҚҖниң Мәмурий һоқуқ бузуш тоғрилиқ кодекси; ҚҖниң “Истималчи-ларниң һоқуқлирини қоғдаш тоғрилиқ” қануни; 

				С) Йәр тоғрилиқ қанун; Коррупциягә қарши күршиш тоғрилиқ қанун;

				D) Экология кодекси; Орман кодекси 

				Е) Һоқуқ қоғдаш хизмити тоғрилиқ қанун; Дөләт хизмәтчилариниң этика кодекси.

				13-бапқа йәкүн тестларАиләвий һоқуқ институтлири

				1.	Нека шәртнамиси ениқлайду:

				А) әр-аял оттурисидики мүлүккә бағлиқ әмәс мунасивәтләрни;

				В) әр-аялниң некадики вә нека бузулған әһвалдики мүлүк һоқуқлири билән мәҗбурийәтлирини;

				С) әр-аялниң балилириға мунасивәтлик һоқуқлири билән мәҗбурийәт-лирини;

				D) әр-аялниң психикилиқ саламәтлигини;

				Е) әр-аялниң өз ара шәхсий мунасивәтлирини.

				2.	Қанун билән некалишиш мәнъий қилинған:

				А) башқа ройхәткә елинған некада болуватқан шәхсләр билән;

				В) жирақ уруқ-туққанлири билән;

				С) хошнилири билән;

				D) достлири билән;

				Е) һәрхил милләт вәкиллири билән.

				3.	Патронат — у:

				А) житим балилар, шундақла ата-анисиниң ғәмхорлуғисиз қалған балилар шәртнамә бойичә аилиләргә берилиду;

				В) 14 яшқа кирмигән балиларниң һоқуқлирини қоғдаш институти; 

				С) иш-һәрикитигә җавап беришини чәкләш институти; 

				D) бала беқивелиш институти; 

				Е) аилә әзалириниң бири башқилириға бериши лазим мәбләғ.

				4.	Алиментлар — у:

				А) бала беқивелиш институти;

				В) балилар һоқуқлирини қоғдаш институти; 

				С) иш-һәрикитини чәкләш институти; 

				D) ғәмхорлуқ вә васийлиқ институти; 

				Е) аилиниң бир әзаси башқа аилә әзалириға төлиши шәрт мәлум ахча мәблиғи.

				5.	Аиләвий һоқуқ — у:

				А) Гражданлар оттурисида нека вақтида, бала тәрбийисидә, бала беқивал-ғанда пәйда болидиған мунасивәтләрни рәтләйдиған нормилар системиси;

				В) мүлүк мунасивәтлирини рәтләйдиған нормилар системиси; 

				С) җинаий мунасивәтләрни рәтләйдиған нормилар системиси; 

				D) селиқ мунасивәтлирини рәтләйдиған нормилар системиси; 

				Е) гражданларниң һоқуқлирини рәтләйдиған нормилар системиси.

				6.	Нека — у:

				А) әр билән аялниң аилә қуруш мәхситидә түзгән тәң һоқуқлуқ иттипақи;

			

		

	
		
			
				284

			

		

		
			
				[image: ]
			

			
				[image: ]
			

		

		
			
				В) аиләвий мүлүк тоғрилиқ шәртнамә; 

				С) балилар һоқуқлирини қоғдаш институти; 

				D) иш-һәрикәтни чәкләш институти; 

				Е) ғәмхорлуқ вә васийлиқ институти. 

				7.	Вақитлиқ қобул қилидиған аилә — у:

				А) житим балиларни тәтил, дәм елиш, мәйрәм күнлиридә тәрбийиләшкә вақитлиқ қобул қилған аилә;

				В) толуқсиз аилиниң бир түри; 

				С) балиларни патронатлиқ тәрбийигә бериш; 

				D) балини беқишқа қобуллиған аилә; 

				Е) әр-аялниң бала тәрбийисигә бағлиқ келишими. 

				8.	Балиларни беқишқа, тәрбийиләшкә алған аилә — у: 

				А) балиларни вақитлиқ тәрбийләшкә алған аилә;

				В) толуқсиз аилә; 

				С) патронатлиқ тәрбийигә алған аилә; 

				D) вақитлиқ беқип тәрбийиләйдиған аилә; 

				Е)	дөләт органи билән келишим түзүп житим балиларни тәрбийиләп беқишқа алидиған аилә. 

				9.	Аҗришиш арқилиқ нека бекар қилиниду: 

				А) ройхәткә алидиған органда яки сотта; 

				В) әр-аялниң келишими арқилиқ; 

				С) қанун бу вәзийәтни рәтлимәйду; 

				D) әхлақ вә дин нормилири асасида; 

				Е) аиләвий кеңәштә.

				14-бапқа йәкүн тестларӘмгәк һоқуқиниң асаслиқ нормилири

				1.	Әмгәк мунасивәтлири — у:

				А)	ишчи (хадим) билән иш бәргүчи оттурисидики мунасивәтләр; улар ҚҖниң Әмгәк қанунида көздә тутулған һоқуқларни вә мәҗбурийәтләрни әмәлгә ашурушта, әмгәк, коллективлиқ шәртнамиләр, иш бәргүчиниң актлири арқилиқ пәйда болиду;

				В)	һоқуқлар билән мәҗбурийәтләрни әмәлгә ашурғанда пәйда болидиған ишчи-хадим вә җәмийәт оттурисидики мунасивәтләр; 

				С)	ҚҖ Гражданлиқ қанунида, келишимләр, әмгәк вә коллективлиқ шәртнамиләрда көздә тутулған һоқуқларни вә мәҗбурийәтләрни әмәлгә ашурғанда ишчи (хадим) билән иш бәргүчи оттурисида пәйда болидиған мунасивәтләр;

				D)	ҚҖ Әмгәк қанунида көздә тутулған һоқуқлар билән мәҗбурийәтләрни әмәлгә ашурғанда граждан билән дөләт оттурисида пәйда болидиған мунасивәтләр.

				2.	ҚҖ Әмгәк кодексида өсмүрләрни ишқа елиш рухсәт қилинған: 

				А) 12дин 18 яшқичә;	D) 14тин 16 яшқичә;

				В) 14тин 18 яшқичә; Е) 10дин 14 яшқичә

				С) 13тин 18 яшқичә;

				3.	18 яшқа толмиған өсмүрләр билән әмгәк шәртнамиси түзүлиду:

				А) мәктәп муәллимлири билән алдин-ала муқәррәр келишкәндин кейин;

				В) муқәррәр психологиялик алдин-ала тәкшүрүштин кейин;

				С) йәрлик һакимлиқ билән алдин-ала келишкәндин кейин; 

				D) муқәррәр алдин-ала медицинилиқ тәкшүрүштин кейин;

				Е) туққанлири билән келишкәндин кейин.

				4.	Коллективлиқ әмгәк давалирини һәл қилишниң изчиллиғини ениқлаңлар:

				А) иш бәргүчи — әмгәк арбитражи арқилиқ — яраштуруш комиссиясидә — сот арқилиқ;

				В) иш бәргүчи арқилиқ;

				С) иш бәргүчиләр (уларниң бирләшмилири) — яраштуруш комиссияси әмгәк арбитражи — сот арқилиқ;

				D) иш бәргүчи — сот — әмгәк арбитражи — яраштуруш комиссияси;

				Е) әмгәк коллективида, сот органида.

				15-бапқа йәкүн тестларҖинаий-процессуаллиқ һоқуқ институтлири

				1. Җинаий ишни қариғандики мәхсус билими бар мустәқил шәхс:

				А) дәсләпки сорақ қилғучи;	D) эксперт;

				В) тәргәвчи;	Е) йетәкчи хадим.

				С) мутәхәссис;

				2.	Тәрәпләр яраштуруш вә келишим түзүш үчүн җәлип қилидиған мустәқил шәхс:

				А) судья;	D) прокурор;

				В) полиция хадими;	Е) медиатор.

				С) эксперт;

				3.	Җинайәт қилған дәп гуманлинип шәхсни қамақта вақитлиқ тутуш қәрәли:

				А) 24 саат;	D) 6 саат;

				В) 36 саат;	Е) 12 саат.

				С) 48 саат;

				4.	Вақитлиқ қамаққа алғанда һесапқа елинмайду:

				А) саламәтлиги;	D) мүлкий әһвали;

				В) иши, кәспи;	Е) миллити.

				С) җинайитиниң еғирлиғи;

				5.	Җинаий иш қозғаш органиниң лавазимлиқ шәхслири җинайәт тоғрилиқ әхбаратни тиркиши лазим:

				А) әхбарат һесави дәптиридә;	D) җинайәтләр тоғрилиқ дәптәрдә;

				В) блокнотта;	Е) тәргәвчиниң дәптиридә.

				С) тиркәлмәйду;

				6.	Соттин авалқи сорақ қилиш шәклидики тәргәв қәрәли

				А) 1 ай;	D) йерим жил;

				В) 2 ай;	Е) 7 ай.

				С) 3 ай;

				 7.	Алдин-ала тәргәв қилиш қәрәли:

				А) 2 ай;	D) 3 ай;

				В) 1 ай;	Е) йерим ай.

				С) йерим жил;

				 8.	Җамаәт вәкиллири сотиниң Қазақстандики модели

				А) қитъәлик;	D) африкилиқ;

				В) англосаксонлуқ;	Е) азиялик.

				С) германлиқ;

				 9.	Тинтишқа санкция бериду:

				А) тәргәв судьяси;	D) мутәхәссис;

				В) прокурор;	Е) адвокат.

				С) тәргәвчи;

				10.	Барлиқ җинаий һоқуқ бузушлар тиркилиду:

				А) “ЕРДР”да;	D) “Қадағалау”;

				В) “ЕРАП”та;	Е) “ОВД”да.

				С) “ЭЦП”да;

				16-бапқа йәкүн тестларГражданлиқ-процессуаллиқ институтлар

				1.	Сотларға, гражданлиқ ишларни қарашта уларни бөлүп бериш тәртиви вә өлчәмлири:

				А) төвәндин жуқури дәриҗилик сотлар;

				В) шәхсниң илгири сотлиниши;

				С) дәлилләр;

				D) ишниң ениқлиғи;

				Е) қанунийлиқ.

				2.	Гражданлиқ сот ишини қозғаш түрлири:

				А) пәқәт тәләп-әризә бойичә;

				В) пәқәт аддийлаштурулған сот иши;

				С) пәқәт алаһидә тәләп-әризә бойичә;

				D) пәқәт өзгичә иш қозғаш;

				Е) тәләп-әризә, аддийлаштурулған, алаһидә тәләп-әризә бойичә, өзгичә иш қозғаш.

				3.	Гражданлиқ, турушлуқ өй, аиләвий, әмгәк вә башқа даваларниң көпчилиги қарилидиған сот ишини жүргүзүш түрлири:

				А) тәләп-әризә бойичә;	D) өзгичә түри;

				В) аддийлаштурулған түри;	Е) буйруқ билән жүргүзүш түри.

				С) алаһидә тәләп-әризә бойичә;

				4.	Бир шәхсниң (тәләп-әризә қилғучиниң) башқа шәхскә (җавап бәргүчигә) давалиқ маддий-һоқуқий тәливи — мәлум процессуаллиқ тәртиптә қари-лиши лазим:

				А) тәләп, тәләп-әризә бойичә;	D) мураҗиәт бойичә;

				В) тәләп-илтимаснамә бойичә;	Е) шикайәт бойичә.

				С) тәклип бойичә;

				 5.	Тәләп-әризә элементлири:

				А) тәләп-әризә мәсилиси вә униң негизи;	D) иқрар қилиш вә рәт қилиш;

				В) дәлил вә дәлилләш;	Е) шикайәт вә җавап.

				С) ениқлаш вә асасландуруш;

				 6.	Қануний усул билән елинған фактлар тоғрилиқ мәлуматлар:

				А) дәлилләр;	D) асаслар;

				В) тәләп-әризә;	Е) иқрар қилиш.

				С) сот ишини башлаш;

				 7.	Гражданлиқ сот ишида дәлилләр мону тәләпләргә мувапиқ болуши лазим: 

				А) еһтимал вә мүмкин;	D) тоғра вә ениқ;

				В) кәң даирилик вә әһмийәтлик;	Е) иқрар қилдурғучи.

				С) рәт қилидиған вә қисқа;

				 8.	Шәхсниң жуқури дәриҗилик сотқа мураҗийити (төвән дәриҗилик сотниң техи күчигә кирмигән қарарини қайта қараш, униң қануний вә асаслиқлиғини тәкшүрәш тоғрилиқ):

				А) апелляция;	D) тәкшүрүш түридә;

				В) кассация;	Е) җавап.

				С) назарәт түридә;

				 9.	Иҗра қилиш һөҗҗәтлирини мәҗбурий орунлашқа қаритилған чариләрни көрүш функциясини атқурғучи шәхс — у:

				А) адвокат;	D) бий;

				В) сот орунлиғучиси;	Е) медиатор.

				С) нотариус;

				10.	ҚҖдики сот орунлиғучиси:

				А) пәқәт хусусий сот орунлиғучиси;

				В) пәқәт дөләтниң сот орунлиғучиси;

				С) йәрлик сот орунлиғучиси;

				D) җумһурийәтлик сот орунлиғучиси;

				Е) дөләтлик вә хусусий сот орунлиғучиси. 

				17-бапқа йәкүн тестларМәмурий-процессуаллиқ һоқуқ институтлири

				1.	Зиян тартқучиниң һоқуқи йоқ:

				А) барлиқ иш материаллири билән тонушушқа;

				В) чүшәндүрүшкә;

				С)	илтимаснамә беришкә;

				D)	мәмурий һоқуқ бузуш тоғрилиқ ишни қараватқан лавазимлиқ шәхсниң чақириғидин баш тартишқа;

				Е)	вәкилиниң болушиға.

				2.	Мәмурий ишни қарашқа һоқуқи йоқ:

				А) ички ишлар органлири;	D) антикоррупциялик хизмәт;

				В) ихтисадий тәргәв хизмити;	Е) җәмийәтлик бирләшмә.

				С) прокуратура;

				 3.	Ички ишлар органлириға қарашқа ятмайдиған мәмурий һоқуқ бузушлар:

				А) мемарчилиқ-қурулуш ишлириниң қаидилирини бузуш;

				В) уруп-соқуш;

				С) өсмүрни оқутуш-тәрбийиләш бойичә вәзипилирини орунлимаслиқ;

				D) йолувчиларни билетсиз тошуш;

				Е) саламәтлигигә ғәрәзлик нийәттә йеник зиян кәлтүрүш.

				 4.	Мәмурий җавапкәрликкә тартилмайду:

				А) әқли кам шәхсләр;	D) 16 яшқа киргән шәхсләр;

				В) лавазимлиқ шәхсләр;	Е) 17 яшқа киргән шәхсләр.

				С) 18 яшқа киргән шәхсләр;

				 5.	Мәмурий полиция тәркивигә кирмәйдиған бөлүм:

				А) миграция полицияси;

				В) гражданлиқ вә хизмәт баби қурали саһасидики назарәт қилиш бөлүми;

				С) конвой хизмити;

				D) йәрлик полиция хизмити;

				Е) криминаллиқ полиция бөлүми.

				 6.	Мәмурий һоқуқ бузуш бәлгүлирини ениқлиған прокурор түзидиған процес-суаллиқ һөҗҗәт:

				А) протокол;	D) әризә;

				В) һөкүм;	Е) тохтам.

				С) ениқлима;

				 7.	Мәмурий вақитлиқ қамап қоюш қәрәли:

				А) үч сааттин ошуқ әмәс;	D) бәш сааттин ошуқ әмәс;

				В) бир сааттин ошуқ әмәс;	Е) йерим сааттин ошуқ әмәс.

				С) икки сааттин ошуқ әмәс;

				 8.	Тинтиш-тәкшүрүш вақтидики гувачилар сани:

				А) 2;	D) 1;

				В) 3;	Е) 5.

				С) 4;

				 9.	Сот ишини жүргүзүштин чәтнитиш: 

				А) иштин чиқириш;	D) ишәнчә билдүрмәслик;

				В) тайинлаш;	Е) қизиқтуруш.

				С) җәлип қилиш;

				10.	Сотта мәмурий ишни қараш қәрәли:

				А) 5 тәвлик;	D) 15 тәвлик;

				В) 7 тәвлик; Е) 20 тәвлик.

				С) 10 тәвлик;

				18-бапқа йәкүн тестларҚазақстан Җумһурийити хәлиқара һоқуқ субъекти сүпитидә

				1.	ЮНЕСКОниң асасий вәзиписи:

				А) дуниядики ағриқларға вә намратчилиққа қарши туруш;	

				В) пән вә билимни тәрәққий әткүзүш;	

				С) ихтисатни тәрәққий әткүзүш;

				D) техногенлиқ һалакәтләрдин қоғдаш;

				Е) атом энергетикисини риваҗландуруш.

				2.	Әгәр елимиз граждани чәт әлдә қанун бузуп, андин кейин ҚҖға қайтип кәлсә:

				А) уни чәт дөләткә бериду;

				В) уни чәт дөләткә бәрмәйду; 

				С) у чәт дөләттә сотлиниду; 

				D) униңға ҚҖға кириш мәнъий қилиниду; 

				Е) уни ҚҖ гражданлиғидин айрийду. 

				3.	Хәлиқара әмгәк тәшкилати рәтләйду:

				А) әмгәк мунасивәтлирини;

				В) билим беришкә бағлиқ мунасивәтләрни;

				С) эпидемияниң тарқилиш мәсилисини;

				D) ядро қуралиниң тарқилиш мәсилисини;

				Е) хәлиқара содини. 

				4.	“Болашақ” программисиниң мәхсити:

				А) дөләт органлири хадимлириниң билимини ашуруш;

				В) һәрбий мутәхәссисләрни тәйярлаш; 

				С) ихтисат секторлириға кадрларни вә мутәхәссисләрни тәйярлаш; 

				D) һоқуқ қоғдаш органлириниң хадимлирини тәйярлаш;

				Е) йеза яшлирини оқутуш. 

				5.	ҚҖ БДТға қобулланди:

				А)	1991-ж. 16-декабрьда;	D)	1995-ж. 30-августта;

				В)	1990-ж. 25-октябрьда;	Е)	1993-ж. 28-январьда.

				С)	1992-ж. 2-мартта;

				6.	Хәлиқара көргәзмә ЭКСПО—2017 беғишланди:

				А) атом энергетикисиға;	D)	терроризмға қарши күрәшкә;

				В)	аиләвий қәдрийәтләргә;	Е)	инсан һоқуқлириға.

				С)	келәчәк энергиясигә;

				7.	2011-ж. мартта Қасым-Жомарт Тоқаев тайинланди:

				А)	БДТ Баш кативиниң орунбасари; 

				В)	ҚҖ саламәтликни сақлаш министри;

				С)	БДТ Баш кативи;

				D)	ХаӘТниң Баш кативи;

				Е)	ҚҖниң АҚШдики әлчиси болуп.

				8.	Қазақстанниң тәшәббуси билән 2016-жили БДТниң Мәхсус программиси тәйярланди:

				А)	қачақларни қоғдаш үчүн; 

				В)	ядро қуралини тарқатмаслиқ үчүн;

				С)	Мәркизий Азияниң ихтисади үчүн;

				D)	аләмшумул иссиқлиқниң күчийишигә қарши күришиш үчүн;

				Е)	Европа әллириниң тәрәққияти үчүн.

				Хуласә

				Қиммәтлик оқуғучилар!

				Силәр “Һоқуқ асаслири” пәнини үгинишни тамамлидиңлар. Бу пәнниң мәхсити — һоқуқ җәһәттин саватлиқ, паал гражданлиқ мәвқәгә егә шәхсниң шәкиллинишигә ярдәмлишиш, һоқуқ мәдәнийитини қелиплаштуруш, һоқуққа аит билимини әмәлий паалийәттә қоллиниш тәҗрибисини үгитиш болди. Мәзкүр мәхсәтни силәр үч жил давами-да, 9-синиптин башлап 11-синипни тамамлиғичә қолға кәлтүрүшкә интилдиңлар. 

				Силәр һоқуқниң асасий саһалири вә институтлири тоғрилиқ билим алдиңлар, дөләтниң қурулмиси, һәр хил һоқуқ субъектлириниң мәҗ-бурийәтлири, вәзипилири вә һоқуқлири билән тонуштиңлар. Шундақла иҗтимаий вә һоқуқий нормилар системиси, һоқуқий дөләт, гражданлиқ җәмийәт, қанунийлиқ, һоқуқ-тәртип тоғрилиқ, Қазақстан һоқуқи билән хәлиқара һоқуқниң базилиқ саһалириниң асасий чүшәнчиси вә мәзмуни тоғрилиқ билим алдиңлар.

				Бу пәнни оқуп үгәнгәндин кейин силәрдә һоқуққа бағлиқ иҗабий мунасивәт вә билимниң иҗтимаий пайдилиқлиғи чүшәнчиси, қанун-ларни орунлаш лазимлиғини чүшиниш, қазақстанлиқ вәтәнпәрвәрлик, умумиинсаний қәдрийәтләр, гуманизм, адаләтлик асасида һоқуқий аң-сәвийә шәкилләнди. 

				Силәр буниңдин кейин алған һоқуқ билимиңлар билән иш-һәрикәт, көнүкмиләрни пайдилинип, һәрхил һаят вәзийәтлиридә тегишлик әх-лақ, һоқуқ нормилириға әмәл қилған һалда иш-һәрикәт қилалайсиләр. 

				Силәр шундақла җәмийәттики һоқуққа аит мунасивәтләргә бағли-нишлиқ әмәлий вәзийәтләрни тәнқидий тәһлил қилип, баһа берәләй-силәр, әң муһим вә зөрүр иҗтимаий һәм һоқуқ муаммилири бойичә муназириләргә паал қатнишалайсиләр. 

				Силәргә һаятиңларда чоң муваппәқийәтләргә йетишиңларға тиләк-дашмиз!

